
1

ᐱᒋᐊᖅᑎᑎᔾᔪᑎᐱᒋᐊᖅᑎᑎᔾᔪᑎ
ᑖᓐᓇ ᒪᓕᒐᓕᐅᖅᑎᐅᓂᕐᒧᑦ ᐊᔪᕆᖅᓯᐅᔨᔾᔪᑎᑦ ᐅᖃᓕᒫᒐᑦ ᐊᑐᐃᓐᓇᕈᖅᑕᐅᓯᒪᕗᖅ 
ᐃᑲᔪᕈᑎᐅᓂᐊᕐᓗᓂ ᒪᓕᒐᓕᐅᖅᑎᐅᔪᓂᒃ ᓄᓇᕗᑦ ᒪᓕᒐᓕᐅᖅᕕᖓᓂ.

ᑖᓐᓇ ᐅᖃᓕᓛᒐᖅ ᓴᖅᑭᔮᖅᑎᑦᑎᕗᖅ ᐃᓗᓕᖅᑐᔪᓂᒃ ᑐᑭᓯᑎᑦᑎᒍᑎᐅᔪᓂᒃ 
ᓇᓗᓇᐃᖅᑐᐃᓯᒪᔪᓂᒃ ᖃᓄᖅ ᐋᖅᑭᑎᖅᓯᒪᓂᖃᕐᒪᖔᖅ ᐊᒻᒪᓗ ᖃᓄᖅ 
ᐊᐅᓚᓂᖃᓲᖑᒻᒪᖔᖅ ᒪᓕᒐᓕᐅᖅᕕᒃ, ᐊᒻᒪᓗ ᑮᓇᐅᔭᖅᑖᒃᓴᕐᓂᒃ ᐃᑲᔫᓯᐊᒃᓴᓂᓪᓗ 
ᐊᑐᐃᓐᓇᐅᑎᑕᐅᓲᓂᒃ ᒪᓕᒐᓕᐅᖅᑎᐅᔪᓄᑦ.

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᖏᑦ ᒪᓕᒐᓕᐅᖅᕕᐅᑉ ᑖᒃᓱᒪ ᑎᒥᐅᔫᑉ ᐊᐅᓚᑦᑎᔨᓪᓚᕆᒋᕙᐃᑦ. 
ᑲᑎᒪᔩᑦ ᓴᖅᑭᖅᑕᐅᓲᑦ ᒪᓕᑦᑐᑎᒃ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᐱᖁᔭᖓᓂᑦ. ᑖᒃᑯᐊ 
ᑲᑎᒪᔩᑦ ᑲᒪᔨᐅᔪᑦ ᐱᔨᑦᑎᕋᖅᑕᐅᓂᖏᓐᓂᑦ ᒪᓕᒐᓕᐅᖅᑏᑦ; ᐊᐅᓚᑦᔨᓪᓗᑎᒃ ᒪᓕᒐᓕᐅᖅᑏᑦ 
ᑮᓇᐅᔾᔭᒃᓵᖏᓐᓂᑦ, ᑮᓇᐅᔭᖁᑎᖏᓐᓂᑦ, ᑮᓇᐅᔭᖅᑐᕈᑎᖏᓐᓂᑦ ᐊᒻᒪᓗ ᐃᑲᔫᓯᐊᖏᓐᓂᑦ; 
ᐊᒻᒪᓗ ᐊᐅᓚᑕᐅᑎᑦᑎᖃᑦᑕᖅᑐᑎᒃ ᒪᓕᒐᓕᐅᖅᕕᐅᑉ ᐊᓪᓚᕝᕕᖓᓂᑦ. ᖃᑯᑎᒃᑯᑦ, ᑖᒃᑯᐊ 
ᑲᑎᒪᔩᑦ ᐊᖏᖃᑦᑕᓲᑦ ᒪᓕᑦᑕᐅᖁᔭᐅᓂᐊᖅᑐᓂᒃ ᐊᑐᐊᒐᐅᓂᐊᖅᑐᓂᓪᓗ ᐱᔾᔪᑎᖃᖅᑐᓂᒃ 
ᑭᓱᑐᐃᓐᓇᕐᓂᒃ ᐊᐅᓚᒍᓐᓇᖅᑕᖏᓐᓂᑦ. ᑕᐃᒪᓕ ᐊᔾᔨᒌᓐᓂᖏᑉᐸᑎᒃ ᑐᑭᓯᑎᑦᑎᒋᐊᕈᑏᑦ 
ᐅᕙᓃᑦᑐᑦ ᐅᖃᓕᒫᒐᕐᒥ ᐊᒻᒪᓗ ᑲᑎᒪᔨᓄᑦ ᐊᖏᖅᑕᐅᓯᒪᔪᖅ ᒪᓕᑦᑕᐅᖁᔭᐅᔪᖅ ᐅᕝᕙᓘᓐᓃᑦ 
ᐊᑐᐊᒐᖅᒪ ᑖᓐᓇ ᑭᖑᓪᓕᐅᕋᑖᖅᑐᖅ ᒪᓕᑦᓴᖅᑕᐅᒋᐊᖃᕋᔭᖅᑐᖅ.

ᒪᓕᒐᓕᐅᖅᑏᑦ ᖃᖓᑐᐃᓐᓇᒃᑯᑦ ᐅᕙᖓ ᐊᓪᓚᕝᕕᖓᓂᑦ ᖃᐅᔨᒃᑲᐃᔪᓐᓇᖅᑐᑦ 
ᑐᑭᓯᒋᐊᕈᒪᒍᑎᒃ ᐆᒪ ᐅᖃᓕᒫᒐᐅᑉ ᐃᓗᓕᖑᓐᓂᑦ.

ᔮᓐ ᑯᕘᒃ

ᒪᓕᒐᓕᐅᖅᕕᐅᑉ ᑎᑎᕋᖅᑎᖓ





AA
ᐱᔪᓐᓇᐅᑏᑦ ᐊᒻᒪᓗ ᐱᔪᓐᓇᐅᑏᑦ ᐊᒻᒪᓗ 
ᐋᖅᑭᑎᖅᓯᒪᓂᐅᔪᑦᐋᖅᑭᑎᖅᓯᒪᓂᐅᔪᑦ



A.1       ᐱᔪᓐᓇᐅᑏᑦ, ᒪᓕᒐᐃᑦ, ᐊᒻᒪᓗ ᐱᕙᓪᓕᐊᔾᔪᓰᑦ

ᐱᔪᓐᓇᐅᑏᑦ, ᒪᓕᒐᐃᑦ, ᐊᒻᒪᓗ 
ᐱᕙᓪᓕᐊᔾᔪᓰᑦ
ᑖᓐᓇ ᓄᓇᕗᑦ ᒪᓕᒐᓕᐅᖅᕕᖓ ᐃᓚᒋᔭᐅᔪᖅ ᒪᕐᕈᐃᓐᓇᐅᔫᓐᓄᒃ ᒐᕙᒪᑐᖃᒃᑯᑦ, ᑲᓇᑕᐅᑉ 
ᐊᕕᑦᑐᖅᓯᒪᓂᖏᓐᓂ, ᐊᕕᑦᑐᖅᓯᒪᓂᕋᓛᖏᓐᓂᓪᓗ ᑲᓇᑕᓕᒫᒥ ᐊᑭᕋᕇᓐᖑᐊᕋᑎᒃ, 
ᐊᖏᖃᑎᒌᓐᓂᒃᑯᖔᖅ ᒐᕙᒪᐅᔫᓐᓄᒃ.  ᓄᓇᕗᒻᒥ, ᒪᓕᒐᓕᐅᖅᑎᐅᖃᑕᐅᔪᓕᒫᑦ 
ᒪᓕᒐᓕᐅᖅᕕᒻᒥ ᓂᕈᐊᖅᑕᐅᓲᖑᔪᑦ ᐃᒻᒥᒃᑰᖓᓪᓗᑎᒃ ᓂᕈᐊᕋᒃᓴᐅᓪᓗᑎᒃ 
ᓂᕈᐊᖅᑕᐅᒐᓱᐊᖅᕕᖏᓐᓂ.

ᐃᓚᒋᔭᖓᑦ ᐊᔾᔨᐅᖏᔾᔪᑎᒋᔭᖏᓐᓄᑦ ᓄᓇᕗᑦ ᒪᓕᒐᓕᐅᖅᕕᖓᑕ ᑕᒪᓐᓇᐅᕗᖅ 
ᐱᑕᖃᓐᖏᓐᓂᖓ “ᐃᓕᑕᕆᔭᐅᓯᒪᔪᓂᒃ ᐊᑭᕋᓐᖑᐊᖏᓐᓂᑦ” ᒐᕙᒪᐅᔫᑉ. ᒪᓕᒐᓕᐅᖅᑎᓕᒫᑦ 
ᐊᖏᖅᑐᐃᓐᓇᐅᖃᑦᑕᑎᓪᓗᒋᑦ ᐃᑲᔪᕐᓂᖃᓪᓚᕆᑦᑑᒐᓗᐊᖅ ᓄᓇᕘᑉ ᐊᖏᖃᑎᒌᓐᓂᒃᑯᑦ 
ᒐᕙᒪᕆᔭᖓᓄᑦ, ᑭᓯᐊᓂᓕ ᓂᕈᐊᕐᓂᒃᑯᑦ ᐊᖏᖅᑐᐃᓐᓇᐅᒋᐊᖃᖅᐸᖏᑦᑐᑦ ᐋᖅᑭᒃᓯᑎᓪᓗᒋᑦ 
ᐋᖅᑭᑦᑕᐅᒋᐊᓕᓐᓂᒃ, ᐱᖁᔨᕗᖔᕈᑏᑦ ᑲᔪᓯᑎᑕᐅᔪᑦ ᐅᕝᕙᓘᓐᓃᑦ ᐱᖁᔭᒃᓴᐃᑦ 
ᐱᓐᖑᑦᑎᑕᐅᑎᓪᓗᒋᑦ ᒪᓕᒐᓕᐅᖅᕕᒻᒥ. ᐊᒥᓱᓂ ᐋᖅᑭᑦᑕᐅᒋᐊᓕᓐᓂ, ᐊᒥᓲᓂᖅᓴᐃᑦ 
ᓂᕈᐊᑐᐃᓐᓇᖅᑐᑎᒃ ᐋᖅᑭᒃᓯᒍᓐᓇᐸᑦᑐᑦ. ᑕᐃᒫᑦᑕᐅᖅ ᐊᓯᓕᒫᖏᓐᓂ ᑲᓇᑕᒥ 
ᒐᕙᒪᖃᖅᕕᐅᔪᓂ ᑕᐃᒪᐃᒻᒪᑕ, ᑖᓐᓇ ᒪᓕᒐᓕᐅᖅᕕᒃ ᓇᒻᒥᓂᖅ ᐊᐅᓚᑉᐸᑦᑐᖅ ᒪᓕᑦᑐᓂ 
ᐃᓕᑕᕆᔭᐅᓯᒪᔪᓂᒃ ᒪᓕᑦᑕᐅᔭᕆᐊᓕᓐᓂᑦ ᒪᓕᒐᕐᓂᒃ. 

ᒪᓕᒐᓕᐅᖅᑎᓕᒫᑦ ᒪᓕᒐᓕᐅᖅᕕᒻᒥ ᐱᑎᑕᐅᕙᑦᑐᑦ ᐊᔾᔨᖏᓐᓂᑦ ᒪᓕᒐᖏᓐᓂᑦ 
ᓄᓇᕗᑦ ᒪᓕᒐᓕᐅᖅᕕᖓᑕ. ᑖᒃᑯᐊ ᒪᓕᒐᖏᑦ ᓄᓇᕗᑦ ᒪᓕᒐᓕᐅᖅᕕᖓᑕ 
ᐃᓕᑕᕆᔭᐅᒋᐊᓐᖓᖅᑐᒥᓂᐅᔪᑦ ᐄᐳᕈ 1, 1999-ᖑᑎᓪᓗᒍ.

ᑲᓇᑕ ᐱᖁᔭᕐᔪᐊᖅᑎᒍᑦ ᑯᐃᓐ ᓄᓇᖁᑎᒋᒻᒪᒍ. ᑕᐃᒫᑦᑕᐅᖅ ᑲᓇᑕᒥ ᒐᕙᒪᖃᖅᕕᐅᔪᑦ 
ᐊᐅᓚᕙᒻᒪᑕ, ᐱᖓᓲᓕᖅᑲᖓᒻᒥᔪᑦ ᒐᕙᒪᐅᑉ ᐊᕕᑦᑐᖅᓯᒪᓂᕆᔭᖏᑦ ᓄᓇᕗᒻᒥ: ᐊᐅᓚᑦᑎᔩᑦ 
ᐊᕕᑦᑐᖅᓯᒪᓂᖓ, ᒪᓕᒐᓕᐅᖅᑏᑦ ᐊᕕᑦᑐᖅᓯᒪᓂᖓ ᐊᒻᒪᓗ ᐃᖅᑲᖅᑐᐃᕕᓕᕆᓂᐅᑉ 
ᐊᕕᑦᑐᖅᓯᒪᓂᖓ. 

ᐃᖅᑲᖅᑐᐃᕕᓕᕆᓂᕐᒧᑦ ᐊᕕᑦᑐᖅᓯᒪᓂᖓ, ᑕᐃᒪᑦᑑᕗᖅ, ᐃᖅᑲᖅᑐᐃᕕᓕᕆᕕᐅᓪᓗᓂ. 
ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᑲᒪᔨᐅᒻᒪᑕ ᑐᑭᑖᖅᑎᑦᑎᓂᕐᒥᒃ ᒪᓕᒐᕐᓂᒃ. ᓄᓇᕗᑦ 
ᐊᔾᔨᐅᖏᑦᑐᑦ ᑲᓇᑕᒥ ᑕᒪᐅᓇ “ᐊᑕᐅᓯᕐᒥᒃ ᖁᑦᑎᓐᓂᓕᒻᒥᒃ” ᐃᖅᑲᖅᑐᐃᕕᖃᕐᒪᑦ − ᓄᓇᕗᒻᒥ 
ᐃᖅᑲᖅᑐᐃᕕᒻᒥᑦ.

ᓂᕈᐊᕕᔾᔪᐊᓂᖅᑕᖃᓚᐅᖅᑎᓪᓗᒍ, ᒪᓕᒐᓕᐅᖅᑏᑦ ᑲᑎᓲᖑᔪᑦ ᐱᓕᕆᐊᖃᕆᐊᖅᑐᖅᑐᑎᒃ 
“ᓄᓇᕗᒻᒥ ᓯᕗᓕᖅᑎᓂᒃ ᑲᑎᒪᐅᑎᖃᕐᓂᕐᒥᒃ” ᓂᕈᐊᕐᓂᐊᕋᒥᒃ ᐅᖃᖅᑎᐅᓂᐊᖅᑐᒥᒃ, 
ᓯᕗᓕᖅᑎᐅᓂᐊᖅᑐᒥᒃ, ᐊᒻᒪᓗ ᒥᓂᔅᑕᐅᓂᐊᖅᑐᓂᒃ, ᓂᕈᐊᖅᑐᑎᒃ ᑲᓐᖑᓇᖅᑐᒃᑯᑦ 
ᐸᐃᑉᐹᖅᑎᒍᑦ. ᑕᒪᓐᓇ ᐱᓕᕆᓂᐅᔪᖅ ᒪᑐᐃᖓᖃᑦᑕᖅᓯᒪᔪᖅ ᑭᒃᑯᑐᐃᓐᓇᕐᓄᑦ 
ᑕᑯᕋᓐᓈᖅᑕᐅᔪᓐᓇᖅᑐᑎᒃ. ᑖᒃᑯᐊ ᓂᕈᐊᖅᑕᐅᔪᑦ ᑲᑎᒪᓂᕐᒥ ᐃᓕᑕᕆᔭᐅᓲᑦ 
ᐱᓐᖑᖅᑎᑕᐅᓪᓗᑎᒃ ᐱᖁᔨᕗᖔᕈᑎᑎᒍᑦ ᒪᓕᒐᓕᐅᖅᕕᒃ ᓯᕗᓪᓕᖅᐹᖓᓂᑦ 
ᐃᒃᓯᕙᓂᖃᖅᑎᓪᓗᒍ. ᑲᒥᓴᓇᐅᔪᖅ ᒪᓕᑦᑐᓂ ᒪᓕᒐᓕᐅᖅᕕᒻᒥ ᐊᑐᓕᖁᔭᓕᐊᒥᓂᕐᓂᒃ, 
ᑲᑎᒪᓂᕐᒥ ᑎᒃᑯᐊᖅᓯᓲᖅ ᓯᕗᓕᖅᑎᐅᓂᐊᖅᑐᒥᒃ ᒥᓂᔅᑕᐅᓂᐊᖅᑐᓂᓪᓗ. 

ᑲᓇᑕᐅᑉ ᒪᓕᓲᖓ ᒪᓕᒐᓕᐅᖅᕕᔾᔪᐊᒃᑯᑦ ᒐᕙᒪᖃᕐᓂᕐᒥᒃ ᑕᐃᔭᐅᔾᔮᓱᖑᔪᖅ “ᑲᒪᒋᐊᖃᖅᑐᖅ 
ᒐᕙᒪᐅᔪᖅ” ᐅᕝᕙᓘᓐᓃᑦ “ᑯᐃᓐ ᓄᓇᖓᑎᑐᑦ ᒐᕙᒪᐅᔪᖅ.” ᓄᓇᕗᒻᒥ, ᑲᑎᒪᕐᔪᐊᕕᒻᒥ 
ᐱᔪᓐᓇᐅᑎᐅᔪᖅ ᐃᑉᐱᒋᔭᐅᑦᑎᐊᖅᐳᖅ. ᐱᔪᓐᓇᐅᑎᖏᑦ, ᓴᓐᖏᓂᖏᑦ ᐊᒻᒪᓗ 
ᐱᓕᕆᔪᓐᓇᕐᓂᖏᑦ ᒪᓕᒐᓕᐅᖅᕕᐅᑉ ᐊᒻᒪᓗ ᒪᓕᒐᓕᐅᖅᑎᖏᑕ ᓴᖅᑭᖅᑕᐅᓯᒪᕗᑦ 
ᑕᕝᕘᓇ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᒍᑦ ᐊᒻᒪᓗ 
ᒪᓕᒐᖏᒍᑦ ᒪᓕᒐᓕᐅᖅᕕᖓᑕ ᓄᓇᕗᑦ. ᑲᑎᒪᕐᔪᐊᕕᒻᒥ ᐱᔪᓐᓇᐅᑎᖏᑦ ᐃᓗᓕᖃᖅᐳᑦ 
ᐱᔪᓐᓇᐅᑎᖏᓐᓂᒃᑦ ᓴᓐᖏᓂᖏᓐᓂᓪᓗ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᐊᒻᒪᓗ 
ᑭᒃᑯᑐᐃᓐᓇᐃᑦ ᐱᓕᕆᐊᖃᕈᓐᓇᕐᓂᐊᕐᒪᑕ ᐱᓕᕆᐊᕆᒋᐊᓕᖏᓐᓂᑦ ᓂᕈᐊᖅᑕᐅᓯᒪᓪᓗᑎᒃ, 
ᐊᒻᒪᓗ ᐱᔪᓐᓇᐅᑎᖏᓐᓂᑦ ᒪᓕᒐᓕᐅᖅᕕᓕᒫᖑᔫᑉ. 



ᐱᔪᓐᓇᐅᑏᑦ, ᒪᓕᒐᐃᑦ, ᐊᒻᒪᓗ ᐱᕙᓪᓕᐊᔾᔪᓰᑦ       A.1

ᐃᓗᓕᖓ ᓈᓴᐅᑎᓕᒃ 16 ᒪᓕᒐᓕᐅᖅᕕᐅᑉ ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᕐᔪᐊᖓ 
ᐃᒪᐃᒍᓇᑎᑦᑎᒻᒪᑦ:

ᑲᑎᒪᕐᔪᐊᕕᒻᒥ ᐱᔪᓐᓇᐅᑎᑦ 
16. (1) ᒪᓕᒐᓕᐅᖅᕕᒃ ᒪᓕᒐᓕᐅᖅᑏᓪᓗ ᑎᒍᒥᐊᕐᓂᐊᖅᐳᑦ, ᐃᓱᒪᐃᓐᓇᖅᑯᑎᖃᕐᓗᑎᒃ 
ᐊᑐᖃᑦᑕᕐᓄᑎᓪᓗ ᑖᒃᑯᓂᖓ ᐱᔪᓐᓇᐅᑎᓂᒃ, ᓵᓐᖓᔭᐅᒍᓐᓇᖏᓐᓂᕐᓂᒃ ᐊᒻᒪᓗ 
ᓴᓐᖏᓂᐅᔪᓂᒃ ᒫᓐᓇ ᑎᒍᒥᐊᖅᑕᐅᓕᖅᑐᓂᒃ ᒪᓕᒐᓕᐅᖅᕕᔾᔪᐊᖓᓂ ᑲᓇᑕᐅᑉ ᐊᒻᒪᓗ 
ᒪᓕᒐᓕᐅᖅᑎᕐᔪᐊᖑᔪᓄᑦ ᑕᐃᑲᓂ ᑲᓇᑕᐅᑉ ᑲᑎᒪᕐᔪᐊᖅᕕᖓᓂ.

ᐃᓗᓕᖓ ᓈᓴᐅᑎᓕᒃ 19 ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ 
ᐃᒪᐃᒍᓐᓇᑎᑦᑎᒻᒪᑦ:

ᐱᔪᓐᓇᐅᑎᖏᑦ ᓴᓐᖏᓂᖏᓪᓗ ᒪᓕᒐᓕᐅᖅᑏᑦ 
19. (1) ᖄᖓᒍᒃᑲᓐᓂᖅ ᐱᔪᓐᓇᐅᑎᒋᔭᖏᓐᓄᑦ ᓴᓐᖏᓂᕆᔭᖏᓐᓄᓪᓗ ᒪᓕᒐᓕᐅᖅᑏᑦ 
ᐊᑖᒍᑦ ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 16(3), ᒪᓕᒐᓕᐅᖅᑏᑦ ᐅᑯᓂᖓ ᑎᒍᒥᐊᖅᐳᑦ 
ᐱᔪᓐᓇᐅᑎᐅᔪᓂᒃ ᓴᓐᖏᓂᐅᔪᓂᓪᓗ:

(a) ᐃᓱᒪᖅᓱᕐᓂᖅ ᐅᖃᕈᓐᓇᓂᕐᒧᑦ;

(b) ᒪᓕᓪᓗᒍ ᐅᓇ ᐱᖁᔭᕐᔪᐊᖅ ᐅᕝᕙᓘᓐᓃᑦ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᔪᐊᖅ, 
ᐸᓖᓯᒃᑯᓐᓄᑦ ᑎᒍᔭᐅᔪᓐᓇᖏᑦᑐᑦ ᐃᒃᓯᕙᓂᖃᖅᑎᓪᓗᒍ ᒪᓕᒐᓕᐅᖅᕕᒃ ᐊᒻᒪᓗ 
ᐅᓪᓗᓄᑦ ᑕᓪᓕᒪᓄᑦ ᓯᕗᓂᐊᓂ ᐅᓪᓗᓂ ᑕᓪᓕᒪᓂᒃ ᐃᒃᓯᕙᒋᐊᓚᐅᓐᖏᓐᓂᖏᓐᓂ 
ᐊᒻᒪᓗ ᑕᓪᓕᒪᓄᑦ ᐅᓪᓗᓄᑦ ᐃᒃᓯᕙᓂᖓᑦ ᐃᓱᓕᕋᑖᑕᖅᑎᓪᓗᒍ; 

(c) ᐃᖅᑲᖅᑐᐃᔪᓂ ᓈᓚᑦᑎᐅᔭᕆᐊᖃᓐᖏᑦᑐᖅ;

(d) ᐃᖅᑲᖅᑐᐃᕕᒻᒧᑦ ᓴᖅᑭᕆᐊᖃᓐᖏᑦᑐᖅ ᑕᑯᓐᓈᖅᑐᒥᓂᐅᑎᑕᐅᓗᓂ 
ᐱᕋᔭᑦᑐᒥᓂᕐᒥᒃ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᑎᒥᐅᔪᒧᓪᓘᓐᓃᑦ 
ᑕᑯᓐᓈᖅᑐᒥᓂᕐᓂᒃ ᐅᖃᕆᐊᖅᑐᖁᔨᓲᓄᑦ, ᐅᑯᐊ ᐊᑐᖅᑕᐅᑎᓪᓗᒋᑦ:

(i) ᒪᓕᒐᓕᐅᖅᕕᒃ ᐃᒃᓯᕙᓂᖃᖅᑎᓪᓗᒍ ᐊᒻᒪᓗ ᐅᓪᓗᓄᑦ ᑕᓪᓕᒪᓄᑦ 
ᐃᒃᓯᕙᓂᖓ ᐱᒋᐊᓚᐅᓐᖏᓐᓂᖓᓂ ᐊᒻᒪᓗ ᐅᓪᓗᓄᑦ ᑕᓪᓕᒪᓄᑦ ᐃᒃᓯᕙᓂᖓ 
ᐊᓂᒍᓚᐅᖅᑎᓪᓗᒍ. 
(ii) ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑲᑎᒪᔨᐅᕕᒋᔭᖏᑦ ᐅᕝᕙᓘᓐᓃᑦ ᓯᕗᓂᐊᒍᑦ 
ᑲᑎᒪᓂᐅᑉ ᐱᒋᐊᖅᕕᒋᓂᐊᖅᑕᖓᑕ ᓴᖅᑭᖅᕕᒋᒋᐊᖃᓛᖅᑕᖓ, ᐊᒻᒪᓗ ᐅᓪᓘᓐᓄᑦ 
ᒪᕐᕉᓐᓄᑦ ᑲᑎᒪᔨᕋᓛᑦ ᑲᑎᒪᓂᖓ ᐱᒋᐊᓚᐅᖅᑎᓐᓇᒍ ᐊᒻᒪᓗ ᐅᓪᓘᓐᓄᒃ 
ᒪᕐᕉᓐᓄᒃ ᑲᑎᒪᔨᕋᓛᑦ ᑲᑎᒪᓚᐅᖅᑎᓪᓗᒋᑦ, ᐊᒻᒪᓗ

(iii) ᐊᓯᐊᒍᑦᑕᐅᖅ ᐅᖃᖅᑎ ᑕᐃᒪᐃᒋᐊᖃᖅᑐᒋᑦᑎᒐᐃᑉᐸᑦ ᐊᐅᓚᑦᑎᐊᖁᓪᓗᒍ 
ᒪᓕᒐᓕᐅᖅᕕᒃ;

(e) ᐊᐳᖅᑕᕈᑎᖃᖅᑎᑕᐅᔪᓐᓇᖏᑦᑐᑦ, ᑕᐸᓱᑦᑕᐅᔭᕆᐊᖃᓐᖏᑦᑐᑦ, 
ᐃᓕᕋᓱᑦᑎᑕᐅᔭᕆᐊᖃᓐᖏᑦᑐᑦ, ᐊᒻᒪᓗ ᑲᒪᒋᔭᐅᑲᒻᒪᒋᐊᖃᓐᖏᑦᑐᑦ 
ᐱᓕᕆᐊᕆᒋᐊᓕᖏᓐᓂᑦ ᐱᓕᕆᑎᓪᓗᒋᑦ.

ᑲᑐᔾᔭᐅᔪᑦ ᐱᔪᓐᓇᐅᑎᖏᑦ ᒪᓕᒐᓕᐅᖅᕕᐅᑉ ᑎᒥᐅᓪᓗᓂ ᐃᓚᖃᖅᑐᑦ 
ᐱᔪᓐᓇᐅᑎᐅᔪᒥᒃ ᓴᓇᔪᓐᓇᓂᕐᒥᒃ ᓇᒻᒥᓂᕆᓂᐊᖅᑕᖏᓐᓂᑦ ᒪᓕᒐᕐᓂᒃ ᐊᒻᒪᓗ 
ᐱᕙᓪᓕᐊᔾᔪᓯᕐᓂᑦ, ᐱᔪᓐᓇᐅᑎᒥᓪᓗ ᐊᐅᓚᑦᑎᔪᓐᓇᓂᕐᒥᒃ ᓇᒻᒥᓂᖅ ᐅᖃᓕᒫᒐᖁᑎᖏᑕ 
ᐊᒥᓱᓕᐅᖅᑕᐅᓂᖏᓐᓂᑦ, ᐱᔪᓐᓇᐅᑎ ᓱᒋᐊᖅᓯᔪᓐᓇᓂᕐᒧᑦ ᑭᒃᑯᑐᐃᓐᓇᕐᓂᒃ 
ᒪᓕᑦᑕᐅᔭᕆᐊᓕᓐᓂᑦ ᒪᓕᓐᖏᑦᑐᓄᑦ (ᐆᑦᑑᑎᒋᓗᒍ, ᒐᕙᒪᒃᑯᑦ ᐱᓕᕆᔨᖓ ᓴᓪᓗᓂᖅᑲᑦ 
ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᓐᓄᑦ ᖃᐃᖅᑯᔭᐅᓯᒪᓗᓂ ᑭᐅᔭᖅᑐᖅᑎᑕᐅᓯᒪᑉᐸᑦ), 
ᐱᔪᓐᓇᐅᑎ ᐃᓂᖅᑎᒋᔪᓐᓇᓂᕐᒧᑦ ᒪᓕᒐᓕᐅᖅᑎᐅᖃᑎᒥᓂᒃ ᐊᒻᒪᓗ ᐱᔪᓐᓇᐅᑎᖃᖅᑐᑎᒃ 
ᖃᐃᖅᑯᔨᔪᓐᓇᓂᕐᒥᒃ ᑭᐅᔭᖅᑐᖁᔭᖏᓐᓂᑦ ᐊᒻᒪᓗ ᑎᑎᕋᖅᓯᒪᔪᓂᒃ ᑐᒃᓯᕋᕈᓐᓇᕆᓪᓗᑎᒃ.

ᑭᓯᐊᓂᓕ, ᖃᐅᔨᒪᔭᐅᔭᕆᐊᓕᒃ ᑕᒪᒃᑯᐊ ᐱᔪᓐᓇᐅᑎᕈᓘᔭᓕᒫᑦ ᓴᓐᖏᓛᖑᓐᖏᔪᓐᓇᒥᒻᒪᑕ 
ᐃᓛᓐᓂᒃᑯᑦ. ᐆᑦᑑᑎᒋᓗᒍ, ᒪᓕᒐᓕᐅᖅᑎᑦ ᐃᓱᒪᖅᓱᕐᓂᖃᕐᒪᑕ ᐅᖃᕈᓐᓇᓂᕐᒥᒃ 



A.2       ᐊᖏᖅᑎᑕᐅᓃᑦ ᐱᓕᕆᓂᐊᕐᓂᕋᕐᓂᕐᒧᑦ ᑯᐃᓐ ᐊᑖᓂ ᐊᒻᒪ ᒪᓕᒐᓕᐅᖅᑎᐅᓂᕐᒧᑦ

ᓂᓪᓕᐊᓕᕋᐃᑉᐸ ᑲᑎᒪᕐᔪᐊᕕᒻᒥ ᐃᒃᓯᕙᑎᓪᓗᒋᑦ. ᑭᓯᐊᓂᓕ ᓴᐳᒻᒥᔭᐅᓯᒪᓐᖏᑦᑐᑦ 
ᑲᑎᒪᕐᔪᐊᕕᒻᒥ ᐱᔪᓐᓇᐅᑎᖏᓐᓄᑦ ᓂᓪᓕᐊᑎᓪᓗᒋᑦ ᑲᑎᒪᕐᔪᐊᖅᕕᐅᑉ ᓯᓚᑖᓂ ᑕᐃᒫᓪᓗ 
ᐅᖃᐅᓯᖃᖅᑕᐃᓕᒪᒋᐊᖃᓲᑦ ᓵᓐᖓᔭᐅᔾᔪᑎᒋᔪᓐᓇᖅᑕᖏᓐᓂᑦ ᐊᑭᕋᖅᑐᕐᓂᐅᔪᓂᓪᓗ.

ᐅᓗᓕᖅᑐᔪᑦ ᑐᑭᓯᑎᑦᑎᒋᐊᕈᑏᑦ ᐱᔾᔪᑎᖃᖅᑐᑦ ᑲᑎᒪᕐᔪᐊᕕᒻᒥ ᐱᔪᓐᓇᐅᑎᓂᑦ, 
ᒪᓕᒐᕐᓂᑦ, ᐊᐅᓚᑦᑎᐊᕆᐊᖃᕐᓂᕐᒥᒃ ᐊᓐᓄᕌᖅᓯᒪᑦᑎᐊᕆᐊᖃᕐᓂᕐᒥᒃ ᑐᓂᐅᖅᑲᖅᑕᐅᓲᑦ 
ᒪᓕᒐᓕᐅᖅᑎᓕᒫᓄᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᓂᕈᐊᕐᓇᖅᑕᖃᕋᑖᖅᑎᓪᓗᒍ.



ᐊᖏᖅᑎᑕᐅᓃᑦ ᐱᓕᕆᓂᐊᕐᓂᕋᕐᓂᕐᒧᑦ ᑯᐃᓐ ᐊᑖᓂ ᐊᒻᒪ ᒪᓕᒐᓕᐅᖅᑎᐅᓂᕐᒧᑦ       A.2

ᐊᖏᖅᑎᑕᐅᓃᑦ ᐱᓕᕆᓂᐊᕐᓂᕋᕐᓂᕐᒧᑦ 
ᑯᐃᓐ ᐊᑖᓂ ᐊᒻᒪ ᒪᓕᒐᓕᐅᖅᑎᐅᓂᕐᒧᑦ
ᑖᓐᓇ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᓕᖏᑕ ᐱᖁᔭᕐᔪᐊᖓ 
ᐱᑕᖃᕆᐊᖃᖅᑎᑎᒻᒪᑦ ᐊᑕᐅᓯᐅᓐᖏᑦᑐᒥᒃ ᐊᖏᖅᑎᑕᐅᔭᕆᐊᖃᕐᓂᕐᒥᒃ ᒪᓕᒐᓕᐅᖅᑎᓄᑦ 
ᐊᑐᖅᑕᐅᒋᐊᖃᓲᒥᒃ ᒪᓕᒐᓕᐅᖅᑎᕈᓪᓚᕆᓚᐅᓐᖏᓐᓂᖏᓐᓂ.

ᒪᓕᒐᓕᐅᖅᑏᑦ ᓇᓗᓇᐃᖅᓯᓂᖓ ᑕᐱᕆᔭᐅᓂᐊᕋᒥ (ᒪᓕᒐᓕᐅᖅᑎᓕᒫᓄᑦ 
ᒪᓕᒐᓕᐅᖅᕕᒻᒥ ᐊᖏᖅᑕᐅᒋᐊᖃᓲᖅ)

ᐅᕙᖓ ____________, ᓱᓕᓪᓗᖓ ᐅᖃᖅᐳᖓ ᐊᖏᖅᓯᒪᐃᓐᓇᕐᓂᐊᕋᒪ 
ᑕᐱᖃᕋᓱᓪᓚᕆᓪᓗᖓᓗ ᑭᖕ ᓵᓪᔅ, ᑲᓇᑕᐅᑉ ᑭᖕᖓᓂᑦ, ᑭᖑᕚᖏᓐᓂᑦ, ᑭᖑᕝᕕᖅᑎᖏᑕᓗ 
ᑭᖑᕚᖏᑕᓗ ᑭᖑᕚᖏᑦ, ᒪᓕᒐᐃᑦ ᒪᓪᓗᒋ [ᒎᑏ ᐃᑲᔪᓐᖓ.]

ᒪᓕᒐᓕᐅᖅᑎᑦ ᐊᓪᓚᕝᕕᖓᓄᑦ ᐊᖏᕈᑎᖓ (ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᖅᕕᒻᒥ 
ᐊᖏᖅᑕᐅᒋᐊᖃᓲᖅ)

ᐅᕙᖓ, ____________, ᐱᓪᓚᕆᒐᓱᓪᓗᖓ ᓱᓕᓪᓚᕆᑦᑐᖓᓗ ᐱᓂᐊᕐᓂᕋᖅᐳᖓ 
ᓇᓗᓇᐃᖅᓯᓪᓗᖓᓗ ᐱᔪᓐᓇᕐᓂᓕᒫᒃᑲ ᐊᑐᕐᓗᒋᑦ ᐊᒻᒪᓗ ᐊᔪᓐᖏᓐᓂᓕᒫᒃᑲ ᐊᑐᕐᓗᒋᑦ 
ᖃᐅᔨᒪᓂᓕᒫᒃᑲᓗ ᐊᑐᕐᓂᐊᖅᐳᖓ ᓴᓐᖏᓂᐅᔪᓂᒃ ᐅᑉᐱᕆᔭᐅᓂᕐᒥᓪᓗ ᑐᓂᔭᐅᓯᒪᓂᒃᑲ 
ᒪᓕᒐᓕᐅᖅᑎᐅᖃᑕᐅᓪᓗᖓ ᓄᓇᕗᑦ ᒪᓕᒐᓕᐅᖅᕕᖓᓂ. [ᒎᑏ ᐃᑲᔪᓐᖓ.]

ᒥᓂᔅᑕᐃᑦ ᐊᓪᓚᕝᕕᖓᓄᑦ ᐊᖏᕈᑎᖓ (ᐊᖏᖅᑕᐅᒋᐊᖃᓲᖅ ᐃᓚᒋᔭᐅᔪᓄᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ)

ᐅᕙᖓ, __________, ᐱᓪᓚᕆᒐᓱᓪᓗᖓ ᓱᓕᓪᓚᕆᑦᑐᖓᓗ ᐱᓂᐊᕐᓂᕋᖅᐳᖓ 
ᓇᓗᓇᐃᖅᓯᓪᓗᖓᓗ ᐱᔪᓐᓇᕐᓂᓕᒫᒃᑲ ᐊᑐᕐᓗᒋᑦ ᐊᒻᒪᓗ ᐊᔪᓐᖏᓐᓂᓕᒫᒃᑲ ᐊᑐᕐᓗᒋᑦ 
ᖃᐅᔨᒪᓂᓕᒫᒃᑲᓗ ᐊᑐᕐᓂᐊᖅᐳᖓ ᓴᓐᖏᓂᐅᔪᓂᒃ ᐅᑉᐱᕆᔭᐅᓂᕐᒥᓪᓗ ᑐᓂᔭᐅᓯᒪᓂᒃᑲ 
ᐃᓚᒋᔭᐅᑎᓪᓗᖓ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ. ᒪᓕᒐᓕᐅᖅᑎᐅᖃᑕᐅᓪᓗᖓ 
ᓄᓇᕗᑦ ᒪᓕᒐᓕᐅᖅᕕᖓᓂ. ᐊᖏᕆᕗᖓᑦᑕᐅᖅ ᑲᓐᖑᓇᖅᑑᑏᓐᓇᕐᓂᐊᕋᒃᑭᑦ ᐱᓕᕆᐊᒃᓴᐃᑦ 
ᖃᐃᑕᐅᔪᑦ ᐊᐅᓚᑦᑎᔩᑦ ᑲᑎᒪᔨᕋᓛᖓᓄᑦ ᐅᕝᕙᓘᓐᓃᑦ ᖃᐅᔨᔭᒥᓂᒃᑲ ᑲᑎᒪᔨᐅᖃᑕᐅᓪᓗᖓ 
ᐊᐅᓚᑦᑎᔩᑦ ᑲᑎᒪᔨᕋᓛᖓᓂ, ᐊᒻᒪᓗ ᓴᖅᑭᖅᓯᓂᐊᓐᖏᓚᖓ ᖃᓄᐃᑦᑐᑐᐃᓐᓇᕐᓂᒃ 
ᑕᐃᒪᐃᑦᑐᓂᒃ ᑭᓇᑐᐃᓐᓇᕐᒧᑦ ᑲᑎᒪᔨᐅᖃᑕᐅᓐᖏᑦᑐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ, 
ᑕᐃᒪᐃᒍᓐᓇᕋᓗᐊᕐᓗᖓ ᐊᖏᖅᑕᐅᖄᖅᓯᒪᒍᒪ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᐅᕝᕙᓘᓐᓃᑦ 
ᑕᐃᒪᐃᒋᐊᖃᖅᑎᑕᐅᒍᒪ ᒪᓕᒐᐃᑦ ᒪᓕᓪᓗᒋᑦ ᐱᓕᕆᐊᕆᒋᐊᓕᒃᑲ ᐱᓕᕆᐊᕆᒐᓱᐊᖅᑎᓪᓗᒋ.  
[ᒎᑏ ᐃᑲᔪᓐᖓ.]

ᑲᑎᒪᔨᓕᕆᔩᑦ ᑲᑎᒪᔨᑦ ᐊᖏᖅᑎᑕᐅᓂᖓ ᐊᓪᓚᕝᕕᖓᓄᑦ (ᐊᖏᖅᑕᐅᒋᐊᖃᖅᑐᖅ 
ᑲᑎᒪᔨᐅᖃᑕᐅᔪᓄᑦ ᑲᑎᒪᔨᓕᕆᔩᑦ ᑲᑎᒪᔨᖓᓂ)

ᐅᕙᖓ, __________________, ᐱᓪᓚᕆᒐᓱᓪᓗᖓ ᓱᓕᓪᓚᕆᑦᑐᖓᓗ ᐱᓂᐊᕐᓂᕋᖅᐳᖓ 
ᓇᓗᓇᐃᖅᓯᓪᓗᖓᓗ ᐱᔪᓐᓇᕐᓂᓕᒫᒃᑲ ᐊᑐᕐᓗᒋᑦ ᐊᒻᒪᓗ ᐊᔪᓐᖏᓐᓂᓕᒫᒃᑲ ᐊᑐᕐᓗᒋᑦ 
ᖃᐅᔨᒪᓂᓕᒫᒃᑲᓗ ᐊᑐᕐᓂᐊᖅᐳᖓ ᓴᓐᖏᓂᐅᔪᓂᒃ ᐅᑉᐱᕆᔭᐅᓂᕐᒥᓪᓗ ᑐᓂᔭᐅᓯᒪᓂᒃᑲ 
ᐃᓚᒋᔭᐅᑎᓪᓗᖓ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ. ᒪᓕᒐᓕᐅᖅᑎᐅᖃᑕᐅᓪᓗᖓ 
ᓄᓇᕗᑦ ᒪᓕᒐᓕᐅᖅᕕᖓᓂ. ᐊᖏᕆᕗᖓᑦᑕᐅᖅ ᑲᓐᖑᓇᖅᑑᑏᓐᓇᕐᓂᐊᕋᒃᑭᑦ ᐱᓕᕆᐊᒃᓴᐃᑦ 
ᖃᐃᑕᐅᔪᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓂᑦ ᐅᕝᕙᓘᓐᓃᑦ ᖃᐅᔨᔭᒥᓂᒃᑲ ᑲᑎᒪᔨᐅᖃᑕᐅᓪᓗᖓ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓂ, ᐊᒻᒪᓗ ᓴᖅᑭᖅᓯᓂᐊᓐᖏᓚᖓ ᖃᓄᐃᑦᑐᑐᐃᓐᓇᕐᓂᒃ 
ᑕᐃᒪᐃᑦᑐᓂᒃ ᑭᓇᑐᐃᓐᓇᕐᒧᑦ ᑲᑎᒪᔨᐅᖃᑕᐅᓐᖏᑦᑐᒧᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓂ, 
ᑕᐃᒪᐃᒍᓐᓇᕋᓗᐊᕐᓗᖓ ᐊᖏᖅᑕᐅᖄᖅᓯᒪᒍᒪ ᑲᑎᒪᔨᓕᕆᔩᑦ ᑲᑎᒪᔨᖏᓐᓂ, ᐅᕝᕙᓘᓐᓃᑦ 
ᑕᐃᒪᐃᒋᐊᖃᖅᑎᑕᐅᒍᒪ ᒪᓕᒐᐃᑦ ᒪᓕᓪᓗᒋᑦ ᐱᓕᕆᐊᕆᒋᐊᓕᒃᑲ ᐱᓕᕆᐊᕆᒐᓱᐊᖅᑎᓪᓗᒋ.  
[ᒎᑏ ᐃᑲᔪᓐᖓ.]



A.3   ᐃᒻᒥᒧᑦ ᐃᒻᒥᒧᑦ ᐊᑲᐅᓐᖏᓕᐅᕈᑎᖃᕐᓂᕐᒧᑦ ᖃᓂᒃᓴᓗᐊᕐᓂᖅ ᐊᒻᒪᓗ ᐱᑦᑎᐊᕆᐊᖃᕐᓂᕐᒧᑦ ᒪᓕᒐᑦ

ᐱᓕᕆᐊᖑᔪᒥᒃ ᐃᒻᒥᒧᑦ 
ᐊᑲᐅᓐᖏᓕᐅᕈᑎᖃᕐᓂᕐᒧᑦ ᐊᒻᒪᓗ 
ᐱᑦᑎᐊᕆᐊᖃᕐᓂᕐᒧᑦ ᒪᓕᒐᑦ
ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᖅ, ᑲᔪᓯᑎᑕᐅᓚᐅᖅᓯᒪᔪᖅ 2001- ᒥ, 
ᓇᓗᓇᐃᖅᓯᔾᔪᑎᐅᕗᖅ ᒪᓕᒐᖅᑎᒍ ᒪᓕᒐᓕᐅᖅᑏᑦ ᐊᖏᖅᓯᒪᓂᕆᒋᐊᓕᖏᓐᓂᑦ 
ᐃᑲᔪᖅᓰᖃᑦᑕᕆᐊᖃᕐᓂᖏᓐᓂᑦ ᑭᒃᑯᓕᒫᑦ ᐱᒋᐊᓕᖏᓐᓂᑦ ᓇᒻᒥᓂᖅ ᐱᒍᒪᔭᖏᓐᓂᑦ 
ᐊᖏᓂᖅᓴᐅᑎᓪᓗᒋᑦ. ᓴᖅᑭᔮᓕᖅᑎᑦᑎᔪᖅ ᐊᔾᔨᒌᓂᑦ ᒪᓕᑦᑕᐅᔭᕆᐊᓕᓐᓂᑦ 
ᐸᓯᔭᒃᓴᐅᔾᔪᑎᒋᔪᓐᓇᖅᑕᖏᓐᓂᑦ ᐃᑉᐱᒍᓱᑦᑎᐊᖏᓐᓂᒃᑯᑦ ᐱᓕᕆᐊᖃᑦᑎᐊᖏᑉᐸᑕ 
ᐱᓕᕆᐊᕆᒋᐊᓕᖏᓐᓂᑦ ᓇᓗᓇᐃᖅᑐᖅᑕᐅᓯᒪᔪᓂᒃ.

ᑖᓐᓇ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᔪᔪᖅᔪᓚᐃ 1, 2001-ᒥ. 
ᓱᒻᒪᑦ ᓴᖅᑭᔮᕐᒪᖔᑎᒃ ᐱᔾᔪᑎᖓ ᑐᓐᖓᕕᖏᓪᓗ ᓇᓗᓇᐃᖅᑐᖅᑕᐅᓯᒪᕗᑦ ᐅᕙᓂ ᒪᓕᒐᕐᒥ:

ᐱᔾᔪᑎᖓ
1. ᓱᒻᒪᑦ ᓴᖅᑭᔮᕐᒪᖔᖅ ᐱᔾᔪᑎᖓ ᐆᒪ ᐱᖁᔭᕐᔪᐊᑉ ᐅᑯᐊᖑᕗᑦ

(a) ᓇᓗᓇᐃᖅᓯᓗᓂ ᒪᓕᒐᕐᒥ ᒪᓕᒐᓕᐅᖅᑏᑦ ᐊᖏᖅᓯᒪᓂᖏᓐᓂᑦ 
ᐃᑲᔪᖅᓰᖃᑦᑕᕆᐊᖃᕐᓂᖏᓐᓂᑦ ᑭᒃᑯᓕᒫᑦ ᐱᒋᐊᓕᖏᓐᓂᑦ ᓇᒻᒥᓂᖅ 
ᐱᒍᒪᔭᖏᓐᓂᑦ ᐊᖏᓂᖅᓴᐅᑎᓪᓗᒋᑦ ᑕᐃᒫᒃ ᒪᓖᓐᓇᕋᓱᓪᓗᑎᒃ ᓄᓇᕗᒻᒥᐅᑕᐃᑦ 
ᐃᓕᖅᑯᓯᒃᑯᑦ ᒪᓖᓐᓇᓱᖏᓐᓂᑦ ᐅᑉᐱᕆᔭᖏᓐᓂᑦ ᐊᒻᒪᓗ ᐃᓱᒪᖅᓱᓂᒃᑯᑦ 
ᓂᕈᐊᖃᑦᑕᓂᕐᒥᒃ ᒪᓕᓪᓗᑎᒃ; ᐊᒻᒪᓗ 

(b) ᐋᖅᑭᒃᓯᓪᓗᓂ ᐊᐅᓚᑦᑎᔾᔪᑎᐅᔪᒥᒃ ᓴᖅᑭᔮᓕᖅᑎᑦᑎᔪᒥᒃ ᐊᔾᔨᒌᓂᑦ 
ᒪᓕᑦᑕᐅᔭᕆᐊᓕᓐᓂᑦ ᐸᓯᔭᒃᓴᐅᔾᔪᑎᒋᔪᓐᓇᖅᑕᖏᓐᓂᑦ ᐊᖏᖅᓯᒪᓂᖏᓐᓂᑦ 
ᒪᓕᓐᖏᑉᐸᑕ.

ᑐᓐᖓᕕᖏᑦ
2. ᐅᓇ ᐱᖁᔭᕐᔪᐊᖅ ᓴᖅᑭᖅᑕᐅᓯᒪᕗᖅ ᐅᑯᓂᖓ ᑐᓐᖓᕕᐅᔪᓂᑦ ᒪᓕᑦᑐᓂᑦ:

(a) ᓱᓕᑦᑎᐊᕐᓂᖅ ᓯᕗᓪᓕᖅᐹᖑᕗᖅ ᖁᑦᑎᓂᖅᐹᖑᓪᓗᓂᓗ ᒪᓕᑦᑕᐅᔭᕆᐊᓕᓐᓂᑦ  
ᓂᕈᐊᖅᑕᐅᓯᒪᔪᓄᑦ;

(b) ᓄᓇᕗᒻ ᐃᓄᖏᑦ ᓂᕆᐅᕝᕕᖃᕈᓐᓇᕆᐊᖃᖅᐳᑦ ᑕᐃᒃᑯᓇᓐᖓᑦ 
ᓂᕈᐊᖅᓯᒪᔭᖏᓐᓂᑦ ᐃᓅᓯᖏᓐᓂᑦ ᐊᐅᓚᑦᑎᓂᐊᖅᑐᓂᒃ, 
ᐱᓕᕆᐊᖃᖃᑦᑕᓂᐊᖅᑐᒋᔭᐅᓗᑎᒃ ᓂᕈᐊᖅᑕᐅᓯᒪᓗᑎᒃ ᐱᓕᕆᐊᕆᒋᐊᓕᖏᓐᓂᑦ 
ᐊᒻᒪᓗ ᓇᒻᒥᓂᖅ ᐃᒻᒥᒧᑦ ᐱᓕᕆᐊᕆᕙᑦᑕᖏᓐᓂᑦ ᐋᖅᑭᒋᐊᕆᓗᑎᒃ  
ᐅᑉᐱᕆᔭᐅᔪᓐᓇᓂᐊᕐᒪᑕ ᐃᒻᒥᓄᑐᐊᖅ ᐱᓕᕆᒐᓱᑦᑐᒋᔭᐅᓐᖏᓪᓗᑎᒃ, ᑕᐃᒫᓪᓗ 
ᓴᖅᑭᔮᖏᓐᓇᑎᑦᑎᓗᑎᒃ ᒪᓕᒐᓕᐅᖅᕕᐅᑉ ᒪᓕᒐᓕᐅᖅᑏᓪᓗ ᑭᒃᑯᓕᒫᓄᑦ 
ᐅᑉᐱᕆᔭᐅᓂᖏᓐᓂᑦ;

(c) ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐊᖏᖅᓯᒪᓂᖃᖅᐳᑦ, 
ᐃᓛᒃᑰᖓᑎᑦᑎᒋᐊᖃᕐᓂᕐᒥᓂᒃ ᓂᕈᐊᖅᑕᐅᓯᒪᓪᓗᓂ ᐱᓕᕆᐊᒃᓴᖏᓐᓂᑦ ᐊᒻᒪᓗ 
ᐃᒻᒥᒃᑯᑦ ᐱᒍᒪᔭᖏᓐᓂᑦ, ᑕᐃᒫᓪᓗ ᓂᕆᐅᒋᔭᐅᓂᖓ ᓴᖅᑭᔮᖅᑎᒋᐊᖃᖅᑐᒍ 
ᒪᑐᐃᖓᑦᑎᐊᓂᒃᑯᑦ, ᐊᖏᑐᐃᓐᓇᖃᑦᑕᖏᓐᓂᒃᑯᑦ, ᐊᒻᒪᓗ ᐊᑕᐅᓰᓂᒃ 
ᐃᑲᔪᖅᓰᖏᓐᓂᒃᑯᑦ, ᐊᒻᒪᓗ ᖃᐅᔨᒪᓗᓂ ᓵᓐᖓᔭᒃᓴᒫᖑᓂᕐᒥᓂᒃ 
ᑕᐃᒪᐃᓕᐅᖅᑎᓪᓗᒍ; 

(d) ᒪᓕᒐᓕᐅᖅᕕᒃ ᓄᓇᕗᑦ ᐃᓄᖏᓐᓂᑦ ᐱᔨᑦᑎᕋᑦᑎᐊᕈᓐᓇᓂᖅᐹᖑᔪᖅ 
ᒪᓕᒐᓕᐅᖅᑎᖁᑎᖏᑕ ᐃᖅᑲᓇᐃᔮᓂᒃ ᓇᑭᓐᖔᕐᓂᖏᑦ 
ᐊᔾᔨᒌᓐᖏᑦᑑᑎᕈᓘᔭᐅᑉᐸᑕ ᐊᒻᒪᓗ ᐃᓚᐅᑏᓐᓇᕋᓱᐊᖅᑲᑕ ᐱᖃᑕᐅᓪᓚᕆᓪᓗᑎᒃ 
ᐃᓅᖃᑎᒌᑦ ᓱᑎᓪᓗᒋᑦ ᐊᒻᒪᓗ ᓄᓇᓕᒻᒥ ᐃᓅᖃᑎᒋᔭᐅᑦᑎᐊᕐᓗᓂ.



ᐃᒻᒥᒧᑦ ᐃᒻᒥᒧᑦ ᐊᑲᐅᓐᖏᓕᐅᕈᑎᖃᕐᓂᕐᒧᑦ ᖃᓂᒃᓴᓗᐊᕐᓂᖅ ᐊᒻᒪᓗ ᐱᑦᑎᐊᕆᐊᖃᕐᓂᕐᒧᑦ ᒪᓕᒐᑦ  A.3

ᑖᓐᓇ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᖅ ᓴᖅᑭᖅᓯᒻᒪᑦ ᐊᒥᓱᑲᓪᓚᓐᓂᒃ 
ᒪᓕᑦᑕᐅᔭᕆᐊᖃᑐᐃᓐᓇᖅᑐᓂᒃ ᐊᒻᒪᓗ ᐊᖏᖅᑕᐅᓯᒪᒋᐊᓕᓐᓂᒃ ᒪᓕᒐᓕᐅᖅᑎᓕᒫᓄᑦ 
ᒪᓕᒐᓕᐅᖅᕕᒻᒥ:

ᒪᓕᑦᑕᐅᔭᕆᐊᓕᑐᐃᓐᓇᐃᑦ ᐊᒻᒪᓗ ᐊᖏᖅᑕᐅᓯᒪᒋᐊᓖᑦ 
4. ᐃᓛᒃᑯᑦ ᒪᓕᒐᓕᐅᖅᑏᑦ ᐃᒪᐃᒋᐊᖃᖅᐳᑦ

(a) ᐱᓕᕆᐊᕆᖃᑦᑕᕐᓗᒋᑦ ᓂᕈᐊᖅᑕᐅᓯᒪᓪᓗᓂ ᐱᓕᕆᐊᕆᒋᐊᓕᖏᑦ 
ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓄᑦ ᐅᑉᐱᕆᔭᐅᖏᓐᓇᕋᓱᐊᕐᓗᓂ 
ᑕᑎᒋᔭᖃᐃᓐᓇᕈᓐᓇᕐᓗᑎᒃ ᓱᓕᑦᑎᐊᕐᓂᖓᓂᑦ, ᐊᖏᑐᐃᓐᓇᖃᑦᑕᖏᓐᓂᖓᓂᑦ, 
ᐊᒻᒪᓗ ᐊᑕᐅᓰᓂᒃ ᐃᑲᔪᖅᓰᒐᓱᓐᖏᓐᓂᖏᓐᓂᑦ ᒪᓕᒐᓕᐅᖅᑎᐅᑉ.

(b) ᑐᓂᓯᔭᐅᒐᓱᐊᖅᑲᑕ ᑮᓇᐅᔭᓂᒃ ᐊᖏᖃᑦᑕᖏᓪᓗᑎᒃ, 
ᐱᔾᔪᓯᐊᕐᒥᓪᓗ ᐅᕝᕙᓘᓐᓃᑦ ᐃᑲᔫᓯᐊᕐᒥᒃ, ᐱᓐᓂᖅᑲᒋᑦ ᑕᖅᑲᒃᑯᓄᖓ 
ᐅᑉᐱᕆᔭᐅᔪᓐᓃᕈᑎᒋᔪᓐᓇᖅᑕᖏᓐᓂᑦ, ᑕᑎᒋᔭᐅᔪᓐᓃᕈᑎᒋᔪᓐᓇᖅᑕᖏᓐᓂᑦ 
ᓱᓕᑦᑎᐊᖅᑐᒋᔭᐅᔪᓐᓃᕐᓗᓂ, ᐊᖏᑐᐃᓐᓇᖃᑦᑕᖅᑐᒋᔭᐅᓕᕐᓗᓂ 
ᐅᕝᕙᓘᓐᓃᑦ ᐊᑕᐅᓰᓂᒃ ᐃᑲᔪᖅᓰᓕᖅᑐᒋᔭᐅᓗᓂ, ᐊᒻᒪᓗ ᐊᓯᓕᒫᖓᒍᑦ 
ᐊᐅᓚᖃᑦᑕᕆᐊᖃᖅᑐᑎᒃ ᑕᖅᑲᒃᑯᓄᖓ ᐅᐊᑦᑎᔭᐅᕖᓐᖓᕋᓗᐊᖅᑲᑕ;

(c) ᓇᒻᒥᓂᖅ ᐃᒻᒥᒧᑦ ᐱᓕᕆᓂᕆᔭᖏᑦ ᒪᓕᑦᑎᐊᖅᑎᒐᓱᖃᑦᑕᕐᓗᒋᑦ ᐆᒪ 
ᐱᖁᔭᕐᔪᐊᑉ ᑎᑎᕋᖅᓯᒪᓂᖏᓐᓂᑦ ᐊᒻᒪᓗ ᐱᓕᕆᒐᓱᖃᑦᑕᕐᓗᓂ ᐃᒻᒥᒧᑦ 
ᐊᑲᐅᓐᖏᓕᐅᕈᑎᖃᖅᑕᐃᓕᒪᓗᓂ; ᐊᒻᒪᓗ

(d) ᖃᓗᓕᒫᖅ ᐱᓕᕆᒐᓱᖃᑦᑕᕐᓗᓂ ᐃᒻᒥᒧᑦ ᖃᓂᒃᓴᓗᐊᖅᑐᒋᔭᐅᒍᓂ 
ᐱᓕᕆᐊᖑᔪᒥᒃ ᐋᖅᑭᒃᓯᒐᓱᖃᑦᑕᕐᓗᓂ ᐃᑲᔪᖅᓰᖔᕐᓗᒋᑦ ᑭᒃᑯᓕᒫᑦ.

ᑖᓐᓇ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᖅ ᐃᒪᐃᒍᓐᓇᑎᑦᑎᒻᒪᑦᑕᐅᖅ:

ᐃᒻᒥᒧᑦ ᐊᑲᐅᓐᖏᓕᐅᕈᑎᖃᕐᓂᖅ
8. ᒪᓕᒐᓕᐅᖅᑎ ᐃᓱᒪᑖᕆᐊᖃᓐᖏᑦᑐᖅ ᐅᕝᕙᓘᓐᓃᑦ ᐃᓱᒪᑖᖃᑕᐅᒋᐊᖃᓐᖏᑦᑐᖅ 
ᐋᖅᑭᒃᓯᖃᑕᐅᓗᓂ ᐱᓕᕆᓗᓂ ᒪᓕᒐᓕᐅᖅᑎᐅᓗᓂ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ 
ᐱᔪᓐᓇᐅᑎᖏᓐᓂᑦ ᐊᑐᕐᓗᓂ ᒪᓕᒐᓕᐅᖅᑎ ᖃᐅᔨᒪᒍᓂ ᐅᕝᕙᓘᓐᓃᑦ 
ᖃᐅᔨᒪᔪᒃᓴᐅᒍᓂ ᐃᒻᒥᓂᒃ ᖃᑭᕚᓪᓕᑎᒍᓐᓇᕈᓂ ᐅᕝᕙᓘᓐᓃᑦ ᐱᑦᑎᐊᖏᓐᓂᒃᑯᑦ 
ᐊᓯᒥᓂᒃ ᖃᑭᕚᓪᓕᑎᑦᑎᓂᐊᖅᐸᑦ.

ᑖᓐᓇ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᑲᒥᓴᓇ ᐊᕐᕌᒍᑕᒫᖅᓯᐅᑎᓂᒃ ᒪᓕᒐᓕᐅᖅᕕᒻᒧᑦ 
ᐅᓂᒃᑳᓕᐅᖃᑦᑕᕆᐊᖃᖅᑐᖅ ᐊᑖᒍᑦ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᐅᑉ. ᑖᓐᓇ 
ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᑲᒥᓴᓇ ᐅᓂᒃᑳᓕᐅᖃᑦᑕᕈᓐᓇᕐᒥᔪᖅ, ᖃᑯᑎᒃᑯᑦ, 
ᐊᓯᖏᓐᓂᑦ ᐱᔾᔪᑎᖃᖅᑐᓂᒃ. ᐃᓗᓕᖏᑦ ᓇᓴᐅᑎᓖᑦ 36ᒥᑦ ᑕᒪᐅᖓ 38−ᒧᑦ ᓱᓕᑦᑎᐊᓂᕐᒧᑦ 
ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᕐᒥ ᐋᖅᑭᒃᓯᓯᒪᔪᑦ ᖃᓄᖅ ᑖᓐᓇ ᐱᕙᓪᓕᐊᔭᐅᔾᔪᑎᖏᓐᓂᑦ 
ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᑲᒥᓴᓇ ᑐᒃᓯᕋᖅᕕᐅᔪᓐᓇᕐᒪᖔᖅ ᕿᒥᕐᕈᖁᔭᐅᓗᓂ.

ᐊᑑᒍᑦ ᑎᑎᕋᖅᓯᒪᓂᖏᑕ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᐅᑉ, ᒪᓕᒐᓕᐅᖅᕕᒻᒥ 
ᒪᓕᒐᓕᐅᖅᑏᑦ ᑭᒃᑯᑐᐃᓐᓇᕐᓄᑦ ᑕᑯᔭᒃᓴᐅᔪᓂᒃ ᓴᖅᑭᖅᓯᔭᕆᐊᖃᖅᑐᑦ ᑎᑎᕋᖅᓯᒪᔪᓂᒃ 
ᐃᓗᐊᓂ ᐅᓪᓗᐃᑦ 60 ᓂᕈᐊᖅᑕᐅᕕᒥᓂᖓᓂᑦ ᓈᓚᐅᓐᖏᓐᓂᖏᓐᓂ ᐊᒻᒪᓗ ᑭᖑᓂᐊᒍᑦ 
ᐊᕐᕌᒍᑕᒫᖅ ᓴᖅᑭᖅᓯᖃᑦᑕᓕᕐᓗᑎᒃ. ᒪᓕᒐᓕᐅᖅᑏᑦ ᓴᖅᑭᖅᓯᒪᔭᖏᑦ ᑎᑎᕋᖅᓯᒪᔪᑦ 
ᑕᑯᔭᐅᔪᒪᔪᓐᓇᖅᑐᑦ ᖃᐅᔨᓴᖅᑕᐅᔪᒪᑉᐸᑕ ᑭᓇᑐᐃᓐᓇᕐᒧᑦ.

ᓇᓗᓇᐃᖅᑐᖅᓯᒪᔪᑦ ᑐᑭᓯᑎᑦᑎᒋᐊᕈᑏᑦ ᐱᔾᔪᑎᖃᖅᑐᑦ ᒪᓕᒐᓕᐅᖅᑏᑦ 
ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐊᑖᒍᑦ ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ 
ᐱᖁᔭᐅᑉ ᑐᓂᐅᖅᑲᖅᑕᐅᕙᑦᑐᑦ ᒪᓕᒐᓕᐅᖅᑎᓕᒫᓄᑦ ᐃᓕᑉᐹᓕᖅᑎᑕᐅᒐᓱᐊᖅᑎᓪᓗᒋᑦ 
ᓂᕈᐊᕐᓂᖅᑕᖃᕋᑖᖅᑎᓪᓗᒍ. ᒪᓕᒐᓕᐅᖅᑏᑦ ᑐᓂᓯᔭᐅᓲᖑᔪᑦ ᐃᓛᒃᑯᑦ ᒪᓕᒐᓕᐅᖅᑏᑦ 
ᓱᓕᑦᑎᐊᓂᕐᒧᑦ ᐅᒃᐱᓇᕆᐊᖃᕐᓂᕐᒧᑦ ᐊᔪᕆᖅᓯᐅᔨᔾᔪᑎᓂᒃ ᐅᖃᓕᒫᒐᕐᒥᒃ ᓱᓕᑦᑎᐊᓂᕐᒧᑦ 
ᐅᒃᐱᕆᔭᐅᔪᓐᓇᓂᕐᒧᑦ ᑲᒥᓴᓇᐅᑉ ᐊᓪᓚᕝᕕᖓᓄᑦ.



A.3   ᐃᒻᒥᒧᑦ ᐃᒻᒥᒧᑦ ᐊᑲᐅᓐᖏᓕᐅᕈᑎᖃᕐᓂᕐᒧᑦ ᖃᓂᒃᓴᓗᐊᕐᓂᖅ ᐊᒻᒪᓗ ᐱᑦᑎᐊᕆᐊᖃᕐᓂᕐᒧᑦ ᒪᓕᒐᑦ

ᒫᑦᓯ 20, 2014−ᖑᑎᓪᓗᒍ, ᒪᓕᒐᓕᐅᖅᑏᑦ ᑲᑎᒪᔨᐅᑦᓯᐊᓂᕐᒧᑦ ᒪᓕᒐᐃᑦ ᒪᓕᒐᓕᐅᖅᕕᒻᒧᑦ 
ᓴᖅᑭᖅᑕᐅᔪᔪᖅ. ᑖᓐᓇ ᒪᓕᑦᑕᐅᔭᕆᐊᓕᒃ ᐃᒪᓐᓇ ᐱᔭᕆᐊᖃᖅᑎᑦᑎᕗᖅ:

“ᓂᕈᐊᖅᑕᐅᓯᒪᓪᓗᖓ ᒪᓕᒐᓕᐅᖅᑎᐅᓪᓗᖓ ᓄᓇᕗᑦ ᒪᓕᒐᓕᐅᖅᕕᖓᓂ, 
ᐃᓕᑕᖅᓯᕗᖓ ᑐᓂᓯᔭᐅᓯᒪᒐᒪ ᐅᑉᐱᕆᔭᐅᓪᓗᖓ ᐊᖏᔫᑎᓂᒃ ᐱᔪᓐᓇᐅᑎᓂᒃ 
ᐱᓕᕆᐊᕆᔭᕆᐊᓕᓐᓂᓪᓗ.

ᐱᓪᓗᒋᑦ ᑖᒃᑯᐊ ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᕆᔭᕆᐊᓕᒃᑲ, ᑐᑭᓯᕗᖓ ᒪᓕᒐᕐᓂᒃ 
ᒪᓕᖃᑦᑕᕆᐊᖃᕋᒪ ᑲᑎᒪᔨᐅᑦᓯᐊᓂᕐᒧᑦ ᒪᓕᒐᕐᓂᒃ ᓂᕈᐊᖅᑕᐅᓯᒪᓂᕐᓂ.

ᒪᓕᓪᓗᖓ ᒪᓕᒐᓕᐅᖅᑏᑦ ᓇᓗᓇᐃᖅᓯᓂᖓ ᑕᐱᕆᔭᐅᓂᐊᕋᒥ ᐊᒻᒪᓗ ᒪᓕᒐᓕᐅᖅᑎᑦ 
ᐊᓪᓚᕝᕕᖓᓄᑦ ᐊᖏᕈᑎᒐ, ᐱᓕᕆᐊᕆᔭᕆᐊᓕᒃᑲ ᐱᓕᕆᐊᕆᖃᑦᑕᓂᐊᖅᐸᒃᑲ 
ᓱᓕᑦᑎᐊᕐᓗᖓ ᐅᒃᐱᕆᔭᒃᓴᐅᓗᖓ, ᓴᓪᓗᑲᑕᓐᖏᓪᓗᖓ, ᐊᔾᔨᒌᑎᑦᑎᒐᓱᓪᓗᖓ, 
ᓇᓪᓕᒍᓱᓐᓂᖃᕐᓗᖓ, ᓴᖅᑭᔮᑦᑎᐊᑎᑦᑎᓗᖓ ᐊᒻᒪᓗ ᑲᑉᐱᐊᓱᓐᖏᓪᓗᖓ.

ᖃᐅᔨᒪᓇᓱᖃᑦᑕᓂᐊᖅᑐᖓ ᐋᖅᑭᑦᑕᐅᔪᑦ ᒪᓕᒐᓕᐅᖅᕕᒻᒥ ᑕᐃᒪᐃᖃᑦᑕᓂᐊᕐᒪᑕ, 
ᖃᓄᓕᒫᖅ ᐊᔪᕐᓇᖏᑉᐸᑦ, ᐃᑉᐱᒍᓱᑦᑎᐊᕐᓂᖃᕐᓗᑎᒃ ᐊᔾᔨᒌᓐᖏᑦᑐᕈᓘᔭᕐᓂᒃ 
ᐃᓕᖅᑯᓯᖃᖅᕕᐅᓂᖓᓂᒃ ᐊᒻᒪᓗ ᐅᑉᐱᕆᖃᑦᑕᕐᓗᒋᑦ ᑕᐃᒃᑯᐊ ᓯᕗᓪᓕᒥᓂᐅᔪᑦ 
ᐅᕙᑦᑎᓐᓂᑦ ᐱᓕᕆᓂᕆᕙᑦᑕᒥᓂᖏᓐᓂᑦ ᐊᒻᒪᓗ ᐱᓕᕆᓂᒥᓂᖏᓐᓄᑦ 
ᓴᖅᑭᖅᓯᒐᓱᐊᖅᑐᑎᒃ ᓄᓇᕗᒻᒥᑦ, ᑕᕝᕙᓴᐃᓐᓇᖅ ᐃᑲᔪᖅᓰᖃᑦᑕᕐᓗᒋᑦ 
ᓴᖅᑭᖅᑕᐅᖁᔭᖏᑦ ᑐᕋᒐᕆᔭᖏᓪᓗ ᐃᓅᓱᑦᑐᖁᑎᕗᑦ; ᐊᒻᒪᓗ ᐃᑉᐱᒋᒐᓱᑦᑎᐊᕐᓗᒋᑦ 
ᐱᓕᕆᖃᑕᐅᓂᖏᑦ ᐃᓂᖃᖃᑕᐅᓂᖏᓪᓗ ᓄᓇᕗᒻᒥᐅᑕᓕᒫᑦᑎᐊᑦ.

ᐱᓕᕆᔭᕆᐊᖃᕐᓂᖃᕋᒪ ᑲᒪᒋᒐᓱᓪᓗᒋ ᓂᕈᐊᖅᑎᒋᓯᒪᔭᒪ ᐃᓱᒫᓘᑎᒋᔭᖏᑦ, 
ᑕᒪᒃᑯᐊ ᐱᓕᕆᐊᕆᓂᐊᖅᐸᒃᑲ ᑲᑉᐱᐊᓱᓐᖏᓪᓗᖓ ᐊᒻᒪᓗ ᓇᓕᐊᓐᓂᑐᐃᓐᓇᑐᐊᖅ 
ᐃᑲᔪᖅᓰᖏᓪᓗᖓ.

ᐃᑉᐱᒋᑦᑎᐊᓂᐊᖅᐸᒃᑲ ᑲᓐᖑᓇᖅᑐᑦ ᐅᕙᓐᓄᑦ ᐅᖃᐅᓯᐅᔪᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᓐᖏᑦᑐᑦ ᐅᕙᓐᓅᖅᑕᐅᓯᒪᔪᑦ ᒪᓕᒐᓕᐅᖅᑎᐅᓪᓗᖓ ᐊᒻᒪᓗ 
ᐸᐸᑦᑎᔨᐅᖃᑕᐅᓪᓗᖓ ᑭᒃᑯᑐᐃᓐᓇᐃᑦ ᐱᖁᑎᖏᓐᓂᑦ.

ᑐᑭᓯᔪᖓ ᐃᒻᒥᓂᒃ ᐊᐅᓚᒋᐊᖃᕋᒪ ᖃᐅᔨᓴᖅᑕᐅᕖᓐᖓᕋᓗᐊᕈᒪ 
ᐱᑦᑎᐊᖏᓐᓂᕐᒥᒃ ᓇᓂᓯᕕᐅᔪᓐᓇᖏᓪᓗᖓ. ᐱᓕᕆᑦᑕᐃᓕᒪᓂᐊᖅᐳᖓ ᐅᕙᓐᓂᑦ 
ᐅᑉᐱᕆᔭᐅᔪᓐᓃᑎᑦᑎᔪᓐᓇᖅᑐᓂᒃ ᐅᖃᐅᓯᐅᑲᒻᒪᓕᖅᑎᑦᑎᔪᓐᓇᖅᑐᓂᒃ ᐅᕙᓐᓂᑦ, 
ᒪᓕᒐᓕᐅᖅᕕᒻᒥᑦ, ᐅᕝᕙᓘᓐᓃᑦ ᓄᓇᕗᑦ ᐃᓄᖏᓐᓂᑦ. 

ᓇᓗᓇᐃᖅᓯᕗᖓ ᐱᓕᕆᐊᕆᒋᐊᖃᕋᒃᑯ ᓴᖅᑭᖅᓯᖃᑦᑕᕐᓂᖅ ᒪᓕᒐᓕᐅᖅᑎᐅᖃᑎᓐᓄᑦ 
ᑕᐃᒫᒃ ᓇᒻᒪᖏᑦᑐᒥᒃ ᐱᓕᕆᓐᓂᕋᒪ, ᐊᒻᒪᓗ ᑐᑭᓪᓗᖓ ᓱᒋᐊᕆᐊᖃᕐᓂᖓᓂᑦ ᑎᒥᐅᔫᑉ 
ᐃᓚᒋᔭᐅᕕᒋᔭᒪ ᐃᓂᖅᑎᕆᐊᕈᓐᓇᕐᒫᖓ ᓇᒻᒪᑦᑐᒋᔭᖓᒍᑦ ᑕᐃᒫᒃ ᖃᐅᔨᔭᐅᒍᒪ 
ᒪᓕᑦᑎᐊᖅᓯᒪᓐᖏᓐᓇᒪ ᒪᓕᒋᐊᖃᖅᑕᓐᓂᒃ ᑖᒃᓱᒥᖓ ᒪᓕᒐᕐᒥᒃ. 

ᐱᓕᕆᔾᔮᓐᖏᓚᖓ ᐅᕝᕙᓘᓐᓃᑦ ᐊᓯᒃᑲ ᑕᐃᒫᒃ ᐱᓕᕆᑉᐸᑕ ᐊᖏᔾᔮᓐᖏᓚᒃᑲ 
ᑕᐃᒪᐃᓕᐅᖅᑲᑕ ᐱᓐᖑᐊᖑᑎᑦᑎᑉᐸᑕ, ᓴᓪᓗᔾᔪᑎᖃᖅᐸᑕ ᐅᕝᕙᓘᓐᓃᑦ ᐊᓯᒥᓂᒃ 
ᐃᓛᒃᑰᖓᑎᑦᑎᑉᐸᑕ. ᐊᖏᔾᔮᖏᓚᒃᑲ ᐱᓕᕆᓂᐅᔪᑦ ᐱᑦᑎᐊᓐᖏᓐᓂᐅᔪᑦ ᐅᕝᕙᓘᓐᓃᑦ 
ᐊᑐᕐᓂᐅᔪᑦ ᐱᔪᓐᓇᐅᑎᑖᖑᓯᒪᔪᓂᒃ ᐃᒻᒥᓂᒃ ᖃᑭᕚᓪᓕᖅᑎᒐᓱᓐᓂᕐᒧᑦ.

ᐱᓕᕆᓂᐊᖅᐳᖓ ᓴᐱᓕᖅᓴᕋᐃᓐᖏᓪᓗᖓ, ᐱᓕᕆᑦᑎᐊᕋᓱᐊᕐᓗᖓ 
ᐅᑉᐱᕈᓱᓐᓂᖃᕋᓱᐊᕐᓗᖓᓗ, ᐊᖅᑭᒍᑎᒃᓴᖅᓯᐅᕐᓗᖓ ᐊᑲᐅᓐᖏᓕᐅᕈᑎᓄᑦ 
ᐊᒃᓱᕈᖅᑎᑦᑎᕙᑦᑐᓂᒃ ᐃᓄᖁᑎᑦᑎᓐᓂᑦ ᐊᒻᒪᓗ ᓴᓐᖏᓕᖅᐹᓪᓕᖅᑎᒐᓱᓪᓗᒍ 
ᐱᕐᔪᐊᖑᓂᖓ ᓄᓇᖁᑎᑦᑕ.”



ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᒋᐊᖃᕐᖏᓂᕐᒧᑦ ᐊᑐᐊᒐᖅ       A.4

ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᑦᑕᐃᓕᓂᕐᒧᑦ 
ᐊᑐᐊᒐᖅ
ᑲᑎᒪᔨᓕᕆᔨᑦ ᑲᑎᒪᔨᑦ ᐊᖏᖅᓯᓯᒪᒻᒪᑕ ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᑦᑕᐃᓕᓂᕐᒧᑦ 
ᐊᑐᐊᒐᕐᒥᒃ. ᑖᓐᓇ ᐅᓪᓗᒥ ᐊᑐᐊᒐᐅᔪᖅ ᓄᑖᕈᕆᐊᖅᑕᐅᓚᐅᖅᓯᒪᔪᖅ ᓄᕕᐱᕆ 2021-ᒥ.



A.4       ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᒋᐊᖃᕐᖏᓂᕐᒧᑦ ᐊᑐᐊᒐᖅ

ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᒋᐊᖃᕐᖏᓂᕐᒧᑦ 
ᐊᑐᐊᒐᖅ

ᐱᔪᓐᓇᐅᑎᖓ   ᐃᓗᓕᒃᑲᓐᓂᖏᑦ ᓈᓴᐃᑎᓖᑦ 40(3)(c) ᐊᒻᒪ (j) ᒪᓕᒐᓕᐅᖅᕕᐅᑉ 
ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᖓᓂ.

ᓇᓗᓇᐃᑦᑐᖅᑕᐅᓂᖓ
 ► ᓄᓇᕗᑦ ᒪᓕᒐᓕᐅᖅᕕᖓ ᐊᖏᖅᓯᒪᓂᖃᖅᐳᖅ ᐱᑕᖃᖅᑎᑦᑎᓂᐊᕐᓂᕋᖅᑐᓂ 
ᖃᓄᐃᓐᓇᖏᑦᑎᐊᖅᑐᒥᒃ, ᐸᕝᕕᓴᖅᑕᐅᓇᓐᖏᑦᑐᒥᒃ ᐊᒻᒪᓗ 
ᐃᓛᒃᑰᖅᑎᑕᐅᓂᐅᓴᓇᓐᖏᑦᑐᒥᒃ ᐃᖅᑲᓇᐃᔭᖅᕕᒻᒥᒃ. ᓂᕆᐅᓐᓂᖅᑕᖃᕐᒪᑦ 
ᑕᒪᒃᑯᐊ ᒪᓕᒐᓕᐅᖅᑎᐅᖃᑕᐅᔪᓕᒫᑦ ᒪᓕᒐᓕᐅᖅᕕᒻᒥ, ᐊᖏᔪᖅᑳᒡᒍᑎᐅᔪᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᒪᓕᒐᓕᐅᖅᕕᒻᒥ, ᐃᒻᒥᒃᑰᖅᑐᑎᒃ ᐱᓕᕆᔨᐅᔪᑦ 
ᒪᓕᒐᓕᐅᖅᕕᒻᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ, ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ, 
ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᓐᓂ ᐃᑲᔪᖅᑎᖏᓐᓂᑦ, ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᖏᓐᓂᑦ ᒪᓕᒐᓕᐅᖅᕕᐅᑉ ᐃᓗᐊᓂ ᐱᓕᕆᕕᖃᖅᑐᑦ ᐊᒻᒪᓗ 
ᑳᓐᑐᕌᑎᒍᑦ ᐱᔨᑦᑎᕋᖅᑎᐅᔪᑦ ᐱᓕᕆᖃᑦᑕᖅᑐᑦ ᒪᓕᒐᓕᐅᖅᕕᐅᑉ ᐃᓗᐊᓂ 
ᐱᓕᕆᓂᐊᖅᑐᒋᔭᐅᓪᓗᑎᒃ ᐋᖅᑭᐅᒪᐃᓐᓇᑎᑦᑎᓗᑎᒃ ᐃᖅᑲᓇᐃᔭᖅᕕᒻᒥᑦ 
ᐃᖅᑲᓇᐃᔭᖅᑎᓕᒫᖏᑦ ᐃᑉᐱᒋᔭᐅᑦᑎᐊᖃᑦᑕᓂᐊᕐᓗᑎᒃ ᐅᐱᒋᔭᐅᓗᑎᓪᓗ. 
ᐃᑉᐱᒍᓱᑦᑎᐊᖅᑐᖅ ᐃᖅᑲᓇᐃᔭᖅᕕᒃ ᓴᖅᑭᔮᖅᑎᑦᑎᑐᐃᓐᓇᔮᓐᖏᓚᖅ 
ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ, ᑭᓯᐊᓂᓕ ᐊᔭᐅᕆᔾᔪᔨᖃᑦᑕᓂᐊᕐᓗᓂ 
ᐱᑦᑎᐊᕆᐊᖃᕐᓂᕐᒥᒃ ᑕᑎᒋᔭᐅᔪᓐᓇᕆᐊᖃᕐᓂᒥᓪᓗ ᑐᓐᖓᕕᓕᐊᖑᓯᒪᔪᓂᒃ 
ᑖᒃᓱᒧᖓ ᑎᒥᐅᔪᒧᑦ.

ᐊᑐᐊᒐᕐᒥᒃ ᐅᖃᐅᓯᖃᕐᓂᖅ
 ► ᐸᒡᕕᓴᓐᓂᖅ ᓄᓇᕗᑦ ᒪᓕᒐᓕᐅᖅᕕᖓᓂ ᐊᖏᕋᒃᓴᐅᓐᖏᓚᖅ ᐊᒻᒪᓗ 
ᖃᐅᔨᒪᑐᐃᓐᓇᖅᑕᐅᔾᔮᓇᓂᓗ.

ᑭᓱᓄᑦ ᑐᕌᖓᓂᖓ
 ► ᐅᓇ ᐊᑐᐊᒐᖅ ᑲᒪᔾᔪᑎᐅᕗᖅ ᖃᓄᐃᑦᑐᓕᒫᓄᑦ ᐸᕝᕕᓵᕆᓂᐅᔪᓐᓇᖅᑐᓄᑦ 
ᓴᖅᑭᕈᓐᓇᖅᑐᓄᑦ ᐃᓗᐊᓂ ᓯᓚᑖᓂᓗ ᐃᖅᑲᓇᐃᔭᖅᕕᐅᔫᑉ, ᐱᖃᓯᐅᑎᓪᓗᒋᑦ 
ᐅᑯᐊ, ᑭᓯᐊᓂᓕ ᑖᒃᑯᐊᑐᐊᖑᓐᖏᒻᒥᔪᑦ, ᒪᓕᒐᓕᐅᖅᕕᐅᑉ ᐃᓪᓗᖓ, 
ᒪᓕᒐᓕᐅᖅᕕᒻᒧᑦ ᓂᕈᐊᖅᑕᐅᓯᒪᕕᐅᔪᑦ ᐊᓪᓚᕝᕕᖏᑦ, ᐊᓪᓚᕝᕕᖏᑦ 
ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᑦ, ᒪᓕᒐᓕᐅᖅᕕᐅᑉ 
ᖃᓄᑐᐃᓐᓇᖅ ᐃᓅᖃᑎᒌᒐᓱᓐᓂᕐᒧᑦ ᑲᑎᓐᖓᑎᑕᖏᑦ, ᐃᖅᑲᓇᐃᔮᒧᑦ 
ᑐᕌᖓᔪᑦ ᑲᑎᒪᔭᖅᑐᖅᓯᒪᓃᑦ, ᐃᖅᑲᓇᐃᔮᒧᑦ ᑐᕌᖓᔪᑦ ᐊᐅᓪᓚᖅᓯᒪᓃᑦ, 
ᑎᑎᕋᖃᑦᑕᐅᑎᓂᖅ, ᖃᕋᓴᐅᔭᒃᑯᑦ ᑎᑎᕋᑲᑦᑕᐅᑎᓂᖅ ᐊᒻᒪᓗ ᐅᖄᓚᐅᑎᒃᑯᓪᓗ 
ᐅᖃᖃᑎᒌᓐᓂᖅ. ᓈᒻᒪᑦᑐᓂᒃ ᑲᓱᖅᓯᒪᓂᖃᖅᑐᖅ ᒪᓕᒐᓕᐅᖅᕕᒻᒥᑦ 
ᐆᒪ ᐊᑐᐊᒐᐅᑉ ᓴᖅᑭᔮᕈᑎᖏᑦ ᐃᓱᒪᒋᓪᓗᒋ ᑕᒪᓐᓇ ᐸᕝᕕᓴᓐᓂᖓ 
ᓄᖅᑲᑎᑦᑎᓂᐊᖅᐸᑦ ᐅᕝᕙᓘᓐᓃᑦ ᓄᖅᑲᑎᑦᑎᒍᓐᓇᖅᑐᒋᔭᐅᑉᐸᑦ, 
ᐊᐅᓚᑦᑎᐊᕐᓂᕆᔭᖓᓂᑦ ᒪᓕᒐᓕᐅᖅᕕᐅᑉ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᑲᓐᖑᑎᑦᑎᑕᐅᑉᐸᑦ ᐅᕝᕙᓘᓐᓃᑦ ᑲᓐᖑᓇᖅᑐᖁᑎᖏᑦ ᓴᖅᑭᖅᑕᐅᑉᐸᑕ 
ᐱᔾᔪᑎᖃᖅᑐᑦ ᐊᑲᐅᓐᖏᓕᐅᕆᔪᓐᓇᖅᑐᓂᒃ ᐃᖅᑲᓇᐃᔭᕐᓂᕆᔭᖓᓂᑦ 
ᒪᓕᒐᓕᐅᖅᕕᒻᒥ.

 ► ᐅᓇ ᐊᑐᐊᒐᖅ ᐅᑯᓄᖓ ᒪᓕᑦᑕᐅᔭᕆᐊᓕᒃ:

 ● ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᖅᕕᒻᒥ;
 ● ᐊᖏᔪᖅᑲᐅᑎᐅᔪᑦ ᐃᖅᑲᓇᐃᔭᖅᑏᓪᓗ ᒪᓕᒐᓕᐅᖅᕕᐅᑉ ᐊᓪᓚᕝᕕᖓᓂ, 

ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ ᓈᓴᐅᑎᓕᒻᒥᒃ 49 ᒪᓕᒐᓕᐅᖅᕕᐅᑉ ᐊᒻᒪᓗ 
ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᓂᑦ;

 ● ᑭᒃᑯᑐᐃᓐᓇᐃᑦ ᐱᓕᕆᔪᑦ ᐱᓕᕆᐊᖑᖁᔭᐅᔪᓂᒃ ᐊᖏᔪᖅᑲᐅᑎᐅᔪᓄᑦ 
ᐃᖅᑲᓇᐃᔭᖅᑎᓄᓪᓘᓐᓂᑦ ᒪᓕᒐᓕᐅᖅᕕᒻᒥ ᐱᓕᕆᑎᓪᓗᒋᑦ ᒪᓕᒐᓕᐅᖅᕕᐅᑉ 
ᓄᓇᖁᑎᖓᓂ ᐃᓪᓗᖁᑎᖓᓂᓗ ᑳᓐᑐᕌᖃᖅᑎᑕᐅᓪᓗᑎᒃ ᐊᓪᓚᕝᕕᖓᓄᑦ 
ᒪᓕᒐᓕᐅᖅᕕᐅᑉ1;

 ● ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ, ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂᑦ, ᐊᓯᐊᓂ ᐱᓕᕆᕕᓖᑦ 
ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᐊᓪᓚᕝᕕᖓᓂ ᓯᕗᓕᖅᑎᐅᑉ ᐊᒻᒪᓗ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒥᓂᔅᑕᓄᑦ ᐃᖅᑲᓇᐃᔭᖅᑎᐅᓪᓗᑎᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒋᔭᐅᓪᓗᑎᒃ ᐱᓕᕆᕕᖓᓄᑦ ᒐᕙᒪᓕᕆᔨᒃᑯᑦ ᐃᓗᐊᓂ 
ᒪᓕᒐᓕᐅᖅᕕᐅᑉ ᐃᓪᓗᖁᑎᖓᑕ;

 ● ᑭᒃᑯᑐᐃᓐᓇᐃᑦ ᐱᓕᕆᔪᑦ ᑳᓐᑐᕌᑦᑎᒍᑦ ᐊᓪᓚᕝᕕᖓᓄᑦ ᓯᕗᓕᖅᑎᐅᑉ ᐊᒻᒪᓗ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒥᓂᔅᑕᓄᑦ ᐃᖅᑲᓇᐃᔭᖅᑎᐅᓪᓗᑎᒃ;

 ● ᓂᕈᐊᖅᑕᐅᓯᒪᕕᖏᓐᓂ ᐃᑲᔪᖅᑏᑦ ᒪᓕᒐᓕᐅᖅᕕᒻᒥ ᒪᓕᒐᓕᐅᖅᑎᓄᑦ, ᐱᓕᕆᔪᑦ 
ᒪᓕᑦᑐᑎᒃ ᓈᓴᐅᑎᓕᒻᒥᒃ 31 ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᒍᑦ; 

 ● ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᑦ ᐃᖅᑲᓇᐃᔭᖅᑎᖏᓪᓗ 
ᐊᓪᓚᕝᕝᕕᖏᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖃᑕᐅᔪᑦ:

 ● ᓂᕈᐊᖅᑐᓕᕆᔨᒻᒪᕆᒃ ᓄᓇᕗᒻᒥ ᐊᒻᒪᓗ ᑖᒃᓱᒪ ᐊᓪᓚᕝᕕᖓᑕ ᐃᖅᑲᓇᐃᔭᖅᑎᖏᑦ, 
ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ ᓈᓴᐅᑎᓕᒻᒥᒃ 188 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖓᓂᑦ;

 ● ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒻᒥ ᐊᒻᒪᓗ ᑖᒃᓱᒪ 
ᐊᓪᓚᕝᕕᖓᑕ ᐃᖅᑲᓇᐃᔭᖅᑎᖏᑦ, ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ ᓈᓴᐅᑎᓕᒻᒥᒃ 61 
ᑕᑯᔪᓐᓇᐅᑎᓂ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᑦ;

 ● ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᑲᒥᓴᓇ ᓄᓇᕗᒻᒥ, ᑎᒃᑯᐊᖅᑕᐅᓯᒪᔪᖅ 
ᒪᓕᑦᑐᑎᒃ ᓈᓴᐅᑎᓕᒻᒥᒃ 24 ᓱᓕᑦᑎᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᐱᖁᔭᖅ 
ᐱᖁᔭᕐᔪᐊᖓᓂᑦ;

 ● ᐅᖃᐅᓯᕐᓄᑦ ᑲᒥᓴᓇᖓ ᓄᓇᕗᑦ ᐊᒻᒪᓗ ᑖᒃᓱᒪ ᐊᓪᓚᕝᕕᖓᑕ ᐃᖅᑲᓇᐃᔭᖅᑎᖏᑦ 
ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ ᓇᓴᐅᑎᓕᒻᒥᒃ 16 ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᕐᔪᐊᖓᓂᑦ; ᐊᒻᒪᓗ

 ● ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪᓗ ᑖᒃᓱᒪ ᐊᓪᓚᕝᕕᖓᑕ 
ᐃᖅᑲᓇᐃᔭᖅᑎᖏᑦ, ᑎᒃᑯᐊᖅᑕᐅᓯᒪᔪᑦ ᒪᓕᑦᑐᑎᒃ ᓇᓴᐅᑎᓕᒻᒥᒃ 2 ᑭᒡᒐᖅᑐᐃᔨᐅᔫᑉ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᔪᐊᖓᓂᑦ.

1 ᑕᑯᒃᓴᐅᓂᐊᕐᒪᑕ ᑭᓱᒨᖓᒻᒪᖔᖅ, ᑖᒃᑯᐊ ᐃᖅᑲᓇᐃᔮᑦ ᐃᓚᖃᖅᑐᑦ ᐅᑯᓂᖓ, ᑭᓯᐊᓂᓕ ᑖᒃᑯᓂᖓᑐᐊᖑᓐᖏᒻᒥᔪᖅ, 
ᑐᓵᔩᑦ−ᑐᑭᓕᐅᕆᔩᑦ, ᑕᓚᕖᓴᓕᕆᔩᑦ−ᓂᐱᓕᐅᕆᔩᑦ, ᓴᓗᒻᒪᖅᓴᐃᔩᑦ ᐊᒻᒪᓗ ᐅᐊᑦᑏᑦ.

1. ᑐᑭᒋᑎᑕᐅᔪᑦ

ᐸᕝᕕᓵᕆᓂᖅ
ᐅᓇ ᐊᑐᐊᒐᐅᑉ ᓴᖅᑭᔮᕈᑎᖏᑦ ᐱᓪᓗᒋᑦ, ᐸᕝᕕᓴᒃᓯᓂᒃ ᑐᑭᖃᖅᐳᖅ ᖃᓄᑐᐃᓐᓇᖅ 
ᐱᓕᕆᓂᐅᔪᓂᒃ ᐅᖃᕐᓂᐅᔪᓂᓪᓘᓐᓃᑦ ᑭᓇᑐᐃᓐᓇᕐᒧᑦ, 

 ► ᐃᓱᒪᒋᑐᐃᓐᓇᕐᓗᒍ ᐅᖃᑲᒻᒪᓂᐅᔪᓐᓇᖅᑐᓂᒃ, ᑲᓐᖑᑎᑦᑎᑦᑎᔪᓐᓇᖅᑐᓂᒃ 
ᐅᕝᕙᓘᓐᓃᑦ ᐊᓯᐊᒍᑦ ᐃᓱᒪᒃᑯᑦ ᐋᓐᓂᖅᓯᔪᓐᓇᖅᑐᓂᒃ ᐊᓯᒥᓂᒃ 
ᐊᓯᖏᓐᓂᓘᓐᓃᑦ;

 ► ᑖᓐᓇ ᐅᖃᑲᒻᒪᑦᑐᖅ ᖃᐅᔨᒪᓐᓂᕈᓂ ᖃᐅᔨᒪᔪᒃᓴᐅᓐᓂᕈᓂᓘᓐᓃᑦ 
ᑕᐃᒪᐃᓕᐅᕐᓂᖓ ᐅᖃᑲᒻᒪᓂᐅᒻᒪᑦ ᐅᕝᕙᓘᓐᓃᑦ ᐋᓐᓂᖅᓯᔪᓐᓇᕐᒪᑦ.

ᐸᕝᕕᓴᓐᓂᖅ ᐃᓚᖃᖅᐳᖅ ᖃᓄᐃᓕᐅᕐᓂᐅᔪᓂᒃ, ᐅᖃᕐᓂᐅᔪᓂᒃ, ᐅᕝᕙᓘᓐᓃᑦ 
ᓴᖅᑭᔮᖅᑎᑦᑎᓂᐅᔪᓂᒃ, ᐊᑕᐅᓯᐊᖅᑐᓂ ᐊᑐᖅᑕᒥᓂᕐᓂᒃ ᐅᕝᕙᓘᓐᓃᑦ ᑲᔪᓰᓐᓇᖅᑐᒥᒃ 
ᑕᐃᒪᐃᓕᐅᖅᑲᑦ, ᑲᑕᑦᑎᑦᑎᔪᒥᒃ, ᒥᑭᓪᓕᑎᕆᔪᒥᒃ, ᐅᕝᕙᓘᓐᓃᑦ ᑲᓐᖑᑎᑦᑎᑦᑎᔪᓂᒃ ᐊᒻᒪᓗ 
ᖃᓄᐃᑦᑐᑐᐃᓐᓇᕐᓂᒃ ᐃᓕᕋᓇᖅᓵᕐᓂᐅᔪᓂᒃ ᑲᑉᐱᐊᓵᕆᓂᐅᔪᓂᓪᓘᓐᓃᑦ. 

ᑕᐃᒪᐃᑦᑐᖅᑕᖃᕈᓐᓇᕐᒥᔪᖅ ᐊᑕᐅᓯᐊᕐᓗᓂ ᐱᑦᑎᐊᖏᑦᑐᖅᑕᖃᖅᐸᑦ 
ᐸᕝᕕᓴᓐᓂᐅᓂᕋᖅᑕᐅᒐᔭᓐᖏᓪᓗᓂ ᑭᓯᐊᓂᓕ ᖃᓕᕇᑦᑎᑉᐸᑕ ᑕᐃᒪᐃᓕᐅᕐᓂᖏᑦ 
ᐸᕝᕕᓴᓐᓂᕋᖅᑕᐅᔪᓐᓇᕐᒪᑕ.

ᐸᕝᕕᓴᓐᓂᖅ ᐱᔾᔪᑎᖃᕈᓐᓇᖅᑐᖅ ᐃᓅᑉ ᑕᐅᑦᑐᖓᓂᑦ, ᐱᖃᓯᐅᑎᓪᓗᒋᑦ, ᑭᓯᐊᓂᓕ 
ᑖᒃᑯᐊᑑᓐᖏᒻᒥᔪᑦ, ᖃᓄᐃᑦᑐᓄᑦ ᐅᕕᓂᖃᑎᒌᑦᑐᓄᑦ ᐃᓚᒋᔭᐅᓂᖓ, ᐅᖃᐅᓯᖅ 
ᐊᑐᓲᖓ, ᐅᑉᐱᕆᔭᖏᓐᓂᑦ, ᐅᕕᓂᖓᑕ ᖃᓄᐃᑦᑐᒥᒃ ᐊᒥᐊᖃᕐᓂᖓ, ᐊᕐᓇᐅᓂᖓ 
ᐊᖑᑎᐅᓂᖓ, ᖃᓄᐃᑦᑐᓂᒃ ᓄᓕᐊᕐᓂᒃᑯᑦ ᐊᐃᑉᐸᖃᓲᖑᓂᖓ, ᐃᒻᒥᓂᒃ 
ᖃᓄᐃᑦᑑᓂᕋᕈᓯᖏᓐᓂᑦ ᓇᓗᓇᐃᖅᑐᕈᑎᖏᓐᓂᓪᓗ, ᐃᓚᒌᑦ ᖃᓄᐃᓕᖓᓂᖏᑦ, 
ᑲᑎᑎᑕᐅᓯᒪᓂᖏᑕ ᖃᓄᐃᓕᖓᓂᖏᑦ, ᓇᔾᔨᓂᖓᓂᑦ (ᓯᖓᐃᓂᖓᓂᑦ), ᓯᓚᕐᔪᐊᕐᒥ 
ᐃᓅᖃᑎᒌᓲᑦ ᓇᑭᓐᖓᔭᐅᓂᖓ, ᓇᑭᓐᖔᕐᓂᖓ ᓄᓇᓕᒻᒥᑦ, ᐅᑭᐅᖏᑦ, ᐊᔪᕈᑎᖏᑦ, 
ᓂᕈᐊᖅᑕᐅᓯᒪᔪᓄᑦ ᐊᑭᕋᕇᓐᖑᐊᓄᑦ ᐃᑲᔪᖅᓯᕐᓂᖓ, ᐅᑉᐱᕐᓂᖓ, ᐅᕝᕙᓘᓐᓃᑦ 
ᐊᓄᓪᓚᒃᓯᐊᖑᓚᐅᖅᓯᒪᒐᓗᐊᕐᓗᓂ ᐱᕋᔭᒃᓯᒪᓂᖏᑦ ᐲᔭᖅᑕᐅᑎᓯᒪᑎᓪᓗᒋᑦ.

ᐸᕝᕕᓴᓐᓂᖅ ᐃᓚᖃᖅᐳᖅ ᐊᑭᒋᐊᕐᓂᕐᒥᒃ ᑭᓇᑐᐃᓐᓇᕐᒥᒃ ᐊᑐᖅᑐᒥᓂᐅᔪᒥᒃ ᐱᔪᓐᓇᐅᑎᒥᓂᒃ 
ᒪᓕᑦᑐᓂ ᐆᒥᖓ ᐊᑐᐊᒐᕐᒥᒃ, ᐃᓚᐅᓂᒥᓂᖓᓄᑦ ᐱᓕᕆᐊᕆᔭᐅᔪᖃᖅᑎᓪᓗᒍ ᐆᒪ 
ᐊᑐᐊᒐᐅᑉ ᐊᑖᒍᑦ ᑕᑯᓐᓈᖅᑐᒥᓂᐅᓗᓂ, ᐅᕝᕙᓘᓐᓃᑦ ᐃᑲᔪᖅᑐᒥᓂᐅᑉᐸᑦ ᑭᓇᑐᐃᓐᓇᕐᒥᒃ 
ᐱᔪᓐᓇᐅᑎᒥᓂᒃ ᐊᑐᖅᑐᒥᒃ ᐆᒪ ᐊᑐᐊᒐᐅᑉ ᐊᑖᒍᑦ ᐅᕝᕙᓘᓐᓃᑦ ᐃᓚᐅᓂᒥᓂᖓᓄᑦ ᑕᐃᒫᒃ 
ᐱᓕᕆᔪᖃᖅᑎᓪᓗᒍ.

ᐸᕝᕕᓵᕆᓂᖅ ᓴᖅᑭᖅᓯᔪᓐᓇᕐᒪᑦ ᐅᓗᕆᐊᓇᖅᑐᒥᒃ, ᑲᑉᐱᐊᓇᖅᑐᒥᒃ ᐅᕝᕙᓘᓐᓃᑦ 
ᐊᑲᐅᓐᖏᑦᑐᒥᒃ ᐃᖅᑲᓇᐃᔭᖅᕕᒋᒋᐊᖓ, ᐊᑦᑐᐃᖃᑦᑕᖅᑐᓂᒃ ᑭᓇᑐᐃᓐᓇᐅᑉ 
ᐃᖅᑲᓇᐃᔭᑦᑎᐊᕈᓐᓇᕐᓂᖓᓂᑦ ᐃᓕᑦᑎᐊᕈᓐᓇᕐᓂᖓᓂᓪᓗ.

ᐸᕝᕕᓵᕆᓂᖅ ᐱᔮᖅᑯᑕᐅᓐᖏᒍᓐᓇᕐᒥᔪᖅ, ᑭᓯᐊᓂᓕ ᐱᔮᕆᓐᖏᑦᑐᒥᓂᐅᓂᕋᕐᓂᖅ ᐃᒻᒥᓄᑦ 
ᓴᐳᒻᒥᔾᔪᑎᐅᔪᓐᓇᖏᑦᑐᖅ ᐱᕝᕕᓵᕆᔪᒥᓂᕐᒧᑦ. ᖃᓄᐃᓕᐅᕐᓂᖏᓐᓄᑦ ᐊᑦᑐᖅᑕᐅᓂᖓ 
ᐸᕝᕕᓴᑦᑕᐅᔫᑉ ᐊᒻᒪᓗ ᐃᖅᑲᓇᐃᔭᖅᕕᐅᔫᑉ ᐱᒻᒪᕆᐅᓂᖅᐹᖑᕗᑦ.

ᐊᖑᑎᐅᓂᖓᓂᑦ ᐊᕐᓇᐅᓂᖓᓂᓪᓘᓐᓃᑦ ᐃᑦᑎᒍᓱᓐᓂᕐᒧᑦ ᐸᕝᕕᓵᕆᓂᖅ
ᐃᑦᑎᒍᓱᓐᓂᕐᒧᑦ ᐸᕝᕕᓵᕆᓂᖅ ᑐᑭᖃᖅᑐᖅ ᖃᓄᐃᑦᑐᑐᐃᓐᓇᕐᒥᒃ ᐱᓕᕆᓂᐅᔪᒥᒃ, 
ᐅᖃᕐᓂᐅᔪᒥᒃ, ᖃᐅᔨᒃᑲᖅᓵᕆᓂᕐᒥᒃ ᐅᕝᕙᓘᓐᓃᑦ ᐊᑦᑐᖅᓯᓂᕐᒥᒃ ᐃᑦᑎᒍᓱᑦᑐᓂ, 
ᐊᑕᐅᓯᐊᕐᓗᓂᓘᓐᓃᑦ ᐅᕝᕙᓘᓐᓃᑦ ᑲᔪᓰᓐᓇᖅᑐᒥᒃ ᑕᐃᒪᐃᓕᐅᖅᑐᓄᑦ, 
ᐃᒪᐃᑎᑦᑎᔪᓐᓇᖅᑐᓂᒃ:

a. ᐃᓱᒪᒋᑐᐃᓐᓇᕐᓗᒍ ᓈᒻᒪᒋᔭᐅᒐᔭᓐᖏᑉᐸᑦ ᑲᓐᖑᑎᑦᑎᑦᑎᒐᔭᖅᐸᓘᓐᓃᑦ;

b. ᐃᓱᒪᒋᑐᐃᓐᓇᕐᓗᒍ ᑐᑭᓯᔭᐅᔪᓐᓇᖅᐸᑦ ᐱᒍᒪᔭᖏᓐᓂᑦ ᑭᓯᐊᓂ 
ᐱᑎᑕᐅᑉᐸᑦ ᐃᖅᑲᓇᐃᔮᖓᓂᑦ ᐱᓯᒪᐃᓐᓇᕈᓐᓇᓂᐊᕐᒪᑦ ᐅᕝᕙᓘᓐᓃᑦ 
ᓇᒻᒥᓂᖃᐅᑎᓕᕆᓂᕐᒥ ᐅᕝᕙᓘᓐᓃᑦ ᐃᓕᓐᓂᐊᕈᒪᓂᕐᒧᑦ ᐅᕝᕙᓗᓐᓃᑦ 
ᐃᖅᑲᓇᐃᔮᒥ ᖁᕝᕙᓯᒃᓯᒋᐊᕐᓂᕐᒧᑦ;

c. ᐃᓱᒪᒋᑐᐃᓐᓇᕐᓗᒍ ᑐᑭᓯᔭᐅᔪᓐᓇᖅᐸᑦ ᐃᑦᑎᒍᓱᑦᑐᒥᒃ ᐊᖏᖅᑲᑦ 
ᐱᔾᔪᓯᐊᖅᑎᑕᐅᓛᕐᒪᑦ ᐅᕝᕙᓘᓐᓃᑦ ᑕᒪᓐᓇ ᐅᓗᕆᐊᖅᓵᕆᔾᔪᑎᐅᓗᓂ, 
ᐊᑭᒋᐊᕈᑎᐅᓗᓂ ᐅᕝᕙᓘᓐᓃᑦ ᐊᒡᒑᓚᕿᔾᔪᑎᐅᓗᓂ ᐊᖏᕐᓂᖏᒻᒪᑦ 
ᐃᑦᑎᒍᓱᑦᑐᓂᒃ; ᐅᕝᕙᓘᓐᓃᑦ 

d. ᐃᓱᒪᒋᑐᐃᓐᓇᕐᓗᒍ ᑐᑭᔭᐅᔪᓐᓇᖅᐸᑦ ᑕᒪᓐᓇ ᓴᖅᑭᖅᓯᒻᒪᑦ ᐃᓕᕋᓇᖅᑐᒥᒃ, 
ᑲᑉᐱᐊᓇᖅᑐᒥᒃ, ᐅᕝᕙᓘᓐᓃᑦ ᓈᒻᒪᖏᑦᑐᐊᓗᒻᒥᒃ ᐃᖅᑲᓇᐃᔭᖅᕕᒻᒥᑦ.

ᐃᓛᒃᑰᑎᑦᑎᓂᖅ
ᐃᓛᒃᑰᑎᑦᑎᓂᖅ ᓱᓂᐅᕗᖅ, ᖃᓄᐃᓕᐅᕐᓂᐅᕗᖅ ᐅᕝᕙᓘᓐᓃᑦ ᐊᑐᖅᑕᐅᖃᑦᑕᖅᑑᕗᖅ 
ᐱᔮᖅᑯᑎᐅᓪᓗᓂ ᐅᕝᕙᓘᓐᓃᑦ ᐱᔮᖅᑯᑎᐅᓐᖏᑦᑐᖅ ᐱᐅᓐᖏᑐᒃᑯᑦ ᐃᓛᒃᑯᑦ 
ᑕᑯᓐᓈᖅᑕᐅᑎᑦᑎᔪᖅ ᑭᓇᑐᐃᓐᓇᕐᒥᒃ ᐊᓯᒥᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ ᑭᒃᑯᑐᐃᓐᓇᕐᓂᒃ, 
ᒪᓕᑦᑐᓂᒃ ᐊᑐᖅᑕᐅᖁᔭᐅᓐᖏᑦᑐᓂᒃ ᐃᓛᒃᑰᑎᑦᑎᓂᐅᔪᓐᓇᖅᑐᓂᒃ, ᐊᑖᒍᑦ ᑭᒃᑯᓕᒫᑦ 
ᐱᔪᓐᓇᐅᑎᖏᓐᓄᑦ ᒪᓕᒐᓕᐊᖑᓯᒪᔪᓂᒃ.

ᖃᐅᔨᒐᓱᓐᓂᖅ ᑭᓲᒻᒪᖔᑕ ᐸᕝᕕᓴᓐᓃᑦ
ᐅᑯᐊ ᐊᐱᖅᑯᑏᑦ ᐃᑲᔪᕈᓐᓇᖅᑐᑦ ᖃᐅᔨᒐᓱᑦᑐᖃᖅᑎᓪᓗᒍ ᖃᓄᐃᓕᐅᕐᓂᐅᔪᖅ (ᓱᓂᐅᔪᖅ, 
ᐅᖃᕐᓂᐅᔪᖅ, ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓂᐅᔪᖅ) ᐸᕝᕕᓴᓐᓂᐅᒻᒪᖔᖅ:

 ● ᑕᒪᓐᓇ ᖃᓄᐃᓕᐅᕐᓂᐅᔪᖅ ᑕᐃᒪᐃᖁᔭᐅᓐᖏᓚᖅ, 
ᓵᓐᖓᑦᑎᑲᒻᒪᒐᓱᓐᓂᐅᕙ ᐅᕝᕙᓘᓐᓃᑦ ᐋᓐᓂᖅᓯᕙ ᐊᑯᓂ ᐃᓱᒪᒃᑯᑦ 
ᑎᒥᑯᓘᓐᓃᑦ ᐃᑉᐱᓐᓂᐊᔭᐅᓂᐊᖅᑐᒥᒃ ᐋᓐᓂᖅᑕᐅᔪᒧᑦ?

 ● ᑭᓇᑐᐃᓐᓇᖅ ᐃᓱᒪᑐᐃᓐᓇᕐᓗᓂ ᐃᓱᒪᒋᔭᖃᕋᔭᖅᐸ 
ᑕᒪᓐᓇ ᖃᓄᐃᓕᐅᕐᓂᐅᔪᖅ ᑕᐃᒪᐃᖁᔭᐅᓐᖏᒻᒪᖔᖅ, 
ᓵᓐᖓᑦᑎᑲᒻᒪᒐᓱᓐᓂᐅᒻᒪᖔᖅ ᐅᕝᕙᓘᓐᓃᑦ ᐋᓐᓂᖅᓯᓂᐅᒻᒪᖔᖅ? 

 ● ᑲᑕᑦᑎᑦᑎᓐᓂᖅᑳ, ᒥᑭᓪᓕᑎᕆᓐᓂᖅᑳ, ᐅᕝᕙᓘᓐᓃᑦ 
ᑲᓐᖑᑎᑦᑎᑦᑎᓐᓂᖅᑳ?

 ● ᐊᑕᐅᓯᐊᕐᓗᓂ ᑕᐃᒪᐃᓐᓂᖅᑳ ᐅᕝᕙᓘᓐᓃᑦ ᐊᑕᐅᓯᐊᕋᓂ 
ᑕᐃᒪᐃᓕᖅᑭᑦᑖᓯᒪᕙ ᐅᐊᑦᑎᐊᕈᓂᑦ?

ᐱᒻᒪᕆᐅᒻᒥᔪᖅᑕᐅᖅ ᐃᓱᒪᒃᓴᖅᓯᐅᕈᑎᖃᖅᐸᑕ ᖃᓄᑎᒋ ᐋᓐᓂᖅᓯᓂᖓᓂᑦ 
ᓈᒻᒪᖏᑦᑑᓂᕆᔭᖓᓂᓪᓗ ᓱᓂᒥᓂᐅᔫᑉ, ᓱᔪᖃᖅᑎᓪᓗᒍ ᑕᐃᒪᐃᓕᐅᖅᑐᖃᕐᓂᖅᑲ, 
ᐊᒻᒪᓗ ᑕᒪᓐᓇ ᑕᐃᒪᐃᓕᐅᕐᓂᖓ ᒪᓕᒻᒪᖔᖅ ᐊᑐᖅᑕᐅᖁᔭᐅᓐᖏᑦᑐᓂᒃ 
ᐃᓛᒃᑰᑎᑦᑎᓂᐅᔪᓐᓇᖅᑐᓂᒃ, ᐊᑖᒍᑦ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ ᒪᓕᒐᓕᐊᖑᓯᒪᔪᓂᒃ.

ᖃᐅᔨᒪᔭᐅᔭᕆᐊᖃᕐᒥᔪᖅ ᑕᒪᒃᑯᐊᓕ ᒪᓕᑦᑎᐊᖅᑐᑎᒃ ᐊᑐᖅᑐᑦ ᐊᐅᓚᑦᑎᔨᐅᑉ 
ᐱᔪᓐᓇᐅᑎᖏᓐᓂᑦ ᐱᓕᕆᐊᕆᔭᕆᐊᓕᖏᓐᓂᓪᓗ ᐸᕝᕕᓴᓐᓂᐅᖏᒻᒪᑕ, ᑕᐃᒪᐃᓕᐅᖅᑐᑦ 
ᑭᓯᐊᓂᓕ ᐸᕝᕕᓴᓐᓂᐅᔪᓐᓇᖅᑐᑦ ᑎᓕᔭᐅᖃᑦᑕᖅᐸᑕ ᐅᖃᑲᒻᒪᒃᕕᐅᓗᑎᒃ ᐅᕝᕙᓘᓐᓃᑦ 
ᑲᓐᖑᑎᑦᑎᑕᐅᓗᑎᒃ, ᐅᕝᕙᓘᓐᓃᑦ ᓴᓐᖏᓂᖏᓐᓂᑦ ᐱᔪᓐᓇᐅᑎᖏᓐᓂᓪᓗ ᐊᑐᖃᑦᑕᖅᐸᑕ 
ᐃᖅᑲᓇᐃᔭᖅᑎᓪᓚᕆᑦᑎᑑᓐᖏᑦᑐᖅ, ᑕᒪᐅᓇ ᓱᒋᐊᖅᓯᓂᐊᕐᓂᕋᕐᓂᒃᑯᑦ, ᑲᑉᐱᐊᓵᕆᓂᒃᑯᑦ, 
ᒥᑕᐅᑎᒃᓴᓂᒃᑯᑦ, ᐅᕝᕙᓘᓐᓃᑦ ᐃᓕᕋᓵᕆᓂᒃᑯᑦ.

ᐃᖅᑲᓇᐃᔭᖅᕕᐅᑉ ᐃᓗᐊᓂ ᐊᖏᖃᑎᒌᓐᖏᓐᓂᑐᐃᓐᓇᖅ ᐸᕝᕕᓴᓐᓂᐅᓐᖏᓚᖅ, 
ᑭᓯᐊᓂᓕ ᐸᕝᕕᓴᓐᓂᕈᕈᓐᓇᖅᑐᖅ ᐱᓕᕆᒋᐊᖅᑐᖃᓐᖏᑉᐸᑦ ᐊᖏᖃᑎᒌᓐᖏᔾᔪᑎᐅᔪᒥᒃ 
ᐋᖅᑭᒋᐊᖅᑕᐅᔪᖃᓐᖏᑉᐸᑦ.

ᐃᖅᑲᓇᐃᔭᖅᕕᐅᑉ ᐃᓗᐊᓂ ᐊᖅᓱᕈᕐᓇᑐᓂᑦ ᐊᑐᕐᓂᑐᐊᖅ ᐸᕝᕕᓴᑦᑕᐅᓂᐅᓐᖏᓚᖅ, 
ᑭᓯᐊᓂᓕ ᓄᐊᑉᐸᓪᓕᐊᑐᐃᓐᓇᖅᐸᑕ ᐊᒃᓱᕈᕐᓇᖅᑐᖅ ᐸᕝᕕᓴᑦᑕᐅᓂᐅᓴᓂᖅᓴᐅᔪᓐᓇᖅᑐᑦ.

ᐃᖅᑲᓇᐃᔭᖅᕖᑦ ᐱᔭᕆᐊᑐᔪᐃᑦ ᓇᔪᕆᐊᖏᑕ, ᐃᖅᑲᓇᐃᔭᖅᑎᓪᓚᕇᑦ ᐊᐳᖅᑕᕈᑎᖏᑦ, 
ᐊᒻᒪᓗ ᑎᒥᐅᔪᑦ ᐊᓯᔾᔨᑕᖅᑕᐅᑎᓪᓗᒋᑦ ᐊᖅᑯᕈᕐᓇᖅᓯᐅᑎᑦᑎᔪᓐᓇᖅᐳᑦ ᐊᒻᒪᓗ 
ᐸᕝᕕᓵᕆᕕᐅᔪᓐᓇᖅᑐᑎᒃ ᑲᒪᒋᔭᐅᑦᑎᐊᖏᑉᐸᑕ.

ᐃᓅᖃᑎᒌᑦᑎᐊᕐᓂᖅ ᑕᒪᒃᑮᓐᓄᑦ ᓈᒻᒪᒋᔭᐅᔪᖅ ᐅᕝᕙᓘᓐᓃᑦ ᑐᓐᖓᓇᕋᓱᐊᕐᓂᕐᒧᑦ 
ᓄᓗᕋᕐᓂᐅᔪᖅ ᐃᖅᑲᓇᐃᔭᖃᑎᖓᓄᑦ ᑕᐃᒫᓪᓘᓐᓃᑦ ᑐᓄᖓᒍᑦ ᐸᑦᑕᒃᓯᓂᒃ ᐅᕝᕙᓘᓐᓃᑦ 
ᐃᔪᕐᓇᖅᑐᓂᒃ ᐅᖃᐅᓯᖃᕐᓂᖅ ᕙᕝᕕᓴᓐᓂᐅᓐᖏᓚᖅ.

ᐅᕐᓂᓗᒃᓴᕐᓂᖅ
ᐅᕐᓂᓗᒃᓴᕐᓂᖅ ᑎᑎᖅᑲᖅᑎᒍᑦ ᐸᓯᑦᑎᔾᔪᑎᖃᕐᓂᐅᕗᖅ ᐅᑯᓂᖓ:

a. ᓱᓂᐅᔪᑦ ᑐᑭᖃᖅᑎᑕᐅᔪᓂᒃ ᐸᕝᕕᓴᓐᓂᕐᒥᒃ, ᐃᑦᑎᒍᓱᓐᓂᕐᒧᑦ ᐸᕝᕕᓵᕆᓂᖅ, 
ᐅᕝᕙᓘᓐᓃᑦ ᐃᓛᒃᑰᑎᑦᑎᓂᖅ;

b. ᐊᑭᒋᐊᕐᓂᖅ ᐅᕐᓂᓗᒃᓴᒍᑎᐅᒍᓂ; ᐅᕝᕙᓘᓐᓃᑦ

c. ᓱᕋᐃᔪᖃᖅᑎᓪᓗᒍ ᒪᓕᑦᑕᐅᖁᔭᐅᔪᒥᒃ ᐅᕐᓂᓗᒃᓴᐅᑎᐅᓯᒪᔪᖅ 
ᐱᓕᕆᐊᖑᑎᓪᓗᒍ ᓯᕗᓂᑦᑎᓐᓂ ᖃᓄᐃᓕᐅᕆᐊᖃᕐᓂᖏᓐᓂᑦ 
ᐋᖅᑭᑦᑕᐅᓯᒪᔪᖃᖅᑎᓪᓗᒍ.

2. ᑭᓱᓕᕆᔨᐅᓃᑦ, ᐱᔪᓐᓇᐅᑏᑦ, ᐊᒻᒪᓗ ᐱᓕᕆᐊᖑᔭᕆᐊᓖᑦ

ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᕕᒻᒥ
ᒪᓕᒐᓕᐅᖅᑎᓕᒫᑦ ᒪᓕᒐᓕᐅᖅᕕᒻᒥ, ᐊᖏᔪᖅᑲᐅᑏᑦ ᐃᖅᑲᓇᐃᔭᖅᑏᓪᓗ 
ᒪᓕᒐᓕᐅᖅᕕᒻᒥ, ᐃᒻᒥᒃᑰᖅᑐᑎᒃ ᐱᓕᕆᔨᐅᔪᑦ ᒪᓕᒐᓕᐅᖅᕕᒻᒧᑦ ᐃᖅᑲᓇᐃᔭᖅᑎᖏᓪᓗ, 
ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ, ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᓐᓂ ᐃᑲᔪᖅᑎᖏᑦ, 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᕕᖃᖅᑐᑦ ᐃᓗᐊᓂ 
ᒪᓕᒐᓕᐅᖅᕕᒻᒥ ᐊᒻᒪᓗ ᑳᓐᑐᕌᒃᑯᑦ ᐱᓕᕆᔨᐅᔪᑦ ᐱᓕᕆᖃᑦᑕᖅᑐᑦ ᒪᓕᒐᓕᐅᖅᕕᒻᒥ 
ᓴᖅᑭᔮᖅᑎᑦᑎᒋᐊᖃᖅᐳᑦ ᐃᖅᑲᓇᐃᔭᖅᕕᐅᔪᒥᒃ ᐃᑉᐱᒍᓱᑦᑎᐊᖅᑐᓂᒃ ᑭᒃᑯᓕᒫᓂᒃ 
ᐃᖅᑲᓇᐃᔭᖃᑕᐅᔪᓂᒃ ᑕᐃᑲᓂ.

ᐊᐅᓚᑦᑎᔩᑦ/ᑲᒪᔩᓪᓗ
ᐊᐅᓚᑦᑎᔩᑦ ᐃᖅᑲᓇᐃᔭᖅᑎᓄᓪᓗ ᑲᒪᔩᑦ ᐱᓕᕆᐊᖃᕆᐊᖃᖅᐳᑦ 
ᖃᐅᔨᒪᑦᑎᐊᕋᓱᐊᕐᓂᕐᒥᒃ ᐃᖅᑲᓇᐃᔭᖅᑎᖏᑦ ᐸᕝᕕᓴᑦᑕᐅᖃᑦᑕᓂᐊᓐᖏᒻᒪᑕ 
ᐃᖅᑲᓇᐃᔭᖅᕕᖏᓐᓂ. ᐊᐅᓚᑦᑎᔩᑦ ᑲᒪᔩᓪᓗ ᐱᓕᕆᐊᖃᕆᐊᖃᖅᐳᑦ 
ᖃᐅᔨᒪᑦᑎᐊᕋᓱᓐᓂᕐᒥᒃ ᐸᕝᕕᓴᑦᑕᐅᔪᖃᓐᖏᒃᑲᓗᐊᕐᒪᖔᖅ ᐊᒻᒪᓗ ᑕᒪᑐᒧᖓ 
ᐊᑐᐊᒐᖓᓂᑦ ᒪᓕᑦᑎᐊᕋᓗᐊᕐᒪᖓᑕ. ᐊᐅᓚᑦᑎᔩᑦ ᑲᒪᔩᓪᓗ ᑎᓕᔭᐅᑐᐃᓐᓇᕆᐊᓖᑦ 
ᒪᓕᒐᓕᐅᖅᕕᐅᑉ ᐊᓪᓚᑦᑎᖓᓄᑦ ᐃᑲᔪᖁᔭᐅᓗᑎᒃ ᐊᑐᓕᖅᑎᑕᐅᒐᓱᑦᑎᓪᓗᒍ ᑖᓐᓇ 
ᐊᑐᐊᒐᖅ.

ᒪᓕᒐᓕᐅᖅᕕᐅᑉ ᐊᓪᓚᑦᑎᖓ
ᑲᒪᔨᓪᓗᐊᑕᖓ ᐊᒻᒪᓗ ᐱᔪᓐᓇᐅᑎᒥᒃ ᑎᒍᒥᐊᖅᑎᐅᔪᖅ ᐆᒧᖓ ᐊᑐᐊᒐᕐᒧᑦ 
ᒪᓕᒐᓕᐅᖅᕕᐅᑉ ᐊᓪᓚᑦᑎᒋᕚ ᐊᒻᒪᓗ ᐱᔪᓐᓇᐅᑎᑖᖅᑎᒃᓯᒪᔭᖏᑦ 
ᑭᒡᒐᖅᑐᐃᔨᖓ(ᖏᑦ).

ᒪᓕᒐᓕᐅᖅᑏᑦ ᐱᓕᕆᐊᕆᒋᐊᓕᖏᓐᓂᑦ ᐊᑐᑦᑎᐊᕐᓂᖅ
ᐅᕙᓂ ᐊᑐᐊᒐᕐᒥ ᐱᑕᖃᓐᖏᓚᖅ ᑎᑎᕋᖅᓯᒪᔪᓂᒃ ᑐᑭᓯᔭᐅᔪᓐᓇᖅᑐᓂᒃ 
ᓄᖅᑲᑎᑦᑎᒍᑎᐅᔪᓂᒃ ᐅᕝᕙᓘᓐᓃᑦ ᓱᒃᑲᐃᓕᑎᑦᑎᓯᒪᔪᓂᒃ ᒪᓕᒐᓕᐅᖅᑎᐅᑉ 
ᐊᐅᓚᒍᓐᓇᕐᓂᖏᓐᓂᑦ ᒪᓕᒐᓕᐅᖅᑎᐅᖃᑕᐅᓪᓗᓂ ᒪᓕᒐᓕᐅᖅᕕᒻᒥ, ᐱᖃᓯᐅᑎᓪᓗᒋᑦ 
ᖃᐅᑕᒫᑦ ᐱᓕᕆᑦᑎᐊᖅᑐᑎᒃ ᑭᒡᒐᖅᑐᐃᓂᕆᕙᑦᑕᖏᑦ ᓂᕈᐊᖅᑎᒋᓯᒪᔭᒥᓂᒃ 
ᒪᓕᓪᓗᑎᑦ ᑲᑎᒪᕐᔪᐊᕕᓐᓂ ᐊᖏᖃᑎᒌᒍᑎᐅᓯᒪᔪᓂᒃ.

ᐃᖅᑲᓇᐃᔭᖅᑎᑦᑎᔫᑉ ᐱᔪᓐᓇᐅᑎᖓ ᐊᐅᓚᑦᑎᔪᓐᓇᓂᕐᒧᑦ
ᐊᑐᑦᑎᐊᕐᓂᖅ ᐱᔪᓐᓇᐅᑎᒥᓂᒃ ᐱᓕᕆᐊᕆᒋᐊᓕᒥᓂᓪᓘᓐᓃᑦ ᐸᕝᕕᓵᕆᓂᐅᓐᖏᓚᖅ. 
ᐅᓇ ᐊᑐᐊᒐᖅ ᐃᓚᓐᖓᖅᓯᓐᖏᓚᖅ ᐅᕝᕙᓘᓐᓃᑦ ᓄᖅᑲᖓᑎᑦᑎᓐᖏᓚᖅ 
ᐃᖅᑲᓇᐃᔭᖅᑎᑦᑎᔫᑉ ᐱᔪᓐᓇᐅᑎᖏᓐᓂᑦ ᐊᐅᓚᑦᑎᔪᓐᓇᓂᕐᒧᑦ ᐃᖅᑲᓇᐃᔭᖅᕕᐅᔪᒥᒃ. 
ᐆᑦᑑᑎᒋᓗᒍ, ᐃᖅᑲᓇᐃᔮᒥ ᐱᔭᒃᓴᐃᑦ ᑐᓂᔭᐅᓯᒪᔪᑦ, ᕿᒥᕐᕈᔭᐅᓃᒃ, ᖃᐅᔨᓴᖅᑕᐅᓃᑦ 
ᐊᒻᒪᓗ ᐃᓂᖅᑎᕆᒋᐊᕐᓂᐅᔪᑦ ᐊᐅᓚᑦᑎᔨᐅᔪᒧᑦ ᐅᕝᕙᓘᓐᓃᑦ ᑲᒪᔨᐅᔪᒧᑦ, 
ᐱᓕᕆᖁᔨᓂᐅᔪᑦ ᐱᔾᔪᑎᒃᓴᖃᑦᑎᐊᖅᑐᑎᒃ, ᐸᕝᕕᓵᕆᓂᐅᓐᖏᓚᑦ ᐃᖅᑲᓇᐃᔭᖅᕕᐅᑉ 
ᐃᓗᐊᓂ.

ᐃᓛᒃᑯᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ
ᐅᕙᓂ ᐅᑐᐊᒐᕐᒥ ᑐᑭᓯᔭᐅᔪᖃᕆᐊᖃᓐᖏᑦᑐᖅ ᓄᖅᑲᖓᑎᑦᑎᒍᑎᐅᓗᑎᒃ 
ᑭᒃᑯᑐᐃᓐᓇᕐᓂᒃ ᐸᕝᕕᓴᑦᑕᐅᓯᒪᓱᒋᔪᓂᒃ ᐅᕝᕙᓘᓐᓃᑦ ᐃᓛᒃᑰᖅᑎᑕᐅᓱᒋᔪᓂᒃ 
ᕿᓂᕈᓐᓇᕐᓂᖏᓐᓂᑦ ᐊᓯᐊᒍᑦ ᐋᖅᑮᖃᑎᖃᕐᓂᕐᒥᒃ ᐸᕝᕕᓴᑦᑕᐅᓂᕐᒧᑦ 
ᐃᓱᒫᓘᑎᖏᓐᓂᑦ, ᐱᖃᓯᐅᑎᔭᐅᓗᑎᒃ ᐋᖅᑮᖃᑎᒌᔾᔪᑎᒃᓴᐃᑦ ᐊᑐᐃᓐᓇᐅᔪᑦ ᑭᒃᑯᓕᒫᑦ 
ᐱᔪᓐᓇᐅᑎᖏᓐᓂᑦ ᒪᓕᒐᕐᓂ ᐊᒻᒪᓗ ᐋᖅᑮᖃᑎᒌᒍᑎᒃᓴᕐᓂᑦ ᐊᑐᐃᓐᓇᐅᔪᓂᒃ 
ᑮᓇᐅᔭᐃᖅᑎᑦᑎᒐᓱᓐᓂᒃᑯᑦ ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ ᐱᕋᔭᑦᑐᒥᓂᕐᓂᒃ ᑲᒪᕕᒃᑯᑦ 
ᐃᖅᑲᖅᑐᐃᕕᒃᑯᒃ.

3. ᐱᕙᓪᓕᐊᔾᔪᓰᑦ ᐊᑐᐊᖅᑕᒐᐃᓪᓗ
A. ᐅᕐᓂᓗᒃᓴᖏᓪᓗᓂ ᐋᖅᑮᖃᑎᒌᓐᓂᖅ

ᑐᕌᒐᖓ ᐅᕐᓂᓗᒃᓴᖏᓪᓗᓂ ᐋᖅᑮᖃᑎᒌᓐᓂᐅᑉ ᑕᒪᓐᓇᐅᕗᖅ 
ᐋᖅᑭᑦᑕᐅᑎᑦᑎᒐᓱᐊᕐᓂᖅ ᐊᑲᐅᓐᖏᓕᐅᕈᑎᒥᒃ ᐅᕝᕙᓘᓐᓃᑦ 
ᓈᒻᒪᒋᖃᑦᑕᐅᑎᓐᖏᓐᓂᐅᔪᒥᒃ ᓴᖅᑭᖅᑐᖃᑐᐊᖅᐸᑦ, ᐱᑦᑎᐊᓂᒃᑯᑦ 
ᐃᑉᐱᒋᖃᑦᑕᐅᑎᑦᑎᐊᓂᒃᑯᑦ ᑎᑭᐅᑎᓐᖏᓪᓗᓂ ᐃᓕᑕᕆᔭᐅᓯᒪᔪᓄᑦ ᐅᕐᓂᓗᒃᓴᕈᑎᓄᑦ. 

ᖃᐅᔨᒃᑲᐃᓂᖅ ᐊᓯᒥᓂᒃ ᐸᕝᕕᓴᒃᑯᑎᔭᐅᔪᒥᒃ
ᐊᔪᕐᓇᖏᑉᐸᑦ, ᐊᒻᒪᓗ ᐊᑲᐅᓈᖅᑑᔮᖅᐸᑦ ᓈᒻᒪᓈᖅᑑᔮᖅᐸᓪᓗ, ᑭᓇᑐᐃᓐᓇᖅ 
ᐸᕝᕕᓴᑦᑕᐅᖃᑦᑕᖅᑐᒋᔪᖅ ᐅᕝᕙᓘᓐᓃᑦ ᐃᓛᒃᑰᖅᑎᑕᐅᖃᑦᑕᖅᑐᒋᔪᖅ 
ᐅᖃᖃᑎᖃᕋᓱᒋᐊᓕᒃ ᐋᖅᑮᖃᑎᖃᕋᓱᐊᕐᓗᓂ ᐸᕝᕕᓴᖃᑦᑕᖅᑐᒋᔭᒥᓂᒃ, 
ᐃᓄᑑᖃᑎᖃᕐᓗᓂ ᐅᕝᕙᓘᓐᓃᑦ ᐊᓯᒥᓄᑦ ᐃᑲᔪᖅᑕᐅᓗᓂ, ᐊᒻᒪᓗ ᐱᓕᕆᐊᕆᓗᓂᐅᑉ 
ᑕᕝᕙᑦᑕᐅᑎᒋ ᐊᔪᕐᓇᖏᑉᐸᑦ, ᓇᓗᓇᐃᖅᓯᕕᒋᓗᒍ ᖃᓄᖅ ᐊᑦᑐᐃᖃᑦᑕᕐᒪᖔᖅ 
ᑕᐃᒪᐃᓕᐅᕐᓂᖓ. ᑭᓇᑐᐃᓐᓇᖅ ᐃᓱᒪᖃᖅᑐᖅ ᐸᕝᕕᓴᑦᑕᐅᖃᑦᑕᖅᑐᒋᓪᓗᓂ 
ᐃᓛᒃᑰᖅᑎᑕᐅᖃᑦᑕᖅᑐᒋᓪᓗᓂᓘᓐᓃᑦ ᐊᓯᒥᓂᒃ ᐅᖃᖃᑎᖃᕈᔾᔨᖁᔨᒍᓐᓇᖅᑐᖅ 
ᐃᑲᔪᖅᑕᐅᔪᒪᓗᓂ, ᑕᐃᒃᓱᒥᖓ ᐸᕝᕕᓴᖃᑦᑕᖅᑐᒋᔭᒥᓂᒃ. 

ᑎᑎᕋᖅᓯᖃᑦᑕᕐᓂᖅ
ᑭᓇᑐᐃᓐᓇᖅ ᐸᕝᕕᓴᑦᑕᐅᖃᑦᑕᖅᑐᒋᔪᖅ ᐅᕝᕙᓘᓐᓃᑦ ᐃᓛᒃᑰᖅᑎᑕᐅᖃᑦᑕᖅᑐᒋᔪᖅ 
ᑲᔪᖏᖅᓴᖅᑕᐅᕗᖅ ᐱᕙᓪᓕᐊᓂᖓᓂᑦ ᑎᑎᕋᐃᓐᓇᖁᔭᐅᓪᓗᓂ ᐅᓪᓗᖓᓂᑦ, 
ᖃᑦᑎᒥᐅᓐᓂᕐᒪᖔᖅ ᐊᒻᒪᓗ ᑭᓲᓐᓂᕐᒪᖔᖅ ᖃᓄᐃᓐᓂᐅᔪᖅ(ᑦ), ᑎᑎᕋᕐᓗᒋᑦ ᖃᓄᖅ 
ᐅᖃᖅᑐᖃᕐᓂᕐᒪᖔᖅ ᖃᓄᕐᓗ ᐃᑉᐱᓂᐊᕐᓂᕐᒪᖔᑕ, ᐊᒻᒪᓗ ᑎᑎᕋᕐᓗᒋᑦ ᐊᑎᖏᑦ 
ᑕᑯᓐᓈᖅᑐᖃᕐᓂᖅᑲᑦ.

ᐃᑲᔪᖅᓰᓂᕐᒧᑦ ᐱᔨᑦᑎᕋᐅᑎᑦ
ᑭᓇᑐᐃᓐᓇᖅ ᐸᕝᕕᓴᑦᑕᐅᖃᑦᑕᖅᑐᒋᔪᖅ ᐅᕝᕙᓘᓐᓃᑦ ᐃᓛᒃᑰᖅᑎᑕᐅᖃᑦᑕᖅᑐᒋᔪᖅ 
ᖃᐅᔨᒃᑲᖅᓯᔪᓐᓇᖅᑐᖅ ᑎᒃᑯᐊᖅᑕᐅᓯᒪᔪᒥᒃ ᐊᐅᓚᑦᑎᔨᐅᔪᒥᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓄᑦ ᑲᒪᔨᐅᔪᒥᒃ, ᒪᓕᒐᓕᐅᖅᕕᐅᑉ ᐊᓪᓚᑦᑎᖓᓂᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑖᖅᑎᒃᓯᒪᔭᖓᓂᑦ ᑭᒡᒐᑐᖅᑎᖓᓂᑦ ᑕᒪᓐᓇ ᖃᓄᐃᓐᓂᐅᔪᖅ  
ᐅᖃᐅᓯᕆᓂᐊᕐᒪᒍ. ᑖᓐᓇ ᒪᓕᒐᓕᐅᖅᕕᐅᑉ ᐊᓪᓚᑦᑎᖓᓂᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑖᖅᑎᒃᓯᒪᔭᖓ  ᑭᒡᒐᑐᖅᑎᖓ ᑐᓂᓯᒐᔭᖅᑐᖅ ᐅᕐᓂᓗᒃᓴᖅᑐᒧᑦ 
ᐊᔾᔨᖏᓐᓂᑦ ᐆᒪ ᐊᑐᐊᒐᑉ. ᖃᓄᓕᒫᖅ ᐃᑲᔪᖅᑕᐅᒐᓱᒃᑲᔭᖅᑐᖅ 
ᐋᖅᑮᖃᑎᖃᖅᑎᑕᐅᒐᓱᐊᕐᓗᓂ ᐅᕐᓂᓗᒃᓴᓪᓚᓂᓐᓂᒃᑰᓐᖏᑦᑐᖅ 
ᐱᔭᐅᔪᓐᓇᖅᓯᑐᐊᓪᓚᕆᑉᐸᑦ.

ᐅᕐᓂᓗᒃᓴᓪᓚᕆᓐᓂᑰᓐᖏᑦᑐᖅ ᐋᖅᑮᖃᑎᒌᑦᑎᑦᑎᓂᕐᒧᑦ 
ᐱᕙᓪᓕᐊᔭᐅᔾᔪᑎᖓ

ᐊᔪᕐᓇᓐᖏᓛᖅ, ᐱᓗᐊᖅᑎᑎᓐᖏᓛᖅ 
ᐊᒻᒪᓗ ᓈᒻᒪᒃᑲᔭᖅᐹ ᑕᐃᒪᐃᑦᑎᓪᓗᒍ 
ᐅᕐᓂᓗᒃᓴᕈᒪᔪᖅ ᐅᖃᖃᑎᖃᕈᓐᓇᖅᐹ 

ᐸᕝᕕᓴᑦᑐᒋᔭᒥᓂᒃ?

ᐅᕐᓂᓗᒃᓴᕈᒪᔪᖅ ᐅᖃᖃᑎᖃᖅᐳᖅ 
ᐸᕝᕕᓴᑦᑐᒋᔭᒥᓂᒃ.

ᐅᖃᖃᑎᖃᖁᔭᐅᔪᖅ 
ᐅᖃᖃᑎᖃᐅᔾᔨᕗᖅ 
ᐅᕐᓂᓗᒃᓴᕈᒪᔪᒥᒃ.

ᐅᖃᐅᓐᖏᓕᐅᕈᑎ ᐋᖅᑭᑦᑕᐅᕚ?

ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᐅᕐᓂᓗᒃᓴᕈᒪᔪᖅ ᐊᐱᕆᔪᒪᓂᖃᖅᐹ 
ᐃᑲᔪᖅᑕᐅᔪᒪᓗᓂ ᐊᓯᒥᓄᑦ 

ᐅᖃᖃᑎᖃᖁᔨᓗᓂ ᐸᕝᕕᓴᑦᑐᒋᔭᒥᓂᒃ?

ᐅᕐᓂᓗᒃᓴᕈᒪᔪᖅ ᖃᐅᔨᒃᑲᐃᕗᖅ 
ᐊᐅᓚᑦᑎᔨᒥᒃ, ᑲᒪᔨᒥᒃ, ᐅᕝᕙᓘᓐᓃᑦ 
ᒪᓕᒐᓕᐅᖅᕕᐅᑉ ᐊᓪᓚᑦᑎᖓᓂᑦ 

ᖃᓄᐃᓐᓂᐅᔪᒥᒃ ᐅᖃᐅᓯᖃᕈᒪᓪᓗᓂ.

ᐊᑲᐅᓐᖏᓕᐅᕈᑎ ᐋᖅᑭᑦᑕᐅᕚ?

ᐊᐅᓚᑦᑎᔨ, ᑲᒪᔨ, ᐊᓪᓚᑦᑎᓘᓐᓃᑦ 
ᖃᓄᓕᒫᖅ ᐱᒐᓱᓐᓂᐊᖅᐳᖅ 

ᐃᑲᔪᕋᓱᐊᕐᓗᓂ ᐅᕐᓂᓗᒃᓴᕈᒪᔪᒥᒃ 
ᐅᕐᓂᓗᒃᓴᓪᓚᕆᓐᓂᒃᑰᓐᖏᑦᑐᖅ 
ᐋᖅᑮᖃᑎᖃᖅᑎᑦᑎᒐᓱᐊᕐᓗᓂ 

ᐱᔪᓐᓇᖅᓯᑐᐊᓪᓚᕆᑉᐸᑕ.

ᑲᔪᓯᒋᐊᖅᑐᖅ ᐅᕐᓂᓗᒃᓴᓪᓚᕆᓐᓂᕐᒥ 
ᐱᓕᕆᐊᖑᓂᖓᓄᑦ

ᖃᓄᐃᓐᓂᐅᔪᖅ

ᐋᒡᒐ

ᐄ

ᐋᒡᒐ

ᐄ

ᐄ

ᐄ

ᐋᒡᒐ

ᐋᒡᒐ

B.  ᐱᓕᕆᐊᖑᔪᒃᑯᑦ ᐋᖅᑮᖃᑎᒌᑦᑎᑦᑎᓂᕐᒧᑦ (ᐅᕐᓂᓗᒃᓴᕐᓂᖅ) 
ᐱᕙᓪᓕᐊᔭᐅᔾᔪᑎᖓ
ᐅᕐᓂᓗᒃᓴᕐᓂᐅᔪᖅ ᐅᑲᐅᓐᖏᓕᐅᕈᑎᒥᒃ ᐋᖅᑮᖃᑎᒌᒃᕕᐅᔪᓐᓇᖅᑐᖅ ᖃᖓᑐᐃᓐᓇᒃᑯᑦ 
ᐱᓕᕆᐊᖑᕙᓪᓕᐊᑎᓪᓗᒍ.

ᐱᕙᓪᓕᐊᔭᐅᓂᖓ 1 - ᑎᑎᖅᑲᖅᑎᒍᑦ ᐅᕐᓂᓗᒃᓴᕈᑎᒥᑦ ᑐᓂᓯᓂᖅ
ᑕᒪᓐᓇ ᖃᓄᐃᓕᐅᕐᓂᐅᔪᖅ ᑲᔪᓰᓐᓇᖅᑲᑦ ᑕᐃᓐᓇ ᐅᕐᓂᓗᒃᓴᕈᑎᐅᔪᖅ 
ᖃᐅᔨᒃᑲᖅᑕᐅᓚᐅᕋᓗᐊᖅᑎᓪᓗᒍ, ᐅᕝᕙᓘᓐᓃᑦ ᑖᒃᓱᒥᖓ ᐅᖃᖃᑎᖃᑦᑎᐊᒻᒪᕆᓐᓂᖅ 
ᐊᑲᐅᓈᔾᔮᖏᑉᐸᑦ ᓈᒻᒪᔮᖅᑑᔮᓐᖏᑉᐸᑦ, ᑭᓇᑐᐃᓐᓇᖅ ᐸᕝᕕᓴᑦᑕᐅᖃᑦᑕᖅᑐᒋᔪᖅ 
ᐃᓛᒃᑰᖅᑎᑕᐅᓱᒋᔪᕐᓘᓐᓃᑦ ᑎᑎᖃᖅᑎᒍᑦ ᐅᕐᓂᓗᒃᓴᕈᓐᓇᖅᑐᖅ ᑎᒃᑯᐊᖅᑕᐅᓯᒪᔪᒧᑦ 
ᐊᐅᓚᑦᑎᔨᐅᔪᒧᑦ, ᑲᒪᔨᐅᔪᒧᓪᓘᓐᓃᑦ ᐅᕝᕙᓘᓐᓃᑦ ᐊᓪᓚᑦᑎᒧᑦ. ᑖᓐᓇ ᑎᑎᕋᖅᓯᒪᔪᖅ 
ᐅᕐᓂᓗᒃᓴᕈᑎ ᐃᓗᓕᖃᕆᐊᖃᖅᑐᖅ ᖃᓄᐃᓕᐅᕐᓂᒥᓂᐅᓂᕋᖅᑕᐅᔪᓂᒃ 
ᐅᖃᐅᓯᖃᖅᓯᒪᓗᓂ, ᑭᓇᐅᒻᒪᖔᖅ ᐅᕐᓂᓗᒃᓴᕈᑎᐅᔪᖅ, ᐅᓪᓗᖓ ᐊᒻᒪᓗ 
ᐅᓂᒃᑳᕆᔭᐅᓯᒪᓗᓂ ᖃᓄᐃᓕᐅᕐᓂᒥᓂᐅᓂᕋᖅᑕᖅ(ᑦ), ᐊᒻᒪᓗ, ᐊᑲᐅᑉᐸᑦ, ᐊᑎᖏᑦ 
ᑕᑯᓐᓈᖅᑐᒥᓃᑦ ᑐᓵᔪᒥᓃᓪᓘᓐᓃᑦ.

ᐱᕙᓪᓕᐊᔭᐅᓂᖓ 2 - ᐱᔭᐅᓂᕋᕐᓂᖓ ᐊᒻᒪᓗ ᕿᒥᕐᕈᔭᐅᓂᖓ 
ᐅᕐᓂᓗᒃᓴᕈᑎᐅᔪᖅ

ᐱᑐᐊᕋᐃᒍᑎᒃ ᑎᑎᖅᑲᖅᑎᒍᑦ ᐅᕐᓂᓗᒃᓴᕈᑎᒥᒃ ᐅᕐᓂᓗᒃᓴᖅᑐᒥᒃ, ᑎᒃᑯᐊᖅᑕᐅᓯᒪᔪᖅ 
ᐊᐅᓚᑦᑎᔨ, ᒪᔨᐅᔪᖅ,  ᐅᕝᕙᓘᓐᓃᑦ ᐊᓪᓚᑦᑎ ᐱᓂᕋᕐᓗᓂ ᓇᓗᓇᐃᖅᓯᒐᔭᖅᐳᖅ, 
ᑎᑎᖅᑲᖅᑎᒍᑦ, ᐱᓂᕋᕐᓗᓂᐅᒃ ᐅᕐᓂᓗᒃᓴᕈᑎ. ᑖᓐᓇ ᐅᕐᓂᓗᒃᓴᕈᑎᐅᔪᖅ 
ᕿᒥᕐᕈᔭᐅᒐᔭᖅᑐᖅ ᖃᐅᔨᒐᓱᐊᕐᓗᑎᒃ ᐃᓗᓕᖃᕐᒪᖔᑕ ᑐᑭᓯᑎᑦᑎᒋᐊᕈᑎᓂᒃ 
ᐆᒪ ᖂᓛᓂ ᐅᖃᐅᓯᐅᓯᒪᔪᓂᒃ ᐊᒻᒪᓗ, ᑕᐃᒪᐃᒋᐊᖃᖅᐸᑕ, ᐊᓯᒃᑲᓐᓂᖏᓐᓂᑦ 
ᑐᑭᓯᒃᑲᓐᓂᕈᑎᒃᓴᓂᑦ ᑐᒃᓯᕋᖅᑐᖃᕈᓐᓇᖅᑐᖅ ᖃᐅᔨᒐᓱᐊᕐᓗᑎᒃ ᑎᑎᕋᖅᑕᐅᓯᒪᔪᑦ 
ᐃᓗᓕᖏᑦ ᓇᓗᓇᐃᖅᓯᒻᒪᖔᑕ ᐸᕝᕕᓴᐃᓂᕐᒥᒃ ᐆᒪ ᐊᑐᐊᒐᐅᑉ ᐊᑖᒍᑦ 
ᐊᒻᒪᓗ ᖃᐅᔨᒐᓱᐊᕐᓗᑎᒃ ᖃᓄᐃᓕᐅᖅᓯᒪᔪᖃᕐᒪᖔᖅ ᐋᖅᑭᑦᑕᐅᒐᓱᐊᖅᑐᓂ 
ᐊᑲᐅᓐᖏᓕᐅᕈᑎᐅᔪᖅ.   

ᑕᐃᒪᓕ ᐃᓗᓕᖏᑦ ᐅᓂᒃᑳᕆᔭᐅᓯᒪᔫᑉ ᖃᓄᐃᓕᐅᕐᓂᒥᓂᐅᓂᕋᖅᑕᖅ , ᖃᐅᔨᔭᐅᑉᐸᑕ 
ᐸᕝᕕᓴᓐᓂᐅᖏᒻᒪᑦ, ᑕᐃᓐᓇ ᐅᕐᓂᓗᒃᓴᖅᑐᖅ ᖃᐅᔨᒃᑲᖅᑕᐅᒐᔭᖅᑐᖅ ᑕᐃᒫᒃ 
ᖃᐅᔨᔭᐅᓂᕋᖅᑕᐅᓗᓂ ᐊᒻᒪᓗ ᑕᒪᓐᓇ ᐅᕐᓂᓗᒃᓴᕐᓂᖅ ᐋᖅᑭᑦᑕᐅᓂᕋᖅᑕᐅᒐᔭᖅᑐᖅ. 
ᑖᓐᓇᓕ ᐅᕐᓂᓗᒃᓴᖅᓯᒪᔪᖅ ᓈᒻᒪᓴᓐᖏᑉᐸᑦ ᐋᖅᑭᑦᑕᐅᔪᒥᒃ, ᑖᓐᓇ ᐅᕐᓂᓗᒃᓴᖅᑐᖅ 
ᕿᒥᕐᕈᔭᐅᒃᑲᓐᓂᖁᔨᒍᓐᓇᖅᑐᖅ ᐊᓪᓚᑦᑎᒧᑦ.

ᑕᐃᒪᓕ ᐃᓗᓕᖏᑦ ᐅᓂᒃᑳᕆᔭᐅᓯᒪᔫᑉ ᖃᓄᐃᓕᐅᕐᓂᒥᓂᐅᓂᕋᖅᑕᖅ 
ᖃᐅᔨᔭᐅᑉᐸᑦ ᐸᕝᕕᓵᕆᔪᒥᓂᖅ ᐊᒻᒪᓗ ᐊᓯᐊᒍᑦ ᐋᖅᑭᑦᑕᐅᒍᑎᒃᓴᖏᓐᓂᑦ 
ᓇᓗᓇᐃᖅᓯᓯᒪᔪᖃᓐᖏᑉᐸᑦ, ᑖᓐᓇ ᐅᕐᓂᓗᒃᓴᖅᑐᖅ ᑲᒪᒋᔭᐅᖁᔭᐅᒐᔭᖅᑐᖅ 
ᐊᓪᓚᑦᑎᒧᑦ ᑖᓐᓇᓗ ᐊᓪᓚᑦᑎ ᖃᐅᔨᒐᓱᒃᑲᔭᖅᑐᖅ ᑖᓐᓇ ᐅᕐᓂᓗᒃᓴᖅᑐᖅ ᐊᖏᕐᒪᖔᖅ 
ᐊᓯᐊᓂᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ, ᐊᑲᐅᓐᖏᓕᐅᕈᑎᐅᔪᖅ 
ᑕᐃᒫᒃ ᐋᖅᑭᒐᒃᓴᐅᑉᐸᑦ.

ᐱᕙᓪᓕᐊᔭᐅᓂᖓ 3 - ᑎᑎᖅᑲᖅᑎᒍᑦ ᖃᐅᔨᒃᑲᐃᓂᖅ 
ᐅᕐᓂᓗᒃᓴᖅᓯᒪᔪᖃᕐᒪᑦ

ᒪᓕᒐᓕᐅᖅᕕᐅᑉ ᐊᓪᓚᑦᑎᖓ ᖃᐅᔨᒃᑲᐃᒐᔭᖅᐳᖅ, ᑎᑎᖅᑲᖅᑎᒍᑦ, ᑭᓇᑐᐃᓐᓇᕐᒥᒃ 
ᐅᕐᓂᓗᒃᓴᕈᑎᐅᔪᒥᒃ ᐅᖃᐅᑎᓗᓂᐅᒃ ᐅᕐᓂᓗᒃᓴᕈᑎᐅᓯᒪᒻᒪᑦ, ᓇᓗᓇᐃᖅᑐᕐᓗᒍ 
ᑭᓱᒥᒃ ᐱᔾᔪᑎᖃᕐᒪᖔᖅ ᐅᕐᓂᓗᒃᓴᕈᑎ, ᐊᒻᒪᓗ ᑖᓐᓇ ᑐᓂᓯᔭᐅᓗᓂ ᐆᒪ 
ᐊᑐᐊᒐᐅᑉ ᐊᔾᔨᖏᓐᓂᑦ. ᑕᐃᓐᓇ ᐅᕐᓂᓗᒃᓴᕈᑎᐅᔪᖅ ᑭᓇᑐᐃᓐᓇᖅ ᐱᕕᖃᕋᔭᖅᑐᖅ 
ᑭᐅᔪᓐᓇᕐᓗᓂ ᐅᕐᓂᓗᒃᓴᕐᓂᐅᔪᒥᒃ ᐃᓗᐊᓂ ᑕᓪᓕᒪᑦ (5) ᐅᓪᓗᐃᑦ ᐃᖅᑲᓇᐃᔭᕐᓇᐃᑦ.

ᐱᕙᓪᓕᐊᔭᐅᓂᖓ 4 - ᐊᖏᕐᓂᖅ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ 
ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ

ᐊᓪᓚᑦᑎ ᖃᐅᔨᒃᑲᐃᒐᔭᖅᑐᖅ ᐅᕐᓂᓗᒃᓴᕈᑎᐅᔪᒥᒃ ᑕᐃᓐᓇ ᐅᕐᓂᓗᒃᓴᖅᓯᒪᔪᖅ 
ᐊᖏᖅᓯᒪᒻᒪᖔᖅ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ. 
ᑕᐃᓐᓇᓕ ᐅᕐᓂᓗᒃᓴᖅᓯᒪᔪᖅ ᐊᖏᖅᑲᑦ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ 
ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ, ᐊᓪᓚᑦᑎ ᖃᐅᔨᒃᑲᐃᒐᔭᖅᑐᖅ ᐅᕐᓂᓗᒃᓴᕈᑎᐅᓯᒪᔪᒥᒃ 
ᓇᓗᓇᐃᖅᓯᔪᓐᓇᕐᓂᕋᕐᓗᓂᐅᒃ ᑕᐃᒫᒃ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ 
ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ ᐊᖏᕐᒪᖔᕐᒥᓂ ᐃᓗᐊᓂ ᐅᓪᓗᐃᑦ ᖁᓕᑦ (10) 
ᐃᖅᑲᓇᐃᔭᕐᓇᐃᑦ.

ᐱᕙᓪᓕᐊᔭᐅᓂᖓ 5 - ᑎᒃᑯᐊᖅᓯᓂᖅ ᕿᑎᖓᓃᓪᓗᓂ 
ᐊᖏᖃᑎᒌᒐᓱᐊᖅᑎᑦᑎᔨᒥᒃ

ᑕᐃᒪᓕ ᑕᒪᒃᑮᒃ ᐊᖏᖅᓯᒪᑉᐸᑎᒃ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ 
ᐊᖏᖃᑎᒌᑦᑎᑕᐅᒐᓱᓐᓂᕐᒧᑦ, ᐊᓪᓚᑦᑎ, ᐱᓕᕆᐊᕆᒍᓐᓇᖅᓯᑐᐊᖅᐸᒍ, 
ᓂᕈᐊᕋᔭᖅᑐᖅ ᐃᒻᒥᒃᑰᖅᑐᒥᒃ ᐊᖏᖃᑎᒌᒐᓱᐊᖅᑎᑦᑎᔨᒥᒃ ᐱᔭᕇᖅᓯᒪᔪᒥᒃ 
ᐃᓕᑕᕆᔭᐅᓯᒪᔪᓂᒃ ᐃᓕᓐᓂᐊᖅᑎᑕᐅᓂᕐᒥᒃ ᐊᖏᖃᑎᒌᒐᓱᐊᖅᑎᑦᑎᔨᐅᓂᕐᒥᒃ, 
ᓈᒻᒪᒋᔭᐅᔪᒥᒃ ᑕᒪᒃᑮᓐᓄᑦ ᓵᓐᖓᖃᑎᒌᑦᑑᓐᓄᒃ. ᑮᓇᐅᔭᖅᑐᕐᓂᖓ 
ᐊᖏᖃᑎᒌᒐᓱᐊᖅᑎᑦᑎᔨᐅᑉ ᐊᑭᓕᖅᓱᖅᑕᐅᒐᔭᖅᑐᖅ ᒪᓕᒐᓕᐅᖅᕕᒻᒧᑦ. ᑕᐃᒃᑯᐊᓕ 
ᓵᓐᖓᖃᑦᑕᐅᑎᔫᒃ ᐊᖏᖃᑎᒌᒍᓐᓇᖏᑉᐸᑎᒃ ᑭᓇ ᕿᑎᖓᓃᓐᓂᐊᕐᒪᖔᖅ ᑕᒪᓐᓇ 
ᐱᓕᕆᐊᖑᒐᓱᓚᐅᕋᓗᐊᖅᑎᓪᓗᒍ, ᐱᓕᕆᐊᖑᖁᔭᐅᖔᓕᕋᔭᖅᑐᖅ ᑐᓂᕐᕈᑎᒋᔭᐅᓗᓂ 
ᐊᖏᖃᑎᒌᑦᑎᑕᐅᓂᕐᒧᑦ.

ᐊᑐᕆᐊᖃᓐᖏᔾᔪᑏᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᓂᕐᒥᒃ
ᐅᕐᓂᓗᒃᓴᕈᑏᑦ ᐱᔭᐅᔪᑦ ᐅᑯᐊ ᖃᓄᐃᑦᑑᓂᐅᔪᓐᓇᖅᑐᑦ ᓴᖅᑭᔮᖅᑐᖃᖅᑎᓪᓗᒋᑦ 
ᐊᑐᕆᐊᖃᓐᖏᑦᑎᑕᐅᔭᕆᐊᓖᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᐊᕐᓂᕐᒥᒃ. 
ᐊᓪᓚᑦᑎ ᐃᓱᒪᑖᕋᔭᖅᑐᖅ ᐅᑯᐊ ᓇᓕᐊᑐᐃᓐᓇᖅ ᐊᑦᑐᐊᓂᖃᕐᒪᖔᑕ ᑕᒪᑐᒧᖓ.

 ► ᐊᖏᔪᒥᒃ ᐊᔾᔨᒌᓐᖏᓐᓂᖃᖅᐸᑎᒃ ᓴᓐᖏᓂᖏᒃ ᓵᓐᖓᖃᑦᑕᐅᑎᔫᒃ; 

 ► ᐊᒃᓱᑲᓪᓛᓗᒃ ᐊᔾᔨᒌᓐᖏᑉᐸᑎᒃ ᓵᓐᖓᖃᑦᑕᐅᑎᔫᒃ ᐅᓂᒃᑳᖏᒃ 
ᖃᓄᐃᑦᑐᖃᕐᓂᕐᒪᖔᖅ ᐊᒻᒪᓗ ᑕᒪᓐᓇ ᐱᔾᔪᑎᐅᓗᓂ ᐅᕐᓂᓗᒃᓴᖅᑐᖅ 
ᐃᓱᒪᑉᐸᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᖅ 
ᐊᔪᕐᓇᕋᔭᖅᑐᒋᓪᓗᓂᐅᒃ; ᐅᕝᕙᓘᓐᓃᑦ

 ► ᐱᒻᒪᕆᐅᓂᒥᓂᖓ ᖃᓄᐃᓕᐅᕐᒥᓂᒥᓂᐅᓂᕋᖅᑕᐅᔫᑉ 
ᐅᕝᕙᓘᓐᓃᑦ ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᑐᓴᕈᒪᓂᖏᑦ 
ᐱᔾᔪᑕᐅᓗᑎᒃ ᑕᒪᓐᓇ ᖃᐅᔨᓴᖅᑕᐅᓪᓚᕆᒋᐊᖃᕐᒪᖔᖅ ᐊᒻᒪᓗ 
ᐊᖏᖃᑎᒌᑦᑎᑦᑎᔨᒨᖅᑕᐅᒋᐊᖃᕐᒪᖔᖅ.

ᐊᓯᐊᓂᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᖅ ᐋᖅᑭᑦᑕᐅᔪᖅ 
ᑕᕝᕗᖓ ᐃᓱᓕᕕᓐᖏᓪᓗᓂ 
ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᓂᖅ ᑲᒪᒋᔭᐅᖃᑦᑕᓂᐊᖅᑐᖅ “ᐋᖅᑭᑦᑕᐅᔪᑦ 
ᑕᕝᕗᖓ ᐃᓱᓕᕕᖃᑦᑕᖏᓪᓗᑎᒃ”.

ᐱᕙᓪᓕᐊᔭᐅᓂᖓ 6 - ᐱᔭᕇᖅᑕᐅᓂᖓ ᕿᑎᖓᓃᑦᑐᖃᖅᑐᓂ 
ᐊᖏᖃᑎᒌᑦᑎᑕᐅᓂᐅᑉ
ᑕᒪᓐᓇ ᐊᓯᐊᓂᑦ ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᖅ ᐱᔭᕇᖅᑕᐅᔭᕆᐊᓕᒃ 
ᐃᓗᐊᓂ 20 ᐅᓪᓗᐃᑦ ᐃᖅᑲᓇᐃᔭᕐᓇᐅᔪᑦ, ᑕᒪᓐᓇ ᐱᕕᒃᓴᖓ ᐃᓚᒋᐊᖅᑕᐅᖏᑉᐸᑦ 
ᐊᖏᖃᑎᒌᒐᓱᐊᖅᑎᑦᑎᒧᑦ. ᑕᐃᒪᓕ ᐋᖅᑮᖃᑎᒌᒍᓐᓇᖅᐸᑕ ᐊᓯᐊᓂᑦ 

ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᒃᑯᑦ, ᐊᔾᔨᖏᓐᓂᑦ ᑎᑎᕋᖅᓯᒪᔪᓂᒃ 
ᐋᖅᑮᖃᑎᒌᓐᓂᐅᔪᒥᒃ ᐊᑎᓕᐅᖅᑕᐅᔪᖃᕋᔭᖅᑐᖅ ᑕᒪᒃᑮᓐᓄᑦ ᓵᓐᖓᖃᑦᑕᐅᑎᔫᓐᓄᒃ 
ᐊᒻᒪᓗ ᑐᓂᔭᐅᓗᓂ ᐊᓪᓚᑦᑎᒧᑦ. ᑕᒪᓐᓇ ᐋᖅᑮᖃᑎᒌᓐᓂᖓ ᐃᓗᓕᖃᑐᐃᓐᓇᕆᐊᓕᒃ 
ᒪᓕᑦᑕᐅᔭᕆᐊᖃᕐᓂᐊᖅᑐᓂᑦ ᓯᕗᓂᑦᑎᓐᓂ.

ᐱᕙᓪᓕᐊᔭᐅᓂᖓ 7 - ᐊᖏᖃᑎᒌᑦᑎᑕᐅᓂᖅ
ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᒐᓱᓐᓂᖅ ᓈᒻᒪᓂᐊᖅᑑᔮᓐᖏᑉᐸᑦ 
ᐊᑲᐅᓈᕐᓂᐊᖅᑑᔮᓐᖏᐸᓪᓗ, ᕿᑎᖓᓃᑦᑐᖃᖅᑐᓂ ᐊᖏᖃᑎᒌᑦᑎᑕᐅᒐᓱᓐᓂᖅ 
ᐱᔭᕇᖅᑕᐅᑉᐸᑦ ᐋᖅᑭᑦᑕᐅᔪᖃᓐᖏᓪᓗᓂ, ᐅᕝᕙᓘᓐᓃᑦ ᓈᒻᒪᒋᔭᐅᓐᓂᖏᑦᑐᖅ 
ᖃᓄᐃᓕᐅᑲᒻᒪᓐᓂᐅᔪᖅ ᑲᔪᓯᑉᐸᑦ ᕿᑎᖓᓃᑦᑐᖃᖅᑐᓂ ᐊᖏᖃᑎᒌᑦᑎᑕᐅᓂᖅ 
ᐱᔭᕇᖅᑕᐅᓯᒪᑎᓪᓗᒍ, ᑕᐃᓐᓇ ᐅᕐᓂᓗᒃᓴᖅᓯᒪᔪᖅ ᑐᒃᓯᕋᕈᓐᓇᖅᑐᖅ ᑕᒪᓐᓇ ᑐᓂᔭᐅᖁᓗᒍ 
ᐊᖏᖃᑎᒌᑦᑎᑦᑎᐅᓂᕐᒧᑦ.

ᐱᕙᓪᓕᐊᔭᐅᓂᖓ 8 - ᑎᒃᑯᐊᖅᓯᓂᖅ ᐊᖏᖃᑎᒌᑦᑎᑦᑎᔨᒥᒃ
ᑖᓐᓇᓕ ᐅᕐᓂᓗᒃᓴᖅᓯᒪᔪᖅ ᑐᒃᓯᕋᖅᓯᒪᑉᐸᑦ ᐊᖏᖃᑎᒌᑦᑎᑦᑎᒧᑦ ᑲᒪᒋᔭᐅᔪᒪᓪᓗᓂ, 
ᐊᓪᓚᑦᑎ ᐱᓂᐊᖅᐳᖅ, ᓯᕗᓂᐊᒍᑦ ᖃᓄᖅ ᐊᑯᓂᑎᒋ ᓈᒻᒪᓈᕋᒐᓱᐊᖅᑐᒥᒃ 
ᖃᐅᔨᒃᑲᐃᓯᒪᓚᐅᕐᓗᓂ ᐅᕐᓂᓗᒃᓴᕈᑎᐅᔪᒥᒃ ᐊᒻᒪᓗ ᐅᕐᓂᓗᒃᓴᖅᓯᒪᔪᒥᒃ, ᑎᒃᑯᐊᖅᓯᒐᔭᖅᑐᖅ 
ᐃᒻᒥᒃᑰᖓᒐᔭᖅᑐᒥᑦ ᐊᖏᖃᑎᒌᑦᑎᑦᑎᔨᒥᒃ ᑕᒪᑐᒥᖓ ᐱᓕᕆᐊᖃᕐᓂᐊᖅᑐᒥᒃ, ᓂᕈᐊᕐᓗᓂ 
ᐊᑐᐃᓐᓇᐅᑦᑕᐅᑎᒋᔪᓂᒃ ᑎᑎᕋᖅᓯᒪᔪᓂᒃ ᐱᔪᓐᓇᐅᑎᖃᖅᑐᓂᒃ ᐊᖏᖃᑎᒌᑦᑎᑦᑎᔪᓐᓇᖅᑐᓂᒃ 
ᐊᖏᖅᑕᐅᓯᒪᔪᓂᒃ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ. ᑮᓇᐅᔭᖅᑐᕐᓂᖓ  ᐊᖏᖃᑎᒌᑦᑎᑦᑎᓂᐅᑉ 
ᐊᑭᓕᖅᓱᖅᑕᐅᒐᔭᖅᑐᖅ ᒪᓕᒐᓕᐅᖅᕕᒻᒧᑦ.

ᖃᐅᔨᓴᕐᓂᕐᒧᑦ ᐱᕙᓪᓕᐊᔭᐅᔾᔪᑎ
ᑖᓐᓇ ᐊᖏᖃᑎᒌᑦᑎᑦᑎᔨ ᐱᓕᕆᐊᕆᒋᐊᓕᒥᓂᒃ ᐱᓕᕆᐊᖃᕐᓂᐊᖅᐳᖅ 
ᐃᓄᑑᔾᔨᓗᓂ. ᑕᒪᒃᑮᒃ ᓵᓐᖓᖃᑦᑕᐅᑎᔫᒃ ᐅᖃᐅᑎᔭᐅᒋᐊᖃᖅᑑᒃ ᐱᔪᓐᓇᐅᑎᖃᕐᒪᑎᒃ 
ᑭᒡᒐᑐᖅᑕᐅᔪᓐᓇᓂᕐᒧᑦ ᐃᓛᒃᑯᑦ, ᐱᖃᓯᐅᑎᓗᒋᑦ ᒪᓕᒐᕐᓂᐊᖅᑎᒧᑦ ᑭᒡᒐᑐᖅᑕᐅᓂᖅ. 
ᐊᖏᖃᑎᒌᑦᑎᑦᑎᔨᐅᔪᖅ:

a. ᓴᓐᖏᓂᖃᖅᐳᖅ ᑲᑎᒪᔩᑦ ᓴᓐᖏᓂᖏᑕ ᐊᔾᔨᖏᓐᓂᑦ ᐊᑖᒍᑦ ᒐᕙᒪᒃᑯᑦ 
ᖃᐅᔨᓴᕐᓂᓪᓚᕆᖏᓐᓄᑦ ᐱᖁᔭᕐᔪᐊᖓᒍᑦ, ᐱᖃᓯᐅᑎᓪᓗᒍ ᓴᓐᖏᓂᖅ 
ᑎᓕᓯᔪᓐᓇᕐᓂᖅ ᒪᓕᒐᕐᓂᐊᖅᑎᓂᑦ ᐱᖃᑕᐅᖁᔨᔪᓐᓇᖅᑐᓂ, ᖃᐅᔨᒪᔨᑕᕐᓂᑦ 
ᐊᒻᒪᓗ ᐊᓯᖏᓐᓂᑦ ᐅᖃᐅᓯᐅᓯᒪᔪᓂᒃ ᐃᓗᓕᖏᓐᓂ ᓈᓴᐅᑎᓕᓐᓂ 10 
ᑕᐃᑲᓂ ᐱᖁᔭᕐᔪᐊᕐᒥ, ᐊᒻᒪ

b. ᒪᓕᒋᐊᖃᓐᖏᑦᑐᑦ ᐃᖅᑲᖅᑐᐃᕕᒻᒥ ᒪᓕᑦᑕᐅᓲᓂᑦ ᐅᑉᐱᓇᕈᑎᓪᓚᕆᓐᓂᒃ 
ᓴᖅᑭᖅᓯᒋᐊᖃᕐᓂᕐᒥᒃ.

ᐱᕙᓪᓕᐊᔭᐅᓂᖓ 9 - ᖃᓄᖅ ᐱᔭᕇᖅᑕᐅᒻᒪᖔᖅ ᐅᕐᓂᓗᒃᓴᕐᓂᖅ
ᐱᔭᕇᖅᑲᓪᓕ ᐊᖏᖃᑎᒌᑦᑎᑕᐅᓂᖓ, ᑖᓐᓇ ᐊᖏᖃᑎᒌᑦᑎᑦᑎᔨ ᑕᐃᒪᐃᒋᐊᖃᖅᐳᖅ, 
ᐃᓗᐊᓂ ᐅᓪᓗᐃᑦ 20 ᐃᖅᑲᓇᐃᔭᕐᓇᐃᑦ, ᑐᓂᕐᕈᑎᖃᕐᓗᓂ ᐅᓂᒃᑳᓕᐊᒥᓂᖏᓐᓂᑦ 
ᓇᓗᓇᐃᖅᑐᐃᓯᒪᔪᓂᒃ ᐊᖏᖃᑎᒌᑦᑎᑦᑎᔨᐅᑉ ᐊᑐᓕᖁᔭᓕᐊᒥᓂᖏᓐᓂᑦ ᖃᓄᖅ 
ᐱᔭᕇᖅᑕᐅᖁᒻᒪᖔᒍ ᐅᕐᓂᓗᒃᓴᕐᓂᖅ, ᐱᔾᔪᑎᖏᑦ ᐅᖃᐅᓯᕆᓗᒋ, ᑕᐃᑯᖓ ᑲᑎᒪᔨᓕᕆᔩᑦ 
ᑲᑎᒪᔨᖏᓐᓄᑦ, ᐅᕐᓂᓗᒃᓴᕈᑎᐅᓯᒪᔪᒧᑦ ᐊᒻᒪᓗ ᐅᕐᓂᓗᒃᓴᖅᓯᒪᔪᒧᑦ.

ᐱᕙᓪᓕᐊᔭᐅᓂᖓ 10 - ᐃᓱᒪᒃᓴᖅᓯᐅᕈᑎᐅᓂᖓ ᐅᓂᒃᑳᓕᐊᒥᓂᐅᑉ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ
ᑲᑎᒪᔨᓕᕆᔩᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᖃᓄᖅ ᐱᔭᕇᖅᑕᐅᓂᖓᓄᑦ 
ᐅᓂᒃᑳᓕᐅᕐᓂᐊᕐᒪᖔᑕ ᒪᓕᓪᓗᒍ ᐅᓇ ᐊᑐᐊᒐᖅ ᐃᓗᐊᓂ ᐅᓪᓗᐃᑦ 20 ᐃᖅᑲᓇᐃᔭᕐᓇᐃᑦ 
ᐱᔭᒃᓴᖓ ᑐᓂᔭᐅᓚᐅᖅᑎᓪᓗᒍ. ᑖᒃᑯᐊᓕ ᑲᑎᒪᔨᓕᕆᔩᑦ ᑲᑎᒪᔨᖏᑕ ᐃᓚᖓᑦ 
ᐅᕐᓂᓗᒃᓴᕈᑎᐅᓯᒪᔪᓄᑦ ᐃᓚᒋᔭᐅᑉᐸᑦ, ᑕᐃᓐᓇ ᐱᖃᑕᐅᔭᕆᐊᖃᕋᔭᓐᖏᑦᑐᖅ 
ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᓱᒥᖓ. ᒪᓕᒐᕐᓂᐊᖅᑏᑦ ᑮᓇᐅᔭᖅᑐᕐᓂᖏᑦ 
ᐊᐅᓚᑕᐅᒐᔭᖅᑐᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ.

ᐱᕙᓪᓕᐊᔭᐅᓂᖓ 11 - ᐱᔭᕇᖅᑕᐅᓂᖓ ᑲᑎᔨᓕᕆᔩᑦ ᑲᑎᒪᔨᖏᓐᓄᑦ
ᑖᒃᑯᐊ ᑲᑎᒪᔩᑦ ᐃᓱᒪᑖᕈᓐᓇᖅᑐᑦ ᑕᒪᓐᓇ ᐱᓕᕆᐊᖑᒃᑲᓐᓂᖁᔭᐅᓐᖏᓪᓗᓂ, 
ᐃᓂᖅᑎᕆᒋᐊᕈᓐᓇᖅᑐᑦ ᐅᕐᓂᓗᒃᓴᕈᑎᐅᔪᒥᒃ ᐅᕝᕙᓘᓐᓃᑦ ᐅᕐᓂᓗᒃᓴᖅᑐᒥᓂᕐᒥᒃ, 
ᐅᕝᕙᓘᓐᓃᑦ ᐊᑐᓕᖁᔭᓕᐅᕈᓐᓇᖅᑐᑦ ᒪᓕᒐᓕᐅᖅᕕᒻᒧᑦ ᐅᕝᕙᓘᓐᓃᑦ ᐊᓪᓚᑦᑎᒧᑦ 
ᐃᓂᖅᑎᖅᑕᐅᓪᓚᕆᓐᓂᒃᑯᑦ ᐱᓕᕆᐊᕆᔭᐅᒋᐊᖃᖅᐸᑦ.

ᐅᕐᓂᓗᒃᓴᓪᓚᕆᓐᓂᒃᑯᑦ ᐋᖅᑮᖃᑎᒌᑦᑎᑦᑎᓂᕐᒧᑦ ᐱᕙᓪᓕᐊᔭᐅᔾᔪᑎᖓ (a)

ᐅᕐᓂᓗᒃᓴᖅᑐᖅ ᖃᐅᔨᒋᐊᖅᓯᒪᕚ 
ᓇᓖᕌᕋᒃᓴᐅᔪᓂᒃ ᑎᑎᕋᖅᓯᒪᔪᓂᒃ 
ᐅᕐᓂᓗᒃᓴᓪᓚᕆᓐᓂᑰᓐᖏᑦᑐᖅ 

ᐋᖅᑮᖃᑎᒌᓐᓂᕐᒧᑦ ᐱᕙᓪᓕᐊᔾᔪᑎᓂᒃ?

ᐅᕐᓂᓗᒃᓴᖅᑐᖅ ᑲᔪᖏᖅᓴᖅᑕᐅᔪᖅ 
ᖃᐅᔨᒋᐊᖁᔭᐅᓪᓗᓕ 

ᐅᕐᓂᓗᒃᓴᓂᓪᓚᕆᓐᓂᐅᖏᑦᑐᒃᑯᑦ 
ᐋᖅᑮᖃᑎᒌᓐᓂᕐᒧᑦ 

ᐱᕙᓪᓕᐊᔭᐅᔾᔪᑎᖏᓐᓂᑦ 

ᐊᑲᐅᓐᖏᓕᐅᕈᑎ ᐋᖅᑭᑦᑕᐅᕚ?

ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᐅᕐᓂᓗᒃᓴᖅᑐᖅ ᑐᓂᓯᕗᖅ ᑎᑎᕋᖅᓯᒪᔪᓂᒃ 
ᐅᕐᓂᓗᒃᓴᕈᑎᒥᓂᒃ ᐊᐅᓚᑦᑎᔨᐅᔪᒧᑦ, 
ᑲᒪᔨᐅᔪᒧᑦ, ᐅᕝᕙᓘᓐᓃᑦ ᐊᓪᓚᑦᑎᒧᑦ.

ᐊᐅᓚᑦᑎᔨ, ᑲᒪᔨ, ᐅᕝᕙᓘᓐᓃᑦ 
ᐊᓪᓚᑦᑎ ᓇᓗᓇᐃᖅᓯᕗᖅ ᐱᓂᕋᕐᓗᓂ 

ᐅᕐᓂᓗᒃᓴᕈᑎᒥᒃ.

ᑖᓐᓇ ᐅᕐᓂᓗᒃᓴᕈᑎᖓ ᓴᖅᑭᖅᓯᕙ 
ᐸᕝᕕᓴᓐᓂᕐᒥᒃ?

ᐅᕐᓂᓗᒃᓴᕈᑎᐅᔪᖅ ᖃᐅᔨᒃᑲᖅᑕᐅᕗᖅ. 
ᑖᓐᓇ ᐅᕐᓂᓗᒃᓴᕈᑎᐅᔪᖅ ᓈᒻᒪᓴᖅᐹ  

ᐋᖅᑭᑦᑕᐅᔪᒥᒃ?

ᐅᕐᓂᓗᒃᓴᕈᒪᔾᔪᑎᐅᔪᖅ ᕿᒥᕐᕈᔭᐅᕗᖅ 
ᖃᐅᔨᒐᓱᐊᖅᑐᑎᒃ ᑐᑭᓯᑎᑦᑎᒋᐊᕈᑏᑦ 

ᐃᓚᑰᓐᖏᒃᑲᓗᐊᕐᒪᖔᑕ ᐊᒻᒪᓗ ᐅᓪᓗᒥᒧᑦ 
ᖃᓄᖅ ᐱᓕᕆᐊᖑᒋᐊᖅᓯᒪᒻᒪᖔᖅ.

ᐅᕐᓂᓗᒃᓴᖅᑐᖅ ᑐᒃᓯᕋᕈᓐᓇᖅᑐᖅ ᑖᓐᓇ 
ᐅᕐᓂᓗᒃᓴᕈᑎᖓ ᕿᒥᕐᕈᔭᐅᖁᓗᓂᐅᒃ 

ᐊᓯᐊᓄᑦ ᐊᐅᓚᑦᑎᔨᐅᔪᒧᑦ 
ᑲᒪᔨᐅᔪᒧᓪᓘᓐᓃᑦ

ᐅᕐᓂᓗᒃᓴᕈᑎ ᑐᓂᔭᐅᕗᖅ ᐊᓪᓚᑦᑎᒧᑦ
ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᖃᓄᐃᓐᓂᐅᔪᖅ

ᐄ

ᐋᒡᒐ

ᐋᒡᒐ

ᐄ

ᐋᒡᒐ

ᐋᒡᒐ

ᐄ

ᒪᑉᐱᖅᑐᒐᖅ (b−ᒨᕆᑦ)

ᐄ

ᐅᕐᓂᓗᒃᓴᓪᓚᕆᓐᓂᒃᑯᑦ ᐋᖅᑮᖃᑎᒌᑦᑎᑦᑎᓂᕐᒧᑦ ᐱᕙᓪᓕᐊᔭᐅᔾᔪᑎᖓ – 
ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑕᐅᓂᖅ (b)

ᐄ

ᐋᒡᒐ
ᐅᕐᓂᓗᒃᓴᖅᑐᖅ ᑐᒃᓯᕋᕈᓐᓇᖅᑐᖅ 

ᐊᖏᖃᑎᒌᑦᑎᑦᑎᔨᒧᑦ ᑲᒪᒋᔭᐅᖁᔨᓗᓂ.

ᐅᕐᓂᓗᒃᓴᖅᑐᖅ ᑐᒃᓯᕋᕈᓐᓇᖅᑐᖅ 
ᐊᖏᖃᑎᒌᑦᑎᑦᑎᔨᒧᑦ ᑲᒪᒋᔭᐅᖁᔨᓗᓂ.

ᐅᕐᓂᓗᒃᓴᖅᑐᖅ ᐊᖏᖅᑲ ᕿᑎᖓᓃᑦᑐᖃᕐᓗᓂ 
ᐊᖏᖃᑎᒌᑦᑎᑕᐅᓂᕐᒥᒃ?

ᐊᓪᓚᑦᑎ ᖃᐅᔨᒃᑲᐃᕗᖅ ᐅᕐᓂᓗᒃᓴᕈᑎᐅᔪᒥᒃ, 
ᑎᑎᖅᑲᖅᑎᒍᑦ.

ᐊᓪᓚᑦᑎ ᖃᐅᔨᒃᑲᐃᕗᖅ ᐅᕐᓂᓗᒃᓴᕈᑎᐅᔪᒥᒃ 
ᐊᖏᕈᓐᓇᕐᓂᖓᓂᑦ ᕿᑎᖓᓃᑦᑐᖃᕐᓗᓂ 

ᐊᖏᖃᑎᒌᑦᑎᑕᐅᓂᕐᒥᒃ ᐃᓗᐊᓂ 
ᐅᓪᓗᑦ 10. ᐅᕐᓂᓗᒃᓴᕈᑎᐅᔪᖅ 
ᐊᖏᖅᑳ ᕿᑎᖓᓃᑦᑐᖃᕐᓗᓂ  
ᐊᖏᖃᑎᒌᑦᑎᑕᐅᒐᓱᐊᕐᓂᕐᒥᒃ? 

ᐅᕐᓂᓗᒃᓴᕈᑎᐅᔪᖅ ᐱᕕᖃᖅᑐᖅ ᐅᓪᓗᓂᒃ 
5−ᓂᑦ ᑭᐅᕕᖃᖅᑐᓂ? ᑕᒪᓐᓇ ᐋᖅᑭᑦᑕᐅᕚ?

ᕿᑎᖓᓃᑦᑐᖅ ᐊᖏᖃᑎᒌᑦᑎᑦᑎᔨ 
ᑎᒃᑯᐊᖅᑕᐅᕗᖅ.

ᐋᖅᑮᖃᑎᒌᑉᐹᑦ?
ᐅᕐᓂᓗᒃᓴᖅᑐᖅ ᑐᒃᓯᕋᕈᓐᓇᖅᑐᖅ 

ᐊᖏᖃᑎᒌᑦᑎᑦᑎᔨᒧᑦ ᑲᒪᒋᔭᐅᖁᔨᓗᓂ.

ᑎᑎᕋᖅᓯᒪᔪᑦ ᐊᔾᔨᖏᑦ ᐋᖅᑭᒍᑎᐅᔫᑉ 
ᐊᑎᓕᐅᖅᑕᐅᓯᒪᔪᖅ ᑕᒪᒃᑮᓐᓄᑦ 

ᓵᓐᖓᖃᑦᑕᐅᑎᔫᓐᓄᑦ ᐊᒻᒪᓗ ᑐᓂᔭᐅᓪᓗᓂ 
ᐊᓪᓚᑦᑎᒧᑦ.

ᐄ

ᐄ

ᐋᒡᒐ

ᐅᕐᓂᓗᒃᓴᕈᑎ ᑐᓂᔭᐅᕗᖅ ᐊᓪᓚᑦᑎᒧᑦ

ᒪᑉᐱᖅᑐᒐᖅ (a−ᒥᑦ)

ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᒪᑉᐱᖅᑐᒐᖅ (c−ᒨᕆᑦ)

ᒪᑉᐱᖅᑐᒐᖅ (c−ᒨᕆᑦ)

ᒪᑉᐱᖅᑐᒐᖅ (c−ᒨᕆᑦ)

ᐱᓕᕆᐊᖑᕙᓪᓕᐊᓂᖓ ᐃᓱᓕᑉᐳᖅ

ᐋᒡᒐ

ᐄ

ᐄ

ᐋᒡᒐ

ᐅᕐᓂᓗᒃᓴᓪᓚᕆᓐᓂᒃᑯᑦ ᐋᖅᑮᖃᑎᒌᑦᑎᑦᑎᓂᕐᒧᑦ ᐱᕙᓪᓕᐊᔭᐅᔾᔪᑎᖓ − 
ᐊᖏᖃᑎᒌᑦᑎᑕᐅᓂᖅ(c)

ᐅᕐᓂᓗᒃᓴᕈᑎᐅᔪᖅ ᑐᒃᓯᕋᖅᐳᖅ 
ᐊᖏᖃᑎᒌᑦᑎᑦᑎᔨᒥᒃ

ᐃᓱᖓᓂ ᐊᖏᖃᑎᒌᑦᑎᑦᑎᒐᓱᓐᓂᐅᑉ, 
ᐊᖏᖃᑎᒌᑦᑎᑦᑎᔨ ᐅᓂᒃᑳᓕᐊᒥᓂᕐᒥᓂᒃ 

ᑐᓂᓯᕗᖅ, ᐃᓚᖃᖅᑐᓂᒃ 
ᐊᑐᓕᖁᔭᓕᐊᖏᓐᓂᑦ, ᑲᑎᒪᔨᓕᕆᔩᑦ 

ᑲᑎᒪᔨᖏᓐᓄᑦ, ᐅᕐᓂᓗᒃᓴᕈᑎᐅᔪᒧᑦ ᐊᒻᒪᓗ 
ᐅᕐᓂᓗᒃᓴᖅᓯᒪᔪᒧᑦ.

ᑲᑎᒪᔨᓕᕆᔩᑦ ᑲᑎᒪᔨᖏᑦ 
ᐃᓱᒪᒃᓴᖅᓯᐅᕈᑎᖃᖅᐳᑦ ᐅᓂᒃᑳᓕᐊᒥᓂᕐᓂᒃ

ᑲᑎᒪᔨᓕᕆᔩᑦ ᑲᑎᒪᔨᖏᑦ 
ᓱᒋᐊᒃᑲᓂᓐᖏᑦᑐᑦ

ᐱᓕᕆᐊᖑᕙᓪᓕᐊᓂᖓ 
ᐃᓱᓕᑉᐳᖅ

ᑲᑎᒪᔨᓕᕆᔩᑦ ᑲᑎᒪᔨᖏᑦ 
ᐃᓂᖅᑎᕆᒋᐊᖅᐳᑦ 

ᐅᕐᓂᓗᒃᓴᐳᑎᐅᓯᒪᔪᒥᒃ 
ᐅᕝᕙᓘᓐᓃᑦ ᐅᕐᓂᓗᒃᓴᖅᓯᒪᔪᒥᒃ

ᐱᓕᕆᐊᖑᕙᓪᓕᐊᓂᖓ 
ᐃᓱᓕᑉᐳᖅ

ᐱᓕᕆᐊᖑᕙᓪᓕᐊᓂᖓ 
ᐃᓱᓕᑉᐳᖅ

ᐃᓂᖅᑎᖅᑕᐅᓂᖅ

ᑲᑎᒪᔨᓕᕆᔩᑦ ᑲᑎᒪᔨᖏᑦ 
ᐊᑐᓕᖁᔨᕗᑦ ᒪᓕᒐᓕᐅᖅᕕᒻᒧᑦ  

ᐅᕝᕙᓘᓐᓃᑦ ᐊᓪᓚᑦᑎᒧᑦ 
ᖃᓄᒃᑲᓐᓂᖅ ᐃᓂᖅᑎᕆᓂᕐᒧᑦ 

ᐱᓕᕆᒋᐊᖁᔨᒻᒪᖔᑕ. 

ᓯᕗᓂᐊᒍᑦ ᖃᓄᖅ ᐊᑯᓂᐅᑎᒋᔪᒥᒃ 
ᓈᒻᒪᑦᑐᒥᒃ ᖃᐅᔨᒃᑲᐃᓯᒪᓗᓂ 

ᐅᕐᓂᓗᒃᓴᕈᑎᐅᔪᒥᒃ ᐅᕐᓂᓗᒃᓴᖅᑐᒥᓪᓗ, 
ᐊᓪᓚᑦᑎ ᑎᒃᑯᐊᖅᓯᕗᖅ 
ᐊᖏᖃᑎᒌᑦᑎᑦᑎᔨᒥᒃ.

ᒪᑉᐱᖅᑐᒐᖅ (b−ᒥᑦ)

ᐊᖏᖃᑎᒌᑦᑎᑦᑎᔨ 
ᐊᖏᖃᑎᒌᑦᑎᑦᑎᒐᓱᐊᕐᓂᕐᒥᓂᒃ 

ᐱᓕᕆᐊᖃᖅᐳᖅ

C. ᑲᒪᒋᔭᐅᓂᖏᑦ ᐅᕐᓂᓗᒃᓴᕈᑏᑦ

ᐱᓕᕆᐊᖑᑦᑕᐅᑎᒋᓂᖓ
ᐅᕐᓂᓗᒃᓴᕈᑎᓕᒫᑦ ᐱᓕᕆᐊᖑᖃᑦᑕᓂᐊᖅᐳᑦ ᐱᓕᕆᐊᖑᔪᓐᓇᖅᓯᑐᐊᓪᓚᕆᒐᐃᑉᐸᑕ.

ᑲᓐᖑᓇᖅᑐᑦ ᑐᑭᓯᑎᑦᑎᒋᐊᕈᑏᑦ
ᐆᒥᖓ ᐊᑐᐊᒐᕐᒥᒃ ᒪᓕᒋᐊᖃᖅᑐᑎᒃ, ᐊᓪᓚᑦᑎ, ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᒪᓕᒐᓕᐅᖅᕕᒻᒥ, ᕿᑎᖓᓃᑦᑐᑎᒃ ᐊᖏᖃᑎᒌᒐᓱᐊᖅᑎᑦᑎᔩᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᐃᖅᑲᓇᐃᔭᖅᑐᑦ ᐃᓗᐊᓂ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑕᐅᔪᑦ, ᐊᓪᓚᕝᕕᖓᓄᑦ 
ᒪᓕᒐᓕᐅᖅᕕᐅᑉ, ᐅᕝᕙᓘᓐᓃᑦ ᕿᑎᖓᓂ ᐊᖏᖃᑎᒌᒐᓱᐊᖅᑎᑦᑎᔨᒧᑦ 
ᐊᖏᖃᑎᒌᑦᑎᑦᑎᔨᒧᓪᓘᓐᓃᑦ, ᑲᓐᖑᓇᖅᑑᑎᑦᑏᓇᕐᓂᐊᖅᐳᑦ ᖃᓄᐃᑦᑐᑐᐃᓐᓇᕐᓂᒃ 
ᑲᓐᖑᓇᖅᑑᑎᑕᐅᔪᓂᒃ ᑐᑭᓯᑎᑦᑎᒋᐊᕈᑎᓂᑦ ᐱᔭᒥᓂᐅᔪᓂᒃ ᐅᓇ ᐊᑐᖅᑕᐅᑎᓪᓗᒍ ᐊᑐᐊᒐᖅ.

ᓴᖅᑭᖅᓯᓂᖅ ᑐᑭᓯᑎᑦᑎᒋᐊᕈᑎᓂᑦ
ᑲᓐᖑᓇᖅᑐᑦ ᑐᑭᓯᑎᑦᑎᒋᐊᕈᑏᑦ ᐱᔭᒥᓂᐅᔪᓂᒃ ᐅᓇ ᐊᑐᖅᑕᐅᑎᓪᓗᒍ ᐊᑐᐊᒐᖅ 
ᓴᖅᑭᖅᑕᐅᔪᓐᓇᖅᑐᑦ.

a. ᑭᓇᑐᐃᓐᓇᕐᒧᑦ ᐅᕐᓂᓗᒃᓴᕈᑎᐅᓯᒪᔪᒧᑦ;

b. ᐅᕐᓂᓗᒃᓴᖅᓯᒪᔪᒧᑦ;

c. ᐱᔾᔪᑎᖃᖅᑎᓪᓗᒍ ᖃᐅᔨᓴᕐᓂᕐᒥᒃ ᐆᒪ ᐊᑐᐊᒐᐅᑉ ᐊᑖᒍᑦ, 
ᐱᔭᕆᐊᖃᓐᖏᓪᓗᓂ ᑖᒃᑯᐊ ᑐᑭᓯᑎᑦᑎᒋᐊᕈᑏᑦ ᐱᔾᔪᑎᖃᖅᐸᑕ 
ᕿᑎᖓᓃᑦᑐᖃᕐᓗᓂ ᐊᖏᖃᑎᒌᑦᑎᑦᑎᓂᕐᒥ ᓴᖅᑭᖅᑕᐅᓯᒪᔪᒥ ᑖᒃᓱᒧᖓ 
ᐊᑐᐊᒐᕐᒧᑦ;

d. ᖃᓄᐃᓐᓂᖅᑕᖃᖅᐸᑦ ᐃᓱᒪᓇᖅᑐᒥᒃ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᓪᓘᓐᓃᑦ 
ᐋᓐᓂᖅᑕᐅᓂᕐᒧᑦ ᐅᓗᕆᐊᓇᖅᑐᒨᕈᓐᓇᖅᐸᑕ; ᐊᒻᒪᓗ 

e. ᒪᓕᒐᕐᓄᑦ ᑕᐃᒪᐃᒋᐊᖃᖅᑎᑕᐅᒐᐃᑉᐸᑦ.

ᑭᖑᓂᖓᒍᑦ ᐱᓕᕆᓂᐅᔪᑦ
ᐱᓕᕆᓂᐅᔪᑦ ᐊᑐᖅᑕᐅᔪᑦ ᐅᕐᓂᓗᒃᓴᖅᑐᖃᓚᐅᖅᑎᓪᓗᒍ, ᑎᑎᖅᑲᖅᑎᒍᑦ 
ᐅᕐᓂᓗᒃᓴᕈᑎᓕᐅᒃᑲᓂᓐᖏᓪᓗᑎᒃ, ᑭᓯᐊᓂᓕ ᓈᒻᒪᑦᑐᒥᒃ ᓯᕗᓂᐊᒍᑦ ᖃᐅᔨᒃᑲᖅᑕᐅᓂᖃᕐᓗᑎᒃ 
ᐅᕐᓂᓗᒃᓴᖅᑐᖅ ᐊᒻᒪᓗ ᐅᕐᓂᓗᒃᓴᕈᑎᐅᔪᖅ, ᐱᖃᑕᐅᑎᑕᐅᔪᓐᓇᖅᑐᑦ ᕿᑎᖓᓃᑦᑐᖃᖅᑐᓂ 
ᐊᖏᖃᑎᒌᑦᑎᑦᑎᓂᕐᒥ ᐅᕝᕙᓘᓐᓃᑦ ᐊᖏᖃᑎᒌᑦᑕᐅᓂᕐᒥ.

ᑭᓇᐅᓂᖓᑕ ᓴᖅᑭᔮᖅᑎᑕᐅᓐᖏᓐᓂᖓ
ᑐᒃᓯᕋᖅᐸᑦ ᐅᕐᓂᓗᒃᓴᕈᑎᐅᔪᖅ, ᐊᒻᒪᓗ ᑭᑎᖓᓃᑦᑐᓂ ᐊᖏᖃᑎᒌᑦᑎᑦᑎᔨ 
ᐅᕝᕙᓘᓐᓃᑦ ᐊᖏᖃᑎᒌᑦᑎᑦᑎᔨ ᓈᒻᒪᑦᑐᒋᑦᑎᑉᐸᑎᒃ ᑕᕝᕙᓂ, ᐅᕐᓂᓗᒃᓴᖅᑑᑉ 
ᐅᕝᕙᓘᓐᓃᑦ ᐅᕐᓂᓗᒃᓴᕈᑎᐅᔫᑉ ᑭᓇᐅᓂᖓ ᓴᐳᒻᒥᔭᐅᔪᓐᓇᖅᑐᑦ ᓴᖅᑭᖅᑕᐅᓐᖏᓪᓗᑎᒃ 
ᐱᔭᕇᖅᑕᐅᔾᔪᑎᖏᓐᓂ ᐅᓂᒃᑳᓕᐊᓂ. ᑕᐃᒪᓕ ᐅᕐᓂᓗᒃᓴᖅᑐᖅ ᐅᕝᕙᓘᓐᓃᑦ 
ᐅᕐᓂᓗᒃᓴᐅᕈᐅᔪᖅ ᑭᓇᐅᓂᖓ ᓇᓗᓇᐃᖅᑕᐅᓯᒪᓐᖏᑉᐸᑎᒃ ᐅᓂᒃᑳᓕᐊᒥᓂᕐᓂ, ᑭᒃᑯᓕᒫᓄᑦ 
ᑭᒃᑰᓂᖏᒃ ᓴᖅᑭᖅᑕᐅᔭᕆᐊᖃᓐᖏᑦᑐᖅ, ᓴᖅᑭᖅᑕᐅᔪᓐᓇᕋᓗᐊᕐᓗᑎᒃ ᐅᑯᓇᓂ:

a. ᐊᑐᖅᑕᐅᓂᐊᕐᓗᑎᒃ ᐊᖏᖃᑎᒌᑦᑎᑦᑎᔨᒧᑦ ᐆᒪ ᐊᑐᐊᒐᐅᑉ ᐊᑖᒍᑦ;

b. ᖃᓄᐃᓐᓂᖅᑕᖃᖅᐸᑦ ᐃᓱᒪᓇᖅᑐᒥᒃ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᓪᓘᓐᓃᑦ 
ᐋᓐᓂᖅᑕᐅᓂᕐᒧᑦ ᐅᓗᕆᐊᓇᖅᑐᒨᕈᓐᓇᖅᐸᑕ; ᐊᒻᒪᓗ

c. ᒪᓕᒐᕐᓄᑦ ᑕᐃᒪᐃᒋᐊᖃᖅᑎᑕᐅᒐᐃᑉᐸᑦ.



A.4       ᐃᖅᑲᓇᐃᔭᖅᕕᒻᒥ ᐸᕝᕕᓴᑦᑕᐅᒋᐊᖃᕐᖏᓂᕐᒧᑦ ᐊᑐᐊᒐᖅ

ᑎᑎᕋᖅᓯᒪᔪᑦ ᐊᐅᓚᑕᐅᓂᖏᑦ
ᑐᑭᓯᑎᑦᑎᒋᐊᕈᑎᓕᒫᑦ ᐊᑦᑐᐊᓂᖃᖅᑐᑦ ᐅᕐᓂᓗᒃᓴᓂᕐᒧᑦ ᐅᕐᓂᓗᒃᓴᕈᑎᐅᔪᒧᑦ ᐆᒪ ᐊᑐᐊᒐᐅᑉ 
ᐊᑖᒍᑦ “ᐱᔭᐅᖃᑦᑕᓂᐊᖅᐳᑦ ᑲᓐᖑᓇᖅᑑᑎᑕᐅᓗᑎᒃ.” ᑐᑭᓯᑎᑦᑎᒋᐊᕈᑏᑦ ᐅᓂᒃᑳᓕᐊᒥᓃᓪᓗ 
ᐊᑦᑐᐊᓂᖃᖅᑐᑦ ᐅᕐᓂᓗᒃᓴᕈᑎᓄᑦ ᐸᐸᑕᐅᖃᑦᑕᓂᐊᖅᐳᑦ ᐃᓯᖅᑕᐅᓂᐅᓴᓐᖏᑦᑐᒥ 
ᐸᐃᑉᐹᒃᑯᕕᒻᒪᕆᒻᒥ ᐃᖅᑲᓇᐃᔭᖅᑎᓕᕆᔨᒃᑯᖏᑕ ᐃᓂᖓᓂ ᑮᓇᐅᔭᓕᕆᔨᒃᑯᑦ 
ᐊᕕᑦᑐᖅᓯᒪᓂᖓᑕ ᒪᓕᒐᓕᐅᖅᕕᒻᒥ. ᐊᔾᔨᖏᑦ ᐅᕐᓂᓗᒃᓴᕈᑎᒥᓃᑦ ᐃᓕᔭᐅᖃᑦᑕᓂᐊᖅᑐᑦ 
ᐃᖅᑲᓇᐃᔭᖅᑎᐅᑉ ᐸᐃᑉᐹᒃᑯᕕᖓᓄᑦ ᐅᕐᓂᓗᒃᓴᖅᑑᑉ ᐊᒻᒪᓗ ᐅᕐᓂᓗᒃᓴᕈᑎᐅᔫᑉ.  



ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ       A.5

ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ

ᐅᖃᖅᑎᐅᑉ 
ᐊᓪᓚᕝᕕᖓ

ᐊᓪᓚᑦᑎᐅᑉ 
ᐊᓪᓚᕝᕕᖓ

ᑐᑭᓯᐅᒪᔾᔪᑎᓄᑦ 
ᑲᓐᖑᓇᖅᑐᓄᑦ 

ᑲᒥᓴᓇ

ᐊᓪᓚᕝᕕᖓ 
ᓂᕈᐊᖅᑐᓕᕆᔨᒻᒪᕆᐅᑉ

ᒪᓕᒐᕐᓂᐊᖅᑎ

ᖃᐅᔨᓴᕐᓂᕐᒧᑦ, 
ᐊᑐᐊᒐᓕᕆᓂᕐᒧᑦ, ᐊᒻᒪ 
ᐅᖃᓕᒫᒐᖃᖅᕕᒻᒥ 

ᐱᔨᑦᑎᕋᐅᑎᑦ 
ᐊᕕᒃᑐᖅᓯᒪᓂᖓ

ᑮᓇᐅᔭᓕᕆᔨᒃᑯᑦ

ᐃᖅᓱᑦᑎ

ᐅᖃᐅᓯᕐᓄᑦ 
ᑲᒥᓴᓇ

ᑭᒡᒐᖅᑐᐃᔨ 
ᒪᒃᑯᑦᑐᓄᑦ 
ᓱᕈᓯᕐᓗᓪ

ᐃᒻᒥᒃᑰᖅᑐᑎᒃ ᐱᓕᕆᔩᑦ ᒪᓕᒐᓕᐅᖅᕕᒻᒧᑦ

ᓱᓕᑦᑎᐊᓂᕐᒧᑦ 
ᑲᒥᓴᓇ

ᑲᓇᑕᒥ 
ᑕᒻᒪᖅᓯᒪᔪᖅ−

ᓯᐅᖅᑎ

ᒪᓕᒐᓕᐅᖅᕕᒃ

ᓂᕈᐊᖅᑐᓕᕆᔨᒃᑯᑦ 
ᓄᓇᕗᒻᒥ

ᑲᑎᒪᔨᓕᕆᔩᑦ ᑲᑎᒪᔨᖓ



A.5       ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ

ᑲᑎᒪᔨᓕᕆᔨᒃᑯᑦ ᑲᑎᒪᔨᖓᑦ
ᑲᑎᒪᔨᓕᕆᔨᒃᑯᑦ ᑲᑎᒪᔨᖓᑦ ᒪᓕᒐᓕᐅᖅᕕᒻᒥ ᐃᓘᓐᓇᖏᓐᓂᑦ ᑲᒪᔭᐅᕗᑦ ᑮᓇᐅᔭᓕᕆᓂᕐᒥᒃ 
ᐊᓪᓚᕝᕕᓕᕆᓂᕐᒥᓪᓗ ᐱᔾᔪᑎᖃᖅᑐᓂᑦ ᐊᑦᑐᐊᓂᖃᖅᑐᓂᒃ ᒪᓕᒐᓕᐅᖅᕕᒻᒧᑦ ᐊᒻᒪᓗ 
ᐊᓪᓚᕝᕕᖓᓄᑦ ᒪᓕᒐᓕᐅᖅᕕᐅᑉ. ᐅᑯᓂᖓ ᑲᑎᒪᔨᖃᖅᐳᑦ:

 ● ᐅᖃᖅᑎᖓ ᒪᓕᒐᓕᐅᖅᕕᐅᑉ;
 ● ᐊᑕᐅᓯᖅ (1) ᒥᓂᔅᑕ; ᐊᒻᒪᓗ
 ● ᐱᖓᓱᑦ (3) ᒪᓕᒐᓕᐅᖅᑎᑐᐃᓐᓇᐃᑦ, ᐅᖃᖅᑎᐅᑉ ᑐᖏᓕᖓ ᐱᖃᑕᐅᒋᐊᖃᕋᓂ.

ᑲᑎᒪᔨᖏᑦ ᑲᑎᒪᔨᓕᕆᔩᑦ ᑲᑎᒪᔨᑦ ᑎᒃᑯᐊᑦᑕᐅᓲᑦ ᑲᑎᒪᓂᕐᒥ ᐱᖁᔨᕗᖔᕈᑎᒃᑯᑦ 
ᑲᑎᒪᕐᔪᐊᕕᒻᒥ. 

ᐅᖃᖅᑎ ᐃᒃᓯᕙᐅᑕᕆᔭᐅᓲᖅ ᑲᑎᒪᔨᓕᕆᔩᑦ ᑲᑎᒪᔨᑦ ᑲᑎᒪᑎᓪᓗᒋᑦ. ᐅᖃᖅᑎ ᐅᐸᓐᖏᑉᐸᑦ, 
ᐅᖃᖅᑎᐅᑉ ᑐᖏᓕᖓ ᐃᒃᓯᕙᐅᑕᐅᓲᖅ ᑲᑎᒪᓂᖏᓐᓂ ᑲᑎᒪᔨᓕᕆᔩᑦ ᑲᑎᒪᔨᑦ. 
ᑕᒪᒃᑮᓪᓕ ᐅᖃᖅᑎ, ᑐᖏᓕᖓᓗ ᐅᐸᓐᖏᑐᐃᓐᓇᐅᑉᐸᑎᒃ, ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ 
ᓂᕈᐊᕈᓐᓇᖅᑐᑦ ᐊᑕᑲᐃᓐᓇᓂᐊᖅᑐᒥᒃ ᐃᒃᓯᕙᐅᑕᕐᒥᒃ. 

ᓇᓪᓕᐅᒃᑯᒫᒥᒃ ᒥᓂᔅᑕᐅᔪᒥᒃ ᑲᑲᑎᒪᔨᐅᖃᑕᐅᔪᒥᒃ ᐱᑕᖃᕆᐊᖃᕐᒥᔪᖅ ᑎᒃᑯᐊᖅᑕᐅᓯᒪᔪᒥᒃ 
ᒪᓕᒐᓕᐅᖅᕕᒻᒧᑦ ᑲᑎᒪᓂᕐᒥ ᐱᖁᔨᕗᖔᕈᑎᑎᒍᑦ ᑲᑎᒪᕐᔪᐊᕕᒻᒥ. ᑕᐃᓐᓇ ᓇᓪᓕᐅᒃᑯᒫᖅ 
ᒥᓂᔅᑕ ᑲᑎᒪᖃᑕᐅᓲᖅ ᑖᒃᑯᐊ ᑲᑎᒪᔩᑦ ᑲᑎᒪᓂᖏᓐᓂ ᐅᐸᒍᓐᓇᑎᓐᓇᒍ ᑲᑎᒪᔨᐅᖃᑕᐅᓲᖅ 
ᒥᓂᔅᑕ. 

ᐊᓪᓚᑦᑎᖓ ᒪᓕᒐᓕᐅᖅᕕᐅᑉ ᑎᑎᕋᖅᑎᐅᓲᖑᔪᖅ ᑖᒃᑯᓇᓂ ᑲᑎᒪᔨᓂ.

ᐱᔪᓐᓇᐅᑎᖏᑦ, ᓴᓐᖏᓂᖏᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᑦ ᑲᑎᒪᔨᓕᕆᔩᑦ ᑲᑎᒪᔨᑦ 
ᓇᓗᓇᐃᖅᑕᐅᓯᒪᕗᑦ ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ. ᐅᑯᓂᖓ ᐃᓚᖃᖅᑐᑦ:

ᒪᓕᒐᐃᑦ

40. (1) ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᒪᓕᒐᓕᐅᕈᓐᓇᖅᑐᑦ,
(a) ᐋᖅᑭᑦᑎᕆᓲᖅ ᖃᓄᑎᒋᐅᓂᐊᕐᓂᖏᓐᓂᑦ ᑮᓇᐅᔾᔭᒃᓵᑦ, ᑮᓇᐅᔭᖁᑎᒋᔭᑦ 

ᐊᒻᒪᓗ ᑮᓇᐅᔭᖅᑐᕈᑎᒃᓴᓄᑦ ᓇᓗᓇᐃᖅᑕᐅᓲᓂ ᐅᐃᒍᖏᓐᓂ B ᐊᒻᒪᓗ B 
ᐊᒻᒪᓗ ᐃᓗᓕᖏᓐᓂ ᓈᓴᐅᑎᓕᓐᓂ 28 ᐊᒻᒪᓗ 31:

(b) ᐱᔾᔪᑎᖃᖅᑐᑦ ᖄᖓᒍᒃᑲᓐᓂᖅ ᐱᓕᕆᐊᕆᒋᐊᖃᓲᖏᓐᓂᑦ ᐊᓪᓚᑦᑎᐅᑉ;

(c) ᐱᔾᔪᑎᖃᖅᑐᑦ ᐱᓕᕆᐊᕆᒋᐊᖃᓲᖏᓐᓂᑦ ᐊᖏᔪᖅᑲᐅᑏᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᓪᓚᕝᕕᖓᓂ ᒪᓕᒐᓕᐅᖅᕕᐅᑉ:

(d) ᐱᓕᕆᔪᖃᖅᑎᓪᓗᒍ ᐱᓕᕆᐊᕆᒋᐊᓕᖏᓐᓂᑦ ᒪᓕᑦᑐᑎᒃ ᐆᒪ ᐱᖁᔭᕐᔪᐊᑉ 
ᑎᑎᕋᖅᓯᒪᓂᕆᔭᖏᓐᓂᑦ.

ᓯᕗᓂᖓᒍᑦ ᐊᑐᓕᕕᒥᓂᖃᕈᓐᓇᖅᑐᑦ ᒪᓕᒐᐃᑦ

 (2) ᒪᓕᒐᓕᐊᖑᔪᖅ ᐊᑖᒍᑦ ᑎᑎᕋᖅᓯᒪᓂᐅᑉ (1)(a) ᐊᑐᓕᖅᑎᑕᐅᔪᓐᓇᖅᑐᖅ 
ᒪᓕᒐᓐᖑᓪᓚᕆᓚᐅᓐᖏᓪᓗᓂ.

ᓴᓐᖏᓂᖏᑦ ᑲᑎᒪᔨᓕᕆᔩᑦ ᑲᑎᒪᔨᑦ

(3) ᑲᑎᒪᔨᓕᕆᔩᑦ ᑲᑎᒪᔨᑦ ᐃᒪᐃᒍᓐᓇᖅᑐᑦ
(a) ᐱᔨᑦᑎᕋᖃᑦᑕᕐᓗᑎᒃ ᒪᓕᒐᓕᐅᖅᑎᓂᑦ ᑖᒃᑯᓄᖓ 

ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᓈᒻᒪᑦᑐᒋᔭᐅᔪᓂᒃ:

(b) ᐊᐅᓚᑦᑎᓗᑎᒃ ᑮᓇᐅᔭᒃᓵᖏᓐᓂᑦ, ᑮᓇᐅᔭᖁᑎᖏᓐᓂᑦ, 
ᑮᓇᐅᔭᖅᑐᕈᑎᖏᓐᓂᑦ, ᐅᑎᖅᑐᒃᓴᖏᑦ ᐊᒻᒪᓗ ᐃᑲᔫᓯᐊᕐᓂᑦ 
ᒪᓕᒐᓕᐅᖅᑎᓄᑦ ᐱᔭᐅᔪᓐᓇᖅᑐᓂᒃ;

(c) ᓴᖅᑭᖅᓯᓗᑎᒃ ᐊᒻᒪᓗ ᐋᖅᑭᒃᓯᓗᑎᒃ ᐊᐅᓚᑕᐅᒍᑎᒃᓴᖏᓐᓂᑦ 
ᐊᓪᓚᕝᕕᖓᑕ ᒪᓕᒐᓕᐅᖅᕕᐅᑉ;

(d) ᓴᖅᑭᖅᓯᓗᑎᒃ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᓐᓂᑦ ᐊᒻᒪᓗ 
ᑮᓇᐅᔭᒃᓵᖑᔪᓐᓇᖅᑐᑦ ᖃᓄᑎᒋᐅᓂᖏᓐᓂᑦ ᐊᒻᒪᓗ ᐋᖅᑭᒃᓯᓗᑎᒃ 
ᐊᓯᖏᓐᓂᑦ ᒪᓕᑦᑕᐅᔭᕆᐊᖃᖅᑐᓂᒃ ᐃᖅᑲᓇᐃᔭᖅᑎᑕᐅᓪᓗᓂ;

(e) ᐱᑕᖃᖅᑎᑦᑎᓗᑎᒃ ᓄᐊᑦᑕᐅᕙᓪᓕᐊᔪᓐᓇᖅᑐᓂᒃ ᕿᑲᕈᓐᓇᕐᓂᐅᔪᓂᒃ 
ᐊᓯᖏᓐᓂᓪᓗ ᑮᓇᐅᔭᖅᑖᕈᑎᐅᔪᓐᓇᖅᑐᓂᒃ ᐅᐸᖃᑦᑕᐃᓇᕐᓂᒃᑯᑦ ᐊᒻᒪᓗ 
ᐊᑭᓕᖅᑕᐅᖃᑦᑕᕐᓂᖏᓐᓂᑦ ᓄᐊᒃᓯᒪᔭᖏᓐᓂᑦ;

(f) ᐋᖅᑭᒃᓯᖃᑦᑕᕐᓗᑎᒃ ᑮᓇᐅᔾᔭᒃᓵᖏᓐᓂᑦ ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ 
ᐱᓕᕆᔨᐅᔪᓄᑦ; 

(f.1) ᑐᓂᓯᖃᑦᑕᕐᓗᑎᒃ ᒪᓕᑦᑕᐅᖁᔭᐅᔪᓂᒃ ᐃᒻᒥᒃᑰᖅᑐᑎᒃ 
ᐱᓕᕆᔨᐅᔪᓄᑦ ᒪᓕᒐᓕᐅᖅᕕᒻᒧᑦ ᐱᔾᔪᑎᖃᖅᑐᓂᑦ 
ᒪᓕᒋᐊᖃᕐᓂᖏᓐᓂᑦ ᑎᑎᕋᖅᓯᒪᓂᖏᓐᓂᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂᑦ, ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 
ᐱᖁᔭᕐᔪᐊᕐᒥᑦ, ᒪᓕᒐᕐᓂᑦ ᐊᑐᐊᒐᕐᓂᓪᓗ ᓴᓇᔭᐅᓯᒪᔪᓂᑦ ᐊᑐᖅᑐᒍ 
ᑕᒪᒃᑯᐊ  ᐱᖁᔭᕐᔪᐊᑦ, ᐊᒻᒪᓗ ᐊᓯᖏᓐᓂᑦ ᐊᓪᓚᕝᕕᓕᕆᓂᕐᒥᒃ 
ᐱᔾᔪᑎᓕᓐᓂᑦ;  

(g) ᐋᖅᑭᒃᓯᖃᑦᑕᕐᓗᑎᒃ ᐅᐊᑦᑎᓄᑦ ᒪᓕᑦᑕᐅᔭᕆᐊᓕᓐᓂᑦ ᒪᓕᒐᓕᐅᖅᕕᒻᒥ;

(h) ᐋᖅᑭᒃᓯᖃᑦᑕᕐᓗᑎᒃ ᐊᑐᐊᒐᕐᓂᑦ ᐊᑐᓕᖅᑎᑦᑎᔪᓂᑦ ᑎᑎᕋᖅᓯᒪᓂᖏᓐᓂᑦ 
ᐆᒪ ᐱᖁᔭᕐᔪᐊᑉ;

(i) ᐋᖅᑭᒃᓯᓗᑎᒃ ᐊᓐᓄᕌᖅᑎᐊᖅᓯᒪᒋᐊᖃᕐᓂᕐᒧᑦ ᒪᓕᑦᑕᐅᒋᐊᓕᓐᓂᑦ 
ᒪᓕᒐᓕᐅᖅᕕᒻᒥ ᐊᒻᒪᓗ ᓈᒻᒪᑦᑐᓂᒃ ᐊᓐᓄᕌᖅᓯᒪᒋᐊᖃᕐᓂᐅᔪᓂᒃ 
ᒪᓕᒐᓕᐅᖅᕕᒃ ᒪᑐᐃᖅᑕᐅᑎᓪᓗᒍ; ᐊᒻᒪᓗ

(j) ᐱᑕᖃᖅᑎᑦᑎᓗᑎᒃ ᑮᓇᐅᔭᓕᕆᓂᖅᑎᒍᑦ ᐊᓪᓚᕝᕕᓕᕆᓂᖅᑎᒍᑦ 
ᐱᑕᖃᕆᐊᓕᓐᓂᑦ ᐱᓪᓗᒍ ᒪᓕᒐᓕᐅᖅᕕᒻᒥ ᐅᕝᕙᓘᓐᓃᑦ ᐊᓪᓚᕝᕕᖓᓂ 
ᒪᓕᒐᓕᐅᖅᕕᐅᑉ.

ᐱᓕᕆᐊᒃᓴᒫᖏᑦ ᑲᑎᒪᔨᓕᕆᔩᑦ ᑲᑎᒪᔨᑦ

 (4) ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᐊᖏᖃᑦᑕᓂᐊᖅᐳᑦ ᐊᕐᕌᒍᑕᒫᖅ 
ᒥᒃᓴᐅᓯᔭᐅᓯᒪᔪᓂᑦ.

ᑲᑎᒪᔩᑦ ᑲᑎᒪᔨᕋᓛᓪᓗ
ᑕᒪᒃᑯᐊ ᑎᒥᐅᔪᑦ ᐃᓕᑕᕆᔭᐅᓪᓚᕆᒃᓯᒪᕗᑦ ᐃᓗᐊᓂ ᒪᓕᒐᓕᐅᖅᕕᐅᑉ ᐊᒻᒪᓗ 
ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᓂ.  

 ● ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᑎᒪᔨᖃᖅᑐᑦ ᐃᓘᓐᓇᖏᓐᓂᑦ 22-ᓂᑦ 
ᒪᓕᒐᓕᐅᖅᑎᓂᑦ. 

 ● ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑲᑎᒪᔨᖃᖅᑐᑦ ᐃᓘᓐᓇᖏᓐᓂᑦ 
ᒪᓕᒐᓕᐅᖅᑎᑐᐃᓐᓇᐅᔪᓂᒃ (ᒪᓕᒐᓕᐅᖅᑏᑦ ᐱᖃᑕᐅᓐᖏᓪᓗᑎᒃ ᐅᖃᖅᑎ, 
ᓯᕗᓕᖅᑎ ᐊᒻᒪᓗ ᒥᓂᔅᑕᐃᑦ).

ᑖᒃᑯᐊᓕ ᑎᒥᐅᔫᒃ ᓴᓐᖏᓂᖃᓐᖏᑦᑑᒐᓗᐊᒃ ᐱᖁᔭᐅᑉ ᐊᑖᒍᑦ, ᑭᓯᐊᓂᓕ ᐱᒻᒪᕆᐊᓗᒻᒥᒃ 
ᐱᔨᑦᑎᕋᕐᓂᖃᖅᐸᑦᑐᑦ ᑲᑎᒪᓂᐅᓪᓗᑎᒃ ᒪᓕᒐᓕᐅᖅᑎᓄᑦ ᐃᓱᒪᒃᓴᖅᓯᐅᖅᕕᐅᔪᓐᓇᖅᑐᑦ 
ᑲᓐᖑᓇᖅᑐᓕᕆᓂᕐᒦᑦᑐᑎᒃ ᑕᒪᒃᑯᓂᖓ ᐱᓕᕆᐊᖑᒋᐊᖃᓲᓂᒃ ᐃᓚᖃᖅᑐᓂᒃ ᑲᑎᒪᕐᔪᐊᕕᒻᒥ 
ᐊᑐᖅᑕᐅᓂᐊᖅᑐᓂᒃ ᐸᕐᓇᓂᕐᒧᑦ, ᓯᕗᓪᓕᐅᖁᔭᐅᔪᓂᒃ ᐋᖅᑭᑦᑎᕆᓂᕐᒥᒃ ᐊᒻᒪᓗ 
ᐊᓯᖏᓐᓂᑦ ᐱᓕᕆᐊᒃᓴᕆᔭᐅᔪᓂᒃ ᒪᓕᒐᓕᐅᖅᕕᐅᑉ ᐊᐅᓚᒍᓐᓇᖅᑕᖏᓐᓂᑦ. ᑕᒪᒃᑮᒃ 
ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᓂᕈᐊᓲᖑᔫᒃ 
ᐃᒃᓯᕙᐅᑕᕐᒥᑦ ᐃᒃᓯᕙᐅᑕᐅᖃᑕᐅᔪᒥᓪᓗ. ᑕᒪᒃᑮᒃ ᐃᒃᓯᕙᐅᑕᖏᒃ ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᑕ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑕ ᐃᒃᓯᕙᐅᑕᖏᒃ ᖄᖓᒍᒃᑲᓐᓂᖅ 
ᑮᓇᐅᔭᖅᑖᖃᑦᑕᖅᑎᑕᐅᓲᑦ ᐊᕐᕌᒍᑕᒫᖅ. ᐃᒃᓯᕙᐅᑕᐅᖃᑕᐅᔪᑦ ᑖᒃᑯᓄᖓ ᑎᒥᐅᔫᓐᓄᒃ 
ᖄᖓᒍᒃᑲᓐᓂᖅ ᑮᓇᐅᔾᔭᓴᒃᑲᓂᖅᐸᖏᑦᑐᑦ.

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑲᑎᒪᖃᑦᑕᓲᑦ ᑲᖁᑎᒃᑯᑦ, ᐃᒃᓯᕙᓐᓇᐅᑎᓪᓗᒍ 
ᒪᓕᒐᓕᐅᖅᕕᒻᒥ ᐸᕐᓇᑦᑐᑎᒃ ᒪᓕᒐᓕᐅᖅᑏᑦ ᖃᓄᐃᓕᐅᕐᓂᕆᓂᐊᖅᑕᖏᓐᓂᑦ ᑲᑎᒪᕐᔪᐊᕕᒻᒥ. 
ᐃᒃᓯᕙᐅᑕᖓ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑕ ᐅᖃᖃᑎᖃᖃᑦᑕᕈᓐᓇᖅᑐᖅ 
ᒐᕙᒪᒃᑯᑦ ᓯᕗᒃᑲᑕᖅᑎᖓᓂᑦ ᐊᓪᓚᑦᑎᒥᓪᓗ ᖃᖓᒃᑰᖅᑕᕐᓂᐅᒋᐊᓕᓐᓂᑦ 
ᐋᖅᑭᑦᑎᕆᓗᑎᒃ ᐸᕐᓇᖃᑦᑕᕐᓗᑎᓪᓗ ᑲᑎᒪᕐᔪᐊᕕᒻᒥ ᐱᓕᕆᐊᒃᓴᐅᔪᓂᒃ. ᐅᓂᒃᑳᖃᕐᓂᐅᔪᑦ 
ᒐᕙᒪᓕᒫᒥᒃ ᐱᔾᔪᑎᓕᓐᓂᑦ, ᑕᒪᒃᑯᓂᖓ ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓂᑦ ᐊᒻᒪᓗ 
ᓇᓗᓇᐃᖅᑐᐃᓂᐅᔪᓂᒃ ᑮᓇᐅᔭᓂᒃ ᐃᓚᒋᐊᖅᓯᒍᒪᓂᕐᒧᑦ ᑐᒃᓯᕋᐅᑎᓂᑦ, ᑲᒪᒋᔭᐅᔾᔮᓲᖑᕗᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ.

ᑲᑎᒪᓂᖅ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓂ ᐱᒪᕆᐅᓘᓪᓗᓂ ᑎᒥᐅᕙᑦᑐᖅ ᐃᓘᓐᓇᖏᑦ 
22 ᒪᓕᒐᓕᐅᖅᑏᑦ ᐅᖃᐅᓯᖃᕈᓐᓇᖅᑐᑎᒃ, ᑲᓐᖑᓇᖅᑐᓕᕆᓂᕐᒥ ᑕᐃᒫᒃᓴᐃᓐᓇᖅ 
ᐱᔪᓐᓇᐅᑎᖃᐅᖅᑐᑎᒃ, ᐅᖃᐅᓯᕆᒍᒪᔭᒥᓂᒃ ᓂᕈᐊᖅᓯᒪᔭᒥᓂᒃ. ᓄᓇᕗᒻᒥᓕ 
ᐱᖁᔭᓕᐊᖑᒍᒪᔪᑦ ᑐᒃᓯᕋᐅᑏᑦ ᑮᓇᐅᔭᓪᓗ ᐊᑐᕈᒫᕐᓂᐊᖅᑐᑦ ᐊᐃᕙᐅᑕᐅᒋᐊᓕᐅᒐᓗᐊᑦ 
ᑕᖅᑲᒃᑯᐊ ᑐᓵᑎᓪᓗᒋᑦ ᑲᑎᒪᕐᔪᐊᖅᕕᖓᓂ ᒪᓕᒐᓕᐅᖅᕕᐅᑉ, ᒪᓕᒐᓕᐅᖅᑎᓕᒫᑦ 
ᑲᑎᒪᓂᖏᓐᓂ ᐊᖏᖃᑎᒌᓐᖏᓐᓂᐅᔪᑦ ᐊᖏᖃᑎᒌᒃᕕᐅᓲᑦ ᐊᒻᒪᓗ ᐱᒍᒪᔭᓕᒫᖏᑦ 
ᐱᓐᖏᒃᑲᓗᐊᖅᑐᒋᑦ ᐊᖏᖃᑎᒌᒃᕕᐅᓲᖅ. ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᒪᕕᐅᕙᒻᒥᔪᑦ 
ᐅᖃᐅᓯᖃᖅᕕᐅᓪᓗᑎᒃ ᑕᒪᒃᑯᓂᖓ ᖃᖓᒃᑯᑦ ᑲᑎᒪᕐᔪᐊᕕᒻᒥ ᐱᓕᕆᖃᑦᑕᓂᐊᕐᒪᖔᑕ ᐊᒻᒪᓗ 
ᕿᒥᕐᕈᕙᑦᑐᑎᒃ ᒪᓕᒐᓕᐅᖅᕕᐅᑉ ᐃᓗᐊᓂ ᑲᒪᒋᔭᐅᒋᐊᓕᓐᓂᑦ.

ᒪᓕᒐᓕᐅᖅᑎᓕᒫᑦ ᑲᑎᒪᓂᖓᑦ ᑲᑎᒪᓂᐅᔪᓐᓇᕐᒥᔪᖅ ᑲᒪᕕᐅᓗᓂ ᐃᓂᖅᑎᕆᓂᕐᒥᒃ 
ᒪᓕᒐᓕᐅᖅᑎᓂᑦ ᐅᖃᐅᓯᖃᕐᓗᑎᒃ. ᐱᒻᒪᕆᐅᔪᓂᑦ ᐱᑯᑦᑐᑦᑐᖃᕐᓂᕋᐃᑉᐸᑦ, ᑲᑎᒪᓂᒃᑯᑦ 
ᐃᓂᖅᑎᖅᑕᐅᔭᕆᐊᖃᓲᑦ ᒪᓕᒐᓕᐅᖅᑏᑦ ᑕᖅᑲᒃᑯᐊ ᑐᓵᑎᓪᓗᒋᑦ ᐱᖁᔨᕗᖔᕈᑎᑎᒍᑦ 
ᑲᑎᒪᕐᔪᐊᕕᒻᒥ. ᐆᑦᑑᑎᒋᓗᒍ, ᓄᖅᑲᖓᑎᑕᐅᓂᖓ ᐊᒻᒪᓗ ᑭᖑᓂᐊᒍᑦ ᐲᖅᑕᐅᓂᖓ 
ᒪᓕᒐᓕᐅᖅᑎᐅᑉ ᑕᐃᒃᓱᒪᓂ ᑎᓴᒪᒋᔭᖓᑦ ᒪᓕᒐᓕᐅᖅᕕᐅᑎᓪᓗᒍ (2013-2017) 
ᐱᓕᕆᐊᖑᔪᔪᖅ ᑲᑎᒪᓂᕐᒥ ᐱᖁᔨᕗᖔᕈᑎᑎᒍᑦ.

ᐱᒻᒪᕆᐊᓘᔪᖅ ᖃᐅᔨᒪᒋᐊᒃᓴᖅ ᑖᒃᑯᐊ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑲᑎᒪᔨᕋᓛᖑᑎᑕᐅᓐᖏᒻᒪᑎᒃ ᒪᓕᒐᓕᐅᖅᕕᒻᒥ. 
ᑕᒪᓐᓇ ᐱᔾᔪᑕᐅᓪᓗᓂ, ᐱᖁᔭᒃᓴᐃᑦ ᑐᓂᕐᕈᑎᐅᕙᓐᖏᓚᑦ ᓇᓕᐊᓐᓄᑐᐃᓐᓇᖅ 
ᐃᓱᒪᒃᓴᖅᓯᐅᕈᑎᐅᓂᐊᕐᒪᑦ ᐊᐃᑉᐹᓂᒃ ᐅᖃᓕᒫᖅᑕᐅᓚᐅᖅᑎᓪᓗᒋᑦ ᑲᑎᒪᕐᔪᐊᕕᒻᒥ. 
ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐱᖁᔭᖅᑎᒍᑦ 
ᓴᓐᖏᓂᖃᓐᖏᑦᑑᒃ ᐅᐸᖁᔨᒍᓐᓇᓂᕐᒥᒃ ᑭᐅᖁᔨᔪᓐᓇᓂᕐᒥᓪᓗ ᐅᖃᕆᐊᖅᑐᖅᓯᒪᔪᓂᒃ ᐊᒻᒪᓗ 
ᑎᑎᕋᖅᓯᒪᔪᓂᑦ ᓴᖅᑭᖅᓯᖁᔨᒍᓐᓇᕋᑎᒃ.

ᐃᓗᓕᒃᑲᓂᖓ ᓈᓴᐅᑎᓕᒃ 17(1) ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ ᐃᒪᐃᒍᓐᓇᑎᑦᑎᒻᒪᑦ:

“ᒪᓕᒐᓕᐅᖅᕕᒃ ᓴᖅᑭᖅᓯᔪᓐᓇᖅᑐᖅ ᑲᑎᒪᔨᕋᓛᓂᒃ ᐃᑲᔪᕐᓂᐊᖅᑐᓂᒃ 
ᐅᖃᐅᔾᔨᒋᐊᖃᑦᑕᓂᐊᖅᑐᓂᓪᓗ ᐱᑕᖃᕆᐊᖃᖅᑐᒋᔭᐅᓂᖓ ᒪᓕᓪᓗᒍ.”

ᒪᓕᒐᖅ 83 ᒪᓕᒐᖏᓐᓂ ᒪᓕᒐᓕᐅᖅᕕᐅᑉ ᓄᓇᕗᒻᒥ ᐃᒪᐃᒍᓐᓇᑎᑦᑎᒻᒪᑦ:

“ᓯᕗᓪᓕᖅᐹᒥᒃ ᐃᒃᓯᕙᓂᖃᖅᑎᓪᓗᒋᑦ ᓂᕈᐊᕕᔾᔪᐊᖅᑐᖃᓚᐅᖅᑎᓪᓗᒍ, ᒪᓕᒐᓕᐅᖅᕕᒃ 
ᑎᒃᑯᐊᖅᓯᓂᐊᖅᐳᖅ ᑲᑎᒪᔨᕋᓛᓂᑦ ᑎᒃᑯᐊᖅᑐᐃᔨᒥᒃ ᑲᑎᒪᔨᖃᖅᑐᒥᒃ ᐊᑖᓂᐅᓐᖏᑦᑐᖅ 

ᐱᖓᓱᓂᑦ ᒪᓕᒐᓕᐅᖅᑎᓂᑦ ᐅᓂᒃᑳᓕᐅᕋᔭᖅᑐᓂᑦ ᐊᑐᓕᖁᔭᓕᐅᕐᓗᑎᓪᓗ, ᐱᓕᕆᓵᕋᓱᓪᓗᑎᒃ, 
ᑲᑎᒪᔨᐅᖃᑕᐅᓂᐊᖅᑐᓂᒃ ᑲᑎᒪᔨᕋᓛᖏᓐᓂ ᒪᓕᒐᓕᐅᖅᕕᐅᑉ.”

ᑲᑎᒪᔨᕋᓛᑦ ᐱᓕᕆᐊᖃᓲᖑᒻᒪᑕ ᐊᒥᓱᑲᓪᓚᓐᓂᒃ ᓇᐅᑦᓯᖅᑐᖅᑎᐅᓂᕐᒥᒃ ᒐᕙᒪᒃᑯᑦ 
ᐱᓕᕆᓂᕆᔭᖏᓐᓂᑦ ᑕᒪᐅᓇ:  

 ● ᕿᒥᕐᕈᖃᑦᑕᓂᒃᑯᑦ ᐱᖁᔭᒃᓴᕐᓂᑦ ᒪᓕᒐᒃᓴᕐᓂᓪᓗ;
 ● ᐃᓱᒪᒃᓴᖅᓯᐅᕈᑎᖃᕐᓂᒃᑯᑦ ᑐᒃᓯᕌᖑᔪᓂᑦ ᐱᓕᕆᕕᐅᔪᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᑦ, ᑮᓇᐅᔭᖅᑐᕈᑎᒃᓴᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ 
ᐊᑭᑐᔪᖅᑐᕈᑎᒃᓴᓂᑦ ᒥᒃᓴᐅᓯᔭᐅᓯᒪᔪᓂᑦ;

 ● ᕿᒥᕐᕈᖃᑦᑕᓂᒃᑯᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ ᑕᒪᒃᑯᓄᖓ 
ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᓄᑦ; ᐊᒻᒪᓗ

 ● ᖃᐅᔨᓴᖃᑦᑕᓂᒃᑯᑦ ᓇᓗᓇᐃᖅᑕᐅᓯᒪᔪᓂᑦ ᒐᕙᒪᒃᑯᑦ ᐊᑐᐊᒐᖏᓐᓂ 
ᐃᓱᒫᓘᑎᒋᔭᐅᔪᓂᒃ.

ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓃᑦ ᐊᐅᓚᑕᐅᔪᑦ ᑲᑎᒪᔨᕋᓛᓄᑦ ᐱᓪᓗᒋᑦ ᑐᒃᓯᕌᖑᔪᑦ 
ᐱᖁᔭᓕᐊᖑᔪᒪᔪᑦ ᐊᓯᖏᓪᓗ ᐱᓕᕆᐊᒃᓴᐃᑦ ᐱᕕᖃᖅᑎᑦᑎᕙᑉᐳᑦ ᑎᒥᐅᔪᓂᒃ 
ᑭᒃᑯᑐᐃᓐᓇᕐᓂᓪᓗ ᐅᖃᐅᓯᖃᖅᕕᐅᔪᓐᓇᖅᑐᑎᒃ ᖃᓄᖅ ᐃᓱᒪᖃᖅᕕᐅᒻᒪᖔᑕ ᐊᒻᒪᓗ 
ᐱᖃᑕᐅᑎᑕᐅᓗᑎᒃ ᐋᖅᑭᑦᑎᕆᔪᖃᖅᑎᓪᓗᒍ ᒐᕙᒪᒃᑯᑦ ᐊᑐᐊᒐᖓᓂᑦ. 

ᑲᑎᒪᔨᕋᓛᑦ ᐅᓂᒃᑳᓕᐅᓲᑦ ᖃᐅᔨᔭᒥᓂᕐᒥᓂᒃ ᐊᑐᓕᖁᔭᓕᐊᒥᓂᓪᓗ ᑲᑎᒪᕐᔪᐊᕕᒻᒥ 
ᐃᓱᒪᒃᓴᖅᓯᐅᕈᑎᐅᓂᐊᖅᑐᓂᒃ. ᑲᑎᒪᔨᕋᓛᖅ ᑐᒃᓯᕋᖅᐸᑦ, ᒐᕙᒪᒃᑯᑦ ᒪᓕᒐᓕᐅᖅᕕᒻᒧᑦ 
ᓴᖅᑭᖅᓯᔭᕆᐊᖃᖅᑐᑦ ᑎᑎᕋᖅᓯᒪᔪᓂᒃ ᑭᐅᔾᔪᑎᖏᓐᓂᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ 
ᐃᓗᐊᓂ ᐅᓪᓗᐃᑦ 120 ᐅᓪᓗᖅᓯᐅᑏᑦ ᒪᓕᓪᓗᒋᑦ ᐱᒋᐊᖅᓯᒪᔪᑦ ᐅᓂᒃᑳᖑᓚᐅᖅᑎᓪᓗᒍ 
ᑲᑎᒪᕐᔪᐊᕕᒻᒥ.

ᖃᑯᑎᒃᑯᑦ, ᒪᓕᒐᓕᐅᖅᕕᒃ ᓴᖅᑭᖅᓯᔪᓐᓇᕐᒥᔪᖅ ᑲᑎᒪᔨᕋᓛᖁᑲᐃᓐᓇᓂᐊᖅᑐᓂᒃ 
ᕿᒥᕐᕈᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓱᒫᓘᑎᒋᔭᐅᔪᓂᒃ ᐅᕝᕙᓘᓐᓃᑦ ᐃᓛᒃᑯᑦ 
ᐱᓕᕆᐊᒃᓴᑖᖅᑎᑕᐅᓯᒪᓗᑎᒃ. ᑕᒪᒃᑯᐊ ᑲᑎᒪᔨᕋᓛᑦ ᔭᒐᑎᑕᐅᓲᑦ ᐱᓕᕆᐊᒃᓴᖏᑦ 
ᐱᔭᕇᖅᑕᐅᒐᐃᒻᒪᑕ. ᓯᕗᓪᓕᖅᐹᖅ ᓄᓇᕗᒻᒥ ᒪᓕᒐᓕᐅᖅᕕᒃ (1999-2004) 
ᓴᖅᑭᖅᓯᔪᔪᖅ ᑲᑎᒪᔨᕋᓛᖑᑲᐃᓐᓇᓂᐊᖅᑐᓂᒃ ᕿᒥᕐᕈᓂᐊᖅᑐᓂᒃ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᕐᔪᐊᖓᓂᑦ. ᑖᒃᑯᐊ ᑲᑎᒪᔨᕋᓛᑦ ᑐᓂᕐᕈᑎᖃᔪᔪᑦ ᑭᖑᓪᓕᖅᐹᖏᓐᓂᑦ 
ᐅᓂᒃᑳᓕᐊᒥᓂᖏᓐᓂᑦ ᑲᑎᒪᕐᔪᐊᕕᒻᒧᑦ ᐅᑭᐊᒃᓵᖓᓂ 2003. ᑎᓴᒪᒋᔭᖓ ᓄᓇᕗᑦ 
ᒪᓕᒐᓕᐅᖅᕕᖓ (2013-2017) ᓴᖅᑭᖅᓯᔪᔪᖅ ᑲᑎᒪᔨᕋᓛᖁᑲᐃᓐᓇᓂᐊᖅᑐᓂᒃ 
ᕿᒥᕐᕈᓂᐊᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ. ᑖᒃᑯᐊ ᑲᑎᒪᔨᕋᓛᑦ 
ᑐᓂᕐᕈᑎᖃᔪᔪᑦ ᑭᖑᓪᓕᖅᐹᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ ᑲᑎᒪᕐᔪᐊᕕᒻᒧᑦ 
ᐅᑭᐊᒃᓵᖓᓂ 2015. ᖃᑯᑎᒃᑯᑦ, ᑲᑎᒪᔨᕋᓛᑦ ᐱᓕᕆᐊᖃᕈᓐᓇᕐᒥᔪᑦ ᑐᑭᓯᒐᓱᐊᖅᑐᑎᒃ 
ᖃᐅᔨᓴᖅᑎᑦᑎᓂᐅᔪᓂᒃ.

ᑲᑎᒪᔨᐅᖃᑕᐅᔪᑦ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᓐᓄᑦ ᑎᒃᑯᐊᖅᑕᐅᓲᖑᔪᑦ 
ᐱᖁᔨᕗᖔᕈᑎᑎᒍᑦ ᑲᑎᒪᕐᔪᐊᕕᒻᒥ ᒪᓕᑦᑐᑎᒃ ᐊᑐᓕᖁᔭᓕᐊᒥᓂᕐᓂᒃ ᑲᑎᒪᔨᕋᓛᓄᑦ 
ᑎᒃᑯᐊᖅᑐᐃᔨᓂᒃ ᑲᑎᒪᔨᕋᓛᓄᑦ, ᑕᐃᒪᐃᒋᐊᖃᖅᑎᑕᐅᒻᒪᑦ ᒪᓕᒐᖏᓐᓄᑦ ᓄᓇᕗᑦ 
ᒪᓕᒐᓕᐅᖅᕕᖓᑕ ᓴᖅᑭᖅᑕᐅᔭᕆᐊᖃᖅᑐᑎᒃ ᓯᕗᓪᓕᖅᐹᖓᓂ ᐃᒃᓯᕙᓂᖓᓂ 
ᒪᓕᒐᓕᐅᖅᕕᐅᑉ, ᓂᕈᐊᕕᔾᔪᐊᖅᑐᖃᓚᐅᖅᑎᓪᓗᒍ.

ᐊᐅᓚᑦᑎᔨᐅᔪᑦ ᐊᖏᔪᖅᑲᐅᑏᑦ

ᐅᖃᖅᑎ
ᐊᕐᕌᒍᖓᓂ 1377, ᓲ ᑖᒪᔅ ᕼᐊᓐᖑᐴᑦ ᑎᒃᑯᐊᖅᑕᐅᓚᐅᖅᓯᒪᔪᖅ ᓯᕗᓪᓕᖅᐹᖑᓪᓗᓂ 
ᐅᖃᖅᑎᐅᓂᐊᕐᓗᓂ ᑯᐃᓐᓇ ᓄᓇᖓᓂ ᑲᑎᒪᕐᔪᐊᖅᕕᖓᓂ. ᐅᖓᑖᓄᑦ 600 ᐊᕐᕌᒍᑦ, ᑖᓐᓇ 
ᐃᓂᐅᔪᖅ ᐱᒻᒪᕆᐅᓛᖑᖃᑕᐅᓯᒪᕗᖅ ᐃᓱᒪᖅᓱᖅᑐᑎᒃ ᓂᕈᐊᖃᑦᑕᓂᕐᒥ ᒪᓕᒐᓕᐅᖅᕕᓐᓂᑦ 
ᓯᓚᕐᔪᐊᓕᒫᒥ.



A.5       ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ

ᐅᐊᑦᑎᐊᕈᓕ, ᐅᖃᖅᑎᐅᑉ ᐃᓂᖓ ᐅᓗᕆᐊᓇᖅᐸᑦᑐᒥᓂᐅᔪᖅ. ᒪᓕᒐᓕᐅᖅᕖᑦ 
ᐱᔭᕆᐊᑐᔪᖅᓯᐅᑎᓪᓗᒋᑦ ᐃᓱᒪᖅᓱᓂᕐᒥᒃ ᓴᓐᖏᓂᖅᓴᐅᑎᑦᑎᒐᓱᑦᑐᑎᒃ, ᐅᖃᖅᑏᑦ ᑭᖕᒧᑦ 
ᑯᐃᓐᒧᓘᓐᓃᑦ ᓈᒻᒪᒋᔭᐅᖃᑦᑕᓂᓐᖏᒻᒪᑕ.

ᐊᓪᓛᑦ, ᑕᐃᓐᓇ ᓯᕗᓪᓕᖅᐹᒥᓂᖅ ᐅᖃᖅᑎ ᐃᓅᓯᖓ ᐃᓱᓕᑲᓪᓚᓚᐅᖅᑐᖅ ᓂᐊᖁᐃᖅᑕᐅᒻᒪᑦ 
1410-ᒥ.

ᐅᓪᓗᒥᐅᔪᕐᓕ, ᐅᖃᖅᑎᐅᑉ ᐃᓂᖓ ᑲᓇᑕᒥ ᒪᓕᒐᓕᐅᖅᕕᓐᓂ ᐊᖏᔪᑲᓪᓚᓐᓂᒃ 
ᐱᔪᓐᓇᐅᑎᖃᖅᕕᐅᓕᖅᑐᖅ ᐊᒻᒪᓗ ᖁᑦᑎᓐᓂᖓ ᐃᓂᐅᓪᓗᓂ ᐃᓕᑕᕆᔭᐅᓯᒪᓪᓗᓂ. 

ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᖅᕕᒻᒥ ᑲᑎᒪᓂᕐᒥ ᓂᕈᐊᓲᑦ ᐅᖃᖅᑎᒥᒃ ᐅᓪᓗᖓᓂ 
ᓯᕗᓪᓕᖅᐹᖓᓂ ᐃᒃᓯᕙᐅᑉ ᓂᕈᐊᕕᔾᔪᐊᖅᑐᖃᓚᐅᖅᑎᓪᓗᒍ. ᐅᖃᖅᑎ ᐊᑕᓲᖑᔪᖅ ᐃᓂᖓᓂ 
ᓈᒻᒪᒋᔭᐅᖏᓐᓇᖅᐸᑦ ᑭᓯᐊᓂ ᒪᓕᒐᓕᐅᖅᕕᒻᒧᑦ.

ᐃᓕᑕᕆᔭᐅᓯᒪᓪᓗᓂ ᑭᒡᒐᖅᑐᐃᔨᐅᓪᓗᓂ ᒪᓕᒐᓕᐅᖅᕕᒻᒥᑦ, ᐅᖃᖅᑎᐅᔪᖅ ᓴᖅᑭᔮᕈᑎᐅᕗᖅ 
ᑎᒥᐅᔪᒧᑦ ᐃᓂᒋᔭᐅᔪᒧᑦ ᓄᓇᕗᒻᒥ ᐃᓱᒪᖅᓱᓂᒃᑯᑦ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ 
ᑲᑎᒃᕕᐅᔪᓐᓇᖅᑐᒥᒃ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ. ᐊᖏᔪᖅᑳᕆᔭᐅᓪᓗᓂ ᒪᓕᒐᓕᐅᖅᕕᒻᒥ, 
ᐅᖃᖅᑎ ᑲᒪᒋᔭᖃᕆᐊᖃᖅᐳᖅ ᒪᓕᒐᖏᓐᓂᑦ ᒪᓕᑦᑕᐅᑎᑦᑎᓂᕐᒥᒃ, ᐃᒃᓯᕙᐅᑕᐅᖃᑦᑕᕐᓗᓂ 
ᑲᑎᒪᕐᔪᐊᕕᒻᒥ ᐱᓕᕆᑎᓪᓗᒋᑦ ᐊᒻᒪᓗ ᐋᖅᑭᑎᐊᖅᓯᒪᑎᑦᑏᓇᕐᓗᓂ ᐊᒻᒪᓗ 
ᐊᓄᕋᑦᑎᐊᖅᓯᒪᒋᐊᖃᕐᓂᕐᒥᒃ ᒪᓕᑦᑕᐅᑎᑦᑎᔨᐅᓪᓗᓂ.

ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, ᐅᖃᖅᑎ ᑲᒪᔨᓪᓚᐱᐅᕗᖅ ᐊᓪᓚᕕᒻᒥ 
ᐊᐅᓚᑕᐅᓂᖓᓂᑦ ᐊᓪᓚᕝᕕᖓᓂᑦ ᒪᓕᒐᓕᐅᖅᕕᐅᑉ ᐊᒻᒪᓗ ᐱᔪᓐᓇᐅᑎᖃᖅᑐᓂ 
ᐊᐅᓚᑦᑎᔪᓐᓇᓂᕐᒥᒃ ᒪᓕᒐᓕᐅᖅᕕᐅᑉ ᐃᓪᓗᖁᑎᓕᒫᖓᓂᑦ. ᐅᖃᖅᑎ ᐱᓕᕆᐊᖑᔪᓄᑦ 
ᕿᑎᖓᓃᖏᓐᓇᕆᐊᓕᒃ ᐊᒻᒪᓗ ᓇᓕᐊᓐᓂᑐᐃᓐᓇᖅ ᐃᑲᔪᖅᓰᖏᓪᓗᓂ ᑲᑎᒪᕐᔪᐊᕕᒻᒥ 
ᐱᓕᕆᐊᖑᔪᓂᑦ. 

ᐅᖃᖅᑎ ᖃᐅᔨᒪᓇᓱᐊᖅᑎᐅᓲᖅ ᐱᓕᕆᓂᐅᔪᑦ ᑲᑎᒪᕐᔪᐊᕕᒻᒥ ᐱᓕᕆᐊᖑᒐᓗᐊᕐᒪᖔᑕ 
ᒪᓕᑦᑐᑎᒃ ᒪᓕᒐᖏᓐᓂᑦ, ᑕᐃᒪᐃᑦᑑᓪᓗᓂ “ᐱᓐᖑᐊᖅᑐᓂᒃ ᐅᐊᑦᑎᑎᑐᑦ” ᐱᓕᕆᓲᖅ 
ᒪᓕᒐᓕᐅᖅᕕᒻᒥ. ᒪᓕᒐᓕᐅᖅᕕᒻᒥ ᐅᖃᖅᑎᐅᑉ ᐱᓕᕆᐊᒃᓴᓪᓗᐊᑕᖏᑦ ᐅᑯᓂᖓ ᐃᓚᖃᖅᐳᑦ:

 ● ᐊᐅᓚᑦᑎᖃᑦᑕᕐᓗᓂ ᐃᓱᒪᒃᓴᖅᓯᐅᕐᓂᐅᔪᓂᒃ ᑲᑎᒪᕐᔪᐊᕕᒻᒥ ᓇᓕᐊᓐᓂᑐᐃᓐᓇᖅ 
ᐃᑲᔪᖅᓰᖏᓪᓗᓂ;

 ● ᒪᓕᑦᑕᐅᑎᑦᑎᓗᓂ ᒪᓕᒐᖏᓐᓂᑦ ᓄᓇᕗᑦ ᒪᓕᒐᓕᐅᖅᕕᖓᑕ;
 ● ᖃᐅᔨᒪᓇᓱᐊᕐᓗᓂ ᐱᓕᕆᑦᑎᐊᕐᒪᖔᑕ ᐊᓐᓄᕌᖅᓯᒪᑦᑎᐊᕐᒪᖔᑕᓗ 

ᑲᑎᒪᕐᔪᐊᕕᒻᒦᑦᑐᑦ;
 ● ᐃᒃᓯᕙᐅᑕᐅᖃᑦᑕᕐᓗᓂ ᑲᑎᒪᔨᓕᕆᔩᑦ ᑲᑎᒪᔨᖏᑦ ᑲᑎᒪᑎᓪᓗᒋᑦᒃ;
 ● ᐊᐅᓚᑦᑎᖃᑦᑕᕐᓗᓂ, ᓱᖁᔭᐅᓂᖓ ᒪᓕᓪᓗᓂ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, 

ᑖᒃᓱᒥᖓ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ;
 ● ᐊᖏᖃᑎᒌᒍᑎᓂᑦ ᐊᑎᓕᐅᖃᑦᑕᕐᓗᓂ ᑳᓐᑐᕌᓂᓪᓗ ᐱᔾᔪᑎᓗᒍ ᒪᓕᒐᓕᐅᖅᕕᒃ, 

ᐊᒻᒪᓗ
 ● ᐱᔨᑦᑎᕋᖃᑦᑕᕐᓗᓂ ᓄᓇᕗᒻᒥᑦ ᑭᒡᒐᖅᑐᐃᔨᐅᓗᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ 

ᑲᑎᒪᔨᖏᓐᓂ ᑯᐊᓐ ᓄᓇᖁᑎᖏᑕ ᑲᑎᒪᕐᔪᐊᕕᓐᓄᑦ ᑎᒥᖁᑎᖓᓂ ᐊᒻᒪᓗ 
ᑭᒡᒐᖅᑐᐃᖃᑦᑕᕐᓗᓂ ᒪᓕᒐᓕᐅᖅᕕᒻᒥᑦ ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥᐅᖑᖃᑎᒌᑦᑐᑦ 
ᓱᑎᑦᑎᑎᓪᓗᒋᑦ.

ᐅᖃᖅᑎ ᐱᖁᔭᖅᑎᒍᑦ ᓇᓗᓇᐃᖅᑕᐅᓯᒪᔪᓂᒃ ᑲᒪᔨᐅᑎᑕᐅᔪᖅ ᐊᑖᒍᑦ ᓄᓇᕗᒻᒥ 
ᐃᓕᑕᖅᓯᓂᕐᒧᑦ ᐅᔭᒥᒃ ᐱᖁᔭᕐᔪᐊᖓᑕ, ᐱᖃᓯᐅᑎᓪᓗᒍ ᐃᒃᓯᕙᐅᑕᐅᖃᑦᑕᕐᓂᖅ 
ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑕ ᑲᑎᒪᓂᖏᓐᓂ.



ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ       A.5

ᐅᖃᖅᑎᐅᑉ ᑐᖏᓕᖓ
ᐅᖃᖅᑎᐅᑉ ᑐᖏᓕᖓ ᓂᕈᐊᖅᑕᐅᓲᖅ ᒪᓕᒐᓕᐅᖅᑎᐅᖃᑕᐅᔪᓄᑦ ᒪᓕᒐᓕᐅᖅᕕᒻᒥ.

ᐅᖃᖅᑎᐅᑉ ᑐᖏᓕᖓ ᓴᓐᖏᓂᖏᓐᓂᑦ ᐊᑐᓲᖅ ᐊᒻᒪᓗ ᐅᖃᖅᑎᐅᑉ ᐱᓕᕆᐊᒃᓴᖏᓐᓂᑦ 
ᐱᓕᕆᐊᖃᓲᖑᓪᓗᓂ ᐅᖃᖅᑎᐅᔪᖅ ᐅᐸᒍᓐᓇᓐᖏᒐᐃᒻᒪᑦ, ᐊᔪᖅᑲᑦ ᐅᕝᕙᓘᓐᓃᑦ 
ᐱᓕᕆᔪᓐᓇᓐᖏᑲᐃᓐᓇᖅᑲᑦ. ᐅᖃᖅᑎᐅᑉ ᑐᖏᓕᖓ ᐃᒃᓯᕙᐅᑕᐅᓲᖅ ᑲᑎᒪᑐᐃᓐᓇᓂᕐᒥ.

ᐃᒃᓯᕙᐅᑕᐅᑉ ᑐᖏᓕᖏᒃ ᑲᑎᒪᑐᐃᓐᓇᓂᕐᒧᑦ
ᒪᕐᕉᒃ (2) ᐃᒃᓯᕙᐅᑕᐅᑉ ᑐᖏᓕᖏᒃ ᓂᕈᐊᖅᑕᐅᓲᖑᕘᒃ ᒪᓕᒐᓕᐅᖅᕕᒻᒧᑦ. 

ᐃᒃᓯᕙᐅᑕᐅᑉ ᑐᖏᓕᖏᒃ ᐃᒃᓯᕙᐅᑕᐅᓲᒃ ᑲᑎᒪᑐᐃᓐᓇᓂᕐᒥ ᐃᒃᓯᕙᐅᑕᕆᔭᐅᔪᖅ 
ᐃᒃᓯᕙᐅᑕᐅᓐᖏᑲᐃᓐᓇᑎᓪᓗᒍ.

ᑲᑎᒪᕐᔪᐊᕕᒻᒥ ᐊᖏᔪᖅᑲᐅᑏᑦ

ᐊᓪᓚᑦᑎ ᐊᒻᒪᓗ ᐊᓯᖏᑦ ᓵᒦᖃᑎᒋᓲᖏᑦ ᐊᖏᔪᖅᑲᐅᑏᑦ
ᐃᓂᖓ ᐊᓪᓚᑦᑎᐅᑉ ᒪᓕᒐᓕᐅᖅᕕᒻᒥ ᑐᓐᖓᕕᓪᓚᕆᐅᕗᖅ ᑎᒥᐅᔫᑉ ᐊᐅᓚᑦᑎᐊᕐᓂᖓᓄᑦ. 
ᑖᓐᓇ ᐊᓪᓚᑦᑎ, ᐃᖅᑲᓇᐃᔮᒥᓂᒃ ᑎᒍᒥᐊᓲᖅ ᓈᒻᒪᒋᔭᐅᖏᓐᓇᖅᐸᑦ ᑭᓯᐊᓂ, ᑎᒃᑯᐊᖅᑕᐅᓲᖅ 
ᓄᓇᕗᑦ ᑲᒥᓴᓇᖓᓄᑦ ᒪᓕᑦᑐᓂ ᐊᑐᓕᖁᔭᓕᐊᒥᓂᕐᓂᒃ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, 
ᐊᒻᒪᓗ ᐊᖏᖅᑕᐅᓪᓗᓂ ᐱᖁᔨᕗᖔᕈᑎᑎᒍᑦ ᒪᓕᒐᓕᐅᖅᕕᒻᒥ.

ᑖᓐᓇ ᐊᓪᓚᑦᑎ, ᑕᐃᒪᐃᑦᑑᕗᖅ, ᒥᓂᔅᑕᐅᑉ ᑐᖏᓕᖓ ᐊᓪᓚᕝᕕᖓᓄᑦ ᒪᓕᒐᓕᐅᖅᕕᐅᑉ. 
ᑕᓐᓇ ᐊᓪᓚᑦᑎ ᐊᖏᔪᖅᑳᖃᖅᑐᖅ ᐅᖃᖅᑎᒥᒃ ᐊᒻᒪᓗ ᐱᔨᑦᑎᕋᓲᖑᓪᓗᓂ ᐊᓪᓚᑦᑎᐅᓪᓗᓂ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓪᓚᑦᑎᐅᓪᓗᓂ ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ 
ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓂ. ᖁᑦᑎᓂᖅᐹᖑᒻᒪᑦ ᐊᖏᔪᖅᑲᐅᑎᐅᔪᓂ ᒪᓕᒐᓕᐅᖅᕕᐅᑉ 
ᐊᓪᓚᕝᕕᖓᓂ, ᐊᓯᓕᒫᖏᑦ ᐃᖅᑲᓇᐃᔭᖅᑏᑦ ᐊᖏᔪᖅᑲᐅᑏᓪᓗ ᐊᖏᔪᖅᑳᖃᖅᑐᑦ 
ᐅᓂᒃᑳᓕᐅᖅᕕᖃᖅᑐᑎᒃ ᐊᓪᓚᑦᑎᒥᒃ. 

ᐊᓪᓚᑦᑎᐅᑉ ᐱᓕᕆᐊᓪᓗᐊᑕᖏᑦ ᐅᑯᓂᖓ ᐃᓚᖃᖅᐳᑦ:

 ● ᐊᐅᓚᑦᑎᓂᖅ ᐃᓘᓐᓇᖏᓐᓂᑦ ᐊᐅᓚᓂᓕᒫᖏᓐᓂᑦ ᐊᓪᓚᕝᕕᖓᑕ ᒪᓕᒐᓕᐅᖅᕕᐅᑉ 
ᐊᒻᒪᓗ ᐱᔨᑦᑎᕋᐅᑎᐅᔪᓂᑦ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖁᑎᖏᓐᓄᑦ, 
ᑲᑎᒪᔨᖁᑎᖏᓐᓄᑦ ᐊᒻᒪᓗ ᐃᓛᒃᑯᑦ ᒪᓕᒐᓕᐅᖅᑎᓄᑦ;

 ● ᐅᖃᐅᔾᔨᒋᐊᖅᑎᓪᓗᐊᑕᐅᓪᓗᓂ ᐅᖃᖅᑎᒧᑦ ᒪᓕᒐᓕᐅᖅᑎᓄᓪᓗ ᒪᓕᒐᓕᐅᖅᕕᒻᒥ 
ᐱᓗᒋᑦ ᒪᓕᑦᑕᐅᔭᕆᐊᓖᑦ ᑲᑎᒪᕐᔪᐊᕕᓐᓂ ᐊᒻᒪᓗ ᐱᔪᓐᓇᐅᑎᓂᑦ ᐱᔾᔪᑎᖃᖅᑐᓂᑦ;

 ● ᑲᑎᖅᓱᐃᖃᑦᑕᕐᓂᖅ ᐸᐸᑦᑕᐅᑦᑎᐊᑎᑦᑎᖃᑦᑕᕐᓂᖅ ᐃᓕᑕᕆᔭᐅᓯᒪᔪᓂᒃ 
ᑎᑎᕋᖅᓯᒪᔪᓂᒃ, ᐸᐃᑉᐹᓂᒃ ᓇᓕᖅᑲᕆᔭᐅᔪᓂᓪᓗ ᒪᓕᒐᓕᐅᖅᕕᒻᒧᑦ 
ᑲᑎᒪᔨᕋᓛᖁᑎᖏᓐᓄᓪᓗ; ᐊᒻᒪᓗ

 ● ᐊᐅᓚᑦᑎᖃᑦᑕᕐᓂᖅ ᓇᓗᓇᐃᖅᑕᐅᓯᒪᔪᓂᑦ ᑎᑎᕋᖅᓯᒪᓂᐅᔪᓂᒃ ᐱᖁᔭᕐᓂ 
ᒪᓕᒐᓕᐅᖅᕕᑐᐊᕐᒧᑦ ᐅᕝᕙᓘᓐᓃᑦ ᐊᓯᐊᓂ ᒐᕙᒪᐅᖃᑎᖓᓂᑦ ᑲᑐᔾᔨᖃᑎᖃᖅᑐᑎᒃ 
ᐊᐅᓚᒍᓐᓇᖅᑕᖏᓐᓂᑦ ᒪᓕᒐᓕᐅᖅᕕᐅᑉ.

ᐊᓪᓚᑦᑎ ᐊᒻᒪᓗ ᐊᓯᖏᑦ ᓵᒦᖃᑎᒋᔭᖏᑦ ᐊᖏᔪᖅᑲᐅᑏᑦ ᐃᒃᓯᕚᓲᖑᔪᑦ ᓵᖃᖅᑐᑎᒃ 
ᐅᖃᖅᑎᐅᑉ ᓯᕗᓂᖓᓂ ᐃᒃᓯᕙᓂᖃᖅᑎᓪᓗᒍ ᒪᓕᒐᓕᐅᖅᕕᒃ. ᐊᐅᓚᑦᑎᓲᑦ ᑲᑎᒪᕐᔪᐊᖅᕕᒻᒥᑦ 
ᐃᑲᔪᖅᑐᑎᓪᓗ ᐃᒃᓯᕙᐅᑕᐅᔪᓂᒃ ᐱᓕᕆᓂᐅᔪᓂ  ᑲᑎᒪᕐᔪᐊᕕᒻᒥ ᐊᒻᒪᓗ ᑲᑎᒪᑐᐃᓐᓇᓂᕐᒥ.  

ᒪᓕᒐᕐᓂᐊᖅᑎ ᐊᓪᓚᑦᑎ ᐊᒻᒪᓗ ᑲᑎᒪᕐᔪᐊᖅᕕᐅᑉ ᒪᓕᒐᕐᓂᐊᖅᑎᖓ
ᑖᒃᑯᐊ ᒪᓕᒐᕐᓂᐊᖅᑎ ᐊᓪᓚᑦᑎ ᐊᒻᒪᓗ ᑲᑎᒪᕐᔪᐊᖅᕕᐅᑉ ᒪᓕᒐᕐᓂᐊᖅᑎᖓ 
ᐊᖏᔪᖅᑳᖑᖃᑕᐅᕘᒃ ᒪᓕᒐᓕᐅᖅᕕᒻᒥ ᐱᔨᑦᑎᕋᓲᖑᓪᓗᑎᒃ ᒪᓕᒐᕐᓂᐊᓂᕐᒧᑦ 

ᐅᖃᐅᔾᔨᒋᐊᖅᑎᐅᓪᓗᑎᒃ ᐊᒻᒪᓗ ᑲᑎᒪᕐᔪᐊᕕᒻᒥ ᒪᓕᒐᕐᓂᐊᖅᑎᐅᓪᓗᑎᒃ ᒪᓕᒐᓕᐅᖅᕕᒻᒧᑦ, 
ᑲᑎᒪᔨᕋᓛᓄᑦ, ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐊᒻᒪᓗ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ.  

ᑖᒃᑯᐊ ᒪᓕᒐᕐᓂᐊᖅᑎ ᐊᓪᓚᑦᑎ ᐊᒻᒪᓗ ᑲᑎᒪᕐᔪᐊᖅᕕᐅᑉ ᒪᓕᒐᕐᓂᐊᖅᑎᖓ ᐱᓕᕆᐊᖃᓲᒃ 
ᐊᔾᔨᒌᓐᖏᑦᑐᕈᓘᔮᓗᓐᓂᑦ ᐱᓕᕆᐊᕆᒋᐊᓕᖏᓐᓂᑦ, ᐅᑯᓂᖓ ᐃᓚᖃᖅᑐᓂᒃ:

 ● ᐅᖃᐅᔾᔨᒋᐊᕐᓂᖅ ᒪᓕᒐᓕᐅᖅᕕᒻᒥᑦ ᐱᔾᔪᑎᖃᖅᑐᓂᒃ ᐱᖁᔭᓕᐊᖑᒐᓱᑦᑐᓕᒫᓂᒃ 
ᑐᓂᔭᐅᓯᒪᔪᓂᒃ;

 ● ᐃᑲᔪᖃᑦᑕᕐᓗᑎᒃ ᒪᓕᒐᓕᐅᖅᑎᐅᖃᑕᐅᔪᓂᒃ ᒪᓕᒐᓕᐅᖅᕕᒻᒥ ᑲᑎᒪᔨᕋᓛᓂᓗ 
ᑎᑎᕋᖃᑦᑕᓂᒃᑯᑦ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᒐᕙᒪᒃᑯᑦ ᐱᖁᔭᒃᓴᖏᑕ 
ᐊᒻᒪᓗ ᐃᑲᔪᖃᑦᑕᕐᓗᑎᒃ ᑎᑎᕋᖅᑕᐅᑎᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 
ᐱᖁᔭᒃᓴᓕᐅᖅᑎᓪᓗᒋ;

 ● ᖃᐅᔨᒪᒐᓱᖃᑦᑕᕐᓗᑎᒃ ᐱᖁᔭᒃᓴᐃᑦ ᐋᖅᑭᒋᐊᖅᑕᐅᔪᑦ ᑲᑎᒪᔨᕋᓛᓄᑦ ᐊᒻᒪᓗ 
ᑲᑎᒪᑐᐃᓐᓇᓂᕐᒥ ᑎᑎᕋᖅᑕᐅᓕᖅᑭᑎᐊᖅᐸᒃᑲᓗᐊᕐᒪᖔᑕ ᓴᖅᑭᔮᖅᑎᑎᓪᓗᑎᒃ 
ᖃᓄᖅ ᐋᖅᑭᒋᐊᖅᑕᐅᓯᒪᒻᒪᖔᑕ;

 ● ᕿᒥᕐᕈᓂᖅ ᐱᖁᔭᒃᓴᕐᓂᑦ ᐱᓐᖑᖅᑎᑕᐅᓂᐅᓴᔪᓂᒃ ᑐᓂᔭᐅᓚᐅᓐᖏᓐᓂᖏᓐᓂ 
ᒐᕗᓅᔪᒧᑦ ᑲᑎᒪᔨᓄᑦ ᐊᒻᒪᓗ ᓇᓗᓇᐃᒃᑯᑎᑖᖅᑎᑦᑐᒋᑦ ᐊᓪᓚᑦᑎᒧᑦ 
ᒪᓕᒐᓕᐅᖅᕕᒻᒥ ᑖᒃᑯᐊ ᐱᖁᔭᒃᓴᐃᑦ ᑐᓂᔭᐅᓂᐅᓴᔪᑦ ᐊᔾᔨᕋᑦᑎᐊᕋᓗᐊᕐᒪᖔᑕ 
ᑲᔪᓯᑎᑕᒥᓂᐅᔪᒥᒃ ᒪᓕᒐᓕᐅᖅᕕᒻᒥ;

 ● ᐅᖃᐅᔾᔨᒋᐊᖃᑦᑕᖅᑐᑎᒃ ᐅᖃᖅᑎᒥᒃ ᐊᒻᒪᓗ ᐃᒃᓯᕙᐅᑕᖏᓐᓂᑦ ᑲᑎᒪᑐᐃᓐᓇᕐᓂᐅᑉ, 
ᑐᒃᓯᕌᖑᒐᐃᒍᑎᒃ, ᑕᕝᕙᓂ ᑎᑎᕋᖅᓯᒪᓂᖏᓐᓂ ᐱᖁᔭᒃᓴᕐᒥ ᓱᕋᐃᓂᐊᖅᑑᔮᕐᒪᖓᑕ 
ᐱᖁᔭᕐᔪᐊᓂᑦ;

 ● ᐱᑎᑦᑎᖃᑦᑕᕐᓂᖅ ᒪᓕᒐᓕᐅᖅᕕᒻᒥᑦ ᐊᒻᒪᓗ ᑲᑎᒪᔨᕋᓛᖁᑎᖏᓐᓂᑦ 
ᑲᑎᒪᔨᕋᓛᖑᑲᐃᓐᓇᖅᑐᓂᓪᓗ, ᐅᖃᐅᓯᑐᐃᓐᓇᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᖅᑎᒍᑦ, 
ᑐᒃᓯᕌᖑᒐᐃᒍᓂ, ᒪᓕᒐᕐᓂᐊᖅᑎᓄᑦ ᖃᓄᖅ ᐃᓱᒪᖃᖅᕕᐅᒻᒪᖔᑕ ᑭᓱᑐᐃᓐᓇᐃᑦ 
ᐱᔾᔪᑎᖃᖅᑐᑦ ᐱᖁᔭᕐᔪᐊᕐᓂᑦ, ᐱᖁᔭᒃᓴᕐᓂᑦ ᐅᕝᕙᓘᓐᓃᑦ ᐱᖁᔭᕐᔪᐊᓂᒃ 
ᐱᔾᔪᑎᓕᓐᓂᑦ ᐊᐱᖅᑯᑎᒃᓴᕆᔭᐅᔪᓂᒃ.

 ● ᐱᑎᑦᑎᖃᑦᑕᕐᓗᑎᒃ ᒪᓕᒐᕐᓂᐊᖅᑎᒧᑦ ᐅᖃᐅᔾᔨᒋᐊᕈᑎᓂᒃ ᑖᒃᑯᓄᖓ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 
ᖃᖓᑐᐃᓐᓇᒃᑯᑦ ᑕᐃᒫᒃ ᑐᒃᓯᕌᖑᒐᐃᒍᓂ ᐱᖁᔭᓕᕆᑎᓪᓗᒋᑦ ᑲᑎᒪᕐᔪᐊᕕᒻᒥ;

 ● ᐱᑎᑦᑎᖃᑦᑕᕐᓗᓂ ᒪᓕᒐᕐᓕᐊᖅᑎᒧᑦ ᐅᖃᐅᔾᔨᒋᐊᕈᑎᑐᐃᓐᓇᕐᓂᒃ ᐃᓛᒃᑯᑦ 
ᒪᓕᒐᓕᐅᖅᑎᐅᔪᓄᑦ, ᐊᓪᓚᑦᑎᒧᑦ, ᐊᒻᒪᓗ ᐊᖏᔪᖅᑲᐅᑎᐅᔪᓄᑦ ᒪᓕᒐᓕᐅᖅᕕᒻᒥ;

 ● ᐱᑎᑦᑎᖃᑦᑕᕐᓗᑎᒃ ᐊᓪᓚᕝᕕᐅᑉ ᐃᓗᐊᓂ ᒪᓕᒐᕐᓂᐊᓂᕐᒧᑦ ᐱᔨᑦᑎᕋᐅᑎᓂᑦ 
ᐅᖃᐅᔾᔨᒋᐊᖃᑦᑕᕐᓂᐅᔪᓂᓪᓗ ᐱᔾᔪᑎᖃᖅᑐᓂᒃ ᑳᓐᑐᕌᓕᕆᓂᕐᒥᒃ, 
ᐃᖅᑲᓇᐃᔭᖅᑎᑦᑎᓂᕐᒥᒃ, ᐊᓪᓚᕕᒻᒥ ᐊᐅᓚᑦᑎᓂᕐᒥᒃ ᐊᒻᒪᓗ ᐊᓯᕈᓘᔭᖏᓐᓂᑦ 
ᐱᓕᕆᐊᖑᔪᓂᒃ;

 ● ᑭᒡᒐᖅᑐᐃᖃᑦᑕᕐᓗᓂ ᒪᓕᒐᓕᐅᖅᕕᒻᒥᑦ ᐃᖅᑲᖅᑐᐃᕕᒻᒧᑦ ᖃᐃᖁᔭᐅᒐᐃᒍᓂ; ᐊᒻᒪᓗ
 ● ᑐᓂᓯᖃᑦᑕᕐᓗᓂ, ᒪᓕᓪᓗᓂ ᐱᖁᔭᐅᓂᒥᓂᒃ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, ᖃᓄᖅ 

ᑎᑎᕋᖅᑕᐅᒋᐊᖃᕐᒪᖔᑕ ᐊᔪᕆᖅᓯᐅᔾᔨᔾᔪᑎᓂᑦ ᒪᓕᒐᕐᓂᐊᖅᑎᓄᑦ ᒪᓕᒐᓕᕆᔨᒃᑯᑦ 
ᐱᓕᕆᕕᖓᓂ ᐊᑐᐃᓐᓇᕈᖅᓴᐃᑎᓪᓗᒋᑦ ᒪᓕᒐᓕᐅᖅᕕᐅᑉ ᐱᖁᔭᒃᓴᓕᐊᖏᓐᓂᑦ 
ᐋᖅᑭᒋᐊᕆᔾᔪᑎᐅᓂᐊᖅᑐᓂᒃ ᐅᕝᕙᓘᓐᓃᑦ ᐱᖁᔭᓕᐅᕈᑎᐅᓂᐊᖅᑐᓂᒃ 
ᑲᒪᒋᔭᐅᒋᐊᖃᓛᖅᑐᓂᒃ ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ.

ᐃᖅᓱᒃᑎ
ᑖᓐᓇ ᐃᖅᑲᓇᐅᔮᖅ ᐃᖅᓱᒃᑎ ᐱᖁᔭᖅᑎᒍᑦ ᐃᓕᑕᕆᔭᐅᓯᒪᔪᖅ ᑕᕝᕙᓂ ᒪᓕᒐᓕᐅᖅᕕᐅᑉ 
ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ. ᑖᓐᓇ ᐃᖅᑲᓇᐃᔮᖅ ᐱᖅᑐᔫᔪᖅ, ᑭᓯᐊᓂᓕ 
ᓴᖅᑭᔮᕐᓂᑐᐃᓐᓇᐸᓗᒃᑯᑦ ᐃᖅᑲᓇᐃᔮᖑᕗᖅ, ᐱᓕᕆᐊᓪᓗᐊᑕᖃᖅᑐᓂ ᐅᐊᑦᑎᓂᕐᒥᒃ 
ᑲᑎᒪᕐᔪᐊᖅᕕᖓᓂᑦ ᒪᓕᒐᓕᐅᖅᕕᐅᑉ ᐊᒻᒪᓗ ᓴᐳᒻᒥᑦᑎᔨᐅᓪᓗᓂ ᒪᓕᒐᓕᐅᖅᑎᓄᑦ 

ᐃᒃᓯᕙᓂᖃᖅᑎᓪᓗᒋᑦ ᑲᑎᒪᕐᔪᐊᕕᒻᒥ. ᑖᓐᓇ ᐃᖅᑲᓇᐃᔮᖓ ᐃᖅᓱᒃᑎᐅᑉ ᐅᓪᓗᓕᒫᖃᑦᑕᕐᓗᓂ 
ᐃᖅᑲᓇᐃᔭᖅᑎᐅᑎᑕᐅᓐᖏᑦᑐᖅ ᐊᓪᓚᕝᕕᖓᓂ ᒪᓕᒐᓕᐅᖅᕕᐅᑉ.

ᐱᒋᐊᓕᕋᐃᒻᒪᑕ ᖃᐅᑕᒫᑦ ᐃᒃᓯᕙᓂᐅᔪᑦ, ᐃᖅᓱᒃᑎ ᐃᖅᓱᒐᕐᒥᒃ ᐊᔾᔭᖅᓯᓲᖑᔪᖅ 
ᑲᑎᒪᕐᔪᐊᕕᒻᒧᑦ ᓯᕗᓪᓕᖅᐹᖑᓪᓗᓂ ᐃᓯᐊᔪᓄᑦ, ᓯᕗᒃᑲᑕᖅᑐᓂ ᐅᖃᖅᑎᓂᒃ ᐊᒻᒪᓗ 
ᓵᒦᖃᑕᐅᓲᓂᒃ ᐊᖏᔪᖅᑲᐅᑎᓂᒃ. ᐃᖅᓱᒃᑎ ᑲᒪᔨᐅᔪᖅ ᐋᖅᑭᒃᓯᒪᑎᑦᑎᓂᕐᒥᒃ ᐃᖅᓱᒐᕐᒥᑦ 
ᐃᓂᖓᓂ ᒪᓕᓪᓗᒍ ᑲᑎᒪᕐᔪᐊᖅᕕᒃ ᐃᒃᓯᕙᕕᐅᑎᓪᓗᒍ ᐊᒻᒪᓗ ᑎᒪᑐᐃᓐᓇᑎᓪᓗᒋᑦ 
ᐃᓂᒋᒋᐊᓕᖓᓂ. ᑖᓐᓇ ᐃᖅᓱᒃᑎ ᐃᓯᖅᑎᑦᑎᓲᖅ ᒪᓕᑲᖅᑕᖅᑐᓂ ᐅᖃᕆᐊᖅᑐᖅᓯᒪᔪᓂᒃ 
ᐃᒃᓯᕙᐅᑕᑕᖏᓐᓅᕈᔾᔨᓪᓗᓂ ᐊᓂᓕᖅᑎᓪᓗᒋᓪᓗ ᒪᓕᑦᑐᒋᑦ.

ᑲᑎᒪᔪᓪᓕ ᐸᕝᕕᓴᑦᑕᐅᓕᕐᓂᖅᑲᑕ ᐳᓛᕆᐊᖅᓯᒪᔪᒧᑦ ᐳᓛᖅᕕᒦᑦᑐᒧᑦ, ᑖᓐᓇ 
ᐃᖅᓱᒃᑎ ᓱᒋᐊᕐᓂᐊᕆᐊᖓ ᓂᕆᐅᒋᔭᐅᓲᖅ. ᐅᖃᖅᑎᓕ ᑕᐃᓯᑉᐸᑦ ᒪᓕᒐᓕᐅᖅᑎᒥᒃ 
ᓄᖅᑲᑲᐃᓐᓇᖅᑎᓪᓗᓂᐅᒃ ᐱᖃᑕᐅᒋᐊᖃᓐᖏᑎᓪᓗᓂᐅᒃ ᐅᓪᓘᑉ ᐊᒥᐊᒃᑯᖓᓄᑦ, ᐃᖅᓱᒃᑎ 
ᑎᓕᔭᐅᒐᔭᖅᑐᖅ ᐊᓂᑎᑦᑎᖁᔭᐅᓗᓂ ᒪᓕᒐᓕᐅᖅᑎᒥᒃ ᒪᓕᒐᓕᐅᖅᕕᒻᒥᑦ.

ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᑦ ᒪᓕᒐᓕᐅᖅᕕᒻᒥ
ᐊᒥᓱᑲᓪᓚᐅᔪᑦ ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᑦ. ᐅᑯᐊᖑᕗᑦ:

 ● ᓂᕈᐊᖅᑐᓕᕆᔨᒻᒪᕆᒃ ᓄᓇᕗᒻᒥ
 ● ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᓄᓇᕗᒻᒥ
 ● ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇ ᓄᓇᕗᒻᒥ
 ● ᐅᖃᐅᓯᕐᓄᑦ ᑲᒥᓴᓇ ᓄᓇᕗᒻᒥ
 ● ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ
 ● ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ

ᑖᓐᓇ ᐱᖃᑕᐅᓇᓂ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ, ᑕᒪᒃᑯᐊ ᐃᒻᒥᒃᑰᖅᑐᑎᒃ 
ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᑦ ᑎᒃᑯᐊᖅᑕᐅᓲᖑᔪᑦ ᓄᓇᕗᑦ ᑲᒥᓴᓇᖓᓄᑦ ᒪᓕᑦᑐᓂ 
ᐊᑐᓕᖁᔭᓕᐊᖑᔪᓂᒃ ᒪᓕᒐᓕᐅᖅᕕᒻᒥ ᑲᑎᒪᕐᔪᐊᕕᒻᒥ ᐱᖁᔨᕗᖔᕈᑎᑎᒍᑦ.

ᐃᓗᓕᖓ ᓈᓴᐅᑎᓕᒃ 40 ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓ ᐱᔪᓐᓇᑎᑦᑎᒻᒪᑕ ᑲᑎᒪᔨᓕᕆᔩᑦ ᑲᑎᒪᔨᖏᓐᓂᑦ ᐱᔪᓐᓇᐅᑎᖃᖅᑎᑎᓪᓗᓂᒥᒃ 
ᐃᒫᒃ:

 ● ᐋᖅᑭᒃᓯᔪᓐᓇᕐᓗᑎᒃ ᑮᓇᐅᔾᔭᒃᓵᖏᓐᓂᑦ ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ 
ᐱᓕᕆᔨᐅᔪᓄᑦ; ᐊᒻᒪᓗ

 ● ᑐᓂᓯᔪᓐᓇᕐᓗᑎᒃ ᒪᓕᑦᑕᐅᖁᔭᒥᓂᒃ ᑕᐃᒃᑯᓄᖓ ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ 
ᐱᓕᕆᔨᐅᔪᓄᑦ ᐱᔾᔪᑎᖃᖅᑐᓂᒃ ᒪᓕᒋᐊᖃᖅᑕᖏᓐᓂᑦ ᑎᑎᕋᖅᓯᒪᓂᐅᔪᓂᒃ 
ᐃᓗᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂ, ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖓᓂᑦ, ᒪᓕᒐᕐᓂᑦ ᐊᑐᐊᒐᕐᓂᓪᓗ ᓴᓇᔭᐅᓯᒪᔪᓂᒃ 
ᑖᒃᑯᐊ ᐱᖁᔭᕐᔪᐊᑦ ᐊᑖᒍᑦ, ᐊᒻᒪᓗ ᐊᓯᖏᓐᓂᑦ ᐊᓪᓚᕝᕕᒻᒥ ᐱᓕᕆᐊᖑᒋᐊᓕᓐᓂᑦ. 

ᑲᑎᒪᔨᓕᕆᔩᑦ ᑲᑎᒪᔨᑦ ᑲᒪᔨᐅᕗᑦ ᐃᖅᑲᓇᐃᔭᖅᑎᑖᕐᓂᕐᒥᒃ ᓂᕈᐊᕐᓂᒥᓪᓗ 
ᐃᖅᑲᓇᐃᔭᖅᑎᒃᓴᓂᑦ ᑖᒃᑯᓄᖓ ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᓄᑦ. ᑖᒃᑯᐊ 
ᑲᑎᒪᔩᑦ ᐊᑐᓕᖁᔭᓕᐊᒥᓂᖏᑦ ᑲᔪᓯᑎᑕᐅᓲᖑᔪᑦ ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ 
ᐃᒃᓯᕙᓂᕐᒥ ᐱᖁᔨᕗᖔᕈᑎᒥᒃ ᐱᒋᐊᖅᑎᑦᑎᔪᖃᓚᐅᖅᑎᓐᓇᒍ ᑲᑎᒪᕐᔪᐊᕕᒻᒥ. 

ᑲᑎᒪᔨᓕᕆᔩᑦ ᑲᑎᒪᔨᑦ ᑲᒪᔨᐅᒻᒥᔪᑦᑕᐅᖅ ᐊᖏᖅᑕᐅᖃᑦᑕᕐᓂᖏᓐᓂᑦ ᐊᕐᕌᒍᑕᒫᑦ 
ᒥᒃᓴᐅᓯᔭᐅᓯᒪᔪᑦ ᐊᓪᓚᕝᕕᖏᓐᓄᑦ  ᐃᒻᒥᒃᑰᖅᑐᑎᒃ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᓄᑦ.



A.5       ᐋᖅᑭᑎᖅᑕᐅᓯᒪᓂᖓ ᒪᓕᒐᓕᐅᖅᕕᐅᑉ

ᓂᕈᐊᖅᑐᓕᕆᔨᒻᒪᕆᒃ ᓄᓇᕗᒻᒥ

ᑖᓐᓇ ᐃᖅᑲᓇᐃᔮᖅ ᐃᓄᒃᑕᐅᓲᖅ ᑎᒃᑯᐊᖅᑕᐅᔪᖃᖅᑐᓂ ᑲᒥᓴᓇᖓᓄᑦ ᓄᓇᕗᒻᒥ ᒪᓕᑦᑐᓂ 
ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᖅᕕᒻᒥ, ᒪᓕᑦᑐᓂ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ. 
ᑖᓐᓇ ᓂᕈᐊᖅᑐᓕᕆᔨᒻᒪᕆᐅᔪᖅ ᑲᒪᔨᐅᕗᖅ ᐊᓪᓚᕕᒻᒥ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ 
ᓂᕈᐊᕕᔾᔪᐊᕐᓂᐅᔪᑦ, ᓂᕈᐊᕐᓇᐅᑉ ᐊᑯᓐᓂᖓᒍᑦ ᓂᕈᐊᕐᓂᐅᔪᓂᒃ ᐊᒻᒪᓗ ᐋᖅᑭᒃᓯᒐᓱᐊᖅᑐᑎᒃ 
ᓂᕈᐊᕐᓂᐅᔪᓂᒃ.

ᔮᓐᓄᐊᓕ 1, 2014, ᓄᑖᖅ ᐋᖅᑭᒃᓯᒐᓱᓐᓂᕐᒧᑦ ᐱᖁᔭᕐᔪᐊᖅ ᐊᑐᓕᓚᐅᖅᓯᒪᒻᒪᑦ. ᑕᐃᒃᓱᒪᓂ, 
ᓂᕈᐊᖅᑐᓕᕆᔨᒻᒪᕆᐅᔪᖅ ᑎᒍᓯᓚᐅᖅᓯᒪᕗᖅ ᐱᓕᕆᐊᒃᓴᖏᓐᓂᑦ ᐋᖅᑭᒃᓯᒐᓱᐊᖅᑐᓄᑦ 
ᓂᕈᐊᕐᓂᕐᒧᑦ ᐊᖏᔪᖅᑳᕈᖅᑐᓂ ᐊᑖᒍᑦ ᓯᕗᓪᓕᐅᔪᔫᑉ ᐊᖅᑭᒃᓯᒐᓱᐊᖅᑐᓂᒃ 
ᓂᕈᐊᕐᓂᕐᓄᑦ ᐱᖁᔭᕐᔪᐊᖓᒍᑦ. ᔫᓂ 8, 2017-ᒥ, ᐱᖁᔭᒃᓴᖅ 49, ᐱᖁᔭᐅᔪᖅ 
ᐱᑕᖃᖅᑎᑦᑎᔪᓐᓇᖅᑐᖅ ᓂᕈᐊᕐᓂᐅᔪᓂᒃ ᓄᓇᓖᑦ ᒐᕙᒪᕋᓛᖏᑕ ᑲᑎᒪᔨᖏᓐᓄᑦ ᐊᒻᒪᓗ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ,  ᑲᔪᓯᑎᑕᐅᔪᒻᒪᑦ ᒪᓕᒐᓕᐅᖅᕕᒻᒥ. 
ᐱᖁᔭᒃᓴᖅ 49 ᐋᖅᑭᒋᐊᖅᓯᔪᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ 
ᑲᑎᑎᑕᐅᓪᓗᑎᒃ ᓂᕈᐊᕐᓂᓕᒫᖑᔪᑦ ᓄᓇᓕᓐᓂ ᒐᕙᒪᕋᓛᖏᑕ ᑲᑎᒪᔨᖏᓐᓄᑦ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᒪᓕᒐᓕᐅᖅᕕᒻᒥᑦ ᑲᑎᑎᑦᑎᓪᓗᑎᒃ 
ᑖᒃᑯᓂᖓᒃᓴᐃᓐᓇᖅ ᒪᓕᒐᖃᕆᐊᖃᓕᖅᑐᑎᒃ. ᐱᖁᔭᒃᓴᖅ 49 ᐋᖅᑭᒋᐊᖅᓯᓚᐅᕐᒥᔪᖅ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐱᑎᑦᑎᓪᓗᓂ ᓂᕈᐊᖅᑐᓕᕆᔨᒻᒪᕆᐅᔪᒥᒃ 
ᑲᒪᒋᔭᖃᕆᐊᖃᕐᓂᕐᒥᑦ ᐅᓘᓐᓇᖓᒍ ᓄᓇᓕᓐᓂ ᓂᕈᐊᕐᓂᐅᔪᓂᒃ. 

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:  
https://www.elections.nu.ca/

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒻᒥ
ᑖᓐᓇ ᐃᖅᑲᓇᐃᔮᖅ ᐃᓄᒃᑕᐅᓲᖅ ᑎᒃᑯᐊᖅᑕᐅᔪᖃᖅᑐᓂ ᑲᒥᓴᓇᖓᓄᑦ ᓄᓇᕗᒻᒥ ᒪᓕᑦᑐᓂ 
ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᖅᕕᒻᒥ, ᒪᓕᑦᑐᑎᒃ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ 
ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᑦ. ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ 
ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᑲᒥᓴᓇ ᓴᓂᒧᑐᔪᐊᓗᓐᓂᑦ ᑲᒪᒋᔭᖃᖅᑐᖅ ᐱᖁᔭᕐᔪᐊᑉ 
ᐊᑖᒍᑦ, ᐱᖃᓯᐅᑎᓪᓗᒍ ᖃᐅᔨᓴᖃᑦᑕᕐᓂᖅ ᒐᕙᒪᒃᑯᑦ ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᒃ. 

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:  
https://atipp-nu.ca/

ᓱᓕᑦᑎᐊᕆᐊᖃᕐᓂᕐᒧᑦ ᐅᑉᐱᓇᕆᐊᖃᕐᓂᕐᒧᑦ ᑲᒥᓴᓇ ᓄᓇᕗᒻᒥ
ᑖᓐᓇ ᐃᖅᑲᓇᐃᔮᖅ ᐃᓄᒃᑕᐅᓲᖅ ᑎᒃᑯᐊᖅᑕᐅᔪᖃᖅᑐᓂ ᑲᒥᓴᓇᖓᓄᑦ ᓄᓇᕗᒻᒥ 
ᒪᓕᑦᑐᓂ ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᖅᕕᒻᒥ, ᒪᓕᑦᑐᑎᒃ ᓱᓕᑦᑎᐊᕆᐊᖃᕐᓂᕐᒧᑦ 
ᐅᑉᐱᓇᕆᐊᖃᕐᓂᕐᒧᑦ ᐱᖁᔭᕐᔪᐊᕐᒥᑦ. ᑕᐃᓐᓇ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇ 
ᐅᖃᐅᔾᔨᒋᐊᖃᑦᑕᓲᖅ ᒪᓕᒐᓕᐅᖅᑎᓂᑦ ᒪᓕᒐᓕᐅᖅᕕᒻᒥ ᐱᑦᑎᐊᕋᓱᐊᕐᓂᒃᑯᑦ 
ᒪᓕᒐᓕᐅᖅᑎᐅᓂᕐᒥᓂ ᐱᓕᕆᐊᕆᒋᐊᓕᖏᑦ ᓕᕆᐊᖑᒋᐊᖃᕐᒪᑕ ᐊᒻᒪᓗ ᐊᐅᓚᑦᑎᕙᑦᑐᓂ 
ᒪᓕᑦᑕᐅᖁᔭᐅᓲᓂᒃ ᐊᔾᔨᒌᑦᑎᑦᑎᓂᕐᒧᑦ, ᓵᓐᖓᔭᒃᓴᒫᖑᔪᓐᓇᓂᕐᒥᓪᓗ ᐊᑖᒍᑦ 
ᓱᓕᑦᑎᐊᕆᐊᖃᕐᓂᕐᒧᑦ ᐅᑉᐱᓇᕆᐊᖃᕐᓂᕐᒧᑦ ᐱᖁᔭᕐᔪᐊᑉ.

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:  
https://integritycom.nu.ca/

ᐅᖃᐅᓯᕐᓄᑦ ᑲᓂᓴᓇ
ᑖᓐᓇ ᐃᖅᑲᓇᐃᔮᖅ ᐃᓄᒃᑕᐅᓲᖅ ᑎᒃᑯᐊᖅᑕᐅᔪᖃᖅᑐᓂ ᑲᒥᓴᓇᖓᓄᑦ ᓄᓇᕗᒻᒥ ᒪᓕᑦᑐᓂ 
ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᖅᕕᒻᒥ, ᒪᓕᑦᑐᑎᒃ ᓄᓇᕘᑉ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᕐᔪᐊᖓᓂᑦ.

ᑖᓐᓇ ᐅᖃᐅᓯᕐᓄᑦ ᑲᒥᓴᓇ ᓴᓂᒧᑐᔪᓂᒃ ᑲᒪᒋᔭᖃᕆᐊᖃᖅᑎᑕᐅᔪᖅ ᐱᖁᔭᕐᔪᐊᑉ ᐊᑖᒍᑦ, 
ᐱᖃᓯᐅᑎᓗᒋᑦ ᖃᐅᔨᓴᖃᑦᑕᓂᕐᒥᒃ ᒐᕙᒪᒃᑯᑦ ᒪᓕᑦᑎᐊᕋᓗᐊᕐᒪᖔᑕ ᐱᖁᔭᕐᒥᑦ. 

ᑖᓐᓇ ᐃᖅᑲᓇᐃᔮᖅ ᑲᒪᒋᔭᖃᕐᒥᔪᖅ ᐊᑖᒍᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᑦᑎᓂᕐᒧᑦ 
ᐱᖁᔭᕐᔪᐊᑉ ᐊᑖᒍᑦ, ᑖᓐᓇᓗ ᑲᔪᓯᑎᑕᐅᓚᐅᖅᓯᒪᓪᓗᓂ ᒪᓕᒐᓕᐅᖅᕕᒻᒥ ᓯᑎᐱᕆ 2008−ᒥ. 

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:   
https://langcom.nu.ca

ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ
ᑖᓐᓇ ᐃᖅᑲᓇᐃᔮᖅ ᐃᓄᒃᑕᐅᓲᖅ ᑎᒃᑯᐊᖅᑕᐅᔪᖃᖅᑐᓂ ᑲᒥᓴᓇᖓᓄᑦ ᓄᓇᕗᒻᒥ ᒪᓕᑦᑐᓂ 
ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᖅᕕᒻᒥ, ᒪᓕᑦᑐᑎᒃ ᑭᒡᒐᖅᑐᐃᔨᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᖁᔭᕐᔪᐊᖓᓂᑦ. ᑖᓐᓇ ᑭᒡᒐᖅᑐᐃᔨ ᑐᕌᖅᑕᒐᖃᖅᑐᖅ ᑕᒪᑐᒥᖓ “ᖃᐅᔨᒪᓇᓱᐊᕐᓂᕐᒥᑦ 
ᐱᔪᓐᓇᐅᑎᖏᑦ ᐱᒍᒪᔭᖏᓪᓗ ᓄᓇᕗᒻᒥ ᓱᕈᓰᑦ ᒪᒃᑯᑦᑐᐃᓪᓗ ᓴᐳᒻᒥᔭᐅᒐᓗᐊᕐᒪᖔᑕ 
ᓯᕗᒧᐊᖅᐸᓪᓕᐊᑎᑕᐅᒻᒪᖔᑕᓗ ᐊᒻᒪᓗ ᐃᓱᒪᒋᔭᖏᑦ ᑐᓴᖅᑕᐅᕙᒻᒪᖔᑕ 
ᐃᓱᒪᒃᓴᖅᓯᐅᕈᑎᐅᕙᑦᑐᑎᓪᓗ ᑭᓱᑐᐃᓐᓇᕐᓂ ᐊᑦᑐᖅᓯᕙᑦᑐᓂᒃ ᑕᒫᓐᖔᖅᑐᓂᒃ ᒐᕙᒪᒃᑯᓐᓄᑦ 
ᐱᓕᕆᕕᖏᓐᓂᑦ ᐊᒻᒪᓗ ᑎᒃᑯᐊᖅᓯᒪᔭᖏᓐᓂᑦ ᐱᔪᓐᓇᐅᑎᖃᖅᑎᑕᐅᔪᓄᑦ.”

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:   
https://rcynu.ca/

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ
ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᑎᒃᑯᐊᖅᑕᐅᓲᖅ ᒐᕙᒪᑐᖃᒃᑯᓐᓄᑦ ᐊᑐᖅᑐᑎᒃ 
ᐱᖁᔨᔾᔪᑎᒥᒃ ᑲᑎᒪᔨᓂ, ᑭᓯᐊᓂᓕ ᐅᓂᒃᑳᖃᑦᑕᕆᐊᖃᕐᒥᔪᖅ ᓄᓇᕗᑦ ᒪᓕᒐᓕᐅᖅᕕᖓᓄᑦ 
ᐱᓪᓗᒋ ᑮᓇᐅᔭᓕᕆᔾᔪᑎᖏᑦ ᓄᓇᕗᑦ ᒐᕙᒪᖓᑕ ᐊᒻᒪᓗ ᐊᓯᖏᓐᓂᑦ ᐱᓕᕆᓂᕆᔭᖏᓐᓂᑦ, 
ᒪᓕᓪᓗᑎᒃ ᓄᓇᕗᑦ ᐱᖁᔭᕐᔪᐊᖓᓂᑦ. ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐱᓕᕆᐊᒃᓴᒥᓂᒃ 
ᐱᓕᕆᐊᖃᓲᖅ ᓄᓇᕗᒻᒥ, ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ. 

ᑐᑭᓯᒃᑲᓐᓂᕈᑎᒃᓴᓂᑦ ᐱᔾᔪᑎᖃᖅᑐᓂᒃ ᑖᒃᓱᒥᖓ ᐊᓪᓚᕕᒻᒥᑦ ᐱᔪᓐᓇᖅᑐᓯ ᐅᕙᓐᖓᑦ:   
https://www.oag-bvg.gc.ca

BB
ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᑦ, 
ᐊᓯᖏᑦ ᐊᓯᖏᑦ 
ᑮᓇᐅᔭᖅᑖᑦ, ᑮᓇᐅᔭᖅᑖᑦ, 
ᑮᓇᐅᔭᖅᑐᕈᑏᑦ, ᑮᓇᐅᔭᖅᑐᕈᑏᑦ, 
ᐊᒻᒪᓗ ᐃᑲᔫᓯᐊᑦᐊᒻᒪᓗ ᐃᑲᔫᓯᐊᑦ



B.1       ᑮᓇᐅᔾᔭᒃᓵᑦ

ᑮᓇᐅᔾᔭᒃᓵᑦ

ᖁᓛᓂᑦ ᕿᒥᕐᕈᓗᒋᑦ
ᐃᓗᓕᖓ ᓈᓴᐅᑎᓕᒃ 25 ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓ ᐃᒪᐃᓕᖓᒻᒪᑦ:

ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ
25. (1) ᒪᓕᒐᓕᐅᖅᑎᓕᒫᑦ ᐊᑭᓕᖅᑕᐅᖃᑦᑕᓂᐊᖅᐳᑦ

(a) ᑮᓇᐅᔾᔭᒃᓵᓂᑦ ᖃᓄᑎᒋᐅᓂᖏᓂᑦ ᓇᓗᓇᐃᖅᑕᐅᓯᒪᔪᓂᑦ ᐃᓗᓕᖏᓐᓂ 
ᓈᓴᐅᑎᓕᒻᒥ 1 ᐅᐃᒍᖏᓐᓂ C-ᒥ; ᐊᒻᒪᓗ

(b) ᓂᕈᐊᖅᑕᐅᓯᒪᕕᖓᓂ ᐱᓕᕆᓂᖏᓐᓄᑦ ᑮᓇᐅᔾᔭᒃᓵᓂᑦ ᒪᓕᓪᓗᓂ 
ᖃᓄᑎᒋᐅᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᒃ ᐃᓗᓕᖏᓐᓂ ᓈᓇᐅᑎᓕᒻᒥ 1.1 
ᐅᐃᒍᖓᓂ C-ᒥ.

ᐃᓗᓕᖓ ᓈᓴᐅᑎᓕᒃ 22 ᓄᓇᕗᑦ ᐱᖁᔭᕐᔪᐊᖓᓂ ᐃᒪᐃᓕᖓᒻᒪᑦ:

22. $1,000 ᑖᓚᑦ ᑮᓇᐅᔾᔭᒃᓵᕆᔭᐅᔪᓂ ᐊᑭᓕᐅᑕᐅᔪᓂ ᓇᓪᐊᓐᓂᑐᐃᓐᓇᖅ ᐊᕐᕌᒍᒥ 
ᒪᓕᒐᓕᐅᖅᑎᐅᖃᑕᐅᔪᒧᑦ ᒪᓕᒐᓕᐅᖅᕕᒻᒥ ᐃᒃᓯᕙᖃᑕᐅᓂᖏᓐᓄᑦ ᒪᓕᒐᓕᐅᖅᕕᒻᒥ, 
ᑮᓇᐅᔾᔭᒃᓵᖑᑎᑕᐅᓐᖏᓚᖅ ᑖᒃᓰᔭᕈᑎᐅᒋᐊᖃᖅᑐᖅ ᒪᓕᓪᓗᒍ ᑮᓇᐅᔾᔭᒃᓵᓄᑦ 
ᑖᒃᓰᔭᖅᑎᑦᑎᓂᕐᒧᑦ ᐱᖁᔭᕐᔪᐊᖅ.

ᓯᕗᓪᓕᖅᐹᖅ $1,000 ᑮᓇᐅᔭᔾᔭᒃᓵᑐᐃᓐᓇᖓᑕ ᐃᓚᖓ ᐊᑭᓕᐅᑕᐅᔪᖅ ᒪᓕᒐᓕᐅᖅᕕᒻᒧᑦ 
ᓂᕈᐊᕕᔾᔪᐊᕐᓂᖅᑕᖃᕋᑖᖅᑎᓪᓗᒍ ᒪᓕᒐᓕᐅᖅᑎᒃᓴᓂᑦ ᑖᒃᓰᔭᕈᑎᐅᒋᐊᖃᓐᖏᑦᑐᖅ, 
ᑕᐃᒫᑦᑕᐅᖅ ᓯᕗᓪᓕᖅᐹᖅ $1,000 ᑮᓇᐅᔾᔭᒃᓵᑐᐃᓐᓇᖓᑕ ᐃᓚᖓ ᑭᖑᓂᐊᒍᑦ ᔮᓐᓄᐊᓕ 1 
ᐊᕐᕌᒍᑕᒫᖅ ᑮᓇᐅᔾᔭᒃᓵᖑᔪᖅ ᒪᓕᒐᓕᐅᖅᑎᒧᑦ. ᑖᒃᑯᐊᑐᐊᖅ, ᐊᓯᒃᑲᓐᓂᖏᓪᓕ ᒪᓕᒐᓕᐅᖅᑏᑦ 
ᑮᓇᐅᔾᔭᒃᓵᖏᑦ ᑖᒃᓰᔭᕈᑎᐅᒋᐊᓖᑦ.

ᐅᐃᒍᖓ C ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᓂ 
ᓇᓗᓇᐃᖅᓯᒻᒥᔪᑦ ᐊᕐᕌᒍᑕᒫᖅ ᑮᓇᐅᔾᔭᒃᓵᖑᔪᓐᓇᖅᑐᓂᒃ ᐱᓕᕆᑎᑕᐅᔪᖃᖅᑎᓪᓗᒍ 
ᓇᓗᓇᐃᖅᑕᐅᓯᒪᔪᓂᒃ ᐱᓕᕆᐊᒃᓴᓂᑦ.

ᐃᓗᓕᖓ ᓈᓴᐅᑎᓕᒃ 36 ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ, ᐃᒪᐃᓕᖓᒻᒪᑦ:

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᐅᖃᖅᑎᐅᑉ

36. (1) ᐅᖃᖅᑎ ᑕᐃᒪᐃᓐᓂᐊᖅᐳᖅ, ᐊᕐᕌᒍᑕᒫᖅ ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᑕ 
ᐃᓗᐊᓂ, ᐅᓂᒃᑳᓕᐊᖅᑎᑦᑎᖃᑦᑕᓂᐊᖅᐳᖅ ᒪᓕᒐᓕᐅᖅᕕᒨᖅᑕᐅᓂᐊᖅᑐᒥᒃ

(a) ᓇᓗᓇᐃᖅᑐᐃᓗᓂ ᖃᓄᐃᑦᑐᑐᐃᓐᓇᕐᓂᒃ ᐊᑐᐊᒐᕐᓂᒃ ᓴᖅᑭᖅᑕᒥᓂᐅᔪᓂᒃ 
ᒪᓕᑦᑐᑎᒃ ᐃᓗᓕᒃᑲᓐᓂᖏᓐᓂᑦ ᓇᓴᐅᑎᓕᒻᒥᑦ 33.1(1) ᑮᓇᐅᔭᓕᕆᔾᔪᑏᑦ 
ᐊᕐᕌᒍᕆᕋᑖᖅᑕᖓᓂ ᐊᓂᒍᖅᑐᒥ; ᐊᒻᒪᓗ

(b) ᓴᖅᑭᔮᖅᑎᑦᑎᓗᑎᒃ ᖃᓄᑎᒋ ᐊᑭᓖᓯᒪᒻᒪᖔᖅ ᒪᓕᒐᓕᐅᖅᕕᒃ ᑮᓇᐅᔾᔭᒃᓵᓄᑦ, 
ᑮᓇᐅᔭᖁᑎᐅᓂᐊᖅᑐᓄᑦ, ᑮᓇᐅᔭᖅᑐᕈᑎᒥᓂᕐᓂᒃ ᐃᑲᔫᓯᐊᒥᓂᕐᓂᓘᓐᓃᑦ 
ᑮᓇᐅᔭᓕᕆᔾᔪᑎᐅᑉ ᐊᕐᕌᒍᕆᕋᑖᖅᑕᖓᓂ ᐊᓂᒍᖅᑐᒥ ᑕᐃᒃᑯᓄᖓᓕᒫᖅ 
ᒪᓕᒐᓕᐅᖅᑎᒥᓂᐅᔪᓄᑦ ᐊᕐᕌᓂ, ᐊᓯᖏᑦ ᑮᓇᐅᔭᖅᑖᒥᓂᖏᑦ ᑕᐃᑰᓇᐅᓐᖏᑦᑐᖅ 
ᐃᓗᓕᒃᑲᓐᓂᖏᑕ ᓈᓴᐅᑎᓕᒃ 33.1(2)−ᒥᑦ.



ᑮᓇᐅᔾᔭᒃᓵᑦ       B.1

ᐊᕐᕌᒍᑕᒫᑦ ᑮᓇᐅᔾᔭᒃᓵᑦ2

ᐃᖅᑲᓇᐃᔮᖅ ᒪᓕᒐᓕᐅᖅᑎᐅᑉ 
ᑮᓇᐅᔾᔭᒃᓵᑐᐃᓐᓇᖓ

ᓂᕈᐊᖅᑕᐅᓯᒪᕕᒻᒥ 
ᐱᓕᕆᓂᕐᒧᑦ  
ᑮᓇᐅᔾᔭᒃᓵᑦ

ᖄᖓᒍᒃᑲᓐᓂᖅ 
ᑮᓇᐅᔾᔭᒃᓵᖏᑦ

ᑲᑎᓪᓗᒋᑦ 
ᑮᓇᐅᔾᔭᒃᓵᖏᑦ

ᓯᕗᓕᖅᑎ $112,942 $30,607 $104,061 $247,610

ᓯᕗᓕᖅᑎᐅᑉ 
ᑐᖏᓕᖓ $112,942 $30,607 $95,827 $239,376

ᐅᖃᖅᑎ $112,942 $30,607 $87,594 $231,144

ᒥᓂᔅᑕ $112,942 $30,607 $87,594 $231,144

ᐅᖃᖅᑎᐅᑉ 
ᑐᖏᓕᖓ $112,942 $30,607 $22,589 $166,138

ᒪᓕᒐᓕᐅᖅᑎᑐᐃᓐᓇᖅ $112,942 $30,607 - $143,549

ᐊᓯᖏᑦ ᐱᓕᕆᐊᒃᓴᑦ

ᐃᒃᓯᕙᐅᑕᐅᑉ ᑐᖏᓕᖓ ᑲᑎᒪᑐᐃᓐᓇᓂᕐᒥ

ᐃᒃᓯᕙᐅᑕᖅ ᑲᑎᒪᔨᕋᓛᖑᔪᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ

ᐃᒃᓯᕙᐅᑕᖅ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ 
ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ

$5,925

$5,104

$3,457

B.1       ᑮᓇᐅᔾᔭᒃᓵᑦ

ᑮᓇᐅᔾᔭᒃᓵᑦ ᐊᐅᓚᑕᐅᓂᖏᑦ
ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐊᐅᓚᑦᑎᓲᖑᔪᖅ ᑮᓇᐅᔾ.ᒃᓵᓂᑦ 
ᐱᔾᔪᔾᔨᓪᓗᓂ ᐊᓪᓚᕝᕕᖓᓂᑦ ᒪᓕᒐᓕᐅᖅᕕᐅᑉ. ᑮᓇᐅᔾᔭᑎᑦᑎᖃᑦᑕᖅᑐᑦ ᒪᕐᕉᓐᓂᒃ 
ᐱᓇᓱᐊᕈᓰᓐᓂᒃ ᑭᖑᕙᕆᐊᖅᓯᒪᔪᓂᒃ. ᑮᓇᐅᔭᖅᑖᒥᓂᖏᑕ ᓇᓕᖅᑲᖏᑦ ᑎᑎᖅᑲᓂᐊᖅᕕᒃᑯᑦ 
ᐊᐅᓚᖅᑎᑕᐅᖃᑦᑕᓂᐊᖅᑐᑦ ᒪᓕᒐᓕᐅᖅᑏᑦ ᐊᖏᕐᕋᒥ ᑐᕌᕈᑎᖏᓐᓄᑦ ᑐᓂᔭᐅᓯᒪᔪᒧᑦ 
ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᖏᓐᓄᑦ. ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᖏᑦ ᐱᖃᑦᑕᖏᑦᑐᑦ 
ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑕ ᓇᓕᖅᑲᖏᓐᓂᑦ ᐊᒻᒪᓗ ᑕᑯᒋᐊᖃᕋᑎᒃ ᐊᔾᔨᖏᓐᓂᑦ ᑕᒪᒃᑯᐊ 
ᓇᓕᖅᑲᐃᑦ.

ᒪᓕᒐᓕᐅᖅᑏᑦ ᑮᓇᐅᔭᖅᑖᖅᑎᑕᐅᖃᑦᑕᓲᑦ ᐱᓇᓱᐊᕈᓰᒃ ᒪᕐᕉᒃ ᓈᒐᐃᒻᒪᑎᒃ, ᒪᓕᑦᑐᑎᒃ 
14−ᓂᒃ ᐅᓪᓗᓂᒃ ᑭᖑᕙᕆᐊᖅᑕᐅᓯᒪᔪᓂᒃ. 26−ᕋᖅᑎᖅᑐᑎᒃ ᑮᓇᐅᔭᖅᑖᖅᕕᖃᖃᑦᑕᖅᑐᑦ 
ᐊᕐᕌᒍᑕᒫᖅ, ᐅᓪᓗᖅᓯᐅᑏᑦ ᒪᓕᓪᓗᒋᑦ. ᑮᓇᐅᔭᖅᑖᖅᑎᑕᐅᓲᑦ ᑕᓪᓕᒻᒥᕈᒃᑲᓐᓂᕋᐃᒻᒪᑦ 
ᐊᒻᒪᓗ ᑖᒃᑯᐊ ᐃᓗᓕᖃᖅᑐᑎᒃ ᑮᓇᐅᔭᓕᐊᒥᓂᖏᓐᓂᑦ ᒪᕐᕉᓐᓂ ᐱᓇᓱᐊᕈᓰᓐᓂ 
ᑮᓇᐅᔭᖅᑖᖅᕕᖓᓄᑦ ᑎᑭᑦᑐᒍ.

ᒪᓕᒐᓕᐅᖅᑏᑦ ᑲᔪᖏᖅᓴᖅᑕᐅᓲᖑᔪᑦ ᑮᓇᐅᔾᔭᒃᓵᖏᑦ ᑮᓇᐅᔭᒃᑯᕕᖏᓐᓄᑦ 
ᐴᖅᑕᐅᑦᑕᐅᑎᒋᖃᑦᑕᖁᔭᐅᓪᓗᑎᒃ ᑲᓇᑕᒥ ᑮᓇᐅᔭᒃᑯᕕᒻᒧᑦ. ᐴᖅᑕᐅᑦᑕᐅᑎᒋᖃᑦᑕᑎᓪᓗᒋᑦ 
ᑭᖑᕙᕐᓂᐅᓴᓲᖑᓐᖏᑦᑐᑦ ᑮᓇᐅᔭᖅᑖᖏᑦ ᐊᒻᒪᓗ ᐋᖅᑭᒋᐊᖅᑕᐅᕕᒃᓴᖃᕐᓂᖅᓴᐅᓪᓗᑎᒃ, 
ᑕᐃᒪᐃᒋᐊᖃᕐᓂᖅᑲᑕ. ᑮᓇᐅᔭᒃᑯᕕᓐᓄᑦ ᐴᖅᑕᐅᖃᑦᑕᖁᔨᔾᔪᑏᑦ ᑕᑕᑎᕆᐊᓖᑦ 
ᐱᔭᐅᔪᓐᓇᖅᑐᑦ ᐃᖅᑲᓇᐃᔭᖅᑎᓕᕆᓂᕐᒧᑦ ᐱᓕᕆᔨᖓᓂᑦ ᒪᓕᒐᓕᐅᖅᕕᐅᑉ 
ᑮᓇᐅᔭᓕᕆᔨᒃᑯᖏᓐᓂ. ᒪᓕᒐᓕᐅᖅᑏᑦ ᑮᓇᐅᔭᒃᑯᕕᖏᓐᓂᑦ ᑐᑭᓯᑎᑦᑎᒋᐊᕈᑎᓂᑦ ᐃᒻᒥᒧᑦ 
ᐸᐃᑉᐹᑯᕕᖏᓐᓃᑦᑐᖃᕆᐊᓕᒃ. 

ᒪᓕᒐᓕᐅᖅᑏᑦ ᑲᔪᖏᖅᓴᖅᑕᐅᓲᖑᒻᒥᔪᑦ ᐋᖅᑭᑦᑎᕆᖁᔭᐅᓪᓗᑎᒃ ᓇᒻᒥᓂᖅ 
ᕿᒥᕐᕈᖃᑦᑕᕈᓐᓇᖅᑕᖏᓐᓂᑦ ᑮᓇᐅᔾᔭᒃᓵᓄᑦ ᑕᖁᖃᑦᑕᕈᑎᒃᓴᕐᒥᑦ, ᑕᕝᕙᓂ ᑕᑯᔪᓐᓇᕐᓗᑎᒃ 
ᐸᐃᑉᐹᒨᖅᓯᔪᓐᓇᕐᓗᑎᓪᓗ ᑮᓇᐅᔭᖅᑖᒥᓂᖏᑕ ᓇᓕᖅᑲᖏᓐᓂᑦ. ᒪᓕᒐᓕᐅᖅᑏᑦ 
ᖃᐅᔨᒃᑲᐃᔭᕆᐊᓖᑦ ᐊᐅᓚᑦᑎᔨᖓᓂᑦ ᖃᕋᓴᐅᔭᓕᕆᔨᒃᑯᑦ ᐃᓯᕈᓐᓇᖅᓯᓂᐊᕐᒪᑕ ᓄᓇᕗᑦ 
ᒐᕙᒪᖓᑕ ᐃᒻᒥᓂᒃ ᐱᔨᑦᑎᕋᕈᑎᐅᔪᓂᒃ ᖃᕋᓴᐅᔭᒃᑯᑦ.

ᓄᓇᕗᒻᒥ ᐅᑭᐅᖅᑕᖅᑐᒦᓐᓂᕐᒧᑦ ᑮᓇᐅᔭᖅᑖᖅ
ᖃᓄᑎᒋ ᐊᑭᖅᑕᐅᓂᖅ ᒪᓕᑦᑐᓂ ᓈᓴᐅᑎᓕᒻᒥᒃ 29 ᑮᓇᐅᔭᓕᕆᔾᔪᑎᑦ ᐊᕐᕌᒍᓕᒫᖏᓐᓂ 
ᑖᓐᓇᐅᕗᖅ ᖃᑦᑎᐅᓂᖓ, ᒪᓕᑦᑐᓂ ᓇᓕᐊᓐᓃᒻᒪᖔᖅ ᓄᓇᓕᒻᒥ ᓄᓇᒋᔾᔮᓲᖓ, 
ᓇᓗᓇᐃᖅᑕᐅᓯᒪᔪᖅ ᓈᓴᐅᑎᓕᒻᒥ 39 ᖃᑐᔾᔭᐅᔪᒥ ᐊᖏᖃᑎᒌᒍᑎᐅᔪᒥ ᑖᒃᑯᓄᖓ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓄ ᐊᒻᒪᓗ ᒥᓂᔅᑕ ᑲᒪᔨᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᕐᔪᐊᖓᓂᑦ.

ᒪᓕᒐᓕᐅᖅᑎᓕᒫᑦ ᓇᓗᓇᐃᖅᓯᔭᕆᐊᓖᑦ ᓇᓕᐊᓐᓂ ᓄᓇᓕᒻᒥ ᓄᓇᖃᓲᖑᒻᒪᖔᕐᒥᓂᒃ 
ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᔨᖓᓄᑦ, ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂ 
ᐱᒋᐊᖅᑕᐅᔪᓐᓇᓂᐊᕐᒪᑕ ᐅᑭᐅᖅᑕᖅᑐᒦᒍᑎᖏᑦ ᑮᓇᐅᔾᔭᒃᓵᑦ.

ᒪᓕᒐᓕᐅᖅᑏᑦ ᑲᔪᖏᖅᓴᖅᑕᐅᓲᑦ ᖃᐅᔨᒃᑲᐃᖁᔭᐅᓪᓗᑎᒃ ᒪᓕᒐᓕᐅᖅᕕᐅᑉ 
ᑮᓇᐅᔭᓕᕆᔨᒃᑯᖏᓐᓂᑦ ᐊᐅᓪᓛᓂᐊᖅᑲᑕ ᐅᕝᕙᓘᓐᓃᑦ ᐊᓯᐊᓄᑦ ᓄᓇᓕᒻᒧᑦ 
ᐊᐅᓪᓛᓂᐊᖅᐸᑦ ᓄᓇᒋᔾᔮᓲᕆᓐᖏᑕᖓᓄᑦ, ᖃᐅᔨᒪᔭᐅᔪᓐᓇᓂᐊᕐᒪᑕ ᐱᑦᑎᐊᖅᓯᒪᔪᓂᑦ 
ᐅᑭᐅᖅᑕᖅᑐᒦᒍᑎᓂᒃ ᑮᓇᐅᔾᔭᒃᓴᑎᑕᐅᒐᓗᐊᕐᒪᖔᑕ.



ᑮᓇᐅᔾᔭᒃᓵᑦ       B.1

ᓄᓇᓕᒃ ᐅᑭᐅᖅᑕᖅᑐᒦᒍᑎ ᑮᓇᐅᔾᔭᒃᓵᖅ3

ᐃᑉᐱᐊᕐᔪᒃ $29,922
ᐊᕐᕕᐊᑦ $22,178
ᖃᒪᓂᑦᑐᐊᖅ $24,281
ᐃᖃᓗᑦᑑᑦᑎᐊᖅ $20,891
ᐃᒡᓗᓕᒑᕐᔪᒃ $23,516
ᑲᖏᖅᑐᒑᐱᒃ $28,169
ᓴᓪᓕᖅ $24,747
ᐅᖅᓱᖅᑑᖅ $26,345
ᐊᐅᓱᐃᑦᑐᖅ $43,588
ᐃᒡᓗᓕᒃ $26,437
ᐃᖃᓗᐃᑦ $16,008
ᑭᒻᒥᕈᑦ $23,047
ᑭᓐᖓᐃᑦ $24,192
ᑰᒑᕐᔪᒃ $27,465
ᖁᕐᓗᑦᑑᖅ $22,042
ᓇᐅᔮᑦ $24,317
ᐸᓐᓂᖅᑑᖅ $24,054
ᒥᑦᑎᒪᑕᓕᒃ $28,577
ᕿᑭᖅᑕᖅᔪᐊᖅ $25,143
ᑲᖏᖅᖠᓂᖅ $18,517
ᖃᐅᓱᐃᑦᑐᖅ $33,043
ᓴᓂᑭᓗᐊᖅ $23,673
ᓴᓂᕋᔭᒃ $25,453
ᑕᓗᕐᔪᐊᖅ $30,424
ᑎᑭᕋᖅᔪᐊᖅ $21,564

B.1       ᑮᓇᐅᔾᔭᒃᓵᑦ

ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᖅ
ᐱᔪᓐᓇᖃᑕᐅᔪᑦ ᒪᓕᒐᓕᐅᖅᑏᑦ ᐱᖃᑦᑕᖃᑕᐅᔪᓐᓇᖅᑐᑦ ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᕐᒥᒃ. 
ᑖᓐᓇ ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᖅ ᑖᒃᓰᔭᕈᑎᐅᒋᐊᖃᖅᑐᓂ ᐃᑲᔫᓯᐊᖑᕗᖅ 
ᐊᑐᐃᓐᓇᐅᑎᑕᐅᕙᒻᒥᔪᖅ ᐱᔭᒃᓴᐅᓪᓗᓂ ᐱᔪᓐᓇᖃᑕᐅᔪᓄᑦ ᓄᓇᕗᑦ ᒐᕙᒪᖓᑕ 
ᐃᖅᑲᓇᐃᔭᖅᑎᖏᓐᓄᑦ. ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᓕᕆᓂᖅ ᐱᓕᕆᓂᐅᔪᖅ 
ᐊᐅᓚᑕᐅᖃᑦᑕᖅᑐᖅ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ.

ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᖅ ᐊᑭᓕᖅᑕᐅᒋᐊᓕᓐᓄᑦ ᐃᑲᔫᑎᐅᕗᖅ $400.00 
ᑕᖅᑭᑕᒫᖅ ᐃᓪᓗᒧᑦ ᐊᑕᐅᓯᕐᒧᑦ. ᑖᓐᓇ ᐃᑲᔫᓯᐊᖅᑐᖅ ᓇᒻᒥᓂᖃᕆᐊᓕᒃ ᓇᔪᕐᓗᒍᓗ 
ᐃᓪᓗᒥᓂᒃ ᐊᖏᕐᕋᓪᓗᐊᑕᕆᓗᒍᓗ, ᐅᕝᕙᓘᓐᓃᑦ ᐊᑐᖅᑐᐊᖅᑕᖓᓄᑦ ᐊᑭᓕᒫᖓᓂᑦ 
ᐊᑐᖅᑐᐊᕈᑎᖓᓂᑦ ᐊᑭᓕᖅᓱᐃᖃᑦᑕᖅᐸᑦ ᐃᓪᓗᖓᓄᑦ. ᑐᑭᓯᓇᑦᑎᐊᓂᐊᕐᒪᑦ, ᐃᑲᔫᓯᐊᖅᑐᖅ 
ᐊᖏᕐᕋᖃᕆᐊᖃᓐᖏᑦᑐᖅ ᖃᓄᐃᑦᑐᑐᐃᓐᓇᕐᒥᒃ ᐃᑲᔫᓯᐊᖅᑖᐸᑦᑐᒥᒃ ᐃᓪᓗᒥᒃ (ᐆᑦᑑᑎᒋᓗᒋᑦ, 
ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖓᓂ ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᒥ, 
ᖃᓄᑐᐃᓐᓇᖅ ᐊᑐᖅᑐᐊᕈᑎᖓ ᐊᑭᖃᕋᓗᐊᖅᐸᑦ).

ᑕᑕᑎᕆᐊᓖᑦ ᑐᒃᓯᕋᐅᑏᑦ ᑖᒃᓱᒧᖓ ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᓄᑦ ᐊᑐᐃᓐᓇᐅᕗᑦ 
ᐃᖅᑲᓇᐃᔭᖅᑎᓕᕆᓂᕐᒧᑦ  ᐱᓕᕆᔨᖓᓂᑦ, ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂ.

ᐅᐸᖃᑦᑕᕐ ᓂᑦ ᐊᒻᒪᓗ ᑮᓇᐅᔾᔭᒃᓵᓂᒃ ᐅᑎᖅᑎᑦᑎᓂᖅ
ᐃᓗᓕᖓ ᓈᓴᐅᑎᓕᒃ 34 ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓ ᐃᒪᐃᓕᖓᒻᒪᑦ:

ᑮᓇᐅᔭᓂᒃ ᐅᑎᖅᑎᑦᑎᓂᖓ ᒪᓕᒐᓕᐅᖅᑎᐅᑉ

34. (1) ᒪᓕᒐᓕᐅᖅᑎ ᑮᓇᐅᔭᓂᒃ ᐅᑎᖅᑎᑦᑎᓂᐊᖅᐳᖅ ᑕᕝᕗᖓ ᑲᑎᖅᓱᖅᓯᒪᔪᓄᑦ 
ᒐᕙᒪᒃᑯᑦ ᑮᓇᐅᔭᖏᓐᓄᑦ ᐊᑭᓕᖅᑕᐅᕈᑎᒥᓂᖏᓐᓂᑦ ᐅᕝᕙᓘᓐᓃᑦ 
ᐊᑭᓕᖅᑕᐅᔾᔪᑎᒥᓂᖏᓐᓂᑦ ᐱᒋᐊᖃᕐᓂᓐᖏᑕᕋᓗᐊᖏᓐᓂᑦ ᐅᓇ ᐱᖁᔭᖅ ᒪᓕᑦᑐᒍ 
ᐱᔾᔪᑎᖃᖅᑐᓂᒃ ᒪᓕᒐᓕᐅᖅᑎᐅᑉ ᐱᓐᖐᓇᕐᓂᒥᓂᖏᓐᓂᑦ ᐅᑯᓂᖓ

(a) ᑲᑎᒪᖃᑕᐅᓂᕐᒥᒃ ᐃᒃᓯᕙᑎᓪᓗᒍ ᒪᓕᒐᓕᐅᖅᕕᒃ ᐅᕝᕙᓗᓐᓃᑦ ᑲᑎᒪᔩᑦ 
ᑲᑎᒪᓂᖏᓐᓂᑦ, ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᖏᓐᓂᑦ ᐅᕝᕙᓘᓐᓃᑦ 
ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᑕ ᑲᑎᒪᓂᖏᓐᓂᑦ;

(b) ᒪᓕᒐᓕᐅᖅᑎᓕ ᐃᓚᒋᔭᐅᔪᖅ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᑲᑎᒪᖃᑕᐅᓂᕐᒥᒃ 
ᐊᐅᓚᑦᑎᔩᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ ᑲᑎᒪᔨᕋᓛᖁᑎᖏᑦ ᐊᐅᓚᑦᑎᔩᑦ 
ᑲᑎᒪᔨᖏᑕ; ᐅᕝᕙᓘᓐᓃᑦ

(c) ᐱᓕᕆᓂᕐᒥᒃ ᑎᓕᔭᐅᔾᔪᑎᒋᓯᒪᔭᖓᓂᑦ ᐅᕝᕙᓘᓐᓃᑦ ᐱᓕᕆᐊᕆᒋᐊᓕᖓᓂᑦ 
ᑲᑎᒪᔨᐅᓪᓗᓂ.

ᑮᓇᐅᔭᖅᑖᖑᔪᑦ ᐊᖏᖅᑕᐅᕙᑦᑐᑦ ᑖᒃᑯᓄᖓ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ

(2) ᐃᓗᓕᒃᑲᓐᓂᖓ ᓈᓴᐅᑎᓕᒃ (1) ᑕᐃᒪᐃᓕᖓᒐᓗᐊᖅᑎᓪᓗᒍ, 
ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᑕᐃᒪᐃᒍᓐᓇᖅᑐᑦ ᐃᓱᒪᖃᕈᑎᒃ ᑖᒃᓱᒪ 
ᒪᓕᒐᓕᐅᖅᑎᐅᑉ ᐅᓂᒃᑳᖏᑦ ᓱᒻᒪᑦ ᐱᓕᕆᓐᓂᖏᒻᒪᖔᕐᒥᓂ ᓇᓕᐊᓐᓂᑐᐃᓐᓇᖅ 
ᐱᓕᕆᐊᕆᒋᐊᓕᒥᓂᖏᓐᓂᑦ ᐅᖃᐅᓯᐅᕋᑖᖅᑐᓂᒃ ᑲᑎᓐᖓᐅᖅᑐᓂ 1(a)−ᒥᑦ ᑕᒪᐅᖓ 
(c)-ᒧᑦ ᓈᒻᒪᒃᑑᔮᖅᐸᑦ, ᐊᖏᕈᓐᓇᖅᑐᑦ ᐊᑭᓕᖅᑕᐅᖁᔨᓗᑎᒃ ᑮᓇᐅᔾᔭᒃᓵᖏᓐᓂᑦ, 
ᐃᑲᔫᓯᐊᖏᓐᓂᑦ ᐅᕝᕙᓘᓐᓃᑦ ᑮᓇᐅᔭᐃᕈᑎᒥᓂᖏᓐᓂᑦ ᒪᓕᒐᓕᐅᖅᑎᐅᑉ.



ᑮᓇᐅᔾᔭᒃᓵᑦ       B.1

ᐅᑎᖅᑎᑦᑎᓂᖅ ᐊᑭᓕᐅᑎᒥᓂᕐᒥᑦ

(3) ᑲᑎᒪᔨᓕᕆᔩᑦ ᑲᑎᒪᔨᑦ ᐊᑎᖅᑎᑦᑎᔪᓐᓇᖅᑐᑦ ᖃᑦᑎᐅᓂᖏᓐᓂᑦ ᑮᓇᐅᔭᓂᒃ 
ᐅᖃᐅᓯᐅᓯᒪᔪᓂᒃ ᐃᓗᓕᒃᑲᓐᓂᖓᓂ ᓈᓴᐅᑎᓕᒻᒥ (1) ᐲᖅᓯᓗᑎᒃ ᐊᓯᖏᓐᓂᑦ 
ᒪᓕᒐᓕᐅᖅᑎᐅᑉ ᑮᓇᐅᔭᖅᑖᒃᓴᖏᓐᓂᑦ, ᐃᑲᔫᓯᐊᒃᓴᖏᓐᓂᑦ ᐅᕙᓘᓐᓃᑦ 
ᑮᓇᐅᔭᖅᑐᕈᑎᒃᓴᖏᓐᓂᑦ ᐅᕝᕙᓘᓐᓃᑦ ᐊᓯᐊᒍᑦ ᖃᓄᑐᐃᓐᓇᖅ ᒪᓕᒐᕐᓂᐊᖅᑎᓂᒃ 
ᒪᓕᓪᓗᑎᒃ ᐊᑭᓖᑎᑦᑎᔾᔪᑎᓂᑦ.

ᑮᓇᐅᔭᖅᑖᒥᓂᕐᓄᑦ ᐅᑎᖅᑎᑦᑎᓂᕐᒧᑦ ᒪᓕᒐᖏᑦ ᓴᓇᔭᒥᓃᑦ ᐱᔪᓐᓇᐅᑎᖓᒍᑦ ᑖᒃᓱᒪ 
ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ ᐊᖏᖅᑕᒥᓂᐅᔪᑦ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ 2006-ᒥ.

ᑲᑎᒪᔨᓕᕆᔩᑦ ᑲᑎᒪᔨᑦ ᒪᓕᒐᓕᐅᖅᕕᒻᒥ ᐃᓱᓕᑦᑕᖅᕕᑦᑖᑎᑦᑎᔪᓐᓇᕐᒥᔪᑦ ᒪᓕᒐᓕᐅᖅᑎᐅᑉ 
ᐊᑐᕐᓂᕆᔪᓐᓇᖅᑕᖏᓐᓂᑦ ᓂᕈᐊᖅᑕᐅᓯᒪᕕᖓᑕ ᑮᓇᐅᔭᖁᑎᖏᓐᓂᑦ ᒪᓕᒐᓕᐅᖅᕕᐅᓪᓗ 
ᑮᓇᐅᔭᖁᑎᖏᓐᓂᑦ ᑲᑎᒪᔩᑦ ᓈᒻᒪᑦᑐᒋᔭᖓ ᒪᓕᑦᑕᐅᓗᓂ.

ᐃᓗᓕᒃᑲᓐᓂᖓ ᓈᓴᐅᑎᓕᒃ 36.1 ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ ᐃᒪᐃᓕᖓᒻᒪᑦ::

ᐅᐸᖃᑦᑕᓂᕐᓂᒃ ᐅᓂᒃᑳᖃᕐᓂᖅ
36.1. (1) ᐅᖃᖅᑎ ᑕᐃᒪᐃᒍᓐᓇᖅᑐᖅ, ᖃᖓᑐᐃᓐᓇᖅ ᐅᖃᖅᑎ 
ᑕᐃᒪᐃᒋᐊᖃᖅᑐᒋᓕᕋᐃᒍᓂ, ᐅᓂᒃᑳᓕᐅᖁᔨᔪᓐᓇᖅᑐᖅ ᒪᓕᒐᓕᐅᖅᕕᒻᒧᑦ ᐅᑯᓂᖓ 
ᓴᖅᑭᔮᖅᑎᑦᑎᔪᓂᒃ

(a) ᐊᑎᖓ ᒪᓕᒐᓕᐅᖅᑎᐅᑉ ᐅᐸᓐᖐᓇᖅᑐᒥᓂᖅ ᐃᒃᓯᕙᑎᓪᓗᒍ ᒪᓕᒐᓕᐅᖅᕕᒃ 
ᐅᕝᕙᓘᓐᓃᑦ ᑲᑎᒪᓂᐅᔪᒥᒃ ᓇᓗᓇᐃᖅᑕᐅᖃᑕᐅᓯᒪᔪᒥᒃ ᐃᓗᓕᒃᑲᓐᓂᖏᓐᓂ 
ᓈᓴᐅᑎᓕᒻᒥᒃ 34(1)(a) ᐅᕝᕙᓘᓐᓃᑦ (b); ᐊᒻᒪᓗ

(b) ᒪᓕᒐᓕᐅᖅᑎ ᐅᓂᒃᑳᖃᖅᐸᑦ ᓱᒻᒪᑦ ᐅᐸᓐᓂᖏᒻᒪᖔᕐᒥᓂ ᑕᐃᒃᓱᒧᖓ 
ᐃᒃᓯᕙᓂᐅᔪᒧᑦ ᑲᑎᒪᓂᐅᔪᒧᓪᓘᓐᓃᑦ,

(i) ᓇᐃᓈᖅᓯᒪᔪᑦ ᐊᔾᔨᖓ ᐅᓂᒃᑳᖓᑕ, ᐊᒻᒪᓗ

(ii) ᐃᓱᒪᑖᕐᓗᑎᒃ ᑲᑎᒪᔨᓕᕆᔩᑦ ᑲᑎᒪᔨᖏᑦ ᑖᒃᓱᒪ ᒪᓕᒐᓕᐅᖅᑎᐅᑉ ᐅᓂᒃᑳᖓ 
ᓈᒻᒪᒋᔭᐅᓂᐊᕐᒪᖔᖅ ᐅᕝᕙᓘᓐᓃᑦ ᐋᒡᒐ.



B.2       ᓄᖅᑲᕈᒻᒥᓵᑦ

ᓄᖅᑲᕈᒻᒥᓵᑦ

ᖁᓛᓂᑦ ᕿᒥᕐᕈᓗᒍ
ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᖅᕕᖓᓂ ᐊᒻᒪᓗ, ᐃᓛᓐᓂᒃᑯᑦ, ᒪᓕᒐᓕᐅᖅᑎᐅᑉ ᐊᐃᑉᐸᖓ 
ᐊᒻᒪᓗ ᐅᑭᐅᑭᑦᑐᑦ ᕿᑐᕐᖓᖏᑦ, ᐱᔪᓐᓇᕐᓂᖃᓲᖑᒻᒥᔪᑦ ᐊᔾᔨᒌᓐᖏᑦᑐᓂᒃ ᓄᖅᑲᕈᒻᒥᓵᕐᓂᑦ 
ᓇᓪᓕᐅᒃᑯᒫᓃᓐᖔᖅᑐᓂᓪᓗ ᐃᑲᔫᓯᐊᕐᓂᑦ.

ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐃᖅᑲᓇᐃᔭᖅᑎᒋᔭᐅᓐᖏᒻᒪᑕ ᓄᓇᕗᑦ ᒐᕙᒪᖓᓄᑦ. 
ᑕᐃᒫᓪᓗ, ᐱᖃᑕᐅᖃᑦᑕᖏᑦᑐᑦ, ᐊᑭᓕᖅᓱᐃᖃᑕᐅᒐᑎᓪᓗ, ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑕ 
ᓄᖅᑲᕈᒻᒥᓵᒃᓴᖏᓐᓄᑦ ᐊᑖᒍᑦ ᒐᕙᒪᑐᖃᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᓄᖅᑲᕈᒻᒥᓵᖅᓴᓐᓄᑦ ᓄᐊᑦᑎᓂᕐᒧᑦ ᐱᖁᔭᕐᔪᐊᖓᒍᑦ.

ᒪᓕᒐᓕᐅᖅᕕᑦ ᐱᑎᑦᑎᓲᖅ ᓇᓗᓇᐃᖅᑕᐅᓯᒪᔪᓂᒃ ᐃᑲᔫᓯᐊᒃᓴᕐᓂᑦ ᓄᖅᑲᕈᒻᒥᓵᓄᑦ 
ᐸᕐᓇᐅᑎᒥᒃ ᒪᓕᒐᓕᐅᖅᑎᖁᑎᒥᓄᑦ ᒪᓕᑦᑐᓂ ᒪᕐᕉᓐᓂᒃ ᐱᖁᔭᕐᔪᐊᓐᓂᒃ:

 ● ᒪᓕᒐᓕᐅᖅᕕᐅᑉ ᓄᖅᑲᕈᒻᒥᓵᓄᑦ ᐃᑲᔫᓯᐊᓄᑦ ᐱᖁᔭᕐᔪᐊᖓ; ᐊᒻᒪᓗ
 ● ᐃᓚᒋᐊᕈᑏᑦ ᓄᖅᑲᕈᒻᒥᓵᒃᓴᓄᑦ ᐃᑲᔫᓯᐊᒃᓴᓄᑦ ᐱᖁᔭᕐᔪᐊᖓ.

ᓄᖅᑲᕈᒻᒥᓵᑦ ᐊᐅᓚᑕᐅᓂᖏᑦ

ᑮᓇᐅᔭᓕᕆᔨᒃᑯᑦ ᐊᐅᓚᑕᐅᔪᓪᓗ ᐊᖏᔪᖅᑳᖓᑦ ᐱᑎᑦᑎᓲᖑᔪᖅ ᒪᓕᒐᓕᐅᖅᑎᓕᒫᓂᑦ 
ᐱᒋᐊᓕᖏᓐᓂᑦ ᑕᑕᑎᕆᐊᓕᓐᓂᑦ ᐊᑎᓕᐅᖃᑕᐅᓂᕐᒧᑦ ᑖᒃᓱᒧᖓ ᐸᕐᓇᐅᑎᒧᑦ.

ᐱᔭᕇᖅᓯᖐᓐᓇᕐᓂᖅ ᐱᔭᕇᖅᓯᒪᒋᐊᓕᓐᓂᒃ ᑎᑎᕋᖅᓯᒪᔪᓂᑦ ᐅᕝᕙᓘᓐᓃᑦ 
ᑕᑕᑎᕆᓐᓂᖏᑉᐸᑕ ᐊᓯᐊᒎᖅᕕᖃᕋᑎᒃ ᑕᑕᑎᕆᐊᓕᓐᓂᑦ ᒪᑐᕕᒃᓴᕆᔭᖏᑦ 
ᑎᑭᓯᒪᓕᖅᑎᓪᓗᒋᑦ ᐱᐅᓐᖏᑐᒃᑯᑦ ᐊᑦᑐᖅᓯᔪᓐᓇᖅᑐᖅ ᒪᓕᒐᓕᐅᖅᑎᐅᑉ ᐃᑲᔫᓯᐊᒃᓴᖏᓐᓂᑦ.

AON-ᑯᑦ, ᓇᒻᒥᓂᖃᐅᑎᐅᔪᖅ ᑮᓇᐅᔾᔭᒃᓵᓂᑦ ᐋᖅᑭᑦᑎᕆᔨᐅᔪᑦ, ᓇᐅᑦᓯᖅᑐᓲᑦ ᐸᕐᓇᐅᑎᐅᔪᒥᒃ 
ᐱᔾᔪᑎᓪᓗᒋᑦ  ᑲᑎᒪᔨᓕᕆᔩᑦ ᑲᑎᒪᔨᖏᑦ ᑕᐃᒪᓐᖓᓂᑦ 1999.

AON−ᑯᑦ ᑲᒪᒋᔭᖃᓲᖅ ᐊᓪᓚᕕᒻᒥ ᐊᐅᓚᑕᐅᓂᖏᓐᓂᑦ, ᐅᖃᐅᔾᔨᒋᐊᖃᑦᑕᓂᕐᓂᒃ 
ᐊᒻᒪᓗ ᖃᐅᔨᓴᕐᓂᐅᔪᓂᒃ ᐱᑎᑦᑎᒐᓱᑦᑐᑎᒃ ᐅᓪᓗᒥ ᒪᓕᒐᓕᐅᖅᑎᐅᔪᓂᑦ 
ᒪᓕᒐᓕᐅᖅᑎᒥᓂᐅᔪᓂᓪᓗ ᓄᖅᑲᖓᔪᓂᑦ ᐱᒋᐊᓕᖏᓐᓂᑦ, ᐊᒻᒪᓗ ᐊᕐᕌᒎᑉ ᐃᓱᐊᓂ 
ᐅᓂᒃᑳᓕᐊᖑᒋᐊᖃᖅᐸᑦᑐᓂᒃ ᑲᓇᑕᒥ ᑖᒃᓯᓕᕆᔨᒃᑯᓐᓄᑦ. AON-ᑯᑦ ᑲᑎᑎᕆᓲᑦ 
ᐃᑲᔫᓯᐊᒃᓴᖏᓐᓂᑦ ᐱᔪᓐᓇᖅᑕᖏᓐᓂᑦ ᒪᓕᒐᓕᐅᖅᑏᑦ ᐃᓐᓇᐅᓂᕐᒧᑦ ᓄᖅᑲᑎᓪᓗᒋ, 
ᓄᖅᑲᑐᐃᓐᓇᑎᓪᓗᒋᑦ, ᐅᕝᕙᓘᓐᓃᑦ ᐃᓅᔪᓐᓃᑎᓪᓗᒋᑦ. ᐱᓕᕆᖃᑎᖃᖅᑐᑎᒃ ᑲᑎᒪᔨᓕᕆᔩᑦ 
ᑲᑎᒪᔨᖏᓐᓂᑦ, AON-ᑯᑦ ᐃᑲᔪᓲᑦ ᐋᖅᑭᑦᑎᕆᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᑦ 
ᒪᓕᑦᑕᐅᔭᕆᐊᓕᓐᓂᑦ ᑮᓇᐅᔭᓂᒃ ᐱᕈᖅᑎᑦᑎᒐᓱᓐᓂᕐᒧᑦ ᑐᕌᖅᑕᐅᔪᓂᒃ; ᕿᒥᕐᕈᓲᖑᓪᓗᑎᒃ 
ᑮᓇᐅᔭᓂᒃ ᐃᓕᐅᖅᑲᐃᓪᓗᓂ ᐱᕈᖅᑎᑦᑎᒐᓱᐊᕐᓂᕐᒧᑦ ᐊᑐᐊᒐᖏᓐᓂᑦ ᐊᒻᒪᓗ 
ᐱᓕᕆᑦᑎᐊᕐᒪᖔᑕ; ᐃᑲᔪᓲᖑᓪᓗᑎᒃ ᓂᕈᐊᕋᓱᑦᑐᖃᖅᑎᓪᓗᒍ ᑮᓇᐅᔭᑦ ᐱᕈᖅᓯᐊᖏᑕ 
ᐊᐅᓚᑕᐅᒍᑎᒃᓴᖏᓐᓂᑦ ᐊᒻᒪᓗ ᐸᐸᑦᑎᔨᒃᓴᓂᑦ. ᒪᓕᒐᓕᐅᖅᕕᑦᑕᐅᖅ ᐊᑐᖃᑦᑕᕐᒥᔪᖅ 
ᕈᐃᔪᓪ ᐸᐸᑦᑎᔨᓂᒃ ᐸᐸᑦᑎᔨᐅᑎᑕᐅᓪᓗᑎᒃ, ᐊᒻᒪᓗ ᕕᐅᑎᐊᓪ, ᒍᑦᒪᓐ ᐊᒻᒪᓗ ᑳᑉᐸᓂ 
ᑮᓇᐅᔭᓄᑦ ᐱᕈᖅᓯᐊᖑᒐᓱᐊᖅᑐᓄᑦ ᐅᖃᐅᔾᔨᒋᐊᖅᑎᐅᓪᓗᓂ, ᑖᒃᑯᐊ ᐸᐸᑦᑎᖃᑦᑕᖅᑐᑦ/
ᐸᐸᑕᐅᓂᖏᓐᓂᓪᓗ ᐋᖅᑭᑦᑎᕆᕙᑦᑐᑦ ᐊᒻᒪᓗ ᓇᐅᑦᓯᖅᑐᖅᑐᑎᒃ ᑮᓇᐅᔭᓄᑦ 
ᐃᓕᐅᖅᑲᖅᑕᐅᔪᓄᑦ ᐱᕈᖅᓯᐊᖑᓪᓗᑎᒃ ᑳᓐᑐᕌᖏᓐᓂᑦ.

ᑮᓇᐅᔭᑦ ᐱᕈᖅᓯᐊᖑᒐᓱᑦᑐᑦ ᐊᐅᓚᑕᐅᓂᖏᑦ ᐊᒻᒪᓗ ᑮᓇᐅᔭᓂᒃ ᐱᕈᖅᓰᓂᕐᒧᑦ 
ᐊᑐᐊᒐᕐᒥᒃ ᐱᔾᔪᑎᓖᑦ ᐃᓱᒪᑖᖑᔪᖅ ᑲᒪᒋᔭᐅᖃᑦᑕᕆᐊᓖᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, 
ᒪᓕᓪᓗᑎᒃ ᑕᐃᒪᐃᒍᓐᓇᖅᑎᑕᐅᓂᖏᓐᓂᑦ ᒪᓕᒐᓕᐅᖅᕕᒻᒥ ᓄᖅᑲᕈᒻᒥᓵᓄᑦ ᐃᑲᔫᓯᐊᓄᑦ 
ᐱᖁᔭᕐᔪᐊᖓᓂᑦ.

ᐊᑎᓕᐅᖃᑕᐅᓂᖅ

ᒪᓕᒐᓕᐅᖅᑏᑦ ᐊᑎᓕᐅᖃᑕᐅᔭᕆᐊᓖᑦ ᐸᕐᓇᐅᑎᒧᑦ ᒪᓕᓪᓗᒍ ᒪᓕᒐᓕᐅᖅᕕᐅᑉ 
ᓄᖅᑲᕈᒻᒥᓵᓄᑦ ᐃᑲᔫᓯᐊᓄᓪᓗ ᐱᖁᔭᕐᔪᐊᖓ ᓂᕈᐊᖅᑕᐅᑐᐊᕋᐃᒍᑎᒃ. ᐃᓐᓇᖅᓯᐅᑎᒃᓴᐃᑦ 
ᑕᑕᑎᕆᐊᓖᑦ ᑐᓂᐅᖅᑲᖅᑕᐅᓲᑦ ᒪᓕᒐᓕᐅᖅᑎᓕᒫᓄᑦ ᑕᑕᑎᖅᑕᐅᓂᐊᕐᒪᑕ.

ᓄᐊᑦᑎᕕᒃᓴᖅ ᐱᔨᑦᑎᕋᕐᓂᖅ

ᐱᔨᑦᑎᕋᕐᓂᓕᒫᑦ ᑭᖑᓂᐊᓂ ᒫᑦᓯ 31, 1999, ᒪᓕᒐᓕᐅᖅᑎᐅᖃᑕᐅᓪᓗᑎᒃ ᓄᓇᕗᑦ 
ᒪᓕᒐᓕᐅᖅᕕᖓᓂ ᓄᐊᑦᑎᕙᓪᓕᐊᔾᔪᑎᐅᓲᖑᕗᑦ ᐸᕐᓇᐅᑎᒧᑦ ᑐᕌᖓᔪᓂᒃ. ᒪᓕᒐᓕᐅᖅᑎᓕ 
ᓄᖅᑲᖓᑲᐃᓐᓇᖅᑎᑕᐅᑉᐸᑦ ᒪᓕᒐᓕᐅᖅᕕᒻᒥᑦ, ᑲᑎᒪᓂᕐᒥ ᐱᖁᔨᕗᖔᕈᑎᑎᒍᑦ ᑲᑎᒪᕐᔪᐊᕕᒻᒥ, 
ᐃᓐᓇᖅᓯᐅᑎᒃᓴᓄᑦ ᓄᐊᑦᑎᓐᖏᑲᐃᓐᓇᕋᔭᖅᑐᖅ ᓄᖅᑲᖓᑎᑕᐅᓂᖓᓂ.

ᓄᐊᑦᑕᖏᓐᓄᑦ ᐊᑭᓕᖅᓱᐃᓂᖅ

ᒪᓕᒐᓕᐅᖅᑏᑦ ᓄᐊᑦᑕᖏᓐᓄᑦ ᐊᑭᓕᖅᓱᐃᑎᑕᐅᕙᑦᑐᑦ ᐃᓐᓇᖅᓯᐅᑎᑖᕈᑎᒋᔪᓐᓇᖅᑕᖏᓐᓂᑦ 
ᑮᓇᐅᔾᔭᒃᓵᓂᒃ ᑐᕌᕐᓂᐊᖅᑐᓂᒃ ᐃᓐᓇᖅᓯᐅᑎᒃᓴᖏᑕ ᐸᕐᓇᐅᑎᖓᓄᑦ. ᒪᓕᒐᓕᐅᖅᑎ 
ᓂᕈᐊᖅᐸᑦ ᐱᖃᑕᐅᔪᒪᓗᓂ ᓄᖅᑲᕈᒻᒥᓵᓄᑦ ᐃᓚᒋᐊᕈᑎᒃᓴᕐᓄᑦ ᐸᕐᓇᐅᑎᒧᑦ ᐊᑖᒍᑦ 
ᓄᖅᑲᕈᒻᒥᓵᓄᑦ ᐃᓚᒋᐊᕈᑎᒃᓴᕐᓄᑦ ᐃᑲᔫᓯᐊᑦ ᐱᖁᔭᕐᔪᐊᖓᒍᑦ, ᐊᑭᓖᖃᑦᑕᕆᐊᓖᑦ 
ᖄᖓᒍᒃᑲᓐᓂᖅ 2.5%-ᒥᑦ ᑕᕝᕗᖓ ᐸᕐᓇᐅᑎᒧᑦ (ᑲᑎᓪᓗᒋᑦ ᐊᑭᓕᐅᑎᖏᑦ 9.0% 
ᐃᓐᓇᐅᓯᑖᕈᑎᒋᔪᓐᓇᖅᑕᖏᓐᓂᑦ ᑮᓇᐅᔾᔭᒃᓵᖏᓐᓂᑦ) ᐃᓕᐅᖅᑲᖅᑕᖏᓐᓄᑦ ᑮᓇᐅᔾᔭᒃᓵᓄᑦ 
ᑖᒃᓰᔭᕆᐊᖃᖅᑕᖏᑦ ᐃᓚᓐᖓᖅᑕᐅᔪᓐᓇᓂᐊᕐᒪᑕ.

ᖁᑦᑎᓂᖅᐹᖅ ᐃᑲᔫᓯᐊᖅ

ᒪᓕᒐᓕᐅᖅᑎ ᐱᔭᕇᖅᓯᔪᖅ ᑎᓴᒪᓂᑦ ᐅᖓᑖᓂᓪᓘᓐᓃᑦ ᐊᕐᕌᒍᓂᑦ ᑐᖏᓕᕇᑦᑐᓂᒃ 
ᐱᔨᑦᑎᕋᖅᑐᓂ, ᐅᕝᕙᓘᓐᓃᑦ ᐱᔨᑦᑎᕋᕐᓂᖅᑲᑦ ᐊᑕᐅᓯᐊᕐᓗᓂ ᓂᕈᐊᖅᑕᐅᓯᒪᓂᖓᓂᑦ 
ᒪᓕᒐᓕᐅᖅᑎᐅᓪᓗᓂ ᒪᓕᒐᓕᐅᖅᕕᒻᒥ, ᐱᔪᓐᓇᕐᓂᖃᖅᑐᖅ ᓄᖅᑲᕈᒻᒥᓵᓂᑦ 
ᐃᓐᓇᖅᓯᐅᑎᒃᓴᓂᑦ. ᐊᑭᓕᖅᑕᐅᖃᑦᑕᕐᓂᖏᑦ ᑕᕝᕙᓐᖓᑦ ᐸᕐᓇᐅᑎᒥᑦ  ᒪᓕᒐᓕᐅᖅᑎ 
ᓄᖅᑲᑎᓪᓗᒍ ᐅᑯᓂᖓ ᒪᓕᓲᑦ:

 ● 2%−ᖏᓐᓂᑦ ᐊᕐᕌᒍᒥ ᐊᖏᓂᖅᐹᒥᒃ ᑮᓇᐅᔭᓕᐅᕐᓂᒥᓂᖓᓂᑦ ᑎᓴᒪᓂ ᐊᕐᕌᒍᓂᑦ 
ᑐᖏᓕᕇᑦᑐᓂᒃ ᒪᓕᒐᓕᐅᖅᑎᐅᓂᕐᒧᑦ, ᐊᒥᓱᕈᕆᐊᖅᑕᐅᓗᑎᒃ ᖃᑦᑎᐅᓂᖏᑎᒍᑦ 
ᐊᕐᕌᒍᑦ ᓄᐊᑦᑎᕕᒥᓂᖏᑎᒍᑦ ᐃᓱᖃᕐᓗᒍ 15−ᓂᒃ ᐊᕐᕌᒍᓂᑦ; ᐊᒻᒪᓗ 

 ● 2%−ᖏᓐᓂᑦ ᐊᕐᕌᒍᒥ ᐊᖏᓂᖅᐹᒥᒃ ᑮᓇᐅᔭᓕᐅᕐᓂᒥᓂᖓᓂᑦ ᑎᓴᒪᓂ ᐊᕐᕌᒍᓂᑦ 
ᑐᖏᓕᕇᑦᑐᓂᒃ ᒥᓂᔅᑕᐅᓂᕐᒧᑦ, ᐅᖃᖅᑎᐅᓂᕐᒧᑦ, ᓯᕗᓕᖅᑎᐅᓂᕐᒧᓘᓐᓃᑦ, 
ᐅᕝᕙᓘᓐᓃᑦ ᐊᓯᐊᓄᑦ ᐃᓂᐅᔪᒧᑦ ᓇᓗᓇᐃᖅᑕᐅᓯᒪᔪᒧᑦ ᐃᓗᓕᖏᓐᓂ 
ᓈᓴᐅᑎᓕᒻᒥ 12 ᐱᖁᔭᕐᔪᐊᕐᒥ, ᐊᒥᓱᕈᕆᐊᖅᑕᐅᓗᑎᒃ ᒪᓕᓪᓗᑎᒃ ᖃᑦᑎᐅᓂᖏᓐᓂᑦ 
ᐃᓂᐅᔪᓂᒃ ᐱᔨᑦᑎᕋᕐᓂᖓᒍᑦ. ᐃᓂᐅᔪᖅ ᓇᔪᖅᑕᐅᔭᕆᐊᓕᒃ ᐊᕐᕌᒎᑉ 
ᐊᑕᐅᓯᐅᑉ ᐊᑖᓂᐅᓐᖏᑦᑐᖅ ᐃᓐᓇᖅᓯᐅᑎᒃᓴᓂᑦ ᐊᑭᓖᔪᖃᕐᓂᐊᖅᐸᑦ, ᐊᒻᒪᓗ 
ᐃᓐᓇᖅᓯᐅᑎᒃᓴᖏᑦ ᐃᓛᒃᑯᑦ ᐃᓂᐅᔪᑦ ᑲᑎᑎᖅᑕᐅᖃᑦᑕᕆᐊᖃᖅᑐᑦ.

ᐃᓐᓇᐅᓂᕐᒧᑦ ᓄᖅᑲᓂᕐᒥ ᐅᑭᐅᕆᔭᖅ
ᐃᓐᓇᐅᓂᕐᒧᑦ ᓄᖅᑲᓂᕐᒥ ᐅᑭᐅᕆᔭᑦ ᐃᓐᓇᖅᓯᐅᑎᑖᕈᓐᓇᖅᓯᓗᑎᒃ ᐊᕐᕌᒍᕆᔭᐅᕗᖅ 
ᒪᓕᒐᓕᐅᖅᑎᒧᑦ ᐱᖃᑦᑕᕕᒃᓴᕈᖅᑐᓂ ᐃᓚᓐᖓᖅᓯᒪᓐᖏᑦᑐᓂᒃ ᐃᓐᓇᖅᓯᐅᑎᒃᓴᓂᑦ. ᑕᒪᓐᓇ 
ᐱᒋᐊᓲᖅ ᐊᕐᕌᒍᖅᑖᕋᐃᒻᒪᑕ 60-ᒥᑦ.

ᐃᓐᓇᐅᓂᕐᒧᑦ ᓄᖅᑲᖅᓴᕋᐃᓐᓂᖅ
ᒪᓕᒐᓕᐅᖅᑎ ᐃᓐᓇᐅᓂᕐᒧᑦ ᓄᖅᑲᕈᓐᓇᖅᑐᖅ ᖃᖓᑐᐃᓐᓇᖅ ᒪᓕᒐᓕᐅᖅᑎᐅᔪᓐᓃᕈᓂ 
ᒪᓕᒐᓕᐅᖅᕕᒻᒥ. ᒪᓕᒐᓕᐅᖅᑎ ᐃᓐᓇᐅᓂᕐᒥᓄᑦ ᓄᖅᑲᖅᑐᖅ 60−ᕈᓚᐅᕋᓂ 
ᐃᓐᓇᖅᓯᐅᑎᑖᖃᑦᑕᓂᐊᖅᑐᖅ ᐊᓚᓐᖓᖅᑕᐅᓯᒪᔪᓂᒃ 0.25%-ᒥᑦ ᒪᓕᓪᓗᒋᑦ ᖃᑦᑎᐅᓂᖏᑦ 
ᑕᖅᑮᑦ 60-ᕈᖅᕕᒃᓴᖓᓄᑦ.

ᐲᖅᓯᓂᖅ ᐃᑲᔫᓯᐊᓂᑦ
ᒪᓕᒐᓕᐅᖅᑎ ᐱᔭᕇᖅᓯᔪᖅ ᑎᓴᒪᓂᑦ ᐅᖓᑖᓂᓪᓘᓐᓃᑦ ᐊᕐᕌᒍᓂᑦ ᑐᖏᓕᕇᑦᑐᓂᒃ 
ᐱᔨᑦᑎᕋᖅᑐᓂ, ᐅᕝᕙᓘᓐᓃᑦ ᐱᔨᑦᑎᕋᕐᓂᖅᑲᑦ ᐊᑕᐅᓯᐊᕐᓗᓂ ᓂᕈᐊᖅᑕᐅᓯᒪᓂᖓᓂᑦ 
ᐊᓂᒍᐃᓐᓂᖅᑲᑦ ᒪᓕᒐᓕᐅᖅᑎᐅᓪᓗᓂ ᒪᓕᒐᓕᐅᖅᕕᒻᒥ, ᐱᔪᓐᓇᕐᓂᖃᖅᑐᖅ ᓄᖅᑲᕈᒻᒥᓵᓂᑦ 
ᐃᓐᓇᖅᓯᐅᑎᒃᓴᓂᑦ. ᐊᓯᓕᒫᖏᑦ ᒪᓕᒐᓕᐅᖅᑏᑦ ᓄᖅᑲᖅᑐᑦ ᐊᑕᐅᑦᑎᒃᑯᑦ ᑲᑎᓐᖓᔪᓂᒃ 
ᑮᓇᐅᔭᖅᑖᕋᔭᖅᑐᑦ ᓄᐊᒃᓯᒪᔭᖏᓐᓂᑦ ᕿᑐᕐᖏᐅᕈᑎᖏᓪᓗ ᕗᐊᑉᐸᓪᓕᐊᓯᒪᔪᑦ 
ᐱᖃᓯᐅᑎᓗᒋᑦ. ᑖᓐᓇ ᐅᑎᖅᑐᖅ ᑮᓇᐅᔭᖅ ᐴᖅᑕᐅᔭᕆᐊᖃᖅᑐᖅ ᐃᓕᑕᕆᔭᐅᓯᒪᔪᒧᑦ 
ᓄᖅᑲᕈᒻᒥᓵᓂᑦ ᓄᐊᑦᑎᓂᕐᒧᑦ ᐸᕐᓇᐅᑎᒥ ᑮᓇᐅᔭᒃᑯᕕᖓᓄᑦ ᐊᒻᒪᓗ ᑮᓇᐅᔭᑐᐃᓐᓇᐅᓗᓂ 
ᐱᔭᒃᓴᐅᖏᑦᑐᖅ.

ᖁᕝᕙᕆᐊᖅᑕᐅᓂᖓ ᐃᓐᓇᖅᓯᐅᑎᒃᓴᐅᑉ
ᖃᑦᑎᕌᕐᓂᖓ ᒫᓐᓇ ᐅᕝᕙᓘᓐᓃᑦ ᐅᖓᕙᕆᐊᖅᑕᐅᓯᒪᔪᖅ ᐃᓐᓇᖅᓯᐅᑎᒃᓴᖅ 
ᐊᖏᓪᓕᒋᐊᖅᑕᐅᕙᑦᑐᖅ ᔮᓐᓄᐊᓕ 1−ᒥ ᒪᓕᑦᑐᑎᒃ ᐊᑭᑦᑐᕆᐊᕐᓂᐅᔪᓂᒃ ᓴᖅᑭᔮᖅᑎᑕᐅᔪᓂᒃ 
ᑲᓇᑕᒥ ᓂᐅᕕᖅᐸᑦᑐᓄᑦ ᐊᑭᖏᓐᓂᑦ ᖃᐅᔨᒪᔾᔪᑎᐅᔪᓂᑦ ᑕᐃᒃᑯᓐᖓᖓᓪᓗᑎᒃ ᓯᑎᐱᕆ 
30-ᒧᑦ.

ᐊᕐᕌᒍᑕᒫᖅ ᑮᓇᐅᔭᖏᓐᓂᑦ ᓇᓗᓇᐃᖅᓯᓂᖅ
ᒪᓕᒐᓕᐅᖅᑏᑦ ᐱᑎᑕᐅᖃᑦᑕᓲᖑᔪᑦ ᐊᕐᕌᒍᑕᒫᖅ ᓇᓗᓇᐃᖅᑐᐃᒍᑎᓂᒃ ᐱᔾᔪᑎᖃᖅᑐᓂᑦ 
ᓄᐊᑉᐸᓪᓕᐊᓯᒪᔭᖏᓐᓂᑦ ᐃᓐᓇᖅᓯᐅᑎᒃᓴᓂᑦ. ᑖᒃᑯᐊ ᐃᓚᖃᓲᑦ ᑐᑭᓯᑎᑦᑎᒋᐊᕈᑎᓂᑦ 
ᐅᖃᐅᓯᖃᖅᑐᓂᑦ ᒥᒃᓴᐅᓯᔭᐅᓯᒪᔪᓂᑦ ᓯᕗᓂᑦᑎᓐᓂ ᐱᔪᓐᓇᕋᔭᖅᑕᖏᓐᓂᑦ.

ᐃᓅᔪᓐᓃᖅᑐᖃᖅᑎᓪᓗᒍ ᐃᑲᔫᓯᐊᑦ
ᒪᓕᒐᓕᐅᖅᑎᐅᔪᖅ ᐅᕝᕙᓘᓐᓃᑦ ᒪᓕᒐᓕᐅᖅᑎᒥᓂᐅᔪᖅ ᐃᓅᔪᓐᓃᖅᐸᑦ, ᕿᒪᒃᓯᒪᔭᖓ 
ᐊᐃᑉᐸᒥᓂᖓ ᐊᕐᕌᒍᑕᒫᖅ ᐃᑲᔫᑎᓂᑦ ᐊᑭᓕᖅᑕᐅᖃᑦᑕᓂᐊᖅᑐᖅ ᐊᒻᒪᓗ ᐃᓛᒃᑯᑦ 
ᕿᑐᕐᖓᖏᑦ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᒥᓂᐅᓪᓘᓐᓃᑦ ᐃᒪᓐᓇ:

(a) ᕿᒪᑦᑕᐅᓯᒪᔪᒧᑦ ᐊᐃᑉᐸᕆᔭᐅᔪᒧᑦ, ᐊᕐᕌᒍᑕᒫᖅ ᐃᑲᔫᓯᐊᕐᓂᒃ ᐊᔾᔨᖃᖅᑐᓂᒃ ᐆᑯᓂᖓ:

(i) 100%−ᖓᓂᑦ (ᐃᓘᓐᓇᖓᓂᑦ) ᐱᒋᐊᕈᑏᑦ ᐃᑲᔫᓯᐊᖏᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᕐᓘᓐᓃᑦ, ᐊᕕᑦᑐᖅᑕᐅᓗᑎᒃ ᒪᓕᓪᓗᒋᑦ ᖃᑦᑎᐅᓂᖏᑦ ᕿᑐᕐᖓᒋᑦ, 
ᓯᕗᓪᓕᖅᐹᖏᓐᓄᑦ 60-ᓄᑦ ᑕᖅᑭᑕᒫᖅ ᐊᑭᓕᖅᑕᐅᓂᕆᖃᑦᑕᓂᐊᖅᑕᖏᓐᓂᑦ 
ᐱᒋᐊᖅᓯᒪᔪᓄᑦ ᐅᓪᓗᖓᓂ ᑖᒃᓱᒪ ᐃᑲᔫᓯᐊᑉ ᐊᑭᓕᖅᑕᐅᖃᑦᑕᕆᐊᖅᕕᒃᓴᖓᓂᑦ; 
ᐊᒻᒪᓗ

(ii) 66 2/3%−ᖓᓂᑦ ᐱᒋᐊᕈᑏᑦ ᐃᑲᔫᓯᐊᖏᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᐅᓪᓘᓐᓃᑦ ᑭᖑᓂᐊᒍᑦ ᓯᕗᓪᓕᖅᐹᑦ 60 ᑕᖅᑭᑕᒫᑦ 
ᐊᑭᓕᖅᑕᐅᓚᐅᖅᑎᓪᓗᒋ;

(b) ᒪᓕᒐᓕᐅᖅᑎ ᒪᓕᒐᓕᐅᖅᑎᒥᓂᕐᓘᓐᓃᑦ ᐃᓅᔪᓐᓃᖅᑲᑦ ᕿᒪᐃᓗᓂ ᐊᐃᑉᐸᕐᒥᓂᒃ, 
ᐃᓛᒃᑯᑦ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᒥᓂᐅᓪᓘᓐᓃᑦ ᕿᑐᕐᖓᖏᑦ, ᐊᕐᕌᒍᑕᒫᖅ 
ᐃᑲᔫᓯᐊᑦ ᐊᔾᔨᖃᖅᑐᑦ 10%-ᖓᓂᑦ ᐱᒋᐊᕈᑎᖏᑕ ᐃᑲᔫᓯᐊᖏᑕ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᐅᓪᓘᓐᓃᑦ;

(c) ᒪᓕᒐᓕᐅᖅᑎ ᒪᓕᒐᓕᐅᖅᑎᒥᓂᕐᓘᓐᓃᑦ ᐃᓅᔪᓐᓃᖅᑲᑦ ᐊᐃᑉᐸᖃᓐᖏᓪᓗᓂ 
ᕿᒪᑦᑕᖓᓂᑦ, ᐃᓛᒃᑯᑦ ᕿᑐᕐᖓᖏᓐᓄᑦ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᒥᓂᐅᓪᓘᓐᓃᑦ, 
ᐃᑲᔫᓯᐊᖃᑦᑕᕐᓗᑎᒃ ᐅᑯᓂᖓ ᐊᔾᔨᖃᑎᑐᓂᒃ:

(i) 100%−ᖓᓂᑦ (ᐃᓘᓐᓇᖓᓂᑦ) ᐱᒋᐊᕈᑏᑦ ᐃᑲᔫᓯᐊᖏᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᕐᓘᓐᓃᑦ, ᐊᕕᑦᑐᖅᑕᐅᓗᑎᒃ ᒪᓕᓪᓗᒋᑦ ᖃᑦᑎᐅᓂᖏᑦ ᕿᑐᕐᖓᒋᑦ, 
ᓯᕗᓪᓕᖅᐹᖏᓐᓄᑦ 60-ᓄᑦ ᑕᖅᑭᑕᒫᖅ ᐊᑭᓕᖅᑕᐅᓂᕆᖃᑦᑕᓂᐊᖅᑕᖏᓐᓂᑦ 
ᐱᒋᐊᖅᓯᒪᔪᓄᑦ ᐅᓪᓗᖓᓂ ᑖᒃᓱᒪ ᐃᑲᔫᓯᐊᑉ ᐊᑭᓕᖅᑕᐅᖃᑦᑕᕆᐊᖅᕕᒃᓴᖓᓂᑦ; 
ᐊᒻᒪᓗ

(ii) 25%−ᖓᓂᑦ ᐱᒋᐊᕈᑏᑦ ᐃᑲᔫᓯᐊᖏᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᐅᓪᓘᓐᓃᑦ ᑭᖑᓂᐊᒍᑦ ᓯᕗᓪᓕᖅᐹᑦ 60 ᑕᖅᑭᑕᒫᑦ 
ᐊᑭᓕᖅᑕᐅᓚᐅᖅᑎᓪᓗᒋ.

ᐃᑲᔫᓯᐊᑦ ᐅᖃᐅᓯᐅᔪᑦ ᐃᓗᓕᒃᑲᓐᓂᖏᓐᓂ (a)(i) ᐊᒻᒪ (c)(i) ᐊᑭᓕᖅᑕᐅᔪᓐᓇᖅᓯᓲᑦ 
60−ᓄᑦ ᑕᖅᑭᓄᑦ ᐱᒋᐊᖅᑐᓄᑦ ᐅᓪᓗᖓᑕ ᑭᖑᓂᐊᓂ ᐃᑲᔫᓯᐊᖅ ᐱᖁᔭᕐᔪᐊᑉ 
ᐊᑖᒍᑦ ᐊᑭᓕᖅᑕᐅᖃᑦᑕᕆᐊᖅᕕᒃᓴᖓᓂᑦ ᒪᓕᒐᓕᐅᖅᑎᒥᓂᐅᔪᒧᑦ. ᒪᓕᒐᓕᐅᖅᑎ 
ᒪᓕᒐᓕᐅᖅᑎᒥᓂᐅᔪᕐᓘᓐᓃᑦ ᐃᑲᔫᓯᐊᖃᑦᑕᖏᑦᑐᖅ, ᐱᖁᔭᕐᔪᐊᑉ ᐊᑖᒍᑦ, ᐃᓅᔪᓐᓃᖅᑲᑦ 
ᐊᐃᑉᐸᖃᓐᖏᓪᓗᓂ ᐅᕝᕙᓘᓐᓃᑦ ᐅᑭᐅᑭᑦᑐᒥᒃ ᕿᑐᕐᖓᖃᓐᖏᓪᓗᓂ, ᐊᑕᐅᑦᑎᒃᑯᑦ 
ᑮᓇᐅᔭᖅ ᐊᔾᔨᖃᖅᑐᖅ ᐃᓐᓇᖅᓯᐅᑎᒃᓴᓂᑦ ᓄᐊᒃᓯᒪᔭᖏᓐᓂᑦ ᑕᐃᑯᖓ ᐅᓪᓗᕐᒧᑦ 
ᐃᓅᔪᓐᓃᖅᕕᒥᓂᖓᓄᑦ ᐊᑭᓕᖅᑕᐅᓂᐊᖅᐳᖅ ᑭᓇᑐᐃᓐᓇᖅ ᐱᔪᒃᓴᒫᖑᓪᓗᓂ 
ᓇᓗᓇᐃᖅᓯᒪᔭᒥᓂᖓ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᒥᓂᐅᓪᓘᓐᓃᑦ.

ᓄᖅᑲᖅᓯᒪᔪᖅ ᒪᓕᒐᓕᐅᖅᑎᒥᓂᐅᔪᖅ ᐃᓅᔪᓐᓃᖅᑲᑦ ᐱᖃᑦᑕᓕᓚᐅᕋᓂ 120−
ᓄᑦ ᑕᖅᑭᓄᑦ ᐊᑭᓕᖅᑕᐅᖃᑦᑕᓂᕐᒥᒃ ᐊᒻᒪᓗ ᐃᑲᔫᓯᐊᓂᒃ ᐱᔪᒃᓴᒫᖅᑕᖃᓐᖏᑉᐸᑦ 
ᓇᓗᓇᐃᖅᑕᐅᓯᒪᔪᒥᒃ ᐱᓪᓗᒍ ᑕᐃᓐᓇ ᒪᓕᒐᓕᐅᖅᑎᒥᓂᐅᔪᖅ, ᐊᑕᐅᑦᑎᒃᑯᑦ 
ᑮᓇᐅᔭᑦ ᐊᔾᔨᖃᖅᑐᑦ ᐊᒥᐊᒃᑯᒋᓕᖅᑕᖏᓐᓂᑦ 120−ᓄᑦ ᑕᖅᑭᓄᑦ ᐃᑲᔫᓯᐊᒃᓴᖏᑕ  
ᐊᑭᓕᖅᑕᐅᓂᐊᖅᐳᖅ ᑭᓇᑐᐃᓐᓇᖅ ᐱᔪᒃᓴᒫᖑᓪᓗᓂ ᓇᓗᓇᐃᖅᓯᒪᔭᒥᓂᖓ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᒥᓂᐅᓪᓘᓐᓃᑦ.

ᒪᓕᒐᓕᐅᖅᑎ ᒪᓕᒐᓕᐅᖅᑎᒥᓂᕐᓘᓐᓃᑦ ᑎᒃᑯᐊᖅᓯᔪᓐᓇᖅᑐᖅ ᐱᔪᒃᓴᒫᖑᖁᔭᒥᓂᒃ ᐆᒪ 
ᖁᓛᓂ ᐅᖃᐅᓯᐅᕋᑖᖅᑐᑦ ᐱᔪᓐᓇᕐᓂᐅᔪᑦ ᐱᓪᓗᒋᑦ.

ᒪᓕᒐᓕᐅᖅᑎ ᒪᓕᒐᓕᐅᖅᑎᒥᓂᕐᓘᓐᓃᑦ ᑎᒃᑯᐊᖅᓯᓯᒪᓐᖏᑉᑦᑐᖅ ᑐᑭᓯᔭᐅᓲᖅ 
ᐱᖁᑎᓕᒫᒥᓂᖏᓐᓄᑦ ᕿᒪᑦᑕᖏᓐᓄᑦ  ᐃᓚᒋᔭᐅᓂᐊᕐᒪᑕ ᐱᔭᒃᓴᒫᖁᑎᖏᑦ.

ᐃᓚᒋᐊᕈᑏᑦ ᓄᖅᑲᕈᒻᒥᓵᑦ ᐃᑲᔫᓯᐊᒃᓴᐃᑦ ᐸᕐᓇᐅᑎᖓ

ᖁᓛᓂᑦ ᕿᒥᕐᕈᓗᒍ
ᓄᓇᕗᑦ ᒪᓕᒐᓕᐅᖅᕕᖓ ᐱᑕᖃᖅᑎᑦᑎᓲᖑᒻᒥᔪᖅ ᐃᓚᒋᐊᕈᑎᓂᑦ ᓄᖅᑲᕈᒻᒥᓵᓄᑦ 
ᐃᑲᔫᓯᐊᒃᓴᕐᓄᑦ ᐸᕐᓇᐅᑎᒥᒃ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᐊᑖᒍᑦ ᐃᓚᒋᐊᕈᑎᑦ 
ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ ᐱᖁᔭᕐᔪᐊᖓᒍᑦ.

ᑖᓐᓇ ᐃᓱᒪᖅᓲᑕᐅᔪᖅ ᐱᖃᑕᐅᕕᐅᔪᒪᑉᐸᑦ ᐸᕐᓇᐅᑎ. ᒪᓕᒐᓕᐅᖅᑏᑦ ᐱᖃᑕᐅᔪᓐᓇᖅᓯᓲᑦ 
ᐸᕐᓇᐅᑎᒧᑦ ᓂᕈᐊᖅᑕᐅᑐᐊᕋᐃᒻᒪᑕ. ᑐᒃᓯᕋᐅᑏᑦ ᑕᑕᑎᕆᐊᓖᑦ ᑐᓂᐅᖅᑲᖅᑕᐅᓲᑦ 
ᒪᓕᒐᓕᐅᖅᑎᓕᒫᓄᑦ. ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓂᕐᒧᓪᓗ ᐊᖏᔪᖅᑳᖓ ᐱᑎᑦᑎᓲᖑᔪᖅ 
ᒪᓕᒐᓕᐅᖅᑎᓕᒫᓂᒃ ᐱᒋᐊᓕᖏᓐᓂᑦ ᑕᑕᑎᕆᐊᓕᓐᓂᑦ ᐊᑎᓕᐅᖃᑕᐅᔪᓐᓇᓂᐊᕐᒪᑕ 
ᐸᕐᓇᐅᑎᒧᑦ ᒪᓕᒐᓕᐅᖅᑎ ᓂᕈᐊᖅᐸᑦ ᐱᖃᑕᐅᔪᒪᓗᓂ ᑕᑕᑎᕆᓂᒃᑯᑦ ᑕᑕᑎᕆᐊᓕᓐᓂᑦ 
ᐃᓗᐊᓂ ᐅᓪᓗᑦ 60 ᐱᒋᐊᖅᓯᒪᔪᑦ ᐅᓪᓗᖓᓂᑦ ᓂᕈᐊᖅᑕᐅᕕᒥᓂᖓᓂᑦ ᒪᓕᒐᓕᐅᖅᕕᒻᒧᑦ.

ᐃᓗᓕᖓ ᓈᓴᐅᑎᓕᒃ 20.1 ᑕᕝᕙᓂ ᐃᓚᒋᐊᕈᑎᑦ ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ 
ᐱᖁᔭᕐᔪᐊᖓᓂ ᐃᒪᐃᓕᖓᒻᒪᑦ:

ᒪᓕᒐᓕᐅᖅᕕᒻᒨᖅᓯᓂᖅ ᓂᕈᐊᕈᑎᒥᓂᕐᓂᑦ
20.1. ᐅᖃᖅᑎ ᑕᐃᒪᐃᓐᓂᐊᖅᐳᖅ, ᐱᔪᓐᓇᖅᓯᑐᐊᕈᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓ 
ᐃᓱᓕᓚᐅᖅᑎᓪᓗᒍ, ᒪᓕᒐᓕᐅᖅᕕᒻᒨᖅᓯᓲᖑᔪᖅ ᐊᔾᔨᖏᓐᓂᑦ ᓂᕈᐊᕐᓂᐅᓯᒪᔪᑦ 
ᒪᓕᒐᓕᐅᖅᑎᓄᑦ ᒪᓕᑦᑐᑎᒃ ᓈᓴᐅᑎᓕᓐᓂᒃ 7 ᐊᒻᒪ 16.1.

ᑮᓇᐅᔭᓂᒃ ᐃᓕᐅᖅᑲᐃᓃᑦ
ᑖᓐᓇ ᐃᓚᒋᐊᕈᑎᑦ ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ ᐸᕐᓇᐅᑎᖓ ᐊᐅᓚᑕᐅᖃᑦᑕᖅᑐᖅ 
ᑕᐃᒫᒃᓴᐃᓐᓇᖅ ᑕᐃᓐᓇ ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ ᐸᕐᓇᐅᑎ ᐊᐅᓚᑕᐅᖃᑦᑕᕐᒪᑦ. 
ᑕᐃᒫᑦᑕᐅᖅ ᐊᐅᓚᑕᐅᖃᑦᑕᒥᒻᒪᑦ ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ ᐸᕐᓇᐅᑎ, ᑮᓇᐅᔭᓄᑦ 
ᐱᕈᖅᓯᐊᖑᔪᑦ ᖃᓄᖅ ᐊᐅᓚᑕᐅᓂᐊᕐᒪᖔᑕ ᐃᓱᒪᓕᐊᖑᔪᑦ ᑲᒪᒋᔭᐅᔭᕆᐊᖃᖅᐳᑦ 



B.2       ᓄᖅᑲᕈᒻᒥᓵᑦ

ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, ᒪᓕᓪᓗᒍ ᑕᐃᒪᐃᒍᓐᓇᖅᑎᑕᐅᓂᖓ ᐃᓚᒋᐊᕈᑎᑦ 
ᓄᖅᑲᕈᒻᒥᓵᓄᑦ ᐃᑲᔫᓯᐊᒃᓴᕐᓄᓪᓗ ᐱᖁᔭᕐᔪᐊᖓᓄᑦ.

ᐊᖏᓂᖅᐹᖅ ᐃᑲᔫᓯᐊᖑᔪᓐᓇᖅᑐᖅ
ᒪᓕᒐᓕᐅᖅᑏᑦ ᐱᔪᓐᓇᕐᓂᖃᖅᑐᑦ ᐃᓐᓇᖅᓯᐅᑎᒃᓴᓂᒃ ᐊᓂᒍᐃᑉᐸᑦ ᑎᓴᒪᓂᒃ 
ᐊᕐᕌᒍᓂᑦ ᐱᔨᑦᑎᕋᕐᓂᕐᒥᒃ, ᐅᕝᕙᓘᓐᓃᑦ ᐱᔨᑦᑎᕋᖅᓯᒪᑉᐸᑕ ᐊᑕᐅᓯᕐᒥᒃ ᐃᓗᐃᑦᑐᒥᒃ 
ᓂᕈᐊᖅᑕᐅᓯᒪᓂᐅᔪᒥᒃ ᒪᓕᒐᓕᐅᖅᑎᐅᓪᓗᓂ.

ᐊᑭᓕᖅᓱᖅᑕᐅᓃᑦ ᐃᓐᓇᖅᓯᐅᑎᒃᓴᓄᑦ ᐸᕐᓇᐅᑎᒥᑦ ᒪᓕᒐᓕᐅᖅᑎ ᐃᓐᓇᐅᓂᕐᒧᑦ 
ᓄᖅᑲᕋᐃᒻᒪᑦ ᐅᑯᓂᖓ ᒪᓕᓲᖑᕗᑦ:

 ● 3%−ᖏᓐᓂᑦ ᐊᕐᕌᒍᒥ ᐊᖏᓂᖅᐹᒥᒃ ᑮᓇᐅᔭᓕᐅᕐᓂᒥᓂᖓᓂᑦ ᑎᓴᒪᓂ ᐊᕐᕌᒍᓂᑦ 
ᑐᖏᓕᕇᑦᑐᓂᒃ ᒪᓕᒐᓕᐅᖅᑎᐅᓂᕐᒧᑦ, ᐊᒥᓱᕈᕆᐊᖅᑕᐅᓗᑎᒃ ᖃᑦᑎᐅᓂᖏᑎᒍᑦ 
ᐊᕐᕌᒍᑦ ᓄᐊᑦᑎᕕᒥᓂᖏᑎᒍᑦ ᐃᓱᖃᕐᓗᒍ 15−ᓂᒃ ᐊᕐᕌᒍᓂᑦ; ᐊᒻᒪᓗ

 ● 3%−ᖏᓐᓂᑦ ᐊᕐᕌᒍᒥ ᐊᖏᓂᖅᐹᒥᒃ ᑮᓇᐅᔭᓕᐅᕐᓂᒥᓂᖓᓂᑦ ᑎᓴᒪᓂ ᐊᕐᕌᒍᓂᑦ 
ᑐᖏᓕᕇᑦᑐᓂᒃ  ᒥᓂᔅᑕᐅᓂᕐᒧᑦ, ᐅᖃᖅᑎᐅᓂᕐᒧᑦ, ᓯᕗᓕᖅᑎᐅᓂᕐᒧᓘᓐᓃᑦ, 
ᐅᕝᕙᓘᓐᓃᑦ ᐊᓯᐊᓄᑦ ᐃᓂᐅᔪᒧᑦ ᓇᓗᓇᐃᖅᑕᐅᓯᒪᔪᒧᑦ ᐃᓗᓕᖏᓐᓂ 
ᓈᓴᐅᑎᓕᒻᒥ 12 ᐱᖁᔭᕐᔪᐊᕐᒥ, ᐊᒥᓱᕈᕆᐊᖅᑕᐅᓗᑎᒃ ᒪᓕᓪᓗᑎᒃ ᖃᑦᑎᐅᓂᖏᓐᓂᑦ 
ᐃᓂᐅᔪᓂᒃ ᐱᔨᑦᑎᕋᕐᓂᖓᒍᑦ. ᐃᓂᐅᔪᖅ ᓇᔪᖅᑕᐅᔭᕆᐊᓕᒃ ᐊᕐᕌᒎᑉ 
ᐊᑕᐅᓯᐅᑉ ᐊᑖᓂᐅᓐᖏᑦᑐᖅ ᐃᓐᓇᖅᓯᐅᑎᒃᓴᓂᑦ ᐊᑭᓖᔪᖃᕐᓂᐊᖅᐸᑦ, ᐊᒻᒪᓗ 
ᐃᓐᓇᖅᓯᐅᑎᒃᓴᖏᑦ ᐃᓛᒃᑯᑦ ᐃᓂᐅᔪᑦ ᑲᑎᑎᖅᑕᐅᖃᑦᑕᕆᐊᖃᖅᑐᑦ.

ᐊᑭᓕᖅᓱᖅᑕᐅᓂᖅ ᖃᓄᑎᒋ ᐊᑯᓂ ᓇᓗᓇᐃᖅᓯᒪᓗᓂ
ᒪᓕᒐᓕᐅᖅᑏᑦ ᓂᕈᐊᖅᑐᖅ ᐱᖃᑕᐅᔪᒪᓪᓗᑎᒃ ᐃᓚᒋᐊᕈᑎᑦ ᓄᖅᑲᕈᒻᒥᓵᓄᑦ 
ᐃᑲᔫᓯᐊᒃᓴᕐᓄᓪᓗ ᐸᕐᓇᐅᑎᖓᓄ ᐱᕕᒃᓴᖃᓲᖑᔪᑦ ᓂᕈᐊᕈᓐᓇᖅᑐᑎᒃ ᐃᓐᓇᖅᓯᐅᑎᒃᓴᖏᑦ 
ᐃᑲᔫᓯᐊᑦ ᐊᑭᓕᖅᑕᐅᖃᑦᑕᖁᓗᒋᑦ ᖃᓄᑎᒋ ᐊᑯᓂᐅᓂᖓ ᓇᓗᓇᐃᖅᑕᐅᓯᒪᓗᓂ. 
ᐃᓐᓇᐅᓂᕐᒧᑦ ᓄᖅᑲᕋᐃᑉᐸᑕ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᔪᓐᓃᖅᑲᑕ. ᒪᓕᒐᓕᐅᖅᑏᑦ 
ᓂᕈᐊᕈᓐᓇᖅᑐᑦ ᐃᓐᓇᖅᓯᐅᑎᖏᓐᓂᑦ ᐊᑭᓕᖅᑕᐅᖃᑦᑕᕈᒪᓗᑎᒃ ᐋᖅᑭᒃᓯᒪᓗᓂ 15-ᓄᑦ 
ᐊᕐᕌᒍᓄᑦ, ᑮᓇᐅᔭᖅᑖᖃᑦᑕᕐᓂᖓ ᐱᒋᐊᑦᑕᐅᑎᒋᓂᐊᕐᓗᓂ ᐅᕝᕙᓘᓐᓃᑦ ᐱᒋᐊᖅᑎᖃᕐᓗᓂ 
ᐅᓪᓗᕐᒥ ᓇᓗᓇᐃᖅᑕᐅᓯᒪᔪᒥ 71-ᓂᒃ ᐅᑭᐅᖅᑖᓚᐅᓐᖏᓐᓂᖓᓂ.



ᐊᓯᖏᑦ ᑮᓇᐅᔭᖅᑖᖏᑦ ᐃᑲᔫᓯᐊᖏᓪᓗ       B.3

ᐊᓯᖏᑦ ᑮᓇᐅᔭᖅᑖᖏᑦ ᐃᑲᔫᓯᐊᖏᓪᓗ
ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐃᑲᔫᓯᐊᑦ
ᐊᑖᓂ ᓈᓴᐅᑎᓕᐅᑉ 33 ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ, ᒪᓕᒐᓕᐅᖅᑎᓕᒫᑦ ᐱᔪᓐᓇᕐᓂᖃᖅᐳᑦ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ 
ᐃᑲᔫᓯᐊᓂᑦ ᐃᓱᓕᑉᐸᑦ ᒪᓕᒐᓕᐅᖅᑎᐅᖃᑕᐅᓂᖓ ᒪᓕᒐᓕᐅᖅᕕᒻᒥ.

ᒪᓕᒐᓕᐅᖅᑏᑦ ᓄᐊᑦᑎᖃᑦᑕᖅᑐᑦ 6-ᓂᑦ ᐱᓇᓱᐊᕈᓯᕐᓂᑦ ᑮᓇᐅᔾᔭᒃᓵᖏᑕ ᐊᔾᔨᖏᓐᓂᑦ 
ᐊᕐᕌᒍᑕᒫᖅ ᑐᖏᓕᕇᑦᑐᓄᑦ ᐊᕐᕌᒍᓄᑦ ᐱᔨᑦᑎᕋᕐᓂᖓᓄᑦ ᒪᓕᒐᓕᐅᖅᑎᐅᖃᑕᐅᓪᓗᓂ 
ᓄᓇᕗᑦ ᒪᓕᒐᓕᐅᖅᕕᖓᓂ.

ᑖᒃᑯᐊ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐃᑲᔫᓯᐊᑦ ᖃᑦᑎᐅᓂᖏᑦ ᒪᓕᓲᖑᔪᑦ ᒪᓕᒐᓕᐅᖅᑎᐅᑉ 
ᑲᑎᓪᓗᒋᑦ ᑮᓇᐅᔾᔭᒃᓵᒥᓂᖏᓐᓂᑦ (ᑮᓇᐅᔾᔭᒃᓵᑐᐃᓐᓇᖏᑦ ᐊᒻᒪᓗ ᖄᖓᒍᒃᑲᓐᓂᖅ 
ᑮᓇᐅᔾᔭᒃᓵᒥᓂᖏᓐᓂᑦ, ᐱᑕᖃᖅᐸᑦ). ᑖᒃᑯᐊ ᒪᓕᒐᓕᐅᖅᑎᐅᑉ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ 
ᐃᑲᔫᓯᐊᒃᓴᖏᑦ ᑲᑎᑎᖅᑕᐅᑎᓪᓗᒋ, ᓂᕈᐊᖅᑕᐅᓯᒪᕕᖓᓂ ᐱᓕᕆᓂᖏᓐᓄᑦ 
ᑮᓇᐅᔾᔭᒃᓵᒃᑲᓐᓂᒥᓂᖏᑦ ᐊᓯᖏᓪᓗ ᐃᑲᔫᓯᐊᕆᖃᑦᑕᖅᑕᒥᓂᖏᑦ ᐃᓚᒋᑎᑕᐅᓲᖑᓐᖏᑦᑐᑦ.

ᖃᓄᑎᒋᐅᓂᒃ ᑮᓇᐅᔭᑉ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐃᑲᔫᓯᐊᑦ ᑮᓇᐅᔭᖅᑖᖑᔪᓐᓇᖅᑐᑦ 
ᒪᓕᓪᓗᒍ ᓈᓴᐅᑎᓕᒃ 33 ᐅᖓᑖᓃᓐᓂᐊᓐᖏᓚᖅ ᖃᑦᑎᐅᓂᒥᓂᖏᓐᓂᑦ ᐊᕐᕌᒍᑕᒫᖅ 
ᑮᓇᐅᔭᖅᑖᕆᕙᑦᑕᒥᓂᖏᓐᓂᑦ ᑕᐃᑲᓂ ᒪᓕᒐᓕᐅᖅᑎᐅᑉ ᓄᖅᑲᖅᕕᒥᓂᖓᓂ 
ᒪᓕᒐᓕᐅᖅᑎᐅᖃᑕᐅᓂᕐᒧᑦ ᓄᓇᕗᑦ ᒪᓕᒐᓕᐅᖅᕕᖓᓂ.

ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐃᑲᔫᓯᐊᓂᑦ 
ᐃᓱᒪᒋᔭᐅᓐᖏᓪᓗᓂ ᓱᒻᒪᓐ ᒪᓕᒐᓕᐅᖅᑎ ᓄᖅᑲᖅᓯᒪᓕᕐᒪᖓᖅ ᒪᓕᒐᓕᐅᖅᑎᐅᖃᑕᐅᓂᕐᒥᒃ.

ᒪᓕᒐᓕᐅᖅᑏᑦ ᓇᓖᕋᕈᓐᓇᖅᑐᑦ ᐃᑲᔫᓯᐊᒥᓂᒃ ᐱᖃᑦᑕᕐᓗᑎᒃ ᐱᓇᓱᐊᕈᓰᒃ ᒪᕐᕉᒃ 
ᓈᒐᐃᑉᐸᑎᒃ, ᐅᕝᕙᓘᓐᓃᑦ ᐊᑕᐅᑦᑎᒃᑯᑦ ᐊᑭᓕᖅᑕᐅᓗᑎᒃ ᑭᖑᓪᓕᖅᐹᒥ ᑮᓇᐅᔭᓕᐊᒥᓂᖏᑦ 
ᑲᑎᑎᖅᑕᐅᓯᒪᓕᖅᑲᑕ.

ᑖᒃᑯᐊ ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐃᑲᔫᓯᐊᑦ ᑖᒃᓰᔭᕈᑎᐅᒋᐊᓖᑦ ᐊᒻᒪᓗ 
ᐃᓐᓇᖅᓯᐅᑎᒃᓴᓄᑦ ᓄᐊᑦᑎᕕᒃᓴᐅᓪᓗᑎᒃ ᑮᓇᐅᔭᓕᐊᒥᓂᐅᑎᑕᐅᓐᖏᑦᑐᑦ.

ᐊᓯᐊᓄᑦ ᐊᐅᓪᓛᐸᓪᓕᐊᓂᕐᒧᑦ ᐅᖃᖃᑎᒋᔭᐅᓗᓂ 
ᐃᑲᔪᖅᑕᐅᓂᖅ ᐊᒻᒪᓗ ᐱᓕᒻᒪᓴᕐᓂᕐᒥᒃ ᐃᑲᔪᖅᑕᐅᓂᖅ

ᐃᑲᔪᕈᑏᑦ ᐊᑐᐃᓐᓇᐅᑎᑕᐅᓲᑦ ᓄᖅᑲᕿᓂᐅᓴᓕᖅᑐᓄᑦ ᒪᓕᒐᓕᐅᖅᑎᓄᑦ ᐃᑲᔪᖅᑕᐅᒍᒪᔪᓄᑦ 
ᐅᑎᕋᓱᐊᖅᑎᓪᓗᒋᑦ ᒪᓕᒐᓕᐅᖅᑎᐅᖏᓪᓗᓂ ᐃᓅᓯᖃᕐᓂᕐᒥᒃ, ᐅᕝᕙᓘᓐᓃᑦ ᐃᓐᓇᐅᓂᕐᒧᑦ 
ᓄᖅᑲᓛᕐᓂᕐᒥᓄᑦ ᐸᕐᓇᓐᓂᖓᓄ. ᐃᑲᔪᕈᑏᑦ ᐅᑯᓂᖓ ᐃᓚᖃᖅᐳᑦ:

 ● ᐃᓅᓯᖓᓂ ᐊᓯᐊᓂ ᐃᖅᑲᓇᐃᔮᒧᑦ ᐊᐅᓪᓛᐸᓪᓕᐊᓂᕐᒧᑦ ᐊᒻᒪᓗ 
ᐃᖅᑲᓇᐃᔮᒃᓴᓯᐅᕐᓂᕐᒥᒃ ᐃᓕᓐᓂᐊᖅᑎᑕᐅᓃᑦ ᒪᓕᒐᓕᐅᖅᑎᓄᑦ, 
ᐱᖃᓯᐅᔾᔭᐅᓪᓗᑎᒃ ᐱᒋᐊᓕᕋᑖᖅᑐᖅᓯᐅᑎᑦ ᐃᓕᓐᓂᐊᕕᒻᒥ 
ᐃᓕᓐᖓᔭᐅᔭᕆᐊᓕᓐᓂᑦ, ᓇᓗᓇᐃᖅᓯᒐᓱᐊᕐᓂᕐᒧᑦ ᐃᖅᑲᓇᐃᔮᕆᓛᓕᖅᑕᖓᓂᑦ, 
ᐊᑐᐃᓐᓇᕈᐃᓂᕐᒥᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᑐᕈᑎᖏᓐᓂᑦ 
ᐃᖅᑲᓇᐃᔮᕆᓚᐅᖅᓯᒪᔭᖏᓐᓂᑦ ᐊᒻᒪᓗ ᐊᐱᖅᓱᖅᑕᐅᓂᕐᒥᒃ ᐃᖅᑲᓇᐃᔮᒧᑦ 
ᐊᔪᕈᓐᓃᖅᓴᖅᑕᐅᓗᓂ;

 ● ᐃᑲᔪᖅᑕᐅᓗᓂ ᖃᓄᖅ ᓇᒥᓂᖃᐅᑎᒥᒃ ᐱᒋᐊᖅᑎᑦᑎᓂᕐᒥᒃ ᐱᖃᓯᐅᑎᓪᓗᒍ 
ᐱᕙᓪᓕᐊᑎᑦᑎᓂᕐᒥᒃ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ;

 ● ᐃᑲᔪᖅᑕᐅᓂᖅ ᐃᓐᓇᐅᓂᕐᒧᑦ ᓄᖅᑲᓂᕐᒥᒃ ᐸᕐᓇᓂᕐᒥᒃ; ᐊᒻᒪᓗ 



B.3       ᐊᓯᖏᑦ ᑮᓇᐅᔭᖅᑖᖏᑦ ᐃᑲᔫᓯᐊᖏᓪᓗ

 ● ᑮᓇᐅᔭᓕᕆᓂᖅ ᐱᓪᓗᒍ ᐅᖃᖃᑎᒋᔭᐅᓂᕐᓂᒃ, ᐱᖃᓯᐅᑎᓪᓗᒋᑦ ᐃᓐᓇᖅᓯᐅᑎᒃᓴᑦ, 
ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᖅᑭᑦᑎᕆᓂᕐᒥᒃ ᐊᒻᒪᓗ ᑮᓇᐅᔾᔭᒃᓵᓄᑦ 
ᑖᒃᓰᔭᕈᑎᓂᑦ ᖃᐅᔨᒪᒋᐊᓕᖏᓐᓂᑦ.

ᐊᖏᓂᖅᐹᖑᔪᖅ ᐃᑲᔫᓯᐊᖑᔪᓐᓇᖅᑐᖅ ᑖᒃᓱᒪ ᐊᑐᐊᒐᐅᑉ ᐊᑖᓂ $12,000−ᖑᔪᖅ ᐃᓛᒃᑯᑦ 
ᒪᓕᒐᓕᐅᖅᑎᒥᓂᕐᓄᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑎᒃ ᐅᑯᓄᖓ:

 ● ᐱᔨᑦᑎᕋᖅᑕᐅᓂᕐᒧᑦ ᐃᖅᑲᓇᐃᔮᑦ ᒥᒃᓵᓄᑦ ᐃᑲᔪᖅᑎᐅᔪᒥᒃ ᐅᕝᕙᓘᓐᓃᑦ ᐊᓯᐊᓄᑦ 
ᐊᐅᓪᓛᐸᓪᓕᐊᔪᓕᕆᔨᓂᑦ ᓇᒻᒥᓂᖃᖅᑎᓂᑦ;

 ● ᐱᔨᑦᑎᕋᖅᑕᐅᓂᕐᒧᑦ ᓇᒻᒥᓂᖃᐅᑎᐅᔪᒧᑦ ᓴᓇᓲᒧᑦ ᐃᖅᑲᓇᐃᔮᕆᓚᐅᖅᓯᒪᔭᖏᓐᓂᑦ 
ᐃᓕᓐᓂᐊᖅᓯᒪᓂᖏᓐᓂᓪᓗ ᓇᓗᓇᐃᖅᑐᐃᒍᙱᓂᒃ;

 ● ᐱᔨᑦᑎᕋᖅᑕᐅᓂᕐᒧᑦ ᓇᒻᒥᓂᖃᐅᑎᐅᔪᒧᑦ ᐃᑲᔪᓲᒧᑦ ᑮᓇᐅᔭᓕᕆᓂᕐᒥᒃ 
ᐃᑲᔫᑎᖃᕐᓂᕐᒥᒃ ᐅᕝᕙᓘᓐᓃᑦ ᐃᓐᓇᐅᓂᕐᒧᑦ ᓄᖅᑲᓂᕐᒧᑦ ᐸᕐᓇᓂᕐᒥᒃ;

 ● ᐅᖃᐅᓯᕐᓂᑦ ᐊᔪᓐᖏᓐᓂᖓ ᖁᕝᕙᕆᐊᖅᑎᒐᓱᓐᓂᕐᒧᑦ;
 ● ᖃᕋᓴᐅᔭᓕᕆᔪᓐᓇᕐᓂᕐᒥᒃ ᐊᒻᒪᓗ/ᐅᕝᕙᓘᓐᓃᑦ ᓇᒻᒥᓂᖃᐅᑎᓕᕆᔪᓐᓇᕐᒥᒃ 

ᖃᐅᔨᒪᔭᖏᓐᓂᑦ ᖁᕝᕙᕆᐊᕆᓂᕐᒧᑦ;
 ● ᒍᕋᐃᑦ 12-ᑖᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᓯᒪᔭᖏᓐᓂᑦ ᖁᕝᕙᕆᐊᖅᓯᓂᕐᒧᑦ 

ᐱᓕᕆᓂᐅᔪᓄᑦ;
 ● ᐊᓯᖏᓐᓂᑦ ᐱᓕᒻᒪᓴᖅᑎᑕᐅᓂᐅᔪᓂᒃ ᐃᑲᔪᕋᔭᖅᑐᓂᒃ ᐃᖅᑲᓇᐃᔭᕈᓐᓇᕐᓂᖓᓂᑦ 

ᐃᓅᓯᖓᓂ ᒪᓕᒐᓕᐅᖅᑎᒥᓂᐅᔫᑉ; ᐊᒻᒪᓗ
 ● ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ ᖃᐅᑕᒫ*ᓯᐅᑎᓄᓪᓗ ᐅᐸᒃᓯᒪᑎᓪᓗᒍ ᓄᓇᓕᖓᑕ 

ᓯᓚᑖᓂ ᑖᒃᓱᒧᖓ ᐱᓕᕆᓂᐅᔪᓂᒃ.

ᒪᓕᒐᓕᐅᖅᑎᒥᓂᐅᔪᑦ ᑐᒃᓯᕋᖅᑐᑦ ᑕᕝᕙᓐᖓᑦ ᐊᑐᐊᒐᕐᒥᑦ ᑎᑎᕋᖅᓯᒪᔪᒥᒃ 
ᑐᒃᓯᕋᐅᑎᓕᐅᕆᐊᓖᑦ ᐊᓪᓚᑦᑎᒧᑦ ᓇᓗᓇᐃᖅᓯᓗᑎᒃ ᖃᓄᐃᑦᑐᓂᒃ 
ᐱᓕᒻᒪᓴᖅᑕᐅᒋᐊᖃᕐᒪᖓᖅ ᐊᒻᒪᓗ ᖃᓄᖅ ᑖᓐᓇ ᐱᓕᒻᒪᓴᖅᑕᐅᓂᖓ ᓯᕗᓂᑐᖃᖓᓄᑦ 
ᐸᕐᓇᐅᑎᖏᓐᓄᑦ ᐊᑦᑐᐊᓂᖃᕐᒪᖔᖅ. ᑎᑎᕋᖅᓯᒪᔪᖅ ᑐᒃᓯᕋᐅᑎ ᓇᓗᓇᐃᖅᑐᐃᓯᒪᒋᐊᖃᖅᑐᖅ 
ᖃᓄᖅ ᐱᓕᒻᒪᓴᖅᑎᑕᐅᒐᔭᕐᒪᖔᖅ ᐊᒻᒪᓗ ᐊᑭᒋᒐᔭᖅᑕᖏᑦ ᒥᒃᓴᐅᓯᓯᒪᓗᒋᑦ 
ᐱᒋᐊᓚᐅᓐᖏᓐᓂᖓᓂ ᐱᓕᒻᒪᓴᖅᑎᑕᐅᓂᖓ.

ᒪᓕᒐᓕᐅᖅᑎᒥᓂᐅᔪᑦ ᓄᓇᕗᑦ ᓯᓚᑖᓂ ᓄᓇᖃᖅᑐᑦ ᓄᓇᓕᓐᓂ ᐱᓕᒻᒪᒃᓴᐃᔨᓂᑦ 
ᐊᑐᐃᓐᓇᖃᑦᑎᐊᖅᑐᓂ ᐱᔪᓐᓇᕐᓂᖃᖅᑐᑦ ᐃᓚᓐᖓᖅᓯᒪᔪᓂᑦ ᐅᑎᖅᑎᑕᐅᒍᓐᓇᖅᑐᓂᒃ 
ᐃᓱᖃᖅᑐᓂᒃ $6,000 (50%) ᐱᔪᓐᓇᖅᑕᖏᑕ ᐊᖏᖅᑕᐅᓯᒪᔪᑦ ᐅᕘᓇ ᐊᑐᐊᒐᖅᑎᒍᑦ 
ᐱᔾᔪᑎᖃᖅᑐᑎᒃ ᐊᐅᓪᓚᖅᓯᒪᓂᕐᒧᑦ ᑮᓇᐅᔭᐃᔭᕈᑎᐅᓲᑦ ᐊᐳᖅᑕᕈᑎᐅᒐᔭᓐᖏᒻᒪᑕ 
ᐱᓕᒻᒪᒃᓴᐃᔨᒃᓴᓂᒃ ᐱᔪᓐᓇᓂᕐᒧᑦ ᐊᒻᒪᓗ ᐊᐅᓪᓛᐸᓪᓕᐊᓂᕐᒧᑦ ᐃᑲᔪᕈᓐᓇᖅᑐᓂᒃ.

ᐱᓕᒻᒪᓴᖅᑎᑕᐅᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᑎᓄᑦ ᐱᔨᑦᑎᕋᖅᑕᐅᓃᑦ 
ᐱᔭᐅᒐᓱᖅᑳᕆᐊᓖᑦ ᓄᓇᕗᒻᒦᑦᑐᒥ ᐃᓕᓐᓂᐊᑎᑦᑎᔨᓂᒃ ᑕᒪᒃᑯᓂᖓ ᐃᓚᖃᖅᑐᓂᒃ 
ᓄᓇᕗᒻᒥ ᓯᓚᑦᑐᓴᖅᕕᑯᓐᓂᑦ. ᐃᓕᓐᓂᐊᕈᒪᔭᖏᓐᓕ ᐊᑐᐃᓐᓇᕈᖅᑕᐅᔮᓐᖏᑉᐸᑕ ᒫᓐᓇᒃᑯᑦ, 
ᑕᒪᒃᑯᐊ ᐃᓕᓐᓂᐊᕐᓃᑦ ᐊᑐᖅᑕᐅᔪᓐᓇᖅᑐᑦ ᐊᓯᐊᓂ ᓄᓇᒥ ᑭᓯᐊᓂᓕ ᐊᓪᓚᑦᑎ 
ᓯᕗᓂᖓᒍᑦ ᐊᖏᖅᑳᖅᓯᒪᑉᐸᑦ. ᐃᖏᕐᕋᔾᔪᑏᑦ ᑮᓇᐅᔭᐃᕈᑎᒥᓃᑦ ᓇᓕᐊᓐᓄᑐᐃᓐᓇᖅ 
ᖃᓪᓗᓈᓂ ᐱᓕᒻᒪᓴᖅᑕᐅᕕᒻᒧᑦ ᐅᑎᖅᑎᑕᐅᖃᑦᑕᖅᑐᑦ ᐊᑐᖅᑕᒥᓂᐅᑉᐸᑕ ᑭᓯᐊᓂ 
ᑎᓴᒪᐃᓐᓇᕐᓂ ᐊᖅᑯᓵᕆᐊᖑᔪᓄᑦ ᓄᓇᓕᕐᔪᐊᓄᑦ (ᐋᑐᕚ, ᒪᓐᑐᕆᐊᓪ, ᕕᓇᐸᐃᒃ, ᐅᕝᕙᓘᓐᓃᑦ 
ᐃᐊᒪᑕᓐ) ᐊᒻᒪᓗ ᑭᓯᐊᓂ ᐱᓕᒻᒪᓴᖅᑕᐅᓂᖅ ᑕᐃᒪᐃᑦᑐᖅ ᐊᑐᐃᓐᓇᐅᖏᑉᐸᑦ ᓄᓇᕗᒻᒥ. 
ᒪᓕᒐᓕᐅᖅᑎᒥᓂᐅᔪᑦ ᐱᓕᒻᒪᓴᖅᑎᑕᐅᔪᒪᔪᑦ ᓯᓚᑖᓂ ᑖᒃᑯᐊ ᑎᓴᒪᐃᑦ ᖃᓪᓗᓈᓂ 
ᓄᓇᓕᕐᔪᐊᑦ ᐱᓕᒻᒪᓴᖅᑎᑕᐅᔪᒪᑉᐸᑦ,  ᑕᐃᒃᑯᐊᑐᐊᖅ ᐃᖏᕐᕋᔾᔪᑎᒥᓂᖏᑦ ᐊᖏᕐᕋᖓᓂᑦ 
ᑕᐅᓄᖓ ᑎᓴᒪᐅᔪᓄᑦ ᓄᓇᓕᕐᔪᐊᖑᔪᓄᑦ ᐅᑎᖅᑎᑕᐅᔪᓐᓇᕋᔭᖅᑐᑦ. ᖄᖓᒍᒃᑲᓐᓂᖅ ᐊᓯᖏᑦ 
ᐃᖏᕐᕋᓂᕐᒧᑦ ᑮᓇᐅᔭᖅᑐᕐᓂᖏᑦ ᓇᒻᒥᓂᖅ ᒪᓕᒐᓕᐅᖅᑎᐅᑉ ᐊᑭᓕᕆᐊᖃᕋᔭᖅᑕᖏᑦ.

ᖃᐅᔨᒪᑦᑎᐊᕋᓱᐊᖅᑐᑎᒃ ᑕᐃᒃᑯᐊ ᒪᓕᒐᓕᐅᖅᑎᒥᓂᐅᔪᑦ ᓄᓇᖃᖅᑐᑦ ᓄᓇᓕᓐᓂ ᐃᖃᓗᐃᑦ 
ᓯᓚᑖᓂ ᐱᑦᑎᐊᖅᑕᐅᒐᓗᐊᕐᒪᖔᑕ, ᒪᓕᒐᓕᐅᖅᑎᐅᑉ ᓯᕗᓪᓕᖅᐹᖓ ᖃᖓᑦᑕᐅᑎᖓ 
ᐱᓕᒻᒪᓴᖅᑎᑕᐅᔭᖅᑐᕐᓗᓂ ᐃᑲᔪᖅᑕᐅᔭᖅᑐᕐᓗᓂᓘᓐᓃᑦ ᐊᑭᓕᖅᑕᐅᓂᐊᖅᐳᖅ 

ᒪᓕᒐᓕᐅᖅᕕᐅᑉ ᑮᓇᐅᔭᖏᓐᓄᑦ. ᐊᒻᒪᓗᖄᖓᒍᒃᑲᓐᓂᖅ, ᑖᓐᓇ ᐱᓕᒻᒪᓴᕐᓂᖅ 
ᐱᔭᐅᔪᓐᓇᖅᐸᑦ ᑲᓇᑕᒥ ᖃᓪᓗᓈᓂ ᑭᓯᐊᓂ, ᒪᓕᒐᓕᐅᖅᑎᐅᑉ ᓯᕗᓪᓕᖅᐹᖓ ᐊᐅᓪᓚᕐᓂᖓ 
ᐊᑭᓕᖅᑕᐅᒐᔭᖅᑐᖅ ᑕᐃᒃᑯᓄᖓᑐᐊᖅ ᑎᓴᒪᓄᑦ ᐊᖅᑯᓵᕆᐊᖑᔪᓄᑦ ᓄᓇᓕᕐᔪᐊᓄᑦ.

ᐊᑭᓕᖅᑕᐅᔪᔭᔾᔪᑏᑦ ᐅᓂᔭᐅᔭᕆᐊᓖᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ ᐃᓗᐊᓂ 
24 ᑕᖅᑮᑦ ᓂᕈᐊᕕᔾᔪᐊᖅᑐᖃᓚᐅᖅᑎᓪᓗᒍ, ᓂᕈᐊᕐᓇᐅᑉ ᐊᑯᓐᓂᖓᒍᑦ ᓂᕈᐊᖅᓂᕐᒧᑦ, 
ᓄᖅᑲᖅᑐᖃᕐᓂᖅᑲᑦ, ᐅᕝᕙᓘᓐᓃᑦ ᐃᓐᓇᐅᓂᕐᒧᑦ ᓄᖅᑲᖅᑐᖃᕐᓂᖅᑲᑦ.

ᒪᓕᒐᓕᐅᖅᑎᒥᓂᐅᔪᖅ ᐱᔨᑦᑎᕋᕆᐊᓕᒃ ᑐᖔᓂᐅᓐᖏᑦᑐᖅ ᐊᑕᐅᓯᕐᒥᒃ 
ᓂᕈᐊᖅᑕᐅᓯᒪᓂᕐᒥᓂᒃ ᐊᓂᒍᐃᑦᑎᐊᖅᓯᒪᓗᓂ ᐃᑲᔫᓯᐊᕈᓐᓇᓂᐊᖅᐸᑦ ᐅᕙᓐᖓᑦ ᐊᑐᐊᒐᕐᒥᒃ. 
ᑖᓐᓇ ᐱᓕᕆᓂᐅᔪᖅ ᐊᑕᐅᓯᐊᕐᓗᓂ ᐱᕕᐅᔪᓐᓇᖅᑐᖅ ᒪᓕᒐᓕᐅᖅᑎ ᓄᖅᑲᓚᐅᖅᑎᓪᓗᒍ. 
ᑕᕝᕙᖓᓪᓕ ᐱᓕᕆᓂᐅᔪᒥᒃ ᐱᔪᖃᖅᓯᒪᓕᖅᑲᑦ ᐃᓘᓐᓇᖓ ᐃᓚᐃᓐᓇᖓᓘᓐᓃᑦ  
ᐊᑐᖅᑕᒥᓂᐅᑉᐸᑦ, ᑖᓐᓇ ᐱᓕᕆᓂᐅᔪᖅ ᓄᑖᕈᖅᑎᒐᒃᓴᐅᖏᑦᑐᖅ.

ᒪᓕᒐᓕᐅᖅᑎᒥᓂᐅᔪᑦ ᐲᖅᑕᒥᓂᐅᔪᑦ ᐅᕝᕙᓘᓐᓃᑦ ᓄᖅᑲᖅᑐᒥᓂᐅᔪᑦ ᐱᔾᔪᑎᖃᖅᑐᑎᒃ 
ᐃᖅᑲᖅᑐᐃᕕᒃᑯᑦ ᐱᕋᔭᓐᓂᕐᒪᑦ ᓇᓗᓇᐃᖅᑕᐅᓯᒪᑉᐸᑦ ᒪᓕᓪᓗᒍ ᑲᓇᑕᒥ ᐱᕋᔭᓐᓂᕐᒧᑦ 
ᒪᓕᒐᖏᑦ ᐱᔪᓐᓇᕐᓂᖃᓐᖏᑦᑐᑦ ᑖᒃᑯᓂ ᐃᑲᔫᓯᐊᕐᓂᑦ.

ᒪᓕᒐᓕᐅᖅᑎᒥᓂᐅᔫᑉ ᖃᓄᐃᓕᐅᑲᒻᒪᓐᓂᖓ ᑕᐃᒪᐃᑦᑑᓂᖅᑲᑦ ᐅᑉᐱᓇᕈᓐᓃᑎᑦᑎᓗᓂ 
ᐊᓪᓚᕝᕕᖓᓂᑦ ᐅᕝᕙᓘᓐᓃᑦ ᒪᓕᒐᓕᐅᖅᕕᒻᒥᑦ, ᐃᑲᔫᓯᐊᒃᓴᓂᑦ ᐅᕙᓐᖓᑦ ᐊᑐᐊᒐᕐᒥᒃ 
ᑐᕌᖅᑐᖃᕋᔭᓐᖏᑦᑐᖅ ᒪᓕᒐᓕᐅᖅᑎᒥᓂᐅᔪᒧᑦ.

ᐃᑲᔫᓯᐊᖑᔪᓐᓇᖅᑐᑦ ᐅᕙᓂ ᐊᑐᐊᒐᕐᒥ ᐊᑐᐃᓐᓇᐅᓲᑦ ᐊᕐᕌᒍᓄᑦ ᒪᕐᕉᓐᓄᑦ, 
ᓄᖅᑲᖅᕕᒥᓂᖓᓂᑦ.



B.4       ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᓗ ᓇᓪᓕᐅᒃᑯᒫᑦ

ᐋᓐᓂᐊᑦᑕᐃᓕᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ 
ᐃᑲᔫᓯᐊᑦ ᓇᓪᓕᐅᒃᑯᒫᓪᓗ

ᖁᓛᓂᑦ ᕿᒥᕐᕈᓗᒍ
ᒪᓕᒐᓕᐅᖅᑏᑦ ᐃᓗᓕᖅᑐᔪᓂᒃ ᐋᓐᓂᐊᑦᑕᐃᓕᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᓇᓪᓕᐅᒃᑯᒫᓂᓪᓗ 
ᐃᑲᔫᓯᐊᒃᓴᖃᖅᑐᑦ. ᐅᑯᓂᖓ ᐃᓚᖃᖅᑐᓂᒃ:

 ● ᑭᒍᑎᓕᕆᔭᐅᓂᕐᒧᑦ ᐸᕐᓇᐅᑎ
 ● ᐃᓄᓕᓴᐅᑎᓄᑦ ᐸᕐᓇᐅᑎ
 ● ᐃᔨᓕᕆᔭᐅᓂᕐᒧᑦ ᐸᕐᓇᐅᑎ
 ● ᐋᓐᓂᐊᕕᓕᐊᕈᓐᓇᐅᑎᑦ/ᐋᓐᓂᐊᑦᑕᐃᓕᓕᕆᔨᒨᕈᓐᓇᐅᑎ
 ● ᐋᓐᓂᐊᕕᓕᐊᕐᓗᓂ ᐊᐅᓪᓚᖅᑎᑕᐅᔪᓐᓇᕐᓂᖅ
 ● ᑐᐊᕕᕐᓇᑐᒃᑯᑦ ᐊᐅᓪᓚᕐᓗᓂ ᐃᑲᔫᓯᐊᑦ
 ● ᐊᑯᓂ ᐊᔪᕈᑎᓕᓐᓄᑦ
 ● ᐱᒋᐊᕋᑖᖅᑐᖅᓯᐅᑏᑦ ᐃᓅᓯᕐᒧᑦ ᓇᓪᓕᐅᒃᑯᒫᑦ ᐊᒻᒪᓗ ᐃᓚᒋᐊᕈᑏᑦ ᐃᓅᓯᕐᒧᑦ 

ᓇᓪᓕᐅᒃᑯᒫᓄᑦ
 ● ᐱᕐᕈᓗᐊᕿᓂᒃᑯᑦ ᐃᓅᔪᓐᓃᖅᑐᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐃᓚᓐᖓᓂᒧᑦ 

ᐊᑭᓕᖅᑕᐅᔾᔪᑎᒃᓴᑦ
 ● ᐱᓯᒪᔭᖏᓐᓄᑦ ᐅᑭᐅᑭᑦᑐᓄᑦ ᐃᓅᓯᕐᒧᑦ ᓇᓪᓕᐅᒃᑯᒫᑦ

ᑭᒍᑎᓕᕆᔭᐅᓂᕐᒧᑦ ᐸᕐᓇᐅᑎᖃᕐᓂᖅ
ᑲᓇᑕᒥ ᐃᓅᓯᕐᓄᑦ ᐃᑲᔪᖅᓰᔨᑦ ᑳᑉᐸᓂᐅᔪᖅ ᐱᑕᖃᖅᑎᑦᑎᖃᑦᑕᖅᑐᖅ 
ᐱᒋᐊᕋᑖᖅᑐᖅᓯᐅᑎᓂᑦ ᑭᒍᑎᓕᕆᔭᐅᓂᕐᒧᑦ ᓇᓪᓕᐅᒃᑯᒫᓂᑦ ᒪᓕᒐᓕᐅᖅᑎᓄᑦ 
ᐊᒻᒪᓗ ᐱᓯᒪᔭᖏᓐᓄᑦ. ᐃᓚᒋᔭᐅᔾᔪᑏᑦ ᐊᑭᓕᖅᓱᖅᑕᐅᔪᑦ ᐃᖅᑲᓇᐃᔭᖅᑎᑦᑎᔪᒧᑦ. 
ᐊᖏᖅᑕᐅᔪᓐᓇᕐᓂᖃᖅᑐᑦ ᑭᒍᑎᓕᕆᔭᐅᔾᔪᑎᒥᓃᑦ ᑮᓇᐅᔭᐃᕈᑎᒥᓃᑦ ᐅᑎᖅᑎᑕᐅᔪᓐᓇᖅᑐᑦ 
ᐃᓱᖃᕐᓗᒍ 100%-ᖏᓐᓂᑦ (ᒪᓕᑦᑐᑦ ᓄᓇᕗᒻᒥ ᑭᒍᑎᓕᕆᔭᐅᓂᕐᒧᑦ ᐊᑭᒋᒋᐊᓕᖏᓐᓄᑦ 
ᐊᑐᐊᒐᕐᓂᒃ) ᓇᒻᒥᓂᖅ ᐃᓚᖓᓂᑦ ᑭᒍᑎᓕᕆᔭᐅᔾᔪᑎᖏᑕ ᐊᑭᓖᒋᐊᖃᕐᓂᖃᖃᑦᑕᕐᓗᑎᒃ 
ᑮᓇᐅᔭᓕᕆᔾᔪᑏ ᐊᕐᕌᒍᖓ ᐊᓂᒍᕋᕐᓂᓕᒫᖏᓐᓂ $25−ᓂᒃ ᐃᓄᑐᐊᕐᓄᑦ ᐊᒻᒪᓗ $50-
ᓂᒃ ᐃᓚᒌᓄᑦ. ᐱᒋᐊᓐᖓᕐᓂᖓᓂ 6-ᓂᒃ ᑕᖅᑭᓂᒃ ᐅᑕᖅᑭᖅᑳᕆᐊᖃᓲᑦ ᓯᕗᓪᓕᖅᐹᒥᒃ 
ᐊᑎᓕᐅᖅᑎᑕᐅᓚᐅᖅᑎᓪᓗᒋᑦ ᐱᔪᓐᓇᕈᑎᓂᒃ.

ᐱᑕᖃᕐᒥᔪᖅ ᐱᔪᒪᔭᐅᑉᐸᑕ ᐱᔭᒃᓴᐅᔪᓂᒃ ᐱᔪᓐᓇᕈᑎᓂᒃ, ᑕᒪᒃᑯᓂᖓᓗ ᑭᒍᑎᓂᑦ 
ᑐᑭᓗᐊᒃᓯᑎᑦᑎᓂᕐᒧᑦ ᑐᕌᖓᔪᒥᒃ, ᐱᔪᓐᓇᑎᑦᑎᔪᒥᒃ ᐅᑎᖅᑎᖅᑎᔪᓐᓇᓂᕐᒥᒃ 50%−ᖏᓐᓂᑦ 
ᐊᖏᖅᑕᐅᓯᒪᔪᓂᒃ ᑭᒍᑎᓂᒃ ᑐᑭᓗᐊᒃᓯᑎᑦᑎᓂᕐᒧᑦ ᑮᓇᐅᔭᐃᕈᑎᒥᓂᕐᓂᒃ ᓱᕈᓯᕐᓄᑦ 
ᐅᑭᐅᓕᓐᓄᑦ 19 ᐊᑖᓂ ᐃᓱᖃᕐᓗᒍ $3,000−ᓂᒃ ᐊᑕᐅᓯᕐᒧᑦ ᐱᓯᒪᔭᖓᓄᑕ ᐃᓅᓯᓕᒫᖓᓂᑦ.

ᐱᖃᑕᐅᔪᒪᔾᔪᑏᑦ ᑕᑕᑎᕆᐊᓖᑦ ᐊᑐᐃᓐᓇᐅᔪᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ 
ᒪᓕᒐᓕᐅᖅᑎᓄᑦ ᐱᖃᑕᐅᔪᒪᔪᓄᑦ ᑖᒃᓱᒧᖓ ᐸᕐᓇᐅᑎᒧᑦ.

ᓇᓪᓕᐅᒃᑯᒫᓄᑦ ᐸᕐᓇᐅᑎ
ᐊᑭᖓ ᑖᒃᓱᒪ ᓇᓪᓕᐅᒃᑯᒫᑉ ᒪᓕᑦᑐᖅ ᐃᓛᒃᑯᑦ ᒪᓕᒐᓕᐅᖅᑏᑦ ᐊᕐᕌᒍᖓᓂᒃ, 
ᐊᕐᓇᐅᓂᖓᓂᑦ ᐊᖑᑎᐅᓂᖓᓂᑦ ᐊᒻᒪᓗ ᐊᑭᓖᑎᑕᐅᖃᑦᑕᓲᖑᓪᓗᑎᒃ ᑮᓇᐅᔾᔭᒃᓵᖏᓐᓂᑦ 
ᐲᖅᑕᐅᑦᑕᐅᑎᒋᕙᑦᑐᑎᒃ. 



ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᓗ ᓇᓪᓕᐅᒃᑯᒫᑦ       B.4

ᑖᓐᓇ ᓇᓪᓕᐅᒃᑯᒫᖅ ᐃᓗᓕᖃᖅᑐᖅ ᑎᓴᒪᓂᒃ ᐱᒋᐊᓕᕋᑖᖅᑐᖅᓯᐅᓂᑦ/ᓇᓖᕌᕋᒃᓴᓂᑦ 
ᐅᑯᓂᖓ:

 ● ᐱᒋᐊᕋᑖᖅᑐᖅᓯᐅᑎ ᐃᓅᓯᕐᒧᑦ ᓇᓪᓕᐅᒃᑯᒫᖅ ᐊᔾᔨᖃᖅᑐᖅ ᐊᑕᐅᓯᕐᒥ ᐊᕐᕌᒍᒥ 
ᑮᓇᐅᔾᔭᒃᓵᕆᕙᑦᑕᖏᓐᓂᑦ

 ● ᐃᓚᒋᐊᕈᑎᑦ ᐃᓅᓯᕐᒧᑦ ᓇᓪᓕᐅᒃᑯᒫᓄ (ᐃᓱᒪᖅᓲᑎ ᐱᒍᒪᔭᐅᑉᐸᑦ ᖄᖓᒍᒃᑲᓐᓂᖅ 
ᓇᓪᓕᐅᒃᑯᒫᖃᕐᓂᖅ)

 ● ᐱᕐᕈᓗᐊᕿᓂᒃᑯᑦ ᐃᓅᔪᓐᓃᖅᑐᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐃᓚᓐᖓᓂᒧᑦ 
ᐊᑭᓕᖅᑕᐅᔾᔪᑎᒃᓴᑦ ᐊᑐᐃᓐᓇᐅᔪᑦ ᐃᓱᖃᖅᑐᑎᒃ 10-ᓂᒃ ᐱᔪᓐᓇᕈᑎᓂᒃ 
ᐃᓛᒃᑯᑦ $25,000−ᖑᔪᓂᒃ (ᐃᓱᐊ ᐃᑲᔫᓯᐊᖑᔪᓐᓇᖅᑐᖅ $250,000-ᖑᔪᖅ 
ᐃᓅᔪᓐᓃᖅᑐᖃᖅᐸᑦ)

 ● ᐅᑭᐅᑭᒃᑐᒃ ᐱᓯᒪᔭᐅᔪᑦ ᓇᓪᓕᐅᒃᑯᒫᖓ − $5,000 ᐃᓅᓯᖓᓄᑦ ᐊᐃᑉᐸᖓᑕ 
(ᓄᓕᐊᖓᑕ/ᐅᐃᖓᑕ) ᐊᒻᒪᓗ $2,500 ᐃᓅᓯᖏᓐᓄᑦ ᐃᓛᒃᑯᑦ ᕿᑐᕐᖓᖏᓐᓄᑦ. 
ᑕᒪᒃᑯᐊ ᖃᑦᑎᐅᓂᖏᑦ ᑮᓇᐅᔭᖅᑖᒃᓴᑦ ᑕᐃᒪᓐᓇᓪᓗᐊᖅ ᐊᔾᔨᖓᓂᑦ ᐃᓚᓲᑦ 
ᐱᕐᕈᓗᐊᕿᓂᒃᑯᑦ ᐃᓅᔪᓐᓃᖅᑐᖃᖅᑎᓪᓗᒍ..

ᐱᖃᑕᐅᔪᒪᔾᔪᑏᑦ ᑕᑕᑎᕆᐊᓖᑦ ᐊᑐᐃᓐᓇᐅᔪᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ 
ᒪᓕᒐᓕᐅᖅᑎᓄᑦ ᐱᖃᑕᐅᔪᒪᔪᓄᑦ ᑖᒃᓱᒧᖓ ᐸᕐᓇᐅᑎᒧᑦ.

ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐸᕐᓇᐅᑎ
ᒪᓕᒐᓕᐅᖅᑏᑦ ᓇᓖᕌᕋᒃᓴᖃᖅᑐᑦ ᐊᑎᓕᐅᖃᑕᐅᒍᒪᒍᑎᒃ ᐊᑎᓕᐅᖃᑕᐅᔪᓐᓇᖅᑐᑦ 
ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐸᕐᓇᐅᑎᒧᑦ, ᐊᐅᓚᑕᐅᖃᑦᑕᖅᑐᒧᑦ ᑲᓇᑕᒥ 
ᐃᓅᓯᕐᓄᑦ ᐃᑲᔪᖅᓰᔨᑦ ᑳᑉᐸᓂᐅᔪᒧᑦ.

ᐱᔾᔪᑎᖓ ᓴᖅᑭᔮᕈᑎᖓ ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐸᕐᓇᐅᑎᐅᑉ 
ᑕᒪᓐᓇᐅᕗᖅ ᐱᔪᓐᓇᑎᑦᑎᓂᖅ ᐱᖃᑕᐅᔪᒪᔪᓂᒃ ᐊᒻᒪᓗ ᐱᖃᑕᐅᔪᓐᓇᕐᓂᖃᖅᑐᓄᑦ 
ᐱᓯᒪᔭᖏᓐᓄᑦ ᓇᓪᓕᐅᒃᑯᒫᖃᕈᓐᓇᕐᓗᑎᒃ ᑐᕌᖓᔪᓂᒃ ᓂᕆᐅᓇᓐᖏᑦᑐᓄᑦ ᐊᑭᓕᕆᐊᓕᓐᓄᑦ 
ᓴᖅᑭᓲᓄᑦ ᓇᓗᓇᐃᖅᑕᐅᓯᒪᔪᓄᑦ ᐋᓐᓂᐊᕕᓐᓂ ᐱᔨᑦᑎᕋᖅᑕᐅᓂᕐᓄᑦ ᑭᓱᕈᓘᔭᕐᓄᓪᓗ.

ᑖᓐᓇ ᓇᓪᓕᐅᒃᑯᒫᖅ ᐃᓗᓕᓪᓗᐊᑕᖃᖅᐳᖅ ᐅᑯᓂᖓ:

 ● ᓘᑦᑖᒥᒃ ᐃᓅᓕᓴᐅᑎᑖᖏᓐᓄᑦ ᐊᑭᓕᐅᑎᒃᓴᓂᑦ ᓇᓪᓕᐅᒃᑯᒫᓂᒃ
 ● ᐃᔨᓕᕆᔭᐅᓂᒃᑯᑦ ᐃᑲᔪᖅᑕᐅᔾᔪᑎᑦ
 ● ᐋᓐᓂᐊᕕᓕᐊᕈᓐᓇᕈᑎᑦ/ᐋᓐᓂᐊᖃᕐᓂᖏᑦᑐᓕᕆᔨᒧᓪᓗ
 ● ᓄᓇᕐᔪᐊᓕᒫᒥ ᐋᓐᓂᐊᓕᕐᓂᕐᒧᑦ ᐃᑲᔪᖅᑕᐅᔾᔪᑎᑦ (ᐊᑐᕋᒃᓴᐅᔪᑦ ᐃᖏᕐᕋᔪᓄᑦ 

ᑲᓇᑕᐅᑉ ᓯᓚᑖᓂ)

ᓇᓪᓕᐅᒃᑯᒫᑉ ᐊᑭᖏᑦ ᐊᑭᓕᖅᓱᖅᑕᐅᔪᑦ ᐃᖅᑲᓇᐃᔭᖅᑎᑦᑎᔪᒧᑦ, ᐊᑭᓕᖅᓱᖅᑕᐅᓇᑎᒃ 
ᐃᓄᑐᐊᒃᑯᕕᒻᒥᑦ ᐋᓐᓂᐊᕕᒻᒥᑦ ᐃᓪᓗᕈᓯᕐᒥᑦ ᐊᑐᕈᒪᓯᒪᑉᐸᑕ.  ᐱᖃᑕᐅᔪᒪᔾᔪᑏᑦ ᑕᑕᑎᕆᐊᓖᑦ 
ᐊᑐᐃᓐᓇᐅᔪᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ ᒪᓕᒐᓕᐅᖅᑎᓄᑦ ᐱᖃᑕᐅᔪᒪᔪᓄᑦ 
ᑖᒃᓱᒧᖓ ᐸᕐᓇᐅᑎᒧᑦ..

ᐃᖏᕐᕋᓗᓂ ᐱᕐᕈᓗᐊᕿᓂᕐᒧᑦ ᓇᓪᓕᐅᒃᑯᒫᑦ
ᓄᓇᕗᑦ ᒐᕙᒪᖓᑕ ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᖓ ᑲᒪᔾᔪᑎᐅᔪᖅ ᐃᖅᑲᓇᐃᑎᖏᓐᓂᑦ 
ᒪᓕᒐᓕᐅᖅᑎᖏᓐᓂᓪᓗ ᖃᐅᑕᒫᑦ 24−ᓂ ᐃᑲᕐᕋᓂᑦ ᐱᕐᕈᓗᐊᕿᓂᒃᑯᑦ ᐃᓅᔪᓐᓃᖅᑐᒧᑦ 
ᐅᕝᕙᓗᓐᓃᑦ ᑎᒥᖓ ᐃᓚᓐᖓᖅᑲᑦ.

ᑖᓐᓇ ᓇᓪᓕᐅᒃᑯᒫᖅ ᐃᓚᖃᖅᑐᖅ ᐋᓐᓂᖅᑐᒥᓂᕐᓄᑦ ᐱᕐᕈᓗᐊᕿᔪᖃᖅᑎᓪᓗᒍ ᑖᓐᓇ 
ᐋᓐᓂᖅᑐᒥᓂᖅ ᐃᑭᒪᑐᐃᓐᓇᑎᓪᓗᒍ (ᐊᖁᑎᐅᓐᖏᓪᓗᓂ, ᐊᐅᓚᑦᑎᔨᐅᓐᖏᓪᓗᓂ 

ᐅᕝᕙᓘᓐᓃᑦ ᐅᒥᐊᕐᒥ ᐃᑲᔪᖅᑎᐅᖃᑕᐅᓐᖏᓪᓗᓂ) ᖃᓄᐃᑦᑐᑐᐃᓐᓇᕐᒥ ᖃᖓᑕᓲᒥ 
ᑲᖓᑕᑦᑎᐊᕈᓐᓇᕐᒥᖓᓄᑦ ᓇᓗᓇᐃᒃᑯᑕᖃᖅᑐᒥ.

ᑖᓐᓇ ᓇᓪᓕᐅᒃᒫᖃᕐᓂᖅ ᐊᑭᖃᓐᖏᑦᑐᖅ ᒪᓕᒐᓕᐅᖅᑎᒧᑦ ᐊᐅᓚᑕᐅᓪᓗᓂᓗ 
ᐅᓗᕆᐊᓇᖅᑐᓂᒃ ᐊᐅᓚᑦᑎᓂᕐᒧᑦ ᓇᓪᓕᐅᒃᑯᒫᓕᕆᓂᕐᒧᓪᓗ ᐊᕕᑦᑐᖅᓯᒪᓂᖓᓄᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ.

ᓇᓗᓇᐃᖅᑐᐃᔾᔪᑎᑦ ᖃᑦᑎᕌᕈᑎᐅᔪᓐᓇᕐᒪᖓᑕ ᐊᔾᔨᒌᓐᖏᑦᑐᑦ ᐊᓯᐅᔨᓂᐅᔪᓐᓇᖅᑐᑦ 
ᐱᔭᐅᔪᓐᓇᖅᑐᑦ ᑕᐃᑲᓐᖓᑦ  ᐅᓗᕆᐊᓇᖅᑐᓂᒃ ᐊᐅᓚᑦᑎᓂᕐᒧᑦ ᓇᓪᓕᐅᒃᑯᒫᓕᕆᓂᕐᒧᓪᓗ 
ᐊᕕᑦᑐᖅᓯᒪᓂᖓᓄᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂ ᐅᕝᕙᓘᓐᓃᑦ ᖃᐅᔨᒃᑲᖅᑕᐅᓗᓂ 
ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑦ.

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᓂᕐᒧᑦ ᐱᓕᕆᓂᐅᔪᖅ
ᐱᔾᔪᑎᖓ

ᓄᓇᕗᑦ ᒐᕙᒪᖓ ᐱᑕᖃᖅᑎᑦᑎᕙᑦᑐᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᓂᕐᒧᑦ 
ᐃᑲᔫᓯᐊᒃᓴᕐᓂᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ ᐊᐅᓪᓚᕆᐊᖃᖅᑐᓄᑦ 
ᐋᓐᓂᐊᕕᓐᓂ ᐃᑲᔪᖅᑕᐅᔭᖅᑐᕐᓗᑎᒃ ᐃᑲᔪᖅᑕᐅᔾᔪᑎᖏᑦ ᐊᑐᐃᓐᓇᐅᖏᑉᐸᑕ 
ᓄᓇᓕᖓᓂ. 

ᑐᑭᒋᑎᑕᐅᔪᑦ
ᒪᓕᒐᓕᐅᖅᑎ - ᑐᑭᖃᖅᑐᖅ ᓇᓕᐊᓐᓂᑐᐃᓐᓇᖅ ᒪᓕᒐᓕᐅᖅᑎᐅᖃᑕᐅᔪᒥᒃ 

ᒪᓕᒐᓕᐅᖅᕕᒻᒥ.

ᐱᓯᒪᔭᖏᑦ  - ᑐᑭᖃᖅᑐᖅ ᐊᐃᑉᐸᕆᔭᖓᓂᑦ ᒪᓕᖓᓕᐅᖅᑎᐅᑉ ᐊᖏᕐᕋᖃᖃᑎᒋᔭᖓ, 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ ᓱᕈᓯᖅ, ᑎᒍᐊᖑᔪᖅ ᓱᕈᓯᖅ ᐅᕝᕙᓘᓐᓃᑦ 
ᕿᑐᕐᖓᒃᓴᕆᔭᐅᔪᖅ ᒪᓕᒐᓕᐅᖅᑎᐅᔪᒧᑦ ᐃᒪᐃᓕᖓᑎᓪᓗᒍ:

a) ᐃᓕᓐᓂᐊᑎᓪᓗᒍ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᑉᐸᑦ ᐊᓯᐊᓂ ᐃᓕᓐᓂᐊᕕᒻᒥ, 
ᐊᒻᒪᓗ ᐊᑖᓂ 21 ᐅᑭᐅᖃᕐᓗᓂ; ᐅᕝᕙᓘᓐᓃᑦ

b) ᐅᑭᐅᖃᖅᑐᖅ 21 ᐊᑖᓂ ᐊᒻᒪᓗ ᑐᕚᖃᖅᐸᑦᑐᓂ ᒪᓕᒐᓕᐅᖅᑎᒥᒃ 
ᐱᓯᒪᔭᐅᓂᐊᕆᐊᒃᓴᖅ; ᐅᕝᕙᓘᓐᓃᑦ 

c) 21-ᓂᒃ ᐅᑭᐅᖃᖅᑐᖅ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᔨᒧᑦ ᑐᕚᖃᕆᐊᖃᕐᓂᕋᖅᑕᐅᓪᓗᓂ 
ᒪᓕᒐᓕᐅᖅᑎᐅᔪᒥᒃ ᐱᔾᔪᑎᖃᖅᑐᓂ ᐃᓱᒪᒃᑯᑦ ᐊᔪᕈᑎᖃᕐᓂᖓᓂᑦ 
ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᐊᖃᕐᓂᖓᓂᑦ; ᐅᕝᕙᓘᓐᓃᑦ

ᖃᓄᐃᑦᑐᑐᐃᓐᓇᖅ ᐊᓯᐊ ᐃᓚᒋᔭᖓ ᒪᓕᒐᓕᐅᖅᑎᐅᑉ ᐃᓪᓗᒥᐅᖃᑎᒋᔭᖏᓐᓄᑦ 
ᐃᓚᒋᔭᐅᔪᖅ ᐊᒻᒪᓗ ᑐᕚᖃᓪᓚᕆᒋᐊᖃᖅᐸᑦᑐᖅ ᒪᓕᒐᓕᐅᖅᑎᐅᔪᒥᒃ ᐱᔾᔪᑎᖃᖅᑐᓂ 
ᐃᓱᒪᒃᑯᑦ ᐊᔪᕈᑎᖃᕐᓂᖓᓂᑦ ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᐊᖃᕐᓂᖓᓂᑦ.

ᒪᓕᑦᑎ -  ᑐᑭᖃᖅᑐᖅ ᐃᓐᓇᕐᒥᒃ (19−ᓂᒃ ᐅᑭᐅᓕᒃ ᐅᖓᑖᓄᓪᓘᓐᓃᑦ) ᐋᓐᓂᐊᕕᒻᒧᑦ 
ᒪᓕᑦᑎᑕᐅᓯᒪᔪᖅ ᒪᓕᒐᓕᐅᖅᑎᒥᒃ ᐅᕝᕙᓘᓐᓃᑦ ᐱᓯᒪᓲᖓᓂᑦ 
ᐊᖏᖅᑕᐅᓯᒪᔪᒥᒃ ᒪᓕᑦᑐᑎᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑕ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑐᓄᑦ ᐊᑐᐊᒐᖓᓂᑦ. ᒪᓕᑦᑎᐅᔪᑦ 
ᐃᑲᔪᕈᓐᓇᕆᐊᓖᑦ ᒪᓕᒐᓕᐅᖅᑎᒥᒃ ᐱᓯᒪᓲᖓᓂᓪᓘᓐᓃᑦ ᐊᒻᒪᓗ 
ᑐᓴᐅᔨᐅᒋᐊᖃᑐᐃᓐᓇᕆᐊᖃᖅᑐᑎᒃ ᐊᐅᓪᓚᖅᓯᒪᖃᑎᖃᖅᑎᓪᓗᒋᑦ 
ᐊᑕᐅᓯᑐᐊᕐᒥᒃ ᐅᖃᐅᓯᕐᒥᒃ ᑐᑭᓯᐊᑉᐸᑦ ᒪᓕᒐᓕᐅᖅᑎᐅᔪᖅ  
ᐱᓯᒪᓲᖓᓂᓪᓘᓐᓃᑦ. ᐋᓐᓂᐊᕕᓕᐊᖅᑐᓄᓪᓕ ᐊᑯᓂᐅᔭᖅᑐᖅᑐᓄᑦ, ᒪᓕᑦᑎ 
ᑲᑎᒻᒪᑦᑏᓐᓇᕈᓐᓇᕆᐊᓕᒃ ᒪᓕᒐᓕᐅᖅᑎᐅᔪᒥᒃ ᐱᓯᒪᓲᖓᓂᓪᓘᓐᓃᑦ 
ᑐᖔᓂᐅᓐᖏᑦᑐᖅ ᐱᓇᓱᐊᕈᓯᓄᑦ ᑎᓴᒪᓄᑦ ᑭᖑᕝᕕᑎᒃᓴᖓᓂᑦ ᒪᓕᑦᑎᖓᑕ 
ᐱᒋᐊᖃᕐᒪᖔᑕ ᐃᓱᒪᒃᓴᖅᓯᐅᕈᑎᐅᓚᐅᖅᑎᓐᓇᒍ.

ᒪᓕᒐᓕᐅᖅᑏᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᕐᓂᖏᓐᓂ ᐃᑲᔫᓯᐊᑦ - ᑐᑭᖃᖅᑐᖅ 
ᖃᖓᑕᓲᒃᑯᑦ ᑎᑭᖃᑦᑕᑐᐃᓐᓇᑐᒃᑯᑦ; ᑐᐊᕕᕐᓇᑐᒃᑯᑦ ᐋᓐᓂᐊᓪᓗᓂ 
ᐊᐅᓪᓚᖅᑎᑕᐅᓂᕐᒥᒃ; ᓄᓇᒃᑯᑦ ᐅᓯᔭᐅᓂᕐᒥᒃ ᐱᖃᓯᐅᑎᓪᓗᒋᑦ ᑖᒃᓯᑦ, 
ᒥᕝᕕᓕᐊᕈᑎᑦ ᕙᓯᑦ, ᐋᓐᓂᐊᔪᖅᑕᐅᑎᓄᑦ ᓄᓇᓯᐅᑎᓄᑦ ᐅᕝᕙᓘᓐᓃᑦ 
ᐃᓛᓐᓂᒃᑯᑦ ᓇᒻᒥᓂᕆᔭᖓᓂᑦ ᓄᓇᓯᐅᑎᒥᒃ ᐊᑐᕐᓂᖅᑲᑦ ᖃᓄᑎᒋ ᐅᖓᓯᑦᑐᒧᑦ 
ᐊᑐᕐᓂᖅᒪᖔᒍ; ᐃᖅᑲᓇᐃᔭᕆᐊᖅᑐᓄᑦ ᖃᖓᑦᑕᐅᑏᑦ ᐊᑭᖏᓐᓂᑦ ᐊᑐᕐᓗᑎᒃ 
ᒪᓕᓪᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᒐᕐᒥ 
ᒪᓕᑦᑕᐅᖁᔭᐅᔪᒥ 802-1: ᐃᖅᑲᓇᐃᔭᖅᑐᑎᒃ ᐊᐅᓪᓚᖅᑐᑦ, ᓂᕆᔾᔪᑎᖏᓐᓄᑦ, 
ᐊᑭᓕᕆᐊᓕᖏᓐᓄᑦ, ᐊᒻᒪᓗ ᑐᔪᕐᒥᔾᔪᑎᖏᓐᓄᑦ.

ᐊᖏᔪᖅᑳᖅ  - ᑐᑭᖃᖅᑐᖅ ᐊᖏᔪᖅᑳᖓᓂᑦ ᐊᕕᑦᑐᖅᓯᒪᓂᕐᒥ ᐊᐅᓚᑕᐅᔪᓄᑦ 
ᐅᕝᕙᓘᓐᓃᑦ ᐊᖏᔪᖅᑳᖓ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 
ᐊᖏᔪᖅᑳᖃᖅᕕᖓᓂ.

ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᔨᐅᔪᖅ - ᑐᑭᖃᖅᑐᖅ ᑭᓇᑐᐃᓐᓇᕐᒥᒃ 
ᓚᐃᓴᖃᖅᑎᑕᐅᔪᒥᒃ ᐱᔨᑦᑎᕋᕈᓐᓇᓂᕐᒧᑦ ᐋᓐᓂᐊᑦᑕᐃᓕᓕᕆᓂᕐᒥᒃ 
ᓄᓇᕗᒻᒥ ᐃᖅᑲᓇᐃᔮᑎᒍᑦ ᐅᕝᕙᓘᓐᓃᑦ ᑲᓐᑐᕌᑦᑎᒍᑦ ᓄᓇᕗᑦ ᒐᕙᒪᖓᓄᑦ, 
ᑕᒪᒃᑯᐊ ᐋᓐᓂᐊᓯᐅᖅᑏᑦ (ᓇᔭᓐᖑᐊᑦ), ᓄᑦᑖᑦ ᐊᒻᒪᓗ ᐃᕐᓂᓱᒃᓰᔩᑦ. 
ᐅᑯᐊᓕ ᐊᑐᐊᒐᐃᑦ ᐱᓪᓗᒋᑦ, ᑭᒍᑎᓕᕆᔩᑦ ᑕᐃᔭᐅᓂᖃᓐᖏᑦᑐᑦ ᓄᓇᕗᒻᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᓂᐅᓪᓗᑎᒃ.

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᕋᐅᑎᖏᑦ - ᑐᑭᖃᖅᑐᖅ ᓇᓪᓕᐅᒃᑯᒫᑎᒍᑦ 
ᐱᔨᑦᑎᕋᐅᑎᓂᑦ, ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᐋᓐᓂᐊᕕᐅᑉ ᓇᓪᓕᐅᒃᑯᒫᖏᓐᓂ 
ᐊᒻᒪᓗ ᐊᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᐅᓚᑕᐅᓂᖏᓐᓄᑦ 
ᐱᖁᔭᕐᔪᐊᕐᒥ ᐊᒻᒪᓗ ᐋᓐᓂᐊᕕᓐᓂ ᐃᑲᔪᖅᑕᐅᓂᕐᒧᑦ ᐱᖁᔭᕐᔪᐊᖓᓂ 
ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᐅᔪᖅ ᓇᓗᓇᐃᖅᓯᑉᐸᑦ ᑖᓐᓇ 
ᒪᓕᒐᓕᐅᖅᑎ ᐅᕝᕙᓘᓐᓃᑦ ᐱᓯᒪᓲᖓ ᑲᒪᒋᔭᐅᔭᕆᐊᖃᖅᐸᑦ ᐋᓐᓂᐊᕕᒻᒥ 
ᑲᒪᒋᔭᐅᔪᓐᓇᖏᓪᓗᓂ ᓄᓇᓕᖓᓂ ᐊᖏᕐᕋᖃᖅᕕᒋᔭᖓᓂ. ᑭᒍᑎᓕᕆᔭᐅᓂᖅ 
ᐊᖏᖅᑕᐅᔪᓐᓇᕐᓂᖃᓐᖏᑦᑐᖅ ᒪᓕᒐᓕᐅᖅᑏᑦ ᐋᓐᓂᐊᕕᓕᐊᕐᓗᓂ 
ᐊᐅᓪᓚᖃᑦᑕᓂᕐᒧᑦ ᐃᑲᔫᓯᐊᒃᓴᖏᓐᓄᑦ ᐊᖏᖅᑕᐅᓯᒪᓐᖏᑉᐸᑦ ᑭᒍᑎᓕᕆᓂᕐᒧᑦ 
ᑐᑭᒧᐊᑦᑎᑦᑎᔨᖓᓄᑦ ᐊᒻᒪᓗ ᐋᓐᓂᐊᑦᑕᐃᓕᓕᕆᔨᒃᑯᑦ ᐱᓕᕆᕕᖓᓄᑦ.

ᓇᒻᒥᓂᖅ ᐊᖏᕐᕋᕆᔭᐅᔪᒥ ᑐᔪᕐᒥᓃᑦ - ᑐᑭᖃᖅᑐᖅ ᑮᓇᐅᔭᓕᐅᕈᑎᐅᓐᖏᑦᑐᒥ 
ᑐᔪᕐᒥᓂᖅ ᐱᖃᑎᖏᓐᓂ, ᐃᓚᖏᓐᓂ ᐅᕝᕙᓘᓐᓃᑦ ᑐᔪᕐᒥᕕᒋᔭᖓᓂᑦ 
ᐊᖅᑭᑦᑕᐅᓯᒪᓐᖏᑦᑐᒥᒃ ᐊᑭᓕᕈᑎᒥᓂᕐᓂᒃ ᐅᑎᖅᑎᑦᑎᕕᐅᔾᔮᖏᑦᑐᖅ ᓄᓇᕗᑦ 
ᒐᕙᒪᖓᓄᑦ.

ᐱᓕᕆᒋᐊᖃᕐᓃᑦ ᑲᒪᒋᔭᐅᒋᐊᓖᓪᓗ
ᒪᓕᒐᓕᐅᖅᑏᑦ ᐅᐸᖃᑦᑕᕆᐊᓖᑦ ᐋᓐᓂᐊᕕᓕᐊᖅᕕᒃᓴᖏᓐᓄᑦ ᓯᕿᓐᖑᔭᒃᑯᑦ 
ᐊᖅᑭᑦᑕᐅᓯᒪᔪᓄᑦ ᐊᒻᒪᓗ ᐊᓐᓂᐊᑦᑕᐃᓕᓕᕆᔨᖓ ᑕᑕᑎᕆᒋᐊᖃᖅᑐᓂ 
ᐊᑎᓕᐅᕐᓗᓂᓗ ᐋᓐᓂᐊᕕᓕᐊᕐᓗᓂ ᐊᐅᓪᓚᓂᕐᒧᑦ ᐊᖏᖅᑕᐅᔾᔪᑎᒥᒃ 
ᑕᑕᑎᕆᐊᓕᒻᒥᒃ. ᒪᓕᒐᓕᐅᖅᑏᑦ ᐱᓯᒪᓲᖏᓪᓘᓐᓃᑦ ᐅᐸᖃᑦᑕᖏᑦᑐᑦ ᖃᖓᒃᑯᑦ 
ᐋᓐᓂᐊᕕᓕᐊᖅᕕᒋᒋᐊᓕᖏᓐᓄᑦ ᐅᑎᖅᑎᑦᑎᑎᑕᐅᒐᔭᖅᑐᑦ ᖃᖓᑦᑕᐅᑎᓄᑦ, 
ᑐᔪᕐᒥᔾᔪᑎᓄᑦ, ᐅᕝᕙᓘᓐᓃᑦ ᓄᓇᒃᑯᑦ ᐅᓯᔭᐅᔾᔪᑎᒥᓂᖏᓐᓂᑦ ᒪᓕᒐᓕᐅᖅᑎᐅᑉ ᐊᒻᒪᓗ 
ᐱᒃᑲᓐᓂᕈᓐᓇᖅᑎᑕᐅᒐᔭᕋᓂ ᐅᑎᖅᑎᑦᑎᓂᕐᒥᒃ ᑮᓇᐅᔭᓂᑦ ᐊᑭᓕᐅᑎᒥᓂᖏᓐᓂᑦ 
ᐋᓐᓂᐊᕕᓕᐊᖅᑐᓂ ᐊᐅᓪᓚᖅᓯᒪᓂᖓᓂ.

ᒪᓕᒐᓕᐅᖅᑏᑦ, ᐱᓯᒪᓲᖏᑦ, ᐊᒻᒪᓗ ᒪᓕᑦᑎᖏᑦ ᖃᖓᑕᓲᒃᑯᕕᒻᒦᖃᑦᑕᕆᐊᓖᑦ 
ᑐᖔᓂᐅᓐᖏᑦᑐᑦ 90 ᒥᓂᔅ ᖃᖓᑦᑕᕕᒃᓴᖓᑕ ᓯᕗᓂᐊᓂ. ᒪᓕᒐᓕᐅᖅᑏᑦ, ᐱᓯᒪᓲᖏᑦ, 
ᐊᒻᒪᓗ ᒪᓕᑦᑎᖏᑦ ᐅᖃᐅᔾᔭᐅᒋᐊᖏᓐᓇᓲᑦ ᖃᐅᔨᒋᐊᖁᔭᐅᓪᓗᑎᒃ ᖃᖓᑕᓲᓕᕆᔨᓄᑦ 
ᕿᒪᑦᑕᐅᓂᐅᓴᓂᐊᓐᖏᒃᑲᓗᐊᕐᒪᖓᑕ ᐊᐅᓪᓚᕆᐊᖅᑐᓕᖅᑲᑕ. ᒪᓕᒐᓕᐅᖅᑏᑦ, 
ᐱᓯᒪᓲᖏᑦ, ᐊᒻᒪᓗ ᒪᓕᑦᑎᖏᑦ ᕿᒪᑦᑕᒥᓂᐅᔪᑦ ᐅᑎᕆᐊᖃᓕᖅᑎᓪᓗᒋᑦ ᐃᒻᒥᓂᒃ 
ᑕᐃᒪᐃᑎᑕᖏᓐᓂ ᐅᑎᖅᑎᑦᑎᕕᐅᒐᔭᓐᖏᑦᑐᑦ ᐊᑭᓕᐅᑎᒥᓂᖏᓐᓂᑦ ᑐᔪᕐᒥᔾᔪᑎᓄᑦ, 



B.4       ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᓗ ᓇᓪᓕᐅᒃᑯᒫᑦ

ᓂᕆᔾᔪᑎᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ ᐊᑭᓕᕆᐊᓕᒥᓂᖏᓐᓄᑦ ᖄᖓᒍᒃᑲᓐᓂᖅ 
ᐊᑯᓂᐅᓂᖅᓴᖅ ᐊᐅᓪᓚᖅᓯᒪᓂᖓᓄᑦ ᓄᓇᓕᖓᑕ ᓯᓚᑖᓄᑦ ᓯᓚᑖᒍᑦ 
ᐊᖏᖅᑕᐅᓯᒪᔪᑦ ᐅᓪᓗᐃᑦ ᐋᓐᓂᐊᕕᓕᐊᕐᓗᓂ ᐊᐅᓪᓚᖅᓯᒪᓂᐊᖅᑕᒥᓂᖏᓐᓂᑦ. 
ᒪᓕᒐᓕᐅᖅᑏᑦ, ᐱᓯᒪᓲᖏᑦ, ᐊᒻᒪᓗ ᒪᓕᑦᑎᖏᑦ ᐃᑭᓐᖐᓐᓇᖃᑦᑕᖅᓯᒪᔪᑦ 
ᐊᒥᓱᐊᖅᑎᖅᑐᑎᒃ ᓇᒻᒥᓂᖅ ᑲᒪᒋᔭᖃᕆᐊᖃᓕᕋᔭᖅᑐᑦ ᐊᐅᓪᓚᖅᓯᒪᓂᕐᒥᓂᒃ ᐊᒻᒪᓗ 
ᐅᑎᖅᑎᑦᑎᒐᓱᐊᕐᓂᕐᒥᒃ ᑮᓇᐅᔭᐃᕈᑎᒥᓂᖏᓐᓂᑦ.

ᒪᓕᒐᓕᐅᖅᑏᑦ, ᐱᓯᒪᓲᖏᑦ, ᐊᒻᒪᓗ ᒪᓕᑦᑎᖏᑦ ᒪᓕᑦᑎᐊᕆᐊᖃᖅᐳᑦ 
ᐃᑉᐱᒋᑦᑎᐊᕐᓗᒋᑦ ᒪᓕᒐᖏᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ, ᑐᔪᕐᒥᕕᑐᐃᓐᓇᐃᑦ, 
ᖃᖓᑕᓲᓕᕆᔩᓪᓗ ᐋᓐᓂᐊᕕᓕᐊᖅᑐᓂ ᐊᐅᓪᓚᖅᓯᒪᓂᖓᓂ. ᒪᓕᓐᖐᓇᕐᓂᒃ 
ᑕᒪᒃᑯᓂᖓ ᒪᓕᒐᕐᓂᑦ, ᐊᓂᑎᑕᐅᑉᐸᑕᓗ ᓯᕗᓂᐊᒍᑦ ᐋᖅᑭᑦᑕᐅᓯᒪᔪᒥᓂᕐᒥᒃ 
ᐋᓐᓂᐊᕕᓕᐊᖅᑐᓂ ᑐᔪᕐᒥᕕᖓᓂᑦ, ᐊᓯᐅᔨᑐᐃᓐᓇᕆᐊᓖᑦ ᒪᓕᒐᓕᐅᖅᑎᐅᑉ 
ᐋᓐᓂᐊᕕᓕᐊᕐᓗᓂ ᐊᐅᓪᓚᖃᑦᑕᓂᕐᒧᑦ ᐃᑲᔫᓯᐊᒃᓴᖏᓐᓂᑦ ᑕᕝᕙᓂ 
ᐋᓐᓂᐊᕕᓕᐊᕐᓗᓂ ᐊᐅᓪᓚᖅᓯᒪᓂᖓᓂ.

ᒪᓕᒐᓕᐅᖅᑏᑦ, ᐱᓯᒪᓲᖏᑦ, ᐊᒻᒪᓗ ᒪᓕᑦᑎᖏᑦ ᓇᒻᒥᓂᖅ ᖃᖓᑦᑕᐅᑎᓂᑦ 
ᑐᔪᕐᒥᔾᔪᑎᓂᓪᓗ ᐋᖅᑭᑦᑎᕆᒋᐊᓖᑦ ᐃᓚᓯᓂᐊᖅᑲᑕ ᐃᒻᒥᓄᑦ ᐊᐅᓪᓚᖅᓯᒪᓂᕐᒥᒃ 
ᐋᓐᓂᐊᕕᓕᐊᖅᓯᒪᓚᐅᕐᓗᑎᒃ ᐊᐅᓪᓚᖅᓯᒪᓗᑎᒃ. ᒪᓕᒐᓕᐅᖅᑏᑦ, ᐱᓯᒪᓲᖏᓪᓗ 
ᐃᓚᓯᔪᑦ ᐃᒻᒥᓄᑦ ᐊᐅᓪᓚᖅᓯᒪᓂᕐᒥᒃ ᐋᓐᓂᐊᕕᓕᐊᖅᓯᒪᓚᐅᕐᓗᑎᒃ ᐊᐅᓪᓚᖅᓯᒪᓗᑎᒃ 
ᑲᒪᒋᔭᖃᕆᐊᖃᖅᐳᑦ ᖃᓄᐃᑦᑐᑐᐃᓐᓇᕐᓂᒃ ᖄᖓᒍᒃᑲᓐᓂᖅ ᑮᓇᐅᔭᐃᔭᕐᓂᐅᔪᓄᑦ 
ᐱᔾᔪᑎᖃᖅᑐᓂᒃ ᐊᓯᔾᔨᖅᑕᒥᓂᖏᓐᓂᑦ. ᓄᓇᕗᑦ ᒐᕙᒪᖓ ᐅᑎᖅᑎᑎᔾᔮᖏᑦᑐᖅ 
ᖄᖓᒍᒃᑲᓐᓂᖅ ᖃᖓᑦᑕᐅᑎᓄᑦ ᐊᑭᓕᕆᐊᓕᒥᓂᕐᓂᒃ ᑐᔪᕐᒥᔾᔪᑎᖏᓪᓗ 
ᐊᓯᔾᔨᖅᑕᐅᓂᖏᓐᓄᑦ ᐱᔾᔪᑎᖃᕐᓗᑎᒃ ᐃᓚᓯᓂᕐᒥᒃ ᐃᒻᒥᓄᑦ ᐊᐅᓪᓚᖅᓯᒪᓂᐊᕐᓗᑎᒃ 
ᐋᓐᓂᐊᕕᓕᐊᖅᓯᒪᔪᑦ ᐊᐅᓪᓚᖅᓯᒪᑎᓪᓗᒋᑦ. ᐆᑦᑑᑎᒋᓗᒍ, ᒪᓕᒐᓕᐅᖅᑎ 
ᐃᓚᓯᑉᐸᑦ ᐃᒻᒥᓄᑦ ᐊᐅᓪᓚᖅᓯᒪᓂᕐᒥᒃ ᐋᓐᓂᐊᕕᒻᒥ ᑕᑯᔭᐅᕕᒃᓴᖓᑕ ᓯᕗᓂᐊᒍᑦ, 
ᑖᓐᓇ ᒪᓕᒐᓕᐅᖅᑎ ᓇᒻᒥᓂᖅ ᐊᖅᑭᑎᕆᒋᐊᖃᕋᔭᖅᑐᖅ ᖃᖓᑦᑕᐅᑎᖏᓐᓂᑦ 
ᑐᔪᕐᒥᔾᔪᑎᖏᓐᓂᓪᓗ ᐊᑐᕐᓂᐊᖅᑕᖏᓐᓂᑦ ᐋᓐᓂᐊᕕᒻᒥ ᑕᑯᔭᐅᓚᐅᓐᖏᓐᓂᖓᓂ. 
ᓄᓇᕗᑦ ᒐᕙᒪᖓ ᐋᖅᑭᑦᑎᕆᒐᔭᖅᑐᖅ ᑐᔪᕐᒥᔾᔪᑎᖏᓐᓂᑦ ᑕᑯᔭᐅᕕᒃᓴᖓᓄᑦ 
ᖃᖓᑦᑕᐅᑎᖓᓄᓪᓗ ᐅᑎᐅᑎᖓᓄᑦ.

ᒪᓕᑦᑏᑦ ᑲᑎᒻᒪᑦᑎᒋᐊᖃᖅᑎᑕᐅᔪᑦ ᒪᓕᒐᓕᐅᖅᑎᒥᒃ ᐅᕝᕙᓘᓐᓃᑦ ᐱᓯᒪᓲᖓᓂᑦ 
ᖃᖓᓕᒫᒃᑯᑦ, ᐳᓛᕆᐊᖃᑦᑕᕐᓗᑎᒃ ᐋᓐᓂᐊᕕᒻᒧᑦ ᐳᓛᕐᓇᐅᑎᓪᓗᒍ ᒪᓕᑦᓯᒪᔭᖓ 
ᐅᓂᒃᓯᒪᑉᐸᑦ ᐊᓐᓂᐊᕕᒻᒥ, ᐅᐸᖃᑎᒋᖃᑦᑕᕐᓗᒍ ᑕᑯᔭᐅᕕᒃᓴᓕᒫᖏᓐᓄᑦ ᑖᒃᓱᒪ 
ᒪᓕᒐᓕᐅᖅᑎᐅᑉ ᐱᓯᒪᓲᖓᓘᓐᓃᑦ, ᐊᒻᒪᓗ ᖃᐅᔨᒪᓂᖃᕐᓗᓂ ᒪᓕᒐᓕᐅᖅᑎᐅᑉ 
ᐱᓯᒪᓲᖓᑕᓘᓐᓃᑦ ᐋᓐᓂᐊᖓᓂᑦ ᐃᓅᓕᓴᐅᑎᖏᓐᓂᓪᓗ ᑖᓐᓇ ᒪᓕᒐᓕᐅᖅᑎ 
ᐅᕝᕙᓘᓐᓃᑦ ᐱᓯᒪᓲᖓ ᑐᐊᕕᕐᓇᖅᑐᖃᖅᑎᓪᓗᒍ ᓱᒋᐊᕈᓐᓇᖏᑉᐸᑦ.

ᐱᔪᓐᓇᖅᑎᑕᐅᓃᑦ
ᐋᓐᓂᐊᕕᓕᐊᖅᑐᓂ ᐊᐅᓪᓚᓂᕐᒧᑦ ᐃᑲᔫᓯᐊᑦ ᐃᓚᖃᖅᑐᑦ: ᖃᖓᑦᑕᐅᑎᓂᒃ 
(ᑎᑭᖃᑦᑕᐃᓐᓇᓲᒃᑯᑦ ᐊᒻᒪᓗ ᑐᐊᕕᕐᓇᑐᒃᑯᑦ ᑲᖓᑕᓲᒃᑯᑦ), ᑐᔪᕐᒥᔾᔪᑎᓂᑦ, ᓄᓇᒃᑯᑦ 
ᐅᓯᔭᐅᔾᔪᑎᓂᑦ, ᓂᕆᔾᔪᑎᓂᑦ, ᐊᒻᒪᓗ ᐊᑭᓕᕆᐊᓕᖏᓐᓄᑦ.  

 ● ᐊᓯᒃᑲᓐᓂᖏᑦ ᑮᓇᐅᔭᖅᑐᕐᓂᐅᔪᑦ ᐅᑎᖅᑎᑕᐅᓲᖑᓐᖏᑦᑐᑦ.  
 ● ᐅᑎᖅᑎᑦᑎᒐᓱᐊᖅᑐᑦ ᑮᓇᐅᔭᓂᑦ ᑐᓂᓯᖃᓯᐅᔾᔨᒋᐊᓖᑦ ᐊᑎᓕᐅᖅᑕᐅᓯᒪᔪᒥᒃ 

ᐋᓐᓂᐊᕕᓕᐊᕐᓗᓂ ᐊᐅᓪᓚᕐᓗᓂ ᐃᑲᔪᖅᑕᐅᒍᑎᒃᓴᓂᑦ (ᐅᐃᒍᖓ A).
 ● ᒪᓕᖓᓕᐅᖅᑏᑦ ᐊᑐᐃᓐᓇᕈᖅᓴᐃᓲᑦ ᑐᒃᓯᕋᐅᑎᒥᓂᒃ ᑮᓇᐅᔭᓄᑦ 

ᐅᑎᖅᑎᑕᐅᖁᔭᖏᓐᓄᑦ ᐊᒻᒪᓗ ᑐᓂᔭᐅᓪᓗᑎᒃ ᑎᒃᑯᐊᖅᑕᐅᓯᒪᔪᓄᑦ ᑕᐃᒪᐃᑦᑐᓄᑦ 
ᑲᒪᔨᐅᑎᑕᐅᔪᒧᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂ.

 ● ᐋᓐᓂᐊᕕᓕᐊᕐᓗᓂ ᐊᐅᓪᓚᕐᓗᓂ ᐃᑲᔪᖅᑕᐅᒍᑎᒃᓴᓂᑦ ᑕᑕᑎᕆᐊᓖᑦ 
ᐋᖏᖅᑕᐅᓯᒪᔭᕆᐊᓖᑦ ᓘᑦᑖᒧᑦ ᐅᕝᕙᓘᓐᓃᑦ ᓄᓇᕗᒻᒥ ᐊᓐᓂᐊᑦᑕᐃᓕᓕᕆᔨᒧᑦ.

 ● ᑕᐃᓐᓇ ᐋᓐᓂᐊᑦᑕᐃᓕᓕᕆᔨ ᑲᒪᔪᖅ ᐋᓐᓂᐊᕕᓕᐊᖅᓯᒪᑎᓪᓗᒍ 
ᐊᑎᓕᐅᕆᐊᖃᕐᒥᔪᖅ ᐋᓐᓂᐊᕕᓕᐊᕐᓗᓂ ᐊᐅᓪᓚᕐᓗᓂ ᐃᑲᔪᖅᑕᐅᒍᑎᒃᓴᓂᑦ 
ᑕᑕᑎᕆᐊᓕᒻᒥᒃ.

ᖃᖓᑦᑕᐅᑎᑦ
(a) ᓄᓇᕗᑦ ᒐᕙᒪᖓ ᑳᓐᑐᕌᖃᖅᑐᖅ ᖃᖓᑕᓲᓕᕆᔨᓂ ᑕᒪᒃᑮᓄᑦ 

ᖃᖓᑕᓲᓄᑦ ᑎᑮᓐᓇᖃᑦᑕᓲᓄᑦ ᐊᒻᒪᓗ ᑐᐊᕕᕐᓇᑐᒃᑯᑦ 
ᐊᐅᓪᓚᖅᑎᑦᑎᓂᕐᒧᑦ.

(b) ᓄᓇᕗᑦ ᒐᕙᒪᖓ ᐋᖅᑭᑦᑎᕆᔾᔪᔾᔨᖃᑦᑕᓂᐊᖅᑐᖅ ᐊᐅᓪᓚᕐᓂᖏᓐᓄᑦ 
ᒪᓕᒐᓕᐅᖅᑎᒧᑦ, ᐱᓯᒪᓲᖓᓄᑦ ᐅᕝᕙᓘᓐᓃᑦ ᒪᓕᑦᑎᖏᓐᓄᑦ 
ᑎᑭᑎᑕᐅᒐᓱᓪᓗᓂ ᑕᑯᔭᐅᕕᒃᓴᖓᑕ ᓯᕗᓂᐊᒍᑦ ᐊᒻᒪᓗ 
ᐅᑎᑦᑕᐅᑎᒋᓂᐊᕐᓗᓂ ᐋᓐᓂᐊᕕᒻᒥ ᑕᑯᔭᐅᕕᒋᒋᐊᓕᖓ ᐊᓂᒍᑐᐊᖅᐸᑦ.

(c) ᐊᕐᕌᒎᑉ ᐃᓗᐊᓂ ᐊᐅᓪᓚᖃᑦᑕᕐᓂᖅ ᓄᓇᓕᓐᓂᑦ ᑎᑭᒃᕕᒃᓴᐅᓂᐊᕐᒪᖔᖅ 
ᓇᓗᓇᓲᖑᑎᓪᓗᒍ, ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ 
ᐃᑲᔪᕋᓱᓪᓗᑎᒃ ᐋᖅᑭᒃᓯᑐᐃᓐᓇᕆᐊᓕᒃ ᐊᐅᓪᓚᕐᓂᕆᓂᐊᖅᑕᖓ ᐅᓪᓗᕐᒥᒃ 
ᐊᑕᐅᓯᕐᒥᒃ ᓯᕗᕙᕆᐊᖅᑕᐅᑎᓪᓗᓂᐅᒃ ᖃᐅᔨᒪᑦᑎᐊᕋᓱᓪᓗᓂ ᑖᓐᓇ 
ᒪᓕᒐᓕᐅᖅᑎ, ᐱᓯᒪᓲᖓ ᐅᕝᕙᓘᓐᓃᑦ ᒪᓕᑦᑕᐅᔪᖅ ᑎᑭᒍᓐᓇᓂᐊᕐᒪᑕ 
ᑕᑯᔭᐅᕕᒃᓴᖓ ᓈᒻᒪᒃᓯᓚᐅᓐᖏᓐᓂᖓᓂ.

(d) ᓄᑕᕋᐃᑦ ᐅᑭᐅᓖᑦ 2 ᐊᑖᓂ ᖃᖓᑕᓲᒃᑯᑦ ᐊᑭᖃᓐᖏᑐᒃᑯᑦ 
ᐃᑭᒪᓲᖑᒐᓗᐊᑦ ᑭᓯᐊᓂᓕ ᐱᒻᒪᕆᐊᓘᔪᖅ ᖃᐅᔨᒃᑲᐃᓂᖅ 
ᖃᖓᑕᓲᓕᕆᔨᓂᑦ ᒪᓕᒐᓕᐅᖅᑎ ᐅᕝᕙᓘᓐᓃᑦ ᐱᓯᒪᓲᖓ 
ᐊᐅᓪᓚᓂᐊᖅᐸᑦ ᓄᑕᕋᒡᒋᕐᓗᓂ. ᒪᓕᑦᑎᖃᖅᑎᑕᐅᒐᔭᓐᖏᑦᑐᖅ 
ᐱᓯᒪᑦᑎᔨᐅᓂᐊᖅᑐᒥᒃ ᓄᑕᕋᕐᒥᑦ ᐊᐅᓪᓚᖃᑎᐅᓯᒪᔪᒥᒃ ᒪᓕᒐᓕᐅᖅᑎᒧᑦ 
ᐅᕝᕙᓘᓐᓃᑦ ᐱᓯᒪᓲᖓᓂᑦ. ᒪᓕᒐᓕᐅᖅᑏᑦ ᐱᓯᒪᓲᖏᓪᓗ ᓇᒻᒥᓂᖅ 
ᑲᒪᒋᔭᖃᕆᐊᖃᖅᑐᑦ ᓇᔪᖅᓯᖅᑎᒥᒃ ᑕᐃᑲᓂ ᐅᐸᑦᑕᖓᓂ ᓄᓇᒥ 
ᑖᓐᓇ ᓄᑕᕋᖅ ᐋᓐᓂᐊᕕᓕᐊᖃᑕᐅᔪᓐᓇᖏᑉᐸᑦ ᑕᑯᔭᐅᔭᖅᑐᑎᓪᓗᒍ. 
ᖃᓄᐃᑦᑐᑐᐃᓐᓇᐃᑦ ᐸᐃᕆᕕᓐᓄᑦ ᓇᔪᖅᓯᖅᑎᓄᓪᓗ ᑮᓇᐅᔭᖅᑐᕐᓃᑦ 
ᐊᑭᓕᖅᑕᐅᔭᕆᐊᓖᑦ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᐱᓯᒪᓲᖓᓄᑦ.

(e) ᒪᓕᑦᑎᐅᔪᑦ ᓇᒃᓴᕆᐊᖃᓐᖏᑦᑐᑦ ᓄᑕᕋᕐᒥᒃ ᐊᓐᓂᐊᕕᓕᐊᖅᑐᒧᑦ 
ᒪᓕᑦᑎᐅᑎᓪᓗᒋᑦ.

(f) ᒪᓕᒐᓕᐅᖅᑏᑦ ᐊᒻᒪᓗ ᐱᓯᒪᓲᖏᑦ ᐃᓚᒋᐊᖅᓯᔪᑦ ᖄᖓᒍᒃᑲᓐᓂᖅ 
ᐅᓪᓗᑲᓐᓂᕐᓂᑦ ᐊᓐᓂᐊᕕᓕᐊᖅᓯᒪᓗᓂ ᐊᐅᓪᓚᖅᓯᒪᓛᕐᓂᖓᓄᑦ 
ᑲᒪᒋᐊᖃᖅᑐᑦ ᓇᒻᒥᓂᖅ ᖄᖓᒍᒃᑲᓐᓂᖅ ᐊᑭᒋᓂᐊᖅᑕᖏᓐᓂᑦ 
ᐊᓯᔾᔨᖅᑕᖏᓐᓄᑦ.

ᒪᓕᒐᓕᐅᖅᑏᑦ ᐃᓚᓯᔪᑦ ᐅᓪᓗᓂᑦ ᐱᖓᓱᑦ ᐅᖓᑖᓄᑦ  
ᐱᒋᐊᓐᖓᕐᓂᖓᓂ ᐊᐅᓪᓚᖅᓯᒪᓂᖓᑕ ᑲᒪᒋᐊᖃᕐᓂᐊᖅᑐᑦ ᓇᒻᒥᓂᖅ 
ᐊᑭᖏᓐᓂᑦ ᐊᐅᓪᓚᓕᖅᑲᑦ ᖃᖓᑦᑕᐅᑎᖏᓐᓂᑦ.

ᒪᓕᒐᓕᐅᖅᑏᑦ ᐃᓚᓯᔪᑦ ᐅᓪᓗᓂᑦ ᐱᖓᓱᑦ ᐅᖓᑖᓄᑦ ᐃᓱᐊᓄᑦ 
ᑕᑯᔭᐅᒌᖅᓯᒪᓕᖅᑲᑦ ᑲᒪᒋᐊᖃᕋᔭᖅᑐᑦ ᓇᒻᒥᓂᖅ ᐅᑎᐅᑎᖏᓐᓂᑦ 
ᖃᖓᑦᑕᐅᑎᓂᑦ.

ᑐᔪᕐᒥᕖᑦ
(a) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᑕ ᐊᓐᓂᐊᕕᓕᐊᖅᑐᓄᑦ 

ᐊᐅᓪᓚᖅᑐᓕᕆᔩᑦ ᐋᖅᑭᑦᑎᕆᔪᓐᓇᖅᑐᑦ ᑐᔪᕐᒥᕕᐅᓂᐊᖅᑐᓂᒃ 
ᒪᓕᒐᓕᐅᖅᑎᓄᑦ, ᐱᓯᒪᓲᖏᓐᓄᑦ ᐊᒻᒪᓗ ᒪᓕᑦᑎᖏᓐᓄᑦ. ᑐᔪᕐᒥᕖᑦ 
ᐊᖅᑭᑦᑕᐅᖃᑦᑕᓕᐊᖅᑐᑦ ᖃᓂᓐᓂᖅᐹᖑᒐᓱᓪᓗᑎᒃ ᑕᑯᔭᐅᔭᖅᑐᖅᕕᖓᓄᑦ 
ᑕᐃᒫᒃ ᐊᑭᑐᓗᐊᓐᖏᓂᖅᓴᐅᒐᔭᕐᒪᑕ ᐱᔨᑦᑎᕋᖅᑕᐅᓂᖏᑦ ᓈᒻᒪᓪᓗᑎᒃ.

(b) ᑐᔪᕐᒥᕕᓕᒫᑦ ᐱᔭᐅᖃᑦᑕᓂᐊᖅᐳᑦ ᒪᓕᓪᓗᑎᒃ ᒐᕙᒪᒃᑯᑦ ᖃᓄᑎᒋ 
ᐊᑭᓖᑎᑕᐅᖃᑦᑕᕐᓂᖏᓐᓂᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᒪᓕᑦᑕᐅᖁᔭᐅᔪᖅ 820-1.

(c) ᑐᔪᕐᒥᕕᓕᒫᑦ ᐱᔭᐅᖃᑦᑕᓂᐊᖅᑐᑦ ᑮᓇᐅᔭᓕᐅᕋᓱᐊᖅᑏᑦ ᐊᑭᖏᓐᓂᑦ 
ᐊᑐᕐᓗᑎᒃ ᐅᓪᓗᓂᒃ 40-ᓂᒃ ᐃᓱᖃᕐᓗᑎᒃ. ᐅᖓᑖᓂ ᐅᓪᓗᑦ 40, 
ᑐᔪᕐᒥᔾᔪᑎᓂᑦ, ᓂᕆᔾᔪᑎᓂᑦ, ᖃᐅᑕᒫᖅ ᐊᑭᓕᕆᐊᓕᓐᓂᑦ, ᐅᕝᕙᓘᓐᓃᑦ 
ᓄᓇᒃᑯᑦ ᐅᓯᔭᐅᓂᕐᒥᒃ ᐊᑭᓖᒍᑎᒥᓂᕐᓂᒃ ᐅᑎᖅᑎᑦᑎᕕᒃᓴᐅᖏᑦᑐᖅ 
ᐊᑖᒍᒃ ᐅᑯᐊ ᐊᑐᐊᒐᐃᑦ ᐊᒻᒪᓗ ᒪᓕᒐᓕᐅᖅᑏᑦ, ᐱᓯᒪᓲᖏᓪᓘᓐᓃᑦ, 
ᖃᐅᔨᒃᑲᖅᓯᒋᐊᖃᖅᑐᑦ ᐊᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓂᑦ 
ᐃᑲᔪᖅᑕᐅᑲᓐᓂᕆᐊᖃᕈᑎᒃ.

(d) ᐊᖏᕐᕋᕆᔭᐅᔪᓂ ᑐᔪᕐᒥᔾᔪᑏᑦ ᐱᔪᓐᓇᕐᓂᖃᖅᑐᑦ 
ᐅᑎᖅᑎᑦᑎᕕᐅᔪᓐᓇᖅᑐᑎᒃ ᐃᓱᖃᖅᑐᓂᒃ $50 ᐅᓐᓄᑕᒫᖅ ᖃᓪᓗᓈᓂ 
ᐊᖏᕐᕋᒥ ᑐᔪᕐᒥᓂᕐᒧᑦ ᐅᕝᕙᓘᓐᓃᑦ $75 ᐅᓐᓄᑕᒫᖅ ᐊᖏᕐᕋᒥ 
ᑐᔪᕐᒥᔪᓄᑦ ᓄᓇᕗᒻᒥ. ᐊᖏᕐᕋᕆᔭᒥ ᑐᔪᕐᒥᔾᔪᑏᑦ ᐅᑎᖅᑎᑕᐅᖃᑦᑕᖅᑐᑦ 
ᐊᑕᐅᓯᐊᖅᑐᑎᒃ ᓇᓕᐊᓐᓄᑐᐃᓐᓇᖅ ᒪᓕᒐᓕᐅᖅᑎᒧᑦ/ᐱᓯᒪᓲᖓᓄᑦ 
ᐅᕝᕙᓘᓐᓃᑦ ᒪᓕᑦᑎᖓᓄᑦ, ᑭᓯᐊᓂᓕ ᑕᒪᒃᑮᒃ ᐱᔪᐃᓐᓇᐅᔪᓐᓇᖏᑦᑐᑦ..

(e) ᒪᓕᒐᓕᐅᖅᑏᑦ ᐱᓯᒪᓲᖏᓪᓘᓐᓃᑦ ᐱᔪᓐᓇᖅᑎᑕᐅᔪᑦ, ᐊᒻᒪᓗ ᑐᒃᓯᕋᖅᐸᑕ 
ᑐᔪᕐᒥᒍᒪᓗᑎᒃ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ ᑕᐃᒪᐃᒍᓐᓇᖅᑐᑦ 
ᐃᓂᒃᓴᖅᑕᖃᖅᐸᑦ ᑭᓯᐊᓂᓕ ᐅᑎᖅᑎᑦᑎᒍᓐᓇᕋᔭᓐᖏᑦᑐᑦ 
ᓂᕆᔾᔪᑎᒥᓂᖏᓐᓂᑦ ᐅᕝᕙᓘᓐᓃᑦ ᓄᓇᒃᑯᑦ ᐅᓯᔭᐅᔾᔪᑎᒥᓂᖏᓐᓂᑦ 
ᑐᔪᕐᒥᑎᓪᓗᒍ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ. ᖃᐅᑕᒫᑦ 
ᓂᕆᐅᓇᓐᖏᑐᒃᑯᑦ ᐊᑭᓕᕆᐊᓖᑦ ᐅᑎᖅᑎᑕᐅᔪᓐᓇᖅᑑᒐᓗᐊᑦ..

(f) ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᐱᓯᒪᓲᖏᑦ, ᐃᓚᓯᓯᒪᔪᑦ 
ᐃᒻᒥᓄᑦ ᐊᐅᓪᓚᖅᓯᒪᒃᑲᓂᕐᓂᕐᒥᒃ ᐅᑎᖅᕕᒃᓴᖓᓄᑦ, ᐊᒻᒪᓗ 
ᑎᑭᓐᓇᓵᓕᖅᑲᑕ ᓯᓚᒥᒃ ᐊᐅᓚᐅᑎᕐᓗᓂᕐᒥᓘᓐᓃᑦ ᐱᔾᔪᑎᖃᖅᑐᑎᒃ, 
ᐅᑎᖅᑎᑦᑎᔪᓐᓇᔮᓐᖏᑦᑐᑦ ᑐᔪᕐᒥᔾᔪᑎᒥᓂᖏᓐᓂᑦ ᐅᓪᓗᑲᓐᓂᕐᓂ 
ᐅᑕᖅᑭᓂᒥᓂᖓᓄᑦ ᖃᖓᑕᓲᒥᒃ ᐊᖏᕐᕋᒧᑦ.

ᓂᕆᔾᔪᑎᑦ ᐊᒻᒪ ᓂᕆᐅᓇᓐᖏᑐᒃᑯᑦ ᐊᑭᓕᕆᐊᓖᑦ
(a) ᓂᕆᔾᔪᑎᑦ ᐊᒻᒪ ᓂᕆᐅᓇᓐᖏᑐᒃᑯᑦ ᐊᑭᓕᕆᐊᓖᑦ ᑕᐃᒫᒃ 

ᓇᓗᓇᐃᖅᑕᐅᓯᒪᒻᒪᑕ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᑦᑕᐅᖁᔭᐅᔪᖅ 
820-1−ᒥ ᐅᑎᖅᑎᑕᐅᔪᓐᓇᓲᑦ ᒪᓕᒐᓕᐅᖅᑎᓄᑦ, ᐱᓯᒪᓲᖏᓐᓄᑦ 
ᐅᕝᕙᓘᓐᓃᑦ ᒪᓕᑦᑎᖏᓐᓄᑦ ᐅᓪᓗᓄᑦ ᐃᓱᖃᖅᑐᓄᑦ 40−
ᓂᒃ. ᒪᓕᒐᓕᐅᖅᑏᑦ ᐊᑐᐃᓐᓇᕈᐃᓲᑦ ᑐᓂᕐᕈᑎᖃᖅᑐᑎᓪᓗ 
ᓂᕆᔾᔪᑎᒥᓂᖏᓐᓂᑦ ᐅᑎᖅᑎᒐᓱᐊᖅᑕᖏᓐᓂᑦ ᐊᒻᒪᓗ ᖃᐅᑕᒫᑦ 
ᓂᕆᐅᓇᓐᖏᑦᑐᓂᕐᓄᑦ.

(b) ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᐱᓯᒪᓲᖏᑦ, ᐃᓚᓯᓯᒪᔪᑦ 
ᐃᒻᒥᓄᑦ ᐊᐅᓪᓚᖅᓯᒪᒃᑲᓂᕐᓂᕐᒥᒃ ᐅᑎᖅᕕᒃᓴᖓᓄᑦ, ᐊᒻᒪᓗ 
ᑎᑭᓐᓇᓵᓕᖅᑲᑕ ᓯᓚᒥᒃ ᐊᐅᓚᐅᑎᕐᓗᓂᕐᒥᓘᓐᓃᑦ ᐱᔾᔪᑎᖃᖅᑐᑎᒃ, 
ᐅᑎᖅᑎᑦᑎᔪᓐᓇᔮᓐᖏᑦᑐᑦ ᑐᔪᕐᒥᔾᔪᑎᒥᓂᖏᓐᓂᑦ ᐅᓪᓗᑲᓐᓂᕐᓂ 
ᐅᑕᖅᑭᓂᒥᓂᖓᓄᑦ ᖃᖓᑕᓲᒥᒃ ᐊᖏᕐᕋᒧᑦ.

(c) ᒪᓕᒐᓕᐅᖅᑏᑦ, ᐱᓯᒪᓲᖏᑦ ᐅᕝᕙᓘᓐᓃᑦ ᒪᓕᑦᑎᖏᑦ ᑐᔪᕐᒥᔪᑦ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᓐᓂ ᐅᑎᖅᑎᑦᑎᔪᓐᓇᖏᑦᑐᑦ ᖃᐅᑕᒫᑦ 
ᓂᕆᔾᔪᑎᒥᓂᖏᓐᓂᑦ, ᐊᒻᒪᓗ, ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᐱᓯᒪᓲᖏᑦ, 
ᑐᔪᕐᒥᔪᑦ ᐋᓐᓂᐊᕕᒻᒥ ᐅᓂᒃᓯᒪᓪᓗᑎᒃ, ᓂᕆᔾᔪᑎᒃᓴᖃᕆᐊᖃᓐᖏᑦᑐᑦ 
ᖃᐅᑕᒫᑦ.



ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᓗ ᓇᓪᓕᐅᒃᑯᒫᑦ       B.4

ᓄᓇᒃᑯᑦ ᐅᓯᔭᐅᓂᖅ
(a) ᒪᓕᒐᓕᐅᖅᑏᑦ, ᐱᓯᒪᓲᖏᑦ ᐅᕝᕙᓘᓐᓃᑦ ᒪᓕᑦᑎᖏᑦ 

ᐱᔪᓐᓇᕐᓂᖃᖅᑐᑦ ᐅᑎᖅᑎᑦᑎᓂᕐᒥᒃ ᓄᓇᒃᑯᑦ ᐅᓯᔭᐅᔾᔪᑎᒥᓂᕐᓂᒃ 
ᐱᖃᓯᐅᑎᓗᒋᑦ ᑖᒃᓯᒍᑎᒥᓃᑦ, ᖃᖓᑕᓲᒃᑯᕕᓕᐊᕈᔾᔨᔨᓄᑦ, 
ᕙᓯᓄᑦ, ᐅᕝᕙᓘᓐᓃᑦ ᑐᐊᕕᕐᓇᑐᖅᓯᐅᑎᓄᑦ ᐋᓐᓂᐊᔪᖅᑕᐅᑎᓄᑦ 
ᓄᓇᓯᐅᑎᓄᑦ, ᖃᓄᐃᑦᑐᑐᐃᓐᓇᐃᑦ ᐅᑎᖅᑎᑕᐅᔪᑦ ᓄᓇᒃᑯᑦ 
ᐅᓯᔭᐅᔾᔪᑎᒥᓃᑦ ᐃᓚᖃᕆᐊᖃᖅᑐᑦ ᓇᓕᖅᑲᒥᓂᖏᓐᓂᑦ, ᐃᓛᒃᑯᑦ, 
ᓇᓕᖅᑲᑲᕆᐊᖃᓐᖏᓪᓗᓂ ᐊᑭᖃᕐᓂᖅᑲᑦ $8.00 ᐊᑖᓂ.

(b) ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᒪᓕᑦᑎᖏᑦ ᑐᔪᕐᒥᔪᑦ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ ᐅᑎᖅᑎᑦᑎᔪᓐᓇᖏᑦᑐᑦ 
ᓄᓇᒃᑯᑦ ᐅᓯᔭᐅᔾᔪᑎᒥᓂᖏᓐᓂᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᓲᖑᒻᒪᑕ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖏᓐᓄᑦ.

ᖃᐅᔨᒃᑲᒐᐃᑦ
ᒪᓕᒐᓕᐅᖅᑏᑦ ᐅᑎᑦᑎᑦᑎᒐᓱᐊᖅᑐᑦ ᑮᓇᐅᔭᓂᑦ ᐅᕝᕙᓘᓐᓃᑦ ᐊᐱᖅᑯᑎᒃᓴᖃᖅᑐᑦ 
ᖃᐅᔨᒃᑲᐃᒋᐊᓖᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᑦ ᐊᒻᒪᓗ ᓄᓇᕗᑦ 
ᐊᕕᑦᑐᖅᓯᒪᓂᖏᓐᓂ ᐊᓪᓚᕝᕕᖏᓐᓂᑦ ᑲᒪᔨᐅᔪᓂᒃ ᐋᓐᓂᐊᕕᓕᐊᖅᑐᓂᒃ 
ᐊᐅᓪᓚᖅᑐᑎᒃ ᐱᓕᕆᓂᐅᔪᒥᒃ:

ᕿᑭᖅᑖᓗᒃ ᐊᒻᒪᓗ ᐊᖏᔪᖅᑳᖃᖅᕕᒃ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ 
ᐊᐃᑉᐹ ᓇᑎᖓ ᕗᕋᐅᓐ ᐃᓪᓗᖓᓂ 
ᑎᑎᖅᑲᖃᐅᑎᖓ 1000, ᐃᓂᖓ 360, ᐃᖃᓗᐃᑦ, ᓄᓇᕗᑦ, X0A 0H0 
ᐅᖄᓚᐅᑎᖓ: 867-975-5800

ᑭᕙᓪᓕᖅ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ 
ᓯᕗᓪᓕᖅ ᓇᑎᖅ ᐆᒥᒃ ᐆᒥᓕᒃ ᐃᓪᓗᒥ 
ᑎᑎᖅᑲᖃᐅᑎᖓ 460, ᑲᖏᖅᖠᓂᖅ, ᓄᓇᕗᑦ, X0C 0G0 
ᐅᖄᓚᐅᑎᖓ: (867)645-8500 
ᖃᕋᓴᐅᔭᒃᑯᑦ ᑎᑎᖅᑲᖃᐅᑎᖓ: Kivalliq_Financial_Operations@gov.nu.ca

ᕿᑎᕐᒥᐅᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ 
ᐊᐃᑉᐹ ᓇᑎᖓ ᕼᐃᐊᓚᓐ ᒪᒃᓴᒑᖅ ᐃᓪᓗᒥ 
ᑎᑎᖅᑲᖃᐅᑎᖓ 2377, ᐃᖃᓗᑦᑑᑦᑎᐊᖅ, ᓄᓇᕗᑦ, X0B 0C0 
ᐅᖄᓚᐅᑎᖓ: (867)983-4048 
ᖃᕋᓴᐅᔭᒃᑯᑦ ᑐᕌᕈᑎᖓ: CambridgeBayFinance@gov.nu.ca

ᐃᓐᓇᐅᓂᕐᒧᑦ ᓄᖅᑲᕈᒻᒥᓵᑦ ᐃᑲᔫᓯᐊᑦ
ᐃᓐᓇᐅᓂᕐᒧᑦ ᓄᖅᑲᖅᑐᑦ ᒪᓕᒐᓕᐅᖅᑏᑦ ᐱᖃᑦᑕᖅᑐᑦ ᑕᖅᑭᑕᒫᖅ ᓄᖅᑲᕈᒻᒥᓵᓂᑦ 
ᐱᔪᓐᓇᕐᓂᖃᖅᑐᑦ ᐃᑲᔫᑎᓂᑦ ᓇᓗᓇᐃᖅᑕᐅᓯᒪᔪᓂᑦ ᐋᓐᓂᐊᑦᑕᐃᓕᓕᕆᓂᕐᒧᑦ 
ᓇᓪᓕᐅᒃᑯᒫᓂᒃ, ᐱᖃᓯᐅᑎᓪᓗᒋᑦ ᑭᖑᑎᓕᕆᔭᐅᔾᔪᑎᑦ. ᓇᓪᓕᐅᒃᑯᒫᖃᐃᓐᓇᕈᓐᓇᖅᑐᑦ 
ᐊᑭᓖᖃᑦᑕᖅᐸᑕ ᐃᓐᓇᖅᓯᐅᑎᒃᓴᖏᓐᓂᑦ ᐲᖅᑕᐅᖃᑦᑕᖅᑐᓂᒃ.  



B.4       ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᓗ ᓇᓪᓕᐅᒃᑯᒫᑦ

ᐃᖅᑲᓇᐃᔭᖅᑏᑦ ᐋᓐᓂᖅᑲᑕ ᐊᑭᓕᖅᑕᐅᓂᖏᑦ
ᒪᓕᒐᓕᐅᖅᑏᑦ ᑕᕝᕙᑦᑕᐅᑎᒋ ᐱᔪᓐᓇᕐᓂᖃᓲᖑᓐᖏᑦᑐᑦ “ᐃᖅᑲᓇᐃᔭᖅᑎᑎᑐᑦ” ᐊᑖᒍᑦ 
ᐃᖅᑲᓇᐃᔭᖅᑏᑦ ᐋᓐᓂᖅᑐᑦ ᐊᑭᓕᖅᑕᐅᓂᖏᓐᓄᑦ ᐱᖁᔭᕐᔪᐊᕐᒥ. ᒪᓕᒐᓕᐅᖅᑏᑦ 
ᐊᑎᖃᖃᑕᐅᔪᒪᔪᑦ ᐱᔪᒃᓴᒫᖑᓗᑎᒃ ᐃᖅᑲᓇᐃᔭᕐᓗᑎᒃ ᐊᓐᓂᖅᑲᑕ ᑐᒃᓯᕋᐅᑎᓕᐅᕆᐊᓖᑦ 
ᐃᒻᒥᓄᑦ ᐊᑎᖃᖃᑕᐅᓂᕐᒥᒃ. ᑕᒪᓐᓇ ᐊᑎᖃᖃᑕᐅᓂᖅ ᐱᔪᓐᓇᖅᑎᑕᐅᓲᖅ ᐊᓪᓚᕝᕕᖓᓄᑦ 
ᒪᓕᒐᓕᐅᖅᕕᐅᑉ ᐊᒻᒪᓗ ᐊᑭᖃᕋᓂ ᒪᓕᒐᓕᐅᖅᑎᒧᑦ. ᑐᒃᓯᕋᐅᑏᑦ ᐊᒻᒪᓗ ᓄᑖᕈᕆᐊᖅᓯᔾᔪᑏᑦ 
ᐱᓕᕆᐊᖑᖃᑦᑕᖅᑐᑦ ᐊᕐᕌᒍᑕᒫᖅ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ 
ᖃᐅᔨᒪᑦᑎᐊᕋᓱᐊᖅᑐᑎᒃ ᓈᒻᒪᑦᑐᓂᒃ ᑕᐃᒪᐃᑦᑐᓂᒃ ᓇᓪᓕᐅᒃᑯᒫᖃᕋᓗᐊᕐᒪᖓᑕ 
ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒦᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓯᒪᕕᖓᓂ.

ᒪᓕᒐᓕᐅᖅᑏᑦ ᓂᕕᐊᖅᑕᐅᓯᒪᕕᖓᓂ ᐃᑲᔪᖅᑎᖏᑦ ᐱᖃᑕᐅᑎᑕᐅᔪᑦ ᓄᓇᕗᑦ ᒐᕙᒪᖓᑕ 
ᐋᓐᓂᖅᑐᓄᑦ ᐊᑎᖃᑕᐅᓂᖏᓐᓄᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᓕᒫᓄᑦ ᐊᒻᒪᓗ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᒻᒪᓗ ᑕᐃᒫᒃ ᖄᖓᒍᒃᑲᓐᓂᖅ ᐊᑭᓖᔪᖃᖃᑦᑕᕆᐊᖃᓐᖏᓚᖅ.



ᒪᓕᒐᓕᐅᖅᑏᑦ ᐃᑲᔪᖅᑕᐅᓂᖏᓐᓄᑦ ᐸᕐᓇᐅᑎ       B.5

ᒪᓕᒐᓕᐅᖅᑏᑦ ᐃᑲᔪᖅᑕᐅᓂᖏᓐᓄᑦ 
ᐸᕐᓇᐅᑎ
ᓂᕈᐊᖅᑕᐅᓯᒪᕕᒻᒥᑦ ᑎᒍᒥᐊᕆᐊᒃᓴᖅ ᐊᒃᓱᑲᓪᓛᓗᒃ ᐊᒃᓱᕈᖅᑎᑎᒻᒪᑦ ᒪᓕᒐᓕᐅᖅᑎᓂᒃ 
ᐃᓚᖏᓐᓂᓪᓗ. ᑲᑎᒪᔨᓕᕆᔩᑦ ᑲᑎᒪᔨᑦ ᐃᓕᑕᖅᓯᓯᒪᒻᒪᑕ ᑕᒪᒃᑯᐊ ᒪᓕᒐᓕᐅᖅᑏᑦ, 
ᖃᖓᑐᐃᓐᓇᒃᑯᑦ ᖃᑯᑎᒃᑯᓘᓐᓃᑦ, ᐃᑲᔪᖅᑕᐅᒋᐊᖃᓲᖑᒻᒪᑕ ᐃᖅᑲᓇᐃᔭᖅᑎᓄᒃ 
ᐃᓱᒪᓕᕆᓂᕐᒥᒃ ᐱᔨᑦᑎᕋᖅᑎᐅᔪᓂᒃ ᐃᑲᔪᖅᑕᐅᓪᓗᑎᒃ ᐃᓱᒪᒃᑯᑦ ᖃᓄᐃᓐᖏᑦᑎᐊᕋᓱᐊᕐᓂᒃᑯᑦ 
ᐊᒻᒪᓗ ᖃᓄᐃᓐᖏᑐᐃᓐᓇᕋᓱᐊᕐᓕᕐᒥᒃ. ᒪᓕᒐᓕᐅᖅᑏᑦ ᑕᐃᒪᐃᒍᓐᓇᖅᑐᑦ, ᑲᓐᖑᓇᖅᑐᒃᑯᑦ, 
ᑐᒃᓯᕋᕈᓐᓇᖅᑐᑦ ᒪᓕᒐᓕᐅᖅᕕᐅᑉ ᐊᓪᓚᑦᑎᖓᓄᑦ ᓇᓗᓇᐃᖅᓯᖁᓗᒍ ᓈᒻᒪᒃᑲᔭᖅᑐᓂᒃ 
ᐱᔨᑦᑎᕋᐅᑎᓂᑦ ᑕᒪᐅᓇ.

ᐃᖅᑲᓇᐃᔭᖅᑎᓂᒃ ᐃᓚᒋᔭᖏᓐᓂᓪᓗ ᐃᑲᔪᕐᓂᕐᒧᑦ ᐱᓕᕆᓂᐅᔪᖅ ᓴᖅᑭᔮᖅᑎᐅᔪᖅ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᓄᑦ ᐊᑐᐃᓐᓇᐅᒻᒥᔪᖅᑕᐅᖅ 
ᒪᓕᒐᓕᐅᖅᑎᓄᑦ ᐱᕕᐅᔪᓐᓇᖅᑐᓂ. ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᑖᒃᓱᒧᖓ 
ᐱᓕᕆᕕᐅᔪᒧᑦ ᐃᒪᐃᓕᖓᕗᑦ:

ᐃᖅᑲᓇᐃᔭᖅᑎᓂᑦ ᐃᓚᖏᓐᓂᓪᓗ ᐃᑲᔪᕐᓂᖅ ᑕᐃᒫᒃ ᓴᓇᔭᐅᓯᒪᕗᖅ 
ᐃᑲᔪᕈᑎᐅᓂᐊᕐᓗᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂᑦ ᐃᓚᒋᔭᖏᓐᓂᓪᓗ 
ᖃᓄᐃᖁᓇᒋᑦ ᐊᒻᒪᓗ/ᐅᕝᕙᓘᓐᓃᑦ ᐱᐅᓯᕚᓪᓕᖅᑎᑦᑎᒐᓱᑦᑎᓪᓗᒋᑦ ᐃᓅᓯᕐᒥᓂᒃ. 
ᐃᖅᑲᓇᐃᔭᖅᑏᑦ ᐃᓚᒋᔭᖏᓪᓗ ᐅᖄᓛᔪᓐᓇᖅᑐᑦ ᐊᑭᖃᓐᖏᑦᑐᒧᑦ 1-800-663-
1142 ᓇᒻᒥᓂᖅ ᐃᑲᔪᖅᑕᐅᒍᒪᒍᑎᒃ ᐃᓱᒪᓕᕆᔭᐅᓂᒃᑯᑦ. ᑖᓐᓇ ᐱᔨᑦᑎᕋᐅᑎ ᐅᑯᓂᖓ 
ᐊᑐᐃᓐᓇᐅᑎᑦᑎᔪᖅ:

 ● ᐊᑭᖃᓐᖏᑦᑐᖅ ᑲᓐᖑᓇᖅᑐᒃᑰᖓᔪᖅ ᐱᔨᑦᑎᕋᐅᑎ
 ● ᐊᑐᐃᓐᓇᐅᑎᑕ ᐃᖅᑲᓇᐃᔭᖅᑎᓄᑦ, ᐊᐃᑉᐸᖏᓐᓄᑦ ᐊᒻᒪᓗ ᐱᓯᒪᓲᖏᓐᓄᑦ
 ● ᐊᑐᐃᓐᓇᐅᔪᖅ 24-ᓂ ᐃᑲᕐᕋᓂᑦ ᖃᐅᑕᒫᑦ, 7-ᓂ ᐅᓪᓗᓂ ᐱᓇᓱᐊᕈᓯᕐᒥ
 ● ᑭᐅᔨᖃᖅᑐᖅ ᐱᓕᕆᔨᓪᓚᕆᓐᓂᑦ ᖃᐅᔨᒪᔪᓂᑦ ᐊᒻᒪᓗ ᐱᓕᕆᖃᑦᑕᓕᓂᐅᔪᓂᒃ 

ᐃᓱᒪᓕᕆᔨᐅᔪᓂᒃ ᐊᔾᔨᒌᓐᖏᑦᑐᕈᓘᔮᓗᓂᒃ ᐃᓱᒫᓘᑎᓂᑦ ᐃᑲᔪᕈᑎᖃᕈᓐᖅᑐᑦ
 ● ᐊᑐᐃᓐᓇᐅᔪᑦ ᐃᓄᒃᑎᑐᑦ ᐃᓄᓐᓇᖅᑐᓪᓗ ᑐᓵᔨᖃᖅᑐᑎᒃ
 ● ᐊᑐᐃᓐᓇᐅᔪᖅ ᖃᓪᓗᓈᑎᑐᑦ ᐅᐃᕖᑎᑐᓪᓗ
 ● ᐃᓚᖃᖅᑐᖅ 8-ᕋᖅᑎᓂᕐᓂᒃ ᓴᖅᑭᖅᑕᐅᓂᓕᒫᖏᓐᓂ
 ● ᐃᓱᒪᖅᓲᑎᓖᑦ ᐅᖄᓚᐅᑎᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᑕᓚᕖᓴᒃᑯᑦ 

ᑕᑯᓐᓈᖃᑦᑕᐅᑎᓗᑎᒃ ᐱᔨᑦᑎᕋᖅᑕᐅᓂᕐᒥᒃ



B.6       ᐊᐅᓪᓚᕈᑎᒃᓴᑦ ᑮᓇᐅᔭᑦ ᐃᑲᔫᓯᐊᓪᓗ

ᐊᐅᓪᓚᕈᑎᒃᓴᑦ ᑮᓇᐅᔭᑦ ᐃᑲᔫᓯᐊᓪᓗ
ᑲᑎᒪᕐᔪᐊᓂᕐᒧᑦ ᑲᑎᒪᔨᕋᓛᓪᓗ ᑲᑎᒪᓂᖏᓐᓄᑦ ᐊᐅᓪᓚᖃᑦᑕᕐᓃᑦ

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᐊᖏᖅᓯᓯᒪᔪᑦ ᒪᓕᑦᑕᐅᖁᔭᐅᔪᒥᒃ ᐊᑖᒍᑦ ᐃᓗᓕᒃᑲᓐᓂᖏᑕ 
30(1) ᑕᐃᑯᖓ (3) ᐃᓗᐊᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂᑦ ᐱᔾᔪᑎᖃᖅᑐᑦ ᒪᓕᒐᓕᐅᖅᑏᑦ ᐊᐅᓪᓚᖃᑦᑕᕐᓂᖏᓐᓂᑦ ᐊᒻᒪᓗ 
ᕿᑐᕐᖓᖏᑕ ᐸᖅᑭᔭᐅᓂᖏᓐᓄᑦ ᑐᕌᖓᔪᓂᑦ ᐱᔪᓐᓇᕐᓂᖏᓐᓂᑦ ᐱᔾᔪᑎᖃᖅᑐᓂᒃ 
ᑲᑎᒪᕐᔪᐊᓂᕐᒧᑦ ᐊᒻᒪᓗ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ ᐊᐅᓪᓚᖃᑦᑕᕐᓂᖏᓐᓂᑦ.

ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᒪᓕᑦᑕᐅᖁᔭᐅᔪᖅ

ᐊᑎᖓ:   ᒪᓕᒐᓕᐅᖅᑏᑦ ᐊᐅᓪᓚᖃᑦᑕᕐᓂᖏᓐᓂᑦ ᐊᒻᒪᓗ ᕿᑐᕐᖓᖏᑕ 
ᐸᖅᑭᔭᐅᓂᖏᓐᓄᑦ ᑐᕌᖓᔪᓂᑦ ᐱᔪᓐᓇᕐᓂᖏᓐᓂᑦ 

ᐱᔪᓐᓇᕈᑎᖓ:  ᐃᓗᓕᒃᑲᓐᓂᖏᑦ ᓈᓴᐅᑎᓖᑦ 30(1) ᑕᐃᑯᖓ (3) ᐃᓗᐊᓂ 
ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ

ᐱᔾᔪᑎᓪᓗᐊᑕᖏᑦ

ᐱᔾᔪᑎᓪᓗᐊᑕᖓ ᐱᖁᔭᕐᓃᓂᕐᒧᑦ ᐊᑐᐊᒐᕐᓃᓂᕐᒧᓪᓗ ᐱᑕᖃᖅᑎᑦᑎᓂᕐᒧᑦ ᓈᓴᐅᑎᖓᑕ 
30 ᐊᑖᒍᑦ ᐊᐅᓪᓚᖃᑦᑕᓂᕐᒧᑦ ᐃᑲᔫᓯᐊᒃᓴᓂᑦ ᑕᒪᓐᓇᐅᒻᒪᑦ ᐃᓕᑕᖅᓯᓂᖅ ᑕᒪᒃᑯᐊ 
ᒪᓕᒐᓕᐅᖅᑏᑦ ᐊᑯᓂ ᐊᖏᕐᕋᒥᓂᒃ ᕿᒪᐃᓯᒪᒋᐊᖃᖃᑦᑕᖅᑐᑦ ᐱᓕᕆᐊᕆᒋᐊᓕᒥᓂᒃ 
ᐱᓕᕆᐊᖃᕋᓱᐊᖅᑐᑎᒃ ᐊᑯᓂᐅᓗᐊᖅᑐᐊᓗᒃ ᐊᕝᕗᑎᓯᒪᖃᑦᑕᕆᐊᖃᓪᖏᒻᒪᑕ 
ᖃᑕᓐᖑᑎᓪᓚᕆᖏᑦ ᐃᓪᓗᒥᐅᖃᑎᒋᓲᖏᓐᓂᑦ. ᑖᓐᓇ ᐱᔾᔪᑎᐅᓪᓗᓂ, ᒪᓕᒐᓕᐅᖅᑏᑦ 
ᓄᓇᖃᖅᑐᑦ ᓄᓇᕗᑦ ᐊᖏᔪᖅᑳᖃᖅᕕᖓᓂ ᐊᒻᒪᓗ ᖃᑕᓐᖑᑎᓪᓚᕆᖏᑦ 
ᐃᓪᓗᒥᐅᖃᑎᒋᑉᐸᒋᑦ ᐱᖃᑕᐅᔪᓐᓇᖏᑦᑐᑦ ᓈᓴᐅᑎᖓᑕ 30 ᐊᑖᒍᑦ ᐊᐅᓪᓚᖃᑦᑕᓂᕐᒧᑦ 
ᐃᑲᔫᓯᐊᒃᓴᓂᑦ ᐊᑭᓖᔾᔪᑎᒃᓴᕐᓂᒃ ᐊᐅᓪᓚᓂᕐᒥ ᐊᑭᒥᓂᖏᓐᓄᑦ ᑭᓇᑐᐃᓐᓇᕐᒧᑦ 
ᒪᓕᒐᓕᐅᖅᑎᐅᖏᑦᑐᒧᑦ.

ᒪᓕᒐᓕᐅᖅᑏᑦ ᐊᔪᓐᖏᑦᑎᑕᐅᓂᖏᑦ ᐊᑐᕈᓐᓇᓂᕐᒥᒃ ᓂᕈᐊᖅᑕᐅᓯᒪᕕᖓᑕ ᑮᓇᐅᔭᖏᓐᓂᑦ 
ᐊᑐᕈᒫᕐᓂᐊᖅᑐᓂᑦ ᐊᑭᓖᓂᕐᒧᑦ ᖃᖓᑦᑕᐅᑎᓂᒃ ᐊᓯᖏᓐᓄᑦ ᓂᕈᐊᖅᑎᒋᓯᒪᔭᖏᓐᓄᑦ 
(ᐆᑦᑑᑎᒋᓗᒋᑦ ᒪᐃᔭᑦ, ᓄᓇᓕᒻᒥ ᐃᓐᓇᑐᖃᐃᑦ ᐊᓯᖏᓪᓗ ᓂᕈᐊᖅᑎᒋᓯᒪᔭᖏᑦ) ᓱᓕ 
ᐊᓯᔾᔨᖅᑕᐅᓯᒪᓐᖏᓚᖅ, ᑕᒪᓐᓇ ᐊᐅᓪᓚᕐᓂᖓ ᑐᕌᖓᑐᐊᖅᐸᑦ ᒪᓕᒐᓕᐅᖅᑎᐅᑉ 
ᑲᒪᒋᔭᕆᐊᓕᖏᓐᓂᑦ. ᒪᓕᒐᓕᐅᖅᑏᑦ ᐊᑐᕈᓐᓇᖏᑦᑐᑦ ᓂᕈᐊᖅᑕᐅᓯᒪᕕᖏᓐᓂ ᑮᓇᐅᔭᖏᓐᓂᑦ 
ᐊᑭᓖᔾᔪᑎᐅᓂᐊᕐᓗᑎᒃ ᐃᓚᒋᔭᖏᑕ ᖃᖓᑦᑕᐅᑎᖏᓐᓂᑦ.

ᐊᐅᓪᓚᖃᑦᑕᓂᕐᒥ ᐱᔭᐅᔪᓐᓇᖅᑐᑦ
 ● ᑖᓐᓇ ᒪᓕᑦᑕᐅᖁᔭᐅᔪᖅ ᑐᕌᖓᔪᖅ ᐊᐅᓪᓚᖃᑦᑕᕐᓂᖏᓐᓄᑦ ᐱᔪᓐᓇᕐᓂᖃᖅᑐᑦ 

6-ᒋᔭᖓᓂ ᒪᓕᒐᓕᐅᖅᕕᒻᒥ ᒪᓕᒐᓕᐅᖅᑎᐅᔪᑦ ᐅᕝᕙᓘᓐᓃᑦ ᑎᒃᑯᐊᖅᓯᒪᔭᖏᓐᓄᑦ 
ᐃᓚᒋᔭᖏᓐᓄᑦ.

 ● ᐊᐅᓪᓚᖃᑦᑕᓂᕐᒧᑦ ᓈᓴᐅᑎ ᑐᑭᖃᖅᑎᑕᐅᓯᒪᕗᖅ ᐊᐅᓪᓚᓂᕐᒥᒃ ᐅᑎᐅᑎᖃᕐᓗᒍ 
ᐃᖃᓗᓐᓄᑦ ᒪᓕᒐᓕᐅᖅᕕᐅᑉ ᓂᕈᐊᖅᑕᐅᓯᒪᕕᖓᓂᑦ.

 ● ᐊᐅᓪᓚᖃᑦᑕᓂᕐᒧᑦ ᓈᓴᐅᑏᑦ ᐊᑐᖅᑕᐅᔪᓐᓇᖅᑐᑦ ᑲᑎᒪᕐᔪᐊᖅᕕᒃ 
ᐃᒃᓯᕙᓂᖃᖅᑎᓪᓗᒍ ᐅᕝᕙᓘᓐᓃᑦ ᑲᑎᒪᓂᖃᖅᑎᓪᓗᒋᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᐃᓪᓘᓐᓃᑦ ᐃᖃᓗᓐᓂ.

 ● ᐊᐅᓪᓚᖃᑦᑕᓂᕐᒧᑦ ᓈᓴᐅᑏᑦ ᓄᐊᑦᑕᐅᔪᓐᓇᖏᑦᑐᑦ (ᐆᑦᑑᑎᒋᓗᒍ 
ᐊᐅᓪᓛᖅᑕᐅᓗᑎᒃ ᓄᑖᓄᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ).

 ● ᐱᔪᓐᓇᕐᓂᖃᖅᑐᖅ ᒪᓕᒐᓕᐅᖅᑎ ᐅᑯᓂᖓ ᐱᔪᓐᓇᖅᐳᖅ: 

(a)  ᐊᑕᐅᓯᖅOne (1) ᐊᐅᓪᓚᖃᑦᑕᓂᕐᒧᑦ ᓈᓴᐅᑎ ᐊᑯᓐᓂᖓᓄᑦ ᔮᓐᓄᐊᕆ 
1, 2022 ᐊᒻᒪᓗ ᒫᑦᓯ 31, 2022;

(b)  ᒪᕐᕉᒃ (2) ᐊᐅᓪᓚᖃᑦᑕᓂᕐᒧᑦ ᓇᓴᐅᑏᒃ ᑖᒃᑯᓄᖓ ᐃᓛᒃᑯᑦ 
ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓄᑦ 2022-2023, 2023-2024 ᐊᒻᒪᓗ 
2024-2025; ᐊᒻᒪᓗ

(c)  ᐊᑕᐅᓯᖅ (1) ᐊᐅᓪᓚᖃᑦᑕᓂᕐᒧᑦ ᓈᓴᐅᑎ ᑕᒪᑐᒧᖓ ᐊᑯᓐᓂᖓᓄᑦ 
ᐄᐳᕈ 1, 2025-ᒥᑦ, ᐊᒻᒪᓗ ᔭᒐᑎᑕᐅᓂᖓᓄᑦ 6-ᒋᔭᖓ ᒪᓕᒐᓕᐅᖅᕕᒃ 
ᓯᑎᐱᕆ 2025-ᒥ;

 ● ᒪᓕᒐᓕᐅᖅᑏᑦ ᐊᑐᕆᐊᖃᖅᑎᑕᐅᓐᖏᑦᑐᑦ ᐊᐅᓪᓚᖃᑦᑕᓂᕐᒧᑦ ᓈᓴᐅᑎᓂᑦ 
ᐊᔾᔨᐅᖏᑦᑐᒃᑯᑦ ᐃᒃᓯᕙᓂᖃᖅᑎᓪᓗᒋᑦ ᑲᑎᒪᕐᔪᐊᕕᒻᒥ ᑲᑎᒪᓚᕿᑎᓪᓗᒋᑦ 
ᐱᔾᔪᑎᖃᖅᑐᑎᒃ ᐅᑎᖁᔭᐅᓂᕐᒥᒃ ᒪᓕᑦᑐᒥᒃ ᑐᑭᖏᑕ ᐃᓗᐊᓂ ᒪᓕᒐᐅᑉ 3(3) 
ᒪᓕᒐᖏᓐᓂ ᒪᓕᒐᓕᐅᖅᕕᖓᑕ ᓄᓇᕗ.

1. ᐱᔪᓐᓇᕐᓂᖃᖅᑐᑦ ᒪᓕᒐᓕᐅᖅᑎᑦ ᐅᑯᓂᖓ ᐃᓚᖃᖅᐳᑦ:

1. ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᐃᖃᓗᓐᓃᖏᑦᑐᓂᒃ ᓂᕈᐊᖅᑕᐅᓯᒪᕕᐅᔪᓂᒃ 
ᓄᓇᖃᖅᑐᑦ ᓂᕈᐊᖅᑕᐅᓯᒪᕕᒻᒥᓂ; ᐊᒻᒪᓗ

2. ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᐃᖃᓗᓐᓃᖏᑦᑐᓂᒃ ᓂᕈᐊᖅᑕᐅᓯᒪᕕᐅᔪᓂᒃ 
ᐊᒻᒪᓗ ᐱᖃᑦᑕᖅᑐᑎᒃ ᐃᖃᓗᒻᒥᐅᓄᑦ ᑐᕌᖓᔪᓂᒃ ᓄᓇᕗᒻᒥ 
ᐅᑭᐅᖅᑕᖅᑐᒦᒍᑎᓂᑦ ᐃᑲᔫᓯᐊᕐᓂᑦ. ᐱᒻᒪᕆᐅᕗᖅ ᖃᐅᔨᒪᔭᐅᑉᐸᑦ 
ᑕᒪᒃᑯᐊ ᒪᓕᒐᓕᐅᖅᑏᑦ ᐱᔪᓐᓇᕐᓂᖃᕋᓗᐊᖅᑎᓪᓗᒋᑦ ᐊᐅᓪᓚᖃᑦᑕᓂᕐᒥᒃ 
ᐱᔪᓐᓇᕐᓂᖃᕐᓂᕐᒥᒃ ᐃᒃᓯᕙᓐᓇᐅᑎᓪᓗᒍ ᑲᑎᒪᕐᔪᐊᕕᒻᒥ ᐅᕝᕙᓘᓐᓃᑦ 
ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᐃᓪᓘᓐᓃᑦ, ᑕᒪᒃᑯᐊ 
ᐱᔪᓐᓇᕐᓂᐅᔪᑦ ᐃᓚᖃᓐᖏᑦᑐᑦ ᒪᓕᒐᓕᐅᖅᕕᐅᑉ ᐊᑭᓖᔪᓐᓇᕐᓂᖓᓂᑦ 
ᖃᐃᖅᑯᔭᐅᓯᒪᔪᑦ ᐊᐅᓪᓚᕈᑎᖏᓐᓂᑦ ᐃᖃᓗᓐᓂᑦ ᑕᐃᑯᖓ 
ᓂᕈᐊᖅᑕᐅᓯᒪᕕᖓᓄᑦ. 

2. ᒪᓕᒐᓕᐅᖅᑏᑦ ᖃᐃᖅᑯᓯᒪᔭᖏᑦ ᑕᐃᔭᐅᓂᖃᖅᑎᑕᐅᔪᑦ “ᑎᒃᑯᐊᖅᑕᐅᓯᒪᔪᑦ 
ᐊᐅᓪᓚᖅᓯᒪᔪᑦ” ᒪᓕᑦᑐᒋᑦ ᑐᑭᒋᑎᑕᐅᔪᑦ ᑕᐃᑲᓂ ᐃᓗᓕᒃᑲᓐᓂᖏᓐᓂ 
ᓈᓴᐅᑎᓕᒻᒥ 40(3)(f.2) ᑖᒃᓱᒪ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ ᐊᒻᒪᓗ ᑐᑭᖃᖅᑎᑕᐅᓪᓗᑎᒃ ᖃᑕᓐᖑᑎᓪᓚᕆᖏᓐᓂᑦ ᒪᓕᑦᑐᒋ 
ᑐᑭᒋᑎᑕᐅᔪᑦ ᐃᓗᐊᓂ ᒪᓕᒐᓕᐅᖅᕕᒻᒥ ᓄᖅᑲᕈᒻᒥᓵᓄᑦ ᐃᑲᔫᓯᐊᕐᓄᑦ 
ᐱᖁᔭᕐᔪᐊᖓᓂ ᐊᒻᒪᓗ ᐊᑎᓕᐅᖅᑕᐅᓯᒪᓪᓗᑎᒃ ᑲᑎᒪᔨᓕᕆᔩᑦ ᑲᑎᒪᔨᖏᓐᓂ 
ᒪᓕᑦᑐᑎᒃ ᑕᒪᑐᒧᖓ ᑐᕌᖓᔪᒥᒃ ᐊᑎᓕᐅᖃᑕᐅᓂᕐᒧᑦ ᑕᑕᑎᕆᐊᓕᒻᒥᑦ.

3. ᐊᐅᓪᓚᖅᓯᒪᓂᐅᔪᑦ ᓱᕈᓯᕐᓄᑦ 6 ᐊᑖᓂ ᐅᑭᐅᓕᓐᓄᑦ ᐊᒻᒪᓗ ᐅᑭᐅᑭᓐᓂᖅᓴᓄᑦ 
ᓇᓗᓇᐃᖅᑕᐅᓯᒪᔪᓄᑦ ᑕᐃᑲᓂ ᐊᑎᓕᐅᖃᑕᐅᓂᕐᒧᑦ ᑕᑕᑎᕆᐊᓕᒻᒥ 
ᐊᐅᓪᓚᖃᑦᑕᕈᑎᒃᓴᖏᓐᓄᑦ ᓈᓴᐅᑎᓄᑦ ᐃᓚᓐᖓᐅᑎᒋᔭᐅᔪᓐᓇᖏᑦᑐᑦ. 
ᑭᓯᐊᓂᓕ ᐃᓘᓐᓇᖏᑦ ᐱᓯᒪᓲᖏᑦ ᓱᕈᓰᑦ ᐊᐅᓪᓚᖅᑐᑦ ᐃᖃᓗᓐᓄᑦ ᐊᒻᒪᓗ 
ᐃᖃᓗᓐᓂᑦ ᐊᑐᖅᑐᑎᒃ ᓈᓴᐅᑎᓕᒻᒥᒃ 30-ᒥᑦ ᐊᐅᓪᓚᓂᕐᒥᒃ, ᒪᓕᑦᑕᐅᔭᕆᐊᓖᑦ 
ᒪᓕᖓᓕᐅᖅᑎᐅᔪᒧᑦ ᐅᕝᕙᓘᓐᓃᑦ ᐃᓐᓇᕐᒧᑦ ᖃᑕᓐᖑᑎᓪᓚᕆᒋᔭᐅᔪᒧᑦ.

4. ᒪᓕᒐᓕᐅᖅᕕᒃ ᐊᑭᓖᖃᑦᑕᓂᐊᖅᑐᑦ ᐅᑯᓂᖓ ᐊᑭᑐᓗᐊᓐᖏᑉᐸᑕ ᐊᑭᓕᕆᐊᓖᑦ 
ᐱᔾᔪᑎᖃᖅᑐᑦ ᐊᖏᖅᑕᐅᓯᒪᔪᓂᒃ ᐊᐅᓪᓚᖅᓯᒪᓂᐅᔪᓂᒃ:

a) ᐅᑎᐅᑎᒌᑦ ᖃᖓᑦᑕᐅᑎᑦ;
b) ᑐᔪᕐᒥᔾᔪᑎᑦ ᐃᖏᕐᕋᑎᓪᓗᒍ ᐃᖃᓗᓐᓄᑦ ᐊᒻᒪᓗ ᐃᖃᓗᓐᓂᑦ; ᐊᒻᒪᓗ
c) ᑐᔪᕐᒥᔾᔪᑎᖏᑦ ᐃᖃᓗᓐᓂ.

 ● ᑕᐃᒪᓕ ᒪᓕᒐᓕᐅᖅᑎ ᐅᕝᕙᓘᓐᓃᑦ ᐊᓯᐊ ᐊᐅᓪᓚᖅᓯᒪᔪᖅ ᐊᑭᓕᖅᑕᐅᔪᒧᑦ 
ᒪᓕᒐᓕᐅᖅᕕᒻᒧᑦ ᐆᒪ ᒪᓕᑦᑕᐅᖁᔭᐅᔫᑉ ᐊᑖᒍᑦ ᓴᖅᑭᓚᕿᑎᑦᑎᑉᐸᑦ 
ᖃᖓᑕᓲᓕᕆᔨᓄᑦ ᐊᒻᒪᓗ/ᐅᕝᕙᓘᓐᓃᑦ ᑐᔪᕐᒥᕕᓐᓄᑦ ᑎᑭᓐᓂᐊᕈᓐᓃᕐᓂᖓᓄᑦ 
ᐊᑭᓕᒃᑲᓐᓂᕆᐊᓕᓐᓂᑦ, ᐊᓯᔾᔩᓂᕐᒧᑦ ᐊᑭᓕᒃᑲᓐᓂᕆᐊᓕᓐᓂᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᑕᒪᑐᒧᖓ ᐊᑦᑐᐊᓂᖃᖅᑐᓂᑦ ᐊᑭᓕᕆᐊᓕᓐᓂᑦ ᐱᔾᔪᑎᖃᖅᑐᓂᒃ 
ᒪᓕᒐᓕᐅᖅᑎᐅᑉ ᓱᓂᒥᓂᖏᓐᓂᑦ ᐊᐅᓚᒍᓐᓇᖅᑕᖏᑕ ᐃᓗᐊᓂ, ᑕᐃᓐᓇ 
ᒪᓕᒐᓕᐅᖅᑎ ᓇᒻᒥᓂᖅ ᐊᑭᓖᒋᐊᖃᖅᑎᑕᐅᒐᔭᖅᑐᖅ ᑲᒪᒋᔭᖃᕆᐊᖃᕐᓗᓂᓗ 
ᑕᒪᒃᑯᐊ ᐊᑭᓕᖅᑕᐅᓂᖏᓐᓂᑦ ᐊᒻᒪᓗ ᐱᖃᓯᐅᑎᓗᒍ ᐊᑭᓖᑎᑕᐅᓂᖓ 
ᖃᖓᑦᑕᐅᑎᐅᑉ ᐅᑎᐅᑎᒃᓴᐅᑉ ᐊᑭᓕᒫᖏᓐᓂᑦ/ᑐᔪᕐᒥᕕᒻᒥ ᑐᔪᕐᒥᔾᔪᑎᒥᓂᖏᓐᓂᓪᓗ.



ᐊᐅᓪᓚᕈᑎᒃᓴᑦ ᑮᓇᐅᔭᑦ ᐃᑲᔫᓯᐊᓪᓗ       B.6

 ● ᒪᓕᒐᓕᐅᖅᑎᐅᔪᕐᓕ ᐅᐸᓐᖐᓐᓇᐃᓐᓇᖅᐸᑦ ᐃᒃᓯᕙᓂᖏᓐᓂᑦ ᑲᑎᒪᕐᔪᐊᖅᕕᐅᑉ 
ᐅᕝᕙᓘᓐᓃᑦ ᑲᑎᒪᓂᖏᓐᓂᑦ ᑲᑎᒪᔨᕋᓛᑦ ᐊᒻᒪᓗ ᑲᑎᒪᔩᑦ ᑐᓂᓯᓯᒪᓇᓂ, 
ᑎᑎᖅᑲᖅᑎᒍᑦ, ᐱᔾᔪᑎᒃᓴᕐᒥᒃ ᐊᖏᖅᑕᐅᔪᓐᓇᕐᓂᖃᖅᑐᒥᒃ  ᑲᑎᒪᔨᓕᕆᔩᑦ 
ᑲᑎᒪᔨᖏᓐᓄᑦ, ᑖᒃᑯᐊ ᑲᑎᒪᔩᑦ ᓄᖅᑲᖓᑲᐃᓐᓇᑎᑦᑎᔪᓐᓇᖅᑐᑦ ᒪᓕᒐᓕᐅᖅᑎᐅᑉ 
ᓈᓴᐅᑎᓕᒃ 30-ᑎᒍᑦ ᐊᐅᓪᓚᖃᑦᑕᓂᕐᒧᑦ ᐃᑲᔫᓯᐊᒃᓴᖏᓐᓂᑦ ᐅᕝᕙᓘᓐᓃᑦ 
ᐊᓯᐊᒍᑦ ᐃᓂᖅᑎᕆᐊᖅᑕᐅᓗᓂ ᒪᓕᓪᓗᑎᒃ ᓈᒻᒪᑦᑐᒋᔭᒥᓂᒃ ᖃᓄᐃᓐᓂᒥᓂᐅᔪᖅ 
ᐃᓱᒪᒋᔭᐅᓗᓂ.

 ● ᐊᓪᓚᑦᑎᖓ ᒪᓕᒐᓕᐅᖅᕕᐅᑉ ᐱᔪᓐᓇᐅᑎᖃᖅᑐᖅ  ᐃᓱᒪᑖᕐᓂᕐᒥᒃ 
ᐊᖏᖅᑕᐅᔪᓐᓇᖅᑐᑦ ᐊᑭᓕᕆᐊᓖᑦ ᑭᓲᒻᒪᖔᑕ ᐊᒻᒪᓗ ᑕᒪᑐᒧᖓ ᑐᕌᖓᔪᑦ 
ᐊᔾᔨᐅᖏᑦᑐᒥᒃ ᓇᓗᓇᐃᖅᑕᐅᓯᒪᓐᖏᑦᑐᒥᓪᓘᓐᓃᑦ ᐊᑐᖅᑕᐅᔪᖃᖅᑎᓪᓗᒍ.

ᓱᕈᓯᑦ ᐸᖅᑭᔭᐅᓂᖏᓐᓄᑦ ᐱᔭᐅᔪᓐᓇᖅᑐᑦ
 ● ᒪᓕᒐᓕᐅᖅᑎᐅᔪᖅ ᐃᖃᓗᒻᒥᐅᑕᐅᓐᖏᑦᑐᖅ ᑕᒪᐅᖓ ᐊᖏᔪᖅᑳᖃᖅᕕᒻᒧᑦ 

ᐊᐅᓪᓚᖃᑦᑕᓲᖅ ᐱᔾᔪᑎᖃᖅᑐᓂ ᐃᒃᓯᕙᓂᖏᓐᓂᑦ ᒪᓕᒐᓕᐅᖅᕕᐅᑉ ᐅᕝᕙᓘᓐᓃᑦ 
ᑲᑎᒪᓂᖏᓐᓂᑦ ᑲᑎᒪᔨᕋᓛᖏᑕ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᑯᓂᖓ 
ᑐᒃᓯᕋᕈᓐᓇᕐᓂᖃᖅᐳᑦ ᐅᑎᖅᑎᒐᓱᓪᓗᒋᑦ:

a) ᐸᖅᑭᔭᐅᔾᔪᑎᒥᓂᖏᓐᓂᑦ ᓱᕈᓯᑦ ᑐᓂᓯᓗᑎᒃ ᓇᓕᖅᑲᓂᑦ. ᑲᑎᓪᓗᑎᑦ 
ᓱᕈᓯᑦ ᐸᖅᑭᔭᐅᓂᖏᓐᓄᑦ ᐊᑭᓕᖅᓱᕆᐊᓖᑦ ᐅᖓᑖᓅᕆᐊᖃᓐᖏᑦᑐᑦ 
$45.00 ᖃᐅᑕᒫᑦ ᓱᕈᓯᕐᓄᑦ ᐱᔪᓐᓇᕐᓂᖃᖅᑎᑕᐅᔪᓄᑦ ᐱᓗᒋ ᓱᕈᓰᑦ 
ᒪᓕᑦᑐᑦ ᒪᓕᒐᓕᐅᖅᑎᒥᒃ; ᐊᒻᒪᓗ

b) ᐃᓚᖓ ᐃᓘᓐᓇᖓᓘᓐᓃᑦ ᒪᓕᒐᓕᐅᖅᑎᐅᑉ ᐊᓐᓄᕌᖏᑕ 
ᐅᐊᓴᖅᑕᐅᓂᖏᓐᓄᑦ ᐸᓂᖅᑐᑎᓪᓗ ᐃᐲᔭᖅᑕᐅᓂᖏᓐᓄᑦ 
ᐃᑲᔫᓯᐊᒃᓴᖓᑕ (ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᒪᑉᐱᒐᖏᓐᓂ 5-ᒥᑦ 
− 21−ᒧᑦ ᑕᐃᑲᓂ ᒪᓕᒐᓕᐅᖅᑏᑦ ᐅᖃᓕᒫᒐᖏᓐᓂ ᐱᔾᔪᑎᖃᖅᑐᓂᒃ 
ᐊᐅᓚᑦᑎᓂᕐᒥᒃ ᐊᒻᒪᓗ ᑮᓇᐅᔭᓕᕆᔪᓂᑦ) ᐱᓪᓗᒋᑦ ᓱᕈᓰᑦ ᒪᓕᑦᑐᑦ 
ᒪᓕᒐᓕᐅᖅᑎᒥᑦ.

 ● ᒪᓕᒐᓕᐅᖅᑎᐅᑉ ᖃᑕᓐᖑᑎᓪᓚᕆᖏᑦ (ᐊᐃᑉᐸᖓ, ᕿᑐᕐᖓᖏᑦ, ᐊᑖᑕᒃᑯᖏᒃ 
ᐊᓵᓇᒃᑯᖏ, ᐃᑦᑐᒃᑯᖏᑦ ᓂᖏᐅᒃᑯᖏᒃ ᐅᕝᕙᓘᓐᓃᑦ ᐊᓂᖏᑦ ᓇᔭᖏᓪᓘᓐᓃᑦ) 
ᑮᓇᐅᔭᓂᒃ ᐅᑎᖅᑎᑦᑎᒐᓱᐊᕈᓐᓇᖏᑦᑐᑦ ᐆᒪ ᑎᑎᕋᖅᓯᒪᓂᐅᔫᑉ ᐊᑖᒍᑦ.

 ● ᐊᓪᓚᑦᑎᖓ ᒪᓕᒐᓕᐅᖅᕕᐅᑉ ᐱᔪᓐᓇᐅᑎᖃᖅᑐᖅ  ᐃᓱᒪᑖᕐᓂᕐᒥᒃ 
ᐊᖏᖅᑕᐅᔪᓐᓇᖅᑐᑦ ᐊᑭᓕᕆᐊᓖᑦ ᑭᓲᒻᒪᖔᑕ ᐊᒻᒪᓗ ᑕᒪᑐᒧᖓ ᑐᕌᖓᔪᑦ 
ᐊᔾᔨᐅᖏᑦᑐᒥᒃ ᓇᓗᓇᐃᖅᑕᐅᓯᒪᓐᖏᑦᑐᒥᓪᓘᓐᓃᑦ ᐊᑐᖅᑕᐅᔪᖃᖅᑎᓪᓗᒍ.

ᓂᕈᐊᖅᑕᐅᓯᒪᕕᖓᓂ ᐊᐅᓪᓚᖃᑦᑕᕐᓂᖅ
ᑐᒃᓯᕋᐅᑎ ᑖᒃᑯᓄᖓ ᐊᐅᓪᓚᓂᕐᒧᒃ/ᑐᔪᕐᒥᔾᔪᑎᒃᓴᓄᑦ/ᐃᓅᒐᓱᐊᕈᑎᒃᓴᕐᓄᑦ ᑮᓇᐅᔭᓄᑦ 
ᐃᑲᔫᑎᓄᑦ ᑕᑕᑎᕆᐊᓕᒃ ᑐᓂᔭᐅᖃᓯᐅᔾᔭᐅᖏᓐᓇᕆᐊᓕᒃ ᑐᒃᓯᕋᐅᑎᓕᒫᓄᑦ ᐊᐅᓪᓚᓂᕐᒧᑦ, 
ᖃᖓᑕᓗᑎᒃ, ᓄᓇᓯᐅᕐᓗᑎᒃ, ᐅᕝᕙᓘᓐᓃᑦ ᐊᓯᐊᒍᑦ ᐃᖏᕐᕋᔾᔪᑎᒃᑯᑦ. ᑖᓐᓇ ᑕᑕᑎᕆᐊᓕᒃ 
ᐱᔭᐅᔭᕆᐊᖃᖅᐳᖅ ᑎᑎᕋᖅᑕᐅᑎᐊᖅᓯᒪᓛᕐᒪᑕ ᑕᒻᒪᖅᓯᒪᔪᖅᓯᐅᖅᑕᐅᓕᖅᑲᑕ ᐊᒻᒪᓗ 
ᐃᓗᓕᖃᕆᐊᓕᒃ ᓇᓗᓇᐃᖅᓯᓯᒪᔪᒥᒃ ᓱᒻᒪᑦ ᐊᐅᓪᓚᓂᐊᕐᒪᖔᖅ, ᐅᓪᓗᒋᒐᔭᖅᑕᖏᑦ, ᐊᒻᒪᓗ     
ᑐᕌᕋᔭᖅᑕᖓ(ᖏᑦ).

ᖃᖓᑕᓪᓗᓂ ᐃᖏᕐᕋᓂᖅ
 ● ᒪᓕᒐᓕᐅᖅᑏᑦ ᐃᖏᕐᕋᒐᐃᑉᐸᑕ, ᑎᑮᓐᓇᖃᑦᑕᓲᓂᒃ ᖃᖓᑕᓲᓂᒃ ᐊᑐᖃᑦᑕᖁᔭᐅᔪᑦ 

ᐊᑐᐃᓐᓇᐅᒐᐃᑉᐸᑕ.

 ● ᓂᐅᕕᐊᖑᓯᒪᔪᑦ ᖃᖓᑕᓲᑦ ᐊᑐᖅᑕᐅᑉᐸᑕ ᑎᑮᓐᓇᖃᑦᑕᓲᑦ ᖃᖓᑕᓲᑦ 
ᐊᑐᐃᓐᓇᐅᑎᓪᓗᒋᑦ, ᑖᓐᓇ ᒪᓕᒐᓕᐅᖅᑎ ᐊᑭᓖᒋᐊᖃᓲᖅ ᐊᑐᖅᑕᖓᑕ 
ᐊᑭᑐᓂᖅᓴᐅᔾᔪᑎᖏᓐᓂᑦ ᑎᑮᓐᓇᖃᑦᑕᓲᓂᑦ ᖃᖓᑕᓲᓂᑦ, ᐊᑭᓖᒋᐊᖃᓐᖏᓪᓗᓂ 
ᓯᕗᓂᖓᒍᑦ ᐊᓪᓚᑦᑎᒧᑦ ᐊᖏᖅᑕᐅᓯᒪᓐᓂᖅᑲᑦ.

 ● ᑕᐃᒪᐃᑦᑐᖅᑕᖃᖅᑎᓪᓗᒍᓕ ᖃᖓᑕᓲᖅ ᓂᐅᕕᐊᓱᓯᒪᒋᐊᖃᖅᑎᓪᓗᒍ, ᓯᕗᓂᖓᒍᑦ 
ᐊᖏᖅᑕᐅᖄᖅᓯᒪᒋᐊᓕᒃ ᐊᓪᓚᑦᑎᐅᑉ ᐊᓪᓚᕝᕕᖓᒍᑦ.

 ● ᐊᓪᓚᑦᑎᐅᑉ ᐊᓪᓚᕝᕕᖓ ᐊᖅᑭᑦᑎᕆᒐᔭᖅᑐᖅ ᑐᑭᒧᐊᑦᑎᑦᑎᓗᓂᓗ ᖃᖓᑕᓲᓂᒃ 
ᓂᐅᕕᖅᓯᒪᓂᐅᔪᓂᒃ.

 ● ᖃᖓᑕᓲᒥᒃ ᓂᐅᕕᖅᓯᒪᓗᓂ ᐃᖏᕐᕋᓂᖅ ᐊᖏᖅᑕᐅᔪᓐᓇᖅᑑᒐᓗᐊᖅ 
ᓇᓗᓇᐃᖅᑕᐅᓯᒪᔪᓂ ᖃᓄᐃᓐᓂᖅᑕᖃᖅᑎᓪᓗᒍ, ᑭᓯᐊᓂᓕ ᐱᔪᓐᓇᖅᑎᑕᐅᓐᖏᑦᑐᑦ 
ᒪᓕᒐᓕᐅᖅᑏᑦ ᓂᐅᕕᐊᒃᓴᖃᕐᓂᕐᒥᒃ ᐃᒃᓯᕙᐅᑕᕐᓂᑦ ᐅᓯᔭᐅᑎᑦᑎᓗᑎᓪᓘᓐᓃᑦ 
ᑭᓱᑐᐃᓐᓇᕐᓂᒃ ᓂᐅᕕᐊᖑᓯᒪᓂᖓᑕ ᐊᑭᖏᓐᓂᑦ ᐊᑭᓖᔾᔪᑎᐅᓂᐊᖅᑐᓄᑦ 
ᐃᓚᒋᔭᐅᑎᑕᐅᓗᑎᒃ. 

ᓇᒻᒥᓂᕆᐅᔪᒧᑦ ᐃᖏᕐᕋᓂᖅ
ᒪᓕᒐᓕᐅᖅᑏᑦ ᐃᖏᕐᕋᒐᐃᑉᐸᑕ ᐊᑐᖅᑐᑎᒃ ᓇᒻᒥᓂᕆᔭᒥᓂᒃ ᐃᖏᕐᕋᔾᔪᑎᓂᑦ, 
ᐊᑭᓕᐅᑎᒥᓂᖏᑦ ᐅᑎᖅᑎᑕᐅᒐᔭᖅᑐᑦ ᒪᓕᓪᓗᑎᒃ ᐊᑦᑎᓂᖅᓴᐅᔪᓂᒃ ᐅᑯᓂᖓ:

 ● ᐅᓪᓗᒥᐅᔪᖅ ᓄᓇᕗᑦ ᒐᕙᒪᖓᑕ ᑮᓇᐅᔭᓂᒃ ᐅᑎᖅᑎᑎᔾᔪᑎᒋᕙᑦᑕᖏᓐᓂᑦ 
ᑭᓛᒥᑕᐃᑦ ᒪᓕᓪᓗᒋᑦ ᐊᔾᔨᑐᐃᓐᓇᕆᕚ ᐊᔾᔨᒌᓐᖏᑦᑐᓂᒃ ᐃᖏᕐᕋᔾᔪᑎᓂᒃ 
ᐊᑐᕋᓗᐊᖅᑲᑕ (ᐆᑦᑑᑎᒋᓗᒋᑦ ᓯᑭᑑᖅ, ᓄᓇᓯᐅᑎ, ᖃᖓᑕᓲᖅ); ᐅᕝᕙᓘᓐᓃᑦ 
ᒑᓯᑖᕈᑎᒥᖓᑕ ᐊᑎᖓ (ᑐᓂᓯᑉᐸᑦ ᓇᓕᖅᑲᓂᒃ); ᐅᕝᕙᓘᓐᓃᑦ ᐊᑭᖓᓂᑦ 
ᐅᑎᐅᑎᐅᑉ ᖃᖓᑦᑕᐅᑎᐅᑉ.

 ● ᒪᓕᒐᓕᐅᖅᑎ ᑎᑎᕋᖅᓯᒪᓗᒋᑦ ᓇᓗᓇᐃᖅᑐᐃᔭᕆᐊᓕᒃ ᐅᓪᓗᖏᓐᓂᑦ, ᓱᒻᒪᑦ 
ᐊᐅᓪᓚᓂᕐᒪᖔᖅ ᐊᒻᒪᓗ ᓇᒧᓐᖓᓂᕐᒪᖔᖅ. ᑕᐃᒫᒃ ᑎᑎᕋᖅᓯᒪᔭᕆᐊᓖᒃ 
ᓇᓕᖅᑲᑲᑦᑎᐊᓛᕐᒪᑕ ᑕᒻᒪᖅᓯᒪᔪᖅᓯᐅᑎᓄᑦ ᐊᑐᖅᑕᐅᔪᓐᓇᖅᑐᓂᒃ.

ᐊᑐᖅᑐᐊᖅᑕᐅᔪᑦ ᐃᖏᕐᕋᔾᔪᑎᑦ
ᓄᓇᕗᒻᒥᐅᑕᐃᑦ ᓂᕆᐅᓐᓂᖃᓲᖑᒻᒪᑕ ᒪᓕᒐᓕᐅᖅᕕᒃ ᐊᐅᓚᑦᑎᓂᐊᖅᑐᒋᔭᐅᓪᓗᓂ 
ᒐᕙᒪᒃᑯᑦ ᑮᓇᐅᔭᖏᓐᓂᑦ ᐅᐊᑦᑎᔭᐅᑦᑎᐊᕖᓐᖓᕐᓗᑎᒃ ᒪᓕᓪᓗᑎᓪᓗ ᖁᑦᑎᓂᖅᐹᖑᔪᓂᒃ 
ᓱᓕᑦᑎᐊᕋᓱᐊᕐᓂᐅᔪᓂᒃ. ᐊᑐᖅᑎᓪᓗᒋᑦ ᐊᑐᖅᑐᐊᖅᑕᐅᔪᓂᒃ ᐃᖏᕐᕋᔾᔪᑎᓂᑦ, ᒪᓕᒐᓕᐅᖅᑎᑦ 
ᑖᒃᑯᓂᖓ ᑐᓐᖓᕕᐅᔪᓂᒃ ᒪᓕᑦᑎᐊᕆᐊᓖᑦ.

 ● ᒪᓕᒐᓕᐅᖅᑏᑦ ᐊᑐᖃᑦᑕᕈᓐᓇᖅᑐᑦ ᐊᑐᖅᑐᐊᖅᑕᒥᓂᒃ ᐃᖏᕐᕋᔾᔪᑎᓂᑦ 
ᓂᕈᐊᖅᑕᐅᓯᒪᕕᖓᓂ ᑲᒪᒋᔭᕆᐊᓕᖏᑦ ᐱᓕᕆᐊᕆᑎᓪᓗᒋᑦ.

 ● ᒐᕙᒪᒃᑯᑦ ᒪᓕᒐᖏᑦ ᑕᐃᒪᐃᒋᐊᖃᖅᑎᑎᒻᒪᑕ ᑕᒪᒃᑯᐊ ᐊᑐᖅᑐᐊᖅᑕᐅᔪᑦ 
ᐃᖏᕐᕋᔾᔪᑏᑦ ᐊᑐᖅᑕᐅᔭᕆᐊᖃᕐᒪᑕ ᑭᓯᐊᓂ ᐃᖅᑲᓇᐃᔭᖅᑐᓄᑦ, ᑕᐃᒫᖏᓛᒃ, 
ᓂᕈᐊᖅᑕᐅᓯᒪᕖᑦ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ ᐊᑭᓖᔾᔪᑎᐅᔪᓐᓇᕐᒪᑕ 
ᑮᓇᐅᔭᐃᕈᑎᒥᓂᕐᓂᒃ ᓂᕈᐊᖅᑕᐅᓯᒪᕕᖓᓂ ᐱᓕᕆᓪᓗᓂ, ᐊᒻᒪᓗ ᐃᒻᒥᓅᓐᖏᑦᑐᖅ 
ᐊᑐᕐᓗᒋᑦ.

 ● ᒪᓕᒐᓕᐅᖅᑎ ᑐᓂᓯᔭᕆᐊᓕᒃ ᒪᓕᒐᓕᐅᖅᕕᒻᒥᑦ ᑎᑎᕋᖅᓯᒪᔪᓂᒃ ᓱᒻᒪᑦ 
ᐊᑐᕆᐊᖃᕐᒪᖓᖅ, ᐃᓚᖃᕐᓗᒋᑦ ᖃᓄᖅ ᐊᑐᕋᔭᕐᒪᖔᒍ, ᐅᓪᓗᖏᑦ, ᐊᒻᒪᓗ 
ᐅᐸᒐᓱᐊᖅᑕᖏᑦ. ᑖᓐᓇ ᑎᑎᕋᖅᓯᒪᔪᖅ ᓇᓕᖅᑲᖅ ᐱᑕᖃᕆᐊᖃᕐᒪᑦ 
ᑕᒻᒪᖅᓯᒪᔪᖅᓯᐅᖅᑎᓄᑦ ᖃᐅᔨᓴᖅᑕᐅᔪᓐᓇᓛᕐᒪᑦ. ᑕᒪᓐᓇ ᒪᒋᔭᐅᔪᓐᓇᖅᑐᖅ 
ᑕᑕᑎᕆᓂᒃᑯᑦ ᓂᐅᕕᕈᒪᔾᔪᑎᒥᒃ.

 ● ᐊᓚᖃᖅᐸᑦ ᐃᒻᒥᓄᑦ ᐱᓕᕆᓂᖏᓐᓄᑦ ᐊᑐᕐᓂᐊᕐᓗᓂᐅᒃ ᐃᓚᖓᒍᑦ, 
ᐊᒻᒪᓗ ᐆᑦᑑᑎᒋᓗᒍ, ᐃᖏᕐᕋᔾᔪᑎ ᐊᑐᖅᑐᐊᖅᑕᐅᓂᐊᖅᐸᑦ ᐊᑯᓂᑲᓪᓚᒃ 
(ᐆᑦᑐᑎᒋᓗᒍ ᒪᕐᕉᓐᓄᑦ ᐅᖓᑖᓄᓪᓘᓐᓃᑦ ᐅᓪᓗᓄᑦ), ᐅᕝᕙᓘᓐᓃᑦ ᐊᑕᐅᓯᕐᒧᑦ 
ᓇᓗᓇᐃᖅᑕᐅᓯᒪᔪᒧᑦ ᐱᓕᕆᓂᐅᔪᒧᑦ, ᑖᓐᓇ ᒪᓕᒐᓕᐅᖅᑎ ᐸᐸᑦᑎᔭᕆᐊᖃᖅᑐᖅ 

ᓇᓕᖅᑲᖏᓐᓂᑦ ᐃᖏᕐᕋᓂᒥᓂᓕᒫᖏᓐᓄᑦ ᐊᑐᖅᑐᐊᖅᑕᖓᒍᑦ: ᐱᔾᔪᑎᖓ, ᐅᓪᓗᖓ, 
ᑐᕌᖅᑕᖓ ᐊᒻᒪᓗ ᑲᑎᓪᓗᒋᑦ ᖃᑦᑎᓂᑦ ᑭᓛᒥᑕᓂᑦ ᐃᖏᕐᕋᓂᕐᒪᖔᑕ.

 ● ᑖᓐᓇᓕ ᐃᖏᕐᕋᔾᔪᑎ ᐅᑎᖅᑎᑕᐅᓯᒪᓕᖅᑲᑦ ᐊᑐᖅᑐᐊᑎᑦᑎᔨᒧᑦ, ᑖᓐᓇ 
ᒪᓕᒐᓕᐅᖅᑎ ᓇᓕᖅᑲᖅᑖᒥᓂᒃ ᑐᓂᓯᒋᐊᖃᖅᑐᖅ ᒪᓕᒐᓕᐅᖅᕕᐅᑉ 
ᑮᓇᐅᔭᓕᕆᔨᒃᑯᖏᓐᓄᑦ, ᑕᐃᒃᑯᐊᓗ ᐲᖅᓯᒐᔭᖅᑐᑦ ᒪᓕᒐᓕᐅᖅᑎᐅᑉ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ, ᐅᕝᕙᓘᓐᓃᑦ ᑲᑎᑎᕆᓗᑎᒃ ᖃᓄᑎᒋᒥᓂᐅᓂᖓᓂᑦ 
ᐃᒻᒥᓄᑦ ᐊᑐᕐᓂᒥᓂᖓ ᒪᓕᓪᓗᑎᑦ ᖃᑦᑎᓄᑦ ᑭᓛᒥᑕᓄᑦ ᐃᖏᕐᕋᓂᒥᓂᖏᓐᓂᑦ 
ᓂᕈᐊᖅᑕᐅᓯᒪᕕᖓᓂ ᐱᓕᕆᓪᓗᓂ, ᓴᓂᓕᖃᖅᑎᑦᑎᒐᔭᕐᒪᑕ ᑲᑎᓪᓗᒋ ᖃᑦᑎᓂᒃ 
ᑭᓛᒥᑕᓂᒃ ᐃᖏᕐᕋᓂᕐᒪᖔᖅ ᐊᑐᖅᑐᐊᕐᓂᖃᖅᑎᓪᓗᒍ.

 ● ᑮᓇᐅᔭᓂᒃ ᐅᑎᖅᑎᑦᑎᓃᑦ ᐃᒻᒥᓄᑦ ᐊᑐᕐᓂᒥᓂᕐᓄᑦ, ᐱᑕᖃᖅᐸᑦ, 
ᐲᔭᖅᑕᐅᖃᑦᑕᕋᔭᖅᑐᑦ ᓯᕗᓂᑦᑎᓐᓂ ᑮᓇᐅᔭᖅᑖᒃᓴᖏᓐᓂᑦ ᒪᓕᒐᓕᐅᖅᑎᐅᑉ.

 ● ᐃᖏᕐᕋᔪᖃᖅᑎᓪᓗᒍ ᐊᖏᔪᖅᑳᖃᖅᕕᐅᔪᒧᑦ, ᐃᖏᕐᕋᔾᔪᑎᓂᑦ 
ᐊᑐᖅᑐᖃᖁᔭᐅᓲᖑᓐᖏᑦᑐᖅ ᐊᔪᕐᓇᖏᑉᐸᑦ. ᐊᑐᖅᑐᐊᒐᐃᑦ ᐃᖏᕐᕋᔾᔪᑏᑦ 
ᐊᑐᖅᑕᐅᔭᕆᐊᖃᖅᑐᑦ ᒪᓕᒐᓕᐅᖅᕕᐅᑉ ᐱᓕᕆᐊᒃᓴᖏᓐᓂᑦ ᐱᓕᕆᔪᖃᖅᑎᓪᓗᒍ 
ᐊᑭᓕᖅᑕᐅᖃᑦᑕᕋᔭᖅᑐᓂᒃ ᓄᓇᕗᑦ ᒪᓕᒐᓕᐅᖅᕕᖓᑦ. ᓯᕗᓂᖓᒍᑦ 
ᐊᖏᖅᑕᐅᖄᖅᓯᒪᒋᐊᓖᑦ.

ᐅᑎᖅᑎᑦᑎᓂᖅ ᑮᓇᐅᔭᖅᑐᕈᑎᒥᓂᕐᓂᒃ
ᒪᓕᒐᓕᐅᖅᑏᑦ ᑮᓇᐅᔭᓂᑦ ᐅᑎᖅᑎᑦᑎᕕᐅᖃᑦᑕᓂᐊᖅᑐᑦ ᐃᖏᕐᕋᓂᖏᓐᓄᑦ 
ᓂᕆᔾᔪᑎᖏᓐᓄᓪᓗ ᐱᓕᕆᐊᕆᔭᕆᐊᓕᖏᓐᓂᑦ ᐱᓕᕆᐊᖃᖅᑎᓪᓗᒋᑦ ᐊᑦᑐᐊᓂᖃᖅᑐᓂᒃ 
ᒪᓕᒐᓕᐅᖅᕕᒻᒥ ᐊᒻᒪᓗ ᓂᕈᐊᖅᑕᐅᓯᒪᕕᖓᓂ ᑲᒪᒋᔭᕆᐊᖃᖅᑕᖏᓐᓂᑦ.   

ᒪᓕᒐᓕᐅᖅᑏᑦ ᑐᑭᓯᓯᒪᔭᕆᐊᓖᑦ ᑭᓱᓂᒃ ᐱᔪᓐᓇᖅᑎᑕᐅᒻᒪᖔᑕ ᐊᒻᒪᓗ ᖃᓄᖅ 
ᑕᑕᑕᑎᖅᑕᐅᔪᓐᓇᕐᒪᖔᑕ ᐊᐅᓪᓚᖅᓯᒪᓂᕐᒧᑦ ᑮᓇᐅᔭᐃᕈᑎᒥᓂᕐᓄᑦ ᐅᑎᖅᑎᑦᑎᒐᓱᐊᕈᑏᑦ. 
ᑕᐃᒫᒃ ᓱᒃᑲᓕᓂᖅᓴᒃᑯᑦ ᐱᓕᕆᐊᕆᔭᐅᖃᑦᑕᓂᐊᕐᒪᑕ ᓱᒃᑲᓕᓂᖅᐸᖑᔪᒃᑯᑦ 
ᑐᒃᓯᕋᐅᑎᓕᐊᒥᓃᑦ ᑐᓂᔭᐅᓯᒪᔪᑦ.

ᒪᓕᒐᓕᐅᖅᑏᑦ ᑐᒃᓯᕋᕈᓐᓇᖅᑐᑦ ᐃᖏᕐᕋᓂᕐᒧᑦ ᓂᕆᔾᔪᑎᓄᓪᓗ ᐃᑲᔫᑎᓂᑦ ᒪᓕᑦᑐᓂᒃ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑐᓄᑦ ᐃᖏᕐᕋᓂᕐᒧᑦ ᖃᑦᑎᕌᖅᑕᕐᓂᖏᓐᓂᑦ, ᒪᓕᓪᓗᒋᑦ 
ᑕᐃᒫ ᐊᖅᑭᒋᐊᖅᑕᐅᓯᒪᓂᖏᑦ, ᖃᑯᑎᒃᑯᑦ ᐋᖅᑭᒋᐊᖅᑕᐅᖃᑦᑕᓲᖑᒻᒪᑕ ᓴᖅᑭᖅᑕᐅᓪᓗᑎᓪᓗ 
ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐅᖃᓕᒫᒐᕐᒥ.

ᒪᓕᒐᓕᐅᖅᑏᑦ ᓵᖓᔭᒃᓴᒫᖑᕗᑦ ᐊᑐᕐᓂᖏᓐᓄᑦ ᒐᕙᒪᒃᑯᑦ ᑮᓇᐅᔭᖏᓐᓂᑦ, 
ᐱᖃᓯᐅᔾᔭᐅᓪᓗᑎᒃ ᑮᓇᐅᔭᑦ ᐅᑎᖅᑎᒃᓯᒪᔭᖏᑦ ᐊᒻᒪᓗ ᐱᔪᓐᓇᖅᑎᑕᐅᕕᖏᑦ ᐃᑲᔫᑏᑦ, 
ᑕᐃᒫᓪᓗ ᓈᒻᒪᑦᑐᒥᒃ ᐱᑦᑎᐊᕋᓱᐊᕐᓂᕐᒥᒃ ᐊᑐᕋᓱᐊᕆᐊᓖᑦ ᖃᐅᔨᒪᑦᑎᐊᕋᓱᐊᖃᑦᑕᕐᓗᑎᒃ 
ᑕᒪᒃᑯᐊ ᑐᒃᓯᕋᐅᑎᖏᑦ ᐊᒻᒪᓗ ᑮᓇᐅᔭᖅᑐᕈᑎᖏᑦ ᐊᖏᓗᐊᓐᖏᒃᑲᓗᐊᕐᒪᖔᑕ 
ᐊᒻᒪᓗ ᒪᓕᑦᑎᐊᕋᓗᐊᕐᒪᖔᑕ ᐱᓕᕆᓪᓗᓂ ᐊᐅᓪᓚᖃᑦᑕᓂᕐᒧᑦ ᑎᑎᕋᖅᓯᒪᓂᖏᓐᓂᑦ. 
ᑕᐃᒫᓪᓗ, ᐱᒻᒪᕆᐊᓘᕗᖅ ᖃᐅᔨᒪᔭᕆᐊᒃᓴᖅ ᑕᒪᒃᑯᐊ ᖃᐅᑕᒫᖅᓯᐅᑏᑦ ᓂᕆᔾᔪᑎᒃᓴᑦ 
ᐅᑎᖅᑎᑕᐅᔪᓐᓇᖏᑐᐃᓐᓇᕆᐊᖃᕐᒪᑕ ᒪᓕᒐᓕᐅᖅᑎ ᑲᑎᒪᔭᖅᑐᖅᓯᒪᑎᓪᓗᒍ 
ᖃᐃᖅᑯᔭᐅᓯᒪᓪᓗᓂ (ᑲᑎᒪᕐᔪᐊᓂᖅᑎᑐᑦ) ᓂᕆᑎᑕᐅᖃᑦᑕᓂᐊᖅᑎᓪᓗᒋᑦ. ᒪᓕᒐᓕᐅᖅᑎᓕ 
ᐃᓛᒃᑯᑦ ᐃᒻᒥᓄᑦ ᐋᖅᑭᑦᑎᕆᔪᒪᑉᐸᑦ ᐊᓯᖏᓐᓂᑦ, ᑖᓐᓇ ᑐᒃᓯᕋᐅᑎᓕᐅᕆᐊᖃᓐᖏᑦᑐᖅ 
ᓂᕆᔾᔪᑎᒃᓴᓂᑦ ᐅᑎᖅᑎᑦᑎᒍᑎᓂᑦ ᓂᕆᑎᑕᐅᖃᑦᑕᕇᖅᑎᓪᓗᒋᑦ.

ᑮᓇᐅᔭᖅᑐᕈᑎᒥᓂᕐᓂᒃ ᐅᑎᖅᑎᑦᑎᒐᓱᓐᓂᕐᒧᑦ ᐱᕙᓪᓕᐊᔾᔪᑏᑦ
ᒪᓕᒐᓕᐅᖅᑏᑦ ᒪᓕᑦᑎᐊᕆᐊᖃᖅᑐᑦ ᐅᑯᓂᖓ ᐱᕙᓪᓕᐊᔪᑎᐅᔪᓂᒃ ᑮᓇᐅᔭᖅᑐᕈᑎᒥᓂᖏᑦ 
ᐅᑎᖅᑎᒐᓱᐊᕈᓐᓇᓂᐊᕐᒪᒋᑦ ᓱᒃᑲᓕᔪᒃᑯᑦ ᖃᓄᓕᒫᖅ ᐱᓕᕆᐊᖑᑦᑕᐅᑎᒋᓗᑎᒃ.

a) ᑐᒃᓯᕋᐅᑎᓕᒫᑦ ᐅᑎᖅᑎᑦᑎᒐᓱᐊᕐᓂᕐᒧᑦ ᑮᓇᐅᔭᓂᑦ, 
ᑮᓇᐅᔭᖅᑐᕈᑎᒥᓂᕐᓂᒃ ᐅᑎᖅᑎᑦᑎᒐᓱᐊᕐᓂᕐᒧᑦ ᐊᒻᒪᓗ ᑐᒃᓯᕋᐅᑏᑦ 
ᐊᑭᓖᖁᔨᔪᑦ ᐊᑭᓕᖅᑕᐅᖁᔨᔾᔪᑎᓂᒃ ᑐᓂᔭᐅᖃᑦᑕᕆᐊᓖᑦ 



B.6       ᐊᐅᓪᓚᕈᑎᒃᓴᑦ ᑮᓇᐅᔭᑦ ᐃᑲᔫᓯᐊᓪᓗ

ᐊᐅᓚᑦᑎᔨᖓᓄᑦ ᒪᓕᒐᓕᐅᖅᑎᓂ ᐱᔨᑦᑎᕋᖅᑎᑯᓐᓄᑦ ᐅᕝᕙᓘᓐᓃᑦ 
ᐊᐅᓚᑦᑎᔨᖓᓄᑦ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ.

b) ᐅᑎᖅᑎᑦᑎᒐᓱᐊᕐᓂᓕᒫᑦ ᑮᓇᐅᔭᓂᑦ ᓂᕈᐊᖅᑕᐅᓯᒪᕕᖓᓂ 
ᑮᓇᐅᔭᖅᑐᕈᑎᒥᓂᕐᓂᒃ ᐃᓚᖃᕆᐊᖃᖅᑐᑦ ᓇᓕᖅᑲᖅᑖᓪᓚᕆᒥᓂᖏᓐᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐊᑭᓖᔾᔪᑎᒃᓴᓕᒫᒥᓂᖏᓐᓂᑦ.

c) ᓇᓕᖅᑲᑖᓪᓚᕆᒥᓂᖏᑦ ᐊᑐᐃᓐᓇᐅᖏᑉᐸᑕ, ᑖᓐᓇ ᒪᓕᒐᓕᐅᖅᑎ 
ᑐᓂᓯᒋᐊᓕᒃ ᓱᓕᓂᕋᕈᑎᒥᒃ ᐊᖏᖅᑎᒧᑦ ᐊᑎᓕᐅᖅᑕᐅᓯᒪᔪᒥᒃ ᑖᒃᑯᐊ 
ᑮᓇᐅᔭᑦ ᐅᑎᖅᑎᑕᐅᒍᓐᓇᓚᐅᓐᖏᓐᓂᖏᓐᓂ.

d) ᒪᓕᒐᓕᐅᖅᑎᓕ ᑐᒃᓯᕋᖅᐸᑦ ᑮᓇᐅᔭᓂᒃ ᐅᑎᖅᑎᑕᐅᖁᔨᓗᓂ ᓇᒻᒥᓂᖅ 
ᑮᓇᐅᔭᖏᓐᓂᑦ ᐊᑭᓕᐅᑎᒥᓂᖏᓐᓂᑦ, ᐊᑭᓕᖅᑕᐅᒐᔭᖅᑐᖅ ᑭᖑᓪᓕᕐᒥ 
ᓯᒃᑭᓕᐅᖅᕕᖓᓂ ᓯᒃᑭᓕᐅᓕᖅᑲᑕ. 

ᐃᖅᑲᓇᐃᔭᖅᑐᓂ ᐃᖏᕐᕋᓂᕐᒧᑦ ᑎᑎᕋᖅᓯᒪᓂᐅᔪᑦ
ᐃᒻᒥᓂᒃ ᐊᑭᓕᖅᑕᒥᓃᑦ ᓂᕆᔾᔪᑏᑦ, ᓂᕆᐅᓇᓐᖏᑦᑐᑦ ᐊᑭᓕᕆᐊᓖᑦ ᐊᒻᒪᓗ ᐊᓯᖏᑦ 
ᑮᓇᐅᔭᖅᕈᑎᒥᓃᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᑐᓂᓯᒐᐃᑉᐸᑕ ᐊᐅᓪᓚᕐᓂᖓᓄᑦ 
ᐊᖏᖅᑕᐅᔾᔪᑎᒥᓂᖏᓐᓂᑦ ᐊᒻᒪᓗ ᑮᓇᐅᔭᖅᑐᕐᓂᒥᓂᖏᓐᓄᑦ ᑮᓇᐅᓂᒃ 
ᐅᑎᖅᑎᑦᑎᒐᓱᐊᕈᑎᒥᒃ ᑕᑕᑎᕆᐊᓕᒻᒥᒃ ᐅᑯᓂᖓ ᒪᓕᒃᓯᒪᔪᒥᒃ:

1) ᐊᐅᓪᓚᕈᑎᒥᓃᑦ ᑐᔪᕐᒥᔾᔪᑎᒥᓃᓪᓗ ᑮᓇᐅᔭᖅᑐᕈᑎᒥᓃᑦ ᐊᑭᓕᖅᑕᒥᓂᐅᔪᑦ 
ᓇᒻᒥᓂᖅ ᑮᓇᐅᔭᖏᓐᓄᑦ ᐅᕝᕙᓘᓐᓃᑦ ᓇᒻᒥᓂᕆᔭᖓᓄᑦ 
ᐊᐅᑦᑕᔫᒧᑦ ᐊᑭᓕᒃᓴᓂᐅᑎᒧᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᑕᒪᒃᑯᐊ 
ᑮᓇᐅᔭᖅᑐᕈᑎᒥᓂᖏᑦ ᐊᑐᕐᓂᖅᑲᒋᑦ ᒪᓕᓪᓗᑎᑦ ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ 
ᐊᑭᑐᓗᐊᖅᑐᒋᔭᐅᓐᖏᑉᐸᑕ;

2) ᓂᕆᔾᔪᑎᒥᓃᑦ ᑮᓇᐅᔭᖅᑐᕈᑏᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᒪᓕᓪᓗᑎᒃ 
ᖃᐅᑕᒫᑦ ᐱᔪᓐᓇᖅᑎᑕᐅᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᒃ ᐃᖅᑲᓇᐃᔭᖅᑐᓂ 
ᐊᐅᓪᓚᓂᕐᒧᑦ ᐊᑐᐊᒐᖓᓂᑦ, ᐊᓯᐊᒎᕈᓐᓇᕋᓗᐊᕐᓗᓂ ᐊᓯᐊᒎᕈᓐᓇᖅᑎᑕᐅᑉᐸᑦ 
ᓇᓗᓇᐃᖅᑕᐅᓯᒪᔪᓂᑦ. (ᐊᑐᖅᑐᖃᖅᑎᓪᓗᒍ ᖃᐅᑕᒫᑦ ᓂᕆᔾᔪᑎᒃᓴᓂᑦ, 
ᓇᓕᖅᑲᓂᑦ ᑐᓂᓯᒋᐊᖃᓐᖏᑦᑐᑦ.)

a) ᑖᒃᑯᐊ ᖃᐅᑕᒫᑦ ᓂᕆᔾᔪᑎᒃᓴᖏᑦ ᒥᑭᓗᐊᖅᑐᒥᓂᐅᑉᐸᑕ ᑕᐃᑲᓂ 
ᓄᓇᓕᒻᒥ, ᑖᓐᓇ ᒪᓕᒐᓕᐅᖅᑎ ᑐᒃᓯᕋᕈᓐᓇᖅᑐᖅ ᐅᑎᖅᑎᑕᐅᖁᔨᓗᓂ 
ᐊᑭᓕᐅᑎᒥᓂᓕᒫᖏᓐᓂᑦ ᓂᕆᔾᔪᑎᒥᓂᓕᒫᖏᑕ (ᓇᓕᖅᑲᖃᕆᐊᓕᒃ). 
ᓇᓕᖅᑲᖃᓂᒃ ᑐᓂᓯᔪᓐᓇᖏᑉᐸᑦ, ᑕᐃᒪᓕ ᑮᓇᐅᔭᑦ ᐅᑎᖅᑎᑕᐅᔪᑦ 
ᒪᓕᒃᑲᔭᖅᑐᑦ ᖃᐅᑕᒫᖅᓯᐅᑎᓂᑦ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᑦ 
ᒐᕙᒪᖓᑕ ᐃᖅᑲᓇᐃᔭᕐᓗᓂ ᐊᐅᓪᓚᖅᓯᒪᓂᕐᒧᑦ ᐊᑐᐊᒐᖓᓂᑦ.

b) ᓂᕆᔾᔪᑏᑦ ᐊᑭᖓ ᑲᑎᒻᒪᑦᑎᒋᐊᖃᓐᖏᑦᑐᖅ ᑐᔪᕐᒥᔾᔪᑎᒥᓂᖏᓐᓂᑦ 
ᐊᑭᓕᕆᐊᓕᓐᓂ. 

c) ᑮᓇᐅᔭᐃᕈᑎᒥᓃᑦ ᐃᒥᐊᓗᒻᒧᑦ ᐅᑎᖅᑎᑕᐅᔾᔮᖏᑦᑐᑦ. 
d) d) ᓂᕆᑎᑦᑎᖃᑦᑕᑎᓪᓗᒋᑦ ᑲᑎᒪᕕᔾᔪᐊᖅᑐᓂ ᐅᕝᕙᓘᓐᓃᑦ 

ᑲᑎᒪᓂᑐᐃᓐᓇᕐᓂ, ᓂᕆᔾᔪᑎᒃᓴᓂᑦ ᐃᑲᔫᓯᐊᓂᒃ 
ᑐᒃᓯᕋᖅᑐᖃᕆᐊᖃᓐᖏᑦᑐᖅ ᐅᑎᖅᑎᑦᑎᒐᓱᐊᕐᓗᑎᒃ ᑕᐃᒃᑯᓄᖓ 
ᓂᕆᔭᒥᓂᖏᓐᓄᑦ. 

e) ᓂᕆᐅᒋᔭᐅᑐᐃᓐᓇᓲᖅ ᑕᒪᒃᑯᐊ ᒪᓕᒐᓕᐅᖅᑏᑦ 
ᓂᕆᖅᑳᓂᐊᖅᑐᒋᔭᐅᓪᓗᑎᒃ ᐊᐅᓪᓚᓚᐅᓐᖏᓐᓂᖏᓐᓂ ᐊᖏᕐᕋᖏᓐᓂᑦ 
ᐊᓪᓚᕝᕕᖏᓐᓂᓘᓐᓃᑦ ᐊᒻᒪᓗ ᐅᑎᖅᓯᒪᓕᕈᑎᒃ ᐊᖏᕐᕋᖏᓐᓄᑦ 
ᐊᓪᓚᕝᕕᖏᓐᓄᓘᓐᓃᑦ. ᑐᒃᓯᕋᖅᑐᖃᕈᓐᓇᖏᑦᑐᖅ ᐃᑲᕐᕋᓄᑦ 
ᒪᓕᒐᓕᐅᖅᑎ ᐃᖅᑲᓇᐃᔭᕐᓗᓂ ᐊᐅᓪᓚᓚᐅᖅᑎᓐᓇᒍ ᓱᓕ ᐅᕝᕙᓘᓐᓃᑦ 
ᑭᖑᓂᐊᒍᑦ ᐅᑎᖅᓯᒪᓕᕐᓗᓂ ᐊᖏᕐᕋᖓᓄᑦ ᐅᕝᕙᓘᓐᓃᑦ ᐊᓪᓚᕝᕕᖓᓄᑦ 
ᐱᔭᕇᖅᑐᒥᓂᐅᓗᓂ ᐃᖅᑲᓇᐃᔭᕐᓗᓂ ᐊᐅᓪᓚᖅᓯᒪᓂᕐᒥᒃ.

1. ᐊᓯᖏᑦ ᓈᒻᒪᒋᔭᐅᔪᑦ ᑮᓇᐅᔭᖅᑐᕈᑎᒥᓃᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᐃᓚᖃᕐᓗᑎᒃ 
ᐅᑯᓂᖓ: 

a) “ᓂᕆᐅᓇᓐᖏᑦᑐᓄᑦ ᐊᑭᓕᕆᐊᓕᓐᓄᑦ ᐃᑲᔫᑎ” ᐊᑭᓖᔾᔪᑎᒃᓴᖅ 
ᓂᕿᓕᒃ ᐸᔪᑦᑎᓄᑦ ᖁᔭᓐᓇᒦᕈᑎᓄᑦ ᐊᓯᖏᓐᓄᓪᓗ ᐊᑭᑭᑦᑐᓄᑦ 
ᐃᒻᒥᓄᑦ ᑮᓇᐅᔭᐃᕆᐊᖃᕐᓂᐅᔪᓄᑦ ᐊᑭᓕᖅᑕᐅᖃᑦᑕᓂᐊᖅᑐᑦ 
ᐃᓚᒋᔭᐅᑎᑕᐅᓗᑎᒃ ᖃᐅᑕᒫᖅᓯᐅᑎᖏᓐᓄᑦ ᐅᓪᓗᓕᒫᓄᑦ  
ᐊᐅᓪᓚᖅᓯᒪᕕᒋᔭᖏᓐᓄᑦ.

b) ᒐᕙᒪᒃᑯᓐᓄᑦ ᐱᓕᕆᓪᓗᓂ ᐅᖄᓚᔾᔪᑎᒥᓃᑦ (ᓇᓕᖅᑲᖃᕆᐊᓕᒃ); 
c) ᑖᒃᓰᑦ ᐊᑐᖅᑕᐅᔪᓐᓇᖅᑐᑦ (ᓇᓕᖅᑲᖃᕆᐊᖃᓐᖏᑦᑐᖅ ᑖᒃᓯ 

ᐊᑭᖏᑦ $8−ᕌᖅᐸᑕ ᐊᑖᓂᓘᓐᓃᑦ). ᓱᒻᒪᑦ ᑖᒃᓯᓂᒃ ᐊᑐᕐᓂᕐᒪᖓᑕ 
ᓇᓗᓇᐃᖅᑕᐅᒋᐊᓕᒃ, ᓇᓗᓇᐃᖅᑕᐅᒋᐊᖃᕋᓂ ᑐᑭᓯᓇᑦᑕᐅᑎᒋᑉᐸᑦ ᓱᒻᒪᑦ 
ᐊᑐᕆᐊᖃᕐᓂᕐᒪᖔᑕ ᑖᒃᓯᓂᒃ.  
 

ᐊᖅᑯᓲᕐᓂᐅᓴᔪᑦ−ᐃᕐᕋᔪᑦ ᐊᑐᕆᐊᓖᑦ ᑐᔪᕐᒥᕕᓐᓂ ᑲᖓᑕᓲᒃᑯᕕᒻᒦᑦᑐᓂᒃ 
ᐊᒻᒪᓗ ᑐᔪᕐᒥᕕᒻᒧᑦ ᐃᖏᕐᕋᔾᔪᑎᐅᑎᑕᐅᔪᓂᒃ ᐊᑐᓐᖏᖔᕐᓗᑎᒃ 
ᐊᑐᖅᑐᐊᒐᕐᓂᒃ ᓄᓇᓯᐅᑎᓂᒃ ᐅᕝᕙᓘᓐᓃᑦ ᑖᒃᓯᓂᑦ.

2. ᓇᓕᖅᑲᖃᕆᐊᓖᑦ (ᓇᓗᓇᐃᖅᑕᐅᓯᒪᓐᖏᑉᐸᑕ ᓇᓕᖅᑲᖃᕆᐊᖃᓐᖏᑦᑐᑦ) 
ᐅᑉᐱᓇᖅᓯᑎᑦᑎᒐᓱᓪᓗᓂ ᐊᐅᓪᓚᖅᓯᒪᓂᕐᒧᑦ ᑮᓇᐅᔭᓂᒃ ᐅᑎᖅᑎᑦᑎᒐᓱᓐᓂᕐᒥ. 
ᒪᓕᒐᓕᐅᖅᑏᑦ ᑖᒃᓱᒥᖓ ᒪᓕᑦᑕᐅᔭᕆᐊᓕᒻᒥᑦ ᒪᓕᒐᓱᐊᓪᓚᕆᖃᑦᑕᕆᐊᓖᑦ. 
ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᐊᔪᕐᓇᓪᓚᕆᑉᐸᑦ ᓇᓕᖅᑲᓪᓚᕆᒥᓂᖓᓂᑦ 
ᐱᒋᐊᒃᓴᖅ ᐅᕝᕙᓘᓐᓃᑦ ᐃᓇᒌᒍᑎᐅᔪᒥᒃ ᔭᒐᑦᑐᒥᓂᕐᒧᑦ, ᑕᐃᒫᒃ 
ᑎᑎᕋᖅᑕᐅᓯᒪᒋᐊᓕᒃ ᐅᑎᖅᑎᑦᑎᒐᓱᐊᕈᑎᓂ ᑕᑕᑎᕆᐊᓕᓐᓂ. ᑕᐃᓐᓇ 
ᐊᖏᖅᓯᔪᖅ ᑐᒃᓯᕋᐅᑎᖓᓂᑦ ᐃᖅᑲᓇᐃᔭᖅᑎ ᐊᑎᓕᐅᕋᔭᖅᑐᖅ ᑎᑎᕋᖅᓯᒪᔭᖓᓂ 
ᐊᖏᖃᑎᒌᑉᐸᒍ ᓈᒻᒪᑦᑐᒋᓗᓂᐅᒃ ᐊᑭᓕᖅᑕᐅᔭᕆᐊᓕᑦ, ᓇᓕᖅᑲᖅ 
ᐊᓯᐅᓯᒪᒐᓗᐊᖅᑎᓪᓗᒍ. 

ᑖᓐᓇ ᖃᐅᑕᒫᖅᓯᐅᑎ ᓂᕆᔾᔪᑎᒃᓴᖅ ᐊᒻᒪᓗ ᐱᔪᓐᓇᑎᑦᑎᓂᕆᔭᖏᑦ ᐃᖅᑲᓇᐃᔭᖅᑐᓂ 
ᐊᐅᓪᓚᖅᓯᒪᓂᕐᒧᑦ ᐊᑐᐊᒐᖓ ᐊᓯᔾᔨᖅᑕᐅᔪᓐᓇᕐᒥᔪᑦ ᓯᕗᓂᑦᑎᓐᓂ. ᓇᓗᓇᐃᑦᑎᐊᖅᓯᒪᔪᓂᒃ 
ᐊᒻᒪᓗ/ᐅᕝᕙᓘᓐᓃᑦ ᑐᑭᓯᒋᐊᕈᒪᒍᒃᓯ, ᖃᐅᔨᒋᐊᖅᓯᐅᒃ ᒫᓐᓇᓕᓴᐅᓛᖑᔪᖅ ᐃᖅᑲᓇᐃᔭᖅᑐᓂ 
ᐊᐅᓪᓚᖅᓯᒪᓂᕐᒧᑦ ᐊᑐᐊᒐᖅ ᐊᒻᒪᓗ/ᐅᕝᕙᓘᓐᓃᑦ ᖃᐅᔨᒋᐊᕈᑎᓯ ᑐᕌᖅᑎᓪᓗᓯᐅᒃ 
ᐊᐅᓚᑦᑎᔨᖓᓄᑦ, ᒪᓕᒐᓕᐅᖅᑎᓂᑦ ᐱᔨᑦᑎᕋᖅᑎᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᔨᖓᓄᑦ 
ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᑕ.

ᐊᐅᓚᖅᓯᒪᓂᖅ ᓄᓇᕗᑦ ᓯᓚᑖᓄᑦ
ᒪᓕᒐᓕᐅᖅᑎ ᑎᑎᖅᑲᖅᑎᒍᑦ ᖃᐃᖅᑯᔭᐅᓯᒪᑉᐸᑦ ᐱᖃᑕᐅᖁᔭᐅᓗᓂ ᑲᑎᒪᓂᐅᔪᓄᑦ, 
ᑲᑎᒪᕐᔪᐊᕐᓂᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓱᓂᐅᔪᓄᑦ ᓄᓇᕗᑦ ᓯᓚᑖᓂ 
ᐊᖏᖅᑕᐅᖄᕆᐊᓖᑦ ᐊᓪᓚᑦᑎᐅᑉ ᐊᓪᓚᕝᕕᖓᓄᑦ ᐊᐅᓪᓚᖅᓯᒪᓪᓗᓂ ᑮᓇᐅᔭᖅᑐᕈᑎᖏᑦ 
ᐊᑭᓕᖅᑕᐅᔪᓐᓇᓛᕐᒪᑕ ᒪᓕᒐᓕᐅᖅᕕᒻᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓯᒪᕕᖓᓂ ᑮᓇᐅᔭᖅᑐᕈᑎᒃᓴᖏᓐᓂᑦ. ᐊᐅᓪᓚᕐᓂᓕᒫᑦ ᐊᑐᖅᑕᐅᒋᐊᓖᑦ ᐊᑐᕐᓗᑎᒃ 
ᐊᑭᑭᓛᖏᓐᓂᑦ ᐊᑐᓗᐊᖅᑕᐃᓕᒪᓇᖅᑐᓂᒃ. ᐃᓅᒐᓱᐊᕈᑏᑦ ᐊᑭᓕᖅᑕᐅᓲᑦ ᒪᓕᒐᓕᐅᖅᕕᒻᒧᑦ 
ᐊᒻᒪᓗ ᐃᓚᓐᖓᐅᑎᒋᔭᐅᓗᑎᒃ ᑕᒪᑐᒧᖓ ᑐᕌᖓᔪᓂᒃ ᐊᑐᕈᒫᕐᓂᐊᑐᓂᑦ. ᖄᖓᒍᒃᑲᓐᓂᖅ 
ᖃᐅᑕᒫᖅᓯᐅᑎᓂᑦ ᐊᑭᓖᓲᖑᓐᖏᑦᑐᑦ. ᑕᒪᑐᒪᓂ, ᐱᔪᓐᓇᖅᑎᑕᐅᔪᑦ ᐃᖅᑲᓇᐃᔭᖅᑐᓄᑦ 
ᐊᐅᓪᓚᖅᑐᓄᑦ ᐊᑐᐊᒐᖅ ᒪᓕᑦᑕᐅᔭᕆᐊᖃᖅᐳᖅ. ᑖᒃᑯᐊ ᐱᔪᓐᓇᕈᑏᑦ ᑐᕌᖓᒻᒥᔪᑦ 
ᐊᐅᓪᓚᓂᕐᒧᑦ ᑐᕌᖓᔪᒧᑦ ᑲᑎᒪᔨᕋᓛᑦ ᑲᑎᒪᔨᖏᑕ ᐱᓕᕆᐊᒃᓴᖏᓐᓄᑦ ᐅᕝᕙᓘᓐᓃᑦ 
ᐱᓕᕆᓂᐅᔪᓄᑦ ᐅᖃᖅᑎᐅᑉ ᑐᓕᔾᔪᑎᒋᓯᒪᔭᖏᓐᓂᑦ.

ᐊᐅᓪᓚᖃᑦᑕᕐᓂᖏᑦ ᐊᐃᑉᐸᕆᔭᐅᔪᑦ ᐅᕝᕙᓘᓐᓃᑦ ᐊᓯᖏᑦ ᑎᒃᑯᐊᖅᑕᐅᓯᒪᔪᑦ 
ᐊᐅᓪᓚᖅᑐᑦ ᑖᕗᖓ, ᐅᕝᕙᓘᓐᓃᑦ ᐱᖃᑕᐅᔭᖅᑐᖅᑐᑦ, ᑲᑎᒪᕐᔪᐊᓂᕐᓄᑦ ᒐᕙᒪᒃᑯᓐᓄᑦ 
ᐊᑭᓕᖅᓱᖅᑕᐅᒋᐊᖃᓐᖏᑦᑐᑦ. ᑖᒃᑯᐊ ᐊᑐᐊᒐᐃᑦ ᑐᕌᖓᓐᖏᑦᑐᑦ ᒪᓕᒐᓕᐅᖅᑎᓄᑦ 
ᒥᓂᔅᑕᐅᓂᕐᒥᓂᒃ ᐊᑐᖅᑎᓪᓗᒋᑦ, ᑭᓯᐊᓂᓕ ᐊᑐᕆᐊᖃᕋᔭᖅᑐᑦ ᒥᓂᔅᑕ ᐊᐅᓪᓚᖅᓯᒪᑉᐸᑦ 
ᒥᓂᔅᑕᐅᓗᓂ ᐱᓕᕆᐊᒃᓴᕆᓐᖏᑕᖏᓐᓂᑦ ᐱᓕᕆᔭᖅᑐᖅᓯᒪᓗᓂ.



B.7       ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ

ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ
ᖁᓛᓂᑦ ᕿᒥᕐᕈᓗᒍ
ᑖᓐᓇ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓ ᑐᑭᖃᖅᑎᑦᑎᕗᖅ 
ᓂᕈᐊᖅᑕᐅᓯᒪᕕᐅᔪᒥ ᐃᖅᑲᓇᐃᔭᕐᓂᕐᒥᒃ “ᖃᓄᐃᑦᑐᑐᐃᓐᓇᑦ ᐃᖅᑲᓇᐃᔮᖃᖅᑐᑦ 
ᐊᑦᑐᐊᓂᖃᓪᓚᕆᑦᑐᒥᒃ ᒪᓕᒐᓕᐅᖅᑎᐅᑉ ᑲᒪᒋᒋᐊᓕᖏᓐᓂᑦ ᒪᓕᒐᓕᐅᖅᑎᐅᓪᓗᓂ ᐱᓪᓗᒋᑦ 
ᖃᐅᑕᒫᑦ ᐱᑦᑎᐊᕋᓱᓪᓗᓂ ᑭᒡᒐᖅᑐᐃᒋᐊᖃᕐᓂᖓ ᓂᕈᐊᖅᑎᒋᓯᒪᔭᖏᓐᓂᑦ.”

ᐃᓗᓕᒃᑲᓐᓂᖓ ᓈᓴᐅᑎᓕᒃ 31(3) ᐱᖁᔭᕐᔪᐊᕐᒥ ᐃᒪᐃᓕᖓᒻᒪᑦ:

ᐊᓯᖏᑦ ᑮᓇᐅᔭᖅᑐᕈᑎᒥᓃᑦ ᐊᑭᓕᖅᑕᐅᑐᐃᓐᓇᕆᐊᓖᑦ 
(3) ᖄᖓᒍᒃᑲᓐᓂᖅ ᐃᑲᔫᓯᐊᒃᓴᓄᑦ ᑮᓇᐅᔭᖅᑐᕈᑎᒃᓴᓄᓪᓗ ᐅᖃᐅᓯᐅᓯᒪᔪᓄᑦ 
ᐃᓗᓕᒃᑲᓐᓂᖏᓐᓂ ᓈᓴᐅᑎᓕᒻᒥ (1), ᒪᓕᒐᓕᐅᖅᑎ ᐱᔪᓐᓇᕐᓂᖃᖅᐳᖅ 
ᑮᓇᐅᔭᓂᒃ ᐅᑎᖅᑎᑦᑎᔪᓐᓇᓂᕐᒥᒃ ᖁᑦᑎᓗᐊᓐᖏᑦᑐᓂᒃ ᑮᓇᐅᔭᖅᑐᕈᑎᒥᓂᖏᓐᓂᑦ 
ᒪᓕᒐᓕᐅᖅᑎᐅᑉ ᐱᓕᕆᒐᓱᑦᑎᓪᓗᒍ ᓂᕈᐊᖅᑕᐅᓯᒪᕕᖓᓂ ᐱᓕᕆᐊᖏᓐᓂᑦ 
ᓇᓕᖅᑲᓂᑦ ᑐᓂᓯᑉᐸᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑎᑎᕋᖅᓯᒪᔪᓂᑦ ᑲᑎᒪᔨᓕᕆᔩ 
ᑲᑎᒪᔨᖏᓐᓄᑦ.

ᓂᕈᐊᖅᑕᐅᓯᒪᕕᒻᒥ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᖁᑎᖏᑦ
ᒪᓕᒐᓕᐅᖅᑏᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᖁᑎᖃᖅᐳᑦ ᒪᕐᕉᓐᓂᒃ ᐊᔾᔨᒌᓐᖏᑑᓐᓂᒃ 
ᐃᑲᔪᕈᑎᐅᔫᓐᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᓂᕈᐊᖅᑕᐅᓯᒪᕕᖓᓂ ᐱᓕᕆᐊᕆᒋᐊᓕᖏᓐᓂᑦ:

 ● ᓂᕈᐊᖅᑕᐅᓯᒪᕕᒻᒥ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ
 ● ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᔪᒧᑦ ᑮᓇᐅᔾᔭᓵᒃᓴᖏᓐᓄᑦ ᐊᑐᕈᒫᕐᓂᐊᖅᑐᑦ

ᖁᑦᑎᓂᖅᐹ ᐊᖏᖅᑕᐅᔪᓐᓇᖅᑐᑦ ᓂᕈᐊᖅᑕᐅᓯᒪᕕᒻᒥ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᑦ 
ᐊᑐᕈᒫᓂᐊᖅᑐᖁᑎᒃᓴᑦ ᓇᓗᓇᐃᖅᑐᖅᑕᐅᓯᒪᕗᑦ ᐅᐃᒍᖓᓂ B-ᒥ ᑕᕝᕙᓂ ᒪᓕᒐᓕᐅᖅᕕᐅᑉ 
ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᓂ.



ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ       B.7

ᓂᕈᐊᖅᑕᐅᓯᒪᕕᒻᒥ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 4 

ᓂᕈᐊᖅᑕᐅᓯᒪᕕᒃ ᐊᕐᕌᒍᑕᒫᖅ ᐊᑐᕈᒫᕐᓂᐊᖅᑐᑦ
ᐊᒡᒍ $28,000
ᐊᐃᕕᓕᒃ $47,000
ᐊᒥᑦᑐᖅ $45,000
ᐊᕐᕕᐊᑦ ᐅᐊᓐᓇᖓ−ᑎᑭᕋᖅᔪᐊᖅ $46,000
ᐊᕐᕕᐊᑦ ᓂᒋᐊ $29,000
ᑲᒪᓂᑦᑐᐊᖅ $30,000
ᐃᖃᓗᑦᑑᑦᑎᐊᖅ $26,000
ᐅᖅᓱᖅᑑᖅ $37,000
ᑕᓯᐅᔭᕐᔪᐊᖅ $31,000
ᐃᖃᓗᐃᑦ−ᒪᓂᕋᔭᒃ $25,000
ᐃᖃᓗᐃᑦ−ᓂᐊᖁᓐᖒ $25,000
ᐃᖃᓗᐃᑦ−ᓯᓈ $25,000
ᐃᖃᓗᐃᑦ−ᑕᓯᓗᒃ $25,000
ᖁᕐᓗᑦᑑᖅ $26,000
ᓇᑦᓯᓕᒃ $41,000
ᐸᓐᓂᖅᑑᖅ $26,000
ᖁᑦᑎᑦᑐᖅ $67,000
ᑲᖏᖅᖠᓂᐅᑉ ᐅᐊᓐᓇᖓ−ᐃᓪᓗᓕᒑᕐᔪᒃ $43,000
ᑲᖏᖅᖠᓂᐅᑉ ᓂᒋᐊ $29,000
ᕿᑭᖅᑖᓘᑉ ᓂᒋᐊ $45,000
ᑐᓄᓂᖅ $29,000
ᐅᖅᑯᒥᐅᑦ $51,000

B.7       ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᔪᒧᑦ ᑮᓇᐅᔾᔭᓵᒃᓴᖏᓐᓄᑦ ᐊᑐᕈᒫᕐᓂᐊᖅᑐᑦ

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᔪᒧᑦ ᑮᓇᐅᔾᔭᓵᒃᓴᖏᓐᓄᑦ ᐊᑐᕈᒫᕐᓂᐊᖅᑐᑦ ᐱᕕᖃᖅᑎᑦᑎᕗᑦ 
ᒪᓕᒐᓕᐅᖅᑎᓂᒃ ᐃᑲᔪᖅᑎᖃᕈᓐᓇᖅᑎᑦᑎᓪᓗᑎᒃ ᐱᓕᕆᐊᕆᒋᐊᓕᖏᓐᓂᑦ ᑲᒪᒋᔭᖃᖅᑎᓪᓗᒋ. 
ᑖᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐊᑭᓕᐅᑕᐅᔪᓐᓇᖅᑐᑦ ᓂᕈᐊᖅᑕᐅᓯᒪᕕᓐᓂ 
ᐃᑲᔪᖅᑎᐅᔪᓄᑦ ᒪᓕᒐᓕᐅᖅᑎᐅᑉ ᐋᖅᑭᒃᓯᒪᔭᖓ ᒪᓕᓪᓗᒍ, ᐊᑭᓕᖅᓱᐃᓗᓂ ᐊᑕᐅᓯᕐᒥᒃ 
ᒪᕐᕉᓂᓪᓘᓐᓃᑦ ᐃᑲᔪᖅᑏᓐᓂᒃ ᖃᑦᑎᕌᖅᑕᕐᓂᖏᒃ ᒪᓕᒐᓕᐅᖅᑎᐅᑉ ᐊᖅᑭᒃᓯᒪᓗᓂᒋᒃ 
ᑕᒪᐅᓇ ᐃᖅᑲᐃᔮᑎᑐᑦ ᑮᓇᐅᔾᔭᒃᓴᑎᑦᑎᓂᒃᑯᑦ ᐅᕝᕙᓘᓐᓃᑦ ᐱᔨᑦᑎᕋᕐᓂᕐᒧᑦ ᑳᓐᑐᕌᑦᑎᒍ. 
ᓂᕈᐊᖅᑕᐅᓯᒪᕕᒻᒥ ᐃᑲᔫᖅᑏᑦ ᐃᖅᑲᓇᐃᔭᖅᑎᐅᑎᑕᐅᓐᖏᑦᑐᑦ ᓄᓇᕗᑦ ᒐᕙᒪᖓᓄᑦ. 
ᖃᐅᔨᒪᔭᐅᔭᕆᐊᓕᒃ ᑖᒃᑯᐊ ᑲᑎᓕᒫᕐᓗᒋᑦ ᑮᓇᐅᔾᔭᒃᓵᕆᔭᐅᔪᑦ ᓂᕈᐊᖅᑕᐅᓯᒪᕕᒻᒥ 
ᐃᑲᔪᖅᑎᓄᑦ ᐃᓗᐊᓂ ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ, ᐅᖓᑖᓅᕆᐊᖃᓐᖏᑦᑐᑦ ᐊᕐᕌᒍᑕᒫᖅ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ ᑮᓇᐅᔭᓂᑦ.

ᑖᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᑮᓇᐅᔾᔭᓵᒃᓴᖏᑦ 
ᐊᒡᒍᖅᑕᐅᓲᑦ ᒪᓕᑦᑐᑎᒃ ᖃᑦᑎᐅᓂᖏᓐᓂᑦ ᓄᓇᓖᑦ ᐃᓗᐊᓃᑦᑐᑦ ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓯᒪᕕᖓᓂ:

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᔪᒧᑦ ᑮᓇᐅᔾᔭᓵᒃᓴᖏᓐᓄᑦ ᐊᑐᕈᒫᕐᓂᐊᖅᑐᑦ 5 

ᑲᑦᑎᐅᓂᖏᑦ ᓄᓇᓖᑦ ᓂᕈᐊᖅᑕᐅᓯᒪᕕᒻᒥ ᐊᕐᕌᒍᑕᒫᖅ 
ᐊᑐᕈᒫᕐᓂᐊᖅᑐᑦ

ᐊᑕᐅᓯᖅ (1) ᓄᓇᓕᒃ $68,437

ᒪᕐᕉᒃ (2) ᓄᓇᓖᒃ $75,536

ᐱᖓᓱᑦ (3) ᓄᓇᓖᑦ $83,147

ᑭᒃᑯᓕᒫᓄᑦ ᑐᕌᖓᔪᓂᒃ ᐅᓂᒃᑳᓕᐅᕐᓂᖅ
ᐃᓗᓕᖓ ᓈᓴᐅᑎᓕᒃ 36 ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓂ ᐃᒪᐃᓕᖓᒻᒪᑦ:

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᐅᖃᖅᑎᐅᑉ
36. (1) ᐅᖃᖅᑎ ᑕᐃᒪᐃᓐᓂᐊᖅᐳᖅ, ᐊᕐᕌᒍᑕᒫᖅ ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᑕ 
ᐃᓗᐊᓂ, ᐅᓂᒃᑳᓕᐊᖅᑎᑦᑎᖃᑦᑕᓂᐊᖅᐳᖅ ᒪᓕᒐᓕᐅᖅᕕᒨᖅᑕᐅᓂᐊᖅᑐᒥᒃ
a) ᓇᓗᓇᐃᖅᑐᐃᓗᓂ ᖃᓄᐃᑦᑐᑐᐃᓐᓇᕐᓂᒃ ᐊᑐᐊᒐᕐᓂᒃ ᓴᖅᑭᖅᑕᒥᓂᐅᔪᓂᒃ 
ᒪᓕᑦᑐᑎᒃ ᐃᓗᓕᒃᑲᓐᓂᖏᓐᓂᑦ ᓇᓴᐅᑎᓕᒻᒥᑦ 33.1(1) ᑮᓇᐅᔭᓕᕆᔾᔪᑏᑦ 
ᐊᕐᕌᒍᕆᕋᑖᖅᑕᖓᓂ ᐊᓂᒍᖅᑐᒥ; ᐊᒻᒪᓗ
(b) ᓴᖅᑭᔮᖅᑎᑦᑎᓗᑎᒃ ᖃᓄᑎᒋ ᐊᑭᓖᓯᒪᒻᒪᖔᖅ ᒪᓕᒐᓕᐅᖅᕕᒃ ᑮᓇᐅᔾᔭᒃᓵᓄᑦ, 
ᑮᓇᐅᔭᖁᑎᐅᓂᐊᖅᑐᓄᑦ, ᑮᓇᐅᔭᖅᑐᕈᑎᒥᓂᕐᓂᒃ ᐃᑲᔫᓯᐊᒥᓂᕐᓂᓘᓐᓃᑦ 
ᑮᓇᐅᔭᓕᕆᔾᔪᑎᐅᑉ ᐊᕐᕌᒍᕆᕋᑖᖅᑕᖓᓂ ᐊᓂᒍᖅᑐᒥ ᑕᐃᒃᑯᓄᖓᓕᒫᖅ 
ᒪᓕᒐᓕᐅᖅᑎᒥᓂᐅᔪᓄᑦ ᐊᕐᕌᓂ, ᐊᓯᖏᑦ ᑮᓇᐅᔭᖅᑖᒥᓂᖏᑦ ᑕᐃᑰᓇᐅᓐᖏᑦᑐᖅ 
ᐃᓗᓕᒃᑲᓐᓂᖏᑕ ᓈᓴᐅᑎᓕᒃ 33.1(2)−ᒥᑦ.

ᒪᓕᒐᓕᐅᖅᑏᑦ ᖃᐅᔨᒪᔭᕆᐊᓖᑦ ᑕᒪᒃᑯᐊ ᓂᕈᐊᖅᑕᐅᓯᒪᕕᖏᓐᓂ ᐱᓕᕆᓂᒥᓂᕐᓄᑦ 
ᑮᓇᐅᔭᖅᑐᕈᑏᑦ, ᐱᖃᓯᐅᑎᓗᒋᑦ ᑮᓇᐅᔭᖅᑐᕈᑎᑦ ᐱᔾᔪᑎᖃᖅᑐᑦ ᓂᐅᕕᕐᒥᓂᕐᓂᒃ 
ᐃᒻᒥᓂᒃ ᓴᖅᑭᔮᕆᐊᕈᑎᓂᒃ, ᓴᖅᑭᖅᑕᐅᖃᑦᑕᖅᑐᑦ ᐃᓚᒋᔭᐅᓪᓗᑎᒃ ᑖᒃᓱᒧᖓ 
ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᓕᐊᒥᓂᕐᒧᑦ. ᓂᕈᐊᖅᑕᐅᓯᒪᕕᒻᒥ ᐱᓕᕆᓂᒥᓂᕐᓄᑦ 
ᑮᓇᐅᔭᖅᑐᕈᑎᑦ ᐊᒡᒍᖅᑕᐅᓯᒪᓲᖑᕗᑦ ᐃᒫᒃ: ᐃᖅᑲᓇᐃᔭᖅᑎᓄᑦ ᑮᓇᐅᔭᖅᑐᕈᑎᑦ, 

ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ       B.7

ᑳᓐᑐᕌᑦᑎᒍᑦ ᐱᔨᑦᑎᕋᖅᑕᐅᔾᔪᑎᑦ, ᐊᐅᓪᓚᖃᑦᑕᓂᕐᒧᑦ, ᑐᓐᖓᓱᑦᑎᑦᑎᓂᕐᒧᑦ, ᑐᓂᕐᕈᑎᓄᑦ, 
ᓴᖅᑭᔮᖅᑎᑦᑎᓂᕐᒧᑦ, ᓂᐅᕕᐊᒥᓂᕐᓄᑦ ᐱᔨᑦᑎᕋᐅᑎᓄᑦ, ᐊᒻᒪᓗ ᐊᓪᓚᕕᒻᒥ ᑮᓇᐅᔭᖅᑐᕈᑎᑦ. 

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᑉ ᐊᑐᕈᒫᕐᓂᐊᖅᑐᖁᑎᖏᓐᓂ ᑮᓇᐅᔭᖅᑐᕈᑎᒥᓂᖏᑦ 
ᐅᖓᑕᐅᔾᔨᓯᒪᑎᓪᓗᒋᑦ

ᐃᓗᓕᒃᑲᓐᓂᖓ ᓈᓴᐅᑎᓕᒃ 31(4) ᑕᕝᕙᓂ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ 
ᑲᑎᒪᔨᖏᑕ ᐱᖁᔭᕐᔪᐊᖓᓂ ᐃᒪᐃᓕᖓᒻᒪᑦ:

ᖃᑦᑎᐅᓂᑦ ᑮᓇᐅᔭᖅᑐᕈᑎᒃᓴᑦ
(4) ᐃᓱᒋᔭᖏᑦ ᐃᑲᔫᑏᑦ ᑮᓇᐅᔭᖅᑐᕈᑎᒃᓴᐃᓪᓗ ᒪᓕᒐᓕᐅᖅᑎᐅᑉ 
ᐱᔪᓐᓇᕐᓂᖃᖅᕕᖏᑦ ᐅᕙᓂ ᓈᓴᐅᑎᓕᒻᒥ ᓇᓕᐊᓐᓂᑐᐃᓐᓇᖅ ᑮᓇᐅᔭᓕᕆᔾᔪᑎᐅᑉ 
ᐊᕐᕌᒍᖓᓂ ᐅᖓᑖᓅᕆᐊᖃᓐᖏᓚᑦ ᖃᑦᑎᐅᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂ 
ᐅᐃᒍᖓᓂ B-ᒥ ᓂᕈᐊᖅᑕᐅᓯᒪᕕᒻᒥ ᑭᒡᒐᑐᖅᑕᐅᔪᒥ ᑖᓱᒧᖓ ᒪᓕᒐᓕᐅᖅᑎᒧᑦ.

ᒪᓕᒐᓕᐅᖅᑏᑦ ᓇᒻᒥᓂᖅ ᑲᒪᒋᔭᖃᕆᐊᖃᕐᓂᖃᖅᐳᑦ ᖃᓄᐃᑦᑐᑐᐃᓐᓇᕐᓄᑦ 
ᑮᓇᐅᔭᖅᑐᕈᑎᒃᓴᓂᑦ ᐊᑐᓗᐊᕐᓂᑯᖏᓐᓄᑦ ᓇᓕᐊᓐᓂᑐᐃᓐᓇᖅ ᑮᓇᐅᔭᓕᕆᔾᔪᑎᐅᑉ 
ᐊᕐᕌᒍᖓᓂ. ᑮᓇᐅᔭᖅᑐᕈᑎᒃᓴᖏᑕ ᐅᖓᑖᓄᑦ ᐊᑐᓗᐊᖅᑐᖃᖅᑎᓪᓗᒍ, ᒪᓕᒐᓕᐅᖅᑎ 
ᑮᓇᐅᔭᓂᒃ ᐅᑎᖅᑎᑦᑎᔪᓐᓇᖅᑐᖅ ᐃᒫᒃ: 

 ● ᒪᓕᒐᓕᐅᖅᑎ ᑕᐃᒪᐃᒍᓐᓇᖅᑐᖅ ᑐᓂᓯᓗᓂ, ᐊᐅᓚᑦᑎᔨᖓᓄᑦ ᑮᓇᐅᔭᓕᕆᓂᕐᒧᑦ 
ᐱᔨᑦᑎᕋᖅᑎᑯᑦ, ᓯᒃᑭᒥᒃ ᖃᑦᑎᕌᓂᓕᒫᖓᓄᑦ ᑮᓇᐅᔭᖅᑐᕈᑎᒃᓴᖏᓐᓂ 
ᐊᑐᓗᐊᕐᓂᒥᓂᖓᑕ ᑐᕌᖅᑎᓪᓗᒍ ᓯᒃᑭ ᓄᓇᕗᑦ ᒐᕙᒪᖓᓄᑦ; ᐅᕝᕙᓘᓐᓃᑦ

 ● ᒪᓕᒐᓕᐅᖅᑎ ᑐᓂᓯᓐᖏᑉᐸᑦ ᓯᒃᑭᒥᒃ, ᑖᓐᓇ ᖃᑦᑎᕌᕐᓂᓕᒫᒥᓂᖓ 
ᐅᑎᖅᑎᑕᐅᒐᔭᖅᑐᖅ ᓯᕗᓂᕆᓛᖅᑕᑎᓐᓂ ᐃᑲᔫᓯᐊᒃᓴᖏᑦ ᐃᓚᓐᖓᖅᑕᐅᓗᑎᒃ.

ᓂᐅᕕᕐᓂᖅ
ᓂᐅᕕᕐᓂᒫᑦ ᑎᑎᕋᖅᓯᒪᔪᖅᑎᒍᑦ ᐊᖏᖅᑕᐅᖃᑦᑕᕆᐊᓖᑦ ᒪᓕᒐᓕᐅᖅᑎᒧᑦ ᑕᒪᐅᓇ 
ᑐᓂᓯᓂᒃᑯᑦ ᓂᕈᐊᖅᑕᐅᓯᒪᕕᖓᓂ ᑮᓇᐅᔭᖅᑐᕈᑎᒃᓴᓄᑦ ᑐᒃᓯᕋᐅᑎᒥᒃ ᑭᓱᑐᐃᓐᓇᕐᓄᑦ 
ᐱᔨᑦᑎᕋᐅᑎᓄᓪᓗ ᑕᑕᑎᕆᐊᓕᒻᒥᒃ. ᑖᒃᑯᐊ ᑕᑕᑎᕆᐊᓖᑦ ᐊᑐᐃᓐᓇᐅᔪᑦ ᐊᐅᓚᑦᑎᔨᖓᓂᑦ 
ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ.

ᑭᓲᒻᒪᖔᖅ ᓂᐅᕕᐊᖑᔪᑦ ᐊᒻᒪᓗ ᑭᒃᑰᒻᒪᖓᑕ ᓂᐅᕕᖅᕕᐅᔪᑦ ᓇᓗᓇᐃᖅᑐᑦᑎᐊᕆᐊᓖᑦ 
ᑖᓐᓇᓗ ᑕᑕᑎᕆᐊᓕᒃ ᐊᐅᓪᓚᖅᑎᑕᐅᒋᐊᖃᖅᑐᓂ ᐊᐅᓚᑦᑎᔨᖓᓂᑦ ᑲᑎᒪᔨᓕᕆᔩᑦ 
ᑲᑎᒪᔨᖏᓐᓄᑦ. ᐊᖏᖅᑕᐅᑉᐸᑦ, ᐊᑎᓕᐅᖅᑕᐅᓯᒪᔪᒥᒃ ᒪᓕᒐᓕᐅᖅᕕᐅᑉ ᓂᐅᕕᕈᓐᓇᐅᑎᖓᓂᑦ 
ᑐᓂᓯᔪᖃᕋᔭᖅᑐᖅ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᖓᓂ ᐃᑲᔪᖅᑎᖓᓄᑦ 
ᓂᐅᕕᕈᓐᓇᖅᓯᑎᑦᑎᔪᒥᒃ.

ᐊᑭᓕᖅᑕᐅᔪᒪᔾᔪᑏᑦ ᐊᑦᑐᐊᓂᖃᖅᑐᑦ ᐊᖏᖅᑕᐅᓯᒪᔪᓄᑦ ᓂᐅᕕᐊᒥᓂᕐᓄᑦ 
ᑐᓂᔭᐅᑦᑕᐅᑎᒋᒋᐊᓖᑦ ᓂᐅᕕᕇᑐᐊᕋᐃᑉᐸᑕ ᐊᑭᓕᖅᑕᐅᑦᑕᐅᑎᒋᔪᓐᓇᓂᐊᕐᒪᑕ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂ ᑎᑎᕋᖅᑕᐅᑎᐊᕐᓂᐊᕐᒪᑕ. 

ᐱᔨᑦᑎᕋᕐᓂᕐᒧᑦ ᑲᓐᑐᕌᑦ
ᒪᓕᒐᓕᐅᖅᑏᑦ ᐊᑎᓕᐅᖃᑎᖃᕈᓐᓇᖅᑐᑦ ᐱᔨᑦᑎᕋᖅᑕᐅᓂᕐᒧᑦ ᑳᓐᑐᕌᓐᓂᑦ 
ᑭᒃᑯᑐᐃᓐᓇᕐᓂᑦ ᓇᒻᒥᓂᖃᐅᑎᓕᓐᓂᓘᓐᓃᑦ ᐱᔨᑦᑎᕋᓲᓂᒃ ᐃᑲᔪᖅᑐᑎᒃ ᒪᓕᒐᓕᐅᖅᑎᓂᒃ 
ᐱᓕᕆᐊᕆᒋᐊᓕᖏᓐᓂᑦ ᐱᓕᕆᐊᖃᖅᑎᓪᓗᒋᑦ ᓄᓇᓕᖏᓐᓂ.

ᒪᓕᒐᓕᐅᖅᑏᑦ ᖃᐅᔨᒃᑲᐃᔭᕆᐊᓖᑦ ᐊᐅᓚᑦᑎᔨᖓᓂᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ 
ᐅᕝᕙᓘᓐᓃᑦ ᐊᖏᔪᖅᑳᖓᓂᑦ ᑮᓇᐅᔭᓕᕆᓂᕐᒧᑦ ᐱᔨᑦᑎᕋᖅᑎᒃᑯᑦ, ᐃᑲᔪᖅᑕᐅᒐᔭᕐᒪᑕ 
ᓂᐅᕕᖅᑎᓪᓗᒋᑦ ᐊᒻᒪᓗ ᐊᑐᐃᓐᓇᕈᖅᓴᐃᒐᔭᖅᑐᑎᒃ ᐱᔨᑦᑎᕋᖅᑕᐅᓂᕐᒧᑦ ᑳᓐᑐᕋᒥᒃ 
ᐱᔾᔪᔾᔭᐅᓗᓂ ᒪᓕᒐᓕᐅᖅᑎ.

ᓂᐅᕕᕐᓃᑦ ᐅᖓᑖᓄᑦ $5,000
ᓂᕈᐊᖅᑕᐅᓯᒪᕖᑦ ᐊᓪᓚᕝᕕᖏᓐᓂ ᓂᐅᕕᕐᓂᐅᔪᑦ ᐊᑭᖃᖅᑐᓂᑦ ᐅᖓᑖᓂ $5,000 
ᐊᖏᖅᑕᐅᖅᑳᕆᐊᓖᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᖏᓐᓄᑦ ᓂᐅᕕᐊᖑᓚᐅᓐᖏᓐᓂᖓᓂ 
ᖃᐅᔨᒋᐊᖅᑕᐅᔪᓐᓇᓂᐊᕐᒪᑦ ᓈᒻᒪᑦᑐᓂᒃ ᑭᓱᑐᐃᓐᓇᕐᒧᑦ ᑐᕌᖓᑦᑕᐅᑎᒋᓐᖏᑦᑐᓂᒃ ᑮᓇᐅᔭᓂᒃ 
ᐱᑕᖃᕋᓗᐊᕐᒪᖔᖅ ᐃᓗᐊᓂ ᒪᓕᒐᓕᐅᖅᑎᐅᑉ ᐊᑐᕈᒫᕐᓂᐊᖅᑐᖁᑎᖏᓐᓂ.

ᓂᐅᕕᖅᑐᖃᓚᐅᓐᖏᓐᓂᖓᓂ, ᒪᓕᒐᓕᐅᖅᑏᑦ ᖃᐅᔨᒋᐊᑦᑎᐊᕆᐊᓖᑦ ᑕᐃᒪᓐᓇᓂᒃ 
ᑮᓇᐅᔭᓂᒃ ᓂᐅᕕᐅᑎᒃᓴᖃᕋᓗᐊᕐᒪᖔᑕ; ᑳᓐᑐᕌᒃᓯᓂᕐᒧᑦ ᐊᑐᐊᒐᒃ ᐱᑕᖃᕆᐊᖃᖅᑎᑦᑎᒻᒪᑦ 
ᐱᖓᓱᓂᒃ ᐊᑭᑦᑐᕋᐅᑎᔪᓄᑦ ᑳᓐᑐᕌᒧᑦ ᐊᑭᒋᑎᑕᐅᒍᒪᔪᓂᑦ. ᑖᒃᑯᐊ ᐊᑭᒋᑎᑕᐅᔪᒪᔪᑦ 
ᐸᐃᑉᐸᑯᕕᖏᓐᓄᑦ ᑐᖅᑯᖅᑕᐅᔭᕆᐊᓖᑦ ᐸᐸᑕᐅᓗᑎᓪᓗ ᑕᒻᒪᖅᓯᒪᔪᖅᓯᐅᖅᑎᓄᑦ 
ᐊᑐᐃᓐᓇᐅᓗᑎᒃ. ᑖᒃᑯᓄᖓᓕ ᐱᖓᓱᓄᑦ ᐊᑭᒋᑎᑕᐅᔪᒪᔪᓄᑦ ᑎᑎᕋᖅᓯᒪᔪᓄᑦ, ᐊᔾᔨᖏᑦ 
ᐱᖓᓱᑦ ᐊᑭᒋᑎᑕᐅᔪᒪᔪᑦ ᐊᐅᓪᓚᑎᑦᑎᔪᖃᕆᐊᓕᒃ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ 
ᐃᑲᔪᖅᓯᖅᑕᐅᓂᐊᕐᒪᑦ ᓂᐅᕕᐊᖑᔪᒪᔪᖅ ᐊᒻᒪᓗ ᐅᐃᒍᓕᐅᑎᔭᐅᓗᓂ ᓂᐅᕕᕈᓐᓇᕈᑎᖓᓄᑦ 
ᑕᐃᒫᒃ ᓯᕗᓂᑦᑎᓐᓂ ᕿᒥᕐᕈᔪᒧᑦ (ᐆᑦᑑᑎᒋᓗᒍ ᑕᒻᒪᖅᓯᒪᔪᖅᓯᐅᖅᑎ) ᖃᐅᔨᔪᓐᓇᓛᕐᒪᑦ 
ᐊᑭᑦᑐᕋᐅᑎᔾᔪᑏᑦ ᐱᔭᐅᓐᓂᕐᒪᖓᑕ ᐊᒻᒪᓗ ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ ᐃᑲᔫᑎᑦ 
ᐊᑐᐊᒐᖏᑦ ᒪᓕᑦᑕᐅᓐᓂᕋᓗᐊᕐᒪᖓᑕ. ᑕᐃᒪᐃᑦᑐᓕᒫᐸᓗᓐᓄᑦ ᐱᓕᕆᐊᖑᔪᓄᑦ, 
ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᑦ ᐱᔨᑦᑎᕋᓲᖑᔪᑦ.

ᑮᓇᐅᔭᓂᒃ ᑮᓇᐅᔭᖅᑐᕈᑎᒥᓂᕐᓂᑦ ᐅᑎᖅᑎᑕᐅᑎᑦᑎᓂᖅ 
ᒪᓕᒐᓕᐅᖅᑏᑦ ᓂᐅᕕᕈᓐᓇᖅᑐᑦ ᑭᓱᑐᐃᓐᓇᕐᓂᒃ ᓄᓇᓕᖏᓐᓂ ᓇᒻᒥᓂᖅ ᑮᓇᐅᔭᒥᓄᑦ 
ᐊᒻᒪᓗ ᑐᒃᓯᕌᕆᔪᓐᓇᖅᑐᒋᑦ ᐅᑎᖅᑎᑕᐅᖁᓗᒋᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ. 
ᑐᒃᓯᕋᐅᑎ ᑮᓇᐅᔭᓂᑦ ᐅᑎᖅᑎᑦᑎᒐᓱᐊᕈᓯ ᑐᓂᔭᐅᖃᓯᐅᔾᔭᐅᖏᓐᓇᕆᐊᓕᒃ ᑐᒃᓯᕋᐅᑎᓕᒫᓄᑦ. 
ᒪᓕᒐᓕᐅᖅᕕᒃ ᑮᓇᐅᔭᓂᒃ ᐅᑎᖅᑎᑦᑎᒐᔭᖅᐳᖅ ᒪᓕᒐᓕᐅᖅᑎᒧᑦ ᐊᑭᒥᓂᓕᒫᖏᓐᓂᑦ 
ᐊᖏᖅᑕᐅᔪᓐᓇᖅᑐᑦ ᓂᕈᐊᖅᑕᐅᓯᒪᕕᖓᓂ ᑮᓇᐅᔭᑐᕐᓂᒥᓂᖏᓐᓂᑦ ᐱᖃᓯᐅᑎᓗᒍ 
ᐱᖁᑎᓄᑦ ᐱᔨᑦᑎᕋᐅᑎᓄᓪᓗᑦ ᑖᒃᓰᔭᕈᑎᑦ.

ᒪᓕᒐᓕᐅᖅᑎ ᐃᒻᒥᓂᒃ ᐊᑭᓖᑉᐸᑦ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ, ᐊᑕᖏᐸᓗᑦᑐᑎᒃ 
ᑮᓇᐅᔭᖅᑐᕈᑎᒥᓂᖏᑦ ᐅᑎᖅᑎᑕᐅᔪᓐᓇᖅᑐᑦ ᑕᐃᓐᓇ ᑮᓇᐅᔭᖅᑐᕈᑎᒥᓂᖓ 
ᐊᖏᖅᑕᐅᔪᓐᓇᕐᓂᖃᖅᐸᑦ ᐊᑭᓕᕆᐊᓕᐅᓗᓂ ᐊᑦᑐᐊᓂᖃᖅᑐᓂ ᐱᓕᕆᐊᕆᒋᐊᓕᖏᓐᓄᑦ 
ᓂᕈᐊᖅᑕᐅᓯᒪᕕᖓᓂ ᐱᓕᕆᑎᓪᓗᒍ.

ᓂᕈᐊᖅᑕᐅᓯᒪᕕᓐᓂ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐅᓂᒃᑳᖃᕐᓂᖅ

ᒪᓕᒐᓕᐅᖅᑎᓕᒫᑦ ᐱᑎᑕᐅᖃᑦᑕᓂᐊᖅᑐᑦ ᐃᓗᓕᖅᑐᔪᓂᒃ ᑕᖅᑭᑕᒫᖅᓯᐅᑎᓂᒃ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐅᓂᒃᑳᖃᖅᑐᓂᒃ ᐅᑯᓂᖓ ᑐᑭᓯᑎᑦᑎᒋᐊᕈᑎᓂᒃ 
ᐃᓗᓕᖃᖅᑐᓂᒃ:

 ● ᑮᓇᐅᔭᖅᑐᕐᓂᕆᓯᒪᔭᖏᑦ ᐅᓪᓗᒥᒧᑦ 
 ● ᐱᔭᕇᖅᑕᐅᓯᒪᓐᖏᑦᑐᑦ ᓂᐅᕕᐊᒥᓃᑦ ( ᐊᑭᓕᖅᑕᐅᓯᒪᓐᖏᑦᑐᑦ ᓂᐅᕕᐊᒥᓃᑦ)
 ● ᐊᑐᐃᓐᓇᐅᔪᖅ ᐊᑐᕈᒫᕐᓂᐊᖅᑐᖅ ᑮᓇᐅᔭᖅ
 ● ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ ᑮᓇᐅᔭᖅᑐᕐᓂᖓ
 ● ᐊᐅᓪᓚᖃᑦᑕᓂᕐᒧᑦ ᑮᓇᐅᔭᖅᑐᕐᓃᑦ ᐊᒻᒪᓗ ᓇᓗᓇᐃᖅᑐᖅᑕᐅᓯᒪᓂᖏᑦ

ᒪᓕᒐᓕᐅᖅᑎᐅᑉ ᑲᒪᒋᔭᕆᐊᖃᖅᑕᖓ ᕿᒥᕐᕈᖃᑦᑕᕐᓂᕐᒥᒃ ᐊᑐᕈᒫᕐᓂᐊᖅᑐᖁᑎᖏᓐᓂᑦ 
ᑮᓇᐅᔭᓂᒃ ᐊᒻᒪᓗ ᑐᑭᓯᒃᑲᓐᓂᕈᑎᒃᓴᕐᓂᑦ ᑐᓂᓯᖃᑦᑕᕐᓗᓂ ᑐᒃᓯᕌᖑᔪᓂᑦ ᑖᒃᑯᓄᖓ 
ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ.

ᓂᕈᐊᖅᑕᐅᓯᒪᕕᓐᓂ ᑮᓇᐅᔭᖅᑐᕈᑎᒃᔮᖑᓲᑦ
 ● ᓴᖅᑭᔮᖅᑎᑦᑎᓂᖅ, ᐆᑦᑑᑎᒋᓗᒍ, ᓂᕈᐊᖅᑕᐅᓯᒪᕕᒻᒥ ᐊᓪᓚᕝᕕᖓᑕ ᐃᑲᕐᕋᖏᓐᓂᑦ, 

ᐅᖄᓚᐅᑎᖏᓐᓂᑦ ᖃᐅᔨᒃᑲᖅᑕᐅᔪᒪᑉᐸ ᒪᓕᒐᓕᐅᖅᑎ, ᖃᐅᔨᒃᑲᖅᓯᔾᔪᑎᑦ 
ᓂᕈᐊᖅᑕᐅᓯᒪᕕᒻᒥ ᑲᑎᒪᑎᑦᑎᓂᕐᒧᑦ, ᐊᓯᖏᓐᓂᓪᓗ;

 ● ᓂᕈᐊᖅᑕᐅᓯᒪᕕᒻᒥ ᑐᓴᐅᑎᓄᑦ;
 ● ᐊᓪᓚᕕᒻᒥ ᓱᓇᒃᑯᑖᓄᑦ;
 ● ᒪᓕᒐᓕᐅᖅᑎᒥᑦ ᓴᖅᑭᔮᖅᑎᑦᑎᓂᖅ;
 ● ᐊᑐᖅᑐᐊᓂᕐᒧᑦ ᑲᑎᒪᕕᒃᓴᒥᑦ ᐃᓪᓗᕈᓯᕐᒥᒃ ᓂᕈᐊᖅᑕᐅᓯᒪᕕᖓᓂ 

ᑲᑎᒪᑎᑦᑎᓂᖏᓐᓄᑦ;
 ● ᑕᒧᓗᒐᒃᓴᐃᑦ ᓂᕿᑦ ᐊᑐᐃᓐᓇᐅᑎᑕᐅᓲᑦ ᓂᕈᐊᖅᑕᐅᓯᒪᕕᓐᓂ ᑲᑎᒪᑎᑦᑎᓂᐅᔪᓂ;
 ● ᐅᖄᓚᐅᑎᑦ, ᓱᑲᔪᒃᑰᕈᑎᑦ, ᐊᒻᒪᓗ ᐅᖓᓯᑦᑐᒧᑦ ᐅᖄᓚᔾᔪᑎᒥᓃᑦ;
 ● ᖃᕋᓴᐃᔭᐃᑦ, ᖃᕋᓴᐅᔭᓕᕆᔾᔪᑎᓪᓗ ᐊᑐᖅᑕᐅᖃᑦᑕᖅᑐᑦ ᑖᒃᑯᓄᖓᑐᐊᖅ 

ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ  ᒪᓕᒐᓕᐅᖅᑎ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓᓄᑦ; 
ᐊᒻᒪᓗ

 ● ᐸᐃᑉᐹᓂᑦ ᐊᒥᓱᓕᐅᕆᔾᔪᑎᒥᓃᑦ ᐊᑭᖏᑦ, ᑎᑎᖅᑲᓂᐊᖅᕕᒃᑯᑦ ᖃᖓᑦᑕᐅᑏᑦ 
ᐊᒻᒪᓗ ᐅᓯᔭᐅᔾᔪᑏᑦ.

ᓇᓗᓇᐃᖅᑕᐅᓯᒪᔪᑦ ᐱᓕᕆᓂᐅᔪᑦ ᐊᒻᒪ ᐃᓱᓕᑦᑕᖅᕖᑦ ᐊᒻᒪᓗ ᐱᔭᐅᔭᕆᐊᖃᓐᖏᑦᑐᑦ

ᑐᓴᐅᑎᑦ

ᒪᓕᒐᓕᐅᖅᑏᑦ ᐊᑐᕈᓐᓇᖅᑎᑕᐅᔪᑦ ᑐᓴᐅᑎᓂᑦ ᓴᖅᑭᖃᑦᑕᖅᑕᖏᓐᓂᑦ 
ᓂᕈᐊᖅᑕᐅᓯᒪᕕᖏᓐᓄᑦ, ᑐᓴᖅᑎᑦᑎᖃᑦᑕᓂᐊᕐᒪᑕ ᑭᓱᓕᒃ ᐱᓕᕆᐊᖃᕐᒪᖔᖅ 
ᒪᓕᒐᓕᐅᖅᑎᖓᑦ..

ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ ᓴᖅᑭᖅᓯᖃᑦᑕᕈᓐᓇᖅᑐᓂ ᓂᕈᐊᖅᑕᐅᓯᒪᕕᖓᓂ 
ᑐᓴᐅᑎᓂᑦ ᐅᖃᓕᒫᒐᕐᓂᒃ ᐊᑕᐅᓯᐊᖃᑦᑕᕐᓗᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐃᑲᔪᕐᓗᑎᒃ 
ᐊᑭᖏᓐᓄᑦ ᐊᒥᓱᓚᐅᖅᑕᐅᓂᖏᓐᓄᑦ ᐅᖃᓕᒫᒐᐃᑦ ᑐᓴᐅᑎᑦ, ᒪᓕᒐᓕᐅᖅᕕᒃ ᑮᓇᐅᔭᓄᑦ 
ᐃᑲᔪᖃᑦᑕᓂᐊᖅᑐᖅ ᐊᕝᕙᖏᓐᓂᑦ (50%) ᐃᓱᖃᕐᓗᒍ ᐊᑭᓕᒫᖓᑕ ᐊᒻᒪᓗ ᐃᓱᖃᕐᓗᒍ 
ᐃᒪᓐᓇᓂᒃ:

 ● $2,400 ᐃᓛᒃᑯᑦ ᒪᓕᒐᓕᐅᖅᑎᓄᑦ ᓴᖅᑭᖅᓯᑉᐸᑕ ᐊᑕᐅᓯᕐᒥᒃ ᐃᓕᑕᕆᔭᐅᓯᒪᔪᒥᒃ 
ᐅᖃᐅᓯᕐᒥᒃ ᐊᑐᖅᑐᑎᒃ;

 ● $3,000 ᐃᓛᒃᑯᑦ ᒪᓕᒐᓕᐅᖅᑎᓄᑦ ᓴᖅᑭᖅᓯᑉᐸᑦ ᐊᑐᕐᓗᓂ ᒪᕐᕉᓐᓂᒃ 
ᐃᓕᑕᕆᔭᐅᓯᒪᔫᓐᓂᒃ ᐅᖃᐅᓰᓐᓂᒃ ᐊᑐᖅᑐᑎᒃ;

 ● $3,600 ᐃᓛᒃᑯᑦ ᒪᓕᒐᓕᐅᖅᑎᓄᑦ ᓴᖅᑭᖅᓯᑉᐸᑕ ᐊᑐᕐᓗᑎᒃ ᐱᖓᓱᓂᒃ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ; ᐅᕝᕙᓘᓐᓃᑦ

 ● $4,200 ᐃᓛᒃᑯᑦ ᒪᓕᒐᓕᐅᖅᑎᓄᑦ ᓴᖅᑭᖅᓯᑉᐸᑕ ᐊᑐᕐᓗᑎᒃ ᑎᓴᒪᓂᒃ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᑦ (ᐆᑦᑑᑎᒋᓗᒋᑦ, ᐃᓄᒃᑎᑐᑦ, ᐃᓄᓐᓇᖅᑐᑦ, 
ᖃᓪᓗᓈᑎᑐᑦ, ᐊᒻᒪᓗ ᐅᐃᕖᑎᑐᑦ).

ᑲᑎᒪᕕᒃᓴᐃᑦ ᐃᓃᑦ ᐊᒻᒪᓗ ᐅᖃᐅᓯᕐᓂᒃ ᑐᑭᓕᐅᕆᔨᓄᑦ ᐱᔨᑦᑎᕋᖅᑕᐅᓂᖅ
ᒪᓕᒐᓕᐅᖅᑏᑦ ᐱᔪᓐᓇᖅᑎᑕᐅᔪᑦ ᑲᑎᒪᑎᑦᑎᖃᑦᑕᓂᕐᒥᒃ ᓂᕈᐊᖅᑕᐅᓯᒪᕕᖓᓂ. 
ᑮᓇᐅᔭᖅᑎᒍᑦ ᐃᑲᔫᑏᑦ ᐊᑐᐃᓐᓇᐅᑎᑕᐅᖃᑦᑕᓂᐊᖅᑐᑦ ᒪᓕᒐᓕᐅᖅᑎᒧᑦ 
ᐊᑐᖅᑐᐊᕈᑎᒃᓴᕆᓗᓂᒋᑦ ᑲᑎᒪᕕᒃᓴᕐᒧᑦ ᐅᕙᓂ ᐃᓗᐊᓂ ᓇᓗᓇᐃᖅᑕᐅᓯᒪᔪᓂᒃ 
ᐊᑐᖅᑎᓪᓗᒋᑦ.

ᒪᓕᒐᓕᐅᖅᑎᓕ ᐱᑕᖃᖁᔨᑉᐸᑦ ᑕᕝᕙᑦᑕᐅᑎᒋ ᐅᖃᖃᑦᑕᓲᓂᒃ ᐱᓕᕆᔨᓪᓚᕆᓐᓂᒃ 
ᑐᑭᓕᐅᕈᔨᓂᑦ (ᑐᓵᔨᓂᑦ), ᐊᒻᒪᓗ ᑕᐃᒪᐃᑦᑐᓂᒃ ᐱᔨᑦᑎᕋᐅᑎᓕᑦᑕᖃᖅᐸᑦ 
ᓇᒻᒥᓂᖃᐅᑎᓕᒻᒥᑦ, ᑮᓇᐅᔭᖅᑎᒍᑦ ᐃᑲᔪᖅᑕᐅᒐᔭᖅᑐᖅ ᒪᓕᒐᓕᐅᖅᑎ ᒪᓕᓪᓗᑎᑦ ᐅᕙᓂ 
ᓇᓗᓇᐃᖅᑕᐅᓯᒪᔪᓂᒃ.



B.7       ᓂᕈᐊᖅᑕᐅᓯᒪᕕᐅᑉ ᑮᓇᐅᔭᖅᑐᕈᑎᖏᑦ

ᐊᖏᖅᑕᐅᔪᓐᓇᕐᓂᖃᖅᑐᑦ ᑮᓇᐅᔭᖅᑐᕈᑏᑦ ᐃᓄᒋᐊᑦᑐᓄᑦ ᓂᕈᐊᖅᑕᐅᓯᒪᕕᓐᓂ 
ᑲᑎᒪᑎᑦᑎᓂᐅᔪᓄᑦ ᐱᔨᑦᑎᕋᖅᑕᐅᔪᓄᑦ ᐱᓕᕆᔨᓪᓚᕆᓐᓄᑦ ᑕᕝᕙᑦᑕᐅᑎᒋ ᐅᖃᓲᓄᑦ 
ᑐᓵᔨᓄᑦ ᐃᓚᖃᔾᔮᓲᖑᔪᑦ ᓱᓇᒃᑯᑖᖃᖅᑎᑕᐅᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑎᖃᖅᑎᑕᐅᓂᕐᒥᒃ.

ᒪᓕᒐᓕᐅᖅᑎ ᐊᑐᕈᓐᓇᖅᑐᖅ ᓂᕈᐊᖅᑕᐅᓯᒪᕕᖓᓂ ᑮᓇᐅᔭᖏᓐᓂᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ ᓯᕗᓪᓕᖅᐹᖓᓄᑦ $500−ᕌᖅᑐᒧᑦ ᑲᑎᒪᑎᑦᑎᓂᐅᔪᒧᑦ; ᑕᒪᓐᓇ 
ᐃᓚᖃᕈᓐᓇᕐᒥᔪᖅ ᓂᕿᖃᖅᑎᑦᑎᔨᓄᑦ ᓂᕿᖃᖅᑎᑕᐅᓂᕐᒥᒃ, ᑲᑎᒪᕕᖓᓄᑦ ᐊᑐᖅᑐᐊᕈᑎᒥᒃ 
ᐊᒻᒪᓗ ᑕᕝᕙᑦᑕᐅᑎᒋ ᐅᖃᓲᓄᑦ ᑐᓵᔨᓄᑦ. ᒪᓕᒐᓕᐅᖅᕕᒃ ᑮᓇᐅᔭᖅᑎᒍᑦ ᐃᑲᔪᕋᔭᖅᑐᖅ ᐃᒫᒃ, 
ᑭᓯᐊᓂᓕ ᐃᓱᖃᕐᓗᒍ ᐊᑐᖅᑐᐊᕈᑎᖏᓐᓂᑦ ᑲᑎᒪᕕᒻᒥᑦ ᐊᒻᒪᓗ ᑕᕝᕙᑦᑕᐅᑎᒋ ᐅᖃᓲᓄᑦ 
ᑐᓵᔨᓄᑦ, ᐃᒫᒃ:

ᐃᓱᖃᕐᓗᒋᑦ $750−ᓂᒃ ᐊᑕᐅᓯᕐᒧᑦ ᑲᑎᒪᓂᕐᒧᑦ ᑐᕌᖓᔪᓂᒃ ᑲᑎᒪᕕᖓᓄᑦ ᐊᒻᒪᓗ 
ᒪᓕᓪᓗᑎᒃ ᑕᖅᑲᐅᖓ ᓴᖅᑭᖅᑕᐅᓯᒪᔪᓂᒃ ᐊᑐᖅᑐᐊᖅᑕᐅᓂᖓᓄᑦ ᐊᑭᖏᓐᓂᑦ;

 ● ᑮᓇᐅᔭᖅᑎᒍᑦ ᐃᑲᔪᖅᑕᐅᔪᓐᓇᕐᓃᑦ ᓂᕈᐊᖅᑕᐅᓯᒪᕕᒻᒥ ᑲᑎᒪᑎᑦᑎᓂᕐᒧᑦ 
ᐃᓱᖃᖅᐳᑦ ᑎᓴᒪᓂᑦ (4) ᓂᕈᐊᖅᑕᐅᓯᒪᕕᖓᓂ ᑲᑎᒪᑎᑦᑎᓂᕐᓄᑦ 
ᑮᓇᐅᔭᓕᕆᔾᔪᑎᐅᑉ ᐊᑕᐅᓯᐅᑉ ᐃᓗᐊᓂ; ᐊᒻᒪᓗ 

 ● ᐃᓱᖃᖅᑐᑎᒃ $3,000−ᓂᑦ ᐊᕐᕌᒍᑕᒫᖅ ᑮᓇᐅᔭᖅᑎᒍᑦ ᐃᑲᔫᑎᒃᓴᑦ 
ᓂᕈᐊᖅᑕᐅᓯᒪᕕᒻᒥ ᑲᑎᒪᑎᑦᑎᓂᕐᒧᑦ.

ᑐᓐᖓᓱᑦᑎᑦᑎᓂᕐᒧᑦ ᐊᑐᐊᒐᖅ
ᐃᓛᒃᑯᑦ ᒪᓕᒐᓕᐅᖅᑎᐅᖃᑕᐅᔪᖅ ᒪᓕᒐᓕᐅᖅᕕᒻᒥ ᐊᕐᕌᒍᑕᒫ* ᐃᑲᔫᓯᐊᖃᑦᑕᖅᑐᑦ 
ᓂᐅᕕᕈᑎᒋᓂᐊᖅᑕᖏᓐᓂᑦ ᑭᓱᑐᐃᓐᓇᕐᓂᒃ ᐱᔨᑦᑎᕋᐅᑎᓂᓪᓗ ᐊᑦᑐᐊᓂᖃᓪᓚᕆᑦᑐᓂᒃ 
ᐱᓕᕆᓂᐅᔪᒧᑦ ᒪᓕᒐᓕᐅᖅᑎᐅᑉ ᐱᓕᕆᐊᕆᒋᐊᖃᖅᑕᖏᓐᓂᑦ ᓂᕆᐊᖅᑎᒋᓯᒪᖓᖏᓐᓄᑦ 
ᖃᖓᑐᐃᓐᓇᒃᑯᑦ ᓱᔪᖃᖅᑎᓪᓗᒍ.  

ᑮᓇᐅᔭᖅᑐᕈᑏᑦ ᐊᑦᑐᐊᓂᖃᕆᐊᖃᖅᑐᑦ ᑖᒃᓱᒪ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᐅᓪᓗᓂ 
ᐱᓕᕆᐊᕆᒋᐊᓕᖏᓐᓂᑦ ᑲᒪᒋᒋᐊᓕᖏᓐᓂᓪᓗ. ᑖᓐᓇ ᒪᓕᒐᓕᐅᖅᑎ ᐊᑭᓖᖃᑦᑕᕆᐊᓕᒃ 
ᐊᑭᓕᕆᐊᓕᓐᓂᑦ ᓇᒻᒥᓂᖅ ᐊᒻᒪᓗ ᑮᓇᐅᔭᑦ ᐅᑎᖅᑎᑕᐅᖁᓗᒋᑦ ᑐᒃᓯᕌᕆᓕᕐᓗᒋᑦ. 
ᓂᐅᕕᕈᓐᓇᕈᑏᑦ ᑐᓂᔭᐅᖃᑦᑕᔮᓐᖏᑦᑐᑦ ᑐᓐᖓᓱᑦᑎᑦᑎᓂᕐᒥᒃ ᐱᓕᕆᔪᖃᖅᑎᓪᓗᒍ. 
ᑮᓇᐅᔭᖅᑐᕈᑏᑦ ᒪᓕᑦᑎᐊᕆᐊᓖᑦ ᑭᓱᒧᑦ ᐊᑐᖅᑕᐅᒋᐊᖃᕐᓂᖏᓐᓂᑦ 
ᐅᑎᖅᑎᑕᐅᔪᓐᓇᓂᐊᖅᐸᑕ ᒪᓕᒐᓕᐅᖅᑎᒧᑦ.

ᐱᔪᓐᓇᖅᑎᑕᐅᓃᑦ ᒪᓕᑦᑕᐅᒋᐊᓖᑦ
ᒪᓕᒐᓕᐅᖅᑏᑦ ᐅᐸᒋᐊᓖᑦ ᐱᖃᑕᐅᓗᑎᓪᓗ ᑐᓐᖓᓱᑦᑎᑦᑎᔪᓄᑦ ᑮᓇᐅᔭᖅᑐᕈᑎᒥᓂᕐᓄᑦ 
ᐅᑎᖅᑎᑦᑎᒐᓱᐊᖅᑐᑎᒃ ᑐᒃᓯᕋᕈᑎᐅᔪᒧᑦ.

ᒪᓕᒐᓕᐅᖅᑏᑦ ᐱᒋᐊᖃᖅᑐᑦ ᑐᓂᕐᕈᑎᖃᕐᓗᑎᓪᓗ ᓇᓕᖅᑲᒥᓂᕐᓂᒃ ᑮᓇᐅᔭᖏᑦ 
ᐅᑎᖅᑎᑕᐅᓂᐊᖅᐸᑕ ᓂᕈᐊᖅᑕᐅᓯᒪᕕᖓᑕ ᐊᑐᕈᒫᕐᓂᐊᖅᑐᖁᑎᖏᓐᓂᑦ. ᒪᓕᒐᓕᐅᖅᑏᑦ 
ᑐᒃᓯᕋᕈᓐᓇᖅᑐᑦ ᐅᑎᖅᑎᑦᑎᒐᓱᐊᕐᓗᑎᒃ ᓂᕆᔾᔪᑎᒥᓂᕐᓂᒃ ᐃᒥᐊᓘᓐᖏᑦᑐᓂᒃ 
ᐃᒥᕈᑎᒥᓂᕐᓂᓪᓗ. ᑕᐃᒪᐃᑦᑐᑦ ᑮᓇᐅᔭᖅᑐᕈᑏᑦ ᐊᑭᓖᔾᔪᑎᐅᓲᑦ ᓂᕆᔭᐅᔪᓄᑦ ᐊᒻᒪᓗ 
ᐃᓚᖃᕈᓐᓇᕆᓪᓗᑎᒃ ᓂᐅᕕᕈᑎᒥᓂᕐᓂᒃ ᐃᒥᕐᒥᒃ, ᐃᒥᒐᒃᓴᒥᑦ, ᐊᒻᒪᓗ ᐱᕈᖅᑐᒥᓂᕐᒥᒃ.

ᑐᓐᖓᓱᑦᑎᑦᑎᓂᕐᒧᑦ ᑮᓇᐅᔭᖅᑐᕈᑏᑦ ᐊᑐᖅᑕᐅᔪᓐᓇᖅᑐᑦ ᐃᓱᖃᕐᓗᒋᑦ $750.00 
ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ ᓇᓕᐊᓐᓂᑐᐃᓐᓇᖅ. ᑖᓐᓇ ᖃᑦᑎᐅᓂᖓ ᐊᑐᖅᑕᐅᖏᑉᐸᑦ 
ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᑕ ᐃᓗᐊᓂ, ᐊᐅᓪᓛᖅᑕᐅᔪᓐᓇᖏᑦᑐᖅ ᑭᖑᓪᓕᕐᒧᑦ 
ᐊᕐᕌᒎᓂᐊᖅᑐᒧᑦ.  

ᐱᔭᐅᔭᕆᐊᖃᓐᖏᑦᑐᑦ

ᐃᒥᐊᓗᒃ ᐱᔭᐅᔭᕆᐊᖃᓐᖏᓪᓚᕆᑉᐳᖅ ᐊᒻᒪᓗ ᑮᓇᐅᔭᐃᕈᑎᒥᓃᑦ ᑕᐃᒪᐃᑦᑐᓄᑦ 
ᐅᑎᖅᑎᒐᒃᓴᐅᖏᑦᑐᑦ. ᓂᕿᒥᒃ ᐃᒥᐊᓗᒻᒥᓪᓗ ᐸᔪᑦᑎᓄᑦ ᖁᔭᓕᔾᔪᑏᑦ 
ᐅᑎᖅᑎᒐᓱᐊᕋᒃᓴᐅᖏᑦᑐᑦ.

ᑖᓐᓇ ᑐᒃᖓᓱᑦᑎᑦᑎᓂᕐᒧᑦ ᐱᓕᕆᓂᐅᔪᖅ ᐊᑐᖅᑕᐅᒋᐊᖃᓐᖏᑦᑐᖅ ᐊᑕᐅᑦᑎᒃᑰᖃᑎᖃᕐᓗᑎᒃ 
ᐊᓯᖏᓐᓂᑦ ᐱᓕᕆᓂᐅᔪᓂᒃ ᑕᒪᒃᑯᓂᖓ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᓂᐅᔪᓄᑦ 
ᐱᓕᕆᓂᐅᔪᓄᑦ. ᐃᓯᕈᑎᒥᓃᑦ ᓱᔪᖃᖅᑎᓪᓗᒍ  ᐅᑎᖅᑎᒐᓱᐊᕋᒃᓴᐅᖏᑦᑐᑦ.

ᒪᓕᒐᓕᐅᖅᑏᑦ ᐱᑎᑕᐅᖃᑦᑕᖅᑐᑦ ᖃᐅᑕᒫᖅᓯᐅᑎᓂᒃ ᑐᕌᖓᔪᓂᒃ ᐅᓪᓗᓄᑦ 
ᐊᐅᓪᓚᖅᓯᒪᓂᖏᓐᓄᑦ ᓂᕈᐊᖅᑕᐅᓯᒪᕕᖓᓂ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᓪᓗᑎᒃ; ᑖᒃᑯᐊ 
ᐃᑲᔫᓯᐊᑦ ᐃᓚᓐᖓᖅᑕᐅᓲᑦ ᓂᕆᔾᔪᑎᒥᓂᕐᓂᑦ ᐊᑐᖅᑕᒥᓂᐅᔪᓂᒃ ᐊᑭᓕᖅᑕᒥᓂᐅᔪᓂᓪᓘᓐᓃᑦ 
ᑐᓐᖓᓱᑦᑎᑦᑎᓂᕐᒧᑦ ᐃᑲᔫᓯᐊᒃᓴᖏᓐᓄᑦ.

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ
ᓂᕈᐊᖅᑕᐅᓯᒪᕕᖓᓂ ᑮᓇᐅᔭᓂᒃ ᐊᑐᐃᓐᓇᖃᖅᐸᑕ, ᒪᓕᒐᓕᐅᖅᑏᑦ ᐊᑐᕈᓐᓇᖅᑐᑦ 
ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐅᐸᒍᑎᒋᓗᒋᑦ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑐᓄᑦ.

ᐊᒻᒪᓗ ᖄᖓᒍᒃᑲᓐᓂᖅ:

 ● ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᖅᓰᓂᕐᒧᑦ ᓂᕈᐊᖅᑎᒋᓯᒪᔭᖏᓐᓂᑦ ᐅᐸᒃᓯᒪᑎᓪᓗᒋᑦ 
ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓄᑦ;

 ● ᒪᓕᒐᓕᐅᖅᑎ’s ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 
ᐊᑐᖅᑕᐅᔪᓐᓇᖅᑐᑦ ᐊᑭᓖᔾᔪᑎᐅᓗᑎᒃ  ᒪᓕᒐᓕᐅᖅᑎᒥᒃ ᐅᐸᒃᓯᒪᔪᒥᒃ 
ᐅᑭᐅᖅᑕᖅᒥ ᐱᓐᖑᐊᕕᔾᔪᐊᖅᑐᓄᑦ ᐃᖃᓗᓐᓂ ᐅᕝᕙᓘᓐᓃᑦ ᐊᓯᐊᓂ ᓄᓇᓕᒻᒥ 
ᐱᓐᖑᐊᕕᔾᔪᐊᕐᕕᐅᔪᒥ, ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᐊᑐᐃᓐᓇᐅᑉᐸᑕ; ᐊᒻᒪᓗ

 ● ᒪᓕᒐᓕᐅᖅᑏᑦ ᑮᓇᐅᔭᓂᒃ ᐅᑎᖅᑎᑦᑎᕕᐅᔪᓐᓇᖅᑐᑦ ᑭᓱᑐᐃᓐᓇᕐᓄᑦ 
ᑮᓇᐅᔭᐃᕈᑎᒥᓂᖏᓐᓄᑦ ᐃᑲᔪᖅᓰᓪᓗᑎᒃ ᐱᓐᖑᐊᕆᐊᖅᓯᒪᔪᓂᒃ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᖅᑐᓂ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᑦ ᐊᒻᒪᓗ 
ᑐᓂᓯᑉᐸᑕ ᓇᓕᖅᑲᖏᓐᓂᑦ.

ᑐᑭᓕᐅᕆᔨᓄᑦ ᑮᓇᐅᔭᖅᑐᕐᓃᑦ
ᒪᓕᒐᓕᐅᖅᑏᑦ ᑐᓂᓯᖁᔭᐅᒍᓐᓇᕐᒪᑕ ᑎᑎᕋᖅᓯᒪᔪᓂᒃ ᑎᑎᖅᑲᓂᓪᓘᓐᓃᑦ 
ᓂᕈᐊᖅᑎᒋᓯᒪᔭᖏᓐᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ ᐃᑲᔪᕋᓱᓪᓗᒋᑦ ᓂᕈᐊᖅᑎᒋᓯᒪᔭᖏᑦ. 
ᒪᓕᒐᓕᐅᖅᕕᒃ ᐃᑲᔪᕈᓐᓇᖅᑐᖅ ᑐᑭᓕᐅᕆᓂᒃᑯᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ: 
ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 

ᒪᓕᒐᓂᐅᖅᕕᒃ ᑳᓐᑐᕋᒃᓯᓯᒪᔪᖅ ᐊᔾᔨᒌᓐᖏᑦᑐᓂᒃ ᑭᒃᑯᑐᐃᓐᓇᕐᓂᒃ ᐃᑲᔪᕈᓐᓇᖅᑐᓂᒃ 
ᒪᓕᒐᓕᐅᖅᑎᓂᑦ ᑐᑭᓕᐅᖅᑕᐅᑎᒋᐊᓕᖏᓐᓄᑦ. ᐊᒻᒪᓗ, ᒪᓕᒐᓕᐅᖅᑎ 
ᐃᖅᑲᓇᐃᔭᖅᑎᑦᑎᔪᓐᓇᖅᐸᑦ ᑳᓐᑐᕌᑎᒍᑦ ᓄᓇᖓᓂ ᑐᑭᓕᐅᕆᔨᐅᔪᒥᒃ, ᑕᐃᒪᐃᖁᔭᐅᓲᑦ, 
ᐊᒻᒪᓗ ᐊᑭᓕᖅᑕᐅᔪᒪᔾᔪᑎᖏᑦ ᐊᖏᖅᑕᐅᓲᖑᓪᓗᑎᒃ ᐊᒻᒪᓗ ᐱᓕᕆᐊᖑᓪᓗᑎᒃ 
ᓱᒃᑭᓕᐅᕐᓇᐅᓕᕋᐃᒻᒪᑦ. 

ᓄᓇᓕᒻᒥ ᓱᑎᑦᑎᓃᑦ ᓂᕆᕕᔾᔪᐊᕐᓃᓪᓗ 
ᒪᓕᒐᓕᐅᖅᑏᑦ ᐃᑲᔫᑎᖃᕈᓐᓇᖅᑐᑦ ᐃᓱᖃᕐᓗᒍ $1,000−ᓂᒃ ᐊᕐᕌᒍᒥ ᓄᓇᓕᓐᓄᑦ ᐃᓛᒃᑯᑦ 
ᐃᓗᐊᓂ ᓂᕈᐊᖅᑕᐅᓯᒪᕕᖓᑕ ᓄᓇᓕᓐᓂ ᓂᕆᕕᔾᔪᐊᖅᑐᓄᑦ ᐊᒻᒪᓗ ᓱᑎᑦᑎᓂᐅᔪᓄᑦ.

ᒪᓕᒐᓕᐅᖅᑏᑦ ᑲᔪᖏᖅᓴᖅᑕᐅᓲᑦ ᐃᓕᑕᖅᓯᖁᔭᐅᓪᓗᑎᒃ ᐱᒻᒪᕆᐅᑎᑕᐅᔪᓂᒃ ᓄᓇᓕᒻᒥ 
ᓱᑎᑦᑎᓂᐅᔪᓂᒃ ᐱᖃᑕᐅᖃᑦᑕᕐᓗᑎᓪᓗ ᓄᓇᓖᑦ ᓱᑎᑦᑎᓕᕋᐃᑉᐸᑕ; ᐊᑐᕐᓂᖅ ᑖᒃᓱᒥᖓ 
ᐱᓕᕆᓂᐅᔪᒥᒃ ᐱᐅᓪᓚᕆᑦᑐᖅ ᖃᐅᔨᒪᑦᑎᐊᕈᑎᐅᒻᒪᑕ ᑕᒪᒃᑯᐊ ᒪᓕᒐᓕᐅᖅᑏᑦ 
ᐅᐸᒐᒃᓴᐅᓂᖏᓐᓂᑦ ᓂᕈᐊᖅᑎᒋᓯᒪᔭᖏᓐᓄᑦ, ᐃᑲᔪᖅᓰᔾᔪᑎᐅᓲᑦ ᓂᕈᐊᖅᑎᒋᓯᒪᔭᖏᓐᓂᑦ 
ᖃᑯᑎᒃᑯᓪᓗ ᐃᓕᑕᖅᓯᒋᐊᖃᓲᖑᓪᓗᑎᒃ ᐃᓅᔪᓐᓃᖅᑐᖃᕋᐃᒻᒪᑦ ᓂᕈᐊᖅᑎᒋᓯᒪᔭᖓᓂᑦ.

ᑖᓐᓇ ᐱᓕᕆᓂᐅᔪᖅ ᐃᑲᔪᖅᓰᔪᓐᓇᖅᑐᖅ ᐃᓕᑕᖅᓯᕗᓐᓇᖅᑐᓂᓗ ᐊᕐᕌᒍᑕᒫᖅ 
ᐃᓄᓕᒫᖅᑎᑦᑎᓂᐅᔪᓂᒃ ᐊᑦᑐᐊᓂᖃᖅᑐᓂᒃ ᐃᓕᑕᕆᔭᐅᓯᒪᔪᓂᒃ ᐅᓪᓗᓂᒃ ᕿᑲᕐᓇᐅᔪᓂᓪᓗ, 
ᐃᒪᐃᑦᑐᓂᒃ:

 ● ᕼᐊᒻᒪᓚᐃᑦ ᐅᓪᓗᖓ
 ● ᑲᓇᑕᐅᑉ ᐅᓪᓗᖓ
 ● ᓄᓇᕗᑦ ᐅᓪᓗᖓ 
 ● ᑲᓇᑕᒥ ᐅᓪᓗᕆᔭᖅ ᓱᓕᔪᓄᑦ ᐊᒻᒪᓗ ᐋᖅᑮᖃᑎᒌᓐᓂᕐᒧᑦ
 ● ᖁᔭᓕᓐᓇᖅ
 ● ᖁᕕᐊᓱᒃᕕᒃ (ᐊᓂᕝᕕᐊ)

ᓂᕆᔭᒃᓴᐅᔪᑐᐊᑦ ᓂᖀᑦ ᐊᒻᒪᓗ ᑭᓱᑐᐃᓐᓇᐃᑦ ᐱᑕᖃᕆᐊᖃᓪᓚᕆᑦᑐᑦ ᓂᕿᓂᒃ 
ᐸᔪᑦᑎᕆᔪᖃᕐᓂᐊᑎᓪᓗᒍ (ᑲᑭᐊ, ᓴᕖᑦ, ᐊᓘᑎᑦ, ᐊᓪᓕᕋᐃᑦ, ᐃᒥᐅᑏᑦ, ᐊᓪᓚᕈᑎᒃᓴᐃᑦ ᐸᐃᑉᐹᑦ, 
ᐃᒥᕋᒃᓴᐃᓪᓗ ᒪᑯᐊ ᐃᒻᒧᑦ ᐊᒻᒪᓗ ᐃᒥᒐᒃᓴᖅ ᐊᓯᖏᓪᓗ.) ᐃᓄᓕᒫᖅᑎᑦᑎᔪᖃᖅᑎᓪᓗᒍ 
ᐱᑕᖃᖅᑎᑕᐅᔪᓐᓇᖅᑐᑦ ᓄᓇᓕᓐᓂ ᓂᕆᕕᔾᔪᐊᖅᑐᓄᑦ ᐊᒻᒪᓗ ᐊᓯᖏᓐᓄᑦ ᓱᓂᐅᔪᓄᑦ, 
ᐱᖃᓯᐅᑎᓪᓗᒋᑦ ᓂᕈᐊᖅᑕᐅᓯᒪᕕᖓᓂ ᑲᑎᒪᑎᑦᑎᓂᖏᑦ ᒪᓕᒐᓕᐅᖅᑎᐅᑉ. 
ᒪᓕᒐᓕᐅᖅᑎᓕᒫᑦ ᐃᓕᑕᖅᓯᓯᒪᒻᒪᑕ ᐊᒻᒪᓗ ᑐᑭᓯᓯᒪᓪᓗᑎᒃ ᖃᐅᔨᒪᑦᑎᐊᕆᐊᖃᕐᓂᕐᒥᒃ 
ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᐅᑉᐱᕈᓱᒃᑲᓗᐊᕐᒪᖓᑕ ᒪᓕᒐᓕᐅᖅᑎᐅᔫᑉ ᑮᓇᐅᔭᖅᑐᕈᑎᖏᑦ 
ᓈᒻᒪᒻᒪᑕ, ᐊᑐᓗᐊᕐᓂᐅᒐᑎᒃ, ᐊᒻᒪᓗ ᒪᓕᑦᑎᐊᕐᒪᑕ ᑲᑐᔾᔭᐅᔪᓂᒃ  ᒪᓕᑦᑕᐅᖁᔭᐅᓯᒪᔪᓂᒃ 
ᓴᖅᑭᔮᖅᑎᑦᑎᒋᐊᖃᕐᓂᕐᒥᒃ ᐃᓅᓯᖃᑦᑎᐊᓂᕐᒥᒃ, ᑕᒪᓐᓇᓗ ᐱᔾᔪᑎᐅᓪᓗᓂ ᓂᕿᑲᒻᒪᐃᑦ 
(ᐆᑦᑑᑎᒋᓗᒋᑦ ᐃᒪᒐᐃᑦ, ᐸᑏᑎᑦ, ᐅᖁᒻᒥᐊᒐᐃᓪᓗ ᓄᖑᓴᒐᐃᑦ, ᐊᓯᖏᓪᓗ) 
ᐱᔭᐅᒋᐊᖃᖅᑎᑕᐅᓐᖏᒻᒪᑕ. 

ᑐᓂᕐᕈᑏᑦ ᓄᓇᓕᓐᓂ ᑎᒥᐅᔪᓄᑦ, ᑕᒪᒃᑯᓄᖓ ᓂᕿᓂᒃ ᐊᐃᒃᓯᕋᖅᕕᓄᑦ, 
ᐊᑭᓕᖅᑕᐅᔭᕆᐊᖃᓐᖏᑦᑐᑦ ᓂᕈᐊᖅᑕᐅᓯᒪᕕᖓᓂ ᑮᓇᐅᔭᖏᓐᓄᑦ. ᑖᓐᓇ 
ᒪᓕᑦᑕᐅᔭᕆᐊᖃᖅᑐᖅ ᒪᓕᑦᑕᐅᓐᖏᒍᓐᓇᖅᑐᖅ ᑕᐃᑲᓂᑐᐊᖅ ᖁᕕᐊᓱᒃᕕᐅᑎᓪᓗᒍ (ᑎᓯᐱᕆ 
1ᒥᑦ − ᔮᓐᓄᐊᕆ 1ᒧᑦ), ᒪᓕᒐᓕᐅᖅᑏᑦ ᑐᓂᓯᔪᓐᓇᖅᑎᑕᐅᑎᓪᓗᒋᑦ ᐃᓕᑕᕆᔭᐅᓯᒪᔪᓄᑦ 
ᑎᒥᐅᔪᓄᑦ, ᓄᓇᓕᓐᓂᓗ ᑎᒥᐅᔪᓄᑦ (ᐅᑦᑐᑎᒋᓗᒋᑦ, ᓂᕿᓂᑦ ᐊᐃᒃᓯᕋᖅᕖᑦ) ᓂᕿᓂᑦ 
ᓯᐊᒻᒪᐃᓂᕐᒥᑦ ᐱᔾᔪᑎᖃᕐᓗᓂ ᐅᕝᕙᓘᓐᓃᑦ ᐊᓯᖏᓐᓂᑦ ᑕᒪᑐᒧᖓ ᑐᕌᖓᔪᒥᑦ ᑕᐃᒃᑯᓄᖓ 
ᐃᑲᔪᖅᑕᐅᔭᕆᐊᖃᖅᑐᓄᑦ ᒪᓕᒐᓕᐅᖅᑎᐅᑉ ᓂᕆᐊᖅᑕᐅᓯᒪᕕᖓᓂ. ᑮᓇᐅᔭᑦ ᑐᓂᕐᕈᑎᐅᔪᑦ 
ᑕᕝᕘᓇ, ᓯᒃᑭᐅᔭᕆᐊᖃᖅᑐᑦ, ᑎᒥᐅᔫᑉ ᑎᓂᓯᔭᐅᔫᑉ ᐊᑎᖓ ᓇᓗᓇᐃᖅᓯᒪᓗᓂ ᓯᒃᑭᒥᑦ 
ᐱᓂᐊᖅᑕᖓᓂ. 

ᓂᐅᕕᕐᓂᖅ ᐃᓄᒃᓯᐅᑎᓂᑦ ᓂᕿᓂᑦ ᑐᓂᓂᐊᕐᓗᒋᑦ ᓄᓇᓕᓐᓂ ᓂᕆᕕᔾᔪᐊᓂᕐᒧᑦ ᐊᒻᒪᓗ 
ᐊᓯᖏᓐᓄᑦ ᐃᓄᓕᒫᖅᑎᑦᑎᓂᐅᔪᓄᑦ ᑭᓇᑐᐃᓐᓇᖅ ᓄᓇᖃᖃᑕᐅᔪᖅ ᐃᓯᕈᓐᓇᑎᓪᓗᒍ 
ᐊᖏᖅᑕᐅᔪᓐᓇᕐᓂᖃᖅᑐᖅ ᓂᕈᐊᖅᑕᐅᓯᒪᕕᖓᑕ ᑮᓇᐅᔭᖏᓐᓂᑦ ᐊᑐᖅᕕᒃᓴᐅᓪᓗᓂ. 
ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓂᐅᕕᕐᓂᖅ ᐃᓄᒃᓯᐅᑎᓂᑦ ᑐᓂᓂᐊᕐᓗᒋᑦ ᑭᓇᑐᐃᓐᓇᕐᒧᑦ 
ᐊᒻᒪᓗ/ᐅᕝᕙᓘᓐᓃᑦ ᑎᒥᐅᔪᓄᑦ ᐊᖏᖅᑕᐅᔪᓐᓇᖏᑦᑐᖅ ᓂᕈᐊᖅᑕᐅᓯᒪᕕᖓᓂ 
ᑮᓇᐅᔭᖏᓐᓄᑦ ᐊᑭᓕᖅᑕᐅᖁᔭᐅᑉᐸᑦ. 

ᐃᓕᑕᖅᓯᓪᓗᑎᒃ ᐊᒥᓱᑲᓪᓚᐅᒻᒪᑕ ᐃᓪᓗᐃᑦ ᐊᖏᕐᕋᖃᖅᑎᑦᑎᕕᐅᓲᑦ ᐸᖅᑭᔭᐅᒋᐊᓕᓐᓂᑦ 
ᐊᒻᒪᓗ ᐊᓯᐊᒍᑦ ᐱᔨᑦᑎᕋᖅᑕᐅᒋᐊᓕᓐᓂᑦ ᐃᓐᓇᑐᖃᕐᓂᑦ ᐊᒻᒪᓗ ᐊᔪᕈᑎᖃᖅᑐᓂᒃ 
ᐊᐅᓚᔭᒍᓐᓇᑎᐊᓐᖏᖏᑦᑐᓄᑦ, ᑖᒃᑯᐊ  ᒪᓕᒐᓕᐅᖅᑏᑦ ᓂᐅᕕᕈᓐᓇᖅᑐᑦ ᐃᓄᒃᓯᐅᑎᓂᑦ 
ᐊᑐᖅᑕᐅᓂᐊᖅᑐᓂᒃ ᑐᓐᖓᓱᑦᑎᑦᑎᓂᕐᒧᑦ ᑕᐃᒪᐃᑦᑐᓂ ᐃᓪᓗᓂ ᒪᓕᒐᓕᐅᖅᑎᐅᔪᖅ ᐃᒻᒥᓂᒃ 
ᐊᑐᐃᓐᓇᐅᑎᑦᑐᓂ ᑕᐃᒃᑯᓄᖓ ᐊᖏᕐᕋᖃᖅᑐᓄᑦ ᑕᐃᑲᓂ. 

ᐊᖏᖅᑕᐅᓯᒪᔪᑦ ᐃᓪᓗᐃᑦ ᐅᑯᐊᖑᔪᑦ:

 ● ᖃᓄᐃᑦᑐᑐᐃᓐᓇᖅ ᐃᓪᓗ ᐊᑐᖅᑕᐅᓲᖅ ᓱᑎᑦᑎᔪᖃᖅᑎᓪᓗᒍ ᐃᓕᑕᕆᔭᐅᓯᒪᔪᓄᑦ 
ᐃᓐᓇᑐᖃᐃᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᑎᒥᐅᔪᒧᑦ;

 ● ᐃᖃᓗᓐᓂ ᐃᓐᓇᑐᖃᕐᓄᑦ ᐊᖏᕐᕋᑦ ᐊᒻᒪᓗ ᐃᖃᓗᓐᓂ ᐃᓐᓇᑐᖃᐃᑦ ᖃᒻᒪᖓ;
 ● ᐊᕐᕕᐊᕐᒥ ᐋᓐᑎ ᐊᐅᓚᔪᑦ ᐃᓄᓐᓂᒃ ᐱᓯᒪᑦᑎᕕᖓ;

 ● ᐃᒡᓗᓕᒻᒥ ᐊᒻᒪᓗ ᐅᖅᓱᖅᑑᒥ ᑲᔪᓰᓐᓇᖅᑐᒥᒃ ᐸᖅᑭᔭᐅᕖᒃ; ᐊᒻᒪᓗ
 ● ᐊᓯᖏᑦ ᓇᓗᓇᐃᖅᑕᐅᓚᐅᖃᑦᑕᓂᐊᖅᑐᑦ ᐃᓪᓗᐃᑦ.

ᒪᓕᒐᓕᐅᖅᑏᑦ ᐊᑐᕈᓐᓇᖅᑐᑦ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ 
ᓂᐅᕕᕈᑎᒋᓗᒋᑦ ᐃᓄᒃᓯᐅᑎᓂᑦ ᐅᑯᓇᓐᖓᑦ:

 ● ᐆᒪᔪᓕᕆᓂᕐᒧᑦ ᑎᒥᐅᔪᒥᒃ ᐊᑎᖃᖃᑕᐅᔪᒥᒃ ᐊᑖᓂ ᑎᒥᐅᔪᐃᑦ ᐱᖁᔭᕐᔪᐊᖓᒍᑦ 
ᐊᒻᒪᓗ ᐃᓕᑕᕆᔭᐅᓯᒪᓪᓗᓂ ᓄᓇᓕᐅᑉ ᐅᒪᔪᕐᓂᐊᑎᒃᑯᑦ ᑲᑎᒪᔨᒋᒻᒪᒋᑦ 
ᒪᓕᓪᓗᒋᑦ ᑐᑭᒋᑎᑕᐅᔪᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖓᓂ. 
ᖃᐅᔨᒪᓂᐊᖅᐳᓯ ᑕᒪᒃᑯᐊ ᓇᓕᖅᑲᐃᑦ ᑐᓂᔭᐅᔪᑦ ᐆᒪᔪᓕᕆᔨᒃᑯᑦ ᑎᒥᖁᑎᖏᓐᓄᑦ 
ᑐᓂᔭᐅᔭᕆᐊᖃᕐᒪᑕ ᓇᓗᓇᐃᖅᑕᐅᓂᐊᖅᐸᑕ ᐊᖏᖅᑕᒥᓂᐅᔪᑦ ᐊᑭᓕᕆᐊᓖᑦ.

 ● ᓚᐃᓴᓕ ᓂᕿᑐᐃᓐᓇᑖᖅᕕᒃ ᐃᖃᓗᓕᕆᕕᓪᓗ ᓄᓇᕗᒻᒥᐅᑕᐅᔪᖅ. ᐅᓪᓗᖓᓂ 
ᐅᑯᐊ ᑎᑎᕋᖅᑕᐅᑎᓪᓗᒋᑦ, ᐅᑯᐊᖑᓚᐅᖅᑐᑦ ᐊᑐᐃᓐᓇᐅᔪᑦ: ᐃᖃᓗᓐᓂ 
ᐃᖃᓗᑦᑖᖅᕕᒃ, ᑭᕙᓪᓕᕐᒥ ᓂᕿᓕᕆᔩᑦ, (ᑲᖏᖅᖠᓂᖅ), ᐸᓐᓂᖅᑑᒥ 
ᐃᖃᓗᓕᕆᔨᒃᑯᑦ (ᐸᓐᓂᖅᑑᖅ), ᐸᐱᕈᖅ ᐃᖃᓗᓕᕆᔨᒃᑯᑦ (ᑎᑭᕋᖅᔪᐊᖅ) ᐊᒻᒪᓗ 
ᕿᑎᕐᒥᐅᓂ ᓂᕿᓕᕆᔨᑦ (ᐃᖃᓗᑦᑑᑦᑎᐊᖅ).

ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᑲᒪᒋᐊᖃᕐᓂᖃᖅᑐᑦ ᐊᓪᓚᕕᒻᒥ 
ᐊᐅᓚᑕᐅᓂᖓᓄᑦ ᑖᓐᓇ ᐱᓕᕆᓂᐅᔪᖅ. 

 ● ᒪᓕᒐᓕᐅᖅᑎ ᐊᑐᐃᓐᓇᕈᐃᓲᖅ ᐊᑎᓂᐅᖅᑐᓂᓗ ᑐᒃᓯᕋᐅᑎᒥᒃ ᑭᓱᑐᐃᓐᓇᕐᓄᑦ 
ᐱᔨᑦᑎᕋᐅᑎᓄᓪᓗ. ᑐᒃᓯᕋᐅᑏᑦ ᐊᑐᐃᓐᓇᕈᖅᑕᐅᒋᐊᓖᑦ ᑐᓂᕐᕈᑎᐅᓗᑎᓪᓗ 
ᓯᕗᓂᐊᓗᐊᒍᑦ ᓱᑎᑦᑎᓂᐅᓛᖅᑑᑉ.

 ● ᑖᒃᑯᐊ ᒪᓕᒐᓕᐅᖅᑏᑦ ᐱᔨᑦᑎᕋᖅᑎᖏᑦ ᐃᖅᑲᓇᐃᔭᖅᑏᑦ ᖃᐅᔨᒪᓇᓱᐊᓲᑦ 
ᒪᓕᒃᓱᐊᖅᑐᑎᒃ $1,000−ᖑᔪᒥᒃ ᐊᕐᕌᒍᑕᒫᖅ ᐊᑐᕈᒫᕐᓂᐊᖅᑐᒥᒃ ᐊᒻᒪᓗ 
ᖃᐅᔨᓴᖃᑦᑕᖅᑐᑎᒃ ᓈᒻᒪᑦᑐᓂᕐ ᐊᒥᐊᒃᑯᖃᕋᓗᐊᕐᒪᖓᑕ ᐊᑭᓖᔾᔪᑎᒃᓴᐅᔪᓂᒃ 
ᑐᒃᓯᕌᖑᔪᒧᑦ. ᑮᓇᐅᔭᖅᑐᕈᑏᑦ ᑖᒃᓱᒪ ᐱᓕᕆᓂᐅᑉ ᐊᑖᒍᑦ ᐅᓂᒃᑳᖑᓲᑦ 
ᒪᓕᒐᓕᐅᖅᑏᑦ ᑕᖅᑭᑕᒫᖅ ᐊᑐᕈᒫᕐᓂᐊᖅᑐᖁᑎᖏᑦ ᐅᓂᒃᑳᖑᑎᓪᓗᒋᑦ.

 ● ᑖᒃᑯᐊ The ᒪᓕᒐᓕᐅᖅᑏᑦ ᐱᔨᑦᑎᕋᖅᑎᖏᑦ ᐃᖅᑲᓇᐃᔭᖅᑏᑦ ᐊᑐᐃᓐᓇᕈᐃᓲᑦ 
ᐊᒻᒪᓗ ᑐᓂᕐᕈᑎᖃᖅᑐᑎᒃ  ᒪᓕᒐᓕᐅᖅᑎᒧᑦ ᓂᐅᕕᕈᓐᓇᐅᑎᒥᒃ 
ᓂᐅᕕᖅᕕᒋᓂᐊᖅᑕᖓᓄᑦ ᑐᕌᖓᔪᒥᒃ.

 ● ᑖᓐᓇ ᒪᓕᒐᓕᐅᖅᑎ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓ 
ᓂᐅᕕᕆᐊᖃᖅᑐᖅ.

 ● ᑖᓐᓇ ᒪᓕᒐᓕᐅᖅᑎ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓ ᐊᑎᓕᐅᕆᐊᓕᒃ 
ᓇᓗᓇᐃᖅᑐᖅᓯᒪᔪᒥᒃ ᑭᓱᒧᔾᓗᑐᕌᖓᒻᒪᖔᑕ ᓇᓕᖅᑲᐅᔪᒥᒃ ᓂᐅᕕᕐᕕᒻᒥᑦ.

 ● ᑖᓐᓇ ᒪᓕᒐᓕᐅᖅᑎ oᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓ 
ᐅᑎᖅᑎᑦᑎᒋᐊᓕᒃ ᐊᑎᓕᐅᖅᑕᐅᓯᒪᔪᒥᒃ ᑭᓱᒧ ᑐᕌᖓᒻᒪᖓᑕ ᓇᓗᓇᐃᖅᓯᒪᔪᒥᒃ 
ᓇᓕᖅᑲᒥᒃ ᑕᐃᑯᖓ ᒪᓕᒐᓕᐅᖅᑏᑦ ᐱᔨᑦᑎᕋᖅᑎᖏᓐᓄᑦ.

 ● ᑖᓐᓇ ᓂᐅᕕᖅᕕᒃ ᐊᑭᓕᖅᑕᐅᔪᒪᔾᔪᑎᒥᒃ ᑐᓂᓯᓲᖅ ᒪᓕᒐᓕᐅᖅᕕᓪᓚᕆᒃ.
 ● ᑖᒃᑯᐊ ᒪᓕᒐᓕᐅᖅᑏᑦ ᐱᔨᑦᑎᕋᖅᑎᖏᑦ ᐃᖅᑲᓇᐃᔭᖅᑏᑦ ᓴᓂᓕᖃᖅᑎᑦᑎᓲᑦ 

ᓇᓕᖅᑲᖏᓐᓂᑦ ᓂᐅᕕᕐᕕᒻᒥᑦ ᐊᑭᓕᖅᑕᐅᔪᒪᔾᔪᑎᖓᓂᑦ ᐊᔾᔨᖃᕋᓗᐊᕐᒪᖓᑕ 
ᖃᐅᔨᒐᓱᑦᑐᑎᒃ ᐊᒻᒪᓗ ᐊᑭᓕᖅᑕᐅᓕᖅᑐᓂ.

ᐃᓚᐃᕐᓂᕐᒧᑦ ᐱᓕᕆᓂᐅᔪᖅ
ᒪᓕᒐᓕᐅᖅᑏᑦ ᑐᓂᕐᕈᑎᖃᕈᓐᓇᖅᑐᑦ ᕿᒃᓵᑦᑐᓄᑦ ᓄᓇᕋᓐᖑᐊᓂᑦ ᐅᕝᕙᓘᓐᓃᑦ 
ᓂᕿᓂᒃ ᑲᑎᖅᓱᖅᓯᒪᔪᓂᒃ ᕿᒃᓵᑦᑐᓄᑦ ᐃᓚᒌᓄᑦ ᓂᕈᐊᖅᑕᐅᓯᒪᕕᖓᑕ ᐃᓗᐊᓂ, 
ᐊᑭᖃᕐᓗᑎᒃ ᐅᖓᑖᓂᐅᓐᖏᑦᑐᖅ $200. ᑖᒃᑯᐊ ᓂᖀᑦ ᑲᑎᑎᖅᓯᒪᔪᑦ ᓂᕿᑐᐊᖑᒋᐊᓖᑦ 
ᐃᓚᖃᓐᖏᓪᓗᑎᒃ ᑐᓂᕐᕈᑎᓂᒃ ᑭᓱᑐᐃᓐᓇᕐᓂᒃ, ᓂᐅᕕᕈᓐᓇᐅᑎᓂᒃ ᐊᐅᑦᑕᔫᓂᒃ, ᐅᕝᕙᓘᓐᓃᑦ 
ᓇᓚᐅᑦᑖᕈᑎᓂᑦ ᐊᒧᔭᐅᒐᓱᐊᕈᑎᓂᑦ.

ᐊᑐᓕᖁᔭᐅᔪᑦ ᑖᓐᓇ ᒪᓕᒐᓕᐅᖅᑎ ᐊᒻᒪᓗ/ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ 
ᐅᐸᖁᔭᐅᓪᓗᑎᒃ ᐃᓗᕕᖅᑕᐅᓂᖓᓄᑦ ᑭᒡᒐᖅᑐᐃᓂᐊᕐᒪᑕ ᐃᑲᔪᖅᓰᓂᕐᒥᓂᓪᓗ 
ᓴᖅᑭᔮᖅᑎᑦᑎᓂᐊᕐᒪᑦ ᓄᓇᓕᖁᑎᒥᓂᒃ ᓂᕈᐊᖅᓯᒋᓯᒪᔭᖏᓐᓂᓪᓗ.

ᐃᒻᒥᓂᒃ ᓴᖅᑭᔮᖅᑎᑎᔾᔪᑎᑦ
ᒪᓕᒐᓕᐅᖅᑏᑦ ᐊᑐᕈᓐᓇᖅᑐᑦ ᐃᓚᖏᓐᓂᑦ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᑦ ᓴᖅᑭᔮᕆᐊᖅᑎᑦᑎᓗᑎᒃ ᓂᕈᐊᖅᑕᐅᓯᒪᕕᖓᑕ ᐊᓪᓚᕝᕕᖓᓂᑦ 
ᐅᕝᕙᓘᓐᓃᑦ ᒪᓕᒐᓕᐅᖅᕕᒻᒥᑦ. ᒪᓕᒐᓕᐅᖅᑏᑦ ᑕᒪᑐᒥᖓ ᐱᓕᕆᐊᖃᔾᔮᓲᑦ ᓂᐅᕕᕐᓂᒃᑯᑦ 
ᓴᖅᑭᔮᖅᑎᑦᑎᒍᑎᓂᒃ ᑐᓂᐅᖅᑲᕋᒃᓴᓂᑦ, ᐱᖃᓯᐅᔾᔭᐅᓪᓗᑎᒃ ᖁᐊᒃᑯᕕᒻᒧᑦ ᓂᐱᑦᑕᖅᑐᑦ, 
ᖃᕋᓴᐅᔭᐅᑉ ᐊᐅᓚᒍᑎᖓᓄᑦ ᐊᓪᓕᕋᐃᑦ, ᐸᓂᑲᐃᑦ ᐃᒥᐅᑏᑦ, (ᐆᑦᑑᑎᒋᓗᒋᑦ ᑳᐱᒧᑦ 
ᑏᒧᑦ ᐸᓂᑲᐃᑦ, ᐃᒥᒃᑯᕖᑦ ᐅᕝᕙᓘᓐᓃᑦ ᓂᓪᓕᔪᐃᑦᑐᑦ ᐃᒥᒃᑯᕖᑦ), ᐊᔾᔭᖅᑕᓄᑦ ᐴᒃᓴᐃᑦ, 
ᐊᐅᓚᓴᐅᑏᑦ, ᐅᓪᓗᖅᓯᐅᑏᑦ ᐊᒻᒪᓗ ᐊᓐᓄᕌᑦ ᑕᒪᒃᑯᐊ ᓇᓴᐃᑦ ᑎᖅᑭᐊᓖᑦ ᐅᕝᕙᓘᓐᓃᑦ 
ᖃᓕᐹᑦ ᓇᓴᓖᑦ.

ᓴᖅᑭᔮᖅᑎᑎᔾᔪᑏᑦ ᒪᓕᒋᐊᖃᖅᑐᑦ ᖃᓄᖅ ᑕᑯᕐᓴᐅᔭᕆᐊᖃᕐᓂᖓᓂᑦ ᒪᓕᒐᓕᐅᖅᕕᐅᑉ. 
ᑕᒪᓐᓇ ᐃᓚᖃᖅᑐᖅ ᑐᑭᓯᑎᑦᑎᒋᐊᕈᑎᓂᑦ ᐅᕝᕙᓘᓐᓃᑦ ᐊᔾᔨᓐᖑᐊᓂᑦ ᓇᓗᓇᐃᖅᑐᐃᔪᓂᒃ 
ᑕᒫᓐᖔᕐᓂᖏᓐᓂᑦ ᒪᓕᒐᓕᐅᖅᑎᐅᑉ ᐊᓪᓚᕝᕕᖓᓂᑦ ᐅᕝᕙᓘᓐᓃᑦ ᒪᓕᒐᓕᐅᖅᕕᒻᒥᑦ. 
ᒪᓕᒋᐊᓕᑦ ᒥᑭᓛᖑᔪᖅ ᑕᒪᓐᓇᐅᕗᖅ, ᑕᒪᒃᑯᐊ ᑭᓱᑐᐃᓐᓇᐃᑦ ᓴᖅᑭᔮᖅᑎᑦᑎᒋᐊᖃᕐᒪᑕ 
ᐊᑎᖓᓂᑦ ᒪᓕᒐᓕᐅᖅᑎᐅᑉ ᐊᒻᒪᓗᖃᐃ ᐊᑎᖓᓂᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᑕ 
ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᑕ ᐅᖄᓚᐅᑎᖓᑕ ᓈᓴᐅᑎᖓᓂᑦ. 
ᒪᓕᒐᓕᐅᖅᑏᑦ ᑲᔪᖏᖅᓴᖅᑕᐅᓲᑦ ᓴᖅᑭᔮᖅᑎᑦᑎᖁᔭᐅᓪᓗᑎᒃ ᐃᓗᐃᑦᑐᓂᒃ ᑐᕌᕈᑎᖏᓐᓂᑦ 
ᖃᐅᔨᒋᐊᖅᕕᐅᔪᒪᑉᐸᑦ, ᐊᔪᕐᓇᖏᑉᐸᑦ.

ᓴᖅᑭᔮᖅᑎᑎᔾᔪᑏᑦ ᑐᓂᐅᖅᑲᖅᑕᐅᔪᓐᓇᖅᑐᑦ ᓱᑎᑦᑎᓂᐅᔪᓂ ᐊᑭᓕᖅᑕᐅᓯᒪᔪᓂ 
ᒪᓕᒐᓕᐅᖅᕕᒻᒧᑦ ᐊᒻᒪᓗ ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᓐᓄᑦ ᐊᔾᔨᐅᖏᑦᑐᓄᑦ 
ᑲᑎᓐᓂᐅᔪᓄᑦ, ᓂᕆᕕᔾᔪᐊᕐᓂᐅᔪᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᒻᒥ ᓱᑎᑦᑎᓂᐅᔪᓄᑦ. 

ᒪᓕᑦᑕᐅᒋᐊᓖᑦ
ᐊᖅᑯᑎᒋᔭᐅᓪᓗᓂ ᒐᕙᒪᒃᑯᑦ ᑐᓴᐅᒪᑎᑦᑎᔨᖓ, ᐊᓪᓚᕝᕕᖓ ᒪᓕᒐᓕᐅᖅᕕᐅᑉ 
ᐃᑲᔪᓲᖅ ᒪᓕᒐᓕᐅᖅᑎᓕᒫᓂᑦ ᓂᐅᕕᕈᒪᔪᓂᒃ ᓴᖅᑭᔮᖅᑎᑦᑎᒍᑎᒃᓴᓂᑦ ᑭᓱᑐᐃᓐᓇᕐᓂᒃ 
ᐊᑐᕐᓗᑎᒃ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ. ᑕᒪᓇ ᐃᑲᔪᕐᓂᖅ 
ᖃᐅᔨᒪᑦᑎᐊᕋᓱᐊᕈᑎᐅᔪᖅ ᑕᒪᒃᑯᐊ ᓂᐅᕕᕐᓂᐅᔪᑦ ᒪᓕᒃᑲᓗᐊᕐᒪᖔᑕ ᖃᓄᖅ 
ᓴᖅᑭᔮᖅᑎᑕᐅᒋᐊᖃᕐᓂᖓᓂᑦ ᐊᒻᒪᓗ ᑳᓐᑐᕌᓂᒃ ᓂᐅᕕᕐᓂᒧᓪᓗ ᐊᑐᐊᒐᖏᓐᓂᑦ, 
ᐱᖃᓯᐅᔾᔨᓯᒪᔪᓂᒃ ᓄᓇᕗᒻᒥ ᓇᖕᒥᓂᖃᐅᑎᓕᓐᓄᑦ ᐃᑲᔫᑎᓄᑦ ᐊᑐᐊᒐᕐᒥᒃ ᐊᒻᒪᓗ 
ᑐᒃᓯᕋᕐᓂᐅᔪᓂᒃ ᐊᑭᑦᑐᕋᐅᑎᔪᓄᑦ ᐱᒐᓱᐊᖅᑕᐅᖁᔨᓂᐅᔪᓂᒃ.

ᒪᓕᒐᓕᐅᖅᑏᑦ ᑕᐃᒫᒃ ᐃᑲᔪᖅᑕᐅᒍᒪᒍᑎᒃ ᑐᒃᓯᕋᕆᐊᓖᑦ. ᐃᓘᓐᓇᖏᑦ ᓴᖅᑭᔮᖅᑎᑎᔾᔪᑏᑦ 
ᑭᓱᑐᐃᓐᓇᐃᑦ ᓯᕗᓂᖓᒍᑦ ᐊᖏᖅᑕᐅᖄᖅᓯᒪᒋᐊᓖᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᒋᔭᖓᓄᑦ.

ᓂᐅᕕᕐᓂᐅᔪᑦ ᓴᖅᑭᔮᖅᑎᑦᑎᒍᑎᓂᑦ ᖃᐅᔨᓴᖅᑕᐅᖃᑦᑕᖅᑐᑦ ᒪᓕᒐᓕᐅᖅᕕᐅᑉ 
ᑮᓇᐅᔭᓕᕆᔨᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒪᓇᓱᐊᖅᑐᑎᒃ ᑖᓐᓇ ᒪᓕᒐᓕᐅᖅᑎ 
ᐱᔮᖁᑕᐅᓐᖏᑐᒃᑯᑦ ᐊᑐᓗᐊᑦᑕᐱᐊᕐᒪᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᑮᓇᐅᔭᓕᕆᔾᔪᑎᐅᑉ 
ᐊᕐᕌᒍᖓᑕ ᐃᓗᐊᓂ.

ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᒻᒪᑕ ᑖᓐᓇ ᒪᓕᒐᓕᐅᖅᕕᒃ ᐱᓯᒪᖃᑦᑕᕐᒪᑦ 
ᐊᒥᓲᓗᐊᓐᖏᑦᑐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᓴᖅᑭᔮᖅᑎᑦᑎᒍᑎᓂᑦ ᑕᒪᒃᑯᐊ ᒪᓕᒐᓕᐅᖅᑏᑦ 
ᓂᐅᕕᐊᕆᔪᓐᓇᖅᑕᖏᓐᓂᑦ ᑐᓂᐅᖅᑲᕋᒃᓴᕆᓗᒋᑦ 

ᖃᓄᖅ ᐃᓕᓴᕆᔭᐅᓗᓂ ᓴᖅᑭᔮᕆᐊᖃᕐᓂᖓ 
ᒪᓕᓪᓗᑎᒃ ᖃᓄᖅ ᐃᓕᓴᕆᔭᐅᓗᓂ ᓴᖅᑭᔮᕆᐊᖃᕐᓂᖓᓄᑦ ᒪᓕᒐᓕᐅᖅᕕᒃ, ᓄᓇᕘᑉ 
ᓇᓗᓇᐃᒃᑯᑕᖓ ᓴᖅᑭᔮᕆᐊᖃᖅᐳᖅ ᐃᓘᓐᓇᖏᓐᓂ ᑕᑯᒃᓴᐅᑎᑦᑎᔾᔪᑎᓂ, ᑭᒃᑯᓕᒫᓄᑦ 

ᑐᓴᕋᒃᓴᕐᓂ, ᐊᒻᒪᓗ ᑎᑎᕋᖅᑕᐅᓯᒪᔪᓂᒃ ᑐᓴᖅᑕᐅᑎᑦᑎᔾᔪᑎᓂ ᑐᓂᐅᖅᑲᖅᑕᐅᓂᐊᖅᑐᓂ 
ᑲᑲᑎᒪᓂᕐᒥ ᐱᖃᑕᐅᕕᐅᔪᒥᒃ ᒪᓕᒐᓕᐅᖅᑎᓂᑦ.

ᐊᔾᔨᒌᓕᖅᑎᑕᐅᓯᒪᔪᑦ ᓴᖅᑭᔮᖅᑎᑎᔾᔪᑏᑦ ᑐᓂᐅᖅᑲᖅᑕᐅᔪᑦ ᑐᓴᐅᒪᑎᑦᑎᔨᖓᓄᑦ ᒐᕙᒪᒃᑯᑦ 
ᑕᐃᑲᓐᖔᖅᑐᑦ ᒪᓕᒐᓕᐅᖅᕕᒻᒥ ᐱᖁᑎᒃᑯᕕᖓᓂᑦ ᐃᒪᐃᒋᖓᖃᖅᐳᑦ, ᑐᖔᓂᐅᓐᖏᑦᑐᖅ ᐆᒫ, 
ᓇᓗᓇᐃᖅᓯᓯᒪᓗᑎᒃ ᓚᓕᒐᓕᐅᖅᕕᒻᒥᑦ ᐊᒻᒪᓗ ᓴᖅᑭᔮᖅᑎᑦᑎᓗᑎᒃ ᐃᓚᖏᓐᓂᑦ ᓄᓇᕗᑦ 
ᓴᐃᒻᒪᑎᖓᓂ ᓴᖅᑭᔮᖅᑐᑦ ᐊᔾᔨᖏᓐᓂᑦ (ᐆᑦᑐᑎᒋᓗᒍ ᐃᓄᒃᓱᓐᖑᐊᖅ) ᐊᒻᒪᓗ/ᐅᕝᕙᓘᓐᓃᑦ 
ᓄᓇᕘᑉ ᓇᓗᓇᐃᒃᑯᑕᖓ. ᑕᐃᒪᐃᒍᓐᓇᖃᐃᑉᐸᑕ, ᐸᐃᑉᐹᒧᑦ ᐊᒥᓱᓕᐅᖅᑕᐅᓂᖏᑦ 
ᐊᑐᖃᑦᑕᕐᓗᑎᒃ ᐃᓘᓐᓇᖏᓐᓂᑦ ᓄᓇᒻᒥ ᐅᖃᐅᓯᕐᓂᒃ ᐃᓕᑕᕆᔭᐅᓯᒪᔪᓂᒃ (ᐃᓄᒃᑎᑐᑦ, 
ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ).

ᒪᓕᒐᓕᐅᖅᑏᑦ ᓂᐅᕕᖅᑐᑦ ᓴᖅᑭᔮᖅᑎᑎᔾᔪᑎᓂᑦ ᐊᑐᖅᑐᑎᒃ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐃᓱᒪᖅᓲᑎᖃᖅᑐᑦ ᓇᓕᐊᓐᓂᒃ ᐅᖃᐅᓯᕐᒥᒃ ᐅᖃᐅᓯᕐᓂᓘᓐᓃᑦ 
ᐊᑐᖅᑕᐅᖁᔨᒻᒪᖔᕐᒥᓂ  ᐅᖄᓚᐅᑎᖓᑕ ᑐᕌᕈᑎᖓᑕᓗ ᓴᖅᑭᔮᖅᕕᖓᓂ. ᒪᓕᒐᓕᐅᖅᑏᑦ 
ᑲᔪᖏᖅᓴᖅᑕᐅᓲᑦ ᐅᖄᓚᐅᑎᖏᓐᓂᑦ ᑐᕌᕈᑎᖏᓐᓂᓪᓗ ᓴᖅᑭᔮᖅᑎᑦᑎᖁᔭᐅᓪᓗᑎᒃ ᐊᒥᓱᑦ 
ᐅᖃᐅᓰᑦ ᐊᑐᕐᓗᒋᑦ ᐊᔪᓐᓇᖏᑉᐸᑦ.

ᒪᓕᒐᓕᐅᖅᑏᑦ ᖃᐅᔨᒃᑲᖅᓯᔭᕆᐊᓖᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᖓᓂᑦ 
ᑐᑭᓯᓇᖅᓯᑎᑦᑎᒋᐊᖃᑦᑕᖁᔭᐅᓗᓂ ᑕᐃᒪᐃᒋᐊᖃᕋᐃᑉᐸᑕ.

ᐱᔭᐅᔭᕆᐊᖃᓐᖏᑦᑐᑦ
ᓂᖀᑦ, ᐃᒥᕋᒃᓴᐃᓪᓗ ᐊᓯᖏᓐᓄ ᓂᕆᔭᐅᓲᑦ ᐃᓱᒪᒋᔭᐅᓐᖏᑦᑐᑦ ᓴᖅᑭᔮᖅᑎᑦᑎᒍᑎᐅᒋᐊᖏᑕ. 
ᒪᓕᒐᓕᐅᖅᑏᑦ’ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ 
ᐃᓛᒃᑰᖅᑐᓂᒃ ᑮᓇᐅᔭᓂᒃ ᐱᑕᖃᖅᑎᑦᑎᒍᑎᓂᑦ ᓄᓇᓕᓐᓂ ᓂᕆᕕᔾᔪᐊᕐᓂᐅᔪᓂᒃ 
ᐊᒻᒪᓗ ᑕᐃᒪᐃᑦᑐᓄᑦ ᐊᑦᑐᐊᓂᖃᖅᑐᓂᒃ ᓱᑎᑦᑎᓂᐅᔪᓄᑦ ᓂᕿᓂᑦ ᐃᒥᕋᒃᓴᓂᓪᓗ 
ᓂᐅᕕᖅᑐᖃᕈᓐᓇᖅᑐᖅ ᐱᔭᐅᓂᐊᖅᑐᓂᒃ ᓂᕈᐊᖅᑎᒋᓯᒪᔭᖏᓐᓄᑦ.

ᒪᓕᒐᓕᐅᖅᑏᑦ ᐊᑐᕆᐊᖃᓐᖏᑦᑐᑦ ᓂᕈᐊᖅᑕᐅᓯᒪᕕᖏᑕ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᑦ ᓂᐅᕕᕈᑎᒋᓗᒋᑦ ᑭᓱᑐᐃᓐᓇᕐᓂᒃ ᓂᐅᕕᖅᕕᓐᓂᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᐱᕕᒃᓴᐅᔪᓂᒃ (ᐆᑦᑑᑎᒋᓗᒋᑦ, ᓴᓗᒻᒪᖅᓴᐃᑎᑦ, ᐸᐃᑉᐹᑦ, ᒑᓯ, ᓴᓇᕐᕈᑎᑦ, 
ᒥᖅᓱᕈᑎᒃᓴᑦ, ᐊᖑᓇᓲᑎᒃᓴᑦ, ᐱᓐᖑᐊᕈᑏᑦ ᐊᒻᒪᓗ ᑕᕐᕇᔮᑦ, ᐊᓯᖏᓪᓗ) ᑐᓂᐅᖅᑲᕋᒃᓴᐅᔪᓂᒃ 
ᓂᕈᐊᖅᑎᒋᓯᒪᔭᖏᓐᓄᑦ, ᓇᓗᓇᐃᖅᑕᐅᓯᒪᑉᐸᑦ ᓇᓗᓇᐃᖅᑕᐅᓯᒪᓐᖏᐸᓪᓗ 
ᒪᓕᒐᓕᐅᖅᑎᒦᓐᖔᕐᒪᑕ.

ᐃᓕᑕᖅᓯᔾᔪᑎᑦ ᐊᒻᒪᓗ ᐊᔾᔨᐅᖏᑦᑐᖅᑕᖃᖅᑎᓪᓗᒍ ᑐᓂᕐᕈᑏᑦ
ᐊᔾᔨᐅᖏᑦᑐᓂᒃ ᐊᑐᖅᑎᓪᓗᒋᑦ ᓂᐅᕕᐊᒥᓂᐅᔪᑦ ᒪᓕᒐᓕᐅᖅᑎᓄᑦ ᑐᓂᕐᕈᑎᐅᓂᐊᕐᒪᑕ 
ᓂᕈᐊᖅᑎᒋᓯᒪᔭᖏᓐᓄᑦ ᐃᓕᑕᖅᓯᔾᔪᑎᐅᓗᑎᒃ ᐱᒪᕆᐅᔪᓂᒃ (ᑕᒪᒃᑯᓂᖓ, 50−ᓂᒃ ᐊᕐᕌᖑᓂᑦ 
ᑲᑎᑎᑕᐅᓯᒪᓂᕐᒥᒃ ᓇᓪᓕᐅᓂᖅᓴᐅᖅᑐᑦ, 80−ᓂᒃ ᐅᑭᐅᖅᑖᖅᑐᑦ, ᐃᓕᓐᓂᐊᖅᑕᒥᓂᒃ 
ᐱᔭᕇᖅᑐᑦ, ᓄᓇᕗᒻᒥ ᑲᓇᑕᒥᓗ ᐱᔾᔪᓯᐊᖅᑐᒥᓃᑦ, ᐱᓐᖑᐊᖅᑐᓂᒃ ᓵᓚᓕᒥᓃᑦ, 
ᓂᕈᐊᖅᑎᒋᔭᐅᓯᒪᔪᖅ ᐃᓅᔪᓐᓃᑎᓪᓗᒍ, ᐊᓯᖏᓪᓗ.). 

ᐃᓱᖃᖅᑎᑕᐅᔪᑦ $150-ᓂᑦ ᐊᑕᐅᓯᕐᒧᑦ ᑕᐃᒪᐃᑦᑐᓂᒃ ᓂᐅᕕᖅᑐᖃᕋᐃᑉᐸᑦ ᐊᒻᒪᓗ ᑖᓐᓇ 
ᑐᓂᕐᕈᑎᐅᔪᖅ ᑮᓇᐅᔭᒥᒃ ᑐᓂᓯᓂᐅᔮᕆᐊᖃᓐᖏᑦᑐᖅ ᑐᓂᔭᐅᔪᒧᑦ.

ᑐᓂᕐᕈᑎᒃᓴᐃᑦ ᐃᓕᑕᖅᓯᔾᔪᑎᑦ ᐃᓱᖃᖅᑐᑦ ᐃᓱᖃᖅᑐᑦ $300−ᓄᑦ ᐊᑕᐅᓯᕐᒧᑦ 
ᑐᓂᕐᕈᑎᐅᔪᒧᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᑎᒥᐅᔪᓄᑦ ᐃᓕᑕᖅᓯᔾᔪᑎᒋᔭᐅᓪᓗᑎᒃ 
ᐱᒻᒪᕆᒥᓂᐅᔪᓂᒃ ᖃᓄᐃᓕᐅᕐᓂᒥᓂᐅᔪᓂᒃ ᐊᔾᔨᖃᖅᑐᓂᒃ ᐃᓕᓴᕖᑦ ᒪᑐᐃᖅᑕᐅᓂᖏᓐᓂᑦ 
ᐅᕝᕙᓘᓐᓃᑦ ᐊᓯᖏᑦ ᑕᐃᒫᒃ ᐱᒻᒪᕆᐅᑎᒋᔪᑦ ᐱᓕᕆᕖᑦ ᐅᕝᓘᓐᓃᑦ ᓄᓇᕗᒻᒥ 
ᑲᓇᑕᒥᓘᓐᓃᑦ, ᓯᓚᕐᔪᐊᓕᒫᒥᓘᓐᓃᑦ ᐱᔪᓯᐊᖅᑐᒥᓂᕐᓄᑦ. ᐆᑦᑑᑎᒋᓗᖑ ᐊᑭᓐᓇᒨᒐᖅ ᕿᔪᒃ 
ᓇᓗᓇᐃᒃᑯᓯᖅᓯᒪᔪᖅ ᐅᕝᕙᓘᓐᓃᑦ ᐊᕙᓗᖃᖅᑐᖅ ᐊᔾᔨᓐᖑᐊᖅ.     

ᐊᓐᓄᕌᑦ ᐅᐊᓴᖅᑕᐅᓂᖏᓐᓄᑦ ᑮᓇᐅᔭᖅᑐᕈᑎᑦ

ᑲᑎᒪᔨᓕᕆᔩᑦ ᑲᑎᒪᔨᖏᑕ ᐃᓱᒪᑖᖏᑦ ᐊᖏᖅᓯᓲᖑᕗᑦ ᐊᑭᓖᖁᔨᓪᓗᑎᒃ ᐊᓐᓄᕌᑦ 
ᐅᐊᓴᖅᑕᐅᓂᖏᓐᓄᑦ ᑮᓇᐅᔭᖅᑐᕈᑎᒥᓂᕐᓂᒃ, ᐅᑯᓇᓂ ᖃᓄᐃᓐᓂᐅᔪᓂ::

 ● ᒪᓕᒐᓕᐅᖅᑏᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᑮᓇᐅᔭᓂᒃ ᐅᑎᖅᑎᑦᑎᓱᐊᕐᓗᑎᒃ 
ᑮᓇᐅᔭᖅᑐᕈᑎᒥᓂᖏᓐᓂᑦ ᐸᓂᖅᑐᑎᒃ ᐃᐲᔭᖅᑕᐅᑎᑦᑎᓂᕐᒧᑦ ᐊᒻᒪᓗ ᐊᓐᓄᕌᓂᒃ 
ᐅᐊᓴᖅᑕᐅᑎᑦᑎᓂᕐᒧᑦ ᐃᓱᖃᕐᓗᒍ $125 ᐱᓇᓱᐊᕈᓯᑕᒫᖅ, ᐅᐊᓴᖅᑕᐅᓂᖏᓐᓄᑦ, 
ᒪᓂᖅᓴᖅᑕᐅᓂᖏᓐᓄᑦ, ᐊᒻᒪᓗ ᐸᓂᖅᑎᓪᓗᒋᑦ ᐃᐲᔭᖅᑕᐅᓂᖏᓐᓄᑦ 
ᐱᓕᕆᔭᖅᑐᖅᓯᒪᑎᓪᓗᒍ ᒪᓕᒐᓕᐅᖅᕕᒻᒥ ᓂᕈᐊᖅᑕᐅᓯᒪᕕᖓᓂᓘᓐᓃᑦ 
ᐱᓕᕆᐊᕆᒋᐊᓕᖏᓐᓂᑦ.

 ● ᑮᓇᐅᔭᑦ ᐅᑎᖅᑎᒐᒃᓴᐅᔪᑦ ᑕᐃᒃᑯᓄᖓᑐᐊᖅ ᒪᓕᒐᓕᐅᖅᑎᓄᑦ ᐅᐸᒃᓯᒪᔪᓄᑦ 
ᑲᑎᒪᕐᔪᐊᕐᓇᐅᔪᒧᑦ, ᑲᑎᒪᔨᕋᓛᑦ ᑲᑎᒪᓂᖓᓄᑦ ᐅᕝᕙᓘᓐᓃᑦ ᐊᐅᓪᓚᖅᓯᒪᑉᐸᑕ 
ᓂᕈᐊᖅᑕᐅᓯᒪᕕᖓᓂ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᓪᓗᓂ.

 ● ᑮᓇᐅᔭᖅᑐᕈᑏᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᐸᓂᖅᑐᑎᒃ ᐃᐲᔭᖅᑕᐅᒍᑎᒥᓃᑦ 
ᒪᓕᒐᓕᐅᖅᕕᒻᒥ ᐊᓐᓄᕌᕆᔭᐅᓲᓄᑦ ᐊᒻᒪᓗ ᐃᓄᒃᓯᐅᑎᓄᑦ ᐊᓐᓄᕌᓄᑦ 
ᐊᑐᖅᑕᐅᓲᓄᒃ ᑲᑎᒪᕐᔪᐊᕕᒻᒥ ᐊᒻᒪᓗ ᑲᑎᒪᓪᓚᕆᓐᓂᐅᔪᓂ. ᑕᒪᓐᓇ 
ᐃᓚᖃᓐᖏᑦᑐᖅ ᐊᓃᖅᑐᖅᓯᐅᑎᓂᑦ ᐊᓐᓄᕌᓂᒃ, ᑕᒪᒃᑯᓂᖓ ᖁᓕᑦᑕᐅᔭᕐᓂᒃ, 
ᓯᑭᑑᖅᑐᖅᓯᐅᑎᓂᑦ, ᐅᕝᕙᓘᓐᓃᑦ ᑕᒪᒃᑯᐊ ᐊᒡᒍᐊᖅᑕᐅᓂᖏᓐᓂᑦ.

 ● ᑮᓇᐅᔭᑦ ᐅᑎᖅᑎᑕᐅᖃᑦᑕᓂᐊᖅᑐᑦ ᑭᓯᐊᓂ ᑐᓂᓯᑉᐸᑕ ᓇᓕᖅᑲᓪᓚᕆᒥᓂᖏᓐᓂᑦ.
 ● ᑮᓇᐅᔭᑦ ᐅᑎᖅᑎᑕᐅᓂᖏᑦ ᐅᐊᓴᖅᑕᐅᓂᖏᓐᓄᑦ ᒪᓕᒐᓕᐅᖅᑏᑦ ᐊᓐᓄᕌᖏᓐᓂᑦ 

ᐊᑭᓕᖅᑕᐅᒐᔭᖅᑐᖅ ᒪᓕᒐᓕᐅᖅᕕᐅᑉ ᐊᓪᓚᕕᒻᒥ ᐊᑐᕈᒫᕐᓂᐊᖅᑐᖁᑎᖏᓐᓂᑦ 
ᑐᕌᖓᔪᓂᒃ ᐊᐅᓪᓚᖅᓯᒪᔪᓄᑦ ᐊᒻᒪᓗ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ 
ᑮᓇᐅᔭᖁᑎᖏᓐᓂᑦ ᐊᑐᕈᒫᕐᓂᐊᖅᑐᓂᒃ, ᑮᓇᐅᔭᖏᑕ ᐊᒥᐊᒃᑯᖏᑦ ᓈᒻᒪᑉᐸᑕ, 
ᐊᐅᓪᓚᖃᑦᑕᓂᕐᒧᑦ ᓂᕈᐊᖅᑕᐅᓯᕕᓂᖓᓂᒃ ᐱᔾᔪᑎᖃᖅᑐᓂᒃ.

ᐊᓪᓚᕕᒻᒥᐅᑕᐃᑦ ᓱᓇᒃᑯᑖᓪᓗ
ᓂᐅᕕᕐᓃᑦ ᖃᓄᐃᑦᑐᓕᒫᐸᓗᓐᓂᒃ ᓱᓇᒃᑯᑖᓂᒃ, ᑕᒪᒃᑯᓂᖓ ᓂᕈᐊᖅᑕᐅᓯᒪᕕᖓᓂ 
ᐊᓪᓚᕕᒻᒧᑦ ᓱᓇᒃᑯᑖᓂᒃ, ᐱᓕᕆᐊᖑᔪᓐᓇᖅᑐᖅ ᒪᕐᕉᓕᖅᑲᖓᔪᒃᑯᑦ: ᓂᐅᕕᕈᓐᓇᐅᑎᒃᑯᑦ 
ᐱᔭᐅᓯᒪᔪᒃᑯᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ ᐅᕝᕙᓘᓐᓃᑦ ᓇᒻᒥᓂᖅ ᐊᑭᓖᓂᒃᑯᑦ 
ᐊᒻᒪᓗ ᐅᑎᖅᑎᑕᐅᖁᓪᓗᒋᑦ ᑐᒃᓯᕌᕆᓕᕐᓗᒋᑦ.

ᒪᓕᒐᓕᐅᖅᑏᑦ ᓂᐅᕕᕈᒪᑉᐸᑕ ᐊᓪᓚᕕᒻᒥᐅᑕᕐᓂᒃ, ᓱᓇᒃᑯᑖᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ 
ᐊᖏᔫᑎᓂᑦ, ᖃᐅᔨᒃᑲᖅᓯᒋᐊᓖᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ ᐃᑲᔪᕋᔭᕐᒪᑕ 
ᓇᓂᓯᒐᓱᓐᓂᒃᑯᑦ ᐱᐅᓛᒥᒃ ᐊᑭᑐᓗᐊᓐᖏᑦᑐᒥᓪᓗ. ᖃᐅᔨᒋᐊᕆᒃᑭ ᓂᕈᐊᖅᑕᐅᓯᒪᕕᐅᑉ 
ᐊᓪᓚᒃᕕᖓᓂᑦ ᐅᖃᐅᓯᖃᖅᑐᓂᒃ ᑐᑭᓯᒃᑲᓐᓂᕈᒪᒍᒃᓯ ᐱᔾᔪᑎᖃᖅᑐᓂᒃ ᐊᓪᓚᕕᒻᒥᐅᑕᕐᓂᑦ 
ᐊᒻᒪᓗ ᓱᓇᒃᑯᑖᓂᑦ ᐱᔪᓐᓇᕐᓂᐅᔪᓂᒃ.

ᐃᓱᒪᖅᓱᓂᒃᑯᑦ ᓂᐅᕕᐊᑦ
ᒪᓕᒐᓕᐅᖅᑏᑦ ᑲᒪᒋᔭᖃᕆᐊᖃᖅᐸᒻᒪᑕ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑐᕈᑎᒃᓴᓂᑦ 
ᐊᐅᓚᑦᑎᓪᓗᑎᒃ ᓂᕈᐊᖅᑕᐅᓯᒪᕕᖏᓐᓂ ᐊᓪᓚᕝᕕᖏᓐᓂᑦ. ᐊᒥᓱᑦ ᑮᓇᐅᔭᖅᑐᕈᑎᒃᓴᑦ 
ᐊᑐᕈᒫᕐᓂᐊᖅᑐᓅᖅᑕᐅᕙᑉᐳᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᑐᑎᒃ ᒪᑯᓄᖓ ᐅᖄᓚᐅᑎᓄᑦ, 
ᓱᑲᔪᒃᑰᕈᑎᓄᑦ, ᐊᒻᒪᓗ ᐊᓯᖏᓐᓄᑦ ᑐᓴᐅᒪᖃᑎᒌᔾᔪᑏᑦ ᐊᑭᖏᓐᓄᑦ, ᐊᓪᓚᕕᒃᓯᐅᑏᑦ ᒧᓇᒃᑯᑖᑦ, 
ᐊᒻᒪᓗ ᐊᐅᓪᓚᖃᑦᑕᕈᑎᒃᓴᑦ ᓂᖁᐊᖅᑎᒋᓯᒪᔭᖏᓐᓂᑦ ᑲᑎᖃᑎᖃᕆᐊᖅᑐᕐᓗᑎᒃ.

ᐃᓚᖏᑦ ᑮᓇᐅᔭᖅᑐᕈᑏᑦ ᐃᓱᒪᖅᓱᓂᒃᑯᑦ ᐅᕝᕙᓘᓐᓃᑦ ᑕᐃᒫᒃ ᓂᕈᐊᕐᓂᒃᑯᑦ ᐱᔭᐅᓲᖑᒻᒪᑕ, 
ᐊᒻᒪᓗ ᐅᕙᓂ ᓇᓗᓇᐃᖅᓯᒪᑦᑎᐊᕋᑎᒃ. ᖃᐅᔨᒃᑲᖅᑕᐅᒋᐊᓖᑦ ᒪᓕᒐᓕᐅᖅᑏᑦ 
ᐱᔨᑦᑎᕋᖅᑎᖏᑦ ᐊᕆᖕᔭᐅᓗᑎᒃ ᖃᓄᐃᖁᔨᒻᒪᖔᑕ ᐊᖏᕈᓐᓇᕐᒪᖓᑕᓗ ᑕᐃᒪᐃᑦᑐᓂᒃ 
ᓂᐅᕕᐊᕐᓂᒃ. ᒪᓕᑦᑕᐅᑐᐃᓐᓇᓲᖑᔪᖅ, ᑕᒪᒃᑯᓄᖓ ᐃᓱᒪᖅᓱᓂᒃᑯᑦ ᓂᐅᕕᐊᖑᔪᑦ 
ᒪᓕᒋᐊᖃᖅᑐᑦ ᖃᓄᐃᑦᑐᒨᖓᒋᐊᖃᕐᓂᖏᓐᓂᑦ ᑕᐃᑲᓂ ᒪᓕᒐᓕᐅᖅᕕᐅᑉ ᐊᒻᒪᓗ 

ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᓂ ᑕᐃᒫᒃ “ᐊᑦᑐᐊᓂᖃᓪᓚᕆᒋᐊᓖᑦ ᖃᐅᑕᒫᑦ ᐊᒻᒪᓗ 
ᐱᑦᑎᐊᕋᓱᓐᓂᒃᑯᑦ ᑭᒡᒐᖅᑐᐃᓂᕆᕙᑦᑕᖏᓐᓄᑦ ᒪᓕᒐᓕᐅᖅᑎᐅᑉ ᓂᕈᐊᖅᑎᒋᓯᒪᔭᒥᓂᒃ.”

ᐱᔭᐅᔭᕆᐊᖃᓐᖏᑦᑐᑦ ᑮᓇᐅᔭᖅᑐᕐᓃᑦ
ᐅᑯᐊ ᓂᕈᐊᖅᑕᐅᓯᒪᕕᓐᓂ ᐊᖏᖅᑕᐅᔪᓐᓇᖏᑦᑐᑦ ᑮᓇᐅᔭᕐᑐᕐᓃᑦ ᑕᐃᒫᓪᓗ 
ᐅᑎᖅᑎᒐᒃᓴᐅᒐᑎᒃ:

 ● ᑮᓇᐅᔭᓂᒃ ᐅᕝᕙᓘᓐᓃᑦ ᑕᐃᒪᓐᓇᕌᖅᑐᓂᒃ ᑐᓂᕐᕈᑎᐅᔪᓂᒃ ᐃᑲᔫᑎᐅᓪᓗᑎᒃ 
ᑭᓇᑐᐃᓐᓇᕐᒧᑦ ᑎᒥᐅᔪᒧᓪᓘᓐᓃᑦ;

 ● ᐊᐅᓪᓚᖅᓯᒪᓪᓗᑎᒃ ᑮᓇᐅᔭᖅᑐᕈᑎᖏᑦ ᐊᐃᑉᐸᕆᔭᐅᔫᑉ ᐅᕝᕙᓘᓐᓃᑦ ᐱᓯᒪᔭᐅᓲᖅ 
ᐊᑭᓕᖅᑕᐅᔾᔪᑎᒃᓴᖃᓐᖏᑦᑐᑦ ᑲᑎᒪᔨᓄᑦ ᐊᖏᖅᑕᐅᓯᒪᔪᒥᒃ ᐊᑐᐊᒐᕐᒥᒃ ᐊᒻᒪᓗ/
ᐅᕝᕙᓘᓐᓃᑦ ᒪᓕᑦᑕᐅᖁᔭᐅᔪᒥᒃ;

 ● ᐊᐅᓪᓚᖅᓯᒪᓪᓗᑎᒃ ᑮᓇᐅᔭᖅᑐᕈᑎᖏᑦ ᓂᕈᐊᖅᑎᒋᓯᒪᔭᖏᑕ, ᐱᔪᓐᓇᕋᔭᕋᓗᐊᖅᑐᓂ 
ᑖᓐᓇ ᓂᕈᐊᖅᑎᒥᓂᐅᔪᖅ ᐊᐅᓪᓚᖅᓯᒪᖃᑎᖃᖅᐸᑦ ᐱᓕᕆᓗᓂᓗ 
ᓂᕈᐊᖅᑕᐅᓯᒪᕕᖓᓂ ᐱᓕᕆᐊᖑᒋᐊᓕᓐᓂᒃ ᐱᔾᔪᑎᓪᓗᓂᐅᒃ ᒪᓕᒐᓕᐅᖅᑎ. 
ᑕᐃᒪᐃᑦᑐᑦ ᐊᐅᓪᓚᖅᓯᒪᓃᑦ ᓯᕗᓂᖓᒍᑦ ᐊᖏᖅᑕᐅᓯᒪᖅᑳᕆᐊᓖᑦ ᒪᓕᒐᓕᐅᖅᑏᑦ 
ᐱᔨᑦᑎᕋᖅᑎᖏᓐᓄᑦ. ᑕᓐᓇ ᒪᓕᒐᓕᐅᖅᑎ ᐃᓗᓕᖏᓐᓂᑦ ᐅᓂᒃᑳᖃᕆᐊᓕᒃ 
ᑎᑎᕋᖅᓯᒪᓗᒋᑦ;

 ● ᐊᑭᓖᔾᔪᔾᔨᓂᕐᒧᑦ ᑭᓇᑐᐃᓐᓇᕐᒥᒃ ᑎᒥᐅᔪᓂᓪᓘᓐᓃᑦ: ᐆᑦᑑᑎᒋᓗᒋᑦ: 
ᖃᖓᑦᑕᐅᑎᓂᒃ ᐊᑭᓖᓂᖅ ᓂᕈᐊᖅᑎᒥᓂᖓᓄᑦ ᐅᐸᒋᐊᓕᖓᓅᕋᓱᐊᖅᑎᓪᓗᒍ; 
ᐊᑐᖅᑐᐊᓂᕐᒧᑦ ᑲᑎᒪᕕᓐᓂᑦ ᐅᕝᕙᓘᓐᓃᑦ ᐃᑲᔪᕐᓂᕐᒧᑦ ᑮᓇᐅᔭᒃᑯᑦ ᓄᓇᓕᓐᓂ 
ᑎᒥᐅᔪᓂᒃ; ᐊᓐᓄᕌᖅᑖᑎᑦᑎᓂᕐᒧᑦ ᐱᓐᖑᐊᖅᑎᓂᒃ ᑕᐱᕇᓂᒃ ᐅᕝᕙᓘᓐᓃᑦ 
ᐱᓐᖑᐊᖃᑕᐅᔪᓐᓇᕈᑎᑦ ᐊᑭᖏᓐᓂᑦ; ᐊᒻᒪᓗ

 ● ᓂᐅᕕᕐᓂᖅ ᓴᓈᒥᓂᕐᓂᒃ ᑕᒥᓇᖅᑐᓂᒃ ᓴᖅᑭᔮᖅᑎᑕᐅᓛᖅᑐᓂᒃ 
ᓂᕈᐊᖅᑕᐅᓯᒪᕕᖓᑕ ᐊᓪᓚᕝᕕᖓᓂ.

ᖄᖓᒍᒃᑲᓐᓂᖅ, ᒪᓕᒐᓕᐅᖅᑏᑦ ᑐᒃᓯᕋᕆᐊᖃᖅᑎ ᓄᐊᓴᕋᒃᓴᐅᔪᓂᒃ ᑮᓇᐅᔭᓂᒃ ᓄᓇᖏᓐᓂ 
ᓱᑎᑦᑎᑎᓪᓗᒋᑦ ᑕᐃᒫᒃ ᐊᑭᓕᖅᑕᒥᓂᖏᓐᓂᑦ ᐅᑎᖅᑎᑦᑎᒐᓱᓪᓗᑎᒃ ᐅᕝᕙᓘᓐᓃᑦ 
ᓄᐊᓴᐃᒍᔾᔨᓗᑎᒃ ᑭᓇᑐᐃᓐᓇᕐᒥᒃ ᑎᒥᐅᔪᒥᓪᓘᓐᓃᑦ.

ᓂᕈᐊᖅᑕᐅᓯᒪᕕᐅᑉ ᐊᓪᓚᕝᕕᖏᑦ
ᐊᓪᓚᕕᒻᒧᑦ ᐃᓂᒃᓴᖅ
ᒪᓕᒐᓕᐅᖅᑏᑦ ᐋᖅᑭᑦᑎᕆᔪᓐᓇᖅᑐᑦ ᐊᖅᑯᑎᖃᕐᓗᑎᒃ ᒪᓕᒐᓕᐅᖅᕕᐅᑉ 
ᑮᓇᐅᔭᓕᕆᔨᒃᑯᖏᓐᓂᑦ ᐅᕝᕙᓘᓐᓃᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᐊᑐᖅᑐᐊᕈᓐᓇᓂᐊᕐᒪᑕ 
ᐊᓪᓚᕝᕕᖃᖅᕕᒃᓴᒥᑦ ᓂᕈᐊᖅᑕᐅᓯᒪᕕᖏᓐᓂ, ᐅᑯᓂᖓ ᐃᓱᓕᑦᑕᖅᕕᓐᓂᑦ ᒪᓕᓪᓗᑎᒃ:

 ● ᒪᓕᒐᓕᐅᖅᑏᑦ ᐊᑐᖅᑐᐊᕐᓂᐅᓂᐊᖅᑐᓂᒃ ᐊᖅᑭᑦᑎᕆᒋᐊᖃᓐᖏᑦᑐᑦ ᓯᕗᓂᐊᒍᑦ 
ᐊᖏᖅᑕᐅᖅᑳᓚᐅᕋᑎᒃ  ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ; ᐊᒻᒪᓗ

 ● ᒪᓕᒐᓕᐅᖅᑏᑦ ᐊᑐᖅᑐᐊᖅᑕᐅᑎᑦᑎᔭᕆᐊᖃᓐᖏᑦᑐᑦ ᐃᓚᖓᓂᑦ ᐊᖏᕐᕋᕆᔭᖓᑕ 
ᓂᕈᐊᖅᑕᐅᓯᒪᕕᒻᒥ ᐊᓪᓚᕝᕕᐅᑎᓪᓗᓂᐅᒃ.

ᐊᖏᖅᑕᐅᒐᓱᐊᕐᓗᓂ ᐋᖅᑭᑦᑎᕆᓂᕐᒧᑦ ᓂᕈᐊᖅᑕᐅᓯᒪᕕᒻᒥ ᐊᓪᓚᕝᕕᒻᒥᑦ, ᒪᓕᒐᓕᐅᖅᑎ:

 ● ᓇᓂᓯᒋᐊᓕᒃ ᐊᓪᓚᕝᕕᒻᒧᑦ ᐃᓂᒃᓴᒥᑦ ᓄᓇᓕᖓᓂ. (ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ 
ᐊᑕᐅᓯᐅᓐᖏᑦᑐᒥᒃ ᓄᓇᓕᒻᒥᒃ ᓂᕈᐊᖅᑕᐅᓯᒪᕕᖓᓂ ᐋᖅᑭᑦᑎᕆᔪᓐᓇᖅᑐᖅ 
ᓂᕈᐊᖅᑕᐅᓯᒪᕕᖓᓄᑦ ᐊᓪᓚᕝᕕᒻᒥᑦ ᐃᓛᒃᑯᑦ ᓄᓇᓕᓐᓂ)  ᐱᔨᑦᑎᕋᕐᓂᐊᑐᓐᓂᒃ 
ᐱᔨᑦᑎᕋᖅᑕᐅᒋᐊᖃᕐᓂᖓ ᒪᓕᓪᓗᒍ ᐊᒻᒪᓗ ᐊᖏᖃᑎᖃᓲᖅ ᐃᓪᓗᒥᒃ 
ᓇᒻᒥᓂᖃᖅᑎᐅᔪᒥᒃ ᑕᖅᑭᑕᒫᖅ ᐊᑐᖅᑐᐊᕐᓂᐅᑉ ᐊᑭᒋᓂᐊᖅᑕᖓᓂᑦ;

 ● ᑐᓂᓯᒋᐊᓖᑦ ᑐᒃᓯᕋᐅᑎᓂᒃ ᑕᕝᕗᖓ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ 
ᐊᖏᖅᑕᐅᔪᒪᓪᓗᓂ ᓂᕈᐊᖅᑕᐅᓯᒪᕕᖓᓂ ᐊᓪᓚᕝᕕᖃᖅᕕᒋᓗᓂᐅᒃ 
ᐊᑐᖅᑐᐊᕈᒪᔭᖓᓂᑦ: ᐊᒻᒪᓗ

 ● ᖃᐅᔨᒪᓇᓱᓪᓗᓂ ᑖᓐᓇ ᑐᒃᓯᕋᐅᑎ ᒪᓕᑦᑕᐅᒐᓗᐊᕐᒪᖔᖅ ᑎᑎᖅᑲᓄᑦ 
ᐊᓪᓚᕕᒻᒥᑦ ᐊᑐᖅᑐᐊᖅᕕᒋᒐᔭᖅᑕᖓᓂᑦ ᓇᓗᓇᐃᖅᑐᐃᔪᒥᒃ ᑲᑎᓪᓗᒋᑦ ᑕᖅᑭᑕᒫᑦ 
ᐊᑭᒋᒐᔭᖅᑕᖓᓂᑦ, ᐱᖃᓯᐅᑎᓗᒋᑦ ᐅᒻᒪᖅᑯᑏᑦ, ᐃᒥᖅ, ᐅᐊᑦᑕᑯᑕᖅᑕᐅᓂᖅ.

ᑖᒃᑯᐊ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ ᐊᖏᖅᑲᑕ ᒪᓕᒐᓕᐅᖅᑎᐅᑉ 
ᑐᒃᓯᕋᐅᑎᖓᓂᑦ ᓂᕈᐊᖅᑕᐅᓯᒪᕕᖓᓂ ᐊᓪᓚᕝᕕᒻᒥᑦ ᐊᑐᖅᑐᐊᓂᕐᒧᑦ, ᑳᓐᑐᕋᒥᒃ 
(ᐊᖏᖃᑎᒌᒍᑎᒥᒃ) ᐋᖅᑭᑦᑎᕆᔪᖃᕋᔭᖅᑐᖅ ᐊᖏᖃᑎᒌᒍᑎᐅᒐᔭᖅᑐᒥᒃ ᒪᓕᒐᓕᐅᖅᕕᒻᒧᑦ 
ᐊᒻᒪᓗ ᓇᒻᒥᓂᖃᖅᑎᐅᔪᒧᑦ ᐊᓪᓚᕝᕕᖃᖅᕕᒻᒥᑦ.

ᑖᓐᓇᓕ ᒪᓕᒐᓕᐅᖅᑎ ᑲᒪᒃᑲᓐᓂᕆᐊᖃᕋᔭᓐᖏᑦᑐᖅ ᐊᑐᖅᑐᐊᕈᑎᐅᑉ ᑳᓐᑐᕌᖓᓂᑦ, 
ᑲᒪᒃᑲᓐᓂᕋᔭᕋᓗᐊᖅᑐᓂ ᑖᓐᓇ ᒪᓕᒐᓕᐅᖅᑎ ᐃᓱᒪᑖᕐᓂᖅᑲᑦ ᑖᓐᓇ ᒫᓐᓇ ᐊᑐᖅᑐᐊᕈᑎᖓ 
ᓄᖅᑲᖅᑎᑕᐅᖁᓗᓂᐅᒃ. ᑕᐃᒪᓕ ᐊᑐᖅᑐᐊᕈᑎᖓ ᓄᖅᑲᖅᑎᑕᐅᓂᐊᖅᑲᑦ, ᑕᓐᓇ 
ᒪᓕᒐᓕᐅᖅᑎ ᖃᐅᔨᒃᑲᖅᓯᑦᑕᐅᑎᒋᒋᐊᓕᒃ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ 
ᖃᐅᔨᓴᕈᓐᓇᓂᐊᕐᒪᑕ ᖃᓄᖅ ᐊᒃᑐᖅᑕᐅᓂᐊᕐᒪᖓᖅ ᐊᑐᖅᑐᐊᓂᕐᒧᑦ ᐊᖏᖃᑎᒋᒍᑎᖓ 
ᐊᒻᒪᓗ/ᐅᕝᕙᓘᓐᓃᑦ ᑕᒪᑐᒧᖓ ᑐᕌᖓᓂᐊᖅᑐᑦ ᑮᓇᐅᔭᖅᑐᕐᓃᑦ. ᐋᖅᑭᐅᒪᑎᑦᑎᓂᕐᒧᑦ 
ᓴᓇᒋᐊᖅᑕᐅᖁᔨᓂᕐᒧᓪᓗ ᐃᓱᒫᓘᑏᑦ ᑐᓂᔭᐅᖃᑦᑕᕆᐊᓖᑦ ᐱᓕᕆᐊᖑᓂᐊᕐᒪᑕ 
ᒪᓕᖓᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ.

ᐋᖅᑭᑦᑎᕆᖁᔨᓃᑦ ᑲᓱᖅᑎᑕᐅᖁᔨᓪᓗᑎᒃ ᓂᕈᐊᖅᑕᐅᓯᒪᕕᖏᓐᓂ ᓱᑲᔪᒃᑰᕈᑎᓂᑦ, 
ᐅᖄᓚᐅᑎᓂᓪᓗ ᐊᒻᒪᓗ ᐅᖄᓚᐅᑎᓯᐅᑎᓂ ᓴᖅᑭᔮᕐᓂᐊᖅᑐᑦ ᓴᖅᑭᔮᖅᑎᑎᔾᔪᑏᑦ 
ᑐᒃᓯᕌᖑᖅᑳᕆᐊᓖᑦ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ ᒪᓕᒐᓕᐅᖅᕕᒻᒥ. 

ᓂᕈᐊᖅᑕᐅᓯᒪᕕᖓᑕ ᐊᓪᓚᕝᕕᖓᑕ ᐃᓪᓗᓯᐅᑎᖏᑦ ᓱᓇᒃᑯᑖᖏᓪᓗ
ᒪᓕᒐᓕᐅᖅᑏᑦ ᐱᔪᓐᓇᕐᓂᖃᖅᑐᑦ ᑐᓂᔭᐅᓂᕐᒥᒃ ᐊᓪᓚᕕᒃᓯᐅᑎᒃᓴᓂᑦ ᐃᓪᓗᒥᐅᑕᕐᓂᑦ 
ᓱᓇᒃᑯᑖᓂᓪᓗ ᐊᑐᕐᓂᐊᖅᑕᖏᓐᓂᑦ ᐃᓛᒃᑯᑦ ᓂᕈᐊᖅᐅᓯᒪᕕᖏᓐᓂ ᐊᓪᓚᕝᕕᖏᓐᓂ. ᐊᒻᒪᓗ 
ᖄᖓᒍᒃᑲᓐᓂᖅ ᐊᓯᖏᓐᓂᑦ ᓂᐅᕕᕈᓐᓇᕐᒥᔪᑦ, ᓇᓗᓇᐃᖅᑕᐅᓯᒪᑐᐊᖅᐸᑕ ᐲᖅᑕᐅᓛᕐᓗᑎᒃ 
ᓂᕈᐊᖅᑕᐅᓯᒪᕕᖓᓂ ᐱᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ.

ᒪᓕᒐᓕᐅᖅᑏᑦ ᑐᓂᔭᐅᓲᑦ ᐃᓪᓗᒥᐅᑕᕐᓂᒃ, ᖃᕋᓴᐅᔭᒥᒃ ᓱᓇᒃᑯᑖᓂᓂᓪᓗ ᐊᑐᕐᓂᐊᖅᑕᖏᓐᓂᑦ 
ᓂᕈᐊᖅᑕᐅᓯᒪᕕᖏᓐᓂ. ᑖᒃᑯᐊ ᓯᕗᓪᓕᖅᐹᑦ ᑐᓂᔭᐅᔪᑦ ᑐᓂᔭᐅᓲᑦ ᒪᓕᖓᓕᐅᖅᕕᐅᑉ 
ᑮᓇᐅᔭᖏᓐᓂᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᓂᕈᐊᖅᑕᐅᕋᑖᑦᑎᐊᑎᓪᓗᒋᑦ ᓂᕈᐊᕕᔾᔪᐊᕐᓂᕐᒥ.

ᒪᓕᒐᓕᐅᖅᑏᑦ ᓇᓗᓇᐃᖅᓯᔭᕆᐊᖃᖅᑎᑕᐅᔪᑦ ᐊᕐᕌᒍᑕᒫᖅ ᑕᒪᒃᑯᐊ ᓂᕈᐊᖅᑕᐅᓯᒪᕕᖏᓐᓂ 
ᐃᓪᓗᒥᐅᑕᐃᑦ ᓱᓇᒃᑯᑖᓪᓗ ᐊᑐᐃᓐᓇᐅᒐᓗᐊᕐᒪᖓᑕ ᐊᑐᕋᒃᓴᐅᓪᓗᑎᒃ ᓂᕈᐊᖅᑕᐅᓯᒪᕕᖏᑕ 
ᐊᓪᓚᕝᕕᖏᓐ, ᑕᐃᑲᓂ, ᑐᓂᓯᒋᐊᓖᑦ ᐊᑎᓕᐅᖅᓯᒪᔪᓂᒃ ᐃᓛᒃᑯᑦ ᓈᓴᖅᑕᐅᒍᑎᒥᓂᖏᓐᓂᑦ 
ᐃᓪᓗᒥᐅᑕᓕᒫᖏᑕ ᓱᓇᒃᑯᑕᓕᖔᖏᑕᓗ ᐊᒻᒪᓗ ᑖᒃᑯᐊ ᐱᔪᓐᓇᑦᑎᐊᕋᓗᐊᕐᒪᖓᑕ, 
ᐅᕝᕙᓘᓐᓃᑦ ᓱᕋᒃᓯᒪᒻᒪᖓᑕ, ᐅᕝᕙᓘᓐᓃᑦ ᑎᒡᓕᒑᖑᓯᒪᒻᒪᖔᑕ.

ᐅᑯᐊ ᐊᓪᓚᕕᒻᒥᐅᑕᐃᑦ ᓱᓇᒃᑯᑖᑦ/ᐃᓪᓗᓯᐅᑏᑦ ᑐᓂᔭᐅᓲᖑᕗᑦ, ᑐᒃᓯᕌᖑᒐᐃᒻᒪᑕ, ᐃᓛᒃᑯᑦ 
ᒪᓕᒐᓕᐅᖅᑎᓄᑦ ᐊᑐᖅᑐᐊᖅᑐᓄᑦ ᓂᕈᐊᖅᑕᐅᓯᒪᕕᖓᓂ ᐊᓪᓚᕕᒻᒥᑦ. ᑖᓐᓇ ᑐᒃᓯᕋᐅᑎ 
ᑐᓂᔭᐅᔭᕆᐊᓕᒃ ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓄᑦ ᑎᑎᕋᖅᓯᒪᓗᓂ.

 ● ᐃᓪᓗᒌᓂᒃ ᐊᒧᔫᓕᒃ ᐃᖅᑲᓇᐃᔭᖅᕕᒃ ᓵ ᐊᒧᓲᑲᓐᓂᖃᖅᑐᓂ ᒪᓂᕋᑦᑐᒥᒃ 
ᐅᕝᕙᓘᓐᓃᑦ ᐊᑕᐅᓰᓂᑦ ᐊᒧᔫᓕᒃ ᖃᕋᓴᐅᔭᒧᑦ ᐊᖅᑭᒃᕕᖃᖅᑐᓂ

 ● ᕿᕕᖅᑕᖅᑐᖅ ᐅᕕᓲᖅ ᓯᕗᒧᑦ ᑭᖑᒧᓪᓗ ᐃᒃᓯᕙᐅᑕᖅ
 ● ᒪᕐᕉᒃ ᐃᒃᓯᕙᐅᑕᑐᐃᓐᓈᒃ
 ● ᒪᕐᕉᓐᓂᒃ ᐊᒧᔫᓕᒃ ᓴᓐᓂᖓᔪᖅ ᐸᐃᑉᐹᒃᑯᕕᒃ ᐅᕝᕙᓘᓐᓃᑦ ᑎᓴᒪᓂᑦ ᐊᒧᔫᓕᒃ 

ᒪᑭᑕᔪᖅ ᐸᐃᑉᐹᒃᑯᕕᒃ
 ● ᐅᖄᓚᐅᑎ ᐃᒻᒥᓂᒃ ᑭᐅᔾᔪᑎᓕᒃ ᓂᐱᓕᐅᕈᑎᖃᖅᑐᓂᓗ ᐅᕝᕙᓘᓐᓃᑦ ᑕᐃᒫᓪᓗᐊᖅ 

ᐊᔪᓐᖏᑦᑐᖅ
 ● 24-ᐃᔅ ᐊᖏᓂᓕᒃ ᑕᓚᕖᓴ (ᑕᑯᓐᓈᕈᑎ ᑲᑎᒪᕐᔪᐊᖅᑐᓂᑦ)
 ● ᔭᐃᑲᓐᓄᑦ ᓂᕈᓐᖓᖅᕕᒃ ᓇᐸᔪᖅ
 ● ᓴᓂᒃᑯᕕᒃ
 ● ᑳᐱᓕᐅᕈᑎ
 ● ᐸᐃᑉᐹᓂᒃ ᐊᓕᑦᑐᐃᔾᔪᑎ
 ● ᕘᑦᑎᓄᑦ ᐊᓪᓕᕋᖅ ᐅᕝᕙᓘᓐᓃᑦ ᐊᓗᕐᓗᐃᔭᐅᑎ
 ● ᐊᐅᑦᑕᔫᒃ ᐃᒃᓯᕙᐅᑕᐅᑉ ᐊᑖᓂ ᓇᑎᕐᒧᑦ ᓄᖑᔾᔭᐃᒃᑯᑎ

ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᓐᓂ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᓪᓚᕝᕕᖃᖅᑐᑦ 
ᑕᐃᒫᓪᓗᐊᖅ ᐱᔪᓐᓇᕐᓂᖃᕐᒥᔪᑦ. 

ᑕᒪᒃᑯᐊ ᐱᒋᐊᕈᑏᑦ ᐊᓪᓚᕕᒃᓯᐅᑏᑦ ᐃᓪᓗᒥᐅᑕᐃᑦ ᓱᓇᒃᑯᑖᓪᓗ ᐊᑭᓕᖅᑕᐅᓲᑦ 
ᒪᓕᒐᓕᐅᖅᕕᐅᑉ ᐊᓪᓚᕝᕕᖓᓄᑦ. ᐃᓘᓐᓇᑎᒃ ᐊᓪᓚᕕᒻᒥ ᓱᓇᒃᑯᑖᑦ ᓇᒻᒥᓂᖁᑎᒋᔭᐅᔪᑦ 
ᒪᓕᒐᓕᐅᖅᕕᒻᒧᑦ. ᒪᓕᒐᓕᐅᖅᑏᑦ ᓇᒻᒥᓂᒃ ᓵᓐᖓᔭᒃᓴᒫᖑᕗᑦ ᐱᖁᑎᓕᒫᖏᓐᓄᑦ 
ᓂᕈᐊᖅᑕᐅᓯᒪᕕᖏᓐᓂ. ᒪᓕᒐᓕᐅᖅᑏᑦ ᐊᕐᕌᒍᑕᒫᖅ ᓇᓗᓇᐃᖅᓯᖃᑦᑕᕆᐊᓖᑦ 
ᐱᑕᖃᕋᓗᐊᕐᒪᖓᑕ ᐃᓘᓐᓇᖏᑦ ᐊᓪᓚᕕᒃᓯᐅᑏᑦ ᐃᓪᓗᒥᐅᑕᐃᑦ ᐊᑐᖅᑕᐅᑎᑕᐅᓯᒪᔪᑦ 
ᑖᒃᑯᓄᖓ.

ᒪᓕᒐᓕᐅᖅᑏᑦ ᐊᑐᖅᑐᐊᕈᓐᓇᖅᑐᑦ ᐊᓪᓚᕕᒻᒥᐅᑕᖃᑦᑕᐅᑎᒋᔪᓂᒃ ᐃᓪᓗᒥᐅᑕᕐᓂᒃ; ᑭᓯᐊᓂᓕ 
ᐃᓪᓗᒥᐅᑕᕐᓂᒃ ᑐᓂᓯᔪᖃᕋᔭᓐᖏᑦᑐᖅ ᐊᓪᓚᕕᓐᓄᑦ ᐊᓪᓚᕕᒻᒥᐅᑕᖃᕇᖅᑐᓄᑦ.

ᖄᖓᒍᒃᑲᓐᓂᖅ ᐃᓪᓗᒥᐅᑕᐃᑦ/ᓱᓇᒃᑯᑖᑦ ᐱᔭᐅᔭᕆᐊᓖᑦ ᐊᑭᓕᖅᑕᐅᑎᑕᐅᓲᑦ 
ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ ᐱᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ 
ᐊᑐᕈᒫᕐᓂᐊᖅᑐᓂᒃ (ᑕᑯᒍᒃ ᓂᕈᐊᖅᑕᐅᓯᒪᕕᒻᒥ ᑮᓇᐅᔭᖅᑐᕈᑎᓕᕆᔪᖅ ᐅᑯᓇᓂ).



B.8       ᓂᕈᐊᖅᑕᐅᓯᒪᕕᐅᑉ ᐊᓪᓚᕝᕕᖏᑦ

ᑎᒍᒥᐊᒐᖅ ᐅᖄᓚᐅᑎ
ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᓕᒫᑦ ᐱᔪᓐᓇᕐᓂᖃᖅᑐᑦ ᐊᑕᐅᓯᕐᒥᒃ ᑎᒍᒥᐊᒐᕐᒥᒃ 
ᐅᖄᓚᐅᑎᒥᒃ. ᒪᓕᒐᓕᐅᖅᑏᑦ ᐅᖃᓚᐅᑎᖏᑦ ᑐᓂᔭᐅᖃᑦᑕᓂᐊᖅᑐᑦ ᐋᖅᑭᑎᖅᑕᐅᓯᒪᓗᑎᓪᓗ 
ᒪᓕᒐᓕᐅᖅᕕᒻᒧᑦ. ᐊᑭᖏᑦ ᑎᒍᒥᐊᒐᐅᑉ ᐱᔪᓐᓇᕈᑎᑐᐃᓐᓇᖓᑕ ᐊᑭᓕᖅᑕᐅᖃᑦᑕᓂᐊᖅᑐᑦ 
ᐊᒻᒪᓗ ᐲᖅᑕᐅᓗᑎᒃ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᒻᒥ ᐱᓕᕆᓂᕐᒧᑦ 
ᑮᓇᐅᔭᖅᑐᕈᑎᒃᓴᖏᓐᓂᑦ. ᐊᓯᖏᑦ ᐊᑭᒃᑲᓐᓂᖏᑦ ᐊᑦᑐᐊᓂᖃᖅᑐᑦ ᐊᑐᓗᐊᕐᓂᑯᓄᑦ 
ᑎᒍᒥᐊᒐᕐᒧᑦ ᐅᖄᓚᐅᓯᕆᔾᔪᑎᓂᑦ ᑕᖅᑭᑕᒫᖅ ᐊᑭᓖᑎᑕᐅᖃᑦᑕᓂᐊᕐᒥᔪᖅ ᒪᓕᒐᓕᐅᖅᑎ. 

ᖃᕋᓴᐅᔭᓖᑦ ᐅᖄᓚᐅᑎᕋᓛᑦ ᐅᕝᕙᓘᓐᓃᑦ ᓯᓚᑐᔪᒃ ᐅᖄᓚᐅᑏᑦ ᑐᓂᔭᐅᖃᑦᑕᖏᑦᑐᑦ 
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᓄᑦ. 

ᓂᕈᐊᖅᑕᐅᓯᒪᕕᐅᑉ ᐊᓪᓚᕝᕕᐅᑉ ᓯᓚᑖᓂ ᓇᓗᓇᐃᒃᑯᑕᖓ

ᒪᓕᒐᓕᐅᖅᕕᐅᑉ ᐊᓪᓚᕝᕕᖓ ᐊᑭᓖᓂᐊᖅᑐᖅ ᐊᑕᐅᓯᕐᒧᑦ ᓂᕈᐊᖅᑕᐅᓯᒪᕕᐅᑉ ᓯᓚᑖᓂ 
ᓇᓗᓇᐃᒃᑯᑕᖓᓄᑦ ᐃᓱᖃᕐᓗᒍ $1,000.

ᐊᑭᖓ ᐅᖓᑖᓃᑉᐸᑦ $1,000, ᑕᒪᓐᓇ ᐅᖓᑕᐅᔾᔨᓂᖓ ᐊᑭᓕᖅᑕᐅᔭᕆᐊᓕᒃ 
ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ ᐱᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ.

ᓄᓇᕘᑉ ᓇᓗᓇᐃᒃᑯᑕᖓ ᐃᓚᒋᔭᐅᓪᓚᕆᒋᐊᓕᒃ ᐊᓪᓚᕝᕕᐅᑉ ᓇᓗᓇᐃᒃᑯᑕᖓᓄᑦ.

ᖃᕋᓴᐅᔭᒧᖓᔪᑦ ᓱᓇᒃᑯᑖᑦ 
ᐃᓚᒋᔭᐅᓪᓗᓂ ᐱᒋᐊᕈᑎᖏᓐᓄᑦ ᓂᕈᐊᖅᑕᐅᓯᒪᕕᖓᑕ ᐃᓗᓕᒃᓴᖏᓐᓄᑦ, 
ᒪᓕᒐᓕᐅᖅᑏᑦ ᐱᔪᓐᓇᕐᓂᖃᖅᑐᑦ ᐊᑕᐅᓰᓂᒃ ᖃᕋᓴᐅᔭᓕᕆᔾᔪᑎᓂᑦ ᐊᑕᐅᓯᕐᒧᑦ 
ᓂᕈᐊᖅᑕᐅᓯᒪᕕᒻᒥ ᐊᓪᓚᕝᕕᒻᒧᑦ. ᐊᓯᒃᑲᓐᓂᖏᑦ ᖃᕋᓴᐅᔭᐃᑦ ᓂᐅᕕᐊᖑᔪᑦ ᖄᖓᒍᒃᑲᓐᓂᖅ 
ᐱᔭᐅᔪᓐᓇᖅᑎᑕᐅᔪᓂᒃ ᐊᑭᓕᖅᑕᐅᑎᑕᐅᓲᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ 
ᐱᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ. ᐊᑕᖏᖅᑎᑦ ᖃᕋᓴᐅᔭᑦ ᓱᓇᒃᑯᑖᑦ 
ᓇᒻᒥᓂᕆᔭᐅᖏᓐᓇᖅᑐᑦ ᒪᓕᒐᓕᐅᖅᕕᒻᒧᑦ.

ᒪᓕᒐᓕᐅᖅᑏᑦ ᓇᒻᒥᓂᖅ ᓵᓐᖓᔭᒃᓴᒫᖑᕗᑦ ᑲᕋᓴᐅᔭᓄᑦ ᓱᓇᒃᑯᑖᓕᒫᓄᑦ ᑐᓂᔭᐅᓯᒪᔪᓄᑦ. 

ᐱᒋᐊᕈᑎᑦ ᐱᔭᐅᔪᓐᓇᖅᑐᑦ ᖃᕋᓴᐅᔭᒨᖓᔪᑦ ᐅᑯᓂᖓ ᒪᓕᑉᐳᑦ.

 ● ᐊᑕᐅᓯᖅ ᓵᒥᐅᑕᖅ ᖃᕋᓴᐅᔭ
 ● 19” ᖃᕋᓴᐅᔭᐅᑉ ᑕᓚᕖᓴᖓ
 ● ᖃᑎᓐᖓᔪᑦ ᐸᐃᑉᐹᒨᖅᑎᑦᑎᒍᑎ, ᐊᒥᓱᓕᐅᕈᑎ, ᐊᒻᒪᓗ ᓱᑲᔪᒃᑰᑎᑦᑎᒍᑎ
 ● ᖃᕋᓴᐅᔭᐅᑉ ᕚᑕᓖᖓ, ᖃᐅᒪᑦ ᖃᒥᓐᓂᖅᑲᑕ ᓇᓪᓕᐅᒃᑯᒫᖅ
 ● ᐊᑕᐅᓯᖅ(1) ᓴᕐᓂᐊᒐᖅ ᖃᕋᓴᐅᔭᕋᓛᖅ ᐅᕝᕙᓘᓐᓃᖅ ᐊᑕᐅᓯᖅ (1) ᖃᕋᓴᐅᔭᕋᓛᖅ 

ᒪᑐᖃᓐᖏᑦᑐᖅ

ᓴᕐᓕᐊᒐᐃᑦ ᖃᕋᓴᐅᔭᕋᓛᑦ
ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᓕᒫᑦ ᑐᓂᔭᐅᓲᑦ ᓴᕐᓕᐊᒐᕐᓂᒃ ᖃᕋᓴᐅᔭᕋᓛᓂᒃ 
ᐅᕝᕙᓘᓐᓃᑦ ᒪᑐᖃᓐᖏᑦᑐᓂᒃ ᖃᕋᓴᐅᔭᕋᓛᓂᒃ ᓂᕈᐊᖅᑕᐅᑎᓪᓗᒋᑦ ᒪᓕᒐᓕᐅᖅᑎᐅᓂᕐᒧᑦ 
ᐊᑭᓕᖅᑕᐅᓪᓗᑎᒃ ᒪᓕᒐᓕᐅᖅᕕᐅᑉ ᑮᓇᐅᔭᖏᓐᓄᑦ ᐊᑐᕈᒫᕐᓂᐊᖅᑐᖁᑎᖏᓐᓄᑦ. 

ᒪᓕᒐᓕᐅᖅᑏᑦ ᑎᒃᑯᐊᖅᑕᐅᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑐᓂᓯᔭᐅᖃᑦᑕᓂᐊᖅᑐᑦ 
ᐱᓕᕆᕕᖓᓂᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᐅᔪᓂᒃ 
(ᒐᕙᒪᓕᕆᔨᒃᑯᓐᓂᑦ), ᑐᒃᓯᕋᕋᐃᑉᐸᑕ. 

ᒪᓕᒐᓕᐅᖅᕕᐅᑉ ᑐᓂᔭᓕᒫᖏᑦ ᓂᐅᕕᐊᖑᖃᑦᑕᓂᐊᖅᑐᑦ ᐊᖅᑯᑎᖃᕐᓗᑎᒃ ᐊᐅᓚᑦᑎᔨᖓᓂᑦ 
ᖃᕋᓴᐅᔭᓕᕆᔨᖏᑕ ᐊᒻᒪᓗ/ᐅᕝᕙᓘᓐᓂᑦ ᖃᕋᓴᐅᔭᓂᒃ ᓴᓇᔨᖓᓄᑦ ᖃᐅᔨᒪᑦᑎᐊᕋᓱᐊᕐᓗᑎᒃ 
ᑲᓱᑦᑎᐊᕈᓐᓇᕐᓂᖏᓐᓂᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᓕᕆᓂᕐᒧᑦ ᐊᑐᖅᑕᐅᓲᓂᒃ.

ᖃᕋᓴᐅᔭᓕᕆᔾᔪᑎᑦ
ᖃᕋᓴᐅᔭᓕᒫᑦ ᑲᓱᖅᑎᑕᐅᓂᐊᖅᑐᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᖏᓐᓄᑦ ᐊᔾᔨᖃᕆᐊᓖᑦ 
ᐊᐅᓚᒍᑎᖏᓐᓂᑦ ᐊᒻᒪᓗ ᓴᖅᑭᖅᑎᒍᓐᓇᖅᑕᖏᓐᓂᑦ.

ᓂᐅᕕᕐᓂᖅ ᖄᖓᒍᒃᑲᓐᓂᖅ ᖃᕋᓴᐅᔭᒥᑦ(ᓂᒃ)
ᒪᓕᒐᓕᐅᖅᑏᑦ ᓂᐅᕕᕈᒪᔪᑦ ᖄᖓᒍᒃᑲᓐᓂᖅ ᖃᕋᓴᐅᔭᕐᒥᒃ ᑐᒃᓯᕋᐅᑎᖏᓐᓂᑦ ᑐᓂᓯᒋᐊᓖᑦ 
ᖃᕋᓴᐅᔭᓕᕆᔨᒃᑯᑦ ᐊᐅᓚᑦᑎᔨᖓᓄᑦ.

ᖄᖓᒍᒃᑲᓐᓂᖅ ᖃᕋᓴᐅᔭᕐᓂᑦ ᐱᒃᑲᓐᓂᕈᒪᔪᖃᖅᐸᑦ, ᒪᓕᒐᓕᐅᖅᑏᑦ 
ᒪᓕᑐᐃᓐᓇᕆᐊᖃᓐᖏᑦᑐᑦ ᐱᒋᐊᖅᑐᖅᓯᐅᑎᓂᑦ ᑕᐃᒫᓪᓗ ᑐᒃᓯᕋᕈᓐᓇᖅᑐᑎᒃ 
ᐊᔪᓐᖏᓂᖅᓴᐅᔪᒥᒃ ᖃᕋᓴᐅᔭᕐᒥᒃ. ᑭᓯᐊᓂᓕ, ᑐᒃᓯᕋᐅᑎᓕᒫᑦ ᑕᐃᑯᓐᖓᖅᑳᕆᐊᓖᑦ 
ᐊᐅᓚᑦᑎᔨᖓᓄᑦ ᖃᕋᓴᐅᔭᓕᕆᔨᒃᑯᑦ ᖃᐅᔨᒋᐊᕐᓂᐊᕐᒪᑦ ᑲᓱᖅᑎᒐᒃᓴᐅᒐᓗᐊᕐᒪᖓᑕ 
ᒪᓕᒐᓕᐅᖅᕕᐅᑉ ᖃᕋᓴᐅᔭᖏᓐᓄᑦ.

ᓂᐅᕕᕐᓂᓕᒫᑦ ᖄᖓᒍᒃᑲᓐᓂᖅ ᖃᕋᓴᐅᔭᕐᓂᒃ ᐊᑭᓕᖅᑕᐅᓲᑦ ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓯᒪᕕᖓᓂ ᐱᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ.

ᐊᓯᔾᔨᖅᓯᓂᖅ ᓱᓇᒃᑯᑖᓂᑦ
ᓱᓇᒃᑯᑖᖑᔪᖅ ᐊᔪᓕᖅᑲᑦ, ᐊᐅᓚᑦᑎᔨᖓ ᖃᕋᓴᐅᔭᓕᕆᔨᒃᑯᑦ ᖃᓄᓕᒫᖅ ᐱᓕᕆᒐᓱᒃᑲᔭᖅᑐᖅ 
ᑕᐅᖅᓯᖅᑕᐅᑎᑲᐃᓐᓇᕐᓗᓂᐅᒃ ᐊᑐᑲᐃᓐᓇᕈᓐᓇᖅᑕᖓᓄᑦ. ᑖᓐᓇ ᓱᓇᒃᑯᑖᖅ ᓴᓇᔭᒃᓴᐅᖏᑉᐸᑦ, 
ᓄᑖᕐᒥᒃ ᓱᓇᒃᑯᑖᕐᒥᒃ ᑎᑭᓴᐃᒐᔭᖅᑐᖅ ᐊᐅᓚᑦᑎᔨᖓ ᖃᕋᓴᐅᔭᓕᕆᔨᒃᑯᑦ ᒪᓕᓪᓗᓂ ᐅᓪᓗᒥ 
ᖃᓄᐃᑦᑑᔭᕆᐊᖃᕐᓂᖓᓂᑦ. ᑕᐃᓐᓇ ᓱᓇᒃᑯᑖᑐᖃᖅ ᐅᑎᖅᑎᑕᐅᔭᕆᐊᓕᒃ ᒪᓕᒐᓕᐅᖅᕕᒻᒧᑦ.

ᓱᓇᒃᑯᑖᖅ ᐃᓚᒋᔭᐅᑉᐸᑦ ᒪᓕᒐᓕᐅᖅᑎᐅᑉ ᐱᒋᐊᕈᑎᒥᓂᖏᓐᓂᑦ ᓱᓇᒃᑯᑖᓂᒃ, ᒪᓕᒐᓕᐅᖅᕕᒃ 
ᐊᑭᓖᓲᖅ ᓴᓇᔭᐅᓂᖓᓄᑦ/ᐊᓯᓂᑦᑕᐅᓂᖓᓄᑦ; ᑕᐃᑲᓐᖔᖏᑉᐸᑦ ᐱᒋᐊᕈᑎᒥᓂᖏᓐᓂᑦ, 
ᐊᑭᖏᑦ ᐲᖅᑕᐅᒐᔭᖅᑐᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ ᐱᓕᕆᓂᕐᒧᑦ 
ᑮᓇᐅᔭᖅᑐᕈᑎᒃᓴᖏᓐᓂᑦ.

ᖃᕋᓴᐅᔭᕐᓂ ᓱᓇᒃᑯᑖᓂᒃ ᓂᐅᕕᕐᓂᖅ ᐊᕐᕌᒍᒥ ᓂᕈᐊᕐᓇᐅᑎᓪᓗᒍ
ᓄᓇᕗᒻᒥ ᓂᕈᐊᕕᔾᔪᐊᖅᑐᖃᓚᐅᓐᖏᓐᓂᖓᓂ, ᖃᓄᐃᑦᑑᔭᕆᐊᖃᕐᒪᖓᑕ ᐊᔾᔨᒌᑦ 
ᓱᓇᒃᑯᑖᕆᒋᐊᓕᖏᑦ ᖃᐅᔨᓴᖅᑕᐅᓲᖑᒻᒪᑕ ᑐᓂᕐᕈᑎᐅᓪᓗᑎᓪᓗ ᐊᖏᔪᖅᑳᖓᓄᑦ 
ᒪᓕᒐᓕᐅᖅᕕᐅᑉ ᑮᓇᐅᔭᓕᕆᔨᒃᑯᖏᓐᓂᑦ, ᑖᒃᓱᒧᖓ ᐊᐅᓚᑦᑎᔨᖓᓄᑦ ᖃᕋᓴᐅᔭᓕᕆᔨᒃᑯᑦ.

 ● ᖃᓄᐃᑦᑐᑐᐃᓐᓇᐃᑦ ᓱᓇᒃᑯᑖᑦ ᓄᑖᕈᕆᐊᖅᑕᐅᔭᕆᐊᓖᑦ 
ᓄᑖᕈᕆᐊᖅᑕᐅᖁᔭᐅᓗᑎᒃ ᐊᑐᓕᖁᔭᓕᐅᕈᑎᐅᒋᐊᓖᑦ ᒪᓕᒐᓕᐅᖅᕕᒻᒧᑦ.

 ● ᓄᑖᕈᕆᐊᖅᑕᐅᔪᓐᓇᖏᑉᐸᑦ ᐅᕝᕙᓘᓐᓃᑦ ᐊᑭᑐᓗᐊᕐᓂᐊᖅᑲᑦ, ᑕᐅᖅᓰᔾᔪᑎᐅᔪᒥᒃ 
ᐊᓯᐊᓂᒃ ᓂᐅᕕᖅᑐᖃᕋᔭᖅᑐᖅ ᒪᓕᓪᓗᑎᒃ ᒪᓕᒐᓕᐅᖅᕕᐅᑉ ᖃᕋᓴᐅᔭᖏᑦ 
ᐱᒋᐊᕈᑏᑦ ᖃᓄᐃᑦᑑᔭᕆᐊᖃᕐᒪᖓᑕ.

 ● ᒪᓕᒐᓕᐅᖅᑎᑖᖅᑲᐅᑦ ᐱᒋᐊᖃᖅᑐᑦ ᐊᔾᔨᒋᓐᖏᑕᖏᓐᓂᑦ ᖃᕋᓴᐅᔭᕐᓂᒃ, 
ᐃᓇᖏᖅᑕᖓᑕ ᐊᔾᔨᒋᓐᖏᑕᖓᓂᑦ, ᐱᑎᑕᐅᒐᔭᖅᑐᖅ, ᐊᑐᐃᓐᓇᖅᑕᖃᖅᐸᑦ, 
ᒪᓕᒐᓕᐅᖅᕕᐅᑉ ᐱᖁᑎᒃᑯᕕᖏᓐᓃᑦᑐᒧᑦ. ᐊᑐᐃᓐᓇᖅᑕᖃᓐᖏᑉᐸᑦ, ᓄᑖᑦ 
ᖃᕋᓴᐅᔭᖅ ᓂᐅᕕᐊᖑᒐᔭᖅᑐᖅ.

ᐃᒋᑕᐅᓂᖏᑦ ᐊᓪᓚᕕᒃᓯᐅᑏᑦ ᐃᓪᓗᓯᐅᑎᑦ ᓱᓇᒃᑯᑖᓪᓗ

ᒪᓕᒐᓕᐅᖅᑏᑦ ᐃᒻᒥᓂᒃ, ᖃᖓᓕᒫᒃᑯᑦ, ᐃᒋᐅᖅᑲᐃᔭᕆᐊᖃᓐᖏᑦᑐᑦ ᓂᕈᐊᖅᑕᐅᓯᒪᕕᖓᑕ 
ᐱᖁᑎᖏᓐᓂᑦ, ᑕᐃᒪᐃᖁᔭᐅᓗᓕ ᐊᖏᖅᑕᐅᓯᒪᑉᐸᑦ ᑭᓯᐊᓂ ᐊᓪᓚᕝᕕᖓᓄᑦ ᐊᓪᓚᑦᑎᐅᑉ 
ᐅᕝᕙᓘᓐᓃᑦ ᐊᐅᓚᑦᑎᔨᖓᓄᑦ ᖃᕋᓴᐅᔭᓕᕆᔨᒃᑯᑦ.

ᒪᓕᒐᓕᐅᖅᑎ ᐃᒋᑦᑎᔪᒪᑉᐸᑦ ᓂᕈᐊᖅᑕᐅᓯᒪᕕᖓᑕ ᐱᖁᑎᖓᓂᑦ ᐅᕝᕙᓘᓐᓃᑦ 
ᐲᖅᑕᐅᖁᑉᐸᒍ ᑮᓇᐅᔭᓕᕆᔾᔪᑎᓂᑦ ᑐᒃᓯᕋᐅᑎᓕᐅᕆᐊᓕᒃ ᐊᓪᓚᑦᑎᒧᑦ ᐅᕝᕙᓘᓐᓃᑦ 

ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᓇᓗᓇᐃᕐᓗᓂᐅᒃ ᓱᓇᒃᑯᑖᖅ ᐊᒻᒪᓗ ᓱᒻᒪᑦ ᑕᐃᒫᒃ 
ᑐᒃᓯᕋᕐᒪᖔᖅ.

ᐊᖏᖅᑕᐅᑐᐊᖅᐸᑦ ᐊᓪᓚᑦᑎᒧᑦ ᐅᕝᕙᓘᓐᓃᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ, ᑕᓐᓇ 
ᒪᓕᒐᓕᐅᖅᑎ ᐅᑎᖅᑎᑦᑎᒋᐊᓕᒃ ᓱᓇᒃᑯᑖᕐᒥᒃ ᒪᓕᒐᓕᐅᖅᕕᒻᒧᑦ ᐃᒋᑕᐅᔪᓐᓇᓛᕐᒪᑦ, 
ᐊᓯᐊᒍᑦ ᓱᖁᔭᐅᓯᒪᓐᖏᑉᐸᑦ. ᓱᓇᒃᑯᑖᕐᓂ ᑎᑭᑉᐸᑦ ᒪᓕᒐᓕᐅᖅᕕᒻᒧᑦ, ᐲᖅᑕᐅᒐᔭᖅᑐᖅ 
ᑎᑎᕋᖅᑕᐅᓯᒪᓂᖓ ᒪᓕᒐᓕᐅᖅᑎᐅᑉ ᐱᖁᑎᖏᓐᓂᑦ. ᐊᑎᖅᑎᒐᒃᓴᐅᔫᔮᓐᖏᑉᐸᑦ 
ᒪᓕᒐᓕᐅᖅᕕᒻᒧᑦ (ᐆᑦᑑᑎᒋᓗᒋᑦ ᓱᕋᒃᓯᒪᔪᖅ ᐸᐃᑉᐹᓄᑦ ᑐᖅᑯᖅᓯᕕᒃ ᐅᕝᕙᓘᓐᓃᑦ ᓱᕋᒃᓯᒪᔪᑦ 
ᐃᖅᑲᓇᐃᔭᖅᕕᒻᒥ ᓵᖑᔪᖅ), ᑕᐃᓐᓇ ᒪᓕᒐᓕᐅᖅᑎ ᐃᒋᑦᑎᒍᓐᓇᖅᑎᑕᐅᔪᓐᓇᖅᑐᖅ 
ᓄᓇᓕᖓᓂ.

ᓇᓖᕌᕋᒃᓴᖅ ᓂᐅᕕᕈᒪᔪᖃᖅᐸᑦ ᓂᕈᐊᖅᑕᐅᓯᒪᕕᒻᒥ ᐃᓪᓗᓯᐅᑎᓂᑦ ᓱᓇᒃᑯᑖᓂᓪᓗ
ᒪᓕᒐᓕᐅᖅᕕᒃ ᐱᔪᓐᓇᑎᑦᑎᔪᖅ ᐅᑎᕐᓂᐊᕈᓐᓃᖅᑐᓂᒃ ᒪᓕᒐᓕᐅᖅᑎᓂᑦ 
ᓂᐅᕕᐊᖃᕈᓐᓇᑎᑦᑎᓪᓗᑎᒃ ᓂᕈᐊᖅᑕᐅᓯᒪᕕᖓᑕ ᐱᖁᑎᖏᓐᓂᑦ ᐱᑐᖃᐅᓂᖏᓐᓄᑦ 
ᐊᑭᑭᓪᓕᒋᐊᖅᓯᒪᓗᑎᒃ ᑐᒃᓯᕋᐅᑎᓕᐅᖅᑲᑦ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ 
ᑐᒃᓯᕋᐅᑎᖓ ᐃᓚᖃᕐᓗᓂ ᓈᒻᒪᑦᑐᓂᒃ ᐊᑭᓖᔾᔪᑎᒃᓴᖏᓐᓂᑦ ᓯᑭᓕᐊᖑᓯᒪᔪᒥᒃ ᓄᓇᕗᑦ 
ᒐᕙᒪᖓᓄᑦ.

ᑕᒪᒃᑯᐊᑐᐊᖅ ᐱᖁᑏᑦ ᓇᓗᓇᐃᖅᑕᐅᔪᑦ ᐊᓪᓚᑦᑎᐅᑉ ᐊᓪᓚᕝᕕᖓᓄᑦ ᒪᓕᒐᓕᐅᖅᕕᒻᒧᑦ 
ᐊᑑᑎᖃᔾᔮᔪᓐᓃᕐᒪᑕ ᐅᕝᕙᓘᓐᓃᑦ ᒪᓕᒐᓕᐅᖅᑎᑖᖑᓂᐊᖅᑐᒧᑦ ᓄᑖᒧᑦ 
ᓂᐅᕕᐊᒃᓴᕈᖅᑕᐅᒐᔭᖅᑐᑦ ᑐᓂᕐᕈᑎᒋᔭᐅᓗᑎᓪᓘᓐᓃᑦ. ᐆᑦᑐᑎᒋᓗᒋ, ᐃᖅᑲᓇᐃᔭᖅᕖᑦ 
ᓵᑦ, ᐃᒃᓯᕙᐅᑕᐃᑦ ᐊᒻᒪᓗ ᐸᐃᑉᐹᓄᑦ ᑐᖅᑯᖅᕖᑦ, ᐊᑐᕐᓂᖁᕕᔾᔪᐊᕌᓘᓐᖏᑉᐸᑕ, 
ᐊᑐᐃᓐᓇᐅᑎᑕᐅᒋᐊᖃᕐᒪᑕ ᒪᓕᒐᓕᐅᖅᑎᑖᖑᓂᐊᖅᑐᒧᑦ. ᖃᕋᓴᐅᔭᐃᑦ ᐊᒻᒪᓗ 
ᑕᒪᑐᒧᖓ ᐊᑦᑐᐊᓂᖃᖅᑐᑦ ᓱᓇᒃᑯᑖᑦ ᐱᑐᖃᐅᓂᖏᓐᓄᑦ ᐊᑭᑭᓪᓕᒋᐊᖅᑕᐅᔪᓐᓇᖅᑐᑦ 
ᓂᐅᕕᐊᒃᓴᕆᔭᐅᓗᑎᓪᓗ ᐅᕝᕙᓘᓐᓃᑦ ᑐᓂᕐᕈᑎᒋᔭᐅᓗᑎᒃ ᐊᑭᑭᓐᓂᖅᓴᐅᑎᑕᐅᓗᑎᑦ.

ᒪᓕᒐᓕᐅᖅᑎ ᐅᑎᔾᔮᔪᓐᓃᖅᑐᖅ ᐱᔪᓐᓇᕐᓂᖃᖅᑐᖅ ᐱᓯᒪᑦᑏᓇᕐᓂᕐᒥᒃ “ᓇᒻᒥᓂᕆᔭᖏᓐᓂᑦ 
ᓂᕈᐊᖅᑕᐅᓯᒪᕕᒻᒥ ᖃᕋᓴᐅᔭᕐᒦᑎᑕᖏᓐᓂᑦ,” ᐱᖃᓯᐅᑎᓗᒍ ᖃᕋᓴᐅᔭᐅᑉ ᓂᐱᓕᐅᕈᑎᖓ, 
ᖃᕋᓴᐅᔭᓕᒫᖅ ᓂᐅᕕᐊᕆᔪᒪᓐᖏᑉᐸᒍ. ᑕᐃᓐᓇ ᐅᑎᕐᓂᐊᕈᓐᓃᖅᑐᖅ ᒪᓕᒐᓕᐅᖅᑎ 
ᓂᐅᕕᕈᒪᓐᖏᑉᐸᑦ ᓇᓕᐊᓐᓂᑐᐃᓐᓇᖅ ᓂᕈᐊᖅᑕᐅᓯᒪᕕᖓᓂ ᐃᓪᓗᓯᐅᑎᖏᓐᓂᑦ 
ᓱᓇᒃᑯᑖᖏᓐᓂᓪᓗ, ᑲᑎᒪᔨᓕᕆᔩᑦ ᑲᑎᒪᔨᖏᑦ ᑐᓂᕐᕈᑎᖃᕈᓐᓇᖅᑐᑦ ᑖᒃᑯᓂᖓ ᓄᓇᓕᒻᒧᑦ 
ᓇᔪᖅᑕᖓᓄᑦ, ᐊᖅᑭᑦᑎᕆᓗᓂ ᑐᖅᑯᖅᑕᐅᓯᒪᓂᕆᓂᐊᖅᑕᖏᓐᓂᑦ ᑖᒃᑯᐊ ᐊᓯᐊᒍᒃ 
ᒪᓕᒐᓕᐅᖅᕕᒻᒧᑦ ᐊᑐᖅᑕᐅᔪᓐᓇᓛᕐᒪᑕ, ᐅᕝᕙᓘᓐᓃᑦ ᐊᐅᓪᓚᑎᑦᑎᐊᒻᒪᕆᓪᓗᒋᑦ ᐃᖃᓄᓐᓄᑦ.

 ● ᓂᕈᐊᖅᑕᐅᓯᒪᓂᖏᑦ ᐃᓱᓕᑦᑎᓪᓗᒋᑦ, ᒪᓕᒐᓕᐅᖅᑏᑦ ᐊᓂᓂᐅᓴᓕᖅᑐᑦ 
ᓇᓖᕌᕋᒃᓴᖃᓲᑦ ᓂᐅᕕᐊᖃᕈᒪᒻᒪᖔᑕ ᐱᖁᑎᖏᓐᓂᑦ ᓂᕈᐊᖅᑕᐅᓯᒪᕕᖓᑕ 
ᐱᑐᖃᐅᓂᖏᓐᓄᑦ ᐊᑭᑭᓪᓕᒋᐊᖅᓯᒪᓗᑎᒃ.

 ● ᒪᓕᒐᓕᐅᖅᑏᑦ ᑐᓂᓯᔭᐅᓲᑦ ᑎᑎᕋᖅᓯᒪᔪᒥᒃ ᐱᖁᑎᓕᒫᖏᑕ 
ᓇᓴᐅᖅᑕᐅᔾᔪᑎᒥᓂᖏᓐᓂᑦ ᐱᖁᑎᑖᒥᓂᓕᒫᖏᓐᓂᑦ ᒪᓕᒐᓕᐅᖅᑎᐅᑎᓪᓗᒋ 
ᓇᓗᓇᐃᖅᓯᓯᒪᔪᒥᒃ ᐊᕐᕌᒍᖓᓂᑦ ᓂᐅᕕᐊᖑᕕᒥᓂᖓᓂᑦ, ᓂᐅᕕᐊᖑᑎᓪᓗᒍ 
ᐊᑭᓕᒥᓂᖓᓂᑦ, ᐊᒻᒪᓗ ᐱᑐᖃᐅᓕᖅᑎᓪᓗᒍ ᐊᑭᒋᒐᔭᓐᖑᐊᓕᖅᑕᖓᓂᑦ ᐱᖁᑎᐅᑉ.

 ● ᒪᓕᑦᑕᐅᓲᖅ ᖃᐅᔨᓴᖅᑐᑎᒃ ᐊᑭᒋᒋᒐᔭᓕᖅᑕᖓᓂᑦ ᓂᐅᕕᐊᒃᓴᐅᑉᐸᑕ ᒪᓕᓲᖑᔪᑦ 
ᐊᑭᑐᔪᓄᑦ ᐊᑭᖏᓐᓂᑦ ᐊᖅᑭᑦᑎᕆᔾᔪᑎᒥᒃ ᐃᓗᐊᓃᑦᑐᒥᒃ ᑳᓇᑕᒥ ᑖᒃᓰᔭᕐᓂᕐᒧᑦ 
ᒪᓕᒐᖏᓐᓂ ᐊᒻᒪᓗ ᐃᓱᒪᓕᐅᕐᓂᖏᑎᒍᑦ ᑲᑎᒪᔨᓕᕆᔩᑦ ᑲᑎᒪᔨᓐᓄᑦ.

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ
ᖁᓛᓂᑦ ᕿᒥᕐᕈᓗᒍ

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ ᐃᑲᔪᖅᑎᓪᓚᕆᐅᕗᑦ ᒪᓕᒐᓕᐅᖅᑎᐅᖃᑕᐅᔪᓄᑦ 
ᒪᓕᒐᓕᐅᖅᕕᒻᒥ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᐊᖃᕋᓱᑦᑎᓪᓗᒋᑦ. ᒪᓕᒐᓕᐅᖅᑎᓕᒫᑦ 
ᐱᔪᓐᓇᕐᓂᖃᖅᑐᑦ ᐱᔨᑦᑎᕋᖅᑕᐅᔪᓐᓇᖅᑐᑎᒃ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᓄᑦ. 
ᓂᕈᐊᖅᑕᐅᓯᒪᕕᐅᔪᖅ ᓄᓇᓕᖁᑎᖃᖅᐸᑦ ᐊᑕᐅᓯᐅᓐᖏᑦᑐᒥᒃ, ᑖᓐᓇ ᒪᓕᒐᓕᐅᖅᑎ 
ᓂᕈᐊᕈᓐᓇᖅᑐᖅ ᐃᖅᑲᓇᐃᔮᖅᑖᑎᒃᑎᒋᐊᒃᓴᖅ ᐊᑕᐅᓯᑐᐊᖑᓐᖏᑦᑐᒥᒃ 
ᓂᕈᐊᖅᑕᐅᓯᒪᕕᖏᓐᓂ ᐃᑲᔪᖅᑎᓂᒃ.

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ 6

ᖃᑦᑎᐅᓂᖏᑦ ᓄᓇᓖᑦ 
ᓂᕈᐊᖅᑕᐅᓯᒪᕕᒻᒥ

ᐊᕐᕌᒍᑕᒫᖅ ᐊᑐᕈᒫᕐᓂᐊᖅᑐᖁᑎᖏᑦ

ᐊᑕᐅᓯᖅ (1) ᓄᓇᓕᒃ $68,437

ᒪᕐᕉᒃ (2) ᓄᓇᓖᒃ $75,536

ᐱᖓᓱᑦ (3) ᓄᓇᓖᑦ $83,147

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖏᑦ ᐱᓕᕆᔨᓪᓚᕆᐅᕗᑦ ᒪᓕᒐᓕᐅᖅᑎᓄᑦ ᑐᕚᕿᔭᐅᓲᑦ 
ᐃᑲᔪᖁᔭᐅᓪᓗᑎᒃ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᐊᖃᕋᓱᑦᑎᓪᓗᒋᑦ.  ᓂᕈᐊᖅᑕᐅᓯᒪᕕᒻᒥ 
ᐃᑲᔪᖅᑎᖏᑦ ᐃᓱᒪᒋᔭᐅᔪᓐᓇᖅᑐᑦ “ᐃᔨᒋᒻᒪᒋᑦ ᓯᐅᑎᒋᓪᓗᓂᒋᓪᓗ” ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓯᒪᕕᖓᓂ.

ᑲᒪᒋᒋᐊᓕᖏᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᑉ ᐅᑯᓂᖓ ᐃᓚᖃᕈᓐᓇᖅᑐᑦ:

 ● ᐊᐅᓚᑦᑎᓂᕐᒥᒃ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ ᐊᓪᓚᕝᕕᖓᓂᑦ;
 ● ᐃᑲᔪᕐᓂᖅ ᓂᕈᐊᖅᑎᐅᓯᒪᔪᓂᒃ ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ 

ᐃᓱᒫᓘᑎᖃᖅᑎᓪᓗᒋᓪᓗ;
 ● ᖃᐅᔨᒪᒐᓱᐊᖃᑎᖃᖃᑦᑕᕐᓂᖅ ᓄᓇᓕᐅᑉ ᒐᕙᒪᕋᓛᖓᓂᑦ, ᓄᓇᓕᓐᓂ 

ᓯᕗᓕᖅᑎᐅᔪᓂᒃ, ᓄᓇᓕᒻᒥ ᒐᕙᒪᒃᑯᑦ ᑐᑦᑕᖅᕕᖓᓂᑦ ᐃᖅᑲᓇᐃᔭᖅᑎᒥᒃ ᐊᒻᒪᓗ 
ᓄᓇᓕᒻᒥ ᑎᒥᐅᔪᓂᒃ;

 ● ᐊᑐᐃᓐᓇᕈᖅᓴᐃᖃᑦᑕᕐᓂᖅ ᒪᓕᒐᓕᐅᖅᑎᐅᑉ ᓂᕈᐊᖅᑎᒋᓯᒪᔭᖏᓐᓄᑦ 
ᑐᓴᖅᑕᐅᑎᑦᑎᔾᔪᑎᖏᓐᓂᑦ, ᐱᖃᓯᐅᑎᒍ ᑐᓴᐅᑎᖏᑦ ᐅᖃᓕᒫᒐᐃᑦ, ᒪᓕᒐᓕᐅᖅᕕᒻᒥ 
ᑲᑎᒪᔾᔪᑎᒥᓃᑦ ᐊᒻᒪᓗ ᓈᓴᐅᑎᒃᑯᑦ ᓂᓪᓕᐊᓂᐅᔪᓂᒃ;

 ● ᑎᑎᕋᖃᑦᑕᕐᓂᖅ ᑎᑎᖅᑲᓂᒃ;
 ● ᐃᑲᔪᖃᑦᑕᕐᓂᖅ ᑐᑭᓕᐅᕆᓂᕐᒥ ᑐᓵᓂᐅᓂᕐᒥᓪᓗ ᑕᐃᒪᐃᒋᐊᖃᕋᐃᒍᓂ;
 ● ᐱᑎᑦᑎᖃᑦᑕᕐᓂᖅ ᑐᑭᓯᑎᑦᑎᒋᐊᕈᑎᓂᑦ ᒪᓕᒐᓕᐅᖅᑎ ᑭᓱᓕᕆᒻᒪᖓᖅ ᐊᒻᒪᓗ 

ᒐᕙᒪᒃᑯᓐᓄᑦ ᐱᒋᐊᖅᑎᑕᐅᓯᒪᔪᓂᒃ ᐱᓕᕆᓂᐅᔪᓂᓪᓗ ᓂᕈᐊᖅᑎᒋᓯᒪᔭᖏᓐᓄᑦ;
 ● ᓈᓚᖃᑦᑕᕐᓂᖅ ᓄᓇᓕᒻᒥ ᑐᓴᐅᑎᖏᓐᓂᑦ ᓈᓚᐅᑎᖏᓐᓂᑦ ᐊᓯᖏᓐᓂᓪᓗ 

ᑐᓴᕋᒃᓴᓕᕆᔨᓂᑦ ᑐᓴᖅᑕᐅᒍᒪᒐᔭᖅᑐᓂᒃ ᒪᓕᒐᓕᐅᖅᑎᒧᑦ;
 ● ᑐᑭᒧᐊᑦᑎᑦᑎᓂᖅ ᒪᓕᒐᓕᐅᖅᑎᐅᑉ ᖃᖓᒃᑯᑦ ᐅᐸᒋᐊᓕᖏᓐᓂᑦ ᓱᓂᐅᔪᓂᒃ 

ᑲᑎᒪᓂᐅᔪᓂᓪᓗ ᓂᕈᐊᖅᑕᐅᓯᒪᕕᖓᓂ;

 ● ᑭᒡᒐᖅᑐᐃᖃᑦᑕᕐᓂᖅ ᒪᓕᒐᓕᐅᖅᑎᒥᒃ ᓄᓇᓕᒻᒥ ᓱᔪᖃᖅᑎᓪᓗᒍ ᒪᓕᒐᓕᐅᖅᑎᖓ 
ᐊᐅᓪᓚᖅᓯᒪᑎᓪᓗᒍ; ᐊᒻᒪᓗ

 ● ᖃᐅᔨᑲᐃᖃᑦᑕᕐᓂᖅ ᒪᓕᒐᓕᐅᖅᑎᒥᒃ ᓴᖅᑭᐸᓪᓕᐊᔪᓂᒃ ᐃᓱᒫᓗᒋᔭᐅᔪᓂᒃ 
ᓄᓇᓕᒻᒥ.

ᓯᓚᑖᓂ ᐃᖅᑲᓇᐃᔭᕐᓂᖅ ᓱᓕᕆᓃᓪᓗ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᑎᑎᖅᑲᖅᑎᒍᑦ ᐊᖏᖅᑕᐅᖅᑳᕆᐊᓖᑦ 
ᐱᔪᓐᓇᖅᓯᑎᑕᐅᓗᑎᓪᓗ ᐃᖅᑲᓇᐃᔭᖅᑎᑦᑎᔨᒋᔭᖓᓄᑦ, ᒪᓕᒐᓕᐅᖅᑎᐅᔪᒥᒃ, 
ᐃᖅᑲᓇᐃᔭᕆᐊᓚᐅᓐᖏᓐᓂᖏᓐᓂ ᓱᓕᕆᒋᐊᓚᐅᓐᖏᓐᓂᖏᓐᓂᓗ ᑮᓇᐅᔾᔭᒃᓴᓗᑎᒃ, ᐅᑯᐊ 
ᐱᖃᓯᐅᔾᔨᓪᓗᑎᒃ;

 ● ᓂᕈᐊᕋᒃᓴᐅᓂᖅ ᓄᓇᓕᐅᑉ ᒐᕙᒪᕋᓛᖓᑕ ᑲᑎᒪᔨᖏᓐᓄᑦ;
 ● ᐱᔨᑦᑎᕋᕐᓂᖅ ᑎᒥᐅᔪᓂ ᑕᒪᒃᑯᓇᓂ ᑲᑎᒪᔨᐅᖃᑕᐅᓂᕐᒥᒃ ᐆᒪᔪᓕᕆᓂᕐᒧᑦ ᑎᒥᐅᔫᑉ 

ᑲᑎᒪᔨᖏᓐᓂ; ᐅᕝᕙᓘᓐᓃᑦ;
 ● ᐊᖏᕐᓂᖅ ᐱᖁᔭᕐᔪᐊᖅᑎᒍᑦ ᑎᒃᑯᐊᖅᑕᐅᓂᕐᒥᒃ ᐊᑖᒍᑦ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ 

ᓄᓇᕘᑉ ᐱᖁᔭᕐᔪᐊᖓᒍᑦ.

ᐃᖅᑲᓇᐃᔮᖅᑖᖅᑎᑕᐅᓂᖏᑦ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᑦ ᐃᖅᑲᓇᐃᔮᖅᑖᖅᑎᑕᐅᓲᑦ ᑳᓐᑐᕌᑦᑎᒍᑦ ᐊᒻᒪᓗ ᐊᑕᓲᖑᓪᓗᑎᒃ 
ᓈᒻᒪᒋᔭᐅᖏᓐᓇᕐᓂᖏᓐᓂ ᒪᓕᒐᓕᐅᖅᑎᐅᔪᒧᑦ. ᐃᖅᑲᓇᐃᔭᖅᑎᐅᑎᑕᐅᓐᖏᑦᑐᑦ 
ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᑭᒃᑯᓕᒫᓄᑦ ᐱᔨᑦᑎᕋᖅᑎᐅᑎᑕᐅᒐᑎᒃ ᒪᓕᓪᓗᒋᑦ 
ᑐᑭᒋᑎᑕᐅᔪᑦ ᐃᓗᐊᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᒍᑦ. 
ᒪᓕᒐᓕᐅᖅᑎ ᑎᒃᑯᐊᖅᓯᔪᓐᓇᖅᑐᖅ ᑭᓇᑐᐃᓐᓇᕐᒥᒃ ᓂᕈᐊᕈᒪᔭᒥᓂᒃ ᐱᔨᑦᑎᕋᖁᔭᒥᓂᒃ 
ᓂᕈᐊᖅᑕᐅᓯᒪᕕᖓᓂ ᐃᑲᔪᖅᑎᐅᓂᐊᕐᓗᓂ. ᑭᓯᐊᓂᓕ ᖃᑕᓐᖑᑎᓪᓚᕆᖏᑦ 
ᒪᓕᒐᓕᐅᖅᑎᐅᑉ7 ᐃᖅᑲᓇᐃᔮᖅᑖᖅᑎᑕᐅᔪᓐᓇᖏᑦᑐᑦ ᑖᒃᓱᒥᖓ. ᓂᕈᐊᖅᑕᐅᓯᒪᕕᒻᒥ 
ᐃᑲᔪᖅᑏᑦ ᓇᓪᓕᐅᒃᑯᒫᖃᖅᑎᑕᑦ ᐃᖅᑲᓇᐃᔭᖅᑏᑦ ᐋᓐᓂᖅᑐᒥᓂᕐᓄᑦ ᑮᓇᐅᔭᖅᑖᑎᑦᑎᓂᕐᒧᑦ 
ᐱᖁᔭᕐᔪᐊᖓᒍᑦ.

ᐃᖅᑲᓇᐃᔭᖅᑎᓕᕆᔨ ᐃᑲᔪᓲᖅ ᒪᓕᒐᓕᐅᖅᑎᓂᑦ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ ᐅᑯᓂᖓ 
ᐊᑐᐃᓐᓇᕈᖅᓴᐃᓪᓗᑎᒃ:

 ● ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᒧᑦ ᐃᖅᓇᐃᔮᒥᒃ ᒪᓂᒪᑎᑦᑎᔾᔪᑎ;
 ● ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᐅᑉ ᐃᖅᑲᓇᐃᔮᖓᓂ ᑭᓱᓕᕆᔨᐅᒻᒪᖔᖅ 

ᓇᓗᓇᐃᖅᑐᕈᑎᖓ;
 ● ᒪᓕᑦᑕᐅᔭᕆᐊᓖᑦ ᐊᑐᐊᖅᑕᐅᔭᕆᐊᓖᓪᓗ ᓂᕈᐊᖅᑕᐅᓯᒪᕕᓐᓂ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓕᐅᖅᑏᑦ ᓄᓇᕗᑦ ᒪᓕᒐᓕᐅᖅᕕᖓᓂ; ᐊᒻᒪᓗ
 ● ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᑦ ᐃᒻᒥᒧᑦ ᖃᓂᒃᓴᓗᐊᕐᓂᕐᒧᑦ, ᑕᐱᖃᕐᓂᐊᓂᕐᒧᑦ 

ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᐊᖏᖃᑎᒌᒍᑎᒥᒃ.

ᑮᓇᐅᔾᔭᒃᓵᖏᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᑮᓇᐅᔾᔭᒃᓴᓵᑦ ᐃᑲᕐᕋᖅᑎᒎᖅᑐᑎᒃ 
ᐅᕝᕙᓘᓐᓃᑦ ᐊᕐᕌᒍᓕᒫᒥ ᑮᓇᐅᔾᔭᓵᒃᓴᖏᑦ ᐋᖅᑭᑦᑕᐅᓯᒪᓪᓗᑎᒃ. ᑖᓐᓇ ᖃᑦᑎᕌᖅᑕᕐᓂᖓ 
ᐊᖅᑭᑦᑕᐅᓲᖅ ᐊᖏᖃᑎᒌᓐᓂᒃᑯᑦ ᑖᒃᑯᓄᖓ ᒪᓕᒐᓕᐅᖅᑎ ᐊᒻᒪᓗ ᓂᕈᐊᖅᑕᐅᓯᒪᕕᒻᒥ 
ᐃᑲᔪᖅᑎ. ᐊᔪᕆᖅᓯᐅᔾᔭᐅᔪᓐᓇᖅᑐᑦ ᖃᓄᑎᒋ ᓈᒻᒪᒻᒪᖔᑕ ᑮᓇᐅᔾᔭᒃᓵᖑᓂᐊᖅᑐᑦ 
ᐃᖅᑲᓇᐃᔭᖅᑎᓕᕆᔨᒃᑯᓐ ᐃᖅᑲᓇᐃᔭᖅᑎᖓᓄᑦ. ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ 
ᐊᑭᓕᖅᑕᐅᖃᑦᑕᓲᖑᒻᒪᑕ ᐊᑕᐅᑦᑎᒃᑰᖃᑎᖃᖅᑐᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᑮᓇᐅᔭᖅᑖᖅᕕᖓᓂᑦ ᐱᓕᕆᐊᖑᓪᓗᑎᒃ ᕿᑎᖓᓃᑦᑐᒃᑯᑦ ᒐᕙᒪᒃᑯᑦ ᑮᓇᐅᔾᔭᓵᒃᓴᖁᑎᖏᓐᓂᑦ. 

7 ᑕᐃᒫᒃ ᓇᓗᓇᐃᖅᓯᒪᒻᒪᑕ ᐃᖅᑲᓇᐃᔭᖅᑎᓕᕆᔨᒃᑯᑦ ᐊᔪᕆᖅᓯᐅᔨᔾᔪᑎᖏᓐᓂ ᒪᓕᑦᑕᐅᖁᔭᐅᔪᓂ 206: 
ᐃᑲᔪᖅᑕᐅᖅᑳᖃᑦᑕᓂᒃᑯᑦ

ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᑲᔪᖏᖅᓴᖅᑕᐅᓲᑦ ᒪᑐᐃᖅᓯᖁᔭᐅᓪᓗᑎᒃ ᑮᓇᐅᔭᖅᑖᖏᓐᓄᑦ 
ᐴᖅᑕᐅᖅᑕᐅᑎᒋᕕᒃᓴᓂᒃ ᐃᖅᑲᓇᐃᔭᖅᑎᓕᕆᔨᒃᑯᑎᒍᑦ ᕿᓚᒻᒥᐅᓂᖅᓴᖅ 
ᐊᑭᓕᖅᑕᐅᖃᑦᑕᓂᐊᕐᒪᑕ.

ᖄᖓᒍᒃᑲᓐᓂᖅ ᑮᓇᐅᔾᔭᒃᓵᑦ ᐃᑲᔫᓯᐊᓪᓗ
ᒪᓕᒐᓕᐅᖅᕕᒃ ᐊᑭᓖᖃᑦᑕᖅᑐᖅ ᐊᑭᓕᕆᐊᓕᓐᓂᒃ ᐊᑦᑐᐊᓂᖃᖅᑐᓂᒃ ᐃᑲᔫᓯᐊᒃᓴᖃᖅᑐᑎᒃ 
ᑕᒪᒃᑯᓄᖓ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᓄᑦ ᐱᖃᑦᑕᖅᑕᐅᔪᓐᓇᖅᑐᓂᒃ:

 ● ᑭᖃᖅᑐᖅᓯᐅᑎᒃᓴᑦ (6.0%)
 ● ᓄᓇᕗᒻᒥ ᐅᑭᐅᖅᑕᖅᑐᒦᒍᑎᑦ ᐃᑲᔫᓯᐊᑦ
 ● ᓄᓇᕗᒻᒥ ᐃᓪᓗᒧᑦ ᐃᑲᔫᑎ
 ● ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓂᕐᒧᑦ ᑲᔪᖏᖅᓴᐅᑎᑦ ᐃᑲᔫᑎᑦ
 ● ᑲᔪᓰᓐᓇᖅᑐᒥᒃ ᐱᓕᕇᓐᓇᓂᕐᒧᑦ ᖁᔭᓐᓇᒦᖅᑕᐅᔾᔪᓯᐊᖅ
 ● ᐆᕙᑕᐃ, ᓄᖅᑲᕐᓂᖓ ᐊᒻᒪᓗ ᓄᖅᑲᕈᓯᐊᕐᓂᖓ

ᕿᑲᕆᐊᕈᑎᒃᓴᑦ ᑮᓇᐅᔭᖅᑖᑦ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᓄᐊᑦᑎᖃᑦᑕᖏᑦᑐᑦ ᕿᑲᕆᐊᕈᑎᒃᓴᕐᓂᑦ ᓄᓇᕗᑦ ᒐᕙᒪᖓᓄᑦ 
ᐃᖅᑲᓇᐃᔭᖅᑎᐅᖏᒻᒪᑕ. ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᐱᑦᑕᐅᑎᒋᖃᑦᑕᖅᑐᑦ 6%-ᒥᑦ 
ᕿᑲᕈᑎᒃᓴᕐᓂᑦ ᖄᖓᒍᑦ ᑮᓇᐅᔭᖅᑖᕆᕙᑦᑕᖓᑕ.

ᓄᓇᕗᒻᒥ ᐅᑭᐅᖅᑕᖅᑐᒦᒍᑎᑦ ᐃᑲᔫᓯᐊᑦ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᑦ ᐱᓲᖑᔪᑦ, ᐊᕐᕌᒍᓕᒫᒧᑦ ᐊᒡᒍᖅᑕᐅᓯᒪᔪᓂᒃ, ᓇᒻᒪᑦᑐᒋᔭᐅᔪᓂᒃ 
ᓄᓇᕗᒻᒥ ᐅᑭᐅᖅᑕᖅᑐᒦᒍᑎᓂᒃ ᐃᑲᔫᓯᐊᕐᓂᑦ ᒪᓕᑦᑐᑎᒃ ᓇᒥ ᓄᓇᖃᕐᓂᖏᓐᓂᑦ 
ᐊᖏᕐᕋᖃᖅᕕᒋᔭᖓᓂᑦ.

ᓄᓇᕗᒻᒥ ᐃᓪᓗᒧᑦ ᐃᑲᔫᓯᐊᑦ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᑦ ᐱᔪᓐᓇᕐᓂᖃᖅᑎᑕᐅᔾᔪᑎᓂᒃ ᐱᓯᒪᑦᑎᔪᑦ ᐱᔪᓐᓇᖅᐳᑦ 
ᑖᒃᓱᒥᖓ ᐃᑲᔫᓯᐊᕐᒥᒃ ᑕᖅᑭᑕᒫᖅ.

ᐃᓄᒃᑯᑦ ᐅᖃᐅᓯᕐᒥᒃ ᐊᑐᕐᓂᕐᒧᑦ ᑲᔪᖏᖅᓴᐅᑎᑦ ᐃᑲᔫᓯᐊᑦ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᑦ ᑕᕝᕙᑦᑕᐅᑎᒋ ᐱᔪᓐᓇᖅᓯᑎᑕᐅᖃᑦᑕᖅᑐᑦ ᖁᑦᑎᓐᓂᓕᒃ 
1−ᒥᑦ (ᐅᖃᕈᓐᓇᓂᕐᒧᑦ ᐃᓄᒃᑐᑦ) $1,500−ᓂᒃ ᐊᕐᕌᒍᑕᒫᖅ. ᑕᓐᓇ ᒪᓕᒐᓕᐅᖅᑎ 
ᖃᐅᔨᓴᖅᑕᐅᑎᑦᑎᔭᕆᐊᓕᒃ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓᑕ ᐃᓄᒃᑐᑦ ᐊᔪᓐᖏᓐᓂᖓᓂᑦ. 
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᐊᓂᒍᐃᑦᑎᐊᕆᐊᓖᑦ ᐅᖃᐅᓯᕐᒥᒃ ᖃᐅᔨᒪᒻᒪᖓᑕ 
ᖃᐅᔨᓴᖅᑕᐅᓂᖏᓐᓂᑦ ᐊᐅᓚᑕᐅᖃᑦᑕᖅᑐᒥᒃ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᑯᓐᓄᑦ 
ᐱᔪᓐᓇᖅᓯᓂᐊᖅᐸᑕ ᐃᑲᔫᓯᐊᖃᑦᑕᓂᕐᒥᒃ ᖁᑦᑎᓐᓂᓕᒻᒥᒃ 2 ᐅᕝᕙᓘᓐᓃᑦ 3 ᐃᑲᔫᓯᐊᒃᓴᕐᓂᑦ..

ᑲᔪᓰᓐᓇᖅᑐᒥᒃ ᐱᓕᕇᓐᓇᓂᕐᒧᑦ ᖁᔭᓐᓇᒦᖅᑕᐅᔾᔪᓯᐊᖅ
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᐱᔪᓐᓇᕐᓂᖃᖅᑐᑦ ᑲᔪᓰᓐᓇᖅᑐᒥᒃ ᐃᖅᑲᓇᐃᔭᕐᓂᕐᒧᑦ 
ᒪᓕᒐᓕᐅᖅᑎᒧᑦ ᖁᔭᓐᓇᒦᖅᑕᐅᔾᔪᑎᓂᒃ ᑮᓇᐅᔭᓂᒃ. ᑕᒪᓐᓇ ᑲᔪᓰᓐᓇᖅᑐᒥᒃ 
ᐱᔨᑦᑎᕋᕐᓂᖅ ᖃᐅᔨᓴᖅᑕᐅᑎᓪᓗᒍ ᖁᔭᓐᓇᒦᕈᑎᒃᓴᖅ, ᐱᒋᐊᕐᓂᖃᓲᖑᔪᖅ ᓂᕈᐊᕈᑎᒥᓃᑦ 
ᐅᑎᖅᑎᑕᐅᓚᐅᖅᑎᓪᓗᒋᑦ ᓂᕈᐊᕕᔾᔪᐊᓂᖅᑕᖃᓚᐅᖅᑎᓪᓗᒍ. ᐱᔪᓐᓇᖅᓯᓂᐊᕐᓗᓂ 
ᑲᔪᓰᓐᓇᖅᑐᒥᒃ ᐱᔨᑦᑎᕋᕐᓂᕐᒧᑦ ᖁᔭᓐᓇᒦᖅᑕᐅᔾᔪᑎᒥᒃ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎ 
ᐱᓯᒪᒋᐊᓕᒃ ᒥᑭᓂᖅᐹᕆᓗᒍ, ᐱᖓᓱᓂᒃ ᐊᕐᕌᒍᓂᒃ ᑲᔪᓰᓐᓇᖅᑐᓂᒃ ᐱᔨᑦᑎᕋᖅᓯᒪᑉᐸᑦ, 
ᑕᐃᑲᓂ ᑎᓯᐱᕆ 1-ᒥ ᓇᓕᐊᓐᓂᑐᐃᓐᓇᖅ ᐅᓪᓗᖅᓯᐅᑏᑦ ᐊᕐᕌᒍᖓᓂ. ᖁᔭᓐᓇᒦᐳᑏᑦ 

ᐊᑭᓕᐅᑕᐅᓲᑦ ᑎᓯᐱᕆᒥ ᐊᒻᒪᓗ $1,000−ᖑᓪᓗᑎᒃ  ᐊᕐᕌᒍᒧᑦ ᐊᑕᐅᓯᕐᒧᑦ ᐱᖓᓱᓄᑦ 
ᐊᕐᕌᒍᓄᑦ ᐅᖓᑖᓄᓪᓘᓐᓃᑦ ᑲᔪᓰᓐᓇᖅᑐᒥᒃ ᐱᔨᑦᑎᕋᖅᓯᒪᔪᓄᑦ.

ᐆᕙᑕᐃ, ᓄᖅᑲᖅᑎᑕᐅᓂᖅ ᐊᒻᒪᓗ ᓄᖅᑲᕈᓯᐊᕐᓂᖓ
ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᐃᓕᑕᖅᓯᓯᒪᔪᑦ ᑕᒪᐅᓇ ᒪᓕᒐᓕᐅᖅᕕᐅᑉ ᔭᒐᑎᑕᐅᓂᖓᒍᑦ 
ᐅᕝᕙᓘᓐᓃᑦ ᐊᓯᖏᓐᓂᑦ ᐱᔾᔪᑎᖃᕐᓗᑎᒃ, ᑳᓐᑐᕌᒋᔭᖓ ᒪᓕᒐᓕᐅᖅᑎᐅᔫᑉ ᒪᓕᒐᓕᐅᖅᕕᒻᒥ 
ᐊᒻᒪᓗ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖓᑕ ᐃᓛᓐᓂᒃᑯᑦ ᓄᖅᑲᖅᑎᑕᐅᒋᐊᖃᓲᖑᒻᒪᑦ. 

ᑖᒃᑯᐊ ᑲᑎᒪᔨᓕᕆᔩᑦ ᑲᑎᒪᔨᑦ ᐃᓱᒪᑖᖅᓯᒪᒻᒪᑕ ᑕᒪᒃᑯᐊ ᒪᓕᒐᓕᐅᖅᑏᑦ ᐱᔪᓐᓇᐅᑎᖃᕐᒪᑕ 
ᐊᑭᓖᓂᕐᒧᑦ ᓄᖅᑲᖅᑎᑕᐅᔪᖃᖅᑎᓪᓗᒍ ᐊᒻᒪᓗ ᓄᖅᑲᕈᓯᐊᕐᓂᒃ ᐊᑭᓖᔪᓐᓇᖅᑐᑎᒃ 
ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᖏᑕ ᐃᖅᑲᓇᐃᔭᕐᓂᒥᓂᖓᓄᑦ, ᑖᓐᓇ ᓂᕈᐊᖅᑕᐅᓯᒪᕕᒻᒥ 
ᐃᑲᔪᖅᑎ ᐊᔪᓐᖏᔾᔪᑎᖃᖅᐸᑦ ᐊᔪᓐᖏᔾᔪᑎᐅᒋᐊᓕᓐᓂᑦ ᓇᓗᓇᐃᖅᑕᐅᓯᒪᔪᓂᒃ 
ᐊᑐᐊᒐᕐᒥ. ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ ᐃᖅᑲᓇᐃᔭᖅᓯᒪᒋᐊᓖᑦ ᑲᔪᓰᓐᓇᕐᓗᑎᒃ 
ᐱᔪᓐᓇᖅᑕᐅᓂᐊᖅᐸᑕ ᓄᖅᑲᐅᓯᐊᕐᒥᒃ. ᒪᓕᒐᓕᐅᖅᑏᑦ ᓯᕗᓂᖓᒍᑦ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓂᖃᖅᓯᒪᒋᐊᓖᑦ ᓄᖅᑲᖅᑐᖃᕐᓂᐊᑎᓪᓗᒍ. ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑏᑦ 
ᐊᑭᓕᖅᓱᖅᑕᐅᔪᑦ ᒐᕙᒪᒃᑯᑦ ᑮᓇᐅᔭᖅᑖᓕᕆᔨᖏᓐᓄᑦ ᐱᔪᓐᓇᖅᑐᑦ ᕿᑲᕈᓯᐊᒃᓴᕐᓂᑦ. 
ᓄᖅᑲᐅᓯᐊᑦ ᑮᓇᐅᔭᖅᑖᑦ ᐊᑭᓕᐅᑕᐅᓲᖑᔪᑦ ᓂᕈᐊᖅᑕᐅᓯᒪᕕᒻᒥ ᐃᑲᔪᖅᑎᓄᑦ 
ᑮᓇᐅᔾᔭᒃᓴᔪᓄᑦ ᓱᓕ ᒪᓕᒐᓕᐅᖅᕕᒃ ᔭᒐᑎᑕᐅᑎᓪᓗᒍ.

ᑲᔪᓰᓐᓇᖅᑐᒥᒃ ᐱᔨᑦᑎᕋᕐᓂᖅ ᓄᖅᑲᖅᑎᑕᐅᓂᖅ/ᓄᖅᑲᐅᓯᐊᓂᑦ ᑮᓇᐅᔭᓂᑦ 
ᐱᔪᓐᓇᕐᓂᖓ

ᐊᑖᓂ ᐊᕐᕌᒎᑉ ᐊᑕᐅᓯᐅᑉ (1) 2 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ

1 ᐊᕐᕌᒍ 2 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ

2 ᐊᕐᕌᒍᑦ 3 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ
3 ᐊᕐᕌᒍᑦ 4 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ
4 ᐊᕐᕌᒍᑦ 5 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ
5 ᐊᕐᕌᒍᑦ 6 ᐱᓇᓱᐊᕈᓰᒃ ᐅᓪᓗᒥ ᖃᑦᑎᕌᖅᑕᕐᓂᖓ ᒪᓕᓪᓗᒍ



CC
ᐱᓕᕆᓂᐅᔪᑦ ᐱᓕᕆᓂᐅᔪᑦ 
ᐱᔨᑦᑎᕋᐅᑎᓪᓗᐱᔨᑦᑎᕋᐅᑎᓪᓗ



C.1       ᑲᑎᒪᕐᔪᐊᖅᕕᐅᑉ ᐱᔨᑦᑎᕋᖅᑎᖏᑦ

ᑲᑎᒪᕐᔪᐊᖅᕕᐅᑉ ᐱᔨᑦᑎᕋᖅᑎᖏᑦ
ᐱᔨᑦᑎᕋᖅᑎᖃᖅᑎᑦᑎᓂᑦ ᐱᓕᕆᓂᐅᔪᖅ ᐱᕕᖃᖅᕕᐅᕙᑉᐳᖅ ᓄᓇᕗᒻᒥ ᐃᓪᓂᐊᖅᑎᓄᑦ 
ᐃᓕᓴᒍᓐᓇᖅᑐᑎᒃ ᒪᓕᒐᓕᐅᖅᕕᐅᑉ ᒥᒃᓵᓄᑦ ᐃᖅᑲᓇᐃᔭᕐᓂᒃᑯᑦ ᑲᑎᒪᕐᔪᐊᕕᒻᒥ 
ᐃᒃᓯᕙᓂᖃᖅᑎᓪᓗᒋᑦ. ᐱᔨᑦᑎᕋᖅᑏᑦ ᐱᓕᕆᐊᖃᖃᑦᑕᖅᑐᑦ ᐊᒥᓱᑲᓪᓚᓐᓂᒃ 
ᐱᓕᕆᐊᒃᓴᖏᓐᓂᑦ ᐃᒃᓯᕙᓐᓇᐅᑎᓪᓗᒍ, ᐱᖃᓯᐅᔾᔨᓪᓗᑎᒃ ᐸᐃᑉᐹᓂᒃ ᑐᓂᐅᖅᑲᐃᓂᐃᒥᒃ, 
ᖃᐅᔨᒪᒐᓱᐊᓲᖑᓪᓗᑎᒃ ᒪᓕᒐᓕᐅᖅᑏᑦ ᐸᐃᑉᐹᖃᑦᑎᐊᕋᓗᐊᕐᒪᖓᑕ ᐊᒻᒪᓗ ᐃᒥᕐᒥᒃ, ᐊᒻᒪᓗ 
ᐃᑲᔪᖃᑦᑕᖅᑐᑎᒃ ᐅᖃᖅᑎᒥᒃ ᐊᒻᒪᓗ ᑲᑎᒪᕐᔪᐊᕕᒻᒥ ᐊᖏᔪᖅᑲᐅᑎᓂᑦ ᐱᒋᐊᖃᕐᓂᖏᓐᓂᑦ 
ᒪᓕᑦᑐᑎᒃ.

ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᓂᕈᐊᖅᑕᐅᓯᒪᕕᐅᔪᓂᒃ ᐃᖃᓗᐃᑦ ᓯᓚᑖᓂ 
ᓂᕈᐊᕋᒃᓴᓕᐅᕈᓐᓇᓲᑦ ᐃᓕᓐᓂᐊᖅᑎᖁᑎᒥᓂᒃ ᓂᕈᐊᖅᑕᐅᓯᒪᕕᒻᒥᓂᑦ ᐃᖃᓗᓐᓅᖁᓪᓗᒋᑦ 
ᐱᔨᑦᑎᕋᕆᐊᖅᑐᕐᓗᑎᒃ ᑲᑎᒪᕐᔪᐊᕕᒻᒥ. ᒪᓕᒐᓕᐅᖅᑏᑦ ᓂᕈᐊᕋᒃᓴᓕᐅᕈᒪᔪᑦ ᐃᓕᓐᓂᐊᖅᑎᓂᒃ 
ᖃᐅᔨᒃᖃᖅᓯᒋᐊᓖᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᖓᓂᑦ ᐊᑖᓂᐅᓐᖏᑦᑐᖅ 30 ᐅᓪᓗᐃᑦ 
ᐃᒃᓯᕙᒋᐊᓚᐅᓐᖏᓐᓂᖏᓐᓂ. ᒪᓕᒐᓕᐅᖅᑏᑦ ᐱᔪᓐᓇᕐᓂᖃᖅᑐᑦ ᓂᕈᐊᕋᒃᓴᓕᐅᕈᓐᓇᓂᕐᒥᒃ 
ᐃᓕᓐᓂᐊᖅᑎᓂᑦ ᐅᑯᐊ ᒪᓕᓪᓗᒋᑦ:

 ● ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᑦ ᓄᓇᓕᖁᑎᖃᖅᑐᑦ ᐊᑕᐅᓯᕐᒥᒃ: 2 
ᐱᔨᑦᑎᕋᖅᑏᑦ ᓄᓇᓕᒻᒥᑦ ᐊᑕᐅᓯᕐᒥᑦ ᒪᓕᒐᓕᐅᖅᑎ ᐊᑕᓂᖓᓂ (2 ᐱᔨᑦᑎᕋᖅᑏᑦ 
ᑲᑎᓪᓗᒋᑦ)

 ● ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᑦ ᒪᕐᕉᓐᓂᒃ ᓄᓇᓕᖁᑎᖃᖅᑑᒃ: 2 ᐱᔨᑦᑎᕋᖅᑏᑦ 
ᓄᓇᓕᒻᒧᑦ ᐊᑕᐅᓯᕐᒧᑦ ᒪᓕᒐᓕᐅᖅᑎ ᐊᑕᓂᖓᓂ (4 ᐱᔨᑦᑎᕋᖅᑏᑦ ᑲᑎᓪᓗᒋᑦ)

 ● ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᑦ ᐱᖓᓱᓂᒃ ᓄᓇᓕᖁᑎᖃᖅᑑᒃ: 2 
ᐱᔨᑦᑎᕋᖅᑏᑦ ᓄᓇᓕᒻᒧᑦ ᐊᑕᐅᓯᕐᒧᑦ ᒪᓕᒐᓕᐅᖅᑎ ᐊᑕᓂᖓᓂ (6 ᐱᔨᑦᑎᕋᖅᑏᑦ 
ᑲᑎᓪᓗᒋᑦ)

ᐃᓱᒪᒃᓴᖅᓯᐅᕈᑎᐅᓂᐊᖅᐸᑕ, ᑕᒪᒃᑯᐊ ᓂᕈᐊᕋᒃᓴᐃᑦ ᐃᒪᐃᑦᑑᒋᐊᓖᑦ:

 ● ᐅᑭᐅᖃᕐᓗᓂ 19 ᐊᑖᓂ;
 ● ᐃᓕᓐᓂᐊᕆᐊᖃᑦᑕᕐᓗᓂ ᖁᑦᑎᓂᖅᓴᒥ ᐃᓕᓴᕕᒻᒥ ᖃᐅᑕᒫᑦ;
 ● ᑎᑎᖅᑲᖅᑎᒍᑦ ᐊᖏᖅᑕᐅᔾᔪᑎᖃᖅᑐᑦ ᐊᖏᔪᖅᑳᖏᓐᓂᑦ/ᐸᐸᑦᑎᔨᖏᓐᓂᑦ 

ᐊᒻᒪᓗ ᐃᓕᓴᕕᐅᑉ ᐊᖏᔪᖅᑳᖓᓂᑦ ᐱᖃᑕᐅᔪᓐᓇᓂᐊᖅᐸᑕ ᐱᔨᑦᑎᕋᖅᑎᐅᓂᕐᒧᑦ 
ᐱᓕᕆᓂᐅᔪᒥᑦ.

ᒐᕙᒪᒃᑯᑦ ᑐᓴᐅᒪᑎᑦᑎᔨᖓ ᑲᒪᒋᐊᖃᕐᓂᖃᖅᐳᖅ ᐅᑯᓂᖓ:

 ● ᐋᖅᑭᑦᑎᕆᖃᑦᑕᕐᓂᖅ ᖃᒐᑦᑕᐅᑎᖏᓐᓂᑦ ᑐᔪᕐᒥᔾᔪᑎᖏᓐᓂᓪᓗ ᐱᔨᑦᑎᕋᖅᑏᑦ;
 ● ᐋᖅᑭᑦᑎᕆᓂᖅ ᐊᑭᓕᖅᑕᐅᔾᔪᑎᒃᓴᖏᓐᓂᑦ ᐱᔨᑦᑎᕋᖅᑏᑦ ᐃᑲᔫᓯᐊᒃᓴᖏᓐᓂᓪᓗ; 

ᐊᒻᒪᓗ
 ● ᖃᐅᔨᒪᑦᑎᐊᕋᓱᓪᓗᓂ ᐱᑦᑎᐊᕋᓱᐊᕋᓗᐊᕐᒪᖔᑕ ᐱᔨᑦᑎᕋᖅᑏᑦ 

ᒪᓕᒐᓕᐅᖅᕕᒦᓐᓂᖏᓐᓂ.

ᖃᐃᑎᑦᑎᓯᒪᔪᑦ ᐱᔨᑦᑎᕋᖅᑎᓂᑦ ᒪᓕᒐᓕᐅᖅᑏᑦ ᐅᑯᓂᖓ ᑲᒪᒋᔭᖃᕆᐊᖃᖅᐳᑦ:

 ● ᓂᕈᐊᕋᒃᓴᓕᐅᕐᓂᕐᒥᒃ ᐱᔨᑦᑎᕋᖅᑎᒃᓴᓂᒃ;
 ● ᐱᔨᑦᑎᕋᖅᑏᑦ ᑲᒪᔨᒋᒐᔭᖅᑕᖓᓂᑦ ᐃᓐᓇᕐᒥᒃ ᓇᓂᓯᓗᓂ (ᐊᑭᓕᖅᓱᖅᑕᐅᒐᔭᖅᑐᑦ 

ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ ᐱᓕᕆᓂᐅᒧᒃ ᑮᓇᐅᔭᖅᑐᕈᑎᒃᓴᖏᓐᓂᑦ) 
ᐅᕝᕙᓘᓐᓃᑦ ᓇᒻᒥᓂᖅ ᑲᒪᔨᐅᑎᓪᓗᓂ ᐱᔨᑦᑎᕋᖅᑎᓄᑦ; ᐊᒻᒪᓗ

 ● ᖃᐅᔨᒪᒐᓱᖃᑦᑕᕐᓗᓂ ᐱᑦᑎᐊᕋᓱᐊᕋᓗᐊᕐᒪᖓᑕ ᐱᔨᑦᑎᕋᖅᑏᑦ ᒪᓕᒐᓕᐅᖅᕕᐅᑉ 
ᓯᓚᑖᓃᑦᑎᓪᓗᒋᑦ.



ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ       C.2

ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ
ᑖᓐᓇ ᓄᓇᕗᒻᒥ ᐃᓕᓴᖅᓯᔾᔪᑎᒧᑦ ᐅᔭᒥᒻᒧᑦ ᐱᖁᔭᕐᔪᐊᖅ ᑲᔪᓯᑎᑕᐅᓚᐅᖅᓯᒪᔪᖅ 
ᒪᓕᒐᓕᐅᖅᕕᒻᒥ ᑎᓯᐱᕆ 2009−ᒥ ᐊᒻᒪᓗ ᐊᑐᓕᖅᑎᑕᐅᓪᓗᓂ ᔮᓐᓄᐊᓕ 1, 2010−ᒥ.  

ᑖᓐᓇ ᐱᖁᔭᖅ ᐅᖃᖅᓯᒪᒻᒪᑦ ᑖᒃᓱᒪ ᑐᕋᒐᕆᔭᖓ ᐃᓕᓴᖅᓯᔾᔪᑎᑉ ᑕᒪᓐᓇᐅᒻᒪᑦ 
“ᐃᓕᑕᖅᓯᓂᖅ ᐅᐱᒋᔭᖃᖅᑐᑎᒃ ᑭᒃᑯᑐᐃᓐᓇᕐᓂᒃ ᐱᓕᕆᑦᑎᐊᖅᓯᒪᓪᓚᕆᑦᑐᓂᒃ 
ᐱᔾᔪᑎᖃᖅᑐᓂᒃ ᐃᓕᖅᑯᓯᕐᓂᑦ, ᐃᓅᖃᑎᒌᑦᑎᐊᓂᕐᒥᒃ, ᐅᕝᕙᓘᓐᓃᑦ ᒪᑭᒪᐅᑎᒃᑯᑦ 
ᖃᓄᐃᓐᖏᑦᑎᐊᕐᓂᕐᒥᒃ ᐃᑲᔪᖅᓯᒪᔪᓄᑦ ᓄᓇᕗᒻᒥ.” ᑖᓐᓇ ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ 
ᐳᖅᑐᓂᖅᐹᖑᕗᖅ ᐊᓯᓕᒫᖏᓐᓂᑦ ᐃᓕᓴᖅᓯᔾᔪᑎᐅᔪᓂᒃ, ᓇᓗᓇᐃᒃᑯᑕᐅᔪᓂᒃ, ᐅᕝᕙᓘᓐᓃᑦ 
ᐅᔭᒥᐅᔪᓂᒃ ᑐᓂᔭᐅᓲᓂᒃ ᓄᓇᕗᑦ ᒐᕙᒪᖓᓄᑦ. ᐃᓚᓕᐅᑎᔭᐅᓂᖓ ᑖᓐᓇ ᓄᓇᕗᒻᒥ 
ᐃᓕᓴᖅᓯᔾᔪᑎ ᐅᔭᒥᒃ ᑕᐃᑯᖓ ᑲᓇᑕᓕᒫᒥ  ᐃᓕᑕᖅᓯᔾᔪᑎᐅᔪᓄᑦ ᐱᓐᖑᖅᑎᑕᐅᓚᐅᖅᓯᒪᔪᖅ 
2018-ᒥ ᒐᕙᒪᑐᖃᒃᑯᓐᓂ ᓱᖁᔨᓂᒃᑯᑦ ᑲᑎᒪᔨᓂ ᐊᖏᖅᑕᐅᔪᔪᒥᒃ ᑲᓇᑕᒥ ᑯᐃᓐ 
ᑭᒡᒐᖅᑐᖅᑎᖓᓄᑦ.

ᑖᒃᑯᐊ ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ ᐊᑐᓕᖁᔭᓕᐅᓲᑦ 
ᑭᒃᑯᑐᐃᓐᓇᕐᓂᒃ ᐅᔭᒥᑦᑕᐅᖁᔭᐅᔪᓂᒃ. ᑲᑎᒪᔨᖏᑦ ᐅᖃᐅᔾᔨᒋᐊᖅᑎᑦ ᑲᑎᒪᔩᑦ ᑖᒃᑯᐊᖑᕗᑦ 
ᐅᖃᖅᑎᖓ ᒪᓕᒐᓕᐅᖅᕕᐅᑉ, ᐃᖅᑲᖅᑐᐃᔨᒻᒪᕆᒃ ᓄᓇᕗᑦ ᐃᖅᑲᖅᑐᐃᔪᓕᕆᔨᒃᑯᖏᓐᓂ 
ᐊᒻᒪᓗ ᐊᖏᔪᖅᑳᖓ ᓄᓇᕗᑦ ᑐᓐᖓᕕᑦ ᑎᒥᖓᑕ. ᒪᓕᒐᓕᐅᖅᕕᐅᑉ ᐊᓪᓚᑦᑎᖓ ᐱᔨᑦᑎᕋᓲᖅ 
ᐊᓪᓚᑦᑎᐅᓪᓗᓂ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᓄᑦ.

ᐱᖓᓱᑦ ᐅᖓᑖᓃᒋᐊᖃᓐᖏᑦᑐᑦ ᑭᒃᑯᑐᐃᓐᓇᐃᑦ ᐅᔭᒥᑦᑕᐅᔪᑦ ᐊᕐᕌᒍᑕᒫᖅ. ᑲᓇᑕᒥᐅᑕᐃᑦ 
ᐅᓪᓗᒥ ᓄᓇᖃᖅᑐᑦ ᓄᓇᕗᒻᒥ ᑎᒃᑯᐊᖅᑕᐅᔪᓐᓇᖅᐳᑦ ᐱᔾᔪᓯᐊᖅᑎᑕᐅᓂᕐᒧᑦ, ᐊᒻᒪᓗ 
ᑲᓇᑕᒥᐅᑕᐃᑦ ᐊᑯᓂ ᓄᓇᕗᒻᒥ ᓄᓇᖃᓚᐅᖅᓯᒪᔪᑦ ᐅᕝᕙᓘᓐᓃᑦ ᓄᓇᐅᔪᒥ ᓄᓇᕗᕈᔪᔪᒥ 
ᐳᕈ 1, 1999-ᒥ. ᓄᓇᕗᒻᒥ ᐃᓕᓴᖅᓯᔾᔪᑎᒥᒃ ᐅᔭᒥᑦᑕᐅᓚᐅᖅᓯᒪᔪᑦ ᐅᑯᐊᖑᕗᑦ:

2011:  ᐊᔪᕆᖅᓱᐃᔨ ᒪᐃᑯᓪ ᒑᑦᓄ, C.M., ᐃᓅᔪᓐᓃᖅᓯᒪᓕᖅᑐᖅ ᒫᒃ ᖃᓗᐊᖅ, C.M. 
ᐊᒻᒪᓗ ᐃᓅᔪᓐᓃᖅᓯᒪᓕᖅᑐᖅ ᔫᓯ ᐊᒪᐅᔭᖅ ᑯᓱᒐᖅ

2012:   ᐃᓅᔪᓐᓃᖅᓯᒪᓕᖅᑐᖅ ᕿᓐᓄᐊᔪᐊᖅ ᐋᓯᕙᒃ, C.C. ᐊᒻᒪᓗ ᐃᓅᔪᓐᓃᖅᓯᒪᓕᖅᑐᖅ 
ᓵᓕ ᐸᓂᒍᓂᐊᖅ

2013:  ᔨᒥ ᐋᑲᕚᒃ, ᓗᐃ ᐊᖓᓕᒃ ᐊᖓᔪᑦᓯᖅ ᐊᒻᒪᓗ ᑕᐃᕕᑎ ᐊᕐᓇᒃᑲᖅ

2014:  ᔮᓐ ᐊᒪᕈᐊᓕᒃ

2015:   ᑕᒑᖅ ᑰᓕ, C.M., ᐃᓅᔪᓐᓃᖅᓯᒪᓕᖅᑐᖅ ᐅᐃᓕᐊᒻ ᓚᐃᔪᓪ, C.M. ᐊᒻᒪᓗ 
ᐃᓅᔪᓐᓃᖅᓯᒪᓕᖅᑐᖅ ᐊᑖᑕ ᕌᕗᑦ ᓕᓵᑦ, O.M.I.

2016:  ᐃᓅᔪᓐᓃᖅᓯᒪᓕᖅᑐᖅ ᓗᐃ ᖃᒧᒃᑲᖅ, ᐃᐊᓚᓐ ᕼᐋᒧᑕᓐ ᐊᒻᒪᓗ ᕆᐊᑦ ᐲᑐᓴ

2017: ᕕᐊᑎ ᕗᕉᔅᑐ ᐊᒻᒪᓗ ᐃᓅᔪᓐᓃᖅᓯᒪᓕᖅᑐᖅ ᓘᑎ ᐸᓪᓗᖅ

2018: ᔭᑲᓛᓯ ᑯᓄᒃ, O.C.

2019: ᐲᑕ ᑖᐸᑕᐃ

2020: ᐱᔪᖃᓐᖏᑦᑐᖅ

2021: ᒥᐊᕆᐋᓐ ᐃᓄᐊᕋᖅ ᑕᑦᑐᐃᓂ ᐊᒻᒪᓗ ᑐᐊᕋᑎ ᐊᑐᐊᑦ ᑐᑐ



C.2       ᓄᓇᕗᒻᒥ ᐃᓕᓴᖅᓯᔾᔪᑎ ᐅᔭᒥᒃ

ᓂᕈᐊᕋᒃᓴᓕᐊᖑᔪᓐᓇᕐᓂᖃᖅᑐᑦ ᑭᒃᑯᑐᐃᓐᓇᐃᑦ ᓂᕈᐊᕋᒃᓴᓕᐊᖑᓚᐅᖅᓯᒪᔪᑦ 
ᐃᓕᓴᖅᓯᔾᔪᑎᒧᑦ, ᑭᓯᐊᓂᓕ ᓂᕈᐊᖅᑕᐅᓂᓐᖏᑦᑐᑦ ᐅᔭᒥᑦᑕᐅᓂᕐᒧᑦ, 
ᓂᕈᐊᕋᒃᓴᓕᐊᖑᒃᑲᓐᓂᕈᓐᓇᖅᑐᑦ.

ᐅᑯᐊ ᓂᕈᐊᕋᒃᓴᓕᐊᖑᔪᓐᓇᖏᑦᑐᑦ ᐃᓕᓴᖅᓯᔾᔪᑎᒧᑦ ᑲᑎᒪᔨᐅᖃᑕᐅᓂᖏᓐᓂ: ᒪᓕᒐᓕᐅᖅᑏᑦ 
ᓄᓇᕗᑦ ᒪᓕᒐᓕᐅᖅᕕᖓᓂ, ᒪᓕᒐᓕᐅᖅᑏᑦ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᓂ, ᒪᐃᔭᐃᑦ 
ᐊᒻᒪᓗ ᑲᑎᒪᔨᐅᖃᑕᐅᔪᑦ ᓄᓇᓖᑦ ᒐᕙᒪᕋᓛᖏᑕ ᑲᑎᒪᔨᖏᓐᓄᑦ; ᐃᖅᑲᖅᑐᐃᔩᑦ 
ᓇᓕᐊᓐᓂᑐᐃᓐᓇᖅ ᐃᖅᑲᖅᑐᐃᕕᒻᒥ; ᑲᑎᒪᔨᐅᖃᑕᐅᔪᑦ ᓄᓇᕗᒻᒥ ᐃᓕᓴᖅᓯᔾᔪᑎᐅᑉ ᐅᔭᒥᐅᑉ 
ᐅᖃᐅᔾᔨᒋᐊᖅᑎᖏᓐᓄᑦ ᑲᑎᒪᔨᓄᑦ ᐊᒻᒪᓗ ᐊᓪᓚᑦᑎᖓ ᓄᓇᕗᒻᒥ ᐃᓕᓴᖅᓯᔾᔪᑎᐅᑉ ᐅᔭᒥᐅᑉ 
ᐅᖃᐅᔾᔨᒋᐊᖅᑎᖏᓐᓄᑦ ᑲᑎᒪᔨᓄᑦ.

ᓂᕈᐊᕋᒃᓴᓕᐅᕈᑏᑦ ᑕᑕᑎᕆᐊᓖᑦ ᐊᓯᖏᓪᓗ ᑐᑭᓯᒃᑲᓐᓂᕈᑎᒃᓴᑦ ᐊᑐᐃᓐᓇᐅᔪᑦ 
ᐊᓪᓚᕝᕕᖓᓂᑦ ᐊᓪᓚᑦᑎᖓᑕ ᒪᓕᒐᓕᐅᖅᕕᐅᑉ.



ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ       C.3

ᖃᐅᔨᓴᖅᑎᓄᑦ ᐱᔨᑦᑎᕋᖅᑕᐅᓂᖅ
ᑖᓐᓇ ᐊᕕᒃᓯᒪᓂᐅᔪᖅ ᐱᑕᖃᖅᑎᑦᑎᕙᑦᑐᖅ ᖃᐅᔨᓴᕐᓂᒃᑯᑦ ᐊᒻᒪᓗ ᑐᑭᓯᐅᒪᔾᔪᑎᓕᕆᓂᕐᒧᑦ 
ᐱᔨᑦᑎᕋᕐᓂᐅᔪᓂᒃ ᐅᖃᖅᑎᒧᑦ, ᒪᓕᒐᓕᐅᖅᑎᑐᐃᓐᓇᕐᓄᑦ ᒪᓕᒐᓕᐅᖅᕕᒻᒥ, ᑲᑎᒪᔨᕋᓛᖑᔪᓄᑦ 
ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐊᒻᒪᓗ ᐊᓪᓚᑦᑎᐅᑉ ᐊᓪᓚᕝᕕᖓᓄᑦ.

ᑲᑎᒪᔨᕋᓛᖁᑎᖏᑦ ᒪᓕᒐᓕᐅᖅᕕᐅᑉ ᐃᑲᔪᖅᓯᖅᑕᐅᖃᑦᑕᖅᑐᑦ ᑲᑎᒪᔨᕋᓛᑦ ᐊᓪᓚᑦᑎᖓᓄᑦ 
ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ ᖃᐅᔨᓴᖅᑎᒧᑦ. ᒪᓕᒐᕐᓂᐊᖅᑎ ᐊᓪᓚᑦᑎ 
ᐊᒻᒪᓗ ᒪᓕᒐᓕᐅᖅᕕᐅᑉ ᒪᓕᒐᕐᓂᐊᖅᑎᖓ ᐃᑲᔪᖅᓰᖃᑦᑕᖅᑑᒃ ᑲᑎᒪᔨᕋᓛᖑᔪᓂᒃ 
ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᓕᐊᖑᒐᓱᐊᖅᑐᓂᒃ ᐊᒻᒪᓗ ᐊᑐᐃᓐᓇᐅᓲᖑᓪᓗᑎᒃ 
ᒪᓕᒐᐃᑦ ᒥᒃᓵᓄᑦ ᐅᖃᐅᔾᔨᒋᐊᖁᔭᐅᒍᑎᒃ ᐱᓪᓗᒍ ᐱᓕᕆᐊᖑᔪᖅ ᑲᑎᒪᔨᕋᓛᖑᔪᓄᑦ. 
ᑕᓐᓇ ᑲᑎᒪᔨᕋᓛᒃ ᖃᐅᔨᓴᖅᑎᖓ ᐊᒻᒪᓗ ᐊᑐᐊᒐᕐᓂᒃ ᖃᐅᔨᓴᖅᑎᖓ ᐊᒥᓱᑲᓪᓚᓐᓂᒃ 
ᐱᔨᑦᑎᕋᕈᑎᖃᓲᖅ ᑲᑎᒪᔨᕋᓛᓂᒃ, ᐅᑯᓂᖓ ᐃᓚᖃᖅᑐᓂᒃ:

 ● ᐊᑐᐃᓐᓇᕈᐃᓂᖅ ᑲᑎᒪᔨᕋᓛᑦ ᑎᑎᖅᑲᖏᓐᓂᑦ;
 ● ᐊᑐᐃᓐᓇᕈᐃᓂᖅ ᑲᑎᒪᔨᕋᓛᓂᒃ ᑐᑭᓯᑎᑦᑎᒋᐊᕈᑎᓂᑦ ᑐᕌᖓᔪᓂᒃ 

ᕿᒥᕐᕈᓂᕆᓂᐊᖅᑕᖏᓐᓄᑦ ᐱᓕᕆᕖᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪᓗ 
ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ;

 ● ᐊᑐᐃᓐᓇᕈᐃᓂᖅ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᓐᓂᑦ ᐅᖃᕆᐊᖅᑐᖅᓯᒪᔪᓄᑦ;
 ● ᐊᑐᐃᓐᓇᕈᐃᓂᖅ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓂᑦ;
 ● ᐊᑐᐃᓐᓇᕈᐃᓂᖅ ᑲᑎᒪᔨᕋᓛᑦ ᓴᖅᑭᖅᑕᖏᓐᓂᑦ ᑐᓴᕋᒃᓴᓂᑦ ᐱᕙᓪᓕᐊᔪᓕᕆᔨᓄᑦ; 
 ● ᐊᑐᐃᓐᓇᕈᐃᓂᖅ ᐃᒃᓯᕙᐅᑕᐅᑉ ᒪᑐᐃᖅᓯᔪᑎᖏᓐᓂᑦ ᐅᖃᐅᓯᕐᓂᑦ ᐊᒻᒪᓗ 

ᐅᖃᓕᖅᑲᑦ ᒪᓕᓐᓂᐊᖅᑕᖏᓐᓂᑦ ᐊᑐᖅᑕᐅᓂᐊᖅᑐᓂᒃ ᑲᑎᒪᑐᐃᓐᓇᓂᕐᒥ ᐊᒻᒪᓗ 
ᐊᓯᖏᓐᓂ ᑲᑎᒪᓂᐅᔪᓂ; 

 ● ᑲᑎᒪᔨᕋᓛᓂᒃ ᑐᑭᓯᕚᓪᓕᑎᑦᑎᒐᓱᖃᑦᑕᕐᓂᖅ ᓯᕗᓂᐊᒍᑦ ᓈᓚᓐᓃᑦ ᐊᒻᒪᓗ 
ᒥᓂᑕᐃᑦ ᓴᖅᑭᕐᓂᕆᓂᐊᖅᑕᖏᓐᓄᑦ; ᐊᒻᒪᓗ

 ● ᐊᑐᐃᓐᓇᕈᐃᓂᖅ ᓴᖅᑭᖅᓯᓂᕐᓗ, ᑲᑐᔾᔨᖃᑎᖃᕐᓗᓂ ᒪᓕᒐᕐᓂᐊᓂᕐᒧᑦ 
ᐊᓪᓚᑦᑎᒥᒃ ᐊᒻᒪᓗ ᒪᓕᒐᓕᐅᖅᕕᐅᑉ ᒪᓕᒐᕐᓂᐊᖅᑎᖓᓂᑦ, ᑐᑭᓯᑎᑦᑎᒋᐊᕈᑎᓂᒃ 
ᑎᑎᕋᖅᓯᒪᔪᓂᒃ ᐱᔾᔪᑎᖃᖅᑐᓂᒃ ᑐᒃᓯᕌᖑᔪᓂᒃ ᐱᖁᔭᓕᐊᒍᔪᒪᔪᓂᒃ.

ᐃᓚᖏᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓲᑦ ᐃᓛᒃᑯᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᐅᑯᐊᖑᕗᑦ:

 ● ᐊᑐᐃᓐᓇᕈᐃᓂᖅ ᒪᓕᒐᓕᐅᖅᑏᑦ ᐅᖃᐅᓯᕆᓛᖅᑕᖏᓐᓂᑦ, ᐅᖃᐅᓯᒃᑯᑦ 
ᐊᐱᖅᑯᑎᖏᓐᓂᑦ, ᑎᑎᖅᑲᖅᑎᒍᑦ ᐊᐱᖅᑯᑎᖏᓐᓂᑦ ᐊᒻᒪᓗ ᐊᓯᖏᓐᓂᑦ ᑐᕌᖅᑐᓂᒃ 
ᑲᑎᒪᕐᔪᐊᕕᒻᒧᑦ;

 ● ᐊᑐᐃᓐᓇᕈᐃᓂᖅ ᑐᑭᓯᑎᑦᑎᒋᐊᕈᑎᓂᒃ ᑐᒃᓯᕌᖑᔪᓂᒃ ᐱᖁᔭᓕᐊᖑᔪᒪᔪᓂᒃ, 
ᒐᕙᒪᒃᑯᑦ ᐊᑐᐊᒐᖏᓐᓂᑦ, ᓂᐅᕕᐊᖑᓛᖅᑐᑦ ᐊᑭᖏᓐᓂᑦ ᒥᒃᓴᐅᓯᓂᕐᓂᒃ, ᐱᓕᕆᕖᑦ 
ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ, ᐅᓪᓗᒥ ᐃᓱᒫᓘᑎᐅᔪᓂᒃ ᐊᒻᒪᓗ ᐊᓯᖏᓐᓂᑦ 
ᑐᓴᖅᑕᐅᔪᒪᔪᓂᒃ;

 ● ᐅᖃᐅᓯᒃᑯᑦ ᑐᑭᓯᑎᑦᑎᒋᐊᖃᑦᑕᕐᓗᑎᒃ ᑭᓱᑐᐃᓐᓇᑦᑎᐊᖅ ᐱᓗᒍ, ᑕᐃᒫᒃ 
ᑐᒃᓯᕌᖑᓂᖓ ᒪᓕᓪᓗᒍ;

 ● ᐊᑐᐃᓐᓇᕈᐃᓂᖅ ᐅᖃᖅᑐᓄᑦ ᒪᓕᑦᑕᐅᓂᐊᖅᑐᓂᒃ ᐊᔾᔨᒌᓐᖏᑦᑐᓂ ᐅᖃᖅᕕᓐᓂ 
ᐅᖃᖅᑎᓪᓗᒋᑦ;

 ● ᐊᑐᐃᓐᓇᕈᐃᓂᖅ ᑎᑎᖅᑲᖏᓐᓂᑦ; ᐊᒻᒪᓗ
 ● ᖃᐅᔨᒪᓇᓱᐊᕐᓂᖅ ᓄᓇᕗᑦ ᒐᕙᒪᖓᑕ ᑕᖅᑲᐅᖓ ᓴᖅᑭᖅᑕᖏᓐᓂᑦ 

ᐱᒋᐊᖅᑎᑕᖏᓐᓂᓪᓗ, ᑕᒪᒃᑯᓂᖓ ᑳᓐᑐᕌᓂᒃ ᐱᒐᓱᐊᕋᒃᓴᓂᑦ, 
ᑐᒃᓯᕋᐅᑎᓕᐅᖁᔨᔪᓂᒃ, ᐱᕙᓪᓕᐊᔪᓕᕆᔨᓄᑦ ᑐᓴᕋᒃᓴᓂᑦ ᓴᖅᑭᖅᑕᐅᔪᓂᒃ ᐊᒻᒪᓗ 
ᐊᓯᖏᓐᓂᑦ.

ᐱᓕᕆᕖᑦ ᐊᒻᒪᓗ ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ ᐱᑕᖃᖅᑎᑦᑎᕙᒻᒥᔪᑦ ᐊᔾᔨᐸᓗᖏᓐᓂᑦ 
ᐱᔨᑦᑎᕋᐅᑎᓂᑦ ᒥᓂᔅᑕᐅᔪᓄᑦ.  



C.4       ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓ

ᒪᓕᒐᓕᐅᖅᕕᐅᑉ 
ᐅᖃᓕᒫᒐᖃᖅᕕᖓᒪᓕᒐᓕᐅᖅᕕᐅᑉ 
ᐅᖃᓕᒫᒐᖃᖅᕕᖓ
ᓄᓇᕗᒻᒥ ᒪᓕᒐᓕᐅᕕᐅᑉ ᐅᖃᓕᒫᒐᖃᖅᕕᖓ ᐱᑕᖃᖅᑎᑦᑎᔪᖅ ᐊᔾᔨᖐᓐᖏᑦᑐᕈᓘᔮᓗᓐᓂᒃ 
ᓄᐊᑦᑕᐅᓯᒪᔪᓂᒃ ᐊᒻᒪᓗ ᖃᐅᔨᒋᐊᕈᑎᒃᓴᐅᔪᓂᒃ ᒪᓕᒐᓕᐅᖅᑎᓄᑦ, ᓄᓇᕗᑦ ᒐᕙᒪᖓᑕ 
ᐱᓕᕆᕕᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐃᑲᔪᖅᑕᐅᔪᒪᔪᓄᑦ.

ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓ ᐱᑕᖃᖅᑎᑦᑎᓲᖅ ᑐᑭᓯᑎᑦᑎᒋᐊᕈᑎᓂᑦ 
ᐱᔨᑦᑎᕋᐅᑎᓂᑦ ᑕᒪᒃᑯᓄᖓ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ, ᐃᖅᑲᓇᐃᔭᖅᑎᖏᓐᓄᑦ, 
ᐊᒻᒪᓗ ᒪᓕᒐᓕᐊᖅᕕᐅᑉ ᐃᖅᑲᓇᐃᔭᖅᑎᖏᓐᓄᑦ. ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 
ᑖᒃᑯᓂᖓ ᓄᐊᑦᑕᐅᓯᒪᔪᓂᒃ ᐊᑐᖃᑦᑕᕐᒥᔪᑦ ᐊᒻᒪᓗ ᐊᓐᓂᔾᔨᔪᓐᓇᓂᕐᒥᒃ ᐊᔪᓐᖏᔾᔪᑎᖃᖅᑐᑎᒃ. 
ᓯᓚᕐᔪᐊᓕᒫᒥ ᐊᔾᔨᒌᓕᖅᑎᑕᐅᓯᒪᔪᖅ ᐅᖃᓕᒫᒐᕐᓄᑦ ᓇᓂᓯᔾᔪᑏᑦ ᓈᓴᐅᑎᑦ ᑕᒪᒃᑯᓄᖓ 
ᓄᓇᕗᑦ ᒐᕙᒪᖓᑕ ᐅᖃᓕᒫᒐᓕᐊᕆᓲᖏᓐᓄᑦ ᓴᖅᑭᖅᑕᐅᖃᑦᑕᕐᒥᔪᑦ ᓄᓇᕗᒻᒥ 
ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓᓄᑦ.

ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓ ᓄᐊᑦᑎᖃᑦᑕᖅᑐᖅ ᑭᓱᑐᐃᓐᓇᕐᓂᒃ ᑎᑎᕋᖅᓯᒪᔪᓂᑦ 
ᐊᒻᒪᓗ ᐅᖃᖅᑕᐅᓯᒪᔪᓂᒃ ᐊᑐᖅᑐᓂᒃ ᐃᓘᓐᓇᖏᓐᓂᑦ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ 
ᓄᓇᕗᒻᒥ. ᐊᒥᓱᐊᓗᐃᑦ ᓄᐊᒃᓯᒪᔭᖏᑦ ᐅᑯᓂᖓ ᐃᓚᖃᖅᑐᑦ: 

 ● ᓄᓇᕗᑦ ᒪᓕᒐᓕᐅᖅᕕᖓᓂ ᑲᑎᒪᔾᔪᑎᒥᓃᑦ 1999-ᒥᑦ−ᐅᓪᓗᒥᒧᑦ;
 ● ᓄᓇᕗᒻᒥ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᖃᑦᑕᖅᓯᒪᔪᑦ ᑎᑎᕋᖅᓯᒪᔪᑦ 1999-ᒥᑦ 

ᐅᓪᓗᒥᒧᑦ;
 ● ᐅᖃᓕᒫᒐᐃᑦ, ᑕᕐᕆᔮᑦ, ᐊᐅᑦᑕᔫᑦ ᐊᔾᔨᒌᓐᖏᑦᑐᑦ ᐱᔾᔪᑎᖃᖅᑐᑦ ᐊᖏᔫᑎᓂᑦ 

ᐃᓱᒫᓗᒋᔭᐅᓲᓂᑦ ᐊᑦᑐᐊᓂᖃᖅᑐᓂᒃ ᓄᓇᕗᒻᒧᑦ ᐊᒻᒪᓗ ᐅᑭᐅᖅᑕᖅᑐᒧᑦ;
 ● ᒐᕙᒪᑐᖃᒃᑯᑦ, ᐊᕕᑦᑐᖅᓯᒪᓃᑦ, ᐊᒻᒪᓗ ᐊᕕᑦᑐᖅᓯᒪᓂᕋᓛᑦ ᐅᖃᓕᒫᒐᓕᐊᒥᓂᖏᑦ; 

ᐊᒻᒪᓗ
 ● ᑕᖅᑭᑕᒫᖅ ᑎᑭᓲᑦ ᕿᒥᕐᕈᐊᒐᐃᑦ, ᐱᖃᓯᐅᑎᓪᓗᒋᑦ ᐃᓗᓕᖅᑐᔪᑦ ᓄᐊᑦᑕᐅᓯᒪᔪᑦ 

ᐅᑭᐅᖅᑕᖅᑐᒥ ᕿᒥᕐᕈᐊᒐᕈᓘᔭᐃᑦ.

ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓᑕ ᑎᑭᓵᒃᓴᖁᑎᖏᑦ ᐅᕙᓂ ᐊᑐᐃᓐᓇᖅ www.nll.
bywatersolutions.com ᐅᕝᕙᓘᓐᓃᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂᑦ. 
ᒫᓐᓇ ᑲᓱᖅᕕᖃᓕᖅᑐᖅ ᖃᕋᓴᐅᔭᒃᑯᑦ ᑎᑎᖅᑲᕐᓄᑦ. ᓄᓇᕗᒻᒥ ᒪᓕᒐᓕᐅᖅᕕᒻᒧᑦ 
ᓴᖅᑭᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᑕᑯᔭᐅᔪᓐᓇᖅᑐᑦ ᐅᕙᓂ: https://assembly.nu.ca/tabled-
documents.

ᒪᓕᒐᓕᐅᖅᕕᐅᑉ ᐅᖃᓕᒫᒐᖃᖅᕕᖓᑕ ᐅᖃᓕᒫᖅᕕᖓ ᐃᓪᓗᕈᓯᖅ ᐊᑐᐃᓐᓇᐅᒻᒥᔪᖅ 
ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᖅᕕᒻᒥ.

